
1

 
من كابرایەكی ساواكیم؛ نە پێم شەرمە و نە بە خۆیشم دەنازم كە 
ئ��ەوەش كارێكە وەك هەموو كارێکی دی.  ك��ارە.  ئەو  داوەت��ە  دەستم 
ئەوانەی  یان  دزن؟  هەموویان  دارایی  وەزارەت��ی  كارمەندەكانی  یانی 
بە  یان  توند دەكەن  لە زیندانێ  بێتاوان  دادگاكاندا پۆل‌پۆل خەڵكی  لە 
سێدارەیانەوە دەكەن، هەموویان پیاوكوژن؟ خۆ كاركردن لە ئیدارەیەكی 
و  پاسەوان  بێ  وڵاتێكی  لە  دەك��رێ  باشە  نییە.  هەر ت��اوان  دەوڵەتیدا 
‘سی‌ئای‌ئەی’ـی  ئەمریكا  وەك  ئ��ازادی  وڵاتێكی  بۆ  بژیی؟  زێرەڤاندا 
تێدا نییە؟  بەریتانیا ‘ئاژانسی ئینتلیجێنس’ـی  نییە؟ فەرەنسا ژووری 

و  هەیە  جێیەكدا  هەموو  لە  نییە؟  ‘كا.گێ.بێ’ـی  رووسیا  و  عەمەلیات 
بۆ هەموو  كار  ئامادەم  بێ،  پێویست  ئەگەر  ئەمڕۆیش  دەشبێ هەبن. 
كەس بكەم. چاك و خراپی كارێك، پێوەندیی بە لكوپۆكانیەوەیەتی. بەڵێ 
من بەرتیلم خواردووە. بۆ لە شارەوانی و دادگاكاندا بەرتیلخواردن باو 
نییە؟ لە دادگا و سوپایشدا هەیە. دەی بۆچی لە ئاژانسی تەناهیپارێز و 
هەواڵگریی وڵاتدا نەبێ؟ بەڵام من كەسم ئەشكەنجە نەداوە. رۆحلەبەرێكم 
نەكوشتووە. ئاخر پیاوی ئەو شتە نەبووم. بەڵام دیتوومە خراپەكارانیان 
شتیش  زۆر  و  دیتووە  شتم  فرە  من  گ��ەڕێ...  لێی  داوە.  ئەشكەنجە 
دەزانم؛ تا دوێنێ نەمدەتوانی باسیان بكەم و بیانووسمەوە؛ نەمدەتوانی 
ئەوەی بیرم لێ كردووەتەوە و هەستم پێ كردووە، بۆ خەڵكی بدرکێنم. 
ئ��ازادم. زاردوری��ن لە گ��ۆڕێ نییە. لەو وڵات��ەدا  ب��ەڵام ئێستا با بڵێین 
هەیە  ئ��ەوەم  مافی  نەبێ  هیچ  دەژی��م،  کولەمەرگی  بە  كە من خەریكم 
بیخەمە سەر  هەڵم‌گرتووە  خۆمدا  دڵی  لە  ساڵە  چەند  چەندی  ئەوەی 
كاغەز. هیچ شەرمیش ناكەم. هەر خراپەیەکیشم کردبێ باسی دەکەم؛ 
باسی خەڵکی، وا ناگێڕمەوە نەچێتە ئەقڵەوە. جا ئێستا كە من خەریكم 
نەبەم؟  دیكەش  خەڵكی  حەیای  بۆچی  باشە  دەك��ەم،  پیاوخراپ  خۆم 
دەستم  خ��وارەوەڕا  لە  ب��ووم.  ئاستی سەرسەرەوەی ساواكدا  لە  من 
پێ كرد. هەڵبەت لە بوودەڵەكانیش نەبووم. ساڵانی سەرەتا تەنیا لەتە 
ئیسقانێكم بەر دەكەوت. گۆشتە چەور و نەرمەكەی بەوانی سەرەوە 
دەبڕدرا و پاشماوەكانی دەدرایە من و كەسانی وەك من؛ هیچی لێ 
هەڵنەدەكڕێنرا؛ گوتم، ئا وا نابێ نا! دەبێ بەشی منیشی تێدا بێ؛ هەوڵم 
دا لە پلیكانەكان وەسەر بكەوم. ماوەیەكی زۆر هەر ئەوەندەم دەدرایێ 

ژن و منداڵەكەمی پێ بژێنم و كەچە ترۆمبێلێكیش بكڕم و سەیران و 
بنی  لە  ئەسكوێم  ئیتر  رابرد.  قۆناغە  ئەو  بكەم؛  پێ  ئەملاوئەولایەکی 
مەنجەڵێ گێڕاوە و ئەوەی پاشكەوتم كردبوو بوو بە تۆزی بانان. ئێستا 
نقوستان.  داماوێکی  هەڵشکاوم،  چارەڕەشێكی  نییە.  جلوبەرگێكیشم 
فیشەكێكم وە لاقێ كەوتووە، چیی وای نەمابوو دڵم یان سەرم بگرێ. 
ئیتر راكەڕاكم پێ ناكرێ. هەر دەستم بۆ ماوەتەوە! مێشكم كای تێدایە. 
خۆ ئەگەر بڕوانامەی زانكۆم بەدەستەوەیە و بەکالۆریۆسێکیشم هەیە، 
خوێندەوارێكی باش نیم. چیم بە زەیندا بێ دەینووسم. نازانم چەنەوەڕی 
بكەم. فێری درێژدادڕییش نەبوومە. لەوەتەی هەم دە نامەم نەنووسیوە. 
كەسم نەبووە تا نامەی بۆ بنووسم. نە دۆستێك نە ناسیارێك؛ هەڵبەت 
تا بڵێی راپۆرتم نووسیوە. ئێستا لە سای نووسینەوە نان دەخۆم؛ هیچ 
گفتولفتی ناوێ. هەر ئەوەنەی چەند كەسێك بیخوێننەوە و تێبگەن كە 

دەبێ ‘باج’ـم بدەنێ، تەواوە.
ئەگەر راستیتان دەوێ، من ئەو كاغەزڕەشكردنەوەیەم بۆ ئەوەیە 
كەنارێ؛  بگەیێنمە  شكاوە  كەشتییە  ئەو  و  بكەوێ  دەس��ت  پارەیەكم 
زۆریش دوور نییە. هاوسەرەكەم خوا لێی خۆش بێ، چەند ساڵان بەر 
لە راپەڕین مرد. لاواز و ئیفلیج. رۆژ تا ئێوارێ ترسی ئەوەی بوو كە 
دۆخەكە دەگۆڕێ  و من دەگرن و دەمكوژن. كوڕێك و كچەكەم بۆخۆیان 
لێیان دا و چوونە ئەمریكا. كوڕەكەم لە ئەمریكا جێی خۆی كردووەتەوە 
و كچەكەشم مێردی كردووە و منداڵی بووە و ژیانێكی تێروتەسەلی 
بكەن  نییە خزمایەتیی ساواكییەك  لێ  كامێکیان حەزیان  هەیە و هیچ 
مەسەلەی  ئەگەر  هێناون.  لێ  وازم  منیش  هەبێ.  لەگەڵیا  بەینیان  و 

روقیە نەبووایە خەمی هیچم نەبوو. سەردەمانێك دوژمنی قەستەسەرم 
زۆریشم  هەر  و  گەرەکە  ئەوم خۆش  ئێستا  پشتوپەنامە.  ئێستا  بوو. 
خۆش  وی  هێندەی  كەسم  رەحمەتییەکەم،  دایكە  پاش  دەوێ.  خۆش 
یارمەتییەكم  هیچ  ناتوانێ  منداڵەكانیشم.  نە  ژنەكەم،  نە  نەویستووە، 
لێ  هەواڵێكم  و  دەنێرێ  بۆ  پەیخاوێكم  جاروبار  ئەوەندەیە  بەڵام  بدا، 

دەپرسێ. خۆم دەبێ بەڕەی خۆم لە قوڕێ دەركێشم.
دەگریا،  ئەو  كە  دەویست.  یەكترمان زۆر خۆش  بووین  منداڵ  كە 
وێڕای ئەو دەنووزامەوە. چوار ساڵ لە من چكۆڵەتر بوو و بە گوێی 
دەكردم. هەر گوتبام: ئەوە چ دەكەی؟ بە غاردان دەهاتە لام و خۆی 

شیرین دەكرد. “روقیە، ئەوە خەریكی چ كەتنێكی؟”
چارەنووس لێكی دابڕین. ئێستا تەنیا و بێكەس كەوتوومەوە و هەوڵ 
پەیدا بكەم و  نانێك  پارووە  بیرەوەریانە  ئەم  بە نووسینەوەی  دەدەم 
دەست لە بەر كەس و ناكەسان پان نەكەمەوە. گوتم كەس و ناكەس؛ 
من دەست پان ناكەمەوە، خۆیان دەبێ بێن و حیسابەكەیان پاك بكەن.

دەی باشە، خۆ گوتم ئازادم. بەڵام ئەوەندەش ئازاد نیم چیی دڵم 
لێفە لەسەر هەتیوان  بیهێنمە سەر كاغەز و  پێچوپەنا  پێی خۆشە بێ 
دار  خۆ  نییە.  هیچ سوودێكی  چونكە  ناهێنم.  كەس  ناوی  هەڵدەمەوە. 
هەڵێنی، سەی دز دیارە. من لە رەگی قوونی ئەوانەی دەوروبەریشم 
شارەزام و كەردار كەری خۆی وا ناناسێ. دەزانم چ بوون و چییان 
لەگەڵ كام  ك��ردووە و بوونەتە چی و ئێستا چین و چۆن دەژی��ن و 
پشكیان  و  هەیە  ساتوسەودایان  فرۆشگەدا  و  كارخانە  یان  كۆمپانیا 

و  كێیە  ن��اوی  بە  ئەمریكا  و  ئەورووپا  لە  ماڵیان  و  مڵك  و  چەندەیە 
بژێوی  بزانن سەرچاوەی  ئەوەی  بۆ  بڵێم  ئەوەش  داهاتیان چەندەیە. 

منیش لە كوێیە.
من ماوەیەك لە ئاژانسی تەناهی و هەواڵگریی وڵاتدا لە ئەورووپا 
سەرێك بووم لە ناو سەران. هەمووان لێم دەترسان و خۆیان لەگەڵ 
رێك دەخستم و تا رادەیەك لێم روون دەبۆوە شازادەكان و خەڵكی 
دەربار و پیاوانی دەسەڵات و سەركردە و ساواكییەكان سەرمایەكانیان 
لە كوێ دەخەنە گەڕ. تەگبیر و راوێژیان بە من دەكرد كە كام پشك 
بكڕن و لە كام بانك پارەكەیان بخەوێنن یان لەگەڵ كام سەرمایەدار 
ببنە شەریك و ئەو وردەكارانەشم لێ دەزانین وا لە كەسوكاری خۆیان 
تەنانەت لە ژن و منداڵی خۆشیان دەیانشاردەوە. یەك بە یەكیان گوڵبژێر 
دەكەم و ناونیشانیان لەقاو دەدەم و هەڵە و خەیانەت و بەدفەڕی و 
بێ.  لێوە  نقەیان  نەتوانن  كە  دەسەلمێنم  وەها  تاوانەكانیان  و  سووچ 
مەبەستم  دەزان��ن  خۆشیان  ناهێنم.  كەسیان  ناوی  گوتم  وەك  دی��ارە 
كێیە و چییە. ئیتر پێویست نییە دەستیان لە بەر پان بكەمەوە. خۆیان 
دەنێرنە شوێنمدا و هەقی خۆمم دەدەنێ و ئابڕووی خۆیان دەكڕنەوە. 
لێم  روویان  هەندێكیان  و خوانەكردان  بهاتبا  منە.  كاری  نهێنیی  ئەوە 
گرژ كردبا و دەستیان بۆ باخەڵیان نەبردبا، ئەوا گۆشەیەكیم بە ناوێكی 
لە  كارگ  ئێستا شوكر وەك  كە  لە رۆژنامەكاندا  یەكێك  لە  خ��وازراو 
ئەمریكا و ئەورووپا هەڵدەتۆقن، بڵاو دەكردەوە. ئەگەر ناوی كابرا بۆ 
دەكردەوە.  بڵاوم  ‘نەوشێران’  ناوی  بە  من  بووبا،  ‘نەوشێروان’  وێنە 
پێم وا نییە كەس ئەوەندە بێ چاووڕوو بێ شەرم داینەگرێ. بە پێی 

ئەزموونی خۆم كە تا ئێستا دوو سێ جارم تاقی كردووەتوە، شتێكی 
لێ كەوتووەتەوە و شتێكم بە نسیب بووە.

لە  ت��ێ��ی‌گ��ەی��ان��دم  جگە  و  راك��ێ��ش��ا  ك��ە سەرنجمی  ك��ەس  ی��ەك��ەم 
دەوروبەرەكەی خۆم دنیایەكی دیكەش هەیە، بۆرە خزمێكی دایكم بوو. 
ناوی مووسا بوو. من پێم دەگوت مووسا گیان. لە سامان و پێگەی 
كۆمەڵایەتیدا زۆر لێك دوور بووین. من بە دایكمم دەگوت دایكە و ئەو 
بە دایكی خۆی دەگوت خاتوون. پێكەوە گەورە ببووین. ماڵەكەی ئێمە 
لەسەر رێی ئاسایشەکەدا بوو، ئەوان دوو سێ كۆڵان ئەولاتر بوون. لە 
یەک قوتابخانەدا دەمانخوێند. سێ پۆل لە سەرووی منەوە بوو. ئاواڵ 
بووین. مووسا گیان باوكی مردبوو و دایكی كابان و گەورەی ماڵ بوو. 
حەسارێکی گەورەیان هەبوو پڕ لە دارهەنار و دارسێو و دارهەرمێ 
و دارقۆخ. هەسێڵێكی گەورەشی تێدا بوو كە بۆوەی دەبوو مەلەی تێدا 
بكەی. ناوکەلە هەشتپاڵووەكەی ماڵیان ژووری جۆراوجۆری تێدابوو، 
و  نۆكەر  لە  پڕ  بکا  تا خوا حەز  و  باڵانوێن و چلچرا  ئاوێنەی  لە  پڕ 
كارەكەر و باخەوان. ئێمە هەژار و ناهمێد بووین. باوكمم هەر لەبیر 
نییە. ئێمە حەوشۆکەیەكمان هەبوو. حەوزێکی خڕی تێدا بوو كە چەند 
ماسییەكی تێیدا دەخولانەوە و من و روقیەی خوشكم بەردەوام ئاگامان 

لێیان بوو نەكا پشیلەی دراوسێكان تێیان رۆبێین.
لەوبەری  ناندینەکەش  و  هەماراو  بنیشی  لە  و  بچووك  ژوورێكی 
حەوزەكەوە بوو و لەولاشەوە ژوورێكی گەورەتر كە تێیدا دەخەوتین 
خەریكی  گوایە  دانابوو  دارێكم  و  تەشوێ  و  )مشار(  ه��ەڕە  چەند  و 
چاك  نەك  سندووقەكانم  و  دەرگ��ا  دی��ارە  دارتاشیمە.  و  مەرەنگۆزی 

نەدەكردەوە، دەشمشكاندن. ئێمە هەر لە ماڵی مووسا گیاندا دەمانتوانی 
گەمە بكەین. لە ماڵە نزمەكەی خۆماندا شوێنی یاریمان نەبوو. یەكەم 
كەسێكی بە لاڕێیدا بردم هەر ئەو مووسا گیانە بوو. زۆربەی جارانیش 

لە قوتابخانەوە پێكەوە دەهاتینەوە ماڵێ.
لەگەڵ  لە گەوی كۆڵانەكەدا راوەستا و چەند قسەیەكی  رۆژێكیان 
ژنێكدا كرد. من لەولاترەوە راوەستابووم و دەمدی ئەوە لەو ژنانەیە 
كە وێڕای زمانچەورییەكەی لەگەڵ ئەودا، لەگەڵ منیش چاوەچاویەتی.

لێیم پرسی:
ـ مووسا گیان! ئەوە كێ بوو؟

ـ خێر! بۆ دەپرسی؟
ـ هیچ!

ـ حەزت لێیە خوشكەكەیت پێ بناسێنم؟
ئاوا بوو كە رۆژێكیان لە قوتابخانەوە سواری پاس بووین و چووینە 
قەحپەخانە و من بۆ یەكەم جار چێشكەی ژیانی دەوڵەمەندانم چێشت و 
بە ئاواتەوە بووم وەك مووسا گیان دەوڵەمەند ببم و خۆش رابوێرم.

هەر ئەوەندەی تۆزێك خوێندەوار بووم، دایكم كارێكی بۆ دۆزیمەوە. 
من بوومە میرزای بازرگانێك لە كۆمەڵەی بازرگانیی حاجیبولدەولەدا. 
نانەوا دەبرد  بۆ  دێنا. شۆرباو گۆشتم  بۆ كڕیارەكان  نێرگەلەم  چا و 
و مزم وەردەگ��رت و دەمدایە دایكم. حاجی نەبی مایەپووچ دەرچوو 
و مرد. میرزا عەلی خانی كوڕی بەرپرسی ئیدارەی مالیە بوو. لەگەڵ 
خۆی بردمی و لە بەشی ئەرشیڤ كارێكیان دامێ و من بوومە كارمەند. 

دەهاتم و دەچووم. مووسا گیان چووە قوتابخانەی سەروەت و دیپلۆمی 
وەرگرت. ژیكەڵە و چاو و برۆڕەش. تەڕپۆش و جاروبارەش قیت و قنج 
و لووتبەرز. لەگەڵ من هەر نەگۆڕا. جارێكیان لەگەڵ میرزا عەلی خان 
چووینە بەندەری لەنگە بۆ ئەوەی لە ماڵیاتی ماسیگرەكان بكۆڵینەوە. 
شەش مانگ لەوێ ماینەوە نە ماسیمان دیت و نە ماسیگر. لە بری ئەوە 
تا خوا حەز دەكا قاچاخچیی لێ بوو. ئەوان هیی ئەوە نەبوون ماڵیاتیان 
لێ بستێنی. لەبری ئەوە، بە چەند تۆپ قوماشی هەورێشم و سەعات 
دایكم  بۆ  بازنەیەكی زێڕم  دیكەوە گەڕاینەوە.  بازنەی زێڕ و شتی  و 
هێناوە، كە ئەودەمی روقیە مێردی كرد بۆی كردە باربوو. لە بەندەری 
لێ  پرووسكم  و  ئێسك  هەر  وشكەقالۆر.  ببوومە  هاتمەوە،  كە  لەنگە 
مابۆوە. میرزا عەلی خانیان گرت و لە زیندانیان توند كرد. دوایی بوو 
بە سیخوڕی ساواك و ئێستاش ئەوە لە گۆشەیەكی ئێران دەژی. ئیتر 

منیان دەركرد و بوومە بەرەڵا.
كە گەڕامەوە، مووسا گیان بۆخۆی ببووە پیاوێك. سەرێك بوو لە 
نێو سەراندا، رێز و حورمەتێكی هەبوو. لەگەڵ من هەروەك جاران بوو. 
كە زێڕ و مێڕی بە دەستمەوە دەدی، زەردەیەكی دەهاتێ. جارێكیان 
گوتی: تۆش سیرمەیەكت پێ بڕاوە. من وەڕووی خۆمم نەهێنا، ئەویش 

باسی نەكردەوە.
بێكارییەكەی من ماوەیەكی خایاند.

پێی دەگرت، رۆژێكیان  تازە  ئەودەمەی ساواك  ساڵی 1337 بوو، 
پاش نیوەڕۆ، مووسا گیان هات سەری لە دایكم دا. من و روقیە لەسەر 
هەسێڵەكە دانیشتبووین. خەریك بووم قاچەكانمم دەشوشت و سەیری 

پێی  نەكا  بم.  ئەو  منەتباری  نەمدەویست  دەكرد.  ماسییەكانم  سوورە 
وابێ من داماوم. هەر شتێك بێ، من پیاوێكی بەغیرەتم. بیستم لە دایكم 

دەپرسی:
“... چ دەكا؟”

“هیچ ناكا، بێكارە. لە بەندەری لەنگە زۆری كوێرەوەری دیتووە. لێی 
گەڕێی تۆزێك بێتەوە سەرخۆ، كارێكی بۆ دەدۆزینەوە. خۆ لە برسان 
نەمردووین. هێشتا پارووە نانێك هەیە بیخۆین...” دایكم ئەو دوو گوارە 
زێڕەی من لە بەندەری لەنگە بۆم هێنابوو، فرۆشتبوونییەوە و ژیانمان 

دابین بوو.
مووسا گیان كە ویستی بڕوا، لەسەر هەسێڵەكە تۆزێك راوەستا و 

گوتی:
“برالە...”

من ناوی خۆمم نەدێنا. لەبەر زۆر شت.
“برالە، بۆ چڵكی لاقت بە ئاوی سارد پاك دبێتەوە؟”

وەڵامم داوە: “تۆ بە پالمۆلیۆ قاچت دەشۆی و دواییش بە عەتری 
كۆتی دایدەماڵی. ئێمەی هەژار هەر ئەو ئاوە بۆگەنەمان هەیە و دەبێ 

شوكرانەبژێر بین...”
تاقەتی بیستنی فڕ و لاتاوی نەبوو. گوتی:

ـ گوێ بدەیە. خۆ دەزانی من چەند رۆژێكە بوومەتە كارمەندی بانكی 
نیشتمانی. چەند حەفتەیەكی دی دەچمە ئەردەبیل و دەبمە كارمەندی 

بانكەكەی ئەوێ.”
“مووسا گیان، ئەسپەكە باشی هەڵگرتووی؟ وا زوو؟”

“یانی چی وا زوو؟ ئەوە دوو ساڵە لە وەزارەت��ی دارایی خزمەت 
دەكەم و ئێستا نێردراومەتە بانكی نیشتمانی، كارمەندی بانكی نیشتمانیی 

ئەردەبیل خۆ پلەیەكی بەرز نییە. دوایی پێكەوە باسی دەكەین.”
وامان دانا چەند رۆژێكی دی بچمە ماڵەكەی.

كە  ب��ەردەی��ەدا  و  بگرە  ل��ەو  بنیادەم  كە  نەیبڕییەوە  و  گوتی  ه��ەر 
بێ.  گەرم  جێیەك  بە  پشتی  دەبێ  ناناسێتەوە،  خۆی  خاوەنی  سەگ 
دەسكەلایەكی هەبێ كە دەستی پێ بگرێ و لە كەوتندا پێی هەستێتەوە. 
هەر هەمووان تیردانێكی پڕ لە تیریان هەیە و سێرە لە بنیادەم دەگرن 
بردە  تۆی  خان  عەلی  میرزا  بیپێكن.  ببزوێ  هەرچی  مەبەستەی  بەو 
بەندەری لەنگە و لەوێ مانەوە و بێكەسوكار كەوتنەوە كەس خەمێكی 

لێ نەخواردن. هەر گوتی و نەیبڕییەوە و من پرسیم:
دەسگرێكیشت  و  قایمە  پشتت  ئێستا  ك��ە  ت��ۆ  گ��ی��ان،  “م��ووس��ا 

دۆزیوەتەوە.”
پەنایەكت  و  پشت  دەب��ێ  رێ.  بكەویتە  دەب��ێ  ت��ۆش  وای��ە.  “بەڵێ 
هەبێ. خۆ دایكە ناتوانێ گۆچانی دەستی تۆ بێ.” تێنەگەیشتم. نەمزانی 
دەیەوێ چ بڵێ. كاس ببووم. دەیەویست لۆمەم بكا؟ یان هەر بەڕاستی 
بكا؟  شیرین  دایكم  لای  خۆی  دەیەویست  دەه��ات��ەوە؟  پێمدا  بەزەیی 
پێكەوە  وا  نەبوو  مووسایە  ئەو  ئیتر  دەب��ووی��ن،  پێكەوە  شەوانە  كە 
دەچووینە قەحپەخانە. وەك بڵێی سەرۆكی بانكە و خەریكە ئامۆژگاریی 
پلەنزم دەكا. تەزبێحێكی دەنك درشتی بەدەستەوە بوو  مشتەرییەكی 
ئەو  تا  دەك��ردەوە.  گەورەكانی  بیەوێ، لاسایی  ئەوەی خۆی  بەبێ  و 
دەم ناوی ساواكم نەبیستبوو. بیرم لەوە دەكردەوە، بە پاشماوەی ئەو 

شتەی لە بەندەری لەنگەەوە هێنابوومەوە، دووكانێك دانێم. تەنانەت بە 
زەینمدا هات بچمەوە بەندەری لەنگە و لەوێ مل بنێمەوە لە كارەكەی 
میرزا  سەردانی  چوومە  تەنانەت  رۆژێكیان  لەوەپێشم.  مانگ  شەش 
ببوو.  قەڵەو  كرابوو.  زیندان  لە  بوو  نیو  و  مانگ  خانیش. سێ  عەلی 

مێشێكیشی میوان نەبوو. كە منی دیت، گەش گەش بۆوە.
“خەریكی چیی؟”

“هێشتا بێكارم و دەمەوێ بچمەوە بەندەری لەنگە. هاتووم سۆراغی 
و  زەعشیر  دەك���رد.  تۆیان  هاوكاریی  كە  بكەم  لێ  دووانێكت  ی��ەك 
ئێمە هەڵیان دەكرد. میرا كەعبی¬یش  لەگەڵ  بوون.  باش  شوبر زۆر 
كوێرەخوێندەوارییەكی هەبوو و بەو چاوە كەمحوكمانەیەوە لەگەڵمان 

خراپ نەبوو.”
“راوەستە چەند رۆژێكی دیكە كێشەكەی من دەبڕێتەوە. من كونی 
دوعاكەم دۆزیوەتەوە. هەر لەو تەویلەیە بێمە دەرێ، دیسان پێكەوەین. 

هێشتا ئاوەكە هەڵنەچۆڕاوە.”
بە راستی بوو یان درۆ نازانم. بڕیارم دا سەفەرێكی بەندەری لەنگە 
بكەم. بەڵام چارەنووس رۆڵێكی دیكەی بۆ نووسیبووم. مووسا گیان 

هاتە ماڵمان بۆ ئەوەی ماڵاوایی لە دایكم بكا.
“سبەی بەیانی سەعات دە وەرە ماڵمان كارم پێتە.”

سواری تاكسیی كردم و بردمییە بینایەكی چەند نهۆمی. لەبەر دەرگا 
نیو سەعاتێك  و چووە ژوورێ.  دا  زەنگەكەی  لە  راوەستام و خۆی 

لەوێ چاوەڕێ بووم، دوایی یەكێك هات و پرسیی:

“تۆ لەگەڵ مووسا خان بووی؟”
دەرگای كردەوە و بردمییە ژوورێ. چاومی بەست و بە ئەسانسۆر 
چەند نهۆمێك سەركەوتین. یەكێكی دیكە هات و بردمییە ژوورێك و 
دەرگای پێوە دا. نیو سەعاتێكی خایاند. نا، نازانم ئەو ماوەیە هێندەی 
عومرێك درێژ بوو. هەر لەو ژوورەدا دەرگایەكی دیكەی تێدا بوو و من 
هەوڵم دا بیكەمەوە. گوێم لە دەنگی پێیەك بوو. دڵم وەك باڵی چۆلەكە 
فڕكەی دەهات. چیی نەمابوو بیكەمە هات و هەرا. چیی جنێوی دەمزانی 
حەواڵەی مووسا گیان و جەد و ئابادیم كرد. شتێك لە ناخمەوە بانگی 
دەكردم. هەر شتێك هەبێ، لەم ژوورەدای��ە. چاویان كردمەوە. دەرگا 
كراوە و یەكێكی چاویلكەڕەش هاتە ژوورێ. مێزێك و دوو كورسی 

لەوێ بوو.
پرسیی:”ناوت چییە؟ من دكتۆر بیژەنم.”

جوابم نەداوە.
گوتی: دانیشە.

چوو.  زەن��دەق��م  ب��وو.  لێ  قەڵەمی  سێ  و  كاغەزێك  مێزەكە  س��ەر 
بنیادەم  لە  ج”ـێیان  و  “س  لێرە  ساواكە.  ئێرە  كەوت.  دووقڕانییەكەم 
دەوێ و دەچنە بنچ و بناوانی هەموو شتێكەوە. بێ و نەبێ ئەوی لە 
لەنگە هێناومە دەبێ داینێم. دەسگرەكەش هەر ئەوەیە. لەوانەیە قوتار 
هات.  لێ  ئ��اوای  خان  عەلی  میرزا  یانی  دەمگوت:  لەبەرخۆمەوە  بم. 

رواڵەت و روخساری كابراش قار و غەزەبی لێ نەدەباری. 
گوتی:

“من دكتۆر بیژەنم. من سەعاتێكت بەجێ دێڵم و تۆ شەرحی ژیانی 

خۆت دەنووسی. بەڵام ورد ورد  هیچ لە بیر مەكە. شتە گشتییەكان 
ناوی  هەیە.  لەگەڵ كێ هاموشۆت  كێن.  دەیزانین. هاوڕێكانت  خۆمان 
ناسیارەكانیشت بنووسە. ناوی دایكت و باوك و خوشكت و چ كارەی؟ 
ژیانت بە چی هەڵدەسووڕێ. تەنانەت ئەو شتانەی پێت وایە گرینگ و 

پێویستیش نین، ورد و بێ كەموزیاد بیاننوووسە.”
و  تاقم  هیچ  لە  ن��ەك��ردووە.  هیچم  من  خۆ  دكتۆر،  گوتم:”جەنابی 

حیزبێكی سیاسیدا نیم.”
گوتی: “ دەزانم، لەخۆت باشتر دەزانم. دەتەوێ باسی ئەو شتانەت 
هیچ  و  نەبووی  هیچكارە  دەزان��م  نایانزانی؟  خۆیشت  كە  بكەین  بۆ 
گووكارییەكیشت نەكردووە. ئەی بۆوە نەهاتوویە ئێرە ئیتر پیادە نەبیت 

و سوار بیت؟”
ئەوەی گوت و هەستا و هێشتا دەرگاكەی پێوە نەدابوو، دووپاتەی 

كردەوە:
“كەوابوو، من پاش سەعاتێك دیمەوە و كاغەزەكان دەبەم.”

رۆیشت و من دەستم دایە قەڵەم و چەند هێڵێكم بە لاپەڕەی یەكەمدا 
كێشا و لە دڵی خۆمدا گوتم:” چ بنووسم، چ نەنووسم؟ غیرەتم وەبەر 
خۆم نا و ورد ورد لەو دەمەوە كە شەش ساڵان بووم و دایكم بردمییە 
پێش  كورسییەكەی  لە  و  بووم  وردیلە  من  و  فەرهەنگ  قوتابخانەی 
پێشەوە دانیشتم، نووسیم. منداڵێكی گێلۆكە نەبووم و چیی لە قوتابخانە 
ئیمتیحان  لە  ئیتر  و  ی��ازدەم خوێند  پۆلی  تا  دەب��ووم.  فێری  دەخوێند 
كەوتم و نەچوومە قوتابخانە و رۆژە بەرەڵا بەرەڵا دەخولامەوە. شەش 

مانگی یەكەم دایكم نەیزانی لە دەرس رادەكەم و لەگەڵ لات و لووتان 
لە كۆمەڵە  پێشدا  لە  بۆ دۆزیمەوە و  دایكم كارێكی  دەسووڕێمەوە و 
بارزگانییەكەی حاجیبولدەولە لای حاجی نەبی نامیە بەر كار و دواییش 
لە  گیان.  ناوی روقەیەیە. هاوڕێكەشم مووسا  دارایی. خوشكەكەم  لە 
بووم.  كار  فێرە  خاندا  عەلی  میرزا  دەستی  لەبەر  چۆناوچۆن  دارایی 
هەموو جۆرە كارێك. چۆن كاروباری مشتەرییەكانم وەدوا دەخست. 
چەندەم بەرتیل وەردەگرت و چەندەیم دەداوە بە میرزا عەلی خان و 
پشكی میرزا عەلی خان كە  دووهێندەی من بوو. دەیگوت ئەو دەبێ 
بوو  لێی  ئاگام  بنەوە  لە  بەرپرسەكەی.  بداتە  بەشەكەی خۆی  نیوەی 
كە خۆی هەندێ جاران پارەیەكی زۆری لە ماڵیاتدەرەكان وەردەگرت 
دەنواند.  وای  من  لای  لانیكەم  یان  و  بەرپرسەكەممە  بۆ  دەیگوت  و 
و  كڵاولەسەر  و  لەمل  بۆینباغ  لای.  دەهاتنە  خەڵكێك  ج��ۆرە  هەموو 
مایەپووچ و وردە  بازرگانی  دێ��وەرە و چەرچی و  بەسەر و  مەندیل 
رادەگەیشت.  كاروبارەكانیان  بە  “چاڵەژەهر”  گەڕەكی  لە  بازرگان. 
پێشدا  لە  وابوو  سیاسەت  بوون.  چەرچییەكان  ئاغای  بۆینباغییەكان، 
دەس��خ��ەرۆم��ان  دەك���ردن.  مەحتەلمان  بیانوویەك  ب��ە  و  كەسە  ه��ەر 
دەكردە  یەكێكیان  و  دەب��وون  بێزار  تا  هەڵماندەسووڕاندن  دەك��ردن. 
مابوو  مانگێكی  دەدا و چارەسەرمان دەكرد.  لێ  نێوبژیوان، چەنەیان 
هەمووی  دەبێ  گوتی:  نەدامێ.  “شاهی”یان  یەك  لەنگە،  سەفەری  بۆ 
بداتە بەرپرسەكەی. خەریكە كارێكی باشمان بۆ جێبەجێ دەكا و لەوێ 
پاروومان لە رۆن دەكەوێ. داهاتێكی وامان نەبوو ئاهی دڵ دامركێنێ. 
دەزانی  فێڵی  ه��ەزار  خان  عەلی  میرزا  كرد.  بێتاممان  لەنگە  لە  بەڵام 

كە هەر لە رووم نایە باسیان بكەم. جاری وابوو هەوڵم دەدا نەهێڵم 
زێدەڕۆیی بكا. پێكەنینی پێم دەهات و بە منداڵی دەزانیم و دەیگوت: كە 
گەورە بووی، ئاقڵ دەبی. خۆ بێت و هەموو ئەم شتانەم نووسیبایە، 
پەتەی خۆم سەرئاو دەكەوت. تا ئەوێ رۆژێ هەر پێم وابوو دەكرێ 
وەك چۆن فێڵ لە جەندرمان دەكەی، ئاواش كڵاو لەسەر ئەم ساواكییانە 
بنێی و بەڕەی خۆت لە قوڕێ بێنیتە دەرێ. بە كورتی سێ لاپەڕەم پڕ 
كردەوە و چاوەڕوان دانیشتم. لە سەر مێزەكە هەستام و ئیتر چاوم 
دەرەوە  سەیرێكی  و  پەنجەرەكە  لای  بچمە  دەمتوانی  و  كرابوونەوە 
قوفڵی  لە  تا  و چووم  هاتم  هەر  نەكەوت.  بەرچاو  وام  بكەم. شتێكی 

دەرگاكەدا دەنگی كلیل هات.
ئەمجارە پیاوێك، كە دەیگوت من دكتۆر جیهانگیرم و جانتایەكی پێ 
بوو، بە روخسارێكەوە كە زەردەخەنەیەكی درۆیینی تێدا بەدی دەكرا 
چەرمینی  زەردی  جانتایەكی  ژوورێ.  هاتە  لێوەوە  بە  جگەرەیەك  و 
بەدەستەوە بوو، چاویلكەی خۆرشكێنی لەچاو كردبوو، بۆیە بۆت ساغ 
نەدەبۆوە رواڵەتی چۆناوچۆنە. وا پێدەچوو دەیەوێ دڵی من راگرێ. 
من ئەو كابرایەم جوان نەناسی. دەیەویست بمخەڵەتێنێ و قسەم لێ 
بێ،  هەرچۆنێك  ب��وو؟  گەش  رووی  یان  بوو  لووتبەرز  دەركێشێ؟ 

دەیتوانی ئەكتەرێكی باش بێ. ترساندمی.
“دانیشە برا.”

لە جانتاكەیدا بە شوێن شتێكدا گەڕا. دەستێك وەرەقی لێ دەرهێنا 
و لەسەر مێزەكەی دانا. دەیەویست وا بنوێنێ كە بە هەڵە دەریهێناون. 
دووقڕانییەكەم كەوت. وەرەقەكان هیی من بوون. دەسبەجێ خستنیەوە 

كرد.  سەیرێكی  هەڵیگرت.  كربۆوە،  پڕم  لاپ��ەڕەی  ئەو  جانتاكەی.  نێو 
لە  چاویشی  هەر  و  دووەم  لاپەڕەكەی  بڕییە  چاوی  چەند چركەیەك 

لاپەڕەی سێ نەكرد.
“هەموویت نووسیوە؟”

گوتم: “بەڵێ”، بەڵام فكرم لە شوێنێكی دی بوو. ئەوە هەر ئەو لاپەڕانە 
بەتاڵ  پێ  غەزەنفەرم  شێخ  گیرفانی  و  كردبوون  نیشانەم  كە  ب��وون 
كردبوون و هاواری لێ هەستا. كردیە هەرا. هەڕەشەم لێ كرد. چەندت 
ماسی گرتووە؟ كوا پسوولەی پیتاكت؟ ریاندم بەگۆڕی بابیدا. نقەی لێوە 

نەهات. ئێستاش ئەوە ئەم دكتۆرە لاپەڕەكانم بەچاودا دەداتەوە.
“كەوابوو ئەو شێخ غەزەنفەرە بۆچی چووەتە پۆلیسخانە و شكایەتی 

لێ كردووی؟”
“كاكە گیان، ئەوانە خەریكی قاچاخچێتی بوون و من دەمگرتن و، 

بوختانیان بۆ بنیادەم هەڵدەبەست.”
من دەمگوت و ئەو گوێی رادەگرت و راینەدەگرت و بە نووسینەكەی 
مندا دەچۆوە. بەڵام یادداشتی نەدەكرد. دڵم دەفڕی. دەترسام “س. ج” 

بەرۆكم بگرێ.
من  و  دەكرد  پرسیاری  وەرناگرێ.  بەهەند  من  كارانەی  ئەو  دیتم 
وەڵامم دەداوە و ئەو كاغەزی نێو جانتاكەی دەردێنان و سەروژێری 

دەكردن. لە پڕ قسەی پێ بڕیم و گوتی:
“ئەی ئێستا چ دەكەی؟”

ماڵەوە  كەلوپەلی  و  مافوور  دایكم  كە  كرد  باس  بۆم  و  “بێكارم.” 
دەفرۆشێ و هەرچۆنێك بێ پاروووە نانێك دەخۆین.

هەر گوتم:” دەمەوێ بچمەوە بەندەری لەنگە.” گوێقوڵاخ بوو.
“لەوێ چ دەكەی؟”

“كاسبی دەكەم.”
“دەتەوێ ببیتە قاچاخچی؟”

“نا، بەڵام قاچاخچییەكان دەگرم و دەیاندەمە دەست پۆلیس.”
“جەنابی میرزاعەلی خان... گوتوویەتی ئاگامان لێت بێ، ئەگینا لێت 

دەقەوما.”
“لە گەورەیی خۆتانە.”

كوێت پێخۆشە، دەتوانی بچی. بەندەری لەنگەش جێیەكی خراپ نییە. 
بەڵام مەرجێك هەیە. لە هەر كوێ شتێكت دی كە لەگەڵ بەرژەوەندییە 

باڵاكانی نیشتمان ناتەبایە، دەبێ منی لێ ئاگادار بكەیەوە.”
كەوابوو داوای سیخوڕییان لێ دەكردم. لێی تێگەیشتم. خۆم لە گێلی 

دا. سەیرە، ئەگەر خۆی پێ زیرەكە، من لەو زیرەكترم.
گوتم:” بەڕێز، بەرژەوەندیی باڵای نیشتمان، یانی چی؟”

بە تێروتەسەلی باسی ئەو شتانەی كرد كە هەموومان دەیانزانین. 
گوتی: ئەگەر یەكێك جنێوی بە شا دا، ئەگەر كەسێك كاغەزێك شتێكی 
كتێبێكی  یەكێك  ئەگەر  بەتایبەتی  هێنا،  پاكستانەوە  و  عەرەبستان  لە 
بەدەستەوە بوو و خوێندییەوە و دای بە یەكێكی دیكە، ئەگەر مەلایەك 
ویستی جگە لە قورئان و سیپارە شتێكی دیكە فێری منداڵی خەڵك بكا 
و، ئەگەر یەكێك لە شارەكانی دیكەوە هاتە لەنگە و ویستی پێوەندی 
ك��ردەوە.  ب��زر  خ��ۆی  دەرك���ەوت و  ئەگەر  بگرێ،  دی��ك��ەوە  بە خەڵكی 
ئەگەر خوای نەكردە، دەمانچە و كێرد و قەمەی هێنا و بە گەنجەكانی 

فرۆشت. ئەگەر شەوانە چەند كەسێك لە بن خێوەتێك كۆ بوونەوە و 
قسەوباسیان كرد... هەر گوتی و نەیبڕییەوە و من نەمزانی سیخوڕی 
چییە و دڵنیا بوومەوە كە ئەو كارانەم پێ دەكرێ. كەواتە هەر ئەو شتە 

بوو كە مووساگیان ناوی نابوو دەسگرە و پشتگەرمی.
پشتم گەرم بوو. بە دایكمم نەگوت چ كارەم. لەو چوارسەد تمەنەی 
جەنابی دكتۆر بیژەن بە قەرز پێی دابووم، سەد تمەنیم دایە دایكم و 
بڕیارم دا كاڵەی لێ هەڵكێشم و بچمە لەنگە بۆ ئەوەی میرزا كەعبی 
بڕێنم بەگۆڕی بابیدا. ئەوە رواڵەتی مەسەلەكە بوو. دەشترسام. هەر 
کە لەو بینا چەند نهۆمییە هاتمە خوارێ، هەستم كرد هەموو كەس لێم 
بێزارە. بە پیاوخراپم دەزانن. لەبەرخۆمەوە دڵی خۆمم دەدایەوە: “خۆ 
پارێزراو بی. چ سەگبابێك  ناگیردرێ.” دەبێ هەڵكەی و  بەدەست  با، 
دەتوانێ شان لە شانی من بدا. ئیتر خۆمم بە ساواكییەك دەزانی. هەر 
كەس شان لە شانم بدا، شەرتە وای بەعەرزیدا بدەم پشووی نەیەتەوە 
بەر. ئەوانە هەڕوگیڤ بوون. چەند رۆژێك بیرم كردەوە ئاخۆ بچمە 
لەنگە یان نا. ئەرێ باشە ناكرێ هەر لێرە لە تاران سیخوڕییەكە بكەم؟ 
هەرچۆنێك بێ دانم بە جەرگی خۆمدا گرت و ساغ بوومەوە سەفەرێك 
بكەم، كە زەماوەندی خوشكە چكۆڵەكەمی بەسەردا هات. دایكم پێداگر 
تا ئەودەمە زاوام هەر  تا ئەو كارە خێرە سەردەگرێ.  بوو راوەستم 
نەدیتبوو. بیستبووم كە روقیە هاموشۆی كابرایەك دەكا چەند ساڵێك 
لە خۆی گەورەترە و باسی زەماوەندەكەیەتی. ئەو رۆژەی كوڕە هاتە 
ناكاو  لە  ك��رد،  لێ  پێشوازیی  من  ژوورەك���ەی  لە  دایكم  و  خوازبێنی 
راچڵەكیم. وەك بڵێسەیەكی لەپڕ دەدرەوشێتەوە و دادەمرێكتەوە، خەیاڵ 
هەڵیگرتم كە دەڵێی ئەو برادەرەم لە جێیەك دیتووە. بەڵام هەرچی كردم 

و كراندم نەمدەناسییەوە. جاری وابوو هەستم دەكرد ئەوە هەر ئەو 
كابرایەیە وا كاڵا قاچاخەكانی نێو بەفرگرەكەی لێ كڕیوم. بەڵام یەكیان 
نەدەگرتەوە. دڵنیا بووم كە لەو چەند مانگی بێكارییەمدا چەند جاران 
تووشی بووم، بەبێ ئەوەی شانمان لە شانی یەكتر دابێ. لەپڕ گوتم، 
نەكا بەر لەوەی چاوم بە دكتۆر بیژەن بكەوێ، ئەوە چاوی بەسەرمەوە 
بووە و ئێستاش بۆ ئەوەی بچێتە بنچ و بناوانی شتەكانەوە بیەوێ بێتە 
نێو ماڵەكەماەوە. بەڵام ئەو ساویرەش هەر لە خۆوە رەوییەوە. پاش 
چاكوخۆشییەك نێوانمان خۆش كرد و بووینە برادەر. شەوانە لەگەڵ 
و  دەخ��واردەوە  بیرەمان  كافتریاكاندا  لە  بەتەنێ  و  خوشكم  روقیەی 
من پرێسكەی دڵی خۆمم بۆ دەكردەوە. تاقە شتێكی لێیم دەشاردەوە، 
لە  بوو  راسپێردراوییەكەم  و  بیژەن  دكتۆر  لەگەڵ  چاوپێكەوتنەكەم 
جارێكی  هەر  و  بووین  پێكەوە  رۆژ  و  شەو  پازدەرۆژێك  دە  لەنگە. 
دەمەویست داوای لێبوردنی لێ بكەم كە دەمەوێ خۆم بۆ سەفەرێك 
ئامادە بكەم، دەیگێڕامەوە. زەماوەندەكەی روقیە وەدرەنگی كەوت. بۆ 
سبەینێ كە لەگەڵ گەراجی باشووردا كاتم دیاری كرد بۆ ئەوەی بار 
و بوخچەكەم بەرمە ئەوێ، شەوێ كە هاتمەوە دیتم نامەیەكیان لە بن 
دەرگاكەوە خستووەتە نێو داڵانەكەی ماڵێ. دكتۆر بیژەن داوای كردبوو 
سەعات دە بچمەوە ئەو بینایەی لەگەڵ مووساگیان چووبووم. هێشتا 
لە زەنگم نەدابوو یەكێك دەرگای لێ كردمەوە. ئەی ماڵی وێرانم، خۆ 
پێكەنی  ئەو  ب��ووم.  لاڵ  پسا.  دڵم  بەندی  بوو.  روقیە  دەسگیرانەكەی 
ئەمجارە  و  س��ەرێ  چوومە  ئەسانسۆر  بە  نەكرد.  قسەم  ئیتر  من  و 
بردیانمە ژوورەكەی دكتۆر بیژەن. دەرگا كرایەوە و دووبەدوو بەبێ 

دەسگیرانەكەی روقیە بەرەوڕویی یەكتر دانیشتین.

خوشكەكەم شووی نەكرد، بەڵام دووگیان بوو. دایكم لێی شاردمەوە 
و داو دەرمانیان دەرخوارد دا تا منداڵەیان پێ فڕێ دا. كە لە نەخۆشخانە 
كە شتێك  بیست  پەرستارەكانم  لە  رێكەوت  بە  ژوورس��ەری،  چوومە 
قەوماوە. دكتۆر بیژەن بە تێروتەسەلی بۆی روون كردمەوە كە خەتای 
روقیە بووە و ئەو كوڕە هیچ خەتایەكی نەبووە. دیارە من بڕوام نەكرد، 
بەڵام دەسەڵات چ بوو؟ یان دەبوو خۆم بكوژم، یان ئەو هەتیوە، یان 
روقیەی خوشكم. غیرەتی هیچ كامەشیانم نەبوو. راسپێراوییەكەی من 
لەو رۆژەوە دەستی پێ كرد. بە تێروتەسەلی و ورد ورد پێم شەرح 

ناكرێ، ئەگینا هەر نابڕێتەوە.
قوتابییە  نێو  بخزێنمە  خۆ  بوو  ئ��ەوە  من  ك��اری  ببڕمەوە،  كورتی 
چەپییەكانەوە. لە زانكۆ دەیانكردە هەرا. لە خۆوە نەدەچوونەوە سەر 
پۆل. تەنانەت سووكایەتییان بە یەكێك لە مامۆستاكانی بەشی پزیشكییش 
كرد. نەیانهێشت بچێتەوە پۆل، چونكە چاكەی شای خاوەنشكۆی گوتبوو. 
گوتیان ئەوە بەو  جۆرە دەیەوێ بیكەنە سەرۆكی زانكۆ. ئەركی من ئەوە 
بوو بزانم كێ سەرگەورەی ئەو ئاژاوەگێڕانەیە. ئاگاداریان كردمەوە كە 
جگە لە من راسپێراوی دیكەش هەن و چاویان بەسەر وەزعەكەوەیە و 
لەوانەیە لە سۆنگەی هاندان و دنەدانی قوتابییەكان بۆ كاری تێكدەرانە، 
گومان لە خۆم بكرێ و پیاوانی ئیدارەی پۆلیس خۆم قۆڵبەست بكەن. 
گوتیان نەترسێم و غیرەت وەبەر خۆم بنێم و بەبێ پرینگانەوە خۆم 
لە  ناوەم  ئەو  جار  یەكەم  بۆ  ــ  رێكخراو  ئەوەیە  مەبەست  بكەم.  ئازا 
دكتۆر بیژەن بیست ــ بزانن بە راستی كێ لە پشت ئەو ئاژاوەنەوەیە و 
پێوەندییان لەگەڵ چ دەستە و تاقم و حیزب و بەرپرسگەلێكی دەرەكی 
هەیە. نهێنیی كارەكە ئەوەیە، بەبێ تاقیكردنەوەی دەراو، خۆ پێدانەدەم. 

و  بن  ئاژانس  بە  سەر  خۆیان  هاندەران  كە  نییە  دوور  هیچ  چونكە 
ئەوانیش ئەو رۆڵە بگێڕن كە پێیان ئەسپێردراوە. خۆ قەرار نییە ئیتر من 
سەرێك لەو ماڵە نەدەمەوە و هەر لە رێگەی دەسگیرانەكەی روقیەوە 
ـ كە ئیتر ناوی ببووە زاوازێڕینە ــ راپۆرتەكانم بگەیەنم و تەنیا ئەگەر 
.... سێ جار تەلەفۆن بكەم  پێویست بوو شەوانە بە ژمارە تەلەفۆنی 
و پێوەندی بگرمەوە. قەت بە تەلەفۆن تەنانەت ئەگەر راپۆرتەكە زۆر 

بەپەلە و گرینگیش بێ، نەیگەیەنم.
كەرەستەی كارەكان لە هەموو بوارێكەوە دابین كرا. منی ماڵوێران 
كە ناوم لەو كاغەزانەدا “یارۆ”یە، بوومە قوتابی و لە بواری ئابووریدا 
دەرسم دەخوێند و ئەوەش كارێكی سووك و سانا نەبوو. خۆ من لە 
و،  نەبوو  دیپلۆمێكیشم  هیچ  و  نەخوێندبوو  پترم  دواناوەندی  پێنجەم 
بە راسپاردەی یەكێك لە مامۆستاكان كە خۆی پشكدار بوو، ئەویش 
هەوڵدەر  و  بەهۆشوگۆش  و  زیرەك  قوتابییەكی  كە  سۆنگەیەوە  لەو 
و  ئابووری  وانەكانی  پۆلی  بچمە  درا  رێگەم  بوو،  ماندوویینەناس  و 
مێژوو و ئەدەبیات و، گفتیش بدەم دوایی ئیمتیحانی دواناوەندی بدەم و 
دیپلۆمەكەم وەرگرم. ئەو بەڵێنەی قەت نەچووە سەر. جا وەك قوتابییەك 
ناچاریان كردم كار بكەم. ناچار بووم كۆمەڵێك دەستەواژە فێر بم كە 
تا ئەودەم هەر نەمبیستبوون. كوڕەكان لە باسوخواسەكانیاندا هەندێ 
دەستەواژەیان بە سەروگوێی یەكتردا دەدا، كە من تازە دەمبیستن و، 
فێریان  دەبوایە  بم،  چێشتێك  هەموو  نێو  نۆكی  دەمویست  كە  منیش 
بم. وشە و دەستەواژەی وەك ئایدۆلۆژیا و ماركسیزم و كۆمەڵگەی 
مرۆیی و خۆی لە خۆیدا و دەقاودەق و دیاردە و دروشم و لیبرالیزم 

و كۆنەپەرستی و پێشەنگ و ئەو شتانە دەكرا زوو فێریان بی. ئەوەی 
لێ  چەلەحانێیان  كە  بوو  بابەتانە  لەو  تێگەیشتن  بوو،  ئەستەم  زۆر 
دەكەوتەوە. رۆژنامەكان و كاغەز و پۆستەرەكانی بانگەشە و نامیلكە 
لێك  كتێبەكانیانم  وابوو  جاری  دەخوێندەوە،  ورد  ورد  سیاسییەكانم 
دەكردەوە و هەڵمدەدانەوە. كە ئاوڕم دایەوە خۆم خەریك بوو دەبوومە 

قوتابی. ئیتر وام بیر نەدەكردەوە كە من قوتابییەكی درۆیینەم.
مناقشەكانیان  و  باس  بەشداری  هەوێنەمەوە  و  مایە  بەوەندە  هەر 
پەلاماری سوپا و دەربار و  بەتایبەتی  لە هەموو شتێك  بەر  دەبووم. 
هەندێ نوێنەری پەرلەمانم دەدا. هیچ ترسم لەوە نەبوو لە قسە و وتارە 
ئاگرینەكانمدا ناوی شا و دەوروبەرییەكانی بێنم. پاش چەند مانگ من 
وەك ئەندامێكی سەردەستەی قوتابییە شۆڕشگێڕەكان لەقەڵەم درام و 
تاقمێك لە قوتابییەكان لایەنگر و شوێنكەوتەی من بوون. چیی گوتبایەم 
ئەوان دەیانكردە دروشم و دەمبیستەوە كە لە چەلەحانێ سیاسییەكانیاندا 
ناوی “یارۆ” دێنن، كە كابرایەكی تێگەیشتووە و باش تێگەیوە چاوگەی 
سیاسییەكان  تاقمە  سەردەستەی  هات  لێ  وای  ئیتر  كوێیە.  كێشەكە 
خۆیانیان دەناساند. یەكێك هات و گوتی: “یارۆ” تۆ لە خوت و خۆڕایی 

ئەندامی حیزبەكەی ئێمە نی. ئەگەر حەز دەكەی دەتناسێنم.”

یەكێكی دیكە بردمییە ئەولاوە و گوتی: “دوێنێ لە ئەنجومەن باسی 
پەسنی  تەنیا  سێیەمیان  بتناسن.”  دەك��ەن  حەز  هاوڕێیان  ك��رد،  تۆم 
“یەكێتیی كرێكاران” و چوارەمی پەسنی “هێزی سێیەم”ـی دەدا. ناوی 
هەر هەمووانم یادداشت كرد و بە زاوازێڕینەدا گەیاندمە دەستی دكتۆر 

ئاهاری  بەناوی  بوو  كورتەباڵا  گەنجێكی  گرینگتر  هەموان  لە  بیژەن. 
كە خۆی لێ نزیك دەكردمەوە و هانی دەدام بۆ ئەوەی هەموو رۆژێ 
دروشمی توندوتیژتر بدەم. ئیتر وای لێ هات من دەستە گوڵێكم بەئاودا 
دا و ئەوە بوو بە شتێكی چارەنووسساز. پاش دوو ساڵ خۆم ببوومە 

شۆڕشگێڕێك ئاو نەیپاڵێوێ. 
مانگرتنی قوتابییەكان رۆژ بە رۆژ تەشەنەی دەكرد. مامۆستاكان 
یان لای قوتابییەكانیان دەگرت، یان نەدەچوونەوە سەر پۆل. سەرۆكی 
شتێك  هیچ  سیاسەت  و  نەرمونیانی  ب��ە  گوێلەمست.  ب��ووە  زان��ك��ۆ 
تاقم و گرووپە  پتر دەشێوا.  جێبەجێ نەدەبوو و زانكۆ رۆژ بە رۆژ 
جۆراوجۆرەكان تێك بەردەبوون. سەری قوتابییەكیان وا شكاند ناچار 
بوون بیڕفێنن بۆ خەستەخانە. لەو وەزعەدا سەرۆكی زانكۆ پێشنیاری 
بە وەزارەتی زانست كرد كە پێشوازی لە وەفدێك بكا، بۆ ئەوەی ئەوان 
داواكانیان بخەنە روو. یەكێك لە نوێنەرانی قوتابییەكان ئاهاری بوو كە 
بڵندگۆ و وتەبێژی شاندەكە بوو. وەزیر پێشوازیی لێ كردن و بەڵێنی 
لە  بێ.  قوتابییەكان  بەدڵی  بكەن كە  پێویست  پێ دان كۆمەڵێك كاری 
نێو پێنج قوتابیدا چوار كەسیان رازی بوون و خۆیان بە سەركەوتوو 
دەزانی. تەنیا ئاهاری ناقایل بوو كە پێدەچوو دەست لە گونان درێژتر 

لە لای وەزیرەوە گەڕابێتەوە.
ئاهاری هاتە لای من و گوتی، وەزیر كوڕەكانی هەڵخەڵەتاندووە و 
زۆری پێ دەوێ تا قوتابی دیسان كەفوكوڵ بیانگرێتەوە و ناڕەزایەتی 
بنوێنن. دەبێ كارێكی وا بكەن ئەو بڵێسەیە دانەمركێتەوە. سەیرم كرد 

گەنجە و خوازیاری ناوبانگ، بۆیە فكرێكی تازەم بە مێشكیدا هات.

وزیر ئەمری كردبوو لە ماوەی حەفتەیەكدا، ئەنجومەنی زانكۆ كۆ 
شوێن  بە  و  بكا  تاوتوێ  قوتابییەكان  داخوازیی  و  ویست  و  ببێتەوە 
رێگەچارەیەكەوە بێ كە هەم بۆچوونی حوكمەتی تێدا بێ و هەمیش 

بژیوی قوتابییەكان دابین بێ.
و  بوو  چوارشەممە  رۆژی  نوێنەرایەتییەكە  شاندی  چاوپێكەوتنی 
وا دانرا ئەنجومەن لە رۆژی شەممەوە دەست بكا بە تاوتوێكردنی و 
كۆمەڵێك رێگەچارە بخرێنە روو. من بڕیارم دا پێشی ئەو نێوبژیوانی 
و شتە بگرم. چەند كەسێك لە كوڕەكان كە لە قسەم دەرنەدەچوون، 
ئەسپاردن،  پێ  توندوتیژم  وا  كۆم كردنەوە و خەڵەتاندمن و كارێكی 
بڵێن من  بكاتەوە. بەبێ ئەوەی ئەوان  كە دەسبەجێ مەسەلەكە یەكلا 
ئاهاری  ب��وو.  ئ��ەوە  سەرەكی  خاڵی  سەریدایە.  لەبن  نەخشەیەكم  چ 
قوتابییەكان  داخوازیی  دەبێ  بخەڵەتێ.  نابێ  بنیادەم  و  دەكرد  راستی 
بۆ دابینكردنی كەرەستەی خواردنگە بە نرخێكی هەرزان و خەوتنگەی 
پارەیەی  لەو  لێخۆشبوون  و  تاران  دەرەوەی  قوتابییەكانی  بۆ  زیاتر 
لە  بانگەشەی سیاسی  ئازادیی  دابینكردنی  و  دەستاندن  لێیان  ساڵانە 
لە  كە  زانكۆ  مامۆستایەكی  چەند  دەركردنی  بەتایبەتی  زانكۆدا  نێو 
لەو  هەر  ك��ردووە،  قوتابییەكان  بە  سووكایەتییان  مانگرتندا  رۆژان��ی 
یەكەم دانیشتنەی ئەنجومەنی زانكۆدا پەسند بكرێ و جێبەجێیش بكرێ. 
بڕیارەكان بەگشتی كران و زۆرینەی ناڕازییەكان لەسەری كۆك بوون 
و قوتابی بڕیاریان دا تا رۆژی یەكشەممە پێشنیار بكرێ بە ئەنجومەن 
و ئەگەر تا سێ شەممە پەسند نەكرێ، هەموو زانكۆ سەرلەبەر مان 
دەگرێ و سەرۆكی كۆلێژی یاسا كە خۆی یەكێك بوو لە داشدیارەكان، 

ئەو پێشنیارەی خستە روو.

جۆش و خرۆشێكی سەیر هەستا. هەموو چاوەڕوانی كاردانەوەیەكی 
توند بوون. بەرژەوەندی هەموو قوتابییەكان بەتایبەتی ئەو قوتابیانەی 
تارانی نەبوون و زۆرینەش بوون و نە جێ و شوێنی حەوانەوەیان 
هەبوو و نە پارەیەك بۆ بژیوی ژیان، لەو پێشنیارەدا رەچاو كرابوو. 
خۆیان  سەروتارەكانی  ب��وون،  بەزمەكەدا  لەگەڵ  رۆژنامانەی  ئ��ەو 
هەر  بۆ  خۆی  حكوومەت  كردبوو.  تەرخان  زانكۆ  رووداوەك��ان��ی  بۆ 
شەممە  سێ  ش��ەوی  كردبوو.  ئامادە  رووداوێ��ك  و  پێشهات  چەشنە 
دەسگیران)ـەكەی روقیە( لە منی پرسی:” بەتەمان چ بكەن؟” دەیەویست 
زمانی  بەڵام  ه��ەواڵان.  بگەیەنێتە خاوەن  هەواڵەكە  و  بكا  گۆڵی خۆی 

خۆم گەست، گوتم: “نازانم.”
باش بیرم لێ كردەوە كە چ فێڵێك بكەم وابێ كلكی خۆم بەتەڵەوە نەبێ. 
ئەو شەوە رۆژنامەكانم خوێندەوە. رۆژنامە چەپەكان، قوتابییەكانیان 
هان دەدا مان بگرن. راستئاژۆكان پێشنیاریان دەكرد بە زەبروزەنگ 

بەگژ حوكمەتدا بچنەوە. لێم روون بۆوە.
تا بەیانیی سێ شەممە هیچ نەكرا. چوومە زانكۆ سەیرم كرد پۆلیس 
دەوراندەوری زانكۆی گرتووە. ترۆمبێلەكانی سوپا پڕ پڕ لە سەرباز 
كەوشەنی  لە  بنوێنێ  وا  مەبەستەی  بەو  زانكۆ  سەرۆكی  هاتبوون. 
بەر  ترۆمبێلەكەی  لە  ناقەومێ،  خراپ  شتێكی  هیچ  ئەودا  بندەسەڵاتی 
قوتابییە  لە  كۆمەڵێك  خ��ۆی.  ئۆفیسەكەی  چ��وووە  و  داب��ەزی  دەرگ��ا 
میانڕۆكان كە لە هەردووبەری شەقامەكەوە راوەستابوون، ریز بوون 

و چەپڵەیەكیان بۆ لێ دا و هەندێكیشیان هەیدێ¬یان لێ كرد.
سەرۆكی زانكۆ پاش كورتە دانیشتنێك لەگەڵ سەرۆكی كۆلێژەكان 

چووە ئەنجومەن.

kurdishebook.com
@KURDISHeBook

evinebook.blogfa.com

evinebook.blogfa.com
https://telegram.me/KURDISHeBook
http://www.evinebook.blogfa.com


30

ئاهاری دەستی گرتم و پرسیی:
“ئەم جارە دەبێ چ بكەین؟”

گوتم: “خەمت نەبێ، ئێستا فەرمان دەكەم.”
“تۆ چ كارەی فەرمان دەردەكەی؟”

گوتم: “ئەی تۆ چكارەی؟ چوویە لای وەزیر و سەرت نەوی كرد.”
“هیچ وا نییە.”

من  ئ��ەوەی  ئێستا  دەستەوستانی.  دەزان��ن  هەمووان  هەتیو،  “بڕۆ 
دەیڵێم دەبێ بیكەی ئەگینا حەیات دەبەم و بە هەموو قوتابییەكان دەڵێم 
بایی چەندی. دەچیتە سەر ئەو كورسییە و وتار دەدەی و ئەمر دەكەی 
كە هەتا ئەمڕۆ دوانیوەڕۆ دەبێ ئەنجومەن بڕیار لەسەر داواكانی ئێمە 

بدات.”
وردەكاریی وتارەكەم پێ گوت و ئاماژەم كرد:” بێت و یەك شتت 
لەبیر بچێ، خۆم دێمە سەر كورسییەكە و ئەوی دیكەی دەڵێم.” شووتیم 

وەبن هەنگڵی دا و ئەو كەرەش فریوی خوارد.
بڵێ:  كە  وت��ارەك��ەی  سەرەكییەكەی  بەشەر  نەگەیشتبووە  هێشتا 
مامۆستاكان  ناهێڵین  و  دادەخەین  ئەنجومەن  تەلاری  دەرگای  “ئەمە 
بێنە دەرێ تا داواكارییەكانمان جێبەجێ نەكرێن.” كە من و مریدەكانم 
دەرگای تەلارەكەمان داخست و قفڵمان لێ دا و تەلەفۆنەكانمان هەڵبڕی 
تەنانەت  و  كۆلێژەكان  و سەرۆكی  بەناوبانگەكان  مامۆستا  هەموو  و 
بەندیی  و  دیل  بوونە  دەكرد،  قوتابییەكانیش  لە  پشتیوانییان  ئەوانەی 

ئێمە.
ئەو خەبەرە وەك برووسكە بە هەموو شاردا گەڕا، یەكەم كەس كە 

لە زانكۆ رای كردە دەرێ، ئاهاری بو. نەمزانی چووە كوێ. ببڕای ببڕ 
بەلای زانكۆدا نەهاتەوە. بەڵام ئەو رووداوە ئەوەندەی دیكەی لك و پۆ 
پێوە خرا و زۆر سەیر و سەمەرە بڵاو بۆوە، كە مامۆستا و قوتابی 
لەگژ یەكتر رۆچوون و تەلاری ئەنجومەن بەسەر مامۆستاكاندا كاول 
كە  نەخایاند  بوون. دوو سێ سەعاتێكی  زامار  كراوە. چەندین كەس 
لە  تا زووە  بریندار خۆی گەیاندە من، كە  نێچیری  زاوا زێڕینە وەك 
زانكۆ بڕۆمە دەرێ. چوار سەعات، كامیۆنی پڕ لە سەرباز شەقامەكانی 
هەمووانی  تانك،  ه��اڕەی  و  گرمە  و  دا  گ��ەم��ارۆ  زانكۆیان  دەوری 
تۆقاند. ئیترنەیاندەهێشت كەس بچێتە نێو زانكۆوە. ئەو چەند كەسەی 
شەش  سەعات  زیندان.  بردیاننە  و  گرتیانن  دەك��رد،  بەربەرەكانێیان 
سەربازەكان خۆیان بە نێو باغی زانكۆدا كرد  و دەرگای ئەنجومەنیان 
شكاند و مامۆستاكانیان ئازاد كرد. هەتا ئەو دەمە، ئەوە گەورەترین 
شاكاری من ژیانی سیاسیی من بوو لە ساواكدا. باش بوو خوێن لە 
لووتی كەس نەهات و سەرباز و پاسەوان رێیان بۆ نێو زانكۆ كرایەوە 

و من پشكووتم.
هەر ئەو شەوە لە ترۆمبێلێكدا چاوم بە دكتۆر بیژەن كەوت، چیی 
نەمابوو لە ئامێزم بگرێ. خۆی لە پشت سوكان دانیشتبوو و كێشامییە 

نێو ترۆمبێلەكەوە و توند باسكی گوشیم. 
“كوڕە بوویەتە سەلكە بزووت.”

“خزمەتكارتم.”
دەرمەخە.  هیچ كوێ خۆت  لە  كرد. چەند رۆژێك  باشت  “كارێكی 

ئەگەر دەتوانی لە تاران بڕۆ دەرێ.”

هەمووان  بوو  دی��ار  كە  بدەمێ  بەدفەڕانەی  ئەو  راپۆرتی  ویستم 
كۆمۆنیست بوون، بەتایبەتی باسی ئاهاری... قسەی پێ بڕیم “راپۆرتەكە 
هەموو  ئاگاداری  دەستمان،  گەیوەتە  تەسەلی  و  بەتێر  بەیانییە  ئەم 
بانگت  تا  بە  چ��اوەڕێ  نەبێ.  شتانەوە  بەو  ك��ارت  وردەكارییەكانین. 

دەكەینەوە. دەبێ رێزت لێ بگیردرێ.”
دەستێكی لە پشتم دا و دایبەزاندم. منیش شاد و بەكەیف چوومەوە 
ماڵێ. هەندێ چەرەزات و شیرینی و شوكولاتم بۆ خوشكەكەم كڕی كە 
پاش زەماوەندەكەی لێم زویر ببوو. چوومەوە ماڵێ، لەگەڵ روقیە ئاشت 
بوومەوە، بەڵام نێوانمان قەت وەك ئەودەمی پێش شووكردنەكەی لێ 
نەهاتەوە. ئێمە یەكترمان زۆر خۆش دەویست. نازانم هەر لە منداڵییەوە 
لەسەر چی دەمبەدمەمان هەبوو. پێموایە خەتای من بوو. من چوار ساڵ 
لەو گەورەتر بووم و ئێستاش خۆم بە گەورەی ماڵێ دەزانی و چونكە 
كاسبكاری ماڵێ بووم، چاوەڕێم دەكرد خوشكەكەم لە قسەم دەرنەچێ، 
هەر نەبێ لە كارەكانیدا تەگبیر و رای بە من بێ. كە بیستمەوە دووگیان 
بووە و منداڵەكەی لەبار بردووە، هیچ وەڕووی خۆمم نەهێنا و روقیە 
كە دەیزانی من لە هەموو شتێك ئاگادارم، ئیتر دەیزانی من چ پیاوێكی 
بێغیرەتم كە لەو هەڵەیە خۆش بووم. ئەگەر تووشی یەك بوایەین و 
پێك هەڵپڕژاباین و لێكیشمان دابایە، دیسان خوشك و برایەتییەكمان 
هەر هەبوو. نازانم پێ دەچوو سۆسەی كردبێ كە من خەریكی چیم. 
بێنێ، دڵخۆشی و شیرینی و  پێداگر بوو ژنم بۆ  لە بری ئەوە دایكم 
ئیتر  چەرەزاتەكەی منی بە خۆشفەڕی لێك داوە و پێی وابوو ئێستا 

رازیم و ئەو دەتوانێ قۆڵی هەڵماڵێ و ژنم بۆ بێنێ.

كچە ژیكەڵەكەی جیرانمانی هەڵنابوو و من جاروبارە لە بەردەرگای 
ماڵێ یان كە بە كۆڵانێدا رادەبردم دەمدی چۆن خۆیم بۆ بادەدا و لەنجە 
و لارم بۆ دەكا. خۆ بێت و ئەو رووداوە تازەیە نەقەومابایە، لەوانەبوو 

لە بیستوپێنج ساڵیدا خێزاندار بم.
شەوێكیان نزیكی سەعات دە، ئەودەمانەی كە زیاتر لە ماڵەوە بووم 
و وای دانێ دەرسم دەخوێند، كابرایەك بانگی كردم، روقیە چووە بەر 
هەر  نەبوو،  دیار  دەموچاوی  تاریكاییەكەدا  لە  كەسەی  ئەو  و  دەرگا 

ئەوەندەی گوت:
“جەنابی دكتۆر بیژەن بانگت دەكا.”

غروورێك  هەیە.  ئاواشی  نهێنیكاریی  كارانە  ئەو  ڕێنیشت.  ترسم 
هەڵیگرتم. یەكێك بە ترۆمبێل لە شار بردمییە دەرێ و بردمییە یەكێك لە 
گەڕەكانی شمێران. لەوێش دەرگای بینایەكی تازەدروستكراو كرایەوە. 
و  گەورە  هۆڵێكی زۆر  بۆ  كەوت  وەپێشم  و  وەریگرتم  دیكە  یەكێكی 

خۆش.
ژوورەكە زۆر رووناك بوو. مێزێكی گەورە لەو سەری ژوورەكەوە 
لەسەر  گوڵدانێكی  مێزەكە  راكێشام.  سەرنجیان  مۆبڵ  كۆمەڵێك  بوو. 
بوو و دوو ئەفسەری پلەبەرزیش لە دەوری دانیشتبوون و بە ئینگلیزی 
پێكەوە قسەیان دەكرد. دەرگایەك كراوە و یەكێكی گورجوگۆڵ وەژور 
گەڵ،  هاتنە  دیكەشیان  سێی  هەستان.  لەبەری  ئەفسەرەكان  و  كەوت 
تۆقەی  من.  هاتە لای  یەكەمیان  ب��وون...  بیانی  ئەوانیش  وایە  پێم  كە 
ئەو  یارۆیە.  “ئ��ەوە...  گوتی:  ك��رد.  بۆ  كڕنۆشێكم  من  و  ك��ردم  لەگەڵ 
ه��ەروا  ه���ی���وادارن  ه��ەم��ووان  و  دەك���ەن  ل��ێ  پیرۆزباییت  ب��ەڕێ��زان��ە 

خزمەتكار و شاپەرست بمێنیتەوە. دەستخۆشیت پێ دەڵێین بۆ هەوڵی 
نیشتمانپەروەرانەت و لەو بوارەوە دەمەویست وەك خەڵاتێك، كارێكی 
باشترت بدەمێ بۆ ئەوەی بكرێ زیاتر لە ئازایەتی و كۆڵنەدەرییەكەت 
بە قازانجی نیشتمان كەڵك وەرگرین. لەو بوارەوە جەنابی دكتۆر بیژەن 

قسەت لەگەڵ دەكا.”
و  راوەس��ت��اب��وون  دیكەش  ئ��ەوان��ی  و  پلەبەرزەكە  ئەفسەرە  دوو 
بڕیاردانی  و  رۆیشت:”ئازایەتی  لەسەری  ئینجا  دەلەقاند.  بۆ  سەریان 
تۆ بە لایەك، بەڵام تۆ دەبێ لێوەشاوەتر بی و پتر بخوێنی و بوار و 
قۆناغە جۆراوجۆرەكان بناسی و لەوانەیە وای بە باش بزانین ماوەیەك 
پڕتر  و  بكەی  دەرەوە  سەفەری  زانیارییەكان  دەوڵەمەندكردنی  بۆ 

بگەڕێیتەوە نیشتمانەكەت.”
دەستی هێنا دەستم بگرێ. عەرزیم كرد:”هەر ئەمرێكی بیفەرموون 
لەگەڵی  دوانەی  ئەو  بەتایبەتی  دیكە  ئەوانی  دادەنیم.”  چاومی  لەسەر 
كردم  لەگەڵ  تۆقەیان  ب��وون،  بیانی  رواڵ��ەت  بە  و  قژكاڵ  و  هاتبوون 
و ئەوجار دوو ئەفسەرە پلەبەرزەكە دەستومشتاقیان لەگەڵ كردم و 
بەڕێیان كردم. هێشتا وام لێ نەهاتبوو بە نیشانەی سەرشانیانڕا بزانم 

چ پلەیەكیان هەیە. پێم وایە ئەفسەرە گورج و گۆڵەكە بەختیار بوو.
ئەو پیاوەی لە تاریكایی كۆڵانەكەوە منی هێنابووە ئەم بینایە، لە پشت 

دەرگا راوەستابوو. سواری ترۆمبێلەكەی كردم و گەیاندمییەوە ماڵێ.
دایكم و روقیە زراویان چووبوو و لە ماڵەوە چاوەڕوانم بوون. درۆم 
لەگەڵ كردن و گوتم: لە زەماوەندی برادەرێكم بووم و پێشتر بانگهێشتی 
كردبووم و نەیدۆزیبوومەوە. دایكە دڵسافەكەم بڕوای كرد. بەڵام روقیە 

گومانەكەی خەستتر بۆوە و زیاتر خۆی لێ دوور خستمەوە.

ئەوە خۆشترین سەعاتی ژیانی من بوو. بۆ نەگبەتی، ئەو دەموساتە 
قەت لە ژیانمدا نەبۆوە بە دوو.

رووداوگەلی جۆراوجۆر و بە رێكەوت بووە هۆی ئەوەی من لەو 
بەخت و  بەڵام  بوو.  ملپێوەنانی خۆشم  دیارە  پەیژەیەوە سەر كەوم. 
پتر  هەرچی  نەبووم.  لەگەڵیان  دڵمەوە  ناخی  لە  هێنای.  شانسەكەش 
دەچوومە بنچ و بناوانی مەسەلەكەوە، دەمدی بە گیان و دڵ لەگەڵیان 
نیم. ئەو دكتۆر بیژەنە، دكتۆرێكی درۆیین بوو. شام خۆش دەویست 
و ئەوم بە رووگەی دنیا دەزانی. وردە وردە هەستم كرد خەڵك لێم 
كۆڵانێ،  سەری  و  قاوەخانە  لە  كۆڕێك،  هەر  دەچوومە  دەكشێنەوە. 
ئەودەمەی دووكاندار و خەڵكم دەدواند، وردە وردە كەسم بە دەورەوە 
پێ  ئیرەییان  دەروج��ی��ران  دەی��ان��دوان��دم.  ساردوسڕ  ئ��ەوان  و  نەدەما 
دەبردم، كە لەپڕێكدا ئەو كەسەی هیچ كەس نەیدەناسی، لە دەزگەیەكی 
حكوومیدا كارم پەیدا كردووە و خەریكم نانی ئەوان دەبڕم. هەندێكیشیان 
كلكەسووتەیان بۆ دەكردم. رەجەب بێبەقا كە چاوێكی خێل بوو و سینیی 
دەگێڕا، هەر كاتێ دەیدیتم دەستی دەكرد بە ماستاوچێتی. بیستبوویەوە 
دەستم دەگاتە دەمی خۆم و پێی وابوو دەستم دەڕوا و چاوەڕوان بوو 
باڵێكی بەسەردا بكێشم. “ئاغا، ئێمە بەنان و نمەكی جەنابت پەروەردە 

بووین. چ خزمەتێكمان لە دەست بێ، بە گیان و دڵ ئامادەین.”
مەشەدی رازیی ئەوسەری كۆڵانمان كە دووكانی هەبوو، هەر بە 
بەر دووكانەكەیدا رابردبایەم دەیگوت:”ئەوە كەی زەماوەندەكەی ئاغا 
بكەین؟ “كچەكەی چواردەساڵان بوو و بەتەما بوو بمكاتە زاوای خۆی.  
هەر كەسە و بە شێوەیەك خۆی دەنواند. لە قەڵافەت و هەڵسوكەوتیانەوە 

دەتزانی ئیرەیی دەبەن یان تەما و هیوایەكیان پێتە.

چەند مانگان كارو پیشەی من هەڵدانەوەی پەروەندە ئەرشیڤكراوەكانی 
بەشی خوێندكارانی زانكۆ بوو. هەڵبەت من بەڵێنم دابوو كوێر و كەڕ و 
لاڵ بم. سەرم لە هیچ زانیارییەك سووڕ نەمێنێ و خوای نەخواستە هیچ 
شتێك بە هیچ كەس نەڵێم. مەبەست ئەوە بوو من وێڕای خوێندنەوەی 
پەروەندە ئەرشیڤكراوەكان فێری شێوەی كاركردن و گومانلێكراوان و 
لێپێچینەوە و هەڕەشە و تەماحوەبەرنان و تەمبێ و سزادان ببم. شتی 
وام دەدی قەت ئەقڵم نەیدەبڕی. لە رووی راپۆرت و وتە و گێڕانەوەی 
هەر  دەمتوانی  بیستمن،  خۆم  گوێی  بە  بەشێكیان  كە  قوتابییەكانەوە 
كەسە و بەناوی خوازراو و رەمزی لە پەروەندەكاندا دەسنیشان بكەم 
وەك  دیكەی  خەڵكی  بوومەوە  دڵنیا  كە  چوو  زەندەقم  بیناسمەوە.  و 
خۆم لە زانكۆدا گوێقوڵاخ بوونە و جا چەندەش بە وردی چالاكییەكانی 
خۆمیان كردبووە راپۆرت. وەختێك دەقاودەق قسەكانی خۆمم لە زمانی 
كابرایەكەوە بەناوێكی خوازراو خوێندەوە، كە “ئەگەر یەك خاڵت لەبیر 
بچێ، خۆم دیمە سەر كورسییەكە و باقیەكەی دەڵێم.” ئیتر گومانم نەما 
ئاهارییە شۆڕشگێڕەكە یەكێكە لە سمدارەكان و ئەو پیلانەی قەرار بوو 
ئەو بیخاتە رێ، من رامپەڕاندووە. من ئیتر ئاهاریم نەدیتەوە. ئەویان بەڕێی 
زانكۆی شیراز كرد و وا دانرا لەوێ قوتابییەكان دنە بدا و دووبەرەكی 
بنێتەوە. ئیترم نەمدیتەوە تا چەند ساڵ دواتر لە حیزبدا تووشی یەك 
بووینەوە، دیارە وەڕوویم نەدا كە چ كارەیە و بە چ ناو و ژمارەیەك لە 
ئاژانسدا ئەركی خۆی رادەپەڕێنێ. دوو قڕانییەكەم كەوت كە دەبێ زۆر 
وریا بم و من تەنیا نیم و ئەوانی دیكەش چاویان بەسەرمەوەیە. زۆر 
جار ئاوا سەرم سووڕ دەما و كردمنە پەند و ئەزموون و پوختەتر بووم.

ئ��ەوەی  تۆقاندمی و زۆریشی تووڕە كردم و خەریك بوو  بەڵام 
ورەم پێ بەربدا و چیی نەمابوو وەكێوان بكەوم و واز لە هەموو شتێك 
بێنم، ئەوە بوو كە پەروەندەكانی گەڕەكەكەی خۆمانم خوێندەوە. كێ 
لە ریزی گومانلێكراواندا بوون. ئەقڵم لەسەریدا نەما. یەكێك سكاڵای 
كردبوو كە بەڵێ نانەوا هەویری ترشاوی كردووەتە نان و سیخوڕەكانی 
دیكە  یەكێكی  داب���ۆوە.  لێك  شا  دژایەتیی  وەك  ئ��ەوەی��ان  گەڕەكیش 
جێیەك  لە  و  دەرنەچووبوو  و  دابوو  كۆنكوری  ئیمتیحانی  كوڕەكەی 
گوتبووی:”بچیتە هەر كوێ، راسپێراوەكان دەردەچن و كەس ئاگای لە 

فەقیر و هەژار نییە.”
لە  نووسیبووی،  ب��رادەرەك��ەی  بۆ  دا  نامەیەك  لە  ك��ەس  سێیەم 
گیلان تۆراخ نەكڕێ، چونكە لەوێ گرانە و زیادەكەی دەچێتە گیرفانی 
بە شا  كارمەندانی دەوڵەتەوە. راپۆرتچییەكە “كارمەندانی دەوڵەت”ـی 
و دەربار و خزم و كەسەكەی شا لێك داب��ۆوە. یەكێكی دیكە داوای 
كردبوو لەگەڵ ئەم گەشتیارە رووسییە سەفەرێكی ئەورووپا بكا. ئەو 
داماوەیان بانگ كردبووە ئاژانس كە داخوا لە مۆسكۆ دەیەوێ چاوی 
بە كێ بكەوێ و لە كەیەوە كۆمۆنیستە و ئەو ژنە داماوە كە ئاگای لە 
مەحموودی بێزەواد نەبوو، هەر وازی لە خێروبێری سەفەرەكەی هێنا 

و ئیتر لە كەربەلا و نەجەف بترازێ بۆ هیچ كوێ نەچوو.
خۆ ئەگەر ویستبایەم لەو نموونانە باس بكەم، دەبوایە سەدان لاپەڕە 
رەش بكەەوە و هیچ سوودێكیشم پێ نەدەگەیشت. من دەبێ خزمەتێكی 
باشی ئەو بێچاووڕووانە بكەم. ئەو دەمە تەزووم پێدا هات، كە سەیرم 
كرد لەگەڵ خەڵكێكی گومانلێكراو ناوی روقیەش دێ. خوشكەكەم كە 

ئەودەم لە فرۆشگەی فێردەوسی كاری دەكرد، فرۆشەر نەبوو، بەڵام 
سەرپەرشتیاری  كردبوویانە  هەبوو،  كوێرەخوێندەوارییەكی  چونكە 

كۆمەڵێك فرۆشەر.
تاوانەكەی یان باشتر بڵێم تۆمەتەكەی ئەوە بوو بە پێچەوانەی دایكی 
و خزم و كەسەكەی دیكەی، ئەو ناچێتە مزگەوت و “رەوزەخوێنی” و 
شازدەعەبدولعەزیم و ئیبنی بابووبە، بە پێچەوانەوە ئەویان لە سینەما 
لە  یەكێك  تووشی  حیزبی  بنكەیەكی  كە  بەتایبەتی  دیتووە.  شانۆ  و 

فرۆشەرەكان ببوو.
ناوی ئەو گەنجۆیە فەرزان بوو و لە پەروەندەكەیدا ئاماژە كرابوو 
كە دەبێ زۆر بەتوندی چاودێری بكرێ. نەموێرا هیچ شتێك لەو بوارەوە 
بە خوشكەكەم بڵێم. دەمزانی كە ئەو كچە هەر بۆ دڵی خۆی دەچێ و 
ئیتر وەك كچە مۆدێرنەكان جلوبەرگ لەبەر دەكا و ئەوەندەی دەرەقەت 

دێ، دیارە بە تەڕپۆش لەقەڵەم دراوە.
شەوێكیان لە ماڵێ و لە كن دایكم لە روقیەم پرسی:

“تۆم لە شەقام لەگەڵ ئاغای فەرزان دی. باشی دەناسی؟”
“بەتۆ چی؟ بۆ تۆ سیخوڕی منی؟”

دایكم بەتوانجەوە گوتی:”ئاخر براگەورەتە. لە جێی بابتە. یانی مافی 
ئەوەی نییە لێت بپرسێ هاموشۆت لەگەڵ كێیە؟ خوشكم بە ئەدەبەوە 

بەڵام كەللەڕەقانە وەڵامی داوە:
لەوم پرسیوە چكارەیە و مانگێ سێسەد تمەن  “دایە گیان بۆ من 
لەكوێ وەردەگرێ بۆ ماڵێی خەرج دەكا؟ دەڵێ بازرگانی دەكا، ئەی بۆ 

ئێمە قەت كاڵایەكیمان نەدیتووە؟”
دیتم قوون بدەمە سەر دەرپێكەم باشترە. ئەو هەویرە ئاو زۆر دەبا.

پەروەندەكاندا  لە  بگرم.  ف��ەرزان  سۆراغی  دا  بڕیارم  خۆم  ب��ەڵام 
حیزبدا  ل��ە  ك��ە  ب��ی��رم  ك��ەوت��ە  ن��ەدۆزی��ی��ەوە.  سەرنجڕاكێشم  شتێكی 
ب��ەڵام  ب��ك��ەوێ.  دەس��ت  س��ەرەداوێ��ك��م  بەشكم  ب��ك��ەوم.  وەپێوشوێنی 
دەستی  لەبەر  كردبوو،  پڕ  قەفەزەیەكی  كە  حیزبیەكان  پ��ەروەن��دەی 
بدا  رێگەم  بكەم  بەرپرسەكەم  لە  داوا  ك��ردەوە  لەوە  بیرم  نەبوو.  من 
بیانخوێنمەوە. بەرپرسی راستەوخۆی من دكتۆر بیژەن بوو. دیارە زۆر 
زوو لێم روون بۆوە ئەو ناوە، ناوی خۆی نییە. نە ناوەكەی راستە و 
نە دكتۆرییەكەشی. ئەو خۆشی دەویستم و تا دەیدی من زێدەڕۆیی 
دەكەم، ئامۆژگاریی دەكردم. كارێكی وا نەكەی گومان لە خۆشت بكەن. 
ئەو بیرۆكەیەم لەگەڵ باس كرد. گوتم: “لە پەروەندەكاندا ناوی روقیەی 
خوشكم هاتووە و، حەز دەكەم بزانم ئەو سەرەداوە دەگاتەوە كوێ.” 

وەڵامی دامەوە:
“خەمت نەبێ، زۆر باش لە روقیەمان كۆڵیوەتەوە. لە نێو هیچ تاقم 

و گرووپێكدا نییە.”
گوتم: “لە فرۆشگا لەگەڵ فەرزان ناوێك یەكتریان ناسیوە و دەڵێن 

ئەو حیزبییە.”
جوابی دامەوە: “بوو، ئیتر ناچێتەوە حیزب. یەك دوو جار لە بنكەیەك 

بەشدار بوو و ئیتر نەچۆوە.”
“چۆنت پێ باشە با وابێ.”

“چەند حەفتەیەكی دیكە راوەستە، با بزانین چ دەبێ.”
بۆ  بیژەن هەواڵێكی خۆشی  دكتۆر  پاش چەند حەفتەیەك جەنابی 

هێنام.

“خۆت بچۆ نێو حیزبەوە. پاش ماوەیەك، پەروەندەكانیشت دەخەینە 
بەردەست.”

ئەو  و  دەخوێند  دەرسیشم  بەراستی  هەر  و  بووم  قوتابی  كە  من 
كتێبانەم دەخوێندەوە كە مامۆستاكان پێشنیاریان دەكرد. لە زۆربەی 
شتەكان تێنەدەگەیشتم، بەڵام سوور بووم فێر بم.  چوونە نێو تاقمی 
خوێندكارانی حیزبی، كارێكی ئەستەم نەبوو. چەند حەفتەیەكی پێ چوو 
و پێ و قەدەمم بۆ نێو یانەی حیزب كرایەوە و خۆم بوومە جێگری 
سەرۆكی بنكەكە و پارووم لە رۆنی كەوت و ئیتر پاشقولدانی ئەم و ئەو 
وەك ئاوخواردنەوە وابوو. یەك ساڵ لە بنكەكان و كۆمیتەی ئەیالەتی 
و كۆمسیۆنی پشكنیندا خولامەوە و شتێكی وام دەست نەكەوت بڵێی 
ئۆخەی. ئەوانە شتێكی وایان نەبوو بەكار بێ. جارێكیان بۆ راپەڕاندنی 
ئەركێك ناردیانمە شیراز. تووشی ئاهاری بووم كە لەوێ متمانەپێكراو 
و خۆشەویست بوو. وەك قەتم نەناسیبێ، هەر وەڕووی خۆم نەهێنا. 
لەوێ دڵنیا بوومەوە كە هێشتا لە پلەی نزمە و قۆناغی تاقیكردنەوەی 
بۆوە  روون  لێم  ئیتر  وەرگ��رێ.  بەرزتر  پلەیەكی  ئ��ەوەی  بۆ  نەبڕیوە 
كە لە رووداوەكەی زانكۆ و زیندانیكردنی مامۆستاكاندا من وەپێشی 
كەوتووم و پاشقولم داوە. لەگەڵ ئاهاری نێوانمم خۆش كرد  و وام 
لێم  ناساند كە زۆر بەكەفوكوڵم و خۆم لێ نزیك كردەوە و  خۆ پێ 
دەركێشا كە شیرازی ئاوێكی وا لێ نییە تێیدا مەلە بكەی و حەز دەكا 
پێشكەوتن هەیە.  لەوێ هەزار رێگە و كەرەستەی  پایتەخت.  بچێتەوە 
ئەو  وەك  هەزارانی  وەقوونی  هەڵێنیەوە،  شەق  شیراز  لە  لێرە  بەڵام 
دەكەوێ. بۆ ئەوەی جوان و زەریف قایلی بكەم، بەڵێنم دایە لە تاران 

ئەنجومەندا  یان  رۆژنامە  نووسینگەی  لە  كە  بكەم،  بۆ  وای  كارێكی 
داوای بكەن كارێكی گرینگتری پێ بسپێرن. دەهۆكەم گرتی. ئاهاری كە 
هەم قوتابی بوو و هەمیش ژمێریاری كۆمیتەی ئەیالەتی لە شیراز، لە 
نێو چەند دۆست و هاوڕێیەكی حیزبیدا ناو و پێگەیەكی باشی هەبوو و 
بە كەسێكی دەسپاك ناسرابوو و هیچ كام شكیشیان بۆ ئەوە نەدەچوو 

بایی چەندەیە.
ئەو دەمە نامەردییەكەیم لێ روون بۆوە كە لەو راپۆرتانەدا وا لە 

شیرازەوە ناردبوونی، خیانەتی لەو دۆستە هاوكارانەشی كردبوو.
چەند مانگ دواتر، حیزب لە سۆنگەی راستگۆیی و ئەمانەتدارییەكەی 
ئاهارییەوە بانگی كردەوە تاران و بەڕێوەبەریی یەكێك لە رۆژنامە نیوە 
حیزبییەكانی پێ سپارد و هاوكات بوو بە ئەندامی كۆمسیۆنی ماڵی. 
ژیانی بەو دوو مووچەی مانگانەیە دابین دەبوو كە لە حیزبی وەردەگرت. 
بەڵام بەشی بەرزەفڕییەكانی ئەوی نەدەكرد. ئەوەی ئێستا نووسیم و 

دەینووسم، لە رووی پەروەندە و نووسراوەكانی ئاژانسەوەیە.
كە لە شیراز گەڕامەوە، دكتۆر بیژەن یەكەم پرسیارێكی لێی كردم، 

ئەوە بوو:
ـ “ئاهاریت پێ چۆن بوو؟”

گوتم: “دایكی شەیتانی گاوە.”
پەروەندەكەی لە چەكمەجەی مێزەكە هێنا دەرێ و دای بە دەستم.

من ئیتر نەمدیتەوە هەتا لە رۆژنامەدا خوێندمەوە كە لە پاریسە و 
خەریكە دكتۆراكەی وەردەگرێ.

باشە چیی كرد كە توانیی خۆی بگەیەنێتە پاریس؟ من چەند جاران 

رێم كەوتە نووسینگەی ئاژانس لە ژنێڤ، لەو شوێنە هەرچی بەڵگەی 
پێوەندیدار بە رابردووی قوتابییەكان هەبوو، كۆ كرابوونەوە.

ئاهاری ئەوەندەی دەركەودەرك كرد، هەتا پارووی لە رۆنێ كەوت. 
لە كۆمسیۆنی ماڵیی حیزب باس باسی تەنگژەی دارایی بوو. شارەكان 
و  بەڕێوەبردن  بۆ  زۆرب��ەی��ان  ن��ەدەدا،  ناوەندیان  یارمەتییەكی  نەك 
چاپی كاغەزی بانگەشە هەر داواشیان دەكرد. چەندین جار باسی ئەو 
ئەو  دژی  حیزب  سەركردەی  بانكەكان.  دەدرای��ە  كە  بوو  هەقدەستە 
كارانە بوون و كاتەكەیان پێ گونجاو نەبوو. دوایی پێشنیارێكی ماڵی لە 
كۆبوونەوەیەكی نهێنیدا كە چەند كەسێكی كۆمیتەی ماڵی تێیدا بەشدار 
بوون، خرایە روو كە هەموو ئەندامانی حیزب بە مەبەستی چارەسەری 
سندووقەكەی  بخەنە  خۆیان  رۆژێكی  هەقی  حیزب،  ماڵیی  تەنگژەی 
ح��زب��ەوە. ل��ە ت���اران دەوران�����دەوری ح��ەوش��ەی ی��ان��ە، ل��ە ه��ەرك��ام لە 
ژوورەكاندا سندووقێكی كارتۆنیان دانا بۆ ئەوەی هەر كەسە و چەندی 
رۆژێكی  چەند  كۆكردنەوەیە  یارمەتی  ئەو  بخا.  تێی  دێ،  لەدەست 
خایاند و گوتیان چەند دە هەزار تمەنێك كۆ كراوەتەوە. رۆژی یەكەم 
سەركردەكان و سەرگەورەكان دراوی خۆیان لە سندووقەكان خست 
لەقەڵەم  حیزب  بۆ  گەورە  سەركەوتنێكی  بە  خەڵكەكەیان  لێشاوی  و 
دا. لە لایەن كۆمسیۆنی ماڵیەوە دوو كەس كە یەكیان ئاهاری بوون، 
راسپێردران چاویان بەسەر ئەو پارەیەوە بێ كە كۆ كرابۆوە. هەموو 
شەوێ دەیانكردە نێو گاسندووقەكەی حیزبەوە كە كلیلەكەی بەو كەسە 
بوو وا كۆمیتەی ناوەندی كردبووی بە لێپرسراوی كۆمیسیۆنی ماڵی. 
تا كۆتایی كە ئاخرییەكەشی روون نەبۆوە كلیلی گاسندووقەكە چۆن 

كەوتە دەستی ئاهاری و هاودەستەكەی و چیی كۆ كرابۆوە رایانماڵی. 
ئیتر كەس لە حیزبدا چاوی پێی نەكەوتەوە.

نەبۆوە.  روون  هەرگیز  ئاژانسدا  پەروەندەكانی  لە  نهێنییە  ئ��ەو 
درا  پێ  رێگەی  تاڵانە،  ئەو  پاش  كە  هەیە  ئاماژەیەك  پ��ەروەن��دەدا  لە 
سەفەری ئەورووپا بكا. لە رۆژنامەیەكدا خوێندمەوە كە ئاهاری خۆی 
گوتوویەتی، پارەی حیزبی بۆیە دزیوە پێی بچێتە ئەورووپا و دەرس 
بخوێنێ و دكتۆرای پێ وەرگرێ. باقی چارەنووسەكەی لە شوێنێكی 
دیكەدا دەگێڕمەوە چونكە دەبینم پاش شۆڕشیش ئەوە دیسان كلكی لە 
نەڕەی پشتی ناوەتەوە و دیسان باسی شاپەرستنی و نیشتمانپەروەری 

دەكاتەوە.
نەهێڵم روقیە  بوو  ئەوە  بۆ  زیاتر  لە حیزبدا  بە گشتی  هەوڵی من 
نەكەوت.  فەرزانم دەست  ئاسەوارێكی  لە حیزبدا هیچ  بێ.  چارەڕەش 
گوتیان چووەتە كۆلێژی سەربازی و ئیتر توخنی سیاسەت ناكەوتەوە. 
وێڕای گەڕان و وەشوێنكەوتنی فەرزان، سەمەرەیەك بەناوی “شێخۆ” 
نەسیمی  مەیتەرەكەی  وەك  سەدانی  دەستی  كە  راكێشام  سەرنجی 
عەیاری لە پشتەوەڕا بەستبوو و هەر چركەساتێك رەنگێكی گرتبوو. 
كردبوو.  دەستەمۆ  ئاژانسیشی  سەرۆكەكانی  تەنانەت  بنیادەمە  ئەو 
“سەرمایە”ی  هەم  ساكسوكی،  جارێك  و  بوو  بەسەر  مەندیل  جارێ 
قورئانێكی  هەمیش  و  بوو  پێ  عەباكەیدا  بن  لە  عەرەبی  بە  ماركسی 
بچووكی چاپی چێكوسلۆڤاكیای لە باسكی دەبەست. هەم نوێژی دەكرد 
و هەمیش قاچاخچێتی. هەر كاتێكی دەهاتە حیزب، شەوكڵاوێكی لەسەر 
كرووشمەی  گۆشەیەك  لە  و  وەردەپێچا  لەخۆی  عەبایەكی  و  دەن��ا 

دەكرد. قەت نەببوو بە ئەندامی حیزب و نەشبوو. بەڵام وای دەنواند 
كە هەم ساتوسەودایەكی لەگەڵ سەركردەكانی حیزب هەیە و هەمیش 
لەگەڵ دەسەڵاتداران. هەر بە ردینە بزنییەكەیڕا كە هەم بە جلوبەرگی 
مەلایانەوە و هەمیش بە چاكەت و چانتۆڵ و بۆینباغەوە بە چەناگەیەوە 

شۆڕ ببۆوە، دەكرا بیناسیتەوە.
بزانم  دەمویست  راكێشا.  منی  دەناسی، سەرنجی  فەرزانی  چونكە 
ئاخۆ پێوەندییەك لە نێوان روقیە و فەرزان و ئەو شیخۆیەدا هەیە یان 

نا.
شەوێكیان روقیە لە كن دایكم لێی پرسیم:

“تۆش بوویەتە حیزبی؟ چەند زەبر دەوەشێنی؟”
نەمدەویست سەر بكەمە سەری، بەڵام حەزم لێ بوو قسەی لە زمانی 
دەربكێشم. هەر لە پرسیارەیەوە دیار بوو كە سەری بە جێیەكەوەیە. 

گوتم:
ماقووڵان  پرسیاری  و  بەشەر  بوویەتە  لێم  تۆش  چییە؟  “حیزب 

دەكەی؟”
“زۆر لێزانی. لاسایی كەو دەكەیەوە. سەرت لە بن بەفرێ دەنێی و 

كەس نابینی و پێت وایە هیچ باسێك نییە.”
“مەبەست؟”
“هەر ئەوە.”

“فەرزان ئەو قسانەی فێر كردووی؟”
“لە خۆڕا فەرزان تێكەڵی شتەكان مەكە. ئەو چەند رۆژێك لەگەڵتان 
بوو. كە زانیی بە چەپ و راستدا هەر دەبێ نۆكەری رووسەكان بی، 

وازی هێنا و رۆیشت.”
“ئەی شێخۆ فێری كردووی؟”

“شێخۆ كێیە؟”
ب��ەڵام  نەبیستووە.  ناوەكەیشی  تەنانەت  و  نایناسێ  دەرك���ەوت 
بەرگرییەكەی لە فەرزان نیشانەی ئەوە بوو كە ئەگەر سڕ و نهێنییەكی 
لەگەڵی نییە، لە خۆوەش نییە. دایكم كە تا ئەودەم لە گۆشەیەكەوە لە 
بەر سەماوەرەكە دانیشتبوو و نزای دەكرد و لۆبیای چا دەكرد و وای 

دەنواند ئاگای لە قسەكانمان نییە، گوتی:
“روقیە دەیەوێ لەم رۆژانەدا ئاغای فەرزان بۆ نانی نیوەڕۆیە بانگ 

بكا، با رۆژێكی وا بێ تۆش لێرە بی.”
ئەوەم قۆستەوە و بە رووگەشیەوە گوتم:

“هەر رۆژێكی دەیەوێ با بێ. بەڵام دوو سێ رۆژ پێشتر ئاگادارم 
بكەنەوە بۆ ئەوەی كاتم هەبێ.”

ئ��ەوەش خستمییە  و  گوتەوە  زەب��ر”ی  “دوو  دەس��ت��ەواژەی  روقیە 
ئەو  دەق���اودەق  كرابێتەوە.  ب�اڵو  بۆ  وام  ناوبانگێكی  نەكا  ف��ك��رەوە. 
مشتومڕەم بۆ دكتۆر بیژەن گێڕایەوە. گوتی: “دەبێ پتر ئاگات لەخۆت 
باسێك  هیچ  حیزبدا  لە  جارێ  نەگەیەنی.  كارەكەت  بە  زیانێك  و  بێ 
بێ  هەرچۆنێك  خۆی.  رۆژی  بۆ  بهێڵەوە  ئەوە  بێنە.  لەوێ  واز  نییە. 
ئێستا ئەندامێكی جێ متمانەی حیزبی. دەرس و دەور بكە بە بیانوو و 

خەریكی كاری خۆت بە.”
گ��وت��م: “دەم����ەوێ ب��زان��م شێخۆ چ��ك��ارەی��ە و چ��ەن��دە دەس��ت��ی لە 

چارەنووسی روقیەی خوشكمدایە؟”

تاوێك بیری كردەوە. نێوچاوانی تۆزێك گرژ كرد و گوتی:
“كاری ئێمە ئەوەیە لە چەپییەكان بكۆڵینەوە و لەوانەی پێوەندییان 
ب��ە رووس���ەك���ان���ەوە ه��ەی��ە. ئێمە دەب���ێ ئ��اگ��ام��ان ل��ە خ��اوەن��ش��ك��ۆ و 
ئەگەر  نییە.  ئێمەوە  بە  پێوەندیی  باقییەكەی  بێ.  دەوروبەرییەكانی 
ئەمریكا  و  بەریتانیا  بەردەستەكانی  ك��اروب��اری  خەریكی  بمانەوێ 
بین، دەبێ نیوەی زیاتری خەڵكی نێو دامودەزگای حكوومەت بخەینە 
پێی  هێشتا شوێن  ئێمە  كە  ئەوەیە  كێشەی شێخۆ  ژێر چاودێرییەوە. 
تەرەسە  لە  یەكێكە  كابرایە  ئەو  ن��ەدۆزی��وەت��ەوە.  جێیەك  لە  ئەومان 
دەرەجە یەكەكان، لە ناڵیش دەدا و لە بزماریش. تەنانەت شوێن پێی تا 
دەرباریش چووە. هەر جارێكی هاتووە كلكی بە تەڵەوە بێ، یەكێك لە 
قوژبنێكەوە هاتووە و دەستی گرتووە و لە قوڵكەكەی دەرهێناوەتەوە. 
كاری ئەو هیچ پێوەندییەكی بە روقیەوە نییە. بەڵام بۆ ئەوەی لەكڵ بێیە 
دەرێ و لاڕێ نەبی، ئیجازە وەردەگرم كە پەروەندەی شیخۆ بدەنە تۆ. 
بەڵام ئەوەش بزانە كە ئەو كارە هیچ سوودێكی بۆ ئێمە نییە. پێدەچێ 
ناوەندێك هەبێ رێنوێنیی بكا. ئێمە تا ئەو جێیە وەشوێن پێی دەكەوین 

كە پێوەندیی بەخۆمانەوە هەیە.”
لە كاكڵی مەسەلەكە تێگەیشتم و دڵنیا بوومەوە كە فەرزان و شیخۆ 
بە رێكەوت یەكتریان ناسیوە. میواندارییەكەی روقیەش لە فەرزان هیچی 
لێ شین نەبۆوە. فەرزان كە خەریك بوو لە ئیدارەی پۆلیس دەبووە 
ملازم، كابرایەكی پوختە و تێگەیشتوو بوو. كەڵەگەت و بەژن زراڤ 
و ژیر و لەسەرخۆ. زیاتر گوێی دەگرت و كەمتر قسەی دەكرد. لەوە 
پرسیارەكانی  وەڵامی  پێچوپەنا  بێ  بكا.  چاوم  نێو  نەدەترسا سەیری 



47

پێچوپەنایەكی  ئەگەر  نازانم.  نەخێر  دەیگوت:  رێك  یان  دەدای��وە  منی 
هەبووایە، لە من زیرەكتر بوو و كلكی بە تەڵەوە نەدەبوو. كە باسی 

شێخۆم هێنایە گۆڕێ، یەكەوڕێ گوتی:
“پیاوی بەریتانییەكان و من كارم بەو جۆرە كەسانەوە نییە.”

شتێكی گرینگ كە دەستم كەوت هەر ئەوە بوو، كە زانیارییەكانی 
روقیە لەسەر “دوو زەبر وەشاندن”ـەكەی من لە سەرچاوەیەكی دیكەوە 

بوو نەك لەو رێگەیەوە.
ماشقە  ئاشقە و  بوو.  ئاسایی  لەگەڵ روقیە  فەرزانە هەڵسوكەوتی 
نەبوون و دەسگیرانبازییش لەگۆڕێ نەبوو. بەئەدەب و شاد یەكتریان 
قاقا  و  بدەن  پێكدا  پلار  و  تەوس  نەدەپرینگانەوە  لەوەش  و  دەدوان��د 

بكێشن.
بەڵام پەروەندەكەی شێخۆ چاو و گوێی كردمەوە. دەركەوت، جگە 
ئابووریی  و  كۆمەڵایەتی  و  ماددی  باری  كە  ئێمەش  ئاژانسەكەی  لە 
سیاسیی چەپییەكانی تاوتوێ دەكرد، دەزگایەكی دیكەش هەر لە كۆنەوە 
كارەكانی  تەكنیكی  كەرەستەی  بەبێ  و  زەبەلاح  بودجەی  بە  هەبووە 

خۆی راپەڕاندووە و هەر بەردەوامیشە.
شێخۆ لە ساڵی 1321ـەوە خەریكی كاروباری سیاسی بووە و لە 
رووداوەكانی 17ی سەرماوەزدا سەرەڕای ئەوەی تەمەنی نەگەیوەتە 

23 ساڵانیش، رۆڵێكی هەر گێڕاوە، ئەگەرچی زۆریش گرینگ نەبووە.
و  هەركامە  كە  دەرب���اردا  و  دەوڵ��ەت  نێوان  ناكۆكیی  و  كێشە  لە 

دەیانەویست پێگەی سیاسیی خۆیان بسەلمێنن، بەشدار بووە.
بیانوو و خەڵكیان  كردە  قڕیی ساڵی جەنگیان  و  قاتی  خەنیمەكان 

ئەگەر  بەردا و كوشتاریان كرد و دواییش خۆیان رێك كەوتن.  تێك 
ئەوێ رۆژێ شا، لە رووی ئەو شتەوە كە لە “روكنی دوو”ـدا هاتووە، 
قۆڵی لێ هەڵنەماڵیبا و خەنیمەكانی بێدەست نەكردبایە، ئەو پێشكەوتنە 
نەدەبوو.  مەیسەر  ب��ووە،  وڵات  نەسیبی  بە  ئەمڕۆ  وا  شكۆدارانەی 
دەوڵەت داوای دەستئاوەڵایی لە پەرلەمان دەكرد و دەربار بە هەوڵ 
ئەو  پەرلەمان و رۆژنامەنووسەكان،  نوێنەری  تێكۆشانی كۆمەڵێك  و 
دەستئاوەڵاییەی پەسند نەكرد. تاقمێك لە قوتابییەكان بەرەو پەرلەمان 
كەوتنە رێ، بۆ ئەوەی لەو بوارەوە قسە لەگەڵ پەرلەمانتارەكان بكەن. 
دەمكوتیان  و  خست  رێك  خۆیان  چەكدارەكان،  هێزە  و  ش��ارەوان��ی 
هێشتا  كە  دەناسێ  ب��وو، شێخۆ  قوتابی  كە  ئ��ەودەم  ف��ەرزان  ك��ردن. 
ردێنە بزنییەكەی نەبوو. ئەو گەنجەشیان لە نێو قوتابییەكاندا دیتبوو و 
كۆمەڵێك راپۆرت لەبارەی ئەوەوە لە بیست لاپەڕەی روكنی دووەم و 
ئیدارەی سیاسیدا پاتە دەبۆوە. جاری وابوو لە بازاڕ دەردەكەوتەوە. 
سەردەمێك لە مەشهەد لە مەرقەدی حەزرەتی رەزا بانگەشەی بۆ حیزب 
دەكرد. هەم لەگەڵ بەختیارییەكان بوو و هەمیش لەگەڵ قەشقاییەكان. 
دیتبوویان  نەیشابوور  لە  پەشمەوە  و  ریش  كۆڵێك  بە   1325 ساڵی 
سووتاندنی  لە  بزنانەیەوە.  ردێنە  بەو  شیراز  لە  دواتر  ساڵ  چەند  و 
رۆژێك  چەند  رۆژنامەنووسیان  كۆمەڵێك  سەرۆكوەزیراندا،  ماڵەكەی 
دەستبەسەر كردبوو كە شێخۆ یەكێك بوو لەوان. هەر لەو چەند رۆژەدا 
پێوەندییەك لە نێوان ئەو و دەسەڵاتداراندا دروست بوو، تا دواتر وای 
لێ هات بوو بە یەكێك لە پیاوە كارلێهاتووەكان. حەفتەیەكی نەبرد كە 
سەرۆكوەزیر و دەربارییەكان رێك كەوتن و ئەو ئاژاوەیەی وا خەریك 

بوو لە دەزگای دادوەریدا دەهاتە گۆڕێ، دیزەبەدەرخۆنە كرا.

دەسەڵاتی  پیاوانی  پشتیوانیی  هەر  نەك  شێخۆ  زیندان  لە  ب��ەڵام 
بۆخۆی مسۆگەر كرد، بگرە لەگەڵ دوو برا بازرگانیش دەستی تێكەڵ 
كرد و پشتیوانییەكی دەرەكیشی بۆ خۆی دەستەبەر كرد. ئەگەر ناوی 
بای  پشتی  سەر  دەچێتە  رسقم  و  نان  ئیتر  بێنم،  بازرگانە  دوو  ئەو 
شەماڵ. چونكە هێشتا ئەوەندەیان دەست دەڕوا كە روكنی دووەم و 
باشاری  ساواكیش  پشتیوانەكانی  سەهلە،  ئەودەم  سیاسیی  ئیدارەی 
نەكردن. هەر ئەوەندە ئاماژەیە بەسە بۆ ئەوەی برادەرانی بەڕێز بزانن 
كە لەم سەردەمەشدا هێشتا كەسانێك هەن، كە تەنیا بە زێڕ دەكرێ 

دەمیان ببەستی.
باسی شێخۆمان دەكرد، كە لە خێزانێكی دەستكورتدا لەدایك بووە و 
قۆناغی یەكەمی دواناوەندیشی پێ تەواو نەكرابوو. بە چوونە مەكتەب 

و نووسین، هەر بە نیگای پڕ لە وانە، سەد مامۆستای دەرس دادەدا.
دەربار  خەڵكی  لەگەڵ  خۆی  گەنجێتیی  سەردەمی  ئاشنایەتییەكەی 
تازە كردەوە. گۆرانیی بەئاڵووشی بۆ دەگوتن، نوكتە و قسەی خۆشی 
رووت و قووتی بۆ دەگێڕانەوە و خۆی لەبەر شیرین دەكردن. مادەی 
هۆشبەری وەك هێرۆیین و كۆكایینی لێ وەردەگرتن، تریاكی هەرزانی 
دەكڕی و لەو كۆڕانەی لە ماڵەكەی خۆیدا بۆ رابواردن پێكی دێنا، دەیدایە 
ئابڕوویەكی بۆخۆی  پێگە و  لەو رێگەیەوە  سیاسییە كرچوكاڵەكان و 
پەروەندەكەی  رووی  لە  دەیگێڕمەوە  چیی  لەمەودوا  دەك��ردەوە.  كۆ 

شێخۆوەیە، كە لە ئاژانسدا بۆی دروست كرابوو.
و  ب��وو  موسەددقی  ه��ەم  رۆژنامەنووسیش،  بە  ب��وو  نەبرد  زۆری 
هەمیش دەرباری، شتێكی كە لەسەرتادا سەری لە ئاژانسیش شێواندبوو. 

هەر بۆیە نەدەكرا بڵێی ئەم كابرایە فڵان شتەیە و بەرەنگاری ببیتەوە. 
ستالینی  هەمیش  و  دەگرت  حیزب  لە  رەخنەری  هەم  رۆژنامەكەیدا  لە 
و  دایدەگژانێ  راست  و  رۆژنامەكانی چەپ  ئەوەندەی  هەر  دەپەرست. 
سەرئێشەیەكیان بۆ دروست دەكرد و ئاژانس ناچار دەبوو هەنگاوێك 
بنێ، بۆ وێنە بیخاتە ژێر چاودێرییەوە، لە هەموو لاوە لە چەپ و راستەوە، 
لە بازاڕ و لایەنگرانی نەفتەوە دەبووە هەرا كە بۆچی، بۆچی گوتوویان 
پشتی چاوی برۆیە. ئاژانس ئاگادار بوو كە بە كۆكایین و هێرۆیین و 
بەڵام  دەكا،  خۆش  هەتیوبازان  و  مێباز  كۆڕی  لەشفرۆشان،  و  تریاك 

سەرەڕای ستالین پەرستییەكەیشی كەس نەیدەوێرا پێی بڵێ چەپئاژۆ.
لە  تەقەكردن  سۆنگەی  لە  حیزب  خوانی  و  سفرە  ئەوەندەی  هەر 
ئازادیان  رۆژێك  چەند  پاش  و  گرت  ئەویشیان  پێچرا،  تێكەوە  شاوە 
نەیزانی  كەس  ئاخریشی  و  گرت  خەنە  لە  ئاژانسیان  دەستی  و  كرد 
ئازادییەكەی  زەم��ان��ەت،  تمەن  ه���ەزار  ب��ە س��ی  دەزگ��ای��ەك  ك��ێ و چ 
پێشێ،  هاتە  دواتر رووداوێ��ك  ك��ردووە. چەند ساڵ  ئەوی دەستەبەر 
و  دەوڵەمەند  بنەماڵە  ژنێكی  كرد.  قۆڵبەستیان  دادگا  و  كە شارەوانی 
دەستڕۆیشتووەكان كە هاموشۆی ماڵەكەی ویی دەكرد، پاش ئەوەی 
سەرخۆشی ئارەق و كۆكایین لە ماڵەكەی شێخۆ دەبوورێتەوە، چەند 
سەعاتێك پاش گەڕانەوەی بۆ ماڵەكەی خۆی، مێردەكەی و بنەماڵەكەی 
شێخۆیان بە قاتڵ دانا و كردیانە هەرا و شارەوانی و دەزگای زانیاری 
و دادگایان ئاگادار كردەوە. ماوەیەك هەموو شتێك شێوا و ماڵەكەی 
پشكێنرا. لەوێدا مادەی هۆشبەر و تریاكی قاچاخیان دۆزییەوە و چەند 
ساڵێكیان زیندان بۆ بڕییەوە و دیارە نەك بە تاوانی پیاوكوشتن بەڵكو 
شتی  و  خەڵك  خەڵەتاندنی  و  هۆشبەر  مادەی  دابینكردنی  تاوانی  بە 

ئیتر  و  شیرینی  دەوری  مێشی  بوونە  پێشووی  برادەرەكانی  دیكە... 
حیسابیشیان بۆ نەكرد و پشتیان تێ كرد. لەسەر ساجی عەلی دانیشت. 
دەستەوئەژنۆ دانیشت. ساڵی 1339 دەستێكی نەبەدی دیسان بن باڵی 
كرد  ئامادە  بۆ  فەرەنگستان  بۆ سەفەرێكی  و هەموو شتێكی  گرتەوە 
لە خوێندنەوە  نا  ملی  و  ك��ەوت  دوورەپ��ەرێ��ز  واتەنی  ل��ەوێ خۆی  و 
ئاژانس  لە  ك��رد.  لەبەر  دەروێشانەی  جلوبەرگی  و  ئێران  هاتەوە  و 
نەبوو  شان  لەسەر  ئەركێكی  هیچ  ل��ەوێ  و  دای��ێ  كاریان  بەرنامەی 
بەرهەمی  و  گۆڕ  و  ژیان  لە شوێنی  و  بچێتە شارەكان  ل��ەوەی  جگە 
تۆژینەوەكانیشی  بەرهەمی  و  بتوێژێتەوە  ناوبزرەكان  پێشكەشكارە 
نەك بە ناوی راستەقینەی خۆی، بەڵكو بە ناوێكی دانراو لە رادیۆ و 
تەلەفزیۆزندا باس بكا و ئەوەش كارێكی ئەستەم نەبوو و دەكرا سوود 
زۆر  ب��وارەوە  لەو  كە  وەرگ��ری  زانایانە  ئەو  لێكۆڵینەوەی  ئاكامی  لە 
شتیان دۆزیبۆوە و بەناوبانگیش بی. دیارە لەو وتارانەدا هیچ باسی 
بۆ شوێنەونكە،  بەڵام  بووە،  كێ  لێكۆڵەرە سەرەكییەكە  نەدەكرا  ئەوە 
و  دەك��را  بەرهەمەكە  خاوەنی  بە  ئاماژەیەك  پ��ەراوێ��زدا  لە  ئەویش 
دەنووسرا، مامۆستای مەزن، زانای شكۆدار و بلیمەتی سەردەم و بەو 
جۆرە دەستی دەكرد بە پێداهەڵدان و ماستاوچێتی و لە سواری كەری 
ئاواڵی سەرۆكەكەی  منداڵی  بە  كە  زانكۆوە،  لە  دانەدەبەزی.  خۆیشی 
خۆی  زانستەكەی  لە  ئ��ەوەی  بۆ  دەك��رد  بانگهێشتیان  ببوو،  ئێستای 
لە كۆنگرە ئەدەبی  ئاكامی بەشداربوونی  لە  بدا و  بەشی قوتابییەكان 
و سیاسی و ئابوورییەكاندا وەك مامۆستاكان سەیری دەكرا و لەپڕدا 
كەس نەیزانی چۆناوچۆن رۆژگار شەقێكی لە سفرە و خوانەكەی هەڵدا 
بانان و، ئێستا پاش شۆڕش دەچێتە هەر جێیەك  و كردی بە تۆزی 



52

دەڵێ: من لە سەردەمی شادا كوێرەوەری و تاڵیی زۆرم چێشتووە و 
نایە.  ئەوەی لەدەستم هاتووە كردوومە و ئیتر ئێستا هیچم لەدەست 
خۆشە.  بەسەرهاتێكی  ناسی،  چۆن  شێخۆم  منیش  كە  ئ��ەوەی  بەڵام 
چەند مانگێك پاش لەوەی لە زیندان بەربوو، هێندە نەدار بوو بە فڵسی 
ساڵیدا  بیستوچوار  لە  ئیتر  روقیە  لە  رۆژێكیان  بەگ.  فەتاح  دەگ��وت 
بەشی فرۆشتنی جلوبەرگی ژنانەی فرۆشگاكەی هەڵدەسووڕاند، ناوی 
شێخۆی هێنا كە لێی قەوماوە  خەریكە لە برسان دەمرێ و بەبێ تاوان 
كرد  من  لە  داوای  و،  پاڕانەوانە  و  لاڵانەو  لەو  و  بەندیخانە  خراوەتە 

یارمەتییەكی بدەم. پرسیم:
“شێخۆ كێیە؟”

بەزەیی  و  دیتوویەتی  فەرزان  ئاغای  بەڵام  نایناسم.  گوتی:”منیش 
پێیدا هاتووەتەوە . دەیگوت:

ئێستاش  بە قوون كردووەتەوە و  پارووەنانێك  بۆ  “سەد دەرگای 
دەستەوداوێنی ئەو بووە...”

دیتم ئاگری بن كا نییە. فەرزان كە ئێستا ملازمی شارەوانییە، شێخۆی 
لە زیندان دیتووە و بەزەیی پێیدا هاتووەتەوە. شێخۆ دەستەوداوێنی 

ملازمی شارەوانی بووە و ئەویش هیچی لەدەست نایە...
بەبەردا  ئاهێكی  و  بكەوی  فریای  بتوانی  تۆ  “بەشكم  دەی��گ��وت: 

بێتەوە...”
گوتم: “بۆ من چكارەم كە ببمە پشت و پەنای كابرایەكی تۆمەتی 

پیاوكوشتنی لەسەرە.”
زۆر  دەستت  دەڵێن  م��ەدە.  گێلی  لە  خۆت  “براكەم،  گوتی:  روقیە 

دەڕوا.”

من ئەودەم چەند ساڵێك بوو ببوومە ساواكی.
مەسەلەكەم بۆ دكتۆر بیژەن باس كرد و ئەویش یەك دوو رۆژی 
بكەم.  پێوە  پێوەندیی  كردم  پێ  پێشنیاری  ئەوجار  و  ویست  دەرفەت 
رۆژێكیان شێخۆم لە بەردەم قاوەفرۆشییەكەی شەقامی شاڕەزا دیت 
كە مەكۆی كارمەندە بەرەڵاكان و كچە ژیكەڵەكانە. سەیرم كرد لەوێ 

بە حەژمەتەوە سەیری كووپی قاوەی مشتەرییەكان دەكا.
چووم لە نزیكییەوە راوەستام و چاوم تێ بڕی. ئەو منی ناسییەوە. 

زەردەخەنەیەكی تاڵی هاتێ. سەری داخست و هاتە لام و گوتی:
“جەنابی... بچووكتم.”

“گەورەمانی.”
دەعوەتم كردە قاوەخانەكە. كووپێك قاوەم بۆ داوا كرد. زۆربەی 

مشتەرییەكان هەر چاویان بە ئێمە كەوت، هەستان وەدەر كەوتن.
گوتی:” جەنابی... زۆربەی ئەوانە مشتەریی خۆم بوون، ئێستا خۆم 
لێ نەناس دەكەن. كوڕە هەر سڵاوێكیشم لێ ناكەن، چ بگا بە قاوەیەك.”

گوتم: “خەریكی چیی؟”
“شوكرانەبژێری دەكەم و دەیچێژم. كەفارەی گوناحەكانم دەدەمەوە.”
یەكترناسینەكەمان یەكەم جار لەوەندە پتر نەبوو. قەول و قەرارمان 
دانا چەند رۆژێكی دیكە هەر لەو دووكانە چاومان بە یەكتر بكەوێتەوە.
جاری دووەم لەخۆڕادیتووانە قسەم لەگەڵ كرد چونكە مەسەلەكەم 
بۆ دكتۆر بیژەن گێڕابۆوە و بە ئەمری ئەو قەرار وابوو لە بنی زمانی 

دەركێشم ئاخۆ چ داوایەكی هەیە. 
داواكەی ئەو، پەتەی خستە سەر ئاو. دامابوو، ئەگینا وا بە ئاسانی 

لە زمانی نەدەهاتە دەر. هاتبوو من بكاتە كەرەستەیەك بۆ رزگاركردنی 
مەرزییە، ئەو كچە دەوڵەمەندەی بەبێ تاوان گیراوە و كەس بە سۆراغی 
ئێمە، كە دەچ��ووەوە سەر  لە كارتەكانی  نازانێ. مەرزییە یەكێك بوو 
بكوژەكانی عەقیدەكەی بنكەی گشتی. بە رۆژی رووناك ئەو دەمەی 
و  دا  لێ  فیشەكیان  دوو  ترۆمبێلێكەوە  لە  دەرێ،  دەهاتە  ماڵەكەی  لە 
لەو  یەكێك  بێتە  گوت سبەینێ  پێم  و  دایە  نامەیەكم  مرد.  لەوێ  هەر 
تووشی من  لەوێ  كە  ئەوێ.  دەكاتە  بانگ  ئاژانس خەڵكی  شوێنانەی 
هات، هیچ پێی سەیر نەبوو، سەری نەسووڕما. سەری لێ نەشێوا، وەك 
بڵێی بەرچاوی روون بووبێ و زانیبێتی هەر تووشی خۆم دەبێ. قسە 
لەسەر زار بوو و دیار بوو ئەگەر لە ئێمە زرینگتر نەبێ، هیچی وای لە 

ئێمەمانان كەمتر نییە.
نزیكەی چوار سەعاتێك لێم پێچایەوە. هەڕەشە و تەماع وەبەرنان 
لە  قسە  دراب���وو  پێ  رێگەم  كە  ب��وو  ج��ار  یەكەم  ئ��ەوە  ب��وو.  پێكەوە 
تۆمەتباران وەرگرم. دكتۆر بیژەن لە ژوورەكەیەوە بە ئامێرێك كە لە 
سەر مێزەكەی بوو، گوێی لە قسەكانمان بوو و جاروبارە یادداشتی 
لێ  پرسیارم  سەرلەنوێ  منیش  و  گوێچكەم  دەیگەیاندەوە  و  دەك��رد 

دەكردەوە.
چەندی پتر لە رووی مەعنەوییەوە زۆرم بۆ دێنا، ئەو لەسەرخۆتر 
و ژیرانەتر وەڵامی دەدایەوە. یەك دوو جار دەمویست بیدەمە دەست 
ئەشكەنجەگەرەكان. هەموو شتێك ئامادە بوو. دكتۆر بیژەن نەیدەهێشت، 
ئاژانسی  هاوكاری  من  مشتەرییەی  ئەو  كە  نەدەگوت،  منی  بە  چونكە 
ئینتلیجنتە، بەڵام تێی گەیاندبووم كە بۆ ئێمە باش نییە بەبێ ئەوەی بزانین 

پێوەندییەكانی لەگەڵ كێ و كوێن، بە ئەشكەنجەدان كۆمەڵێك قسەی پێ 
بیژەن  دكتۆر  هەر جارێكی  نەبێ،  راستییەوە  بەسەر  فڕیان  كە  بكەین 
لەسەر قسەی خۆی پێداگر دەبوو كە بۆ ئێمە باش نییە، من دەمزانی 
تەگبیر و رای بە پسپۆڕە بیانییەكان واتە CIA و مووساد كردووە و 
ئەوان رێگەیان نەداوە ئەشكەنجە بدرێ. شێخۆم بە كابرایەكی زەبر و 
دڵنیاییكەر  زیرەك و بەهۆشوگۆش هاتە بەرچاو. وەڵامەكانی ئەوەندە 
بوون، وەك بڵێی پێمان دەڵێ: ئێوە دەرەقەتی من نایەن. تێشمان دەگەیەنێ 
تێنەگەیشتوون  و  خ��او  چونكە  ئێوە  و  ئاژانسم  خزمەتكاری  من  كە 
هەڕەشەتان لەسەرە و ناشزانن. دكتۆر بیژەن و پسپۆڕەكانیشی هەر 

ئەوەیان دەویست بزانن كە چ خزمەتێكی ئێمە دەكا.
هیچ ئاگای لە كوژرانی عەقید نەبوو. ئەو رۆژە هەر لە رۆژنامەكانیشدا 
ببێتە  و  بكا   لێ  پشتیوانیی  هاتبوو  كە  مەرزییەشی  نەیخوێندبۆوە. 
میوانانەی  لەو  بوو  یەكێك  مەرزییە  دایكی  نەدەناسی.  هەر  زامنی، 
جاروبار لە ماڵەكەی وی ئەو دەمەی كۆڕی بۆ گەرم دەكردن، بەشدار 
دەبوو. ئەوان لە نەزانیی خۆیان پێیان وابوو من چونكە سەردەمانێك 
ساتوسەودایەكم لەگەڵ دەستڕۆیشتووان هەبوو، شتێكم بۆ ئازادكرانی 
كچێك لەدەست دێ كە هێشتا بۆنی شیری خاوی لە دەمی دێ. بەڵام 

ئاخر منی داماوی مایەپووچ چیم لەدەست دەهات.
گوتم: “من هیچم لەدەست نایە، من لە بارم كەوتووە و حەوجێی 
پارەیەكیان  بڕە  دوایی  ناپێوێ.  كڵاوی  بە  گووم  كەس  شەوێم.  نانی 
دامێ و گوتیان ئامادە بۆم خەرج بكەن و زۆر دەركاو دەركم كرد و 

دەستوداوێنی زۆر كەس بووم.”

“چەندەت پارە وەرگرت؟”
“جوان لەبیرم نییە، دوو سێ جار بڕە پارەیەكیان دامێ.”

“هەر جارەی چەند؟”
“هەرجارە و دووسەد تا سێسەد تمەن. چووزانم. لە دەرد و مەرگی 
خۆمم داون. لەوانەیە لەسەر یەك هەزار تمەنێك بێ. بەڵام هەزار تمەن 
بۆ ئەوان چییە! بە رای من و ئێوە لەوانەیە شتێك بێ. بۆ ئەوان بایی 
سەد دینار و سێ شاییە. ئامادەن هەزاران تمەن خەرج بكەن بۆ ئەوەی 

كچەكەیان ئازاد بێ.”
دەوڵ��ەم��ەن��دن و  بنەماڵەی كچە  كە  ك��رد  ئ��ەوەی  باسی  ب���ەردەوام 
ئامادەن بە هەر نرخێك بێ ئازادییەكەی بكڕنەوە. لە پێشدا زۆرم بەهەند 
ئیجازەی  بەبێ  دەكرا  چما  هاتێ.  ختووكەم  تۆزێك  بەڵام  وەرنەگرت. 

دكتۆر بیژەن و ئەوانی سەرێ مەرزییە ئازاد بكرێ؟
پرسیم:” تا ئێستا چوویەتە لای كێ؟”

“هیچ كەس.”
“چۆن هیچ كەس؟”

“تۆ مەبەستت ئاغای فەرزانە. پرێسكەی دڵمم بۆ ئەو كردوەتەوە.”
“فەرزان لە كوێ دەناسی؟”

“ناسیارییەكی وام نییە. لە زیندانی پایوەر پاسەوان بوو و جاروبار 
بە ئێمەی بەندی رادەگەیشت و خۆی لێ نزیك دەكردینەوە. ئیتر وابوو 
غیرەتم وەبەر خۆم نا و قسەم لەگەڵ كرد. دەیویست پارەم بداتێ، بەڵام 
لێم وەرنەگرت. گوتم بنەماڵەكەم بۆم دێنن. بەڵام ئەگەر دەیەوێ دەستم 

بگرێ، با بەتۆم بناسێنێ.”

“تۆ چۆن دەتزانی ملازم فەرزان من دەناسێ؟”
“سەیرم كرد ئاگای لە ورد و درشتی ژیانمە. لەوەی كە روقیەیان 
لە كافتریاكان و سینەما لەگەڵ فەرزان دیتووە و پێی وایە ئەوانە رەنگە 
بەو زووانە پێكەوە زەماوەند بكەن و دایكیشم ئاگای لەو پێوەندییەیە. 
پێی سەیر بوو من ئاگام لەو پێوەندییە نییە... هەر گوتی و نەیبڕییەوە و 
سەرم سووڕمابوو كە چۆن ئاگای لە نهێنییەكانی ژیانی بنەماڵەكەی من 

هەیە. قسە و باسەكەم گۆڕی. باسێكی تازەم هێنا گۆڕێ. دەمترساند.
“ئەگەر قسەكانت لەگەڵ زانیارییەكانی ئێمە یەك نەگرێتەوە، دەراو 

بۆ ئەزیەتكردنی خۆت خۆش دەكەی.”
“لە خۆڕا هەڕەشە دەكەی. دەكرێ ئەشكەنجەم بدەن. بەڵام ناتوانن 

بمكوژن.”
رووم نەدایێ. وەشوێن كاری خۆم كەوتم. كەوتمە شوێن بنەماڵەی 
م��ەرزی��ە. كامەیان دەچ��وون��ە ك��ۆڕی خ��ۆش��ڕاب��واردن��ەك��ەی؟ دای��ك و 
باوكی پێكەوە یان بەتەنیا؟ ئەهلی كێشان و دووكەڵیش بوون؟ چەندە 
لەكوێن؟  مڵكەكانیان  داوە؟  بەكرێ  خانوویان  چەند  دەوڵ��ەم��ەن��دن؟ 
ماڵیشیان؟ كێ  لە دەرەوەی وڵات؟ چووەتە  یان  بازاڕە  لە  معاملەیان 
قسەت  دایكی  لەگەڵ  بكەی؟  ئ��ازاد  مەرزییە  كە  ب��ووە  دەستوداوێنت 
كردووە؟ لە كوێ؟ لە نیاوەران چاوت پێیان كەوتووە یان لە شەقامی 
چۆن  بووی،  باغەكەیان  لە  نیاوەران  لە  دەمەی  ئەو  باشە  ئەمیرییە؟ 
مەرزییەت نەدیتووە؟ كلكی بە تەڵەوە نەدەبوو. وەڵامەكانی یان بەڵێ 
بوون یان نازانم. زیاتر باسی سەروەت و سامانەكەی ماڵی مەرزیەی 
دەكرد. جارێكیان من دەهری بووم. تاقەتم نەما و لێم پرسی: “چۆن 

ناتوانم ناچارت بكەم قسە بكەی؟”

پێكەنینێكی تاڵی هاتێ: “كەی گوتم ئێوە ناتوانن ئەشكەنجەم بدەن؟ 
من تاقەت دێنم. من شتێكی وام نییە بیدركێنم. بۆ من تاوانێكم كردووە 
تا دانی پێدا بنێم؟ هاتووم گیانی كچۆڵەیەكی بێ تاوانتان لێ بكڕمەوە. 
بەڵێ هاتووم بیكڕمەوە. ئیتر لەوە زیاتر كە تووشی ئەو لێپێچینەوەیە 

كردووم، لەدەست نایە. بە ئەشكەنجەدانی من حەیاتان دەچێ.”
“دەتەوێ لای كێ ئابڕوومان بەری؟”

 “گونڕەشی سەرووی گونڕەشان زۆرن.”
تاوێك راوەستام، ویستم بچمە دەرێ و لەگەڵ دكتۆر بیژەن قسە 

بكەم. كە لەسەر مێزەكەم هەستام، گوتی:
زۆری  دەتوانن  دەوڵەمەندن.  مەرزییە  بنماڵەكەی  نەچێ.  “لەبیرت 

سەرووی ئێوەش بكڕن.”
لەگەڵ دكتۆر بیژەن قسەم كرد. گوتی: “بزانە مزگێنیی چەندە دەدات.”
بەر لەوەی سەوداكە سەر بگرێ، لە ماڵێ تووشی روقیە و فەرزان 
بووم. وەڕووی خۆمم نەهێنا كە خەریكن دەبنە دەسگیران. لەگەڵ دایكم 
دانیشتم. گوتی: “ئەوەندەی من بزانم، فەرزان پێداگرە. بەڵام روقیە مل 
پیاوێك  هەموو  لە  ئیتر  بووە،  بێهیوا  “زاوا” سارد  لە  لەوەتەی  ن��ادا.” 
بێزارە. قسەی وا دەكا لە هیچ كچێكی عازەبم نەبیستبوون. دەڵێ: من 
لێ  حەزی  دەڵ��ێ:  و  برادەرێتی  لێیە.  حەزی  ملازم  ناكەم.  مێرد  قەت 
ناكەم. كوڕم: شەیتان چووەتە كڵێشەی ئەو كچەتیوەوە. خۆیشی نازانێ. 
ئێستا ئەوە ماوەیەكە هیچ خەریكی خۆیشی نابێ. هەتا پار، خۆی جوان 
دەكرد و ئارایشتی دەكرد. بەڵام لە ئەوەڵی نەورۆزەوە جۆرێكی دیكە 
جلوبەرگ لەبەر دەكا. جاری وایە لەچكێكی رەش لەسەری دەكا. حەزی 

لە سووراو و سپیاو نییە. لەپڕ ملی ناوە لە نوێژكردن و قورئانخوێندن. 
شەوانە كە درەنگ دێتەوە دەڵێ، دەچێتە مزگەوت و گوێ لە مەوعیزە 

دەگرێ. من نازانم چیی چووەتە كەڵەشیەوە.”
دەم  كەسێكی  دەدا.  ئێرە  “س��ەری  گوتی:  كرد،  فەرزانم  پرسیاری 
ئا، یان نەخێر وەڵام دەداتەوە.  نییە. بە  قایمە. شەرمن دیارە. زۆربڵە 
بەردەوام  ناشكێ.  قەت شەقڵی شەلوارەكەی  لە خۆیەتی.  ئاگا  زۆری 

سەرقاڵە و بێكار نییە.”
ن���ەك ه���ەر دای���ك���م ش��ت��ێ��ك��ی ل���ەب���ارەی���ەوە ن����ەدەزان����ی ك���ە بیڵێ، 
نەبووم كە  دڵنیا  نەبۆوە.  لێ شین  بەدواداچوونەكانی منیش شتێكیان 
لەبارەی خوازبێنی یان زەماوەندەكەی ئەوانەوە  زانیارییەكانی شێخۆ 

راستە یان درۆیە.
دایكم باسی مزگەوت و گوێگرتن لە مەوعیزەی دەكرد و شێخۆ باسی 
شوێنەونكەی  روقیە  ئاخۆ  بوون؟  راست  كامەیان  كافتریا.  و  سینەما 

دەكرد و ژیانێكی شاراوەی هەبوو كە نەیدەویست ئاشكرای بكا؟
ئیتر هەوڵم دا روقیەم بەتەنێ وەگیر بكەوێ و وەك برایەك بیدوێنم، 
بەڵام لێمان بوو بە قڕە. هەر سەرەداوی قسەمان كردەوە، بەتەوس و 

توانج پێی گوتم:
“بۆ چما ئەتۆ باسی كارەكانی خۆتم بۆ دەكەی هەتا من پرێسكەی 

دڵمت بۆ بكەمەوە؟”
لەم  ئاڵووێرم.  خەریكی  بازاڕێ  لە  كە  گوتووی  پێ  جارانم  “چەند 
هۆدەیە شتێك دەكڕم و دەیبەم بە دووكاندارێكی دەفرۆشم. بەڵام تۆ 
بە دایكت دەڵێی دەچیتە مزگەوت و میحراب، كەچی خەڵك لە كافتریا و 

سینەما دیتوویانی.”

“زۆر زیرەكی براكەم. كڵاو لەسەر هەمووان دەنێی، لەسەر منیش.”
“كڵاوی چی؟”

“خەڵك زۆر شتت لەسەر دەڵێن.”
“وەكوو؟”

حاجی  لە  گ��ەڕەك،  خەڵكی  لە  بپرسە.  لەخۆیان  برالە،  “چ��ووزان��م 
عەلاف و قولی خان و دووكاندار و چەرچی.”

كە بیرم كردەوە لەوانەیە ئەو قسانە سەر بكێشنە جێی هەستیار، 
گوتم:

“من نامەوێ بێمە نێو ژیانی تۆوە. خۆت كچێكی گەورەی و پێویستت 
بە  مێرد  بەتەمای  بزانم  دەمەویست  نییە.  گ��ەورە  و  مشوورخۆر  بە 
فەرزان بكەی؟ ئاخر من براگەورەتم. دایكمان خۆ هیچی نییە. من دەبێ 

قۆڵت بۆ هەڵماڵم. خۆ ناكرێ بە رووت و قووتی بچیتە ماڵی مێرد؟”
قسەكەی پێ بڕیم:”ئەوە كێ گوتی من بەتەمای مێردكردنم؟”

“ئەی ئەو هاموشۆیە لەگەڵ ملازم فەرزان بۆچییە؟”
“یانی من بۆم نییە لەگەڵ پیاوێكی بەبیر و باوەڕ دۆستایەتیم هەبێ؟”
پیاوی بەبیر و باوەڕ. لە ئاژانس زۆرم لەو قسانە بیستبوو. داماوانە 

هەر لەسەر ئەو ئیمانەیان خۆیان بە كوشت دەدەن.
قسەكەیم پێ بڕی. روقیە ئەوەندە بزانە من براتم و هەر كات كارێكت 
پێم بوو، وەرە لای خۆم. من  خۆشم دەوێی. زۆریشم خۆش دەوێی. 

دایكمان دەمرێ و من و تۆ دەمێنینەوە. دەبێ ئاگامان لە یەكتر بێ.”
ناكوڵێ.  پێكەوە  دانوومان  بەڵام  برامی.  دەوێ.  تۆم خۆش  “منیش 

ئەگەر راست دەكەی، مەرزیە ئازاد بكەن.”

ئەوەی گوت و لە ژوورەكە چووە دەرێ.
كارەبا لێی دام و ئیفلیج بووم. سارد بوومەوە. مووچڕكەم پێدا هات. 
وا راچڵەكیم كە لانیكەم چەند چركەیەك هەموو گیانم وشك بوو. خوێنم 
راوەستا. چ بكەم؟ چ نەكەم؟ ئەو كچەتیوە سەری بەكوێوەیە؟ هەودایەكە، 
دەگاتەوە  عەقیدەكەی سوپاوە  بكوژانی  و  مەرزیە  لە  كە سەرەداوەكەی 
فەرزان و روقیە. من خوشكەكەم نەبێ هەموو كەسێكی دیكەم پێ قۆڵبەست 
دەكرا و دەمتوانی بە ئەشكەنجە قسەی پێ بدركێنم. بەڵام ئەی چ بكەم؟ لە 
پاش دواندنی شێخۆوە هەر بیرم لەوە دەكردەوە كە چەند هەزار تمەنێكی 
بە  رۆژێكیش  چەند  و  بخەم  وەڕێ  روقیە  زەماوەندەكەی  و  بستێنم  لێ 
كەیفی دڵی خۆم بژیم و ئاهێكم بەبەردا بێتەوە. هاوكارەكانی دیكەم لەو 
كاتانەدا یان پەنێکیان دەدا، یان ئەوەی تووشی گوناحێك دەبوون، ئەركێكی 
دەرەوەی ماڵێیان دەخرایە سەر شانێ و بەكەیف و چەلەنگ و سەرخۆش 

دەهاتنەوە، وەك ئەوەی بە بایان دیتبێ نە بۆران.
وا  دەك��رێ  چما  دەب��ێ.  لاڕێ  خەریكە  بكەم؟  روقیە  لە  چ  ب��ەڵام 
سووك و ئاسان لەكۆڵ مەرزیە ئازاد بكەی؟ چما دەكرێ لای دكتۆر 
بیژەن ناوی روقیە بێنی؟ ئەگەر یەكێك سۆسەی ئەوە بكا كە روقیە 
هەر  كە  گیانلەسەردەستان  و  فیداییەكان  یان  پێشەنگ  تاقمی  لەگەڵ 
دوو  و  ی��ەك  ی��ەك  و  دەك��ەن  چەكدارانە  راپەڕینی  باسی  هەموویان 
لەگەڵ ماركسیستەكان  یان  ئاشكرا دەبن،  نهێنییەكانیاندا  بنكە  لە  دوو 
ژیانی  و  هەڵدەوەشێنەوە  نەخشەكانی  هەموو  هەیە،  ساتوسەودایەكی 
خۆیشی لە مەترسیدایە. دەبێ بەڕەی خۆت لەو گێژاوەی بێنیتە دەرێ. 

دەبێ وەشوێن فەرزان بكەوی و بەدوایدا بچی.

ئەو مەسەلەیەم لەگەڵ دكتۆر بیژەن باس كرد. هەر ناوی روقیەم 
نەهێنا. گوتی، ئەو ئەفسەرێكی پایەبەرزی شارەوانییە و لە زیندانەوە 
شێخۆ دەناسێ و پێشنیاری پێ كردووە پێوەندی بە منەوە بكا. دەبێ 
بزانین خۆی چیی لە دەست دێ. دكتۆر بیژەن پێشنیاری كرد سەیرێكی 
پەروەندەی ئەفسەرەكان بكەم. پێی وا نییە تا ئێستا لە هیچ كوێ ناوی 

ئەوی بیستبێ. دكتۆر بیژەن وای دەرخست كەیفێكی بە شێخۆ دێ.
دەوڵەمەندن؟  چەندە  مەرزییە  ماڵی  بزانی  كۆڵیوەتەوە  لێت  “هیچ 
لەوانەیە لەخۆوە مەرزیەمان گرتبێ. تا ئێستا هیچ بەڵگەیەكمان لەسەری 
دەست نەكەوتووە. نابێ پەلە بكەین. هێشتا شووخاڵ و شوێنی چەند 
خەستەخانە.  بینێرنە  دەكەم  ئەمر  دی��ارە.  مستییەوە  سەر  بە  برینێك 
كێ گوتبووی ئاوا لێی بدرێ؟ خۆت بە پەروەندەكەی را بگە. لەوانەیە 

بتوانین بەری بدەین.”
لە لێكۆڵینەوەكاندا دەركەوت كە ئەو رۆژەی تەقە لە عەقید كراوە، 
لە  بووە،  تەقەكە  لە  گوێی  كە  و  تێپەڕیوە  كۆڵانەدا  بەو  رێك  مەرزیە 
لاقانی وەراندووە و خەڵك دیتوویانە را دەكا و، ناونیشانی كچۆڵەیەكی 
ئارایشتكردووی پێڵاوسووریان داوە بە مەئموورەكان و  مامناوەندی 

ئەویشیان بە هاودەستی تەقەكەرەكان زانیوە.
هەر ئەوێ رۆژێ كە هێشتا نەچووەتەوە ماڵەكەی و ویستوویەتی 
كە  ب��ووە  پێداگر  ت��ەواو  لێپێچینەوەكەدا  لە  گرتوویانە.  زانكۆ،  بچێتە 
لە  لێكۆڵینەوە  پاش  ئاژانس  كاربەدەستانی  نییە.  لە هیچ شتێك  ئاگای 
هەڵسوكەوت و وەزعی سیاسیی ئەو لە زانكۆدا لێیان روون بۆتەوە كە 
لە مانگرتنی قوتابییەكانی پزیشكیدا بەشدار بووە و ئەویان بە یەكێك 

لە بەرهەڵستكاران زانیوە.

ئەوی  قسەكانی  كە  ب��وو،  پەروەندەكەیدا  لە  ئاهاری  راپۆرتێكی 
لێبڕاوی نەیگوتبوو  تێدا باس كرابوو. ئاهاری بە  لەگەڵ هاوكارەكانی 
هەڵوێستی سیاسیی ئەو چییە، هەر ئەوەندەی گوتبوو كە دەبێ چاویان 

بەسەرییەوە بێ.
ترسنۆك  كەسێكی  دەرك���ەوت  ب��ۆم  پ��ەروەن��دەك��ەی��ەوە،  رووی  لە 
ب��اوەڕم وابوو كە دەكرێ ئاگات لە  ن��ازدار و ناسكە و  و گرینۆك و 
كچۆڵەی بنەماڵەیەكی دەوڵەمەند بێ و رووی شێخۆ لە عەرز نەدەی. 
هەیە  كێ  بەڵام  بێ.  باش  دەڵاڵێكی  دانوستنانەدا  لەو  دەتوانێ  چونكە 
ئەو زەنگوڵە لە ملی پشیلەكە بكا؟ هەروەها دەبێ چۆن بڕۆی؟ بەبێ 

یارمەتیی دكتۆر بیژەن هیچ جێبەجێ نابێ. دەبێ بەتایبەتی دكتۆر بیژەن 
بدوێنم، بەڵام چۆناوچۆن؟

پەروەندەكەم هەڵگرت و بردمە لای دكتۆر بیژەن، بەڵام ئەو سەری 
قاڵ بوو و من هەلەكەم قۆستەوە و گوتم:

دەڵێی  نییە.  تێدا  وای  هیچی  دی��ت،  مەرزیەم  پەروەندەكەی  “من 
و  دانیشین  لە شوێنێك  پێكەوە  ئیداری  كاروباری  پاش  ئەمشەو  چی 

بەكاروباری تازەكارەكاندا بچینەوە؟”
شێوێكی  دی��ت��ەوە.  یەكترمان  “كۆشك”  میوانخانەكەی  لە  ش��ەوێ 
باشمان خوارد و چەند گڵاسێكمان هەڵدا. ئەو بوو كە سەری قسەی 

كردەوە.
“جاری وایە كاربەدەستان، لە ترسی مار خۆیان دەخەنە باوەشی 
حەزیاوە. لە خۆوە خەڵك دەگرن و شانەكەش لە سەری ئێمەدا دەشكێ. 

ژانەسەرەكەی بۆ ئێمەیە.”
دووقڕانییەكەم كەوت. گوتم:

ئەم مەسەلەیە  لەسەر  ئەمڕۆ دەمەویست هەر  بەرێكەوت منیش  “جا 
مرادی  حاجی  كچی  مەرزیەی  پەروەندەیەی  ئەو  بكەم.  لەگەڵ  قسەت 
داماوەیان زۆر زۆرئەشكەنجە  ئەو  نییە.  تێدا  ئەوتۆی  هەزارەیی شتێكی 
داوە و تا ئێستاش هیچ بەڵگەیەكمان بەدەستەوە نییە كە دەستی لە كوشتنی 
عەقیدەكەی بنكەدا هەبووبی. ئینجا ئەوە سەروسەكوتی ئەو شێخۆیەشمان 
لێ پەیدا بووە و دەڵێ: حاجی یەكێكە لە دەستڕۆیشتووان. من پێم وایە 
گیرفانی  لە  دینارێكیشی  سەد  ئەگەر  و  بیانییەكانە  سیخوڕێكی  شێخۆ 

دەربێنین، بەتایبەتی كە ئێستا زۆر خراپ پێوە بوو، زەرەرێكی نییە.”

دكتۆر بیژەن كە تووتكەسەگی وەك خۆی نەبوو، دەسبەجێ زانیی 
من دەمەوێ بڵێم چی. گوتی:

“با جۆرێك بێ داوێنی ئێمە نەگرێتەوە.”
لەگەڵ شێخۆ  ق��ەرارەك��ەی  و  ق��ەول  من  چ��ی.  ئێمە  بە  “ج��ا  گوتم: 

دادەنێم.”
و  هێنا  چەناگەیدا  بە  دەستێكی  هەڵدا.  كۆنیاكەكەی  بیژەن،  دكتۆر 

گوتی:
لەبیرت بێ كە زۆر كەس  با بڕۆین. بەڵام  “درەن��گ بووە. هەستە 

كیسەیان بۆ هەڵدووریوە. هەر شێخۆ نییە كە دەیەوێ ببێتە شتێك.”
من شێخۆم خستە تەڵەوە. شەوێكیان نیوەشەوێ بانگم كردە هەر 
ئەو هوتێلەی كۆشك. گزیكەری وەك خۆی نەبوو. ئیتر عەبا و مەندیلی 

پێوە نەبوو، تەنیا ردێنە بزنانەكەی لەوانەبوو ئاشكرای بكا.
هێشتا دانەنیشتبوو، بێ پێچوپەنا لێم پرسی:

“ئەگەر مەرزیە ئازاد بكرێ، چیت دەست دەكەوێ؟”
“من خولامی تۆم، تۆ گەورەیی بفەرموو، لەسەر چاومی دادەنێم.”

گوتم: “سەیر كە، من چاوەڕوانییەكم هەیە. بەڵام ئاگادار بە كە دەبێ 
بەزەییم  بەڵام  نیم.  حەرامخۆر  من  بكەم.  شیرین  دیكە  خەڵكی  دەمی 
تاجەكەی  بە  سوێند  و  ك��ردووە  تاوانی  ئەگەرچی  دێ،  مەرزییەدا  بە 
حەزرەتی خاوەنشكۆ هەندێ شت دەزانێ و نەیدركاندووە، هەر بۆیە 
ئازادكردنەكەی زۆر ئاسان نییە. كەسانێك هەن چاوێكیان لەسەر ئێمە 
كردووەتە چوار چاو. بەڵام با ئەوەندە بێ، كە شتێك بە بڕیاردەرەكان 

ببڕدرێ.”

شێخۆ بەبێ رووبینی گوتی: “چەندە؟”
“چەندت لە قەوەدایە و چەندەیان پێ دەكرێ؟”

چەند جار بۆ ئەو مشتومڕانە دانیشتین و ئاخری شێخۆ پەنجاهەزار 
تمەن دراوی پێنج تمەنیی هێنا و لەوە تەنیا نۆهەزار و پێنج سەد تمەنی 

بەمن بڕدرا. باقییەكەیم نەغد لە مستی دكتۆر بیژەن كرد.
ئیتر پێكەوە دەوڵەمەند بووین. سوێندی خوارد كە ئەویش لە منی 

پتر پێ نەبڕدراوە و باقییەكەی بۆ ئەم و ئەوە.
مەرزیەیان هەر ئەوێ شەوێ ئازاد كرد و ئەو نەیدەزانی هەور و 
مانگ و خۆر و گەردوون و با دەستیان داوەتە دەستی یەكتر بۆ ئەوەی 

ئێمەمانان پارووە نانێك بخۆین و لەخوابێخەبەرانە بیخۆین.
نەبوو،  تەواو  دڵەڕاوكێ  بەبێ  و  ئاسانی  بە  وا  ئەوەش هەر  بەڵام 
سوپاییەكان كردیانە هەرا و فەرتەنە كە بە رۆژی رووناك عەقیدێكیان 
لە راستەی شەقام كوشتووە و ئاژانس لە خۆوە گومانلێكراوان ئازاد 
زار  بە  زار  ئاژانسدا  هەموو  لە  برووسكە  وەك  دەنگۆیە  ئەو  دەك��ا. 
بی سمێڵ چەوركردن  وا  كاری  دەگوت:  یەكتریان  بە  بە چرپە  گەڕا. 
بەو  نەبوو  دارێ��ك  بیژەن  دكتۆر  بەڵام  رێنیشت.  ترسم  من  نەكراوە. 
بایانە بێتە لەرزین. بەبێ ئەوەی وەڕووی خۆی بێنێ، لە چەند رۆژێكدا 
چەند ژن و پیاوی دەوروبەری ئەو شوێنەی گرت كە عەقیدەكەی لێ 
كوژرابوو. بێتاوان یان تاوانبار. گرینگ نەبوو. چەند كەسی ئازاد كرد 
و چەند كەسێكی دیكەی تا ماوەیەكی زۆر لە زیندان راگرت. دواتر بە 
منی گوت: “ئەوانەی لەو ساتوسەودایەدا بەشدار بوون، داوای پشكی 
زیاتریان دەكرد و من ملم رانەكێشا. بێت و بۆم دانواندبان، بەشەكەی 

حەلواكەی  و  بشكێ  ئێمەدا  لەسەری  شانەكە  بۆچی؟  دەكرا.  نیوە  تۆ 
كەسانی دیكە بیخۆن. كار گەیشتە سەرۆكی ئاژانسیش. بەڵام خۆیان 

دیزەبەدەرخۆنەیان كرد.”
نۆهەزار و پێنج سەد تمەنەكە بۆ زەماوەندەكەی من خەرج كرا. من 
بۆی دۆزیمەوە.  دایكم  نەدی.  لەو زەماوەندە  هیچ خێر و خۆشییەكم 
هێنام،  بۆ  نەتەنزیان  كچێكی  دەكوركاند.  دیكە  جێیەكی  بۆ  دڵم  من 
نەیدەزانی دەوری چ پادشایەكە. ئەو داماوە هەر لە ئەوەڵەوە نقوستان 
بوو. هەر یەكەم ساڵ دوو منداڵی بۆ خستمەوە. ئیتر تینی تێدا نەما. 
ئێستا ئەوە بیست و چەند ساڵێكی بەسەردا تێپەڕیوە. دوو سێ ساڵ 
لای  دەب��ردەوە  منداڵەكانی  جاروبارە  داپیرەیان  ك��ەوت.  بان  و  بەجێ 
ئێستا هەر كامە و  دایكم سەرانسۆی دەك��ردن.  خۆی و جاروباریش 
بۆخۆی بووەتە شتێك و من بە سەگێكیش دانانێن. یەكێكیان لە ئەمریكا 
دەڵاڵێكی  ژنی  بووەتە  دیكە  ئ��ەوی  و  سوێندخواردووە  ژمێریارێكی 
قاچاخی چەك و خوا دەزانێ لە كوێیە و لە كوێ نییە. ژیانیان بەكاری 
ئەم راپۆرتە نایە. نازانم كێ تێی گەیاندبوون كە من بوومەتە ساواكی و 
بیستم پێم دەڵێن سمدار1. هاشم جاروبارە ئەحواڵێكم دەپرسێ و دوای 
چەند ساڵێك سەرێكم لێ هەڵدێنێ. ناوی باوە گەورەی قبووڵ كرد و 
ئێستا هەر مەرگی نەبینم، نە من ئاگام لەوە و نە ئەویش ئاگای لە من. 

خوشك و براكەش دەمێكە پێوەندییان پچڕاوە.
لەبیریان  هەموو  كرا.  دیزەبەدەرخۆنە  سوپا  عەقیدەكەی  كوژرانی 
كرد. ئەو چەند كەسەی گومانیان لەسەر بوو، گیران و ئیتر هاتنە سەر 

1- شتێكی وەك جاش لە كوردیدا. وەك بنیادەمفرۆش.

ئەوەی چەندی بكری پتر بخزێینە نێو ریزی قوتابی و رووناكبیرانەوە. 
چەند جاران دكتۆر بیژەن لە منی پرسی، كە شێخۆ مەبەستی چ بووە 
خۆشتاندا  زەینی  بە  كە  لەسەرە  هەڕەشەیەكتان  ئێوە  گوتبووی،  كە 

نەهاتووە. ئەو مەترسییە چییە؟
لەو دەمەدا كە من دوو ساڵ و شتێك بوو لە ساواكدا بووم، جارێكی 
زانكۆییەكان  و  رووناكبیران  بە  گرینگی  ك��ردم��ەوە  لێ  وای��ان  دیكە 
بدەمەوە. خۆخزاندنە نێو حیزبم وەپێش خست. شتێكی ئەوتۆ نەبوو. 
لەوێ هەموو شتێك وەك قوزی بزنێ بەدەرەوە بوو. لە فكری راپەڕین 
و ئاژاوە و بشێوینانەوەدا نەبوون. جاروبارێ ئەوەندەیان كەمتەرخەمی 
دەكرد، كە منداڵێكیش دەیزانی وەك تووتی قسەی مامۆستاكەی ئەزەل 
ئیتر  كە  كردبووم،  نیگەران  ئەوەندەی  روقیە  مەسەلەكەی  دەڵێنەوە. 
نەدەكرا لە حیزبدا بخولێیەوە و قسەی پووچ و بێمانا گەورە بكەیەوە. 
نییە.  روقیەش كە جارێكیان گوتبووی متمانەیەكی ئەوتۆی بە حیزب 
و  قوتابییەكان  گیانی  بكەومەوە  دیكە  جارێكی  كردم  پێ  پێشنیاریان 
لەو مەترسییە بكۆڵمەوە كە پیاوێكی لەكڵ دەرهاتووی وەك شێخۆ بە 
ئاواتەوە بووم شوێن پێی روقیەش لەو  گوێچكەمانیدا چرپاندبوو. بە 

تخووبەدا بدۆزمەوە. 
كردم،  لەگەڵ شێخۆ  مەرزییە  ئازادكرانی  بۆ  مامەڵەیەی  ئەو  پاش 
ئیتر روومان لە یەكتر كرابۆوە و رووقایم ببوو و جاروبارە تەلەفۆنی 
بۆ ماڵەوەمان دەكرد و لێی دەپرسیم. رۆژێكیان تەلەفۆنی كرد و هاتە 

سەردانم.
ئیتر نە عابای لەبەر بوو و نە مەندیلیشی لەسەر. ببووە سەرڕووتێكی 

تەڕپۆش. درێژایی ردێنەكەی بن چەناگەیشی بەرچاو نەدەكەوت.
ئەودەم من لە نیاوەران خانوویەكم هەبوو. بینایەكی چەند هۆدەیی 
لەگەڵ باخچەیەكی سی هەزار مەتری و حەمام و چێشتخانە و تەلەفۆن 
و  گوڵ  دەمتوانی  س��ەرەوەڕا  نهۆمی  لە  شتانە.  ئەو  و  تەلەفزیۆن  و 
باخچەكەی پیش بیناكە و هەسێڵە هێلكەییەكەی و شەقامی پێش باخەكە 
ببینم. هەر كە هات و قەفەزی بچكۆلانەكەی تەنیشت مێزەكەی دی، كە 

پڕ بوو لە مەشرووبات، گوتی:
ـ “ئەی ناتەوێ گەروی ئێمەش تەڕ بكەیتەوە؟”
گوتم: “یا شێخ، ئەتۆش؟” ئیتر پێكەنیم. گوتی:

“گاڵتەمان پێ مەكە. هاتووم رێگەت پێشان بدەم.”
بۆ  چەندی  ئەویش  نەبوو.  تەڕ  دادا.  پێی  پلارێكم  و  تەوس  چەند 
دەلوا، خۆی لە من زیرەكتر و زاناتر نیشان دەدا و وای دەنواند ئەو 

زۆر شت دەزانێ كە ئاژانس هەر ئاگاشی لێیان نییە.
چاوساغی  دەبێتە  كوێر  ب��دەی.  نیشان  رێم  هاتووی  باشە،  “دەی 

كوێرێكی دی. چ رێیەك؟”
“هیچ دەزانی دنیا بە دەست كێوەیە؟”

“لە تۆ باشتر دەزانم.”
“پێت وایە. دەزانی ئاغاكەت چ كارێكی بە كێنێدی بووە؟”

“جا بە من چی؟”
چارەنووسی من و تۆ و هەمووتان بەدەستی ئەوانەوەیە.”

“دەی جا.”
جا با بێ پێچوپەنا قسە بكەین. ئەوەندە خۆت بە دكتۆر بیژەن و ئەم 

و ئەوەوە هەڵمەواسە.”

گوتم: “نازانم تۆ چكارەی كە دەزانی من خۆم بە دكتۆر بیژەنەوە 
هەڵواسیوە. دكتۆر بیژەن ئێستا بە نۆكەریش ناگرم.”

“ئەوەندە بە شەقڵەوە قسەم بۆ مەكە.”
“كەوابوو لە پێشدا گڵاسێكم بۆ تێ بكە با پێت بڵێم.”

هەستام و لە كۆمێدە شووشەدارەكە گڵاسێكم هێنا و كۆنیاكێكم بۆ 
تێكرد و گوتم:

“ها بە ژەهری كە.”
“بە خۆشیی دۆستان و، ئیتر هەڵی دا.”

“ئاگاداری بەختیار دەبێ بڕوا؟”
“چی؟ ئەوەت لە قوتووی كام عەتار هێنا دەرێ؟”

ئیتر نمەكگیرت  نەبێ. من كۆنیاكی تۆم خواردەوە و  بەوە  “كارت 
بووم. ئاگات لە خۆت بێ. لەسەر خۆ بڕۆ، پشیلە قۆچت لێ نەدا. كاری 

خۆت بكە، بە تۆ چی كێ سوارە و كێ پیادە.”
لە مەسەلەكەی تێ گەیاندم:”بە كورتی مەبەستی ئەوە بوو، ئاغاكانی 
من و تۆ نایانەوێ جارێ بەم زووانە شا بڕوا و كار بكەوێتە دەست 

خێڵ و عەشیرەتان.”
سێ حەفتەی نەبرد كە حەزرەتی خاوەنشكۆ، بەختیاری بانگ كردە 
ئۆفیسەكەی خۆی و، كە لەوێ هاتە دەرێ ئیتر ئەو سەرۆكی ئاژانس 
نەبوو. ئیتر لەو دەمەوە بەختیار خۆی بە عالەمی ئاشكرا پەروەندەی 

هەبوو.
سەرۆكایەتیی ئاژانس درا بە كابرایەكی مەدەنی. پاكسازی دەستی 
پێ كرد. دووبەرەكی و ناتەبایی نێوان بەشێكی زۆر لە هەوادارەكانی 

بەختیار لە نێو ئاژانس و ئیدارەكانی دیكەدا بەرچاو بوو. لایەنێك زوڕنا 
و دەهۆڵی بۆ بەختیار هەڵگرتبوو و لایەكەی دیكەش رەشبین بوون و 
لە راپۆرتەكانیاندا بە لایەنگریی حەزرەتی خاوەنشكۆ قسەیان دەكرد. 

ئەوە تێگەیشتنی من بوو لە پەروەندەكان.
لەگەڵ  كۆلۆنێل  هاموشۆی  لە  لێكۆڵینەوە  ئ��ەوەی  پاش  ژنێڤ  لە 
ئەفسەرە  و  فەلەستینییەكان  عەرەبە  و  كۆمۆنیستەكان  و  قوتابیەكان 
خوا  ببوو.  بەرچاوتر  زۆر  دووبەرەكییە  ئەو  ئیتر  كرا،  راكردووەكان 
پاش  ساڵەكانی  لە  ئەگینا  بوو،  خاوەنشكۆ  حەزرەتی  پەنای  و  پشت 
1342ـدا هەر ئەو بەڵایەی بەسەر دەهات، كە ئێستا بەرۆكی هەموومانی 

گرتووەتەوە.
سەرچاوەی هەواڵ و زانیاریی من لە شتەكانی پشت پەردە، هەمیشە 
و  دەم��دی  ئیسلامبول  قاوەفرۆشیی  لە  نە  بوو  مانگ  نۆ  ب��وو.  شێخۆ 
ئەوە  خۆش  نەبێ.  تارانیش  لە  دەچ��وو  پێ  بازاڕیش.  و  شەقام  لە  نە 
بوو كە ئێمەی ساواكی ئاگامان لە هیچ شوێنێ نەبوو، جگە لە بزۆزی 
هەرچی  واب��وو  پێمان  و  كۆمۆنیستان  بەچكە  و  قوتابی  بەدفەڕیی  و 
رۆژنامەكانی شەرق و غەرب دەینووسن ئەوە بەڵگەی حاشاهەڵنەگرە 
دەشێواندین.  لێ  تەواو سەری  دەكرا  وا  كاری  پشتگوێشمانەوە  لە  و، 
ئەگەر خۆی تەلەفۆنی بۆ نەكردبایەم، هەر نەمدەدۆزییەوە. حكوومەتی 
ریفۆرمخواز لە 1342ـدا لێ كەوت و جڵەوی دەسەڵات بەتەواوەتی كەوتە 
دەیانگوت،  بیست(  شێخۆم  )لە  دوژمن  خاوەنشكۆ.  حەزرەتی  دەست 
ئەمریكییەكان تەنیا وەختێك ئامادەن یارمەتیی ئابووری بە ئێران بدەن، 
كە ئێران بە تاوتوێكراوی و شێوازی گونجاو دەست بە ریفۆرم بكات.

ئەو زانیارییە تایبەتییەكانە، زەینی كەسێكی وەك مینیان دەشێواند. 
ئەو ئەركەی خرابووە سەر شانی من، دۆزینەوەی چالاكییە نهێنی و 
ئاشكراكانی رووناكبیران بوو. دوو سێ ساڵان لەوەم كۆڵییەوە. چەند 
كەس لەو رووناكبیر و نووسەر و شاعیرانەم لە زیندان توند كرد، كە 
و  رووسی  كۆمۆنیزمی  و لای  دەكرد  بە شا  بوختانیان  توێكڵەوە  بە 

چینییان دەگرت. ئیتر دوای ئەوە هیچ نەبوو. 
ب��وودەڵ��ە دەردەك��ەوت��ن،  لە دوورەدی��م��ەن��ەوە خەڵكێكی  ج��اروب��ار 
جموجۆڵێكیان دەكرد و نەدەمان. كە لێی ورد دەبوومەوە، لە تراویلكەیەك 

بەولاوە نەبوو.
هاوینی ئەو ساڵەی بەختیار لێ خرا، زۆربەی ئەو ساواكییانەی لە 
تاران  كرانەوە  بانگ  رادەپەڕاند،  خۆیان  سەرشانی  ئەركی  ئەورووپا 
بۆ ئەوەی دارودەستەكەی ئەو پاكسازی و هاوێر بكەن. كۆمەڵێك لە 
قوتابییەكانی نیشتەجێی ئەورووپاشیان بانگ كردەوە ئێران و بە پاسی 
گەورە بە ئێراندا گێڕایانن، بۆ پێشكەوتنی پڕ باق و بریقی ئێران ببینن 
شێلگیرانەی  هەوڵی  بۆ  بانگەشە  بدرێن  هان  و  بیانگرێ  كەفوكوڵ  و 
حەزرەتی خاوەنشكۆ بكەن كە چۆن ئێرانی ئاوەدان كردووەتەوە. دیارە 
ئاژانس هەوڵی دا هەندێك لەوانە لە پێناو تەناهیی وڵاتدا بكاتە ئەندام. 
ئەستۆ  لە  ئەوانی  رێنوێنیی  و  سەرپەرشتیاری  كەسانەی  لەو  یەكێك 
بوو، من بووم. بردماننە ئابادان و ئیسفەهان و شیراز و مازەندەران و 
نیشانمان دان كە لە سێبەری شاهەنشادا و لەو چەند ساڵەدا كە ئەوان 

لێرە نەبوون ئەو هەمووە پێشكەوتنە هەبووە.
كە  عەلی،  خان  و  دەماوەندی  ناوی  بە  بوو  لەگەڵ  گەنجیان  دوو 

نزیك  لێ  خ��ۆم  ب��وو.  ئاشنا  چ��اوم  لەبەر  روخساریان  بۆچی  نازانم 
دادەنیشتم  تەنیشتیان  لە  ئێوارەدا  و  نیوەڕۆ  نانی  كاتی  لە  كردنەوە، 
هاو  و  كرچوكاڵ  هەردووكیان  دەردەكێشا.  زمانیان  بن  لە  قسەم  و 
بوون. دەماوەندییەكە چەنەوەڕ و چاوقایم بوو و هەر لەخۆوە قاقای 
دەكێشا و هەر گوێی لە من بوایە كە تەوسێك بە رژیمی شاهەنشاییدا 
دەدەم، لێم راست دەبۆوە و حازر نەبوو بچووكترین رەخنەش قبووڵ 
زانیم  زوو  من  و  بوو  تەڕپۆش  چاووبرۆجوانی  گووپنەی  یەكی  بكا. 
كوڕی یەكێك لە كۆلۆنێلەكانە، كە لەسەر حیسابی دەربار نێردراوەتە 
ئەورووپا. ئەوی دیكەیان، واتە خان عەلییەكە كوڕی كابرایەكی دارتاشی 
مازەندەرانی بوو و، وەختێك ئیدارەی مڵكەكانی پادشایەتیی دیتبوویان 
بۆ  خاوەنشكۆیان  حەزرەتی  ئەرێی  دەدا،  هەوڵ  و  بەتوانایە  كوڕێكی 
وەرگرتبوو و لەسەر خەرج و حیسابی خۆیان ناردبوویانە دەرێ، دیارە 
گفتیان لێ ئەستاندبوو كە پاش تەواوكردنی خوێندنەكەی و وەرگرتنی 
دیپلۆمەكەی، دە ساڵ لە نێو دوڵەتدا ئەركێكی حكوومی بگرێتە ئەستۆی 
و ئەوەندەی بشكرێ لە ئیدارەی مڵكەكاندا. ئەو دوو گەنجە كێبڕكێیان 
دیكەیان سەرترە.  لەوی  بیسەلمێنێ  دەدا  هەوڵی  و  كامە  هەر  و  بوو 
دەماوەندی لە زۆربڵێیی و خۆلەهەموو شتێك هەڵقوتاندندا و خان عەلی 
لە گرانوسەنگینی و بیركردنەوە و ژیریدا. جارێكیان هەردووكیان لەسەر 
كامێرا، یان “مانیتۆفن”ـێك چیی نەمابوو لە سەروگوێی یەكتر بدەن و 
نێوبژیوانییان نەكردبان، خوا دەزانێ چ دەقەوما.  ئەگەر هاوڕێكیانیان 
هێنام.  بۆ  شەڕەكەیانی  و  لێكدان  هەواڵی  ئازمایش  ناوی  بە  یەكێك 
ئەوەیان هەتیوەیەكی بێ چاووڕوو بوو كە خۆی لە كاروباری هەموو 

قوتابی  لە شەرق  دەرك��ەوت  كۆڵییەوە  لێم  كە  هەڵدەقورتاند.  كەسێك 
بووە و لەسەر شاپەرستی هاتووەتە غەرب و گرینگیی پێ دراوە. خزم 
و كەسەكەی مەلا بوون و دەستیان دەڕۆیشت و بە نێوبژیوانیی ئەوان 
بەرهەڵستكارانی كۆنفدراسیۆن  نیشتمانپەروەرەكان و  قوتابییە  لەگەڵ 

بانگهێشتی ئێران كرابۆوە.
هەقایەتی تێكهەڵدانی دەماوەندی و خان عەلی بەو جۆرە بوو كە بەپێی 
فەرمانی حەزرەتی خاوەنشكۆ، دەبوایە هەر كام لە بانگهێشتكراوەكان 
دیارییەكیان بدرێتێ، ئەویش بەپێی حەز پێداویستییەكەیان و، كوڕەكان 
كولتووریدا  و  روون��اك��ب��ی��ری  ك��اروب��اری  ل��ە  بدرێتێ  وای���ان  شتێكی 
جلوبەرگی  و  مانیتۆفن  و  كامێرا  و  رادی��ۆ  وەك:  بێ  یارمەتیدەریان 
و  بازیبەند  و  بازنە  و  خۆجوانكردن  كەرەستەی  و  خۆیان  ناوچەی 

تابلۆی هونەری و بەرماڵ و شتی وا.
لە هوتێلەكەی ئیسفەهان دوو كەس دوو كەس لە ژوورێكدا دەبن و 
دەماوەندی و خان عەلییش لە ژوورێكدا. رۆژێكیان خان عەلی گەڕاوە 
گرۆندیكێكیان  مانیتۆفن  و  ك��ۆداك  كامێرایەكی  ئ��ەوە  ك��رد  سەیری  و 
دەماوەندی  دان��اون.  قەرەوێڵەكەیان  تەنیشت  بچووكەكەی  مێزە  لەسەر 
دەدەن��ێ،  دیارییەكیان  كامەو  هەر  گ��ەڕان��ەوەدا  لە  بیستبوویەوە  چونكە 
بە  چاوی  هەر  و  ژوورەك��ەی  گەیاندەوە  زووت��ر خۆی  دەقەیەك  چەند 
كامێراكە كەوت، هەڵیگرت و مانیتۆفنەكەی خۆی لەجێی دانا. پێی وابوو 
كامێراكە گرانترە و بۆ وێنەگرتن لە ماشووقەكەی بەكەلكترە. بەڵام هێشتا 
نەچووبۆوە سەر تەختی خەوەكەی، كە خان عەلی بە قەڵافەتی چوارشانە 

و پانتۆڵە فشوفۆڵەكەیەوە لە بەردەرگاوە راوەستاوە سەیری دەكا.

“تا زووە لە جێی خۆی دانێوە، ئەگینا دەم و لمۆزت دەشكێنم.”
“تۆ گووخۆری كوێی؟”

لێیان بوو بە شەڕ. میوان و مسافر گوێیان لە دەنگ و هەرایان بوو و 
ئازمایش منی ئاگادار كردەوە و من هێشتا نەگەیشتبوومە ژوورەكەیان، 

بیستم دەماوەندی هاوار دەكا:
“بڕۆ هەتیو، هەمووان دەتناسن. تۆ برادەری گیانی گیانیی ئاهاریی 

و كەس نیە نەزانێ چكارەیە.”
من تاوێك راوەستام بۆ ئەوەی باشتر گوێم لە شەڕەقسەكەیان بێ. 
دارتاشەكەی  كوڕە  بە  دەماوەندی  جنێوانەی  ئەو  و  تێكهەڵدان  بەڵام 

دەدان، دەرفەتی بۆ نەهێشتمەوە و لێیان وەژوور كەتم و گوتم:
“برادەرینە، ئێوە خوێندەوار و ئەورووپادیتەن. شەرم ناكەن؟”

لێكم ج��وێ ك��ردن��ەوە و ئاشتم ك��ردن��ەوە و رازی��م ك��ردن ب��ەوەی 
مانیتۆفنەكەیان، كە پێیان وابوو هەرزانترە بە كامێرایەك بۆ بگۆڕمەوە.

بەڵام كێبڕكێەكەیان لەسەر ئەم شتانە نەبوو.
وەك گوتم دەماوەندی سوێرقسە بوو و بە نەقڵ و نوكتەی خۆش 
عەلی  خ��ان  كەچی  راكێشێ.  كچان  دەدا  هەوڵی  خ��ۆی  گاڵتەكانی  و 
و  دەرپ��ەڕێ  لۆتییەكان  مەیموونی  دەیتوانی وەك  و  بوو  گورجوگۆڵ 
كاروباری كچان راپەڕێنێ. هەردووكیان كامێراكەیان بۆ ئەوە دەویست 
دڵی كچانی پێ قایل بكەن. دیارە كوڕەی كۆلۆنێل بە سەركوڵمەی سور 
و چاو و برۆی رەشەوە شانسی زیاتر بوو لە كوڕە دارتاشە بێدەنگ 
و خاكەڕاكە و رێوشوێنی دڵڕفاندنیشی هەر لە بنەماڵەوە بە میرات بۆ 

مابۆوە.

من سەیرم كرد هەردووكیان دەكرێ لە نێو قوتابییەكاندا بۆ ئێمە 
پارووەكی چەور بن، بەتایبەتی لەو قۆناغەدا كە لاوان زۆر بەكەفوكوڵەوە 
كەوتبوونە جموجۆڵ و پێیان وابوو بە خۆپێشاندانی چەند هەزار كەسیی 
هەمبەر  لە  دەربڕین  ناڕەزایەتی  و  پەرلەمان  لەبەردەم  مامۆستایان 
كارخانەكانی  لە  كرێكاران  مانگرتنی  و  هەڵبژاردنەكاندا  لە  گزیكاری 
دوورین و هەریرچنینی ئیسفەهاندا دەتوانن بناغەی دەوڵەتی پاشایەتی 
هەمووانی  مشووری  ئاژانس  هەستابوون.  خەو  لە  خراپ  بلەرزێنن. 
خوارد. لە كۆلێژ كۆمەڵێك هەرچیوپەرچی كە دیار نەبوو كێ دەست 
لە پشتیان دەدا، كردیانە هەرا كە بۆچی دەرماڵەی خوێندنەكەیان كەم 
ئەمری  خاوەنشكۆ  حەزرەتی  گ��رت.  مانیان  حیساب  بە  ك��راوەت��ەوە. 
فەرموو كە كۆلێژەكە داخەن. خەریك بوو دەبووە بشێوی، قوتابییانی 
لەتوپەتمان  تێبەردان  كۆماندۆكانمان  ئ��اژاوەز  و  هەرا  كردیانە  زانكۆ 
مامۆستا  بە  فەرقی  كەس  ئیتر  نەهاتەوە.  بەكەسدا  بەزەییمان  كردن. 
كتێبخانە  ناحاڵییەكان  كۆماندۆ  لە  هەندێ  دەڵێن  نەدەكرد.  قوتابی  و 
نهۆمی  لە  قوتابییەكیان  چەند  دا.  بەسەریەكدا  هەموو  تاقیگەكانیان  و 
دووەم و سێیەمەوە هەڵدایە خوارێ. یەك دووانێك لە كوڕەكان بریندار 
بوون و دوایی مردن. زۆر كەس شڕ و شپرز بوون و سێسەد كەس 
گیران، زۆربەیان كەوتنە بەردەستی من. سەیرم دەكرد بزانم كامەیان 
دەناسم. دەمەویست سەردەستەی هەڵخەڵەتاوان بدۆزمەوە و بینێرمە 
سەربازخانە. دە بیست كەسێكم لە خوێندن بێبەش كرد. بەڵام هەراكە 
نەبڕایەوە. سێ رۆژ دواتر قوتابیی قوتابخانەكانیش كەوتنە گەڵیان. لە 
خاوەنشكۆ  حەزرەتی  بە  سووكایەتیان  و  دەبوونەوە  كۆ  شەقامەكان 

نیشتمانی”  “ب��ەرەی  ئەوجار  هەراكەوە،  نێو  هاتە  شارەوانی  دەك��رد. 
هاتە دەنگ. چەند سەركردەیەكی ئەوانیشمان گرت. ئەوانی دی خۆیان 
شاردەوە یان كەوتنە گووخواردن. هەر لە سۆنگەی ئەو رووداوانەوە 
قوتابییەكانی ئەورووپاش چالاكییەكانی خۆیان چڕ دەكردەوە و، زۆر 
پێویست بوو مۆرەی دیكە دامەزرێنین بۆ ئەوەی بچنە نێو رێكخراوی 
ئازاد و كەرتی تایبەتەوە و خۆیان بە “خەباتكەر” لەقەڵەم بدەن. من 
قوتابییەكان  سەركوتی  كۆمسیۆنی  لە  لاقێكم  ب��ووم.  سەرقاڵ  زۆر 
قوتابییەكانی  پ��ەروەن��دەی  كە  خۆم  نووسینگەكەی  لە  لاقێكم  و  بوو 
ئەورووپا بخوێنمەوە و ئاگام لە كاروباری دەماوەندی و خان عەلی 
و  كردم  پێ  متمانەیان  كرد.  خۆش  نێوانمم  هەردووكیان  لەگەڵ  بێ. 
دیكەم،  ئەوانی  قسەوباسی  و  سرتوخرت  ئ��ەوەی  بۆ  بوون  دڵنیا  لێم 
قوتابییانە،  شانوشكۆی  و  نیشتمانپەروەری  دژی  وابوو  پێیان  ئەگەر 
بۆ بگێڕنەوە. لەو سێ حەفتەیەدا كە لەگەڵیان لە ئیسفەهان و گیلان و 
مازەندەران و خۆراسان مامەوە، توانیم باری دەروونیی میوانەكان و 
حەز و ئارەزوو و چاوەڕوانی و ناڕەزایەتییەكانیان بناسم و بە كورتی 
بیانكەمە  توانیم  كامەیان  هەر  بە  مانیتۆفۆن  دوو  پێشكەشكردنی  بە 

سیخوڕێكی بێ ئەزموون.
هەر گەڕامەوە تاران، ویستم مەسەلەكە بۆ دكتۆر بیژەن بگێڕمەوە 
و داواشم ئەوە بوو ئەو دوو نێچیرە دوو سێ حەفتەیەك زیاتر لە تاران 
و ئێران راگرم بۆ ئەوەی باشتر بتوانم لە نێو قوتابییەكاندا كەڵكیان لێ 
وەرگرم. بەختەوەرانە یان بڵێم بۆ بەدبەختی، دكتۆر بیژەن چووبووە 
جار  یەكەم  لەچاو  جیهانگیر.  بەڕێز  لای  بچمە  وێ��رام  منیش   ، پشوو 

كە ژیاننامەكەمی لێ وەرگرتم و بە درۆ پێدەكەنی و ئەدا و ئەتواری 
و  كردم  میوانداریی  نەرمونیانییەوە  بە  ئەمجارە  دەردێنا،  پۆلیسانەی 
لەبارەی سەفەر و  لە لای خۆیەوە داینیشاندم. دەمویست راپۆرتێكی 
بەڕێكردنی قوتابییەكان لە ئەورووپاوە بۆ ئێران بدەمێ. قسەكەی پێ 

بڕیم.
“لەو بوارەوە بە تێروتەسەلی زانیاریمان پێ گەیشتووە. گوتیشیان 

تۆ لەگەڵ دوو قوتابی بوویەتە هاوڕێ.”
“جا ئەگەر رێگەم بدەی، دەمەوێ باسی ئەو دوو برادەرەت بۆ بكەم. 
پێم وایە ئەو دوانە بەكارمان دێن. دەبێ لە بری مۆرەی نهێنی كاریان 

پێ بكەین. هەردووكیان مایەی ئەو كارەیان تێدایە.”
هەرایەكیان  چ  ئەورووپا  لە  نازانی  تۆ  بەڕێز،  باشە.  زۆر  “فكرێكی 
ناوەتەوە و دیارە ئێمە مۆرەی نهێنیمان لە ئەورووپا هەیە. ئەوان هێشتا 
سەركەوتنێكیان دەستەبەر نەكردووە. خانە رۆشنبیریییەكانیش تا ئێستا 
هەر بەكاری خۆیان دێ نەك ئێمە. زۆر زۆر فكرێكی باشە. ئێمە لە هەموو 
شوێنێك پێویستمان بە مۆرەیە. پیاوانی ئێمە لە هەموو كوێرەدێیەكیش 
دەبێ لەسەر هەست بن. لە ئەورووپاش لە هەر شارێكی سێ قوتابیی لێ 
بێ، دەبێ یەكێكیان پیاوی خۆمان بێ. لەبیرتان بێ كە جڵەوی پاشایەتی 
بەدەستی ئێمەوەیە. ئەگەر بە جۆشوخرۆشەوە ئەركەكانمان رانەپەڕێنین 
لانەدەین،  خیانەتكاران  و  خەڵەتاو  و  نەزانان  روخساری  دەمامكی  و 

زیانمان بە خۆمان و بنەماڵەمان و هەموو شتێكی خۆمان گەیاندووە.”
تا خوا حەز دەكا لەو قسە قۆڕانەی كرد كە من وەك گۆرانییەكەی 

“خانمە خانم...” لەبەرم بوون.

لە بارەی حەزرەتی خاوەنشكۆ و نیشتمان و گەورەیی و ئایین و .. 
لە پڕ لای دا و مەبەستیشی ئەوە بوو دەراوی زاری من تاقی بكاتەوە.

“حەز دەكەی تۆ بنێرمە ئەورووپا و ئەو ئەركە راپەڕێنی؟”
گوتم: “قوربان من ئێستا سەرم ئاشە و قوونم ماشە...”

كوێ  هیچ  لە  نییە.  كێشە  ماڵەوە  لە  خوشكەكەت  رۆیشتنی  “ب��را، 
شوێن پێیمان نەدۆزیوەتەوە. ئاشق بووە و وەشوێن كار و ژیانی خۆی 

كەوتووە.”
خۆشم  لێكۆڵینەوەم.  خەریكی  انكۆ  لە  من  ك��ردی  گ��وت��م:”ع��ەرزم 

خەریكم یاسا دەخوێنم.”
“دەزانم. كەی كارت تەواو دەبێ؟”

“هیوادارم تا ساڵێكی دی ئیمتیحانەكەم بدەم و دەربچم.”
“زۆر باشە.”

قوتابییە  دوو  لەو  میوانداری  دیكەش  دوو حەفتەی  كە  بوو  رازی 
بكەم.

“باشە خەرجەكەی ئەوان جێبەجێ دەكەم. باش پێیان رابگە.”
خەرجێكیشی  خزمەتن.  ئامادەی  ئێستا  هەر  ئەوان  بكەم  “عەرزت 
نییە. وا باشە پاش ئەو دوو حەفتەیە كە دەگەڕێنەوە فەرەنسا بیاندەیە 

دەست ئاژانس. دڵنیام تەواو پێوە بوون.”
“دڵنیا بە.”

“چاقالێ”  رستورانتی  لە  شار.  چوومە  یەكەوڕێ  ئ��ەوەوە  لای  لە 
دەماوەندی و خان عەلی و دوو  پاوان كرد و  مێزێكی چەند كەسیم 
بانگهێشتم  ئێوارە  نانی  لێیان بوو، بۆ  كچە قوتابی كە ئەوان حەزیان 

نەگەڕێنەوە  دیكە  بانگهێشتكراوەكانی  لەگەڵ  لێ كردن  داوام  كردن و 
ئ��ەوەی  ب��ۆ  ب��ن،  س��ەرۆك��وەزی��ران  میوانی  حەفتە  دوو  و  ئ��ەورووپ��ا 
و  خەڵكناسی  و  كەونارا  ئێرانی  مۆزەخانەكانی  و  فیردەوسی  تەلاری 
كۆلێژی كشتوكاڵی كەرەج ببینن و دواییش بە خێر و خۆشی بچنەوە 
كۆلێژەكانی خۆیان. پاش هەڵدانی یەك دوو پیاڵە شەراب، دەماوەندی 
زمانی پژا و چەنەی گەرم داهات و كەفوكوڵ هەڵیگرت و گوتی، هەموو 
وەردەگرن  رووسەكان  لە  پارە  و  بێگانەپەرستن  كۆنفدراسیۆنییەكان 
و هەر نازانن نیشتمانپەرستی چییە و دەبێ لە سێدارە بدرێن. بە كچ 
زەوییە  ئەو  لەسەر  كۆمۆنیزم  جووقەواری  ئەوەیە  هیی  ك��وڕەوە.  و 
ببڕیتەوە و.. من هەوڵم دا هێورتری بكەمەوە و پێشنیارم دەكرد، باشە 

ئێوە بۆچی بۆخۆتان “رێكخراو” دروست ناكەن:
“بۆ ئێوە لەوان كەمترن؟ زمانخۆش و ژیر و كونجكۆڵ.”

یەك  كەمە  قوتابیانمان  رێكخراوی  “بۆ  گوتی:  كچەكان  لە  یەكێك 
دوانێكی دیكەشیان لێ زیاد بكەین؟”

هیچمان  خۆ  بكەین.  قسان  دەزانین  هەر  “ئێمە  گوتی:  عەلی  خان 
لەدەست نایە.”

دەماوەندی هەڵیدایە:
“لە دەست جەنابت بەڵێ، بەڵام من لە دەمیان دەدەمەوە.”

خان عەلی وەڵامی داوە: “بتبینم بزانم چۆنی.”
و  كەسە  هەر  مەبە.  بێهیوا  ئەوەندە  تۆش  گیان،  “كاكە  گوتم:  من 
شتێكی لەدەست دێ. دەستێك بەتەنێ دەنگی نایە.” یەكێك لە كچەكانی 

لای خان عەلیی گرت:”

“نا، كاكە، ئەویش ئەوەندە دەستەوستان نییە. خۆ ئەگەر تووش بێ، 
قوتابیان  رێكخراوێكی  راستی  بە  یەكێك  ئەگەر  لێهاتووە.  مەلەوانێكی 
مەكەن،  سەیر  ئ��اوای  دێ.  لەدەست  شتی  زۆر  عەلی  خان  بكاتەوە، 

سەلكەبزووتێكە.”
بوو بە بەزم و سوعبەت و قسەی خۆش و كچەكەی دیكە تەوسێكی 

پێدا دا و گوتی:
“خاتوون، دیارە تۆ باش دەزانی.”

شەوەكەمان بەخۆشی تێپەڕاند و من دوو تاكسیم بۆ گرتن و هەر 
چواریانم گەیاندەوە هۆتێلەكانیان. پێشم وایە ئەو تۆوەی چاندم دوایی 

هەموو ئێرانییەكان لێیان هەڵگرتەوە.
هەموو ساڵێ ئەو دوو كەسە بە مەبەستی دیدار لەگەڵ بنەماڵەكانیان 
لە پشووی هاوینێدا دەهاتنەوە بۆ تاران كە لە راستیدا بۆ ئەوە دەهاتنەوە 
لەكڵ  كارەكانیان،  راپۆرتی  خوێندنەوەی  پاش  منیش  و  من  لای  بێنە 

دەمهێنانە دەرێ، چونكە هێشتا خاو بوون.
دیارە هیچ ناوێكی ئاژانسمان نەهێنا و من خۆمم وەك كارمەندی 
نووسینگەی  لە  كە  دەناساند،  س��ەرۆك��وەزی��ران  و  ناوخۆ  وەزارەت���ی 
و  پ��ەروەردە  رادەگ��ەم.  قوتابیان  كاروباری  بە  حكوومەتدا  سەرۆكی 
فێركاریی ئەوان تەواو بە من ئەسپێردراوە. هەر من مافی ئەوەم هەبوو 
راپۆرتی كارەكانیان بخوێنمەوە، تەنانەت دكتۆر بیژەنیش ئاگای لێیان 

نەبوو..
تەنیا ئەگەر پێویست بوایە دەمتوانی پێوەندی بە دكتۆر جەهانگیرەوە 
بكەم، كە دواتر لێم روون بۆوە خۆ ئەویش وەك هاوكارەكەی نەك هەر 

دكتۆر نییە، بگرە دەرسیشی نەخوێندووە و، بە ئەمری سوپاییەكان ئەو 
پۆستەی داگیر كردووە. ئەوەش بۆیە دەنووسم كە وەختێك ناسیمن، 
ئیتر ترسم لێیان نەما. من خۆمم لەوان بەرزتر دەدی و ئیتر بەپێویستم 
درۆ،  یان  بێ  راست  دیارە  بم.  خاكەڕا  جاران  جاری  وەك  نەدەزانی 
و  فەلسەفی  دەستەواژەی  دەخوێندەوە.  كتێبم  خوێندبوو.  دەرسم  من 
سیاسییم دەزانی و تێیان دەگەیشتم. فێری زمانی ئینگلیزی ببووم و 
دەمتوانی بەڕەی خۆمی پێ لە ئاوێ دەركێشم و جاری وابوو بەسەرمدا 
چوونەتە  ئ��ەوان��ەی  دك��ت��ۆرای  وەك  وەرگ���رم،  دكتۆرایەكیش  دەه��ات 
و  دەدای��ە  پارەیەكم  منیش  و  دەنووسیم  بۆ  نامەكەی  یەكێك  پاریس. 
باری خۆمم گران كرد و ژیانی بێسەروبەرەی  بەدبەختی،  تەواو. بۆ 
ئامانجە  ئەو  بگەمە  نەیهێشت  كە  بەستبوومەوە،  وای  خوشكەكەشم 

بەرزەم. تۆزە فەرەنسییەكیشم كاوێژ دەكردەوە.
دكتۆرە فشە جەهانگیرەكەش زۆر زوو زانیی كە من لەو زیرەكترم 

و ئیتر لووتبەرزییەكەی نەمابوو.
دوو ساڵی رەبەق دابەستنی ئەو دوو فەرخە ئاغایە لە ئەستۆی من 
بوو. بۆ سێیەمین جار لە جۆزەردانی 1342ـدا ئەو دەمەی بانگهێشتم 
كردبوونەوە تاران، ئەو هەرایەی تاران هاتە پێش، كە خوێنیشی تێدا 

رژا.
فەقێكانی  جێژن،  دووەم��ی  رۆژی  هەبوو.  پێشینەی  هەرایە  ئ��ەو 
مەدرەسەی عیملییەی قوم دەیانەویست راپەڕن و لە “ریفۆرمی زەوی و 
زار” ناڕازی بوون. ئەمجارەیان كۆماندۆەكان و ئەو جل مەدەنیانەی لە 
بن فەرمانی كۆلۆنێل و فەرماندەی لەشكردا بوون كە ئەودەم سەرۆكی 

ساواكی تاران بوو، مشووریان خواردن و بێبەزەییانەتر لەوی زانكۆ 
سەركوتیان كردن.

دوو مانگ بە رواڵەت وڵات هێمن بوو و هیچ لەگۆڕێ نەبوو. جڵەوی 
كەشتییەكە بەدەست ئاژانسەوە بوو و هەر كەس دەنگی لێوە دەهات، 
دایاندەپەڵۆست. تا رۆژی تاسووعا و عاشوورا كە هەزاران كەس لە 
رێوڕەسمە ئایینیەكەدا بەشدار بوون و وردە وردە تازیەبارییەكە بوو 
بە راپەڕین. من خۆم گوێم لێ بوو كە كۆمەڵێك خەڵك هەرایان دەكرد: 
“مەرگ و نەمان بۆ شا. داوای ئازادیی هەڵبژاردنیان دەكرد و جنێویان 

بە ئینگلیز و ئەمریكا دەدا. 
ساواك وڕ و كاس ببوو و نەیدەزانی ئەو راپەڕینە سەرچاوەكەی 
ساواك  پایەبەرزەكانی  كاربەدەستە  هەستاوە.  كوێوە  لە  كوێوەیە.  لە 
هەموو  چەپگەراییان خستبووە سەری  و  كۆمۆنیزم  دژی  خەبات  كە 

بەرنامەكانیانەوە، ئەو راپەڕینانەیان دەخستە ئەستۆی ڕووسەكان.
ئەوە  هۆكارەكەشی  دەزانی.  خەتابار  بە  بەختیاریان  هەندێكیشیان 
بوو كە راپەڕیوەكان جنێویان بە ئینگلیز و ئەمریكا دەدا و دروشمی 
خۆیان  كفنپۆش  كۆمەڵێك  وەرامینەوە  لە  نەدەبیسرا.  دژەكۆمۆنیستی 
فەرمان  كە  دەك��ەوت،  خراپ  كارەكە  بوو  خەریك  و  كرد  شاریدا  بە 
تەقەكردنەكە  فەرمانی  بكەن.  دەمكوتیان  و  دەسڕێژ  بەر  بیاندەنە  درا 
حەزرەتی خاوەنشكۆ خۆی دای. مەبەستی ئەوە بوو خەڵكەكە بترسێنن 
نیازپاكییەی  ئەو  بیانگرن.  و  داب��ڕن  ئاژاوەگێڕەكان  سەردەستەی  و 
و  سوپا  هاوبەشەكانی  هێزە  فەرماندەی  سەرلەشكری  لایەن  لە  شا، 
كوشتاری  و  خوێنڕشتن  بە  كرا  چەكدارەكان  ساواكییە  و  شارەوانی 

كۆمەڵێك خەڵكی بێ گوناح.

ئاژاوەگێڕان كردیانە هەرا كە  دیارە خەڵكێكی زۆر كوژران. بەڵام 
بەڵێ، زیاتر لە پێنج هەزار كەس كوژراون. سەرۆكی باقی لقەكانیش 
پاش چەند سەعات گفتوگۆ هاتنە سەر ئەوەی سەرلەشكر خەتابارە و 
نابێ  و  كردووە  جێبەجێ  خاوەنشكۆی خراپ  فەرمانەكەی حەزرەتی 
بهێڵێ كارەكەی بگاتە ئەو ئاستە. هەر ئەو رۆژە میدیا بیانییەكان، كە 
هەر هەموویان داردەستی كۆمۆنیست و ئینگلیزەكانن، دەنگۆیان بڵاو 
نییە.  نێو خەڵكیدا  لە  پێگەیەكی  بەڵێ حكوومەتی شا هیچ  كە  كردەوە 
رۆژنامەیەكی چەپئاژۆی فەرەنسی نووسیی، كە حكوومەتی شا بە 225 
پاراستن، هێشتاش  ئاژانسی  بووجەی سوپا و چالاكیی  ملیۆن دۆلار 
نەیتوانیوە خەڵكەكەی خۆی جڵەو بكات. چەند هەواڵدەرییەك هێنایان 
لكوپۆیان بەو هەواڵە بچووكەوە نا و تیفتیفەیان دا و نووسییان:”جەماوەر 
بە  سوپاییەكان  داگرت.  تارانیان  شاری  شەقامەكانی  لێشاوێك  وەك 
ئەمری سەرلەشكر، لە راستەی شەقام خەڵكە كفنپۆشەكەی وەرامینیان 
و  قوم  دەكێشایە  سەری  بوو  خەریك  ئاڵۆزییەكە  دەسڕێژ.  بەر  دایە 
شیراز و شارەكانی دیكەش. هەر ئەو شەوە لیوای سەرلەشكر هەموو 
كەسێك،  سێسەد  ك��ردەوە.  كۆ  تارانی  نێو  ئاژانسی  كاربەدەستەكانی 
سەد  ئێستا  گوتی:  و  كردین  بۆ  قسەی  دەب��ووی��ن.  كەمتر  یان  زیاتر 
هەزار كەس نێردرانە دۆزەخ. هیچ گرینگە؟ ئێمە وڵاتمان لە مەترسیی 
ئەگەر  و  كرد  رزگ��ار  ئیسلامییەكان  ماركسیستە  و  كۆمۆنیستەكان 
سەگباب  دەكەینەوە.  لێ  ئاوایان  دیسان  بكەنەوە  وا  دیكەش  جارێكی 

دەتگوت كتێب دەخوێنێتەوە.
هاتینە  كە  بێ.  لێوە  نقەی  نەیوێرا  كەس  هیچ  لەوكۆبوونەوەیەدا 

دەرێ، بیستم چەند كەسێك لە سەركردەكان دەیانبۆڵاند و دەیانگوت، 
بووە،  خەڵكەكە  بڵاوەپێكردنی  هەر  خاوەنشكۆ  حەزرەتی  ئەمرەكەی 
نەك  ب��دۆزرێ��ن��ەوە،  فیتنەكە  پێشەنگەكانی  مەبەستەی  ب��ەو  ئەویش 
خوێنڕشتن. سرتوخرتەكەی لە نێو ئێمەدا بەردەوام بوو، تەنانەت دكتۆر 

بیژەنی كۆیلە و بەردەستی سەرلەشكریش سەری دەلەقاند.
من وای تێگەیشتم كە هەمووان لە گیانی خۆیان دەترسن و پێیان 
وانەبوو خەڵكە ناڕازییەكەی ئەوەندە خۆی راگرێ. لێرە و لەوێ دەبیسرا 
كە ئەم خوێنمژە بە مەبەستی خۆشیرنكردن و وەرگرتنی دەرەجە و 
پۆستی سەرۆكایەتیی ئاژانس هیچ لاری و ترسی لەوە نییە تەنانەت 
ویست و ئارزووەكانی حەزرەتی خاوەنشكۆش پێشێل بكا. حەزرەتی 
خاوەنشكۆ دەیەویست ئێران بكاتە وڵاتێكی ناكۆمۆنیستیی بەرەو دنیای 
ئازا، نەك ئاژاوە و فیتنە. دوژمنە سەرسەختەكانی تۆمەتباریان دەكرد 
كە بە ئانقەست ئاگرەكەی خۆش كردووە. مشتومڕەكان وایان لێ هاتبوو 
كە ئیتر كەس دەرفەتی بیركردنەوە و مشوورخواردنی نەبوو. دەكرا 
بڵێی كێچ كەوتووەتە كەوڵی هەمووان. لەوە تۆقیبوون ئەو ژمارەی ئەو 
جەماوەرە سەركەش و یاخییە چەند هێندەی لێ بێ. جا ئەودەم چییان 
دەیگوت  شێخۆ  وا  مەترسییەی  ئەو  بوو  ئەوە  ئاخۆ  دەه��ات.  بەسەر 

هەڕەشەی لە هەموومان دەكرد؟
مقۆمقۆیانە،  ئەو  بدەنە  گوێ  ئەوەی  بەبێ  ئاژانس  سەركردەكانی 
بڕیاریان دا توندوتیژتر بجووڵێنەوە. بوو بە بگرە و بەردە. خەڵكێكی 
زۆریان گرت. بۆ قسەلێدەركێشانیان كەڵكیان لە هیتەری كارەبایی و 

داری كارەبایی و خودەش وەرگرت.

سەرچاوەیەكی  دیسان  كە  بوو  ل��ەوەدا  رەشبگیرەكە  باشییەكەی 
داهاتمان كەوتەوە بەردەستی.

سێسەد  دووس��ەد  لە  گ��رت.  سەركردەكانیان  لە  زۆر  ژمارەیەكی 
كەس بەلانی كەمەوە دە، بیست كەسێكیان دەوڵەمەند بوون و دەكرا 
جەڕەبابەیان بدەی و پارووە نانێكت دەستت بكەوێ. من لەو هەنگەمەیەدا 
هیچم دەست نەكەوت. بەزەییم بە سێ كەسدا هاتەوە و بەرم دان و 
ئەوەی دەستم كەوت، توانیم ترۆمبێلێكی نوێی پێ بكڕم. هەڵبەت بەبێ 
چەوركردنی سمێڵی دكتۆر بیژەن و دكتۆر جیهانگیر ئەو كارە نەدەكرا.
بەپارێز  هەوڵە  هەموو  بوو  خەریك  سەرلەشكر  خوێنمژییەی  ئەو 
و دادپەروەرییەكانی جەنابی شای ــ كە چەند ساڵێك بوو دەستی پێ 
كردبوون ــ پووچەڵ دەكردەوە. ئەوە نییە شا بۆ هاندانی خەڵك دوو 
بۆ  دامەزراندبوو  خەڵكیی  حیزبی  و  نیشتمانپەروەران”ملیون”  حیزبی 
كاروبارەكان  بەشداری  بدرێن  هان  و خەڵكیش  پەرلەمانتاران  ئەوەی 
ڕوو؟  بخەنە  چاكسازی  و  ری��ف��ۆرم  رێ��گ��ەی  و  بگرن  رەخ��ن��ە  و  ب��ن 
جەنابیان لە ساڵی 1329ـدا ئەو مڵك و ماڵەی لە باوكییەوە بە میرات 
بۆی مابۆوە، دابەشی كرد و چیها وەرزێر و جووتیار بوونە خاوەنی 
زەوی و دەوڵەمەند بوون. هەر ئەوانەی كە لە گوندەكانی دەوروبەری 
وەرامینەوە روویان كردە تاران، ئەوانە بوون كە زەوی و زاریان پێ 
نەبڕابوو. دیارە دوژمنە قەستەسەرەكان، واتە كۆمۆنیستەكان دەنگۆیان 
دەخستەوە كە بەڵێ، مڵكەكان دەفرۆشن بۆ ئەوەی دۆلاری پێ بكڕن 
و بینێرنە دەرێ. ئاخر دەكرێ دەروازەكانی تاران دابخەی، بەڵام خۆ 
تەنانەت بۆ ئەوەی جەنابیان بۆ ئەوەی  داناخرێ.  نەزانانت پێ  زاری 

سەرنجی خەڵك بۆ لای ئەو ریفۆرمانەی هەمیشە لەبەرچاوی مبارەكیان 
بوو، راكێشن و دەست بدەنە ئەو ریفۆرمەی پێی وابوو كلیلی هەموو 
تێیدا  كە  كار  هێنایە سەر  نەرمونیانی  كێشەكانی وڵاتە، حكوومەتێكی 
تەنانەت یەك دوو كۆمۆنیستی پێشووشی تێدابوو. هەر ئەو دەوڵەتە 

بوو كە رایگەیاند:
ئەگەر لە تمەنێكی دوڵەمەندان دوو قڕانی بە هەژاران نەدرێ، دنیا 

دەشێوێ. فەرموویان:
“خوایە سواڵكەر قەت پێ نەگا. چونكە بێت و دەوڵەمەند بێ، ئاگای 
ئێستا  ئەو كابینەیە كە  لە وەزیرەكانی هەر  نامێنێ. یەكێك  لە خواش 
بەر ڕەحمەتی خوا كەوتووە، فەرمووی: “ئەگەر ریفۆرمی ئاشتیخوازانە 
نەكرێ، شۆڕشێكی خوێناویی لێ دەكەوێتەوە. هەر بەراستی حەزرەتی 

خاوەنشكۆ دەیەویست شۆڕشێكی سپی لەسەرەوەڕا دەست پێ بكا.
دیار نەبوو ئیتر ئەو فیتنەگێڕانە چییان لە گیانی حەزرەتی خاوەنشكۆ 
بگرێ  ماسی  ئەوی  نابەشنەوە.  حەلوا  لە شەڕیشدا  دەی خۆ  دەوێ؟ 
قولەپێی تەڕ دەبێ. خەڵكێك گیران و خەڵێك دوور خرانەوە و بۆ من 
لەچك  ژنی  تەرا  و  تاك  رێپێوانەدا  لەو  كە  بوو  سەرنجڕاكێش  ئەوە 
بەسەر بینران و من كە هەموو رۆژێ لەگەڵ ئەو دوو قوتابییەی لە 
لە  ب��وو،  سەربزێوانەوە  ئەو  بەسەر  چ��اوم  هاتبوونەوە  ئ��ەورووپ��اوە 
ئێستا  واب��وو  پێم  و  دەگێڕا  روقیەدا  ب��ەدووی  چاوم  هەموو شوێنێك 

كەوتووەتە گەڵ ئەوان.
ئەو فیتنە و ئاژاوە چەند رۆژییە، جوان كاری كردە سەر دەروونی 
دڵ  و  گیان  بە  ب��وون��ەوە  س��اغ  ه��ەردووك��ی��ان  و  گەنجەكە  دوو  ه��ەر 

بەبێ  بن،  شاپەرستەكان  و  حكوومی  كارەبەدەستانی  یارمەتیدەری 
ئەوەی ناوی ساواك بێتە گۆڕێ، لەو كاتەدا كە من خۆم خەریك بوو 

تۆزە گومانێكم لێ دەنیشت.
كارەكە خەریكە ناسك دەبێتەوە. ئاخر باسی راپەڕینی خەڵك نەبوو. 
و  دەبینن  مەسەلەكە  رواڵەتی  تەنیا  گەنجە  دوو  ئەو  دەمدی  وەختێك 
قووڵایی  لە  و  دەكەن  ئازاد  هەڵبژاردنی  داوای  كە خەڵكەكە  دەبیستن 
مەسەلەكە تێناگەن و لە دنیای خەیاڵدا شمشێر لە كالان دەردەكێشن 
بۆ ئەوەی سەر بشكێنن و مل بپەڕێنن و لە سێدار بدەن، نەیاندەزانی 
چ بەڵایەك لە بن ئەو دروشمەوە خەوتووە. ئەوەی ئەوان لە ئاوێنەدا 
دەیاندی، من لە كەرپووچدا دەمدی. ئەوان هەر لە سەرێكی حاڵی بوون. 
خۆم  و  بدۆزمەوە  رێگەیەك  كە  دەك��ردەوە  لەوە  بیرم  واب��وو  جاری 
بگەیەنمە گۆشەیەكی ئەورووپا و خۆم لەو گێژاوە رزگار بكەم. ئەوە 
و  بم  بیانی  زمانێكی  فێری  دا  بڕیارم  خۆ  من.  خەیاڵی  و  فكر  ببووە 
راكێشانی ئەو دەماوەندی و خان عەلیە كە ئاهارییشیان هاتبووە سەر، 

بكەمە بیانوویەك و تێی قووچێنم.
بەڵام سەیری هەر لایەكم دەكرد ڕوخساری روقیەم لەبەر چاو بوو. 
ئیتر ئەو تەنیا خوشكم نەبوو، بەڵكو خۆشم دەویست. باشە كێ دەڵێ 
بووبێتە  دەیتوانی  روقیە  نەبووە.  روقیە  بەسەرانە  لەچك  لەو  یەكێك 
داوای  و  بۆ شا”  “م��ەرگ  دەك��رد  هاواریان  لەوانەی  یەكێك  دوژم��ن، 
“هەڵبژاردنی ئازاد”ییان دەكرد. ئاخۆ دەكرێ رۆژێك شتەكان پێچەوانە 
ببنەوە و روقیە بكرێتە كاربەدەستێكی پۆلیس و منی سەربە ئاژانس 
بكەومە بەردەستی وی؟ ئەو خەیاڵ و ساویرانە لەكۆڵم نەدەبوونەوە. 

دەدی  روقیەم  و  رادەپ��ەڕی��م  دۆڵپادا  بن  لە  و  دەدی  خەونم  شەوانە 
لەچكی لەسەر كردووە و بە قەڵافەتێكی تووڕە و سامناكەوە تفەنگێكی 

بەدەستەوەیە و بە داسێك دەیەوێ سەرم ببڕێ.
رۆژانە بەشوێن روقیەدا بە نێو كوژراو و زیندانییەكاندا دەسووڕامەوە. 
كوژراوەكانیان لە خەندەقێكی دەرەوەی شاریدا و دوور لە چاوی خەڵك 
وەبن گڵ دا. بیستمەوە دوو ژنیش كوژراون. بەڵام نەدەكرا تەرمەكەیان 
بدۆزیتەوە. چەند ژن و كچی لاویش لە نێو گیراوەكاندا هەبوون. تكام لە 
لێپێچەرەكان كرد لە لێكۆڵینەوە و لێپێچینەوەكانیاندا سۆراغی روقیەش 
دڵەكوتە  و  بڕا  هیوام  نەبوو.  سەروسۆراغی  شوێنێك  هیچ  لە  بگرن. 
قوتابییەكانم  هەر  دەب��ڕێ.  لێ  بڕستم  خەریكە  كرد  هەستم  دایگرتم. 
ناردەوە فەرەنسا، چەند رۆژێكم ئیجازە وەرگرت و یەكەوڕێ چوومەوە 
ماڵی دایكم و لەوێ پشوویەكم دا. ئیتر چاوم بە منداڵەكان نەكەوتەوە. 
ئەوان لای باپیرەیان بوون و من نەمدەوێرا و دایكیشم بە ئانقەست یان 
هەر ئەقڵی پێی نەدەشكا و تاقەتی نەبوو ناوی روقیەی خوشكم بێنێ. 
لە قوژبنی حەوشەكەوە و لەسەر هەسێڵەكە ئەژنۆی لەباوەش دەگرت 
و بیری دەكردەوە. لەسەر نوێژێ نزای دەكرد و جاری واش بوو لەبەر 
خۆیەوە قسەی دەكرد و من گوێم لێی بوو دەیگوت:”خوایە خۆت ئەو 
دوو منداڵەم بپارێزی. خودایە كچەكەم بەتۆ دەسپێرم، خودایە ئەگەر 

قەرارە بێ كچ بكەومەوە، لە پێشدا من بەرەوە...”
بەزەییم پێیدا هاتەوە. لێی چوومە پێش و پرسیم:”هیچ خەبەرێكت 

لە روقیە هەیە؟”
ئەم  و  هات  یەكێك  پێش  لەوە  ماوەیەك  نەبێ  ئەوەندە  “نا،  گوتی: 

كە  ناسییەوە  ڕوقیەم  دەستوخەتی  پشتەوەی  لە  هێنام.  بۆ  قورئانەی 
پێشكەشی كردبوو بە من.”

كونجكۆڵییەكەم هیچی لێ شین نەبۆوە. كێ، لە كوێ و چ رۆژێك؟ 
یان ژن؟ هەر هەمووی بێ  پیاو بوو  بوو،  چ مانگ و سەعاتێك، كێ 

وەڵام مانەوە.
دایكم ئاگای لە مەحموودی بێ زەواد نەبوو و وای دەنواند كە هەرای 
نابێ.  خوشكەكەم  چارەنووسی  لەسەر  كاریگەرییەكی  هیچ  گوندییانە 
بەڵام من بە پێچەوانەوە دڵنیا بووم كە ڕوقیە و لەچك بەسەرەكانی 
هێمایەكە،  دایكم  بۆ  بەدیاریناردن  قورئان  و  پێڕێكن  هەمووان  دیكە 
خوشكەكەم ویستوویەتی بە منی بدا بۆ ئەوەی باشتر مشووری خۆم 
بخۆم و تا زووە لەو گێژاوی مەرگە خۆم رزگار بكەم. بەتایبەتی ئەو 
رووداوانەی تا ئێستاش ئاژانس نەیدەتوانی پێشبینیان بكا و دەقەومان 

و هەمووانی مات و سڕ كردبوو.
وەستابوو  قایم  و  قورس  ڕووداوەكاندا  هەمبەر  لە  كەسێكی  تاقە 
ئەو هەر  فكر و زك��ری  ب��وو.  ن��ەدەدا، جەنابی شا  تێك  و هیچ خۆی 
و  زەوی  ڕیفۆرمی  وابوو  پێی  بوو.  خەڵكەكەی  و خۆشبژیویی  ژیان 
لە شاری  دێهاتییانەی  ئەو  كارە. هەر  ئەستەمترین  زار قورسترین و 
فەرمانی  شێلگیرانە  بكرێن.  قایل  دەبێ  فەرتەنە  و  هەرا  كردوویانەتە 
دا، دەسبەجێ زەوی و زار بەسەر جوتیاراندا دابەش بكرێ. لە بری 
شارستانییە ناڕازییەكان و كرێكاران كە لە ژێر كاریگەریی كۆمۆنیست 
و مەلاكاندا دەیانكردە فیتنە و فەرتەنە، دەبێ جوتیارە رەسەنەكان بكەیە 
پشتیوانی خۆت. دەبێ بیانكەیە خاوەن زەوی. وام و پارەیان بدەیەی 

فەرموویان  بدەنەوە.  قەرزەكەیان  ساڵدا  پازدە  ماوەی  لە  ئەوەی  بۆ 
تاپۆكانی  دامەزراند و خۆی  دام��ەزراوەی هەرەوەزییان  لە گوندەكان 
بەسەر گوندەكانی وڵاتدا دابەش كرد. بۆ ئاسانكاریی زیاتر، 6 مادەی 
بێكاری  رایگەیاند،  نووسییەوە و جێبەجێیان كردن.  شۆڕشی سپییان 
لە  بوونە مڵكی گشتی. كرێكار  نایاساییە. هەموو دارستانەكانی وڵات 
داهاتی كارخانەكاندا پشكدار كران. “سپای دانش” واتە گەلەكۆمەكی بۆ 
زانین، پێك هات بۆ ئەوەی یاساكانی پەروەردەی زۆرەملی جێبەجێ 
بكرێ و زۆر شتی دیكەش. دواتر شتی دیكەش لەم شتانە زیاد كرا. 
نیازپاكیی حەزرەتی خاوەنشكۆ لەكەس شاراوە نییە. بەڵام ئەگەر هەموو 
ئەو ئەمر و ڕیفۆرمانە جێبەجێ نەكران، دیارە خەتای كۆمۆنیستەكان و 
مڵكدارە گەورەكان و مەلاكان بوو، كە لە هەموو جێیەك ملیان با دەدا 

و بەبێ ئەوەی خۆیان بزانن، وەك مڵە شاڕەگەكەیان دەقرتاند.
زۆربەی مڵكدارەكان بە ویستی خۆیان، مڵكەكانیان بە دێهاتییەكان 
فرۆشت و پارەیان لە بانكەكان وەرگرت و لەبری ئەوەی لە پیشەسازییە 
تازەكاندا سەرمایەگوزاری بكەن، پارەكەیان ناردە بانكەكانی دەرەوە. 
ملیۆنەرە  لە  یەكێك  بوونە  دواتر  گەورانە  مڵكدارە  لەو  كەسێك  چەند 
بەناوبانگەكانی ئێران. ئەوانە، ئەو كەسانە بوون كە توانییان سەرمایە 
بیانییەكان و پسپۆڕەكان بێنن و بە یارمەتیی سوپاییەكان دەستدرێژی 
بكەنە سەر سامانی خەڵك و مەلا زەمیندارەكانیش لەو پیلانەدا دەستیان 
پووچەڵ  داپ��ەروەران��ەك��ان  یاسا  دا  هەوڵیان  و  دانەنا  دەس��ت  لەسەر 
كۆ  شازدەعەبدولعەزیم  لە  ئایین  زانایانی  لە  كەسێك  چەند  بكەنەوە. 

بوونەوە و نازناوی “ئیمامیان” لە ئیمام خومەینی نا.

ژمارەیەك گەنجی ناوبانگخواز، “كۆنگرەی مەزنی خەڵك”ـیان پێك 
هێنا و ریفۆرمی زەوی و زاریان بە ئامرازی پەرەپێدانی متمانەبەخۆیی 
پ���ەردەی  ب��ن  ل��ە  و،  دا  ل��ەق��ەڵ��ەم  پێشكەوتن  و  گ��ەش��ە  و  نیشتمانی 
پشتیوانیكردن لە جەنابی شادا، ویستیان خۆیان جڵەوی كاروبارەكان 
بەدەستەوە بگرن. بۆ پێت وایە “منافقین” و شەڕاشۆیەكان وازیان دێنا؟
چەند مانگان پاش رووداوەكانی جۆزەردان، قوتابییەكانی زانكۆی 
تاران راپەڕین و ئەگەر چەند كەسێكیان نەگیرابایەن، لەوانەبوو كارەكە 
گەورە بێتەوە، بەڵام دەكرا ئەو هەرایانە بخەیە ئەستۆی كۆمۆنیستەكان 
و س��ووك��ی��ان ب��ك��ەی. ب���ەڵام ل��ە ج���ۆزەردان���ی س��اڵ��ی دوات����ردا چەند 
گیرانی  و  هەرا  كردیانە  جیاكاندا  جیا  شارە  لە  “حوجەتولئیسلام”ـێك 

ئەوان، وای كرد مەلاكانی دیكەش هەرای ناڕەزایەتییان بەرز بێتەوە.
ئیتر نەدەكرا بڵێی مەلاكانیش كۆمۆنیست و گوێلەمستی ڕووسەكانن. 
سەر  خستە  ل��ەودەم��ەوە  ئیسلامی”ـیان  “ماركسیستی  دەس��ت��ەواژەی 

زمانان.
كردبووە  ڕای��ان  بوو  لەمێژ  كە  دوو كەس  بوو،  مانگێك  دوو سێ 
رووسیا و ئێستا گەڕابوونەوە نیشتمان، دیسان كرانە بیانوویەك ئەو 
هەرا و ژانەسەرانە بخەنەوە ئەستۆی كۆمۆنیستەكان. هەر دوو كیانیان 
دكتۆر  لە  وەك  دیكەش  ئەوی  و  كرد  گوللەباران  یەكیانیان  كوشت. 
لە  یانی  مرد.  پێی  و  كەوت  نەخۆش  زینداندا  لە  بیستەوە  جیهانگیرم 
روانگەی  لە  رووداوان��ە  ئەو  كرد.  فیدا  گیانی  ئەشكەنجەوە  سۆنگەی 
ئاژانسەوە هیچ مەترسییەكیان نەبوو. سەرێكی دەچۆوە سەر ڕووسیا. 
هەر سی ئای ئەی و هاوكارە ئیسرایلییەكان باشاریان دەكردن. بەڵام ئەو 

شەپۆلەی لە یاسای پارێزراوبوونی سەربازە ئەمریكییەكان كەوتەوە، 
ئیتر نەدەكرا بدرێتە پاڵ ڕووسەكان. پینەیەك بوو بە شانی ئەوانەوە 
ئەفسەرە  و  دەرەج���ەدار  و  سەرباز  یاسایە  ئەو  بەپێی  نەدەنووسا. 
بۆی  بوون)كەس  پارێزراو  شتێك  هەموو  لە  ئەمریكا  پایەبەرزەكانی 
نەبوو لێیان بپێچێتەوە( و ئەگەر تاوانێكیشیان كردبایە، ئەوا بەرپرسانی 
لێیان  دادوەری و شارەوانی و ئیداری و یاسایی ئێران بۆیان نەبوو 
پلە  نا یاسای “كاپیتۆلاسیۆن”. مەلا  ناویان  بپێچنەوە. بەرهەڵستكاران 
یەكەكان و یەك لەوان ئایەتوڵا خامنەیی و شەریعەتمەداری لە رۆژی 
ئەو  و  ك��ردەوە  بڵاو  ڕاگەیەنراویان  زەه��رادا  حەزرەتی  لەدایكبوونی 
ڕاگەیەنراوانە وەك هەورەتریشقە بە نێو خەڵكدا گەڕان. بازاڕی تاران 
رۆژێك داخرا. دووكانەكانیان داخست و كاسبكار رۆژێك دەستیان لە 
و  عەلی  خان  و  دەماوەندی  راپۆرتانەی  ئەو  بەتایبەتی  هەڵگرت.  كار 
ئاهاری لەسەر كۆنفدارسیۆن كە دژی سیاسەتی دنیاخۆریی ئەمریكا 
و دەوڵەتەكەی حەزرەتی خاوەنشكۆ بوو، دەیانناردەوە، ئەوەندە توند 
بوون كە وەك خان عەلی دەیگوت، ئەوانیش نەیاندەتوانی بەرەنگاریان 
ببنەوە. ئاهاری كە لە كۆبوونەوەیەكی قوتابییاندا ویستبووی بەرگریی 
لێ بكا، دابوویانە بەر شەق و تێیانهەڵدابوو. دڵەڕاوكێی گشتی گەیشتە 
پەرلەمان  لە  خۆفرۆشەكانیش  نوێنەرە  لە  كەس  چەند  كە  ئاستێك، 

ناڕەزایەتییان دەربڕی و داوای روونكردنەوەیان لە دەوڵەت كرد.
ئەزموونەكە،  بێ  تیفتیفەدراوە  و  لووسكەڵە  گەنجە  سەرۆكوەزیرە 
پیرەپیاوە  لە  ه��ەڕەش��ەی  س��ەرۆك��وەزی��ران،  ببووە  كۆنگرە  پ��اش  كە 
بەپرتەوبۆڵەكان كرد و بۆ ئەوەی چاوترسێنیان بكا، ئایەتوڵا خومەینیی 

دژی  خەڵك  “هاندانی  تۆمەتەكەشی  و  توركیا  ناردییە  و  دەرك���رد 
یەكپارچەیی  تەناهی و سەربەخۆیی و  نیشتمان و  بەرژەوەندییەكانی 

وڵات” بوو.
دەركرانی  پاش  بۆوە.  بڵاو  دەوڵەتییەكاندا  لە رۆژنامە  هەواڵە  ئەو 
ناوبراو لە رێكەوتی 21ی خەزەڵوەری 1343ـدا، چەند سەركردەیەكی 
كاربەدەستانی  ك��ران.  توند  زی��ن��دان  لە  م��ەلا  كۆمەڵێك  و  س��ەرب��ازی 
ئاژانس سەیر كەوتبوونە جموجۆڵ و هەستیان دەكرد خەریكە جڵەوی 
كاریان لەچنگ دەردەچێ. بشێوییەكە خەریك بوو شارەكانی دیكەشی 
دەگرتەوە. هەموو هێزە چەكدارەكان لە زۆربەی شارەكاندا خرانە سەر 
هەست2. هەر ئەو رۆژەی خەڵك بە مەبەستی هەڵوەشاندنەوەی یاسای 
پارێزبەندیی سیاسیی سەربازانی ئەمریكی و دەربڕینی ناڕەزایەتی لە 
دەركردنی ئایەتوڵا كۆ ببوونەوە، هەر ئەو رۆژە سەرۆكە چاونەترس 
و دەموڕاوێژ خۆشەكەی ئاژانس هەموو كاربەدەستانی خۆی لە تەلارە 
كارمەندەكانی  پەناوە  لە  و  ناڕاستەوخۆ  و  ك��ردەوە  كۆ  گ��ەورەك��ەدا 
جڵەوی  هەبووە:  ئەوەی  ترسی  گۆیا  بكەن.  بەربەرەكانێ  هاندا  خۆی 

كاروبارەكانی خەڵك بكەوێتە دەست سوپا.
و  جیهانگیر  دكتۆر  بگرێ.  پێشی  دەیەویست  كۆبوونەوەیەدا  لەو 
هەردووكیان  و  دانیشتبوون  چەپم  و  راست  شانی  لە  بیژەن  دكتۆر 
یەكتریان  سەیرێكی  دزی��ی��ەوە  بە  ج��اروب��ارە  و  داخستبوو  س��ەری��ان 
دەكرد. لە ریزەكەی پێش ئێمەوە سەرلەشكر دانیشتبوو. قیت و رەپ 
و سەربەرز. وەك بڵێی رووداوەكانی پێشبینی كردبێ و دەیەویست بە 
2- لەسەرهەستبوون لەبری “ئامادەباش”ی دانراوە. چونكە ئەوەی لەسەر هەستە، 

بە چركە ئامادەی كاردانەوەیە. من ئەوەم بەلاوە كوردانەترە و لە “ئامادەباشی” 
داتاشراوی زڕەكوردیم بەلاوە كوردیانەتر و جوانترە.

هەمووان بڵێ، كە ئەگەر بیكەنە سەرۆكی ئاژانس، دەتوانێ پێشی هەموو 
ئاژاوە و نائەمنییەك بگرێ. دكتۆر جیهانگیری بە منی گوت: “خوا نەكا 
جڵەوی كارەكە بكەوێتە دەست ئەو حەكەدارە، ئەگینا كەوڵمان دەكا.” 

دەمویست قسەی لێ دەربكێشم. پرسیم: “چۆن؟”
لە خۆت بێ. ئەم رۆژان��ە كەس رووت  ئاگات  پێت دەڵێم.  “دوای��ی 

نەكەی.” 
“چ جوابێكم داباوە؟ پرسیم

“ چ بووە؟”
“زۆر خاوی. تا ئێستا سەروكارمان لەگەڵ چەند بەچكە كۆمۆنیستی 
دنیادیتەكان خەریكن  و  زیرەك  مەلا  ئەمجارە  بەڵام  بوو،  گوێلەمست 
بەڕەمان لەبن پێی دەردەكێشن. گوێ بدەیە، بزانە دەڵێ چی. فێر بە. بە 

كارمان دێ.”
پاش تەواوبوونی كۆبوونەوەكە، زۆر خۆمانە بن باڵیم گرت.

“چ باسە؟”
“بۆ راپۆرتی قوتابییەكان بە وردی ناخوێنییەوە؟ ئیتر ئێستا ئەوە 
ئینگلیز  پێدەچێ  دەردەكێشن.  پێی  لەبن  بەڕەمان  كە  نین  رووسەكان 
و فەرەنسا و ئاڵمانیش هاودەنگ بووبێن. ئەوان كەیفیان بەو یاسایە 

نەهاتووە. ئەی چ باس لە ڕوقیە؟”
“هیچ. تۆ چیت بیستووە؟”

هاوتەمەنی  كچێكی  چەند  گرتووە.  ژنێكیان  چەند  رۆژان��ەدا  “ل��ەو 
روقیەشیان لەگەڵە. بچۆ سەیری تۆماری لێپێچینەوەكەیان بكە. بەشكم 

هەواڵێكت دەست بكەوێ.”

ناوی ژنە چارشێوبەسەرەكانم لێ پسی. نەیدەزانی یان نەیدەویست 
وەڵام بداتەوە. پێیشدەچوو بیەوێ كڵاوم لەسەر بنێ.

زەینەب،  ڕوقیە،  سەكینە،  ئاوایە:  ناوەكانیان  “هەموویان  گوتی: 
توبا. خۆ ناسنامەكاینان بەدەست ئێمەوە نییە، لەوانەیە ئەوەی دوایی 

ناوەكەی ڕاست بێ.”
پیاوێكی  ن��ەب��وو  ئ��ەس��ت��ەم  ل���ەدوای���ە.  دڵ  وا  ب��ۆچ��ی  ن��ەگ��وت��م  پێی 
بێتەوە چ هەرایەكە. راستە، بەڵام  كەمئەزموونی وەك من لێی روون 
وەپێوشوێنی  لەسەرە.  مەترسییەكم  نەدەكرد خۆم  هەستم  هێشتا  من 

مەسەلەی روقیە كەوتم.
چوومە سۆراغی لەچك بەسەرە گیراوەكان. یەكەوڕێ خۆم گەیاندە 
روقیەیان  چارەنووسی  هەموویان  هەر  لێپێچینەوەكەیان.  بەرپرسی 
بۆ  ی��ان  جا  ه��اوك��ارم  دكتۆرەكانی  كە  تێگەیشتم،  لێ  وای  دەزان���ی. 
هاودەردی یان بە خەیاڵی ئەوەی تووشی بەڵایەكم بكەن، پێیان گوتبوون 
روقیەی خوشكم بزرە. پەروەندەكانیان دامێ. لەو كاغەزانەوە بەجوانی 
بۆت دەردەكەوت كە ژنان و كچانی تازەكار و ناشی چەند سەعات و 
رۆژان قسەیان دركاندووە. دیار بوو كە بە تێهەڵدان و ئەشكەنجە و 
جنێو و جەزرەبە وەقسەیان هێنابوون. بەڵام ئەو ژنانە لە ئیمانەكەیان 
زیاتر هیچیان پێ نەبوو. پێوەندییان بەكەسەوە نەكردبوو. بە هاندانی 
مەلاكانی گەڕەک بەشداری ئەو خۆپێشاندانە ببوون. “ئاغا فەرموویانە 
بڕۆن، سەوابی هەیە.” لەوە زیاتر هیچیان نەبوو دانی پێدا بنێن. ناوی 
مەلاكانی گەڕەكیشیان نەدەزانی. زیاتر لە 25 كچ و ژنی لەچك بەسەر 
رۆژان  دوو  پاشی  كەسێكیان  بیست  گرتبوو.  چارشێوبەسەریان  و 

پاش  )هەڵبەت  دیكە  پێنج كەسەكەی  دانابوو چوار  وایان  و  بەردابوو 
بەریان بدەن.  ئینجا  پارەیەكیان لێ وەرگرن”  توانایان  پێی  بە  ئەوەی 
چەند رۆژان بەیانی تا شەوێ خەریكی خوێندنەوەی كاغەزەكانی ئەوان 
بووم. هیچم دەست نەكەوت. زۆر بە وردی ئەو شتانەم كە لە ماڵەكەی 
توبایانەوە هێنابوون، پشكنی. وێنەی كۆڕێكی شینگێڕی بۆ ئیمامەكانم 
پیرەپیاو  تێیدا چەند ژنێكی چارشێوبەسەر و چەند  دەست كەوت كە 
دیار بوون. تەنیا شینگێڕەكە دیار بوو و ئەوانی دیكە هەموو پشتیان لە 
كامێراكە بوو. تەنیا چارشێوە رەشەكانیان. بەو حاڵەشەوە پێم وابوو 
نەبوو.  بەولاوە  لە خەیاڵێك  دیارە  بووبێ.  لەوانە روقیە  یەكێك  دەبێ 
بەڵام منی نوقمبوو بە شوێن چڵەگیایەكەوە دەگەڕام دەستی پێ بگرم 
و لە گێژاوە خنكێنەرەكان خۆمی پێ رزگار بكەم. ئەگەر شوێن پێیەكی 
روقیەم دەست بكەوتایە، هەر ئەودەم قۆڵم لێ هەڵدەماڵی و خۆمم لەو 
بەڵایە رزگار دەكرد كە لەوانەبوو هەموومان تێدا بەرێ. لەو هەمووە 
پرسیار و گەڕان و پشكنین و پەروەندەخوێندنەوەیە، بەڵگەیەكم دەست 

نەكەوت خۆمی پێ بگرمەوە.
چەند مانگانی بەسەردا هات. هەر لە گێژاوێكدا بووم و نیگەران. وا 
هەڵكەوت بۆ سەرانسۆیەكی سێ ئازیزەكەم: “ئاهاری و خان عەلی و 
دەماوەندی بچمە ئەورووپا. ملم نەدا هێشتا ئەوەندەم كۆ نەكردبۆوە 
كە بتوانم ماوەیەك لە ئەورووپا خۆم راگرم. دەمزانی دكتۆر جیهانگیر 
بەردەوام سەردانی بانكی دەكرد و سەرمایەكەی خۆی دەكردە دۆلار 
فرانك. جەنابی “وەكیل باشی بیلمز”3 ئێستا هاموشۆی بانكی دەكرد و 
حیسابی هەبوو و لاسایی گەورانی دەكردەوە. بەڵام من هیچم نەبوو. 

3- تەوسێكە بە دكتۆریدا دەدا. وەك بڵێی ئەو كەرەشم لێ بووەتە بنیادەم

هەمبوو و نەمبوو ترۆمبێلێكی شەق و شڕ و خانوویەكی چوار ژووری 
و دنیایەك قەرزباریی بانك. تازە نێردرابوومە باخی نیاوەران. خەرجی 
نەبوو  هیچم  ئیتر  شان.  كەوتبووە سەر  منداڵەكەشمم  دوو  مانگانەی 
بیكەمە دۆلار. خۆ بێت و پێم گەیشتبایەتە فەرەنگ، خۆ نەدەهاتمەوە. 
هاوكات فكری سەفەری ئەورووپاش بەری نەدەدام. پاش راپەڕینەكەی 
جۆزەردان و چڕبوونەوەی چالاكیی قوتابیەكان پێشنیار بە منیش كرا 
قبووڵم  بەڵام من  ئەڵمان.  ئەوان بچمە  تاوتوێكردنی كاروباری  بۆ  كە 
ناوەندی  ئەو  بنێردرێتە  زانێك  ئەڵمانی  باشترە  وا  گوتم،  و  نەكرد 
نادیارەكانم  و  ئاشكرا  خەنیمە  نەمدەزانی  قوتابییەكان.  تێكدەرییەی 
دەیانەوێ هەڵمدێرن یان ئەوەی كە سەركەوتنم لەو كارانەدا كە پێیان 
دەسپاردم، لە سۆنگەی خزمەتی راستگۆیانەمەوە، هەر لە قۆڵبەستكردنی 
مامۆستایان لە زانكۆوە بگرە تا دەگاتە بوون بە ئامرازی دزیی ئەوانی 
دیكە و رووگەشبوونم لە لای مودیرە یاخییەكە و دەستەمۆكردنی دوو 
قوتابی كە ئێستا ببوونە دوو بەردەستی لەكڵ دەرهاتووی ئاژانس لە 
نێو قوتابییەكانی ئەورووپادا، هەموو ئەو شتانە وای لە سەركردەكان 

كردبوو بۆ ئەرك و لێپرسراوێتیی قورستر بێنە لای من.
خۆ ئەگەر ئەو روقیە رشكنەی خوشكم نەبوایە من ئێستا بۆخۆم 
و  كەشم  ئانجلێس  ل��ۆس  ی��ان  لەندەن  لە  دەمتوانی  و  ب��ووم  پیاوێك 
و  هێناوم  بەسەر  لە من. خۆشەویستی چیی  هاوارە  نەشمێكم هەبێ. 
بۆ كوێم دەبا.. بە لاقێكی شەل و قەڵەمێكی شكاو، دەبێ هەر چاوم لە 
درزی دەرگا بێ، كە یەكێك وەڵامی نووسراوی پڕ لە هەڕەشەم بداتەوە 

و ئاو و دۆیەكم بۆ بێنێ كە سەكەت نەبم.
پاش رووداوەكانی جۆزەردان و هات و هەرای “عولەما”، هەموو 

رۆژێ سەلكەبزووتەكان سەریان هەڵدەدایەوە و لە هەر تاقمێكەوە كە 
هەرا هەڵدەستا، ئاژانس دەیزانی چ هەڵەیەكی كردووە و لە راوەدوونانی 
خۆی  راستەقینەكەی  دوژمنە  و  كردووە  زێدەڕۆیی  كۆمۆنیستەكاندا 
شۆفیر  گ��رت��ووە.  ك��ەم  بە  ب��ووە،  ئێراندا  كۆمەڵگەی  ق��ووڵای��ی  لە  كە 
ناترسن.  ئەشكەنجە  و  زیندان  لە  ئیتر  و  دەگرن  مان  تاكسییەكانیش 
سوپاییەكانیش بە مەبەستی حەیابردنی ئاژانس، غیرەت وەبەرخۆیان 
دەنێن كە بە ئاشكرا لە دادگای سەربازیدا بەرگری لەو بەرهەڵستكارانە 
كوژرانی  خراتپر،  هەمووی  لە  شۆڕشگێڕ.  دەڵێن  بەخۆیان  كە  بكەن، 
لەوەی  بەر  رۆژێ��ك  چەند  كە  ب��وو،  تاسولووسەكە  سەرۆكوەزیرانە 
یەكەمی  پلەی  بگەیەننە  خۆیان  دەم��اوەن��دی  و  عەلی  خان  و  ئاهاری 
پەیژەی سەركەوتن و لەسەر مەسەلەی كاپیتۆلاسیۆن، یەكەم رۆژی 
رێبەندانی 1343 فیشەكێكی لێ درابوو. ئەو فیشەكە لە دڵی ئاژانس درا. 
ئەوان، ئەویان گەیاندە ئەو پۆستە و ئەوەش سزای ئەوە بوو كە بەگژ 

پیر و پاتاڵەكانی پەرلەماندا هاتبۆوە.
تۆمەتی  بە  یەكدا  ب��ەدوای  شوێنەونكە،  بۆ  سەربازییەكان  دادگ��ا 
بەشداربوون لە پیلانی كوشتنی سەرۆكوەزیر و رێكخستنی راپەڕینی 
چەكدارانە و سیخوڕی بۆ بێگانەکان زیندانی تاهەتایی و سێدارەیان بۆ 

چەند ئەفسەرێك دەبڕییەوە.
ببێتە  تەڕپۆشە  ك��اب��را  ئ��ەو  ل���ەوەی  ب��ەر  خ��ۆی  جیهانگیر  دك��ت��ۆر 
سەرۆكوەزیر، بە منی گوت: “خەتای ئێمەیە.” ئەو بەگزادەیە، تاقمێكی 
بنێ  لەسەر حەزرەتی خاوەنشكۆ  دەیەویست كڵاو  رێك خستبوو كە 
و جڵەوی كاروبارەكان بەدەستەوە بگرێ. ئاژانس بەر لەوەی ئێمەی 

سوپایی خۆ تێهەڵقورتێنین، هەر لەودەمەوە كە قوتابی بوو لە ئەورووپا 
هەموو  بە  گێرە  خۆ  ئێمەیە،  خەتای  بەڵێ،  پاڵاوتبوو.  ك��ارەی  ئەو  بۆ 

گایەك ناكرێ....”
بەختیار رۆیشت و خۆی  بڵێ،  دەیەویست  نەكرد.  قسەكەی  باقیی 

نەگرت. ئەگەر ئەو مابایە، ئەم رۆژانەمان نەدەدی.
لەوەتەی حەزرەتی خاوەنشكۆ بەختیاری لێ خستبوو، لێرە و لەوێ 
لە  و  لە شارەكان  دەمبیستەوە كە زۆربەی سەركردەكانی ساواكیان 
پلەیان كەم دەكردنەوە.  یان  لە سەر كار لادەدا  ئەمریكا  ئەورووپا و 
بەڵام ئەو شوێنگۆڕكێیە بەلای هاوكارەكانی منەوە ئاسایی بوو. بڵێی 
و نەڵێی هەموو وەزارەتخانەیەك خۆبەخۆیی و خزم خزمێنەی تێدایە. 
دەی بۆچی لە ئاژانسدا نەبێ؟ وردە وردە دەبیسرایەوە كە ئەم لێخستن 
شتێك  پ���ەردەوە  پشت  لە  و  هەیە  سیاسییشی  لایەنێكی  دانانانە،  و 
و  خزمەتەوە  پێشینە  ساڵە  چەند  بەو  من  وەك  بنیادەمێكی  كە  هەیە 
لەوێ  لێرەو  بگات.  تێی  نەیدەتوانی  خ��وارەوەدا  ئاستەی  لەو  ئەویش 
هاتبوون  سوپاوە  لە  بەختیاردا  لەگەڵ  كە  جیهانگیر  وەك  كەسانێكی 
كە  دەیانگوت،  ئاماژە  بە  بوون،  ئەو  گوێلەمستی  بەراستییش  هەر  و 
بن  لە  ئاگرێك  چ  بوو  روون  لێیان  دەره��ات��وون  لەكڵ  ئەوانەی  تەنیا 
پەروەندەی  خوێندنەوەی  وێڕای  من  كە  بەتایبەتی  خۆڵەمێشەكەدایە. 
لەكاروباری  وردە  وردە  بڵێم  ئ��ەوەش  “ب��ا  ئ��ەورووپ��ا  قوتابییەكانی 
قوتابیاندا دەبوومە پسپۆڕ”، دەمبیستەوە و دەمخوێندەوە كە تیمسار 
بەختیار لە ئەورووپا و ئاسیا دەستی لەسەر دەست دانەناوە و دژی 
مقۆمقۆ  تەنانەت  دەهۆیە.  و  پیلان  خەریكی  وڵات  بەرژەوەندییەكانی 

داینابوون.  ئاژانس  كە  قوتابییانەشەوە  ئەو  نێو  و مشتومڕ كەوتبووە 
هاوینی ساڵی 1344، مانگێكم ئیجازە وەرگرت و چوومە سوویسرا.

لەپێشدا چوومە ژنێڤ و خۆمم بە “مەملووك” ناساند، كە لە بانك 
و ژووری بازرگانی و كۆمپایاكانی بازرگانیدا چاوی بەسەر حیسابی 
سەرۆكی  كانتۆنەشدا  لەو  و  بوو  خاوەنشكۆوە  حەزرەتی  دارای��ی 
گەنجەوە  ئەو سێ  لە سۆنگەی سەرپەرشتیاریی  ئەوم  بوو.  ساواك 
تاوێكردن  زانیم  دەسبەجێ  دەناسی.  كرابوون،  ساواك  تووشی  كە 
جێیەكەوە  هەموو  لە  كە  كۆنفدراسیۆن  كاروباری  بە  پێڕاگەیشتن  و 
هەموو  لە  خاوەنشكۆ  حەزرەتی  گەڕۆكەكەی  نوێنەرە  دەگەیشتەوە 
ئەورووپادا، دەخرێتە بەردەستی ئەو. هێشتا نەگەیشتبوومێ، دەستی 

كرد بە گلەیی و گازندە.
“كاكە، ئەو سوورەگوڵانەی تۆ كە بەردەوام لێرە دەخولێنەوە. خۆ 
بێت و لەوانەمان ویستبایە، سەدی دیكەشمان لەبەردەست بوون. ئەو 
ئاخر خۆ  ئێمە.  ئەستۆی  تۆ خستووتتە  موخاریجە  و  هەمووە خەرج 
دەبوو دەرسێكیش بخوێنن. یەكێكیان، ئەو ئاهارییە ئەوە شەش ساڵە 
لێرە بەرەڵا بەرەڵا دەخولێتەوە. هەڵبەت با ئەوە بڵێم كە ئەمەیان خۆم 
دی  لەوی  تۆ  دەستپەروەردەكانی  دیكە،  دوانەی  ئەو  بەڵام  رامكێشا. 
لەسەر  زۆرم��ان  زانیاریی  ئێمە  و  دەك��ەن  دی��ارە خزمەت  نین.  باشتر 
نێوان  ناخۆییەكانی  ناكۆكییە  و  كۆنفدراسیۆن  نێوخۆییەكانی  رەوتە 
حیزبییەكان و بەرەی نیشتمانی و چەپەكانی دیكە هەیە، كە ئەم فەرخە 
بەگانە بۆیان كۆ كردووینەوە. بەڵام ئەو زانیارییانە ئەوانیش نەبوایەن، 

خەڵكی دیكە دەیانهێنان...”

تا دڵ دەخوازێ، خراپەی خان عەلی و دەماوەندیی گوت. ئاوێكی 
هەر  یان  هەڵمخلیسكێنێ،  دەیویست  نەمزانی  كرد.  دەستمدا  بە  پاكی 
تووڕە  و  پڕ  ئەوان  سەرسەرییانەی  كاری  و  تەوەزەلی  لە  بەراستی 
بوو. من بڕیارم دا بچمە بنج و بناوانی شتەكە و سووری بكەمەوە. 
بەڵێنم دا دەسبەجێ پێیان رابگەم و بێت و بۆم روون بێتەوە تەمبەڵ و 

كەمتەرخەم بوونە، تەمبێیان بكەم.
كە  ئازمایش،  بەناوی  هەڵگوت  كەسێكدا  بە  زۆری  بەپێچەوانەوە، 

زیرەكە و خۆی بە ئاو و ئاگردا دەكا و لەهیچ ناپرینگێتەوە.
پرسیم:”ئازمایش كێیە؟” جا وەبیرم هاتەوە كە ئەو دەمی قوتابییەكان 

بانگهێشت كرابوونەوە ئێران، لە تاران دیتبووم.
گوتم: “هەر ئەو كەسە نییە كە لە شەرقەوە رای كردووە و هاتووەتە 

رۆژاوا؟”
خۆی بوو.

چەند رۆژێك لە ژنێڤ بووم و لەوێوە چوومە پاریس و لە هوتێل 
“پریزیدان” بانگی خان عەلیم كرد.

پتەوكردنی  خزمەتی  خەریكە  و  ساواكی  بووەتە  زانیبووی  ئیتر 
رژیمی پادشایەتی دەكا. زۆریش بەتین و گوڕ بوو. وەك حیزبییەكی 
ب��ەڵام  ب��وو.  پلاتفۆرم  لایەنگری  ب����ەردەوام  و  دەن��اس��ان��د  خ��ۆی  ت��ۆخ 
لە  دیكە  تاقمەكانی  و  نیشتمانی  ب��ەرەی  لایەنگرانی  كە  نا  ئەوەندەش 
خۆی زویر بكا. ئەو زانیارییانەی لە بارەی كۆنفدراسیۆنییەكانەوە پێی 
دام، سەرنجڕاكێش بوون. یەك لەوان ئەوەی كە رۆژ بە رۆژ ژمارەی 
كچەكان زیاتر دەبن و ئەوانە لە سۆنگەی هۆگربوونیانەوە بە قوتابییە 

هاوتەمەنەكانی خۆیان و لە ئاكامی ئەو ئازادییەی پاش دووركەوتنەوە 
لە بنەماڵەیان وەدەستیان هێناوە، زۆر بە ئاسانی رادەكێشرێن، هەم لە 
بواری سیاسی و هەمیش لەبەر بارودۆخی ژیانیان. زۆر وا هەبووە 
كچ و كوڕێك پێكەوە دەچنەوە ماڵەوە و پێكەوە دەخەون. چەند كچێك 
لەوانە ئێستا ئەندامی چالاكی كۆنفدراسیۆنن و خۆشیان خەریكە دەبنە 

بەرپرس.
كردبوو  كچێكی  باسی  راپۆرتەكەیدا  لە  خاڵ  سەرنجڕاكێشترین 
بەناوی مەلەكە، كە شەش مانگ بوو لە نێو قوتابییەكاندا دەركەوتووە و 
دەڵێن لە فەلەستینەوە هاتووە. دەسبەجێ كەوتمە بیر روقیە. نەكا هەر 
لە ئێران نەبێ و لە فەلەستین بژی. چوومە بنچ و بناوانی مەسەلەكەوە. 
كچە  چاوی  و  روخسار  رەنگی  لە  بدە.  پێشان  وێنەیەكیم  چووزانی؟ 
فەلەستینییەكەم پرسی. چما لە فەلەستین چ باسە؟ چەپەكانی ئێران لە 

فەلەستین چ دەكەن؟
چیم بیستبوو و چیم بۆ دەركەوتبوو لە بارەی ئەوەی كە هەموو 
ناڕازییەكان پەنا دەبەنە بەر فەلەستین و لە بارودۆخێكی زۆر سەخت 
و  ناوخۆیی  ش��ەڕی  فێری  و  دەك��ەن  سەربازییەكەیان  ئەستەمدا  و 
وڵاتانی  دەچنە  گورجوگۆڵ  و  راهاتوویی  بە  و  دەب��ن  دەستەوئێخە 
خۆ  عەلی،  خان  رای  بە  ك��رد.  یاداشت  هەمووم  ئیسلامی  و  ع��ەرەب 
ئەگەر راست بێ كە یەكێك لە گەنجانی قەشقایی وازی لە دەرسەكەی 
هێناوە و چووەتەوە مەمەسەنی بۆ ئوەی جەنگی پارتیزانی هەڵاییسێنێ، 
بێ و نەبێ كاری ئەو كچە فەلەستینییەیە. دیارە قسەكانی خان عەلی 
زێدەبێژییشیان تێدا بوو. من زیاترم لێ كۆڵییەوە و گەیشتمە ئەوەی 

پیاوێكی فەلەستینییە  ئێرانییەو باوكیشی  كە كچە فەلستینییەكە دایكی 
كە بۆ خوێندنی پزیشكی هاتووەتە ئەورووپا و لە هیچ شارەزاییەكی 
لە جەنگ و شتی پارتیزانی نییە. بەڵام ئەو فەلەستینیە زەینی شێواندم. 
لەوەندە زیاتر ئەو باسەم لەگەڵ خان عەلی نەكردەوە. تەنیا بە زمانی 
بەرپرسێك لەگەڵ بەردەستەكەی رامسپارد كە تا دوو حەفتەی دیكە 
فیزیادا  بواری  لە  خۆی  خوێندنەكەی  لەسەر  تێروتەسەل  راپۆرتێكی 
ئامادە بكا. تۆزێك راچڵەكی. بەڵام لەبزی فەرماندەرانی من دەرفەتی 

ئەوەی نەدایێ قسەی لێ بكا.
“من دەچمە سەفەر و تا دوو حەفتەی دیكە كە دێمەوە، دەبێ بە 
وردی پێم بڵێی لەو چوار ساڵەدا كە یەكترمان ناسیوە، دیپلۆمت لە چی 
و چی گرتووە. ئەم راپۆرتە بۆ كەڵكوەرگرتن لە تۆ لە ئێراندا زۆر زۆر 

پێویستە.”
ئەوەی  بۆ  میونیخ،  دەچمە  كە  نەمگوت  و  و رۆیشتم  ئەوەم گوت 

مەسەلەكە، لەگەڵ هاوڕێ لەمێژینەكەی وی باس بكەم.
وێنەی  لە  بوو،  رووهەڵماڵراو  تووتكەسەگێكی  دەماوەندییە،  ئەو 
نەبوو. چاوقایم و بێ حەیا و بێشەرم. وەك هەنگ لەم چڵەوە دەفڕییە 
شیلەی  و  دەوەشاند  خۆی  چ��زووی  جێیەك  هەموو  لە  دیكە.  لقێكی 
دەمژی. لەو چوارساڵەدا، لەو دەمەوە كە بەردەوام مووچەی لە ئاژانس 
وەردەگرت، تاقەتی ئەوەی نەبوو لە شارێك بگیرسێتەوە. لەپێشدا لە 
لەوەپێشەوە  ساڵ  سی  لە  بخوێنێ.  یاسا  دەیەویست  و  بوو  پاریس 
هەموو ئەوانەی بەرزەفڕ و خۆپەرست بوون حەزیان دەكرد بچنە نێو 
دەزگای دادوەرییەوە و پێیان وابوو بە خوێندنی ماف خۆیان دەگەیەننە 

ئیتر دەراویان  لەوێشەوە دەچنە وەزارەتی دەرەوە و  داد و  دەزگای 
بۆ خۆش دەبێ كە پلە و پایەی بەرز وەرگرن. بەڵام پاریس رەوگیری 
كرد و خۆی گەیاندە لیۆن. لەوێ ملی دایە خوێندنی ئەدەبیاتی فەرەنسا. 
سەیری كرد فەرەنسییەكەی وا نییە بتوانێ دیپلۆمێكی پێ وەرگرێ. بۆ 
بوایە،  لێ  ئێرانیی  قوتابیی  جێیەك  هەر  نەبوو،  وای  فەرقێكی  ئاژانس 
بۆ كەسانی وەك دەماوەندی و خان عەلی مەئموورییەت بوو. چووە 
كراتزی نەمسا، بۆ ئەوەی مانگە پشووەكەی ساڵانەی خۆی تێپەڕێنێ. 
دڵڕفێن  لوولەیەوە  كاكۆڵە  و  سەر  بەو  و  رەش��ەوە  برۆ  و  چاو  بەو 
بوو و توانیی كچێك راو بكا و دووگیانی بكا. لەسەر پێداگریی باوكی 
و  كرد  زەم��اوەن��دی  كچە  لەگەڵ  ب��وو،  بەناوبانگ  شاپەرستیدا  لە  كە 
لە  لەوێ  ئ��ەوەی  بۆ  میۆنیخ  هاتە  ژنەكەی  لەگەڵ  و  گیرسایەوە  ئیتر 
قوتابخانەیەكی تایبەتدا كە بە ئاسانی دیپلۆمەكەی دەدا بواری بیناسازی 
بخوێنێ و بە نازناوی ئەندازیارەوە بێتەوە ئێران. ژنەكەی تەڵاق دا و 

منداڵەكەی دا بە دایكەكە و خۆی لەو وڵاتە مایەوە.
ویستم تۆزێكی لێ توند بكەم. سەیرم كرد، شیرم نایبڕێ. لە پێشدا 
هەر پێم سەیر بوو. سەیرم كرد ئەو هەتیوەی لەسەر مانیتۆفۆنێك مل 
خەریكە  هێنابووم،  كۆڵانێكەوە  لە  من  و  دەنێ  هاوكارەكەی  ملی  بەر 
حەزرەتی  نزیكەكانی  لە  یەكێكە  كە  دەخ��وڕی  بابی  بە  دێ.  بەگژمدا 

خاوەنشكۆ و كێی پێخۆش بێ، لەدەستی دێ ملی بشكێنێ.
زۆری نەبرد كە تێگەیشتم ئیتر سەری بە شوێنی دیكەوەیە و هەڕە 
نەزانی  بەپێویستی  هەر  ناكڕێ.  رەش  پوولێكی  بە  من  گوڕەشەی  و 
تێی  بە زمانی بێ زمانی  بداتێ. دەیگوت و  راپۆرتی كارەكانی خۆیم 

دەگەیاندم كە خەڵكێكی لەسەرووی منەوە چاویان بەسەریەوەیە و ئەو 
لە  نهێنییەكان بخاتە بەردەستی من كە  نازانێ شتە  پێویستی  بە  هیچ 

پشووم.
مەسەلەكەم بۆ مەملووك گێڕاوە. دیتم ئەویش بەخۆی هەڵدەڵێ. ئەو 
رێگەیە نەیدەگەیاندمە ئامانج. تەلەفۆنم بۆ دكتۆر جیهانگیر كرد و وەك 
لێكۆڵەری وەزارەتی رۆشنبیری خۆمم ناساند و لە نووسینگەی باڵیۆزی 
گەڕۆكی پادشایەتی كە بە كاروباری قوتابییان رادەگا، لێم روون بۆوە 
كە هەندێكیان كەین و بەینەیەكیان لەگەڵ تیمسار بەختیاردا هەیە كە 
ئەودەم لە ژنێڤ دەژیا و راپۆرتێكی تێروتەسەلم لە چالاكییەكانی ئەو 
ئامادە كرد، كە پێم وایە بۆ كاروباری ئایندەم زۆر باش و بەسوود بوو.
گەڕامەوە تاران و بەبێ ئەوەی هیچ شتێك بە دكتۆر جیهانگیر و 
بڵێم، خۆم گەیاندە جێگری سەرۆكی گشتیی ئاژانس و  دكتۆر بیژەن 
راپۆرتێكی تێر و تەسەلم لە بارەی تاقمی لایەنگری بەختیار بەتایبەتی 
بانگەشە  كردەوە ك چۆن  روونم  و  كرد  ئامادە  قوتابییەكاندا  نێو  لە 
سیاسییەكان خەریكن وردەوردە دەبنە خەباتی چەكدارانە لەو ئەورووپا 
لە  میونیخ  كۆنسولگەریی  تەقاندنەوەی  هەوڵی  لەبارەی  ئ��ەوەی  و، 
زمانی خان عەلی و ئاهارییەوە وەدەستم كەوت، تۆزێك ترش و خوێم 
بوو  بۆمبەی خەریك  ئەو  نەمهێشتووە  من  كە  دا  نیشان  وام  و  كرد 
خانەی رۆشنبیریی پاریس هەڵتەكێنێ، بتەقێتەوە. جەنابی جێگر بەدەم 
قسەكردنەوە لەگەڵ من، پەروەندەكەی هەڵدەداوە و لە منی دەپرسی كە 
خوێندنەكەم گەیوەتە كوێ و هانی دەدام دكتۆراكەم وەرگرم. كورتی 
ببڕمەوە خۆمم لەلا شیرین كرد و ئیتر پێگە و ئیعتباری من لەوێ لە 

پێگە و پلە و زانیاری و مشوور و كۆڵنەدانی ئەو نوێنەرە سوپاییانە پتر 
چووە سەرێ. یەكەم ئەنجامی كاری من ئەوە بوو كە مەملووك كەوتە 
بەر رق و قین و ئیتر نەگەڕاوە ئێران و بە كۆڵێك پارەی پاشەكەوتەوە 
پێچایەوە و چووە ئەمریكا و، جا چونكە شێوازی كاركردنەكەی فێر 
لەو  لە ع��ەرزم داوە،  بووم و ئەویش دەزان��ێ بە چ فێڵ و دەهۆیەك 
كەسانەیە كە دەبێ دەمی شیرین بكا و وامان داناوە مانگانە بڕەپارەیەك 
بخاتە سەر حیسابەكەی من لە بانكی سوویسرا و خواهەڵناگرێ دەبێ 

بڵێم تا ئێستا زۆر راستگۆیانە ئەو ئەركەی راپەڕاندووە.
جێگر  جەنابی  لەگەڵ  چاوپێكەوتنم  پاش  ئیمتیازاتانەی  لەو  یەكێك 
نهێنیی  زۆر  زۆر  پەروەندەیەكی  درا  رێگەم  كە  بوو  ئەوە  وەرمگرت 
سەرۆكی گشتی بخرێتە بەردەستی من. مافی ئەوەم هەبوو بە ئیجازەی 
جێگری ئاژانس هەموو پەروەندەیەك تاوتوێ بكەم و پاش ئەوەی جێگر 
رازی بكەم، بڕیار بدەم و دەست پێ بكەم. تەنانەت پەروەندەی خۆم و 
روقیەشم خرایە بەردەست. بۆ بەدبەختی دەبێ بڵێم، لە پەروەندەكەی 
پێم دابوون هیچ شتێكی سەرنجڕاكێشی  لەوەی خۆم  خوشكمدا جگە 
ئەفسەرەكاندا  پ��ەروەن��دەی  بە  دام  رێگەیان  دەم��ەی  ئەو  نەبوو.  تێدا 
بچمەوە، تازە حەوت ساڵ و شتێك بوو هاتبوومە نێو ئاژانسەوە. ئاوا 
رێگەیان بە هەموو كەسێك نەدەدا. من ئەودەم 32 ساڵان بووم، بەڵام 
بەختیار  چالاكییەكانی  لەبارەی  راپۆرتەكەم  و  زانكۆ  لە  من  شاكاری 
وای لێ كردم، هەندێ رقیان لێم بێتەەوە و ئیرەییم پێ بەرن و هاوكات 
بەرپرسانی ئاژانسیش متمانەم پێ بكەن. لە سەردەمی سەرۆكایەتیی 
بەختیاردا، ئاژانس ناوەندی دەسەڵاتی هەموو وڵات بوو، یانی دەكرێ 
لە بڕیاری حەزرەتی خاوەنشكۆش بە بڕشتتر  ئاژانس  بڵێین حوكمی 

بوو. هەموو ئیدارە و وەزارەتخانە و كۆمپانیاكانی بازرگانی و بانكەكان 
لەبەر دەستی ئەودا بوون. هەر ئەوەندە بەس بوو یەكێكی وەك من 
نەدەبرد  بەرهەڵستكارە، زۆری  فڵانە سەربەڕێوەبەر  بڵێ  بە حاستەم 
رسق و نانی كابرایان سواری بای شەماڵ دەكرد. كەسی وەك من زۆر 
بوون، یانی ئاژانس ــ یان باشتر بڵێم وەك شێخۆ كە دەیگوت هەواڵی 
ئەندامی  پەنجاهەزار  ــ  بیانییەكانەوە بیستووە  لە رادیۆ  لەو چەشنەی 
رۆژێكیان  خۆی  خاوەنشكۆ  حەزرەتی  بوو.  درۆ  ئەوە  بەڵام  هەبوو. 
فەرمووی، كە ئاژانس دووهەزار ئەندامی هەیە، جەنابی سەرۆكوەزیر 
باسی هەزار و پێنجسەد ئەندامی كرد. مەبەستی كارمەندە فەرمییەكانی 
ئاژانس بوو. بەڵام ژمارەی سیخوڕەكان دیارە زۆر زۆر لەوە زیاتر 
بوو. من خۆم كە لە لەندەن بووم، بەلانیكەمەوە سێسەد بەردەستم لە 
نێو قوتابییەكان و ئەو مامۆستایانەدا هەبوو كە بۆ خوێندنەوە هاتبوونە 
هێڵی  و  فڕۆكەوانی  كۆمپانیای  و  بانكەكان  لە  ئەوانەی  و  ئەوورووپا 
گەشتیاریی ئێران و تەلەفزیۆنی ئێران و كۆمپانیاكاندا كاریان دەكرد و 
ئەو بەرەڵایانەی بە خۆیان دەگوت بازرگان. بێجگە لەوە، هەر دەزگەی 
باڵیۆزی گەڕۆك لە ژنێڤ بە لایەنی كەمەوە هەزار قوڵەچۆماغی هەبوو.
و  لاڕێ��ب��ووەك��ان  ك��ە  خوێندمەوە  ئەفسەرەكاندا  پ��ەروەن��دەی  ل��ە 
كۆمۆنیستەكان دەنگۆیان وا دادەخست كە سەرۆكی ئاژانس بۆخۆی 
خانوویەكی یەك ملیۆن دۆلاریی دروست كردووە و لە ماوەی چەند 
ساڵێكدا پارەیەكی زۆر و زەوەندی كۆ كردەوە و لە سەرانسەری ئێراندا 
مڵكی كڕیووە و لە ژنێڤ و كالیفۆرنیا خانووی هەیە. لەو بارەیەوە، لە 

كۆڕێكی تایبەتیدا قسەم لەگەڵ دكتۆر جیهانگیری كرد. گوتی:
دانێ  وای  ئێرانن.  دوژمنانی  بوختانی  و  درۆ  هەموو  قسانە  “ئەو 

ئێران  وەك  پانوبەرینی  وڵاتێكی  دەبێ  خۆیەتی.  هەقی  بێ،  راستیش 
ئەركی  هەیە.  وڵاتەدا  لەو  پشكێكمان  و  كامە  هەر  ئێمە  ببات.  بەڕێوە 
س��ەرۆك��ەك��ەم��ان ل��ە ه��ەم��ووم��ان ق��ورس��ت��رە. ه��ەر لاق��ی خ��وار دابنێ، 

سەرەنگرێ دەبێ. كەوابوو دەبێ هەق و مزیشی زیاتر بێ.”
ببووە سەرۆكی  كە  ف��ەرزان  ملازم  كن  لە  رۆژێ��ك  هاتەوە  وەبیرم 
و  روقیە  یانی  هەڵبەزییەوە.  لێك  قسەمان  روقیە  لەگەڵ  كەڵانتەری، 
فەرزان كەوتنە چەلەحانێ. باسی حكوومەتە تازەكە بوو كە دەیەویست 
بگرێ  بەرتیلخواردن  و  گەندەڵی  بە  پێش  و  بكا  چاكسازی  بە  دەست 
دوو  خۆیان  تمەنێكی  لە  دەبێ  دەوڵەمەندەكان  گوتبووی،  جێیەك  لە  و 
قڕانی بدەنە هەژاران، ئەگینا وڵات بەڕێوە ناچێ. ئەم سەرۆكوەزیرە لە 
سەرەتاكانی ساڵی 1341ـدا هاتە سەر كار و زۆری نەخایاند، پەرلەمانی 
بۆ  بوون.  گەورەكان  مڵكدارە  نوێنەرەكانی  زۆربەی  كە  هەڵوەشاندەوە 
ئاغایانە  ئەوەی پێش بە چاكسازییەكانی وڵات نەگرن. دەی دیارە ئەو 
دژی حكوومەتە تازەكە بوون و وایان بڵاو دەكردەوە كە ئەمریكییەكان 
)بۆ ئەم كارە( زۆر بۆ حەزرەتی خاوەنشكۆ دێنن و پشتیوانیی لێ دەكەن.
گوتی:”ئەگەر  و  هەڵێناوە  پتر  هەنگاوێكی  كابینەیە  ئەم  وەزیرێكی 
لە  بكەین،  ئاشتەوایی  بە  چاكسازییەكانمان  نەتوانین  و  سەرنەكەوین 

ئایندەدا وڵات سەرلەبەر دەتەقێتەوە.”
هەر ئەو قسانە بوون كە دواتر “شۆڕشی سپی”ـیان لێ كەوتەوە.

خەڵكە  ئەو  “باش  دەیگوت:  و  دەكرد  چاكسازی  بە  گاڵتەی  روقیە 
بەكەر دەزانن. ئاخر تا ئێستا ئەو ئاغایانە خێرێكیان بە خەڵك گەیشتووە 

تا لەمەودوا پێی بگا؟”

فەرزان زیاتر پارێزی دەكرد. وای تێگەیشتم كە ئەو زۆر هیوای بە 
سەرۆكەكەی ئاژانس هەبوو و لەسەر ئەو باوەڕەدا بوو كە ئەگەر هەموو 

كاروبارەكان بدرێنە دەست وی، دڵنیایە چاكسازییەكە سەردەگرێ.
من لە هەر كوێ توانیبام ئەم مشتومڕانەم بەتینتر دەكرد. مەبەستم 
دیارە ئەوە نەبوو سیخوڕی بەسەر ماڵی خۆمانەوە بكەم. باوەڕم وابوو 
دەبێ بزانین ئەو خەڵكە دەراوی زاریان چۆنە و چۆن بیر دەكەنەوە و، 
فەرزان كە ئیتر كەم و زۆر دەیزانی من چ كارەم، خۆی لە قسەكردن 
كە  ئەو شەوەی  بەتایبەتی  نەدەخواردەوە.  نەدەبوارد و قسەی خۆی 
گوتی:  بوو.  گرینگ  بەلاوە  دەرپەڕی زۆرم  زاری  لە  قسەیەكی  دایكم 
“ئەو جەنابی فەرزانە پیاوێكی زۆر باشە. عەیبێكی هەیە بەختیاری زۆر 
خۆش دەوێ و لەخۆڕا ئەوەندەی پێ هەڵدەڵێ و باسوخواسی سیاسەت 

دێنێتە ماڵی ئێمە.”
پرسیم: “یانی چۆن دایە؟”

گوتی: “زۆری كەیف بە حەزرەتی خاوەنشكۆ نایە. حەز دەكا هەموو 
شتێك بەدەست بەختیارەوە بێ.”

فكر هەڵیگرتم. لە پەروەندەی ئەفسەران و لێپێچینەوە و لێكۆڵینەوە 
لەوانیش، باسی كۆماری دەكرا.

جا هەر بەراستی ئەودەم بەختیار لە رۆژنامەكانیشدا تەواو ببووە 
دەنگێكی دیار و لە هەموو جێیەك باس باسی ئەو بوو و وێنەی ئەو 
بڵاو دەكرایەوە كە چووەتە ئەمریكا و چاوی بە كێنێدی كەوتووە و لێرە 
و لەوێ هەر باسی سەرۆكی ئاژانس هاتبایەتە گۆڕێ، باسی چاكسازیی 
ئەفسەرێكی  چەند  راپۆرتەدا  ئەو  ئاكامی  لە  دەك��را.  زاریش  و  زەوی 

پایەبەرز و سەربەڕێوەبەر لە وەزارەتخانەكان و لە سوپادا لا دران. 
ئەمریكا  و  ئەورووپا  لە  باڵیۆزێك  و چەند  وەزارەتخانە  دوو جێگری 
حەزرەتی  متمانەی  جێ  ئەفسەری  ئ��ەوان  بری  لە  ك��ران.  گردەنشین 
بەرپرسانی سوپا  هەموو  كە  بوو  ئەوە  مەرجێك  دان��ران.  خاوەنشكۆ 
پلەبەرزەكانی  فەرماندە  تا دەگاتە  فەرماندەیی گشتییەوە  لە سەرۆكی 
شارەكان و سەرۆكی شارەوانییەكان لە هەموو وڵاتدا هەر كام دوو 

ساڵ لە شا گەنجتر بن.
چونكە  هەڵگرت،  خۆی  كارەكەی  لە  دەستی  فەرزانیش  تەنانەت 
تۆمەتیان لێ دابوو كە هاوكاریی بەختیار دەكا. ماوەیەكی زۆر نەمدیت 
بێتە ماڵمان و هاوڕێیەتی روقیە بكا. تا رۆژێكیان بیستمەوە دەیەوێ 
تەیموور بەختیار نەكرد. دەیانگوت  بە  بێڕێزیی  بچێتە فەرەنگ. كەس 
پێوەندی و ساتوسەودای ئەو لەگەڵ هۆزی بەختیاری لەوانەیە سەرئێشە 
و  ئەمریكا  چووەتە  بەختیار  كە  دیتم  پەروەندەكەدا  لە  بكا.  دروس��ت 
دیسان چاوی بە كێنێدی كەوتووە. كۆمەڵێك راپۆرتی تێروتەسەل لەو 
راسپێرابوو  ئێران  باڵیۆزی  هاتووە.  ئەمریكاوە  ئاژانسەكەی  بارەیەوە 
چاوی بەسەر وردەكاریی هەوڵەكانی بەختیار و هاموشۆكانی لەگەڵ 
مەئموورەكانی سی ئای ئەیەوە هەبێ. لە پەروەندەكەدا شتێكی ئەوتۆم 
لە  ب��ی،  بەكار  كە  شتێكی  دەك���رد.  شوێنەونكەیان  ن��ەك��ەوت،  دەس��ت 
راپۆرتەكاندا نەبوو. زۆر لە ئەمریكا نەمایەوە. زۆری نەبرد، لە ماڵەكەی 

خۆی لە فلۆریسان دیتیان.
ب��ارەی  لە  ئەمریكا  ئ��ەورووپ��ا و  لە  وت��اران��ەوە كە  ئ��ەو  دەق��ی  لە 
بەختیارەوە بڵاو دەبوونەوە و لە پەروەندەیەكی چەندهەزار لاپەڕەییدا 

جێیەك  هەموو  لە  پەیامنێرەكان  كە  دەب��ۆوە  روون  لێت  نووسرابوو، 
ماڵەكەی  هاموشۆی  ئێرانییەكان  لە  زۆر  خەڵكێكی  بەشوێنییەوەن. 
دەكەن. دەستە دەستە قوتابی دێنە سەردانی، لە ئەڵمانەوە، لە بەریتانیا 
و  حیزب  كە  ئێرانیشدا  دژی  رۆژنامەكانی  لە  تەنانەت  فەرەنساوە.  و 
تاقمە جۆراوجۆرەكان لە ئەورووپا چاپ و بڵاویان دەكردنەوە، جاری 
وابوو باسێكی ئەو هەر دەكرا. رۆژنامەیەك نووسیی: بەختیار دەیەوێ 

پێوەندی بە رووسەكانەوە بكا.
ح��ەزرەت��ی  س��ەف��ەرەك��ەی  ك��ە  نووسیی،  ئینگلیزی  رۆژن��ام��ەی��ەك��ی 
خاوەنشكۆ بۆ ئەمریكا پاش رووخانی بەختیار، بۆ گفت و متمانەوەرگرتن 
لە كێنێدی و سی ئای ئەی بووە، كە پشتیوانی لە هەوڵ و تێكۆشانەكانی 
وی نەكەن. بەرپرسانی ئەمریكی رازی بوون بەو مەرجەی حەزرەتی 
سەرۆكوەزیرانی  تەنانەت  بكا.  چاكسازییەكە  بە  دەست  خاوەنشكۆ 
دەیەویست  دایهێنابوو،  خۆی  چاكسازییەكە  بیرۆكەی  كە  كاتیش  ئەو 
سەفەری ئەمریكا بكا و خۆی جڵەوی كاروبارەكان بەدەستەوە بگرێ. 
بەڵام نەشیدەوێرا. براكەی نارد، ئەویش پێی جێبەجێ نەبوو. تەنانەت 
حەزرەتی خاوەنشكۆش لە وتارێكدا فەرمووی، كە بەختیار و مڵكدارە 
لە  یەكێك  كوژرانی  و  ب��وون  چاكسازی  دژی  مەلاكان  و  گەورەكان 
راسپێراوانی چاكسازیی زەوی و زار لە فارس، ئاكامی پیلانێكی بەختیار 

بووە. یانی لە دوورترین شوێنی وڵاتیش ئەوەندەی دەست دەڕۆیی.
دوو سێ ساڵێك وا دەهاتە بەرچاو كە بەختیار هێور بووەتەوە و 
ئیتر چالاكیی سیاسیی نییە. بەڵام ئەو بێدەنگییە هەر بە روالەت بوو. 
رووداوە سیاسییەكان دەری خست كە لە هەموو كاولاشەكاندا شوێن 

پێی ئەو دیارە. لەو ساڵانەدا خەبەر دەهات كە لە بەغدا و بەیرووتە و 
جاری وایشە لە ژنێڤ. نامەیەكی گەیشتە دەست خزمێكی من بەناوی 
دایە  نامەكانی  ترسان  لە  بەختیارە،  ئەو  نایەوە.  هەرای  كە  س��ەردار، 
ئاژانس و داوایان لێ كرد و گوتیان، لەگەڵ بەختیاردا نامە بگۆڕێتەوە. 
بەڵام ئەو كابرایە، پیاوێكی ترسنۆك بوو و هەموو جارێ بەڵێنی دەدا 
لە  ئاژانس  و دواییش تەفرەی دەدا. ئاخریەكەیشی ملی بۆ رانەكێشا. 
دۆست و خزمەكانی ژنەكەی یارمەتیی وەرگرت. دەركەوت ئەو لەوە 

زاناتر و هۆشیارترە كلكی بە تەڵەوە بێ.
لە  لێكۆڵینەوە  بە  تاسولووسەكە،  سەرۆكوەزیرە  كوژرانی  پاش 
لە  تۆمەتباران  لە  یەكێك  كە  بۆوە  روون  بكوژ،  دەوروبەرییەكانی 
بەغداوە هاتووە و لە ژنێڤ چاوی بە بەختیار كەوتووە. پاش دوو مانگ 
و نیو یەكێك لە گۆڕەپانی دەرباردا فیشەكێكی بە جەنابی حەزرەتی 
بێ،  ترۆمبێلەكەی  دەیەویست سواری  دەمەی  ئەو  نا،  خاوەنشكۆوە 
دوو سەربازی كوشت و خۆی بە كۆشكدا كرد و لەوێ فیشەكێكی 
بەو ژوورەوە نا كە حەزرەتی خاوەنشكۆ لەوێدا خۆی حەشار دابوو، 
و  دۆس��ت  لە  نەگەیشت.  پیرۆزی  زات��ی  بە  زیانێك  بوو  باش  ب��ەڵام 
تۆمەتبار  كۆمۆنیستبوون  بە  كە  كەس  شەش  بكوژەكە  ئاشناكانی 
گیران.  خوێندبوویان،  یان  دەخوێند  دەرسیان  بەریتانیا  لە  و  بوون 
لە نێو ئەو بەرگە و كاغەزانەی لە گیرفان و ماڵەكانیاندا دۆزرانەوە، 
ئادرەسی بەختیار لە ژنێڤ دەست كەوت. لە سەفەرەكەی حەزرەتی 
و  ه��ەرا  كردیانە  ئێرانییەكان  قوتابییە  رۆژئ���اوا،  بۆ  خاوەنشكۆدا 
پیاوەكانی  نووسییان،  بەرلین  لە  ئێران  دوژمنانی  گرت.  رێگەكانیان 

ئاژانس بە دار و تێڵا لە قوتابییەكان بەربوون ــ هەڵبەت ئەم هەواڵە 
لە  و،  ن��ەدەك��رد  چەوتیان  وا  ك��اری  ق��ەت  ئ��اژان��س  پیاوانی  درۆی���ە. 
ئەڵمانیی  قوتابییەكی  خۆپێشاندەران  و  پۆلیس  نێوان  تێكهەڵچوونی 

دوژمنی ئێران كوژرا.
راوەدوون��ان  و  پشكنین  بۆ  ئاژانس  هەوڵی  هەموو  لەمەودوا  ئیتر 
لە  لاڕێبووەكان  قوتابییە  و  ئێران  دوژمنانی  بەرەنگاربوونەوەی  و 

ئەورووپادا تەرخان كرا.
ئەورووپاوە  پێتەختەكانی  لە هەموو  لەو رۆژانەدا  سەدان راپۆرت 
لەبارەی بەختیار و پێوەندییەكانی ئەو بە قوتابی و بەرهەڵستكارانەوە 
لە  خ��ۆی  هێزەكانی  دەك����ردەوە  ل���ەوە  ب��ی��ری  ئیتر  ئ��اژان��س  دەه���ات. 
ئەورووپادا پەرە پێ بدا. تاقە نوێنەرێك بە ناوی سكرتێری دووەم و 
كادیری  دەبوایە  نەبوو.  بەس  ئەورووپا  پێتەختەكانی  لە  راوێژكارێك 
لەو  هەر  بن.  ئامادە  نیشتمان  دوژمنانی  بەرەنگاربوونەوەی  بۆ  تازە 

رۆژانەدا بوو كە دكتۆر جیهانگیر بە منی گوت:
“دەتەوێ سەرێكی فەرەنگستان بدەی؟

نەمدەزانی چیی جواب دەمەوە. خافڵگری كردم. وەزعم شپرز بوو. 
ژنەكەم تازە مردبوو. منداڵم بێ سەرپەرشت بوون. دایكم لەو كونجە 
لای  بنێرمە  منداڵەكان  دانابوو  وام��ان  نەدەحەوانەوە.  پێی  خانووەدا 
باپیرەیان لە نەتەنز. چاوەڕێ بووین باپیرەیان بێ و بیانبا. هاتنەكەی 
هەر لەم حەفتەیەوە دەخستە حەفتەیەكی دی. تێدا مابوو و بۆخۆشم 

نەمدەزانی چ دەكەم.
كە  گومان  بكەوێتە  لێم  لەوانەبوو  رازی��م،  باشە  گوتبایەم  ئەگەر 

دەمەوێ بەتەنێی بەجێ بهێڵم و ملی رێیە بگرم و بڕۆم.

پرسیم: “بە خاوخێزانەوە؟”
“راهێنانی كادری دەرەوەی وڵات چەند مانگێك دەخایەنێ و دیارە 
هەر  لەوانەیە  ل��ەوەش،  جگە  نەبێ.  زیاتر  مانگێك  چەند  لەوانەیە  هەر 
لەوانەیە  بكەی.  قوونت خۆش  بمێنیتەوە و جێ  لە شارێك  نەشتوانی 

ناچار بی شارەو شار بڕۆی.”
لەگەڵ دایكم و خەسووم هێنایە گۆڕێ و ئەوان  شەوێ باسەكەم 
نەیاندەزانی پێیان خۆش بێ یان ناخۆش. هەر ئەو شەوە خوشكم كە 
ماڵێ  نەدەهاتەوە  پەیتا  پەیتا  ش��ەوان  چەند  و  ببوو  قایم  رووی  ئیتر 
هۆدەیەكی  برادەرەكانی  لەگەڵ  دەیگوت  بیشارێتەوە  ئەوەی  بەبێ  و 
و  دەكاتەوە  فرۆشگاكەدا  نێو  لە  خۆجوانكردن  كەلوپەلی  فرۆشتنی 
دەیەوێ وەك براكەی خەریكی ئاڵووێری كاڵا بێ، تەلەفۆنی بۆ كردم 
و هەواڵێكی پێ راگەیاندم و لێی روون كردمەوە چۆن خافڵگر بوومە.

دوو حەفتە بوو كەس فەرزانی نەدیتبوو. لە ماڵەوە نییە، بۆتە بەردی 
بن گۆم. كە ورد لێكم داوە، دیتم ئەو دوو حەفتەیە هاوكاتە لەگەڵ ئەو 

رۆژەی هەواڵێكم لەبارەی بەختیارەوە لە بەغدا پێ گەیشت.
بۆ سبەینێ پێ و شوێنی شێخۆ كەوتم. چما دەكرا ئاوا بە ئاسانی 
تەلەفۆنەوە  لە پشت  نەمویست  بیدۆزیتەوە؟ دوو سێ رۆژی خایاند، 

زۆری قسە لەگەڵ بكەم. هەر پرسیم:
“دەنگ و باسی فەرزان؟”

ئەو شێخۆیە دایەخۆگێیەك بوو نەبێتەوە. وەڵامی داوە:
“فەرزان كێیە؟ من ئەو ناوەم قەت نەبیستبوو. بەڵام زۆرم حەز لێ 

بوو چاوم پێت بكەوێ.”

ماڵەدا كە كۆنیاكم  ئەو  لەو ژوورەی  دانا. هەر  قەرارمان  قەول و 
دابوویێ.

شەرابی  پیاڵەیەك  و  كردەوە  سندووقەكەم  دەرگای  گەیشتێ  هەر 
ئاگرینم بۆ خۆم و ئەو تێ كرد.

“دەنگ و باس؟”
“خەبەرێكی خۆش لەگۆڕێ نییە. بەر لەوەی تۆ بمدەیە بەر پرسیاران، 
گێچەڵان  لە  روقیەیەی خوشكت س��ەری  ئەو  دەك��ەم.  پێ  دەس��ت  من 

دەخورێ. ئەوە چ دەكا؟”
بووتیكێك  برادەرێكی خۆی  یارمەتیی چەند  بە  دەیەوێ  دەكا؟  “چ 

بكاتەوە و پارووە نانێك پەیدا بكا.”
“كوڕە تۆ زۆر خاوی، دووكانی چی.”

و  دەم  بڵێ،  من  خوشكی  خراپەی  پیاوی  ئەگەر  بكە.  “قسەكەت 
قەپۆزت تێك دەكەمەوە.”

“نا، خراپت وەرگرت. باسی ئەو شتانە نییە. ئەو خوشكەی تۆ هەر 
لەو شتانە نییە. هەر باسی ئەو شتانە نییە. لەو دەمەوە كە تەڵاقی لە 
مێردەكەی وەرگرتووە، مەرد و نامەردی وا لەبەر چاو كەوتووە، كە 

هەزاریان بە تفێك سواخ دەدا.”
“ئەی چی؟”

چاوت  بێ.  لێی  ئاگات  وەستای.  خۆت  نییە،  گوتن  بۆ  هیچم  “من 
بەسەرییەوە بێ. هاموشۆی كۆمەڵێك هەرچی و پەرچی دەكا، كە من 

زۆرم كەیف پێیان نایە.”
“كێن؟”

لە  پیاوەتییەی  ئەو  تۆمە.  بۆ  من  دەگوتی.  پێم  زانیبام  ئەگەر  “جا 
و  گیان  لە  ئەوانە  ناكەم.  لەبیر  ك��ردووم  لەگەڵت  رۆژەك��ان��دا  تاڵترین 

سەری خۆیان بێزارن. بۆ هەموو كارێك ئامادەن.”
زۆر تێك چووم. لەدڵی خۆمدا گوتم: “كەر لەكوێ كەوتووە و كوندە 
لە كوێ دڕاوە! من لەكوێ وەشوێن كڵاوی بابردوو كەوتووم. من ئەوە 
لە دوژمنانی حەزرەتی خاوەنشكۆ دەگەڕێم بۆ ئەوەی لەناویان بەرم 
و بیاندەمە دەستی دادپ��ەوەری، كەچی لە پەنا گوێمەوە شتی وام لێ 

شاراوەیە، كە بنیادەم هەر فكریشی بۆیان ناچێ.”
كارم زۆر بوو. دەرفەتی ئەوەم نەبوو سەرم بخورێنم. بەڵام شەوێكیان، 
دایكمەوە  دزی  بە  نییە،  ماڵەوە  لە  ڕوقیە  بوومەوە  دڵنیا  كە  وەختێك 
چوومە ژوورەكەی روقیە و سندووقی جلوبەرگەكانیم سەروبن كرد و 
قەفەزی كتێبخانەكەیم سەروبن پشكنی. دەمزانی حیزبییەكان، لە پێشدا 
بە كتێب و كاغەزان سەر لە گەنجەكان دەشێوێنن و، جا دوایی ئەقڵ و 
ئاوەزیان دەدزن و لە رێیان وەردەگێڕن. خەریك بوو چاوم بێتە دەرێ. 
رێك لەو نامیلكە و شەونامانەی ئێمە لە پەروەندەی سەرلێشێواواندا 
هەمانبوون: “شێوازی جەنگی پارتیزانی لە كووبا”، “خەباتی چەكدارانە 
هەیە؟”،  ئاشتیخوازانەش  رێگەیەكی  “ئاخۆ  رزگ���اری”،  رێگەی  تاقە 
“خەباتی چەكدارانە و رەدكردنەوەی بیردۆزی مانەوە”، “پارتیزانی نێو 
شاری”، “خەباتی چەكدارانە هەم ستراتژی و هەم تاكتیك.” و سەدان 
بە  دۆزرابانەوە،  گومانلێكراوێك  هەر  لای  ئەگەر  كە  بەزەڕ،  كاغەزی 

لایەنی كەمەوە چەند ساڵان دەبوو لە تەویلەدا بێ.
بكەم؟  چ  پرسی،  لە خۆمم  و  چ��ووم  و  هاتم  ه��ەر  ب��ەژوورەك��ەدا 

بەرۆكی خوشكەكەم بگرم؟ قژی بگرم و دەیكێشم؟ چ بە دایكم بڵێم؟ 
ماڵە نەتەنزییەكە چیم پێ دەڵێن؟ ئەوەندە لە ژوورەكەدا هاتم و چووم، 
كە وەختێك دایكم دەرگاكەی كردەوە و جلوبەرگە پەرش و بڵاوەكان 
و كتبێەكانی دیت لەسەر عەرزەكە كەوتوون، مێشكم وا ئاڵۆز بوو هەر 

ئەوم نەدی.
“ئەوە چ دەكەی؟ كەلوپەلەكەی روقیە بۆ تێك وەردەدەی؟”

چ  دەگ��رێ��ت��ەوە؟  بۆ  قوڕێكمان  چ  خەریكە  دەزان���ی  “هیچ  پرسیم: 
بەڵایەكمان بەسەر دێ؟”

لە زارم دەرپەڕین. جا بۆچی سەری  لە نەزانی كرد.  ئەو قسانەم 
بشێوێنم،  لەخۆم  ئەوەی سەر  بەبێ  دەسبەجێ  بێشێنم؟  پێوە  دایكمی 
ویستم  جلەكانییەوە.  نێو  چووەتە  وابوو مشك  پێم  نییە.  “هیچ  گوتم: 

بیگرم. مەترسە، ئێستا كۆیان دەكەمەوە، هیچ بە روقیە مەڵێ.”
دایكم بڕوای نەكرد.

سەرم  منیش  نەخەڵەفاوم.  ئەوەندە  هێشتا  من  هەیە.  شتێك  “ن��ا، 
من  لە  خۆتان  شتی  هەردووكتان  بۆچی  دەردەچ��ێ.  شت  هەندێ  لە 

دەشارنەوە. نەجیبەخانم هەندێ شتی لێ روون بۆتەوە.”
نەجیبەخانم خەسووم بوو.
“چیی لێ روون بۆتەوە؟”

“هەر ئەوەی كە هەردووكتان خەریكی هەندێ كارن كە ئێمە سەری 
لێ دەرناكەین. نەجیبەخانم دەڵێ، هەمیشە كۆڵێكی پارە لە گیرفانیدایە، 
نایبینین،  ئێمە  وا  دەفرۆشییەوە  و  دەك��ڕی  چ  دەپرسم  لێی  كە  بەڵام 
وەڵامم ناداتەوە. جگە لەوەش، تاكەی خەڵك قسەم لێ بشارنەوە. دەر و 

دراوسێ لە كن من بە ئاماژە و برۆهەڵتەكاندن قسە بە ساواك دەڵێن 
و من خۆم پێ ناگیرێ. بۆ مێردەكەم ساواك بووە، یان “كوڕەكەم؟”

یەك دوو سەعاتێك كە لە ماڵی دایكم بووم، هەر وا بۆڵاندی و گوتی 
رۆقیەش ئێستا وەك تۆی لێ هاتووە. هەمووتان كار و شتی خۆتانم لێ 
دەشارنەوە. ئیتر لە گۆشەیەكی ژوورەكە كرووشمەی دەكرد. تەزبێحی 

داویشت و دەپاڕایەوە و فووی دەكرد و دیسان دەیبۆڵاندەوە.
خۆمان.  ماڵی  چ��ووم��ەوە  بۆیە  ب��ووم  نیگەران  رادەب���ەدەر  لە  من 
خوشكەكەم  خۆم  دەستی  بە  ب��دەم؟  راپۆرتەكە  بكەم.  چ  نەمدەزانی 
ئاوا گرینگ بشاریتەوە؟  بخەمە گێچەڵەوە؟ چما دەكرێ مەسەلەیەكی 
خۆمم نەخۆش كرد. تەلەفۆنم بۆ دكتۆر جیهانگیری كرد و گوتم، باش 
تەنانەت  و  دەڕشێمەوە  پشوو  یەك  ئێستا  تا  دوێنێ شەوێوە  لە  نیم. 

ناتوانم بچمە لای دكتۆرێكیش.
دەرگای ژوورەكەم لەسەر خۆم پێوە دا و لەسەر مۆبلەكە لێی تخێڵ 
بووم. یەك دوو پیاڵەم ئارەق پێدا كرد. دەنگی پشیلەی دراوسێكەمان 
بە  بوو  حەیف  پێم  نەكەوت.  لێ  خەوم  راكشام.  كردبووم.  وەڕەزی 
دەب��وو  كە  بەسترابۆو  رێ��گ��ەچ��ارەی��ەوە  ب��ەو  ژیانم  دانیشم.  بێكاری 
نەجیبەخانم  هەرچی  نا؟  یان  رابگەیەنم  راپۆرتەكە  ئاخۆ  بیدۆزمەوە. 
نیو  و  ساڵ  دوو  كە  منداڵەكەمی  نەمهێشت.  بێ،  ب��ەدەورم��دا  ویستی 
لەگەڵ بكەم، بەشكم  بوو و زۆرم خۆش دەویست، بۆ هێنام گەمەی 
تۆزێك هێور ببمەوە. كاری تێنەكردم. هەر بیرم لە وەڵامی ئەو پرسیارە 
دەكردەوە: ئاخر راپۆرتەكە بدەم یان نا؟ دایكم چیم پێ دەڵێ؟ ئەگەر 
هەر ئەمشەو هاتن و بردیان، چ جوابی دایكم و نەجیبەخانم بدەمەوە؟ 

وەك  بەرەڵایەكی  وەختێك  بشاریتەوە؟  ئاژانس  لە  شتێك  دەكرا  چما 
شێخۆ زانیوێتی كە روقیە خەریكە دەبێتە “فیدایی”، بێ و نەبێ خەڵكی 
وڵاتی  هەموو  فەرتەنەیەك  و  فیتنە  كە  بەتایبەتی  ئاگادارن.  دیكەش 
گرتبۆوە. بەو حاڵەوە نەمدەتوانی لە ماڵێ دانیشم و بەكارەكانی خۆم 
كاشانەوە  لە  خانم  نەجیبە  بكەمەوە.  روقیە  لە  بیر  هەر  و  رانەگەم 
ئاگادار بوو كە چەند مەلا و فەقێیەك لە مزگەوتدا كردوویانەتە هەرا و 
ناڕەزایەتییان لە چاكسازیی زەوی و زار دەربڕیوە. كە دەیانەوێ ماڵی 
موسوڵمانان داگیر بكەن و دەنگیان لێ هەڵبڕیوە: “الناس یسلگون علی 
اموالكم وانفسكم” و ئەگەر پۆلیس هەموانی دەسگیر نەكردبایە، دەبووە 
فیتنە و فەرتەنە. لە تاران ساواك مەلایەكی بەناوبانگی راوەدوو نابوو 
و كۆمەڵێك لە مەزهەبییەكان لە هەوڵی حوكمەت بۆ داگیركردنی مڵكی 
خاوەن زەوییەكان ناڕازی بوون و ئاژانس چاری نەبوو جگە لەوەی 
قۆڵبەستیان بكا و بیانخاتە زیندانەوە. لە شارەكانی دیكەشەوە هەواڵی 
وردە سەربزێویی دیكە دەهات و ئیتر وردە وردە دەردەكەوێ ساواك 

لە دابینكردنی سەقامگیریی گشتی چەندە كاریگەرە.
كۆسپی  ببێتە  كچێك  نەزانیی  و  دانیشم  ماڵەوە  لە  توانیبام  چۆن 

بەردەمم لە راپەڕاندنی ئەو ئەركەدا كە لەسەر شانمە؟
حەبێكی  گرت.  ژانەسەرم  هێنابووم  بۆ  زۆر  وای��ان  خەیاڵ  و  فكر 
بێ  هەستام.  خەو  لە  بەیانی  كەڕەی  خەوتم.  لێی  و  خوارد  ئاسپرینم 
تاقەت بووم. ئاوێكم بە دەموچاومدا كرد، جلوبەرگم لەبەر كرد و بەر 
لەوەی بچمە ئیدارە، سەرێكم لە ماڵی دایكم دا بۆ ئەوەی ژوورەكەی 
روقیە خڕ بكەمەوە. تازە تاو هەڵدەهات كە دایكمم لە بەر دەرگا دیت. 

پرسیم:
“ئەوە بۆ لێرەی؟”

گوتی: “چاو و دڵت روون.”
پرسیم: “چ قەوماوە؟”

گوتی: “روقیە رۆیشت و گوتی ئیتر بەو ماڵەدا نایەتەوە.”
“بۆچی؟”	

كارەكانی  ئێوە  نامەحرەمم.  من  ناڵێن.  من  بە  هیچ  خۆ  “چووزانم. 
دەكەن، دەبێ من نەگبەتییەكەی بەشان هەڵگرم.”

ئەوەندەم بۆ ساغ بۆوە. دوێ شەوێ هاتووەتەوە ماڵێ  “من هەر 
لە  دراون، دەسبەجێ شتەكانی  بەسەریەكدا  زانیوێتی شتەكانی  كە  و 
ناژیم.  ماڵەدا  لەم  من  ئیتر  دایكە،  گوتوویەتی:  و  خستووە  جانتایەك 

كەسیش سەروسۆراغم نەكا. هەمووتان زاڵمن.
“بۆ كوێ دەڕۆی؟ لێم پرسی. هەر لەو بەردەرگایە وەڵامی دامەوە:

“خۆشم نازانم. بەڵام لەو ماڵەشدا ناژیم.”
و  راپەڕاندبایە  خۆمم  ئەركی  ب��وو  خ��ۆی  جێی  نەبوو.  چ��ار  ئیتر 
مەسەلەكەم بۆ دكتۆر بیژەن گێڕاباوە. بەڵام ئەو كابرایە بوودەڵە بوو. 
لەگەڵ دكتۆر  نەگرت.  بە هەندم  لێ دەشێوا و دەیكردە هەرا.  سەری 

جیهانگیر دانیشتم و ورد ورد بۆم گێڕاوە. لێم پرسی: “چ بكەم؟”
دی��س��ان  ن��ەب��وو.  ت���ازە  شتێكی  جیهانگیر  دك��ت��ۆر  ب��ۆ  ش��ت��ە  ئ���ەو 

گومانلێكراوێكی دیكە.
خەمت  دەیدۆزینەوە.  ك��وێ.  چووەتە  دەكەینەوە  روون��ی  “ئاخری 
تا  بكەمەوە  لێ  بیرێكی  لێم گەڕێ منیش  بنووسە.  راپۆرتەكەت  نەبێ. 

بزانم دەبێ چ بكەین. بڕۆ كاكە جارێ كارەكانی خۆت بكە. مەسەلەی 
بەختیار بڕانەوەی نییە. مەلاكان خەریكن شۆڕش وەڕێ دەخەن. نازانی 

لە قوم چ باسە؟”
لە لایەن  من  دڵنیاكردنەوەی  بدەم.  بڕیار  دەبوایە  هەر  نەبوو  چار 
دكتۆر جیهانگیرەوە لەوانەیە هەر بۆوە بووبێ كە كاروبارەكەی خۆی 
راپەڕێنێ. ئێستا چ خوشكەكەم بكەوێتە مەترسییەوە و چ من، بۆ ئەو 
بە قسە رازی  ئەزموون كۆ كردبۆوە كە  ئەوەندەم  ئیتر  هەر شتێكە. 
نەبم. پیاو دەبێ پیاوی ژیان بێ. لە دڵی خۆمدا گوتم: لە پێشدا هەوڵ 
دەدەم روقیە بدۆزمەوە و بیكەمە لایەنگری ئاژانس. دەچمە لای جێگری 
نابێ  نەبوو چش. خۆ ژیانی من  ئەگەر جێبەجێش  ئاژانس.  سەرۆكی 
لەسەر گووكارییەكانی ئەو ببێتە هیچ. چیم لە دەست بێ دەیكەم. بەڵام 

ئەگەر هیچم پێ نەكرا، خۆ خەتای من نییە.
قسەكەی شێخۆ لە گوێچكەمدا دەزرینگایەوە: ئەوەندە خۆت بە دكتۆر 
بیژەن و ئەم و ئەوەوە هەڵمەواسە. دكتۆر بیژەن كێیە؟ من دەبێ خۆم 
كچەتیوەیەكی  نابێ  پێشێ.  بچمە  و  ببەستمەوە  سەرسەرەوە  بەوانی 

نەفام هەودای ژیانم بپسێنێ و بۆ كوێی حەز لێیە رامكێشێ.
ئارەقخواردنەوەكانی  نەهێنا. چوومەوە سەر  وەڕووی خۆمم  هیچ 
شەوانەم. وردە وردە هاتم سەر ئەوەی كە ئەو كاك دكتۆرە، كابرایەكی 
ساختەچی و بوودەڵەیە. هیچی لەباراندا نییە. دەستی لە كلكی حوشترێ 
ران  لەگەڵ  مەڕێكە  دەل���ەوڕێ و  ب��ەوەن��دە خۆشە.  دڵ��ی  و  ب��ووە  گیر 
تا  ئاژانس  پیاوی  ببوومە  روقیە  خاتری  لەبەر  من  چما  ك��ەوت��ووە. 
ئێستا لەبەر خاتری جەنابی دكتۆر جیهانگیر بێكا و بار بكەومەوە. نا، 

روقیە نابێ ببێتە كۆسپی بەردەم پێشكەوتنی ژیانم. هەوڵ دەدەم خۆم 
بگەیەنمە ئەو بەشەی ئاژانسەوە كە لێكۆڵینەوە و بەدواداچوونی ئەو 

كارانەی لە ئەستۆیە وا شێخۆ باسی كردن.
باسی  جیهانگیر  دكتۆر  لەگەڵ  ش��ەوان��ەدا  ئ��ارەق��خ��ۆاردن��ەوەی  لە 

راهێنانی كادری دەرەویە وڵاتم هێنایە گۆڕێ و پرسیم:
“من پێم ناخۆش نییە خولێكی راهێنانی لێپرسینەوە ببینم.”

مانای  پڕ  زەردەیەكی  كردم،  چاوی  سەیرێكی  و  ك��ردەوە  بیرێكی 
هاتێ، كە ترسی خستە دڵمەوە. گوتی: “یارۆ، وا دیارە لە دەست ئەو 

گرفتاری و كێشەیەی خۆشكەكەت فیزماڵكی دەدەیەی؟”
گوتم: “نا، نەوەڵا، بەخوای، بەڵام خۆت دەزانی كە بنیادەم هەر بە 
بەشەكانی  لە  دەك��ەم  حەز  نابێ.  هیچ  فێری  خۆ  پەروەندەخوێندنەوە 
دیكەشدا شتێك بزانم. بڵێی و نەڵێی ئەوە بەكالۆریۆسی یاسا وەردەگرم. 
لەبەر خوشكەكەم نییە. خۆت گوتت دڵنیا بم. من وازم لەو هێنا. هەر 

كەسە و بە رێی خۆیدا.”
پ���اش چ��ەن��د ج�����اران م��ش��ت��وم��ڕ ل���ەگ���ەڵ دك���ت���ۆر ج��ی��ه��ان��گ��ی��ر لە 
وردە  و  وەكیلباشییە  ئ��ەو  ك��ە  تێگەیشتم  ش��ەوخ��واردن��ەوەك��ان��دا 
بەردەستەكانی ئەو هیچیان لێ هەڵناوەرێ و هیچیان پێ ناكرێ. دانیشتم 
رێگەیەكدا  بە شوێن  ق��ازی.  ك��ردە  ك�اڵوی خۆمم  و  ك��ردەوە  بیرم  و 
دەگەڕام كە هەرچۆنێكی بێ خۆم بگەیەنمە تیمسار سەرلەشكر. باشە 
كە  ئەوەی  یەكێكیان  هەبوو.  تایبەتمەندیی  چەند  نامەردە؟  ئەو  بۆچی 
ئەو  تا  بوو  دڵنیا  و  بەختیار  قەستەسەرەكانی  لە دوژمنە  بوو  یەكێك 
واتە سەرۆكی  ئامانجەكەی خۆی  ناگاتە  بڕوا،  دەستی  و  بێ  زیندوو 

گشتیی ئاژانس. دووەم ئەوەی كە هێشتا گەنج بوو و خوا بزانێ چیها 
لە  بەرزە.  پلە  ئەو  بگاتە  تەمەنەیەوە  بەو  تا  كردووە  تەڵەكەی  و  فێڵ 
هەمووشیان گرینگتر حەكەدار و بەئاڵووش بوو. ژنێكی پێ جوان بوایە 
ئاژانسدا  لە  زەریفانەی  و  جوان  ژنە  ئەو  هەموو  نەدەهێنا.  لێ  وازی 
كاریان دەكرد، تا بە سێبەری ئەودا تێنەپەڕیبایەن، نەیاندەتوانی بێنە نێو 
ئاژانسەوە. خۆم ئەوەم لە زمانی ئەو ژنە ژیكەڵەیەوە بیست كە پێكەوە 

ئەركێكمان پێ ئەسپێدرابوو.
دەب��وون��ەوە  لووتی فش  و  هەڵدەگەڕان  س��وور  “چ��اوی  دەی��گ��وت: 
هەڵدەگرت.  خۆی  نێچیرەكەی  شێتان  وەك  و  دەك��رد  كەفی  زاری  و 
دەسدرێژیكردنە سەر ئەو ژنە گەنجانەی دەكەوتنە دەست ئاژانسەوە، 
دەبوو.  ئەو  بەرچاوی  لە  و  تیمسار سەرلەشكر  رەزامەندیی  بە  تەنیا 
نهێنییەوە  بە  بوو.  نیوەی چێژەكە  ئەو  بۆ  و چێژ  گێڕانەوەی خۆشی 
و بەبێ ئەوەی هیچ ئاماژەم بە دكتۆرە هاوكارەكانم كردبێ، نامەیەكم 
بۆ ئەو راوچییە بێ حەیایە نووسی كە خۆی دەبوو ببێتە نێچیری من. 
لەو دەمەدا ئاژانس و وەزارەتی دەرەوە و حەزرەتی خاوەنشكۆ هەر 
هەموویان بە مەسەلەی بەختیار و رووداوەكانی قومەوە خەریك بوون. 
لەو نامەیەدا ئاگادارم كردبۆوە كە بۆ پێشكەشكردنی راپۆرتێكی زۆر 
گرینگ و نهێنی داوای چاوپێكەوتن دەكەم. وام دانابوو كە لەچارەسەری 
دەبێ.  گرینگ  زۆر  مەسەلەیە  بەو  كۆتاییهێنان  و  بەختیار  كێشەكەی 
هاوكاریی  و  پشتیوانی  بە  پێویستم  مەئموورییەتە  ئەو  راپەڕاندنی  بۆ 

تیمسارە. لە نامەكەدا نووسیبووم:
چاوی  ئەغیار  لە  دوور  جێیەكی  لە  ب��ێ،  رازی  تیمسار  “ئ��ەگ��ەر 

ئیمانم  ئ��ەوەی  لەبەر  بكەوێ،  ئاژانس  چواردەساڵەی  كارمەندە  بەو 
و  داوا  دڵنیام  هەیە،  بەڕێزیان  شاپەرستیی  و  نیشتمانپەروەری  بە 

پێشنیارەكانی ئەم بچووكەی خۆی قەبووڵ دەكا.”
داواكارییەكەم بە ناونیشانی ماڵەكەی و ئادرەسی شوێنی كارەكەی 
نارد. سێ چوار رۆژی پێ چوو كە تیمسار سەرلەشكر  خۆمەوە بۆ 
ئەو  هاتە  پڕ  لە  جیاجیاكانەوە،  لقە  ك��اروب��اری  سەرانسۆی  ب��ەدەم 
سنوورەی دكتۆرە ساختەكان كاریان تێدا دەكرد. لە دكتۆر جیهانگیریی 

پرسیی:
“ئەم برادەرە كێیە؟”

وەڵامی داوە: “یارۆ، كارمەندی خاوەن پێشینە و خزمەتگوزار.”
“وەبیرم  گوتی:  و  كرد  من  لە  رووی  وی.  قسەكەی  نەدایە  گوێی 
رۆڵت  زانكۆدا  رووداوەك���ەی  لە  كە  نی  كەسە  ئەو  هەر  تۆ  هاتەوە. 

هەبوو؟”
كڕنۆشێكم بۆ كرد و هیچم نەگوت. دكتۆر جیهانگیر ویستی باسی 
تیمسار  كە  بكاتەوە،  روون  بۆی  و  بكا  ئاژانس  بە  من  خزمەتەكانی 
لێ وەرگیرێ.”  كەلكی  زیاتر  لەوە  “دەبێ  بڕی و گوتی:  پێ  قسەكەی 

ئەوەی گوت و رۆیشت.
زۆری نەبرد كە رێگەیان دام بچمە خولی راهێنانی لێپێچینەوە.

بە یەكێك لە ئامانجەكانی خۆم واتە لێكۆڵینەوە لە راكردنی روقیە لە 
ماڵی دایكمم گەیشتم.

چەند حەفتە دواتر، رۆژێكیان دەمەویست سواری ئەو ترۆمبێلە بم 
كە لەبەردەم ماڵێكی ساواكی رایگرتبوو، لەو دەمەدا تیمسار منی دیت 

و بەبێ هیچ قسەیەك سوار بوو و منیش باسی نەخشەكەی خۆمم لە 
لە  دەستی  جار  دوو سێ  كرد.  بۆ  بەختیارەوە  گرفتارییەكەی  بارەی 
سەر شانم دا و من گەیاندمەوە ماڵێ و دڵنیا بوومەوە كە دڵیم بەدەست 
هێناوە. تیمسار سەرلەشكر فەرمووی: “جارێكی دیكەش پەروەندەكەی 

بەختیار بخوێنەوە.” كتێبێكی باشی لێ درەهاتبوو.
تیمسار فەرمووی:

مەلاكان  لەگەڵ  دەب��ێ  ئێمە  خ��راپ��ە.  كاتێكی  ئێستا  نەگبەتی  “ب��ۆ 
ئاژاوەكەی  لە  دەستی  بەختیار  چووزانی  و  بكەین  پاكانەحیسابێك 
بە  زۆری��ش  و  وردی  بە  زۆر  دەب��ێ  نەبێ.  فەیزییەشدا  م��ەدرەس��ەی 
كەسی  هیچ  بۆ  نابێ  بكرێن.  كارە خۆش  ئەو  بۆ  بوارەكان  پارێزەوە 
باس بكەی. من خۆم حەزرەتی خاوەنشكۆی لێ ئاگادار دەكەمەوە و بە 
رەزامەندیی جەنابیان قۆڵی لێ هەڵدەماڵم. با هەر بەینی خۆمان بێ. من 
زۆر بە نهێنی تۆ ئاگادار دەكەمەوە. ئەمر دەكەم هەموو ئەو راپۆرتاەی 

لە بارەی چالاكییەكانی بەختیارەوە دێن، بخرێنە بەر دەستی تۆ.”
كرد  سەیرم  ك��ارەك��ەم،  نووسینگەی  گەیشتمە  ه��ەر  سبەینێ  بۆ 
كۆمەڵێك راپۆرت لە كۆڵن و ژنێڤ و بەیرووتەوە هاتبوون و لەسەر 
ف��ەرزان  كە  ب��وو،  شارەوانی  هیی  راپۆرتێكیان  دان��راب��وون.  مێزەكەم 
راپۆرتەكەی  كەربەلا.  چووەتە  دایكی  لەگەڵ  و  وەرگرتووە  ئیجازەی 
لە  و  بەغدا  چووەتە  فڕۆكە  بە  تەنێ  بە  كە  راكێشام،  دیكە سەرنجی 
هوتێل فندق دەژی. بەڵام جگە لە من كەس گرینگیی بەو راپۆرتە دەدا؟ 
هەموو پیاوانی ئاژانس هۆش و زكریان لای بەختیار بوو و ئیدیعاشیان 

دەكرد دیتوویانە.

هەواڵێك كە هەمووانی تۆقاند، لە وەزارەتی دەرەوەڕا هات كە بە 
ئەمری حەزرەتی خاوەنشكۆ لەبەرگیراوەیەكی پەروەندەكەی بەختیاریان 
دەویست لەو رۆژەوە كە لە تارانەوە چووبووە ئەورووپا. بۆ سبەینێ لە 
رۆژنامە و رادیۆكانی دەرەوەدا گوترا، بەختیار بە كامیۆنێك چەكەوە لە 
لوبنان گیراوە و لە زیندان چاوەڕوانی دادگاییكرانە. رۆژنامەكان ورد ورد 
خیانەتەكانی ئەویان دەنووسییەوە و داوایان لە دەوڵەتی لوبنان دەكرد، 
ئەو دزە تاوانكەر و تاڵانچی و زیناكەرەمان بدەنەوە. هەوڵە دیپلۆماتیكە 
نهێنییەكان دزەیان دەكردە نێو میدیاكانیشەوە. وردە وردە دەركەوت كە 
لوبنان رادەستكردنەوەی ئەو بە دروست نازانێ. لە سەرانسەری دنیا 
بوو بە هەرا، كە نابێ رادەست بكرێتەوە. تەنانەت نووسەرێكی ناوداری 
ئێستا  دەكرد،  كۆنفدراسیۆن  قوتابییانی  لە  پشتیوانیی  كە  فەرەنسیش 
ئەوە  حیسابیشی  قسەی  بوو.  بەختیار خۆش  لە  پشتیوانی  بە  دڵێكی 
بوو، كە بە رادەستكردنەوەی تاوانبارێك بە ئێران، دەراو خۆش دەبێ 
بۆ رادەستكردنەوەی بەرهەڵستكارەكانی دیكەش و دەبێ پێشی بگرن. 
دەوڵەتی لوبنان دەیگوت، تاوانێك لەو وڵاتە كراوە و دەبێ پێی رابگەن 
رای  بە  مەحاڵە.  رادەستكردنەوەكەی  دادگاییكردنەكەش  كۆتایی  تا  و 
ئاژانس، پشتیوانییەكەی نووسەرانی فەرەنسی بەڵگەیەكی حاشاهەڵنەگر 

بوو كە كۆنفدراسیۆن پشتیوانی لە بەختیار دەكا.
رووداوەكانی مەدرەسەی فەیزییەی قوم، وای كرد خەڵك هەر ئاگایان 
لە چالاكی و كردەوەی تێكدەرانەی بەختیار نەمێنێ. كۆمەڵێك مەلای 
لە دەوری مەلایەك  لە گەڕەكەكانی خوارووی شاری جیاجیا  گوندی 
بەناوی خومەینی كۆ بوونەوە و بە زمانی خۆیان “رۆژئاواییبوون”ـی 

حەزرەتی خاوەنشكۆ و دامودەزگای حكوومییان بە دژی ئایینی پیرۆزی 
ئیسلام لەقەڵەم دا و لە كۆبوونەوەكانیان لە مزگەوت و مینبەرەكانەوە 
وێنە  بۆ  دەگرت.  حكوومەت  پێشكەوتنخوازانەی  هەڵی  لە  رەخنەریان 

دەیانگوت:
دەستدرێژیی  و  زوڵ���م  ف��رۆش��ت��ووە.  ئەمریكاییەكان  ب��ە  “وڵات���ی 
دەكرد  مەحكووم  پۆلیسیان  و  شارەوانی  و  وڵات  تەناهیی  ئاژانسی 
پێچەوانەی  بە  قوتابخانەكانیان  و  مزگەوت  سەر  دەستدرێژیكردنە  و 

یاساكانی شەرع لەقەڵەم دەدا.”
حەزرەتی خاوەنشكۆ بە نەرمونیانی لەگەڵ ئەو تێكدەرییانە جووڵاوە 
و هەوڵی دا مەلایەكی دیكە وەك ئایەتوڵای “مەرجەعی تەقلید”ی هەموو 
ئایەتوڵا  لایەنگرانی  ئەوەی  بۆ  بناسێ،  فەرمی  بە  موسوڵمانانی شیعە 
روحوڵا خومەینیی چەك كردبێ. بەڵام ئەو سیاسەتە بەرهەمی باشی لێ 
نەكەوتەوە، بگرە بەپێچەوانەوە “مەزهەبییەكان”ی دنە دا و پێداگرتری 
شێلگیرانە  هەوڵێكی  ئیتر  كە  فەرتەنە،  دەب��ووە  بوو  خەریك  و  كردن 

پێویست بوو.
لە بەهاری ساڵی 1347ـدا دادگایی بەختیار لە لوبنان دەستی پێ كرد. 
بۆ  نەكردووە و، چەكی  لوبنان هیچ كەتنێكی  لە  دادگ��ادا گوتی،  لە  ئەو 
دۆست و برادەرەكانی خۆی دەبردە بەغدا. چەند پارێزەرێكی لێوەشاوە 
ئەورووپی  بانگەشەی  بەرگریكەری.  بوونە  لوبنان  درەهاتووی  لەكڵ  و 
ئازادیخواز و دژی رژیمی دیكتاتۆرییە و  بەختیار  ئەمریكییەكان كە  و 
لەولاشەوە لێوەشاوەیی بەرگریكەرەكانی، دادگایان ناچار كرد سێ مانگی 
زیندان بۆ ببڕێتەوە. بەختیار لەپڕێكدا ئاومۆر دەكەن و دەیكەنە ئازادیخواز.

پێداگر  زۆر  خاوەنشكۆ  حەزرەتی  دەوڵەتەكەی  ببڕینەوە،  كورتی 
بوو بەختیار بدرێتە دەست بەرپرسانی لوبنان و رۆژنامە بیانییەكانیش 
نووسیان، كە ئێرانییەكان ئامادەن بە پەنجا ملیۆن فرانكی سوویسری 
ئاكامدا  لە  و  رانەكێشا  ملی  لوبنان  بكڕنەوە. سەرۆکكۆماری  بەختیار 
سەركەوتووانە  بەختیار  و  پچڕا  لوبنان  و  ئێران  نێوان  پێوەندیی 
سواری فڕۆكە بوو و هاتە بەغدا. پێویست بە گوتن نییە، كە لەودەمەدا 
ئێراق  كە  كوردەكان  مەسەلەی  لەسەر  ئێراق  و  ئێران  پێوەندییەكانی 
پشتیوانیی لێ دەكردن، سارد و ئاڵۆز بوو، كۆمەڵێك ئێرانی و ئێراقی 
لە فڕۆكەخانە پێشوازییەكی گەرموگوڕیان لە بەختیار كرد و بردیانە 
ناوی  كە  دەیپاراست.  ئێراق  سوپای  و  پۆلیس  كە  ئەمن،  شوێنێكی 
نا.  لێك  چاومم  تاوێك  دیت،  پێشەوازیكەراندا  لیستی  نێو  لە  فەرزانم 

هاوارە لە من، دیتت چۆن هەڵخەڵەتای؟
بیست ك��ەس ل��ە ه��اوك��ارەك��ان��ی ب��ەردەس��ت��ی م��ن ن��ێ��ردران��ە بەغدا. 
خۆم  كەسێكیان  چەند  دەمتوانی  كە  هەبوو  دەس��ەڵات  ئەوەندەم  ئیتر 
و  ه��ەوڵ  وردەك��اری��ی  ئ��ەس��پ��ێ��ردراب��وو،  پێیان  ئ���ەوان  هەڵیانبژێرم. 
چالاكییەكانی ئەو تەنانەت ئەگەر پێیان وابێ كەمبایەخیشە، بۆ سەرووی 
خۆیان واتە تیمسار سەرلەشكر بنێرن. ئەو هیچوپووچە ئەودەم یەكێك 
بوو لە نزیكترین هاوڕێ و باوەڕپێكراوانی حەزرەتی خاوەنشكۆ، كە 
كرد.  نانبدەی خۆی  گەورەترین  و  مەزن  و  لە دۆست  ناپاكیی  دواتر 
جا چونكە هێشتا زیندووە و لە كالیفۆرنیا و لەندەن ماڵی خۆی هەیە 
و لەو كەسانەیە كە دەبێ دابدۆشرێن، زیاتری لەسەر دەنووسم. ئەو 
خاوانەی  خەیاڵە  ئەو  هەر  دەرك��ەوت  دواتر  كە  سەرلەشكرە  تیمسار 
لە بن سەریدایە و دەیەوێ ببێتە سەرۆكی ئاژانسی ئێران، بەختیاری 

ئەوی  بگرە  دەزان��ی،  ئێران  و  خاوەنشكۆ  دوژمنی حەزرەتی  بە  نەك 
بە كۆسپێك لەبەردەم پێشكەوتنەكانی خۆی دادەنا. لە تاران بەختیار 
بەبێ ئەوەی لەوێ بێ، دادگایی كرا. ئەو چێشتەی لێیان دەنا، ئەوەندە 
ئەو  پیاوەكانی  لە  تەنانەت دوو سێ كەس  بوو، كە  خەست و سوێر 
تۆمەتبار و تاوانكەرەش لە ریزی دادوەرانی دادگا سەحراییەكە بوون. 
ماڵ و سامانەكەیدا  بەسەر  یەكدەنگ دەستگرتن  دادوەرەك��ان  هەموو 
بڕیاری  ك��رد.  پەسند  لەسێدارەدرانەكەیان  و  ئێران  سەرانسەری  لە 
ئیعدامەكەی ئیتر بوو بە یاسایی و پیاوانی ساواك لەسەریان بوو لە 
هەر جێیەك بیدۆزنەوە گیانی لێ بستێنن. بەڵام هێشتا كەس نەیدەزانی 
لە كوێ دەژی. جاری وابوو لە رۆماوە خەبەری دەهات و دواتر لە 
پیاوانی ساواك دەتوانێ خۆی لێ نزیك  لە  لە بەغدا یەكێك  ژنێڤەوە. 
بكاتەوە. بەختیار هەر سەیری دەكا دەزانێ ئەو كابرایە یەكێك بووە لە 

پیاوەكانی خۆی. راپۆرتەكەی ئاوا نووسیبوو:
“هەر چوومە ئۆفیسەكەیەوە، پێی گوتم: هاتووی بمكوژی؟ فەرموو 

ئەركەكەت راپەڕێنە.”
تیربارێكی رووسی لە دیوارەكە دەكاتەوە و وا دەنوێنێ كە بیەوێ 
بیداتە دەستێ. پیاوەكەی ئاژانس وا تێ دەكەوێ، ناچار لە ژوورەكە 

رادەكاتە دەرێ.”
لە زمانی  ئەو هەواڵە خزمێكی بەختیار گێڕاوێتەوە. من دەقاودەق 
شێخۆم بیستەوە كە بە قسەی خۆی دەیگوت، چەند رۆژێك بە شوێن 
بەختیارەوە بووە لە بەیرووت و ئەودەمەی كە چەند مانگێك لە زیندان 

بوو، لە بەغدا ژیاوە.

هاوینی 1349 هەواڵ هات، كە دوو كەس فڕۆكەیەكی ئێرانییان بە 
زەبری دەمانچە ناچار كردووە رووی خۆی بەرەو بەغدا وەرسووڕێنێ. 
ئەوە شاكاری من بوو و پلەی منی لە سیخوڕێكی گەڕۆكەوە كە لە زانكۆ 
و نێو حیزبدا بخولێتەوە و سەری خۆی بە فەرزان و شێخۆوە بخافڵێنێ، 
تیمسار سەرلەشكر  بەرز كردەوە و منی كردە هاودەم و هاودەنگی 
بە حەزرەتی  بتوانم چاوم  ئ��ەوەی  بووە هۆی  و،  لەویش ژوورت��ر  و 
بۆ  ترۆمبێلەكەدا  لە  من  كە  بوو  شتێك  ئ��ەوە  بكەوێ.  خاوەنشكۆش 
تیمسار سەرلەشكرم باس كرد. ئەو هەوڵە ئازایانەیە چەند مانگی خایاند. 
وردەكاریەكانی دەبێ چەند مانگیان تەمرین بۆ بكرێ. پیاوكوژێكمان لە 
فێر  فارسیمان  وشەیەكی  چەند  گرت.  بەكرێ  باشوورەوە  ئەمریكای 
كرد بۆ ئەوەی پیاوكوژەكانی ئێمە رابێنێ. فڕۆكەوانەكان دەبوایە ئامادە 
و ئاگادار بكرێنەوە و سەریان لێ نەشێوێ و لە هەمبەر كاردانەوەی 
فڕۆكەڕفێنەكانیش  راهێنانی  بن.  خۆ  لەسەر  و  ئ��ارام  مسافیرەكاندا 
لە  یەكێك  ك���ەوت.  وەدوا  ك��ارەك��ە  حەفتە  چەند  خایاند.  م��اوەی��ەك��ی 
فڕۆكەڕفێنەكان نەخۆش كەوت و نەیتوانی بەشداری تەمرینەكان بێ. 
دەبوو تەواو ئەو كارانە بە نهێنی بمێننەوە. سەرۆكی ساواكیش ئاگای 
پیاوكوژە  دوو  تەنانەت  راهێنراوەكان  فڕۆكەڕفێنە  نەبوو.  شتانە  لەو 
بوو  خۆمەوە  بەدەست  كارەكان  هەموو  نەدەناسی.  مسافیرەكەشیان 
و من فەرماندەیان بووم. ئەو فێڵە، سەرنج و متمانەی بەختیار وەها 
لەسەركەوتنەكانی  بووە  یەكێك  فڕۆكەڕفاندنەكە  بەڵێ  كە  رادەكێشێ 
ببنە  دەدا هەردووكیان  فەرمان  خۆی دژی حەزرەتی خاوەنشكۆ، كە 
كاتی  لە  پیاوكوژەكان رۆژێكیان  لە  یەكێك  تایبەتیی خۆی.  پاسەوانی 

دەوڵەتی  راگەیەنراوی  دەیكوژێ.  و  دەدا  بەختیار  لە  فیشەكێك  راودا 
ك��وژراوە،  راوچییەكەوە  هەڵەی  سۆنگەی  لە  بەختیار  گوتی،  ئێراق 
بەڵام ئەو راوچ��ی و ب��رادەرەی دوو پیاوی س��اواك ب��وون، كە پێیان 
ئەسپێردرابوو حوكمی ئیعدامەكە جێبەجێ بكەن. حەزرەتی خاوەنشكۆ 
خۆی لە چاوپێكەوتنێكی رێكەوتنی 4ی فێبریوەری 1974ـدا لە زوریخ 
كوشت؟”  بەختیاری  خاوەنشكۆ  ح��ەزرەت��ی  پرسی:”ئاخۆ  لێیان  كە 

فەرمووی:”ئەوە ئێمە نەبووین، ساواك بوو.”
پلەدووەكانی  سەركردە  لە  بووم  یەكێك  خۆم  من  ئیتر  لەمەودوا 
ئاژانس و ئیتر قسەم وەعەرزی نەدەكەوت. بەڵام بە رواڵەت هەر بۆ 
شوێنەونكێ هێشتا هەر لەو بەشەدا هاوكاری دوو دكتۆرە ساختەكە 
بووم و لەسەر ئامانجەكەی خۆم واتە سۆراغگرتنی روقیە و رزگاركردنی 

لەو بەڵایەی بەسەر خۆی هێناوە، سوور بووم.
كۆتایی بەختیار هاوكات بوو لەگەڵ ئەو مانگانەی من هەوڵم دەدا 
لێپرسینەوە و پاش خەڵەتاندنی  لێپێچینەوە و  خۆم بخەمە نێو بەشی 
دكتۆر بیژەن و دكتۆر جیهانگیر كە بەڵێ دەمەوێ شوێن پێی روقیە 
هەڵگرم و فێری شێوازی شاپەرستیی بكەم و هەمیشە هەر لە ژووری 
بەرپرسی  بەشی  چوومە  دەب��م،  خۆیاندا  خزمەتی  لە  زانیارییەكان 
من  كە  دەمبینن  تیمسار سەرلەشكردا. خۆ  بندەستی  لە  راوەدوون��ان 
خۆم كابرایەكی نەرمونیان و بە بەزەیی نیم، بەڵام چونكە ئەم خوێنمژە 
بەستبوو،  پشتەوەڕا  لە  تەیمووری  و  چەنگیز  و  هەزار شمر  دەستی 
سەركردەكانی دیكەش هەر پێیان دەگوترا تیمسار، ئەمەیان بۆ ئەوەی 
كردووەتە  لەسەر  چاوێكی  كێیە  بزانێ  خۆیشی  و،  كامەیانە  بێ  دیار 

چوار چاو، ناوی دەنێم تیمسار سەرلەشكر. من خۆم ئیتر لە هاوینی 
1349ـەوە ئەوە دوازدە ساڵ بوو كە لە ئاژانسدا كارم دەكرد و كەم و 
زۆر لە پەروەندەكاندا دیتبووم كە چۆناوچۆن تۆمەتبار و تاوانباران وا 
لێ دەكەن دان بە شتەكاندا بنێن، بەڵام جانەوەری ئاوام قەت نەدیتبوو.

رۆژێكیان بە پێشنیاری دكتۆر بیژەن و دكتۆر جیهانگیر و سەرۆكی 
ئاژانس چوومە ژوورەكەی. لە پشت مێزەكەی دانیشتبوو و تا چەند 
نەبووە.  ئێمە  لە  ئاگای  بڵێی  وەك  هەڵنەبڕی.  هەر  سەری  خولەكێك 
من  كە  راگەیاندبوو  پێی  پێشتر  سەرجووخە)مفەوەز(ـێك  ئەگەرچی 
وەرگرتبووم.  بۆ  ئیجازەی چوونەژوورەوەی  و  هاتوومەتە سكرتاریا 
سەیرم كرد لاساییكەرەوەیەكی ئەوەندە لێزانە هەر نەبێتەوە. وك بڵێی 
قەت نەیناسیبێتم و نەیدیتبێتم. باشی لێ شارەزا بوو و جوان دەوری 
دەگێڕا. خەریكی هەڵدانەوەی پەروەندەیەكی ناسك بوو. ئینجا سەری 
هەڵێنا و بەبێ ئەوەی ئیجازە بدا دانیشم، نیوسەعاتێك باسی گەورەیی 
كردم  بۆ  شاپەرستەكەدا  خەڵكە  دڵی  لە  شا  خۆشەویستیی  و  ئێران 
كە لەگەڵ خوێن و دەماری ئێرانیاندا تێكەڵ بووە و بە دەمارەكانیاندا 
دەگەڕێ و شتی دیكەی لەو چەشنە. هەر دەتگوت ئەو شتانە لە رووی 
نێو  لە  دەخوێنێتەوە.  بوو،  دەستی  لەبەر  هەمیشە  كە  نووسراوێكەوە 
وازت  كە  باشە،  نیشانەیەكی  “ئەوە  هێنا:  روقیەشی  ناوی  قسەكانیدا 
خزمەتی  گیان  و  دڵ  بە  ئامادەی  و  هێناوە  خانەوادەكەی خۆشت  لە 

حەزرەتی خاوەنشكۆ بكەی.
ئینجا دەستی بە دوگمەیەكدا هێنا و كابرایەك بەناوی خاتی هاتە 

ژوورەك��ەی. منی بەو ئەسپارد و ئەمری كرد لە ژووری چاوەڕوانی 
چاوەڕێ بەم. پێم وایە دە خولەكێكی خایاند، خاتی هات و لەگەڵ خۆی 
بردمییە هۆڵێك، كە كۆمەڵێك پشكنەر دانیشتبوون و هەندێكیان بەپێوە 

راوەستابوون و منی بەوان ناساند.
و  شێوە  و  بووم  پەروەندەخوێندنەوە  خەریكی  من  مانگێك  چەند 
چەند  لەگەڵ  جاریش  دوو  یەك  بووم.  فێر  قسەدەركێشان  رێگەكانی 
ك��ردم.  بەشداریان  گیراواندا  و  تاوانبار  لە  لێپێچینەوە  لە  كەسێك 
گرینگترین مەئموورییەتی من لە چەند مانگی یەكەمدا چاوترسێنكردنی 
بەرپرسە  لە  یەكێك  پشتقایمیی  بە  ئەویش  ب��وو،  بەرپرسێك  ك��وڕە 
ئەو  بوو.  ژنەكەی  خزمی  كە  ژەنەراڵێك  و  حكوومەت  پلەبەرزەكانی 
ئەركە وەك تاقیكردنەوەیەك وابوو، كە ئاخۆ من كاری قورسترم پێ 

دەكرێ یان نا؟
سەربەڕێوەبەر4 نەیدەویست مل بۆ ئاژانس راكێشێ و كارمەندێكی 
لە  كۆنفدراسیۆن  قوتابییانی  هاوكاریی  بە  بوو  تۆمەتبار  كە  خۆی 
ئەورووپاوە بانگ بكاتەوە و رادەستمانی بكا. ئەم مەئموورییەتەش زۆر 
پێویست و بەسوود بوو. چونكە لە فەرتەنەكەی بەختیارەوە روانگەی 
كۆنفدراسیۆن  چالاكیی  سەر  چووبووە  هەموو  میدیاكان  و  ئاژانس 
سەر  هەڵیاندەكوتایە  قوتابییەكان  زۆرب��ەی  ئەمریكا.  و  ئەورووپا  لە 
كونسولگەرییەكان و داگیریان دەكردن و سووكایەتییان بە كارمەندانی 
باڵیۆزخانەكان دەكرد، كەلوپەل و مێز و كورسی و مەكینەی تایپیان 

4- سەر بەڕێوەبەر: واتە بەڕێوەبەری هەموو بەڕێوەبەرایەتییەكان. من ئەوەم پێ 
لە بەڕێوەبەری گشتی دروستترە.

جاری  و  دەدڕان��د  خاوەنشكۆیان  حەزرەتی  وێنەكانی  و  دەشكاندن 
پۆلیس دەهات و  تا  پێكدا دەدران  واش بوو چەند سەعاتان شتەكان 
دەریدەكردن و دەیگرتن. جا كە باڵیۆزخانەش ساكاڵای دەبردە دادگا، 
بڕە پارەیەك لە قوتابییەكان دەستاند و دەبڕایەوە. زۆربەی جاران ئەو 
لە زۆربەی  لە سندووقی كۆنفدراسیۆن دەستاند كە  پارەیەشیان  بڕە 
شارەكانی ئەورووپا و ئەمریكا لقی هەبوو. كەوابوو بەرەنگاربوونەوە 
حكوومەتی  پێگەی  و  ئاژانس  روانگەی  لە  ئەوانەداچوونەوە  بەگژ  و 
پادشایەتی و گەورەیی حەزرەتی خاوەنشكۆوە، لە سەرووی هەموو 
شتێكەوە بوو. جا وەرە لەو دەمەدا فەرخە بەرپرسێك كە گونی خۆی و 
پیاز لێك ناكاتەوە، بێ و پێشی هەوڵ و تێكۆشانەكانی ئێمە بگرێ. من 
و ژنێكی ژیكەڵە پێمان ئەسپێردرا حەیای ئەو خوێڕییە بەرین. كارێكی 
ئاسان نەبوو. چەند رۆژان لەگەڵ ژنە تەمرینمان كرد. ئەو بوو بە ژنێكی 
ناز و لەنجەفرۆش ـ لەو ژنانەی دەستی هەموو كەسیان پێ رادەگەیشت 
ــ و منیش پیاوێكی بەدەمار و بەغیرەت. دوو سێ رۆژان باش كارمان 
كرد. گاڵتەجاڕ بوو و شێلگیریش. جاری وابوو پێدەكەنین و جاری واش 
بوو لەسەر جووڵەیەكی هەرزەكارانەی ژنە یان تەوس و توانجێكی من 
كڵاومان تێكەڵ دەبوو. تا ئەو رۆژەی خاتی هات و تاقیی كردینەوە. 
یانەی ئەفسەراندا بەزم  لە  ئەو ئەركەمان وەختێك پێ ئەسپێردرا كە 
و ئاهەنگێكی شكۆمەندیان بۆ زەماوەندی ئەم جەنابی سەربەڕێوەبەرە 
لەگەڵ یەكێك لە خاتوونە دەرسخوێندووەكانی بنەماڵەی ژەنەراڵ گرتبوو 
و لە هەموو كۆڕ و كۆبوونەوەیەك باس باسی جوانیی بووكەخان و 
مێرخاسیی زاوا زێڕینە بوو. چەند مانگ پاش ئەو زەماوەندە وا دانرا 

بۆ كارێكی پێی ئەسپێردرابوو بچێتە ئیسفەهان. من و خانمە ژیكەڵەش 
لێ  ئ��ەوی  كە  دابەزیین  هوتێلە  لەو  رێك  و  بووین  ترۆمبێل  س��واری 
بوو. شەوێ لە هوتێلی شاعەباس كۆمەڵێك خواپێداو خەریكی خۆشی 
نەبوو كە  راب��واردن دەب��وون و بۆ ژنە ژیكەڵەكە كارێكی ئەستەم  و 
بڕفێنێ و جەنابی سەربەڕێوەبەر هەڵخەڵەتێنێ.  لەنجە دڵان  ناز و  بە 
چوونە  م��ەش��رووب  خ��واردن��ەوەی  و  نانخواردن  پ��اش  هەردووكیان 
نیوسەعاتێكی  بن.  پێكەوە  سەعاتێك  چەند  ئ��ەوەی  بۆ  خەو،  ژووری 
نەبرد، منی برا چكۆلەتان كە بەحیساب مێردی خانمە ژیكەڵەكە بووم، 
بە كەشم و نەشمەوە لەبەر دەرگای ژووری خەوەكەیان راوەستابووم 
و لە دەرگام دەدا. كاكم حەزی لێ نەبوو دەرگای ژوورەكە بكاتەوە 
و هات و هاواری منیش كە جار بە جار بەرزتر دەبۆوە و پاڕانەوە و 
لاڵانەوەی ژنە ژیكەڵە ناچاری كرد دەسبەجێ هەر بە بندەرپێكەیەوە 
بێ و دەرگاكە بكاتەوە. وەژووركەوتنی من و مل لەبەرملنانی كابرای 
مێباز و تێهەڵدان لە ژنە و هەڕەشەی كوشتن ئەوەندە حەیابەرە بوو، 
و  بوونەوە  كۆ  هوتێلەكە  بەڕێوەبەری  و  هوتێل  خزمەتكارەكانی  كە 
مەسەلەیە  لەو  پۆلیس  ش��ەوە  ئەو  هەر  دان��را  وا  و  كردینەوە  لێكیان 
ئاگادار بكرێتەوە. من دەستی خانمە ژیكەڵانەكەم گرت و لەوێ بۆی 
بە جەنابی  دا  نامەیەكی  هوتێل  بەڕێوەبەری  بەیانییەكەی  دەرچووین. 
سەربەڕێوەبەر، كە شەوی پێشتر یەكێك بۆی لە كونی كلیلی دەرگای 
ژوورەكەی ئاخنیبوو. لەسەری نووسرابوو: “ئاوا پیاو بەبووك دەبەن.”
لە  بزەیان  ئەو  نەزانێ  بوو  ئاقڵتر  لەوە  كاكی سەربەڕێوەبەر زۆر 
كوێوە پێوە كردووە. هەڵبەت یەكێكی دیكە لە ئەرك پێ ئەسپێردراوەكانم 

ئەوەش بوو كە حەیاچوونەكەی ئیسفەهان لە هەموو جێیەك بەتایبەتی 
لە نێو دۆست و كارمەندەكانی بندەستی جەنابی سەربەڕێوەبەردا بڵاو 

بكەمەوە.
كاری لەو چەشنە و پێكهەڵپڕژان لەگەڵ تازە مامۆستایەكی زانكۆ، 
كە لەكاتی گوتنەوەی مێژوودا باسی ئازادی و دیموكراسیی دەكرد و 
جاروبارە ئاماژەیەكی بە سەرەڕۆیی و دەسەڵات و ماڵ و سامان و 
پێگەی دەسەڵاتداران دەكرد و مەبەستیشی دیارە “شا” و ئاژانس بوو، 
لە رێگەی نێوان “چیزەر و دزاشیب” یەكێكی دیكە بوو لە ئیمتیحانەكانی 

من بۆ دەرچوون لە بواری لێپێچینەوەدا.
خولی راهێنان و تاقیكردنەوەكەم هێشتا تەواو نەببوو كە رووداوەكانی 
سیاهكەل روویان دا و لە رێبەندانی 1349 بە دواوە هەرچی كارمەند 
و سیخوڕ و قوڵەچۆماغی ئاژانس بوون دژی چریكەكان رێك خران. تا 
ئەو دەم من لە لێپرسینەوە و لێپێچینەوەكاندا بەشدار نەدەبووم. جار 
و بارە كە كار دەگەیشتە ئەوەی لە كابرای تێكدەر هەڵدەن، من سەیرم 
دەكردن و بەشێكیش لە راهێنانەكانم ئەوە بوو چاودێر بم و لەگەڵ تۆزە 
تەمبێكردنێك رابێم تا خراپكاران دان بە تاوانەكەیاندا دەنێن. هاوكارە 
رێزدارەكانم رێگەیان نەدەدام بەشداری تۆقاندن و ترسوەبەرنانەكانیان 
چریكەكان  هێرشی  یەكەم  1349ـ��دا  رێبەندانی  لە  وەختێك  بەڵام  بم. 
دەبوایە  ه��ەم��ووان  ب��وو.  مانا  بێ  راهاتوویی  ئیتر  ك��رد،  پێ  دەستی 
دەست بەكار بن. یەك دوو هێرشی چریكەكان بۆ سەر پۆلیسخانەكان 
لە  كە  سیاهكەل  تێهەڵچوونەكەی  و  بانكەكاندا  بەسەر  دەستگرتن  و 
ئاكامدا پانزەكەس ئیعدام كران و بە شوێن نۆ كەسی دیكەوە بوون كە 

وێنەكانیان لە دار و دیوار دابوون، رووداوێكی سامناك بوو. من كە 
سەیری ئەو وێنانەم دەكرد هەڵدەلەرزیم. نەكا روقیە یەكێك بێ لەوان. 
تەلەفۆنی  لاهیجان،  بانكی  ببووە سەرۆكی  كە  مووساگیان  رۆژێكیان 
لێی  ئاگام  بوو  دەمێك  بوو،  پێم سەیر  پرسی.  ئەحواڵمی  و  كردم  بۆ 

نەمابوو. لە روقیەی پرسی:
“پێم وایە لە فوومەن دیتوومە. ئەو نەیناسیمەوە. بەڵام دڵنیام خۆی 
نەیدەویست  یان  نەیبیست  یان  بانگم كرد، روقیە، روقیە..  بووە. چیی 
تووشم بێ. ئەی هیچ ئاگات لێی نییە؟ مێردی كردووە؟ لە فۆمەن چ 
دەكا؟ ئەگەر لەدەستم بێ، هەموو شتێكی بۆ دەكەم. ئامادەم لە بانكیش 

ئیشێكی بدەمێ.”
ئیتر گومانم نەما كە روقیەش چووەتە گەڵ چریكە فیدارییەكانەوە 
دی��واران��ەوە  بە  ئەویش  وێنەی  لەوانەیە  سبەی  نا  و  ئەمڕۆ  ه��ەر  و 
بدەن. راستە من حیسابی خۆمم لە هیی روقیە جوێ كردبۆوە، بەڵام 
نیگەرانیی دایكم ئۆقرەی لێ بڕیبووم. هەر شتێك بێ، لە داوێنی دایكم 
بەرببۆوە و كچی دایكم بوو. دڵنیا بوومەوە كە مووساگیانیش یەكێكە 
لە سیخوڕەكانی ئاژانس. شتێكی لەبارەی روقیەوە بیستووە و ئێستاش 
ئاگادار  من  ئەوەی  بۆ  بیانوو  كردووەتە  فوومەن  لە  ئەوی  دیتنەكەی 
نە  و  دیتووە  روقیەی  نە  و  ب��ووە  فوومەن  لە  ئ��ەو  ن��ەك  و  بكاتەوە 

بانگیشی كردووە.
لە  هەفتەیەك  لێپرسینەوەدا چەند  و  لێپێچینەوە  راهێنانی  لە خولی 
ئێڤین مامەوە. هەر جارێكی دەرفەتم دێنا، لە كونی دەرگاكەوە سەیری 
ئەو ژوورانەم دەكرد كە هاوار و ناڵینیان لێوە دەهات و دەترسام لە 

نەكاو چاوم بە روقیە بكەوێ. جارێكی كچۆڵەیەكی وشكەڵاتووی داماوم 
نەموێرا  بەڵام  ئەوە خوشكمە.  كە  بێنم  بەخۆم  بڕوا  دەمەویست  دی، 

جارێكی دیكە بگەڕێمەوە و لە كونی دەرگاكەوە سەیری بكەمەوە.
نایشارمەوە كە من لە قۆناغی راهێناندا ئامرازەكانی ئەشكەنجەكردنم 
زۆر دیتووە. قەمچی و داری كارەبایی و گاز و كەلوپەلی دیكەش. بەڵام 
مامۆستاكەمان واتە جەنابی دكتۆر فەرید كە لە ئەمریكا فێری ئەو هونەرە 
پیرۆزە ببوو و لەو فڕۆكەیەدا كە بەربۆوە گیانی بە نیشتمان بەخشی، 
ئێمەی قوتابییانی لێپێچینەوەی دڵنیا دەكردەوە كە، ئیتر ئەم ئامرازانە 
سەردەمی  ساڵەكانی  یەكەم  لە  ئەمانەیان  وەرناگیردرێ.  لێ  كەلكیان 
سەرۆكایەتیی تەیمووری بەختیار لە ئیسراییلەوە هێناوە و، ئیتر كۆن 
لە  خۆی  خاوەنشكۆ  حەزرەتی  جەنابی  ناكرێ.  پێ  كاریان  و  بوونە 
دیمانەیەكدا فرمووبوویان: “ئێمە كەرەستەی جەنگی دەروونیمان هەیە 

كە زۆر لە شێوازەكانی ئەشكەنجەی سەدەكانی ناڤین كاریگەرترن.”
بە وتەكانی حەزرەتی خاوەنشكۆ هەیە،  ئیمانم  جا منیش كە زۆر 
لە رۆژنامەكانی دەرەوەی  قبووڵە. بەڵام ئەوەی  فەرموودەكانی ئەوم 
وڵات���دا خ��وێ��ن��دووم��ەت��ەوە ئ��ەو م��اوەی��ەی ل��ەوێ ژی���اوم و ئ���ەوەی لە 
پەروەندەی چریكەكاندا خوێندوومەتەوە ئەوانە دەگێڕمەوە و راست و 

درۆی ئەو شتانە بۆ خوێنەران بەجێ دێڵم.
من خۆم هەرگیز لە ئەشكەنجەدانی هیچ تاوانبار یان تۆمەتبارێك 
یان چریك یان تێكدەرێكدا بەشدار نەبووم. لە راڕەوە دوورودرێژەكانی 
یەندیخانەی ئێڤین دیتم جەللادێك بە قەمچییەك كچێكی رووت رووتی 
وەبەرخۆی داوە و لەبەروبەری راڕەوەكە ئێمەی ساواكی راوەستابووین 



140

لە  پێلەقەیەكی  پیاوەكانی ساواك  لە  یەكێك  كە جار جارێ  دیتمان  و 
وەپێش خۆی  قەمچی  زەب��ری  بە  دیسان  و  دەیخست  و  دەدا  كچەكە 
دەداوە. ساتێك بەرچاوم تاریك بوو، دڵم تێكەڵ هات و، ئەژنۆم لەرزین 
رووتی  قوونی  كە  دایكمن  و  خێزانەكەم  و  روقیە  ئ��ەوە  وەمزانی  و 
لە  كە  ناتوانن هەستنەوە.  ئیتر  و  دەزریكێنن  و  دەك��ەون  و  رادەك��ەن 

نەخۆشخانە وەهۆش خۆم هاتمەوە، نەمدەزانی چیم بەسەر هاتووە.
تەنیا  و  بووە  تەواو  راهێنانەكەم  خولی  گوتم،  پێیان  ئەوەندە  هەر 
لێپرسینەوەی هێمن و بێ هات و هەرام پێ دەسپێردرێ. ترسی وەم 
سەرلەشكر  تیمسار  بەڵام  بكەن.  دەرم  ئاژانس  لە  یەكسەر  هەر  بوو 
گەورەیی كرد و بێ و نەبێ لای خۆی گوتوویەتی ئەو یارۆیە كۆمەڵێك 
نییە  باش  و  بەدەستەوەیە  ئێمە  كاركردنی  شێوازی  لەسەر  زانیاریی 
ئاگاداری  پەروەندەكاندا  لە  بەتایبەتی كە  بڕوا.  بكەین  بەرەڵای  هەروا 
پێوەندیی نێوان من و شێخۆ بوو و، بۆیان باش نەبوو لەو قاسید بن. 

لەبەرچی؟ لێم روون نییە. بەڵام هەر كەسە و گونڕەشێكی هەیە.
رزگاربووانی  لەگەڵ  قسەكردن  لە  و  پەروەندەكان  لە  من  ئەوەی 
روون  لێم  ئەورووپا  لە  شارەوانی  ژێرزەمینەكانی  و  ئێڤین  زیندانی 
لە  بێ  هەرچۆنێك  دەب��ێ  من  ژیانی  چونكە  دەینووسمەوە،  بۆتەوە، 

غوربەتدا تێپەڕێ.
ئەو رووداوانەی لە رێبەندانی 1349ـەوە تا بانەمەڕی 1350 قەومان، 
بە رای فیداییەكان و )جانباختەگان(ەوە5، حەماسەیەكی لەبیرنەكراوە. 
ئێمەی  بە رای  ــ  دێنم  بەكار  بەشەدا من دەستەواژەكانی خۆیان  لەم 

5- جانباختگان: گیانبەختكردووان، ئەوانەش تاقمێكی دیكە بوون.

دووپاتەی  با  و..  و شێت  گەمژە  و  خایین  تێكدەران  هەموو  ساواكی 
كۆمەڵێك  ئەوان  خاوەنشكۆشەوە  حەزرەتی  روانگەی  لە  ــ  نەكەمەوە 
پێشكەوتنی  پێشی  دەیانەویست  كە  بوون،  كەللەكەر  گەوجی  گەنجی 
خاوەنشكۆ  حەزرەتی  جەنابی  چونكە  بگرن.  میللەتەكەمان  و  وڵات 
رایگەیاندبوو كە لە وڵاتەكەیدا هەموو جۆرە ئازادییەك هەیە، جگە لە 

ئازادیی خیانەتكردن.
رۆژی  كە  دەزان��م  ناهێنم.  حەماسەیە  ئەو  تاقەسواری  ن��اوی  من 
ئێستا سەرەڕای  تا  و  رایكرد  بەندیخانە  لە   1352 خاكەلێوەی  پێنجی 
لەو  یەكێكە  ئێرانە و  لە  كە  لە مووساگیان  لێكۆڵینەوەیە  ئەو هەمووە 
ساواكییە لێزانانەی سات و سەودایەكی لەگەڵ من هەیە و، لە شێخۆش 
كە ئەوكاتی لە لەندەن دەژیام بەردەوام دیتوومە و لەو بوارەدا لەگەڵ 
ئەویش هێناومانەتە بەر باس، هیچ زانیارییەكم دەست نەكەوتووە كە 
نا و، لە كوێ دەژی و چ دەكا و  ئاخۆ ئەو ژنە هێشتا زیندووە یان 
تەنانەت  نا.  یان  سوورە  خۆی  باوەڕەكەی  لەسەر  هەر  هێشتا  ئاخۆ 
فەرزانیش كە دواتر لە ئەوووپا لەگەڵی بوومە برادەر، هیچ هەواڵێكی 
ئەو ژنەی نەبوو. بەڵام دەزانم كە ئەو كچە بیستوچەند ساڵانە، چەند 
مانگان پاش گیرانەكەی هەر لە تەختی ئاسنین بەسترابۆوە و رۆژێ 
ساردوسووك  قسەی  و  جنێو  و  ه��ەرا  و  هات  بە  ئەویش  جار  سێ 
بە بەندییەوانەكان، ئیجازەی دەدرایە بچێتە ئاودەست. بە قەمچییەكی 
هەستیارەكانیان  شوێنە  باتۆن  بە  و  دەدا  لێیان  كارەبایی  سیمیی 
دەسووتاند. جارێك هەوڵی دابوو بە چەنگاڵ قوڕگی خۆی هەڵدڕێ و 
خۆی بكوژێ. بیستبوویەوە كە ئازادیخواز و شۆڕشگێڕی بەرازیلی بە 

ددان زمانی خۆی لەت كردبوو بۆ ئەوەی نەتوانێ وەڵامی پرسیاری 
لێپێچەرەكان بداتەوە. ویستی لاسایی ئەو بكاتەوە بەڵام بۆی نەچووە 
سەر. ئەو كچەیان لەبەرچاوی چەند پیاو لەسەر زگ راكێشا. رووت 
بە  تەنیا  ئ��ەوەش  بكا.  لەگەڵ  زینای  دا  هەوڵی  پیاوێك  بوو.  قووت  و 
ئیجازەی تیمساری سەرلەشكر دەكرا. بە گاز هەموو گۆشتی لەشیان 
ژوورێكی  لە  ج��اران  چەند  خۆم  من  نەدەدركاند.  قسەی  و  دەپچڕی 
تەنیادا لەگەڵ ئەو ژنەی لەبەر دەرگاوە راوەستابوو بۆ ئەوەی نەهێڵێ 
پێی  و  دەدام��ێ  جنێوی  ك��رد.  ئامۆژگاریم  خۆش  زمانێكی  بە  بكا،  را 
دەكردەوە:  پاتەم  هەر  نەدایە.  گوێم  بێگانەپەرست.  و  دەگوتم، جەللاد 
نایەتەوە؟  بەخۆتدا  بەزەییت  بۆچی  دەدەی؟  ئازار  ئاوا  خۆت  “بۆچی 
بۆچی فریوی كۆمەڵێك خەڵكی نەزان دەخۆی. بیر لە دایك و باوكت 
بكەوە. ئەوان ئازار دەچێژن. ژیانیان فەوتاوە. برایەكت بە كوشتن دا. 
برا چكۆڵەكەشتیان گرتووە. هەر ئەوەندە بنووسەر برادەرەكانت كێن، 
بەر دەدرێی. پارەت دەدەنێ، دەتوانی بچی بخوێنی. بۆكوێت حەز لێ 
ئەوانە كێن؟ مەگەر  “گەل”.  “گەل”،  ئەوەندە مەڵێ  بكەی.  بوو سەفەر 
حەزرەتی  شتم.  زۆر  دژی  من  دێ.  پێتدا  بەزەییم  من  نیم؟  گەل  من 

خاوەنشكۆ...”
پێم  دەیەویست  و  دەبوو  ئامبازم  زامار  نێچیرێكی  وەك  ناكاو  لە 
هەڵپڕژێ و جنێوی دەدا و قسەی ساردوسووكی پێ دەگوتم و دوایی 
هێور دەبۆوە و گۆرانیی دەچڕی: “بڕۆ ئەو داوە دانێ بۆ مەلی تر... 

هەڵۆ هێلانەكەی زۆر بەرزە قوربان.”
ئەمری  ح��ەزرەت��ی خاوەنشكۆ  كە  بێ  چ��او  لەبەر  ئ��ەوەم��ان  دەب��ێ 

فەرمووبوو، هیچ ژنێكی چریكی نەكوژرێ. دیارە بەزەیی ئەو لە جێی 
خۆی، بەڵام ترسی میدیا بیانییەكانیش لەگۆڕێ بوو و نەدەبوایە بیانوو 
بدرێتە دەستی بەرهەڵستكاران. بەتایبەتی كە قوتابییەكانی كۆنفدراسیۆن، 
كە هیچ كەس نازانێ چۆن دەیانزانی و ئەو زانیارییانەیان لەكوێ دەست 
دەكەوت و لە رۆژنامەكانیاندا بڵاویان دەكردنەوە. چونكە كچە دەیزانی 
كوڵیو  ئاوی  گرت.  خواردن  لە  مانی  رۆژان  دوازدە  بیكوژن،  ناتوانن 
بەقوڕگداكردن و هەڕەشەی لێدانی دەرزییەكی قسەدركێنیش هیچ كاری 
تێ نەكرد. برا بچووكەكەیان كە شێت ببوو، هێنایە لای. هەر مێشێكیشی 
میوان نەبوو. گووی خۆیان لە زاری كرد و لە دەموچاویان هەڵسوی. 
شێتی  بە  و  هەڵگرن  لێ  دەستی  ل��ەوەی  جگە  نەما  چار  هیچ  ئاخری 
نەدەدا، شیعرەكانی  ئەشكەنجەیان  كە  لەو سەعاتانەدا  بدەن..  لەقەڵەم 

وان ترۆی ڤێتنامیی بە گۆرانی دەگوتەوە.
تۆمەتی ئەو كچە ئەوە بوو كە لە نووسینی تراكت و بانگەشەكانی 
“ناكشێینەوە  نووسیوە:  شیعری  دی��واران  لەسەر  و  بووە  سیاهكەلدا 

هەنگاوێ هەتاكو دەمی مردن.”
ئیمانیان  هەموویان  ه��ەر  ئ��ەوان��ە  ن��ەب��وو.  دروشمێك  تەنیا  ئ��ەوە 
چۆن  چییەە.  نەمدەزانی  هەر  من  كە  شتەی  ئەو  هەبوو.  شتانە  بەو 
بەڵام  نازانستییانە  و  بنەما  بێ  لێكدانەوەیەكی  بە  دەكرێ  بنیادەمێك 
خەڵك خەڵەتێن كۆمەڵێك خەڵك باوەڕمەند بكات بەبێ ئەوەی یەكتریان 
دیتبێ و ناسیبێ و وایان لێ بكا لەو رێیەدا گیانی خۆیان بەخت بكەن. 
ناوی  گرت.  ئاگادارییەكاندا  بڵاوكردنەوەی  كاتی  لە  لەوانەیان  یەكێك 
ناهێنم. نازانم زیندووە یان مردوو. پەروەندەیەكی زۆر قورسی هەبوو. 

كاربەدەستەكان هەموویان ئەویان نیشانی یەكتری دەدا. دەستێكی پێنج 
سەنتی مەتر لە دەستەكەی دیكەی كورتتر بوو.

بە  بوو  یانی  گرتبوویان.  ئاگادارییەكاندا  بڵاوكردنەوەی  كاتی  لە 
و  كرد  رایان  ماتۆڕسوارەكانی  هاوڕێ  ئەنگاوتیان.  و  تێكهەڵچوونێك 
پاسەوان و ساواكییەكان نەیانتوانی بیانگرن. نەیانتوانی ناو و نیشانی 
راكردووەكان لەو بریندارە وەرگرن كە برینەكەی كێم و چڵكی كردبوو 
و ئیتر نەشیدەتوانی بجووڵێ. چونكە بێهۆش كەوبتوو و تەنانەت فریا 
دەیانبردە  بكوژێ.  بوو خۆیشی  پێی  بەو حەبە سیانیدەی  نەكەوتبوو 
ناتوانن هیچ زانیاریییەكی  ئەشكەنجەگا و ئەشكەنجەیان دەدا. دیسان 
لێ وەرگرن. جارێكی دەرفەت دێنێ و لە پەنجەرەوە خۆی هەڵدەدێرێتە 
حەوشەكەوە. هیچی لێ نایە، تەنیا تەقەڵەكانی زگی دەپسێن. هەوڵەكەی 
بۆ ئەوەی دڵ و ریخۆڵەی خۆی بێنێتە دەری تا بمرێ، سەری نەگرتبوو.

هەمووان وایان دەكرد.
و  كرد  باسم  لەسەرەوە  چریكەی  كچە  ئەو  برای  لەگەڵ  گەنجێك 
گوتم چۆنیان ئەشكەنجە دەدا، گوللەی وێ كەوت و لەو چركەیەدا كە 
تەنیا كەوتەوە، سیانیدەكەی قووت دا بۆ ئەوەی هاوڕێكەی پێوە نەكا. 
ئەوانە هەمووان بەیەكتریان دەگوت هاوڕێ. رفاندیانە خەستەخانە بۆ 
ئەوەی نەهێڵن بمرێ. بەڵام مرد و ئەو پرستارەی نەیتوانیبوو رزگاری 

بكا، درایە دادگا و سزا درا.
و  دەپرسییەوە  ئەشكەنجەدراوەكەیان  كچە  ب��رای  لە  دەم��ەی  ئەو 
ئەشكەنجەیان دەدا، هاوار و جنێو و ناڵینەكەیان لە سەر شریتێك راگرت 
و لە كاتی لێپرسینەوەدا بۆ برا بچووكەكەیان گرت، یانی ئەوە هەر ئێستا 

نهێنییەكان  ئەگەر  تۆ  دەدەی��ن،  ئەشكەنجە  بچووكەكەت  برا  خەریكین 
بدركێنی، ئەو رزگار دەكەی. برا بچووكەكەیان ئەوەندەی زۆر لێ كرا، 
مێشكی تێك چوو و، رۆژێكیان لاقی خاتیی گەست و ئیتر ئەقڵی لەكار 

كەوت. لەو سۆنگەیەوە دووهەزار تمەنیان بە خەڵات دایە خاتی.
بەردەدا  و  بگرە  لە  دەكا.  پێوەی  خۆی  هاوڕێیەكی  دیكە،  چریكێكی 
و  یەك  ئەوەندەی  ترۆمبێلەوە.  نێو  دەیخەنە  و  دەستێنن  لێ  چەكەكەی 
دوو سیانیدەكەی قووت دەدا و ئاڵقەی ئەو نارنجۆكەی لە بن كراسەكەی 
شاردوویەتەوە رادەكێشێ و دەیخاتە پێش سەیارەكەوە. خیانەتكارەكە 
دەیەوێ فڕێی بداتە دەرێ، نارنجۆكەكە دەتەقێتەوە و هەردووكیان دەمرن.
چریكێكی دیكە بەناوی چەنگیز لە تێهەڵچوونێكی بەهاری 1350ـدا 
توانیی خۆی رزگار بكا. لە رەزبەری هەر ئەو ساڵەدا ئەو خانووەیان 
و  هاتەوە  مەئموورەكەدا  دوو  بەگژ  دەژی��ا.  تێدا  ئەوی  كە  دا  گەمارۆ 

دوایین فیشەكی بە ساواكییەكانەوە نا و بە نارنجۆكێك خۆی كوشت.
ب���رای ك��چ��ە ئ��ەش��ك��ەن��ج��ەدراوەك��ە پ����ازدە رۆژ ت��اق��ەت��ی ه��ەم��وو 
ئەشكەنجەیەكی هێنا. هێندەیان بە مست و پێلەپە لێ دابوو گورچیلەكانی 
دڕان و خوێنی دەمیزت. دڵی راوەستا و مرد. گوتیان بە مشار هەر 

دوولاقیان بڕییەوە و بە تەور پەنجەكانیان پەڕاند.
ئەشكەنجەكان هەر بەو شێوەیە نەبوون. وەك حەزرەتی خاوەنشكۆ 
فەرمووبووی، ئاژانس كەرەستەی رۆحپڕووكێنی هەبوو، كە زۆر لەو 

ئەشكەنجە سەدە ناوەڕاستیانە كاریگەرتر بوون.
چەند لەگەنێكی خوێناوییان پێشانی كچە ئەشكەنجەكراوەكە دا، كە 

براكەی پاش نەخۆشكەوتن تێیان رشابۆوە.

و  دۆس��ت  ن��اوی  و  نەدركێنی  قسە  “ئەگەر  گوتبوو:  برایەكیان  بە 
بۆ  لات،  دێنینە  قووتی  و  رووت  بە  خوشكەكەت  نەڵێی،  هاوڕێكانت 

ئەوەی غیرەتت بجووڵێ.”
یەكێكی دیكە لە رێگەكاتن، شانۆی ئیعدامكردن بوو.

زیندانییەكەیان  گوللەبارانكردن  مەبەستی  ب��ە  بەیانی  ك���ەڕەی 
بۆ  ئیعدامیان  دەس��ت��ەی  و  دەب��ەس��ت��ەوە  دارێ��ك  لە  بەچاوبەستراوی 
دادەمەزراند. حوكمی ئیعدامەكە دەخوێنرایەوە. چەند چركەیەك بەر لە 
تەقەكردن یەكێك خۆی دەگەیاندێ و هەرای دەكرد: “فەرمان هاتووە 

ئیعدامەكە راگرن.”
بۆ  دڵنیا بوو كە  نەمخوێندووەتەوە بەڵام شێخۆ  لە هیچ كوێ  من 
شكاندنی نەوابی سەفەوی، ژنێكی رووت و قووت لەبەر چاوی سەمای 
كردووە. یەكێك لە رێگەكانی دیكە نەرمونیانی و بەزەیی كاربەدەستان 
بەخۆیدا  دادگ��ادا  لە  تۆمەتبار  مەبەستەی  بەو  لێپێچینەوە،  پاش  بوو 
تەواو  بەبێ سەرئێشە  دادگاییەكە  ئەوەی  بۆ  هەرا،  نەیكاتە  و  بێتەوە 
بێ و هیچ هەواڵێك درز نەكاتە دەرەوە. من ئەقڵم نەیدەبڕی كە دادگا 
بۆ چ دەبێ. ئەوانە دژی خەون و ئارەزووەكانی حەزرەتی خاوەنشكۆ 
بوون، كەوابوو دەبوایە سزا بدرێن. ئیتر ئەو هەمووە دامودەستوورەی 
و  فەرەنسا  رۆژنامەكانی  دەست  بدەنە  بیانوو  ئەوەی  بۆ  بوو؟  چ  بۆ 
بەشدار  چریكەكاندا  دادگاییكرانی  چەند  لە  خۆم  من  كۆمۆنیستەكان. 
بووم و جاری وابووە ئەوە تاوانبارەكان بوون كە دەبوونە سكاڵاكەر. 
سەعات  دوو  ئ��ەح��م��ەدزادە  بەناوی  یەكێك  ن��ەدەب��ەس��را.  زاری��ان  خۆ 
شێوەی  و  داوە  لێك  ئێرانی  و  ن��اوەڕاس��ت  رۆژه��ەڵات��ی  ب��ارودۆخ��ی 

دەسەڵاتی ئیمپریالیزمی وێنا كرد. هەر ئەو ئاغایە، ئەشكەنجەگەرێكی 
زۆر باش رەقاندەوە. دەقاودەق قسەكانی لە رۆژنامەكاندا بڵاو بوونەوە. 
یەكەم رۆژی  لە  تاوانباران هەر  رۆژنامەیەكی دیكە نووسیبووی، كە 
سیمیی  قەمچیی  بە  پێشدا  لە  دەدرێ��ن.  ئەشكەنجە  قۆڵبەستكرانیاندا 
كارەبایی لێیان دەدەن و دوایی پسپۆڕانی كاراتێ و جۆدۆ لە تێكدەران 
بەردەبن و زەبری گورچووبڕیان لێ دەدەن بەبێ ئەوەی شوێنەواری 
بمێنێتەوە. چریكەكان زۆرجاران لەهۆش دەچن و زۆر جاریش هەیە 
دەست و پێ شكاو دێنەوە ژوورەكانیان. ئەو رۆژنامانە شێخۆ كۆی 
كردوونەوە و من لە ئەورووپا لەبەرم گرتوونەتەوە و ئێستاش هەر 

كاتێك پێویست بێ بڵاویان دەكەمەوە.
ئێڤین  زیندانی  لە  ساواكییەكان  واب��ووە  ج��اری  لێپێچینەوانە  ئەو 
لە  ش��ارەوان��ی  كاربەدەستانی  ه��ەب��ووە  واش  ج��اری  و  ك��ردووی��ان��ن 
ژێرزەمینەكانی بینای شارەوانیدا. كێبڕكێی نێوان شارەوانی و ساواك 
بێ  و  بەزەبروزەنگتر  دیكە  ل��ەوی  و  كامە  هەر  ئ��ەوەی  هۆی  دەبێتە 
بەزەییانەتر تۆمەتبارەكە ئەشكەنجە بدەن و زووتر قسەی لێ دەركێشن. 

بەر لەوەی تۆمەتبار و تاوانبار بمرێ. 
لەگەڵ چریكەكان  زمانی خۆش  بە  دادگایی،  لە  بەر  رۆژێك  چەند 
نەرمیان  جێی  و  دەدەن��ێ  خۆشیان  خواردنی  دەك��رێ.  هەڵسوكەوت 
و  سەربەخۆیە  سوپا  دادگ���ای  ك��ە  دەنوێنن  وا  و  دەك���ەن  داب��ی��ن  ب��ۆ 
تۆمەتبارەو  هەر  دەبێ.  دادپەروەرانە  تاوانباران  لەسەر  داوەریكردن 
دەبێ بە دەستوخەتی خۆی بیروباوەڕ و هەوڵەكانی خۆی بنووسێتەوە 
بەبێ یارمەتیی پارێزەر. بڕیاری ئاژانس بە واژۆی تیمسار سەرلەشكر 

دەوێرێ  دادوەر  كام  و  هەیە  پەروەندەكەدا  لە  تاوانبارانەوە  لەبارەی 
حوكمێكی پێچەوانەی ئەمری ساواك دەربكا؟

و  داغ  ئاسەوارێكی  هیچ  دادگاییكردندا  كاتی  لە  دەدا  هەوڵ  ئاژانس 
دروێشە بە گیانی تاوانبارەوە نەمێنێ و دیار نەبێ. دیارە ئەوە هەمیشە 
جێبەجێ ناكرێ. ئەوانەی سەردەكەون و دەتوانن قسەیان لێ دەركێشن 
لە  كە  رایانگەیاندووە  ئینگلیز  و  فەرەنسا  رۆژنامەكانی  دەكرێن.  خەڵات 
ماوەی مانگێكدا لەبری كاری زیادە و پاداش، سێ هەزار تمەنیان بە ژنێك 

داوە. لەو كاتەوە تا ئێستا بە ترۆمبێلی پەیكان هاتوچۆی ئێڤین دەكا.
و   1349 ساڵی  دەگ��رێ.  ساواكییەك  بەرۆكی  نەگبەتی  هەیە  جار 
لە ترسی  لە داو دەخست، هەندێكیان  1350، كە چریكە فیداییەكانیان 
مار خۆیان دەخستە زاری حەزیاوە. كابرایەك بەناوی حوسێن پوور 
كە دەیگوت ئەندازیارم، بەبێ پرینگانەوە هەر كەسی دیتبایە ئەوە بێكار 
بە شەقامەكاندا دەخولێتەوە، بە تۆمەتی ئەوەی خەریكی دیوارنووسینە، 
دەیگرت و پاش ئازار و ئەزیەتێكی زۆر كە جاری وابوو ئەشكەنجەشی 
دەكردن، لە بری پارەیەكی زۆر كە لە خزم و كەسەكانی دەستاندن ئازادی 
داهات  سەرچاوەیەكی  ببووە  دروشمنووسین  ساڵانەدا  لەو  دەكردن. 
بۆ كەسانی پلەنزمی وەك حوسێنپوور. من هێشتا دڵنیا نەبوومەتەوە، 
و  گرتبوو  روقیەی  رۆژێكیان  كاربەدەستە  ئەو  هەر  وایە  پێم  بەڵام 
خوشكم توانیبووی لە چنگی را بكا. فەرزان لە پاریس ئەو رووداوەی 
بەندیخانەدا  لە   1351 ساڵی  دەبێ  ئەو  كە  بوو  دڵنیا  و  گێڕامەوە  بۆ 
بووبێ یان لە ریزی ئەو قوربانییانەیە كە تیمسار سەرلەشكر بەرپرسە 

لە كوشتنیان. بەڵام حوسێنپوور تۆڵەی لێ كرایەوە.

بوو،  لەگەڵ  چارشێوبەسەریان  ژنێكی  دەستبەسەركراواندا  نێو  لە 
كردیانە  تاران  رۆژنامەكانی  ئەمریكاییە.  كچێكی  دەركەوت  دواتر  كە 
تەیمووری  گوێلەمستەكانی  لە  كە  حوسێنپوور  نەبێتەوە.  هەرایەك 
بەختیار بوو و دواتر ببووە شاپەرستێكی خەست و بەكەفوكوڵ، ئەو 
رووداوەی ئەوەندەی دیكە ترش و خوێ كرد:” كە بەڵێ ئێمە سیخوڕ 
دەگرین، تەنانەت سیخوڕی ئەمریكاییش. ئێران وڵاتێكی سەربەخۆیە و 
ترسی لە كەس نییە و ئەم كارەیان كردە نوێنگە و نیشانەی لێوەشاوەیی 
ئازیزی  حوسێنپووری  دارودەستەی  بەتایبەتی  ساواك  فیداكاریی  و 
ئەمریكاییان  سیخوڕێكی  كە  فەرتەنەیەك  و  ه��ەرا  كردیانە  بەختیار. 
لە سۆنگەی رووداوەك��ەی  كە  بیر و رای گشتی  ئەوەی  بۆ  گرتووە، 
ئازا و لەخۆبوردووە.  سیاهكەلەوە ورووژاب��وو، بزانن ئاژانس چەندە 
كچەیان ناو نا سیخوڕی ژمارە یەك و لە ماڵەكەشیدا كۆمەڵێك وێنەی 
هەندێ گەڕەك و ناوچە و دەوروبەری تاران دۆزییەوە و ئیتر مسۆگەر 
ئەو  لەوەی  بێخەبەر  دابەستەیان دەست كەوتووە،  نێچیرێكی  بوو كە 

چاڵەی هەڵیانكەندووە خۆیان تێی كەوتوون.
ئەلیزا، دەسگیرانی یەكێك لە چالاكانی كۆنفدراسیۆن بوو كە ئەوێ 
ساڵێ 1351 یەكێك بوو لە “كاردار”ەكان. جا چونكە خۆی نەیدەتوانی 
و  خ��زم  لەگەڵ  ئ��ەوەی  بۆ  ن���اردەوە  دەسگیرانەكەی  ئ��ێ��ران،  بێتەوە 

كەسەكەی ئاشنا بێ.
ئەلیزا لەگەڵ دایك و باوكی هاوڕێكەی چووبووە ئیسفەهان و شیراز 
و لەگەڵ چەند چارشێوڕەشێك سەری لە مزگەوتەكان دەدا. لە شاچراغ 
پیاوەكانی ساواك دەبینن ئەوە یەكێك خۆی كردووەتە ژنەموسوڵمان 

و چووەتە نێو حەرەمەوە و خەریك بووە ژنە موسوڵمانەكان چەواشە 
بكا، نەكا زیانێكیشی پێ بگەیەنن. لە تاران شەوێكیان كە لە شەقامێك 

چاوەڕێی هاتنی یەكێك لە هاوڕێكانی دەسگیرانەكەی بووە، دەیگرن.
رۆژێ��ك  چەند  چونكە  ب��دەن،  ئەلیزا  لە  پەنجەیەكیش  نەیانتوانی 
بكەن.  ئ��ازادی  دەكرد  داوای  بێتاوانییەكەی  لەبەر  و  گیرانەكەی  پاش 
و  دەرب��ڕێ  پەشیمانی  و  بنێ  تاوانەكەیدا  بە  دان  كرد  پێ  پێشنیاریان 
نامەیەك بۆ حەزرەتی خاوەنشكۆ بنووسێ پەشیمانیی خۆی دەربڕێ 
و خۆی رزگار بكا. خۆی لەم كارە بوارد كە دەكرا بكرێتە بەڵگەیەكی 
حاشاهەڵنەگر بۆ سیخوڕێتیی ئەو. كار گەیشتە باڵیۆزخانەی ئەمریكا، 
بەتایبەت كە مانگرتنەكەی لە خواردن لە میدیاكانی وڵاتەكەیدا بوو بە 
ئەلیزا  نەیانویست  یان  نەیانتوانی  باڵیۆزخانە  كاربەدەستانی  و،  هەرا 

قایل بكەن كە مل بۆ ئەم راستییە راكێشێ.
ئاویشی  ت��ەن��ان��ەت  و  راگ��ەی��ان��د  وشكەمانگرتنی  سێیەمجار  ب��ۆ 
و  كرد  لێ  پشتیوانییان  دیكەش  سیاسییەكانی  زیندانییە  نەخواردەوە. 
دەیانویست بەكۆمەڵ مان بگرن كە ئیتر رۆژنامەكان وایان بڵاو كردەوە 
سیخوڕە ئەمریكییەكە پەشیمانیی دەربڕیوە و حەزرەتی خاوەنشكۆ لە 
و  حوسێنپوور  پشتی  كە  هەرایە  ئەو  بەڵام  ب��ووە.  خۆش  تاوانەكەی 
لای  چۆوە  ئەلیزا  نەبڕایەوە.  بەوەندە  شكاند،  دیكەی  كەسێكی  چەند 
دەسگیرانەكەی لە ئەمریكا و وەدرۆی خستەوە كە پەشیمانیی دەربڕیبێ 
و میدیاكانی ئێرانی بە درۆزن و ئاژانسیشی بە ساختەچی ناو برد و 
ئیدیعای كرد سووكایەتی بە ئابڕووی ئەو و خەڵكی ئەمریكا كراوە و 
لە بری هەر رۆژێك دەسبەسەركرانەكەی خۆی داوای چەندین ملیۆن 

دۆلاری قەرەبووی لە ئێران كرد و دەسگیرانەكەی و كۆنفدراسیۆن و 
گرت  بەئەستۆ  بەرگریكردنەكەیان  ئەمریكا  دادگاكانی  پارێزەری  سێ 
و دەوڵەتی ئێرانیان بە دانی بڕەپارەیەكی ئێجگار زۆر وەك قەرەبوو 
مەحكووم كرد. بۆ پێت وایە رۆژنامەكانی ئەمریكا دەستبەردار بوون؟ 
ئەو مەسەیەیان كردە كراسەكەی عوسمان و دەهۆڵیان بۆ كوتا تا وای 
لێ هات دەوڵەتی ئێران ناچار بوو حوسێنپوور دەربكا و بیداتە دادگا.

لەو بگرە و بەردەیەدا، نهێنیەكانی هاوكاریی ساواك لەگەڵ سیا بە 
تێروتەسەلی لە رۆژنامەكانی ئەمریكادا بڵاو كرانەوە و خرانە بەرباس 
دژی  بەرهەڵستكاری  حیزبی  بانگەشەی  پێخۆری  و  هەوێن  كرانە  و، 

حكوومەتەكە.
خۆی  ناوەكەی  كە  بیژەن  دكتۆر  بەسەر  ج��ۆرەش  لەو  بەڵایەكی 
حاجی ساوجی بوو، هات. بەڵام لەوەیاندا شەقێكیان لەو هەڵدا و منیان 

بەرز كردەوە. دوایی ئەم رووداوەتان بۆ دەگێڕمەوە.
ل��ە رۆژەك���ان���ی پێش دادگ��ای��ی��ك��ردن ل��ە دادگ����ای س��وپ��ادا، گورگە 
خوێنخۆرەكان دەبوونە شوانی میهرەبان و بە زمانی خۆش و تەماح 
نهێنییەكان  ئ��ەوەی  بۆ  دەن��ا  ساویلكەكان  لەسەر  كڵاویان  وەب��ەرن��ان، 
ئازار و ئەشكەنجەدان و شتی وا  لێپرسینەوەدا باسی  لە  نەدركێنن و 
نەكەن، چونكە دادوەرەكان بڕوا بە قسەكانیان ناكەن و فەرمانی جەنابی 
لە  كاریگەرتر  زۆر  كەرەستەی  ئێمە  كە  قبووڵە،  خاوەنشكۆیان  شای 
و  ئامراز  هەیە.  ناوەڕاستمان  سەدەكانی  قسەدەركێشانی  شێوەكانی 
شێوازەكانی ئێمە گوشاری دەروونین. كەوابوو نابێ دادوەر تووڕە بكەن 
و وای لێ بكەن ناچار بێ حوكمی زیندانیی دوورودرێژ یان ئیعدامتان 

بۆ ببڕنەوە.

لەو بارەیەوە رۆژێكیان لە پاریس قسەم لەگەڵ شێخۆ كرد كە ئیتر 
هیچ هیوایەكی بە چاكسازی نەمابوو. چاوەڕوانی بەڵایەك بوو كە ئێران 
چریكەكانمان  تاقەتی  و  ئازایەتی  و  چاونەترسی  باسی  بكا.  سەروبن 

دەكرد. گوتی: 
“ئەوانە كۆمەڵێك بنیادەمی تایبەتن.”

گوتم: “وایە، ئەوانە جۆرە بنیادەمێكی تایبەتن. ئەو هەمووە ئازارەیان 
لە  درێشەیان  و  دەك��ەن  داغیان  دەك��ەن،  پێ  سووكایەتییان  دەدەن، 
جەستەی رۆدەكەن، جاری وایە پاش لێپرسینەوە ماوەیەكی زۆر هەر 
بێهۆش دەكەون و كە چاو دەكەنەوە، هەمان تاس و حەمامە. وەك نە 

بایان دیتبێ، نە بۆران.”
“ئەرێ یارۆ، قەت ئاشق بووی؟”

“نا”.
“ژن و منداڵەكەتت خۆش دەوێ؟”

“ئەدی.”
ژنەكەم مردبوو و پێوەندییەكی واشم لەگەڵ منداڵەكانم نەمابوو. خۆ 
راستە ئەوان روویان لە كابرایەكی ساواكی وەردەگێڕا و پێیان وابوو 

راكردنی روقیەش خەتای منە. شێخۆ سەرێكی لەقاند و گوتی:
قەت  ئەوان  نییە.  رەگتان  ـ  نییە  تۆم  لەگەڵ  ــ  ئێوە  ئاوایە،  “ئاخر   
بنیادەم  ئاشق نەبوون. بۆن و بەرامەی عیشقیان بەسەردا نەهاتووە. 
دەبێ شتێك، كارێكی خۆش بوێ، دەبێ شێت و شەیدا بێ بۆ ئەوەی 
ئاگردا بكا. ئەو چریكانە ئاشقن، خۆیان بە  لەپێناویدا بە ئاو و  خۆی 
زاری حەزیادا دەكەن و ئێوەش بە قەمچی سیمیی كارەبایی و كورسییە 

ئەلكتریكیەكەتان هیچتان پێ ناكرێ. منیش وەك تۆم. ئەمڕۆ لە دەمیان 
دەدەی، سبەینێ لە سەد زاری دیكەوە هاواریان كەڕتان دەكا.”

لێ  بوو هیچی  كاربەدەستان  ئامۆژگاریی  بوو. هەرچی  هەر واش 
شین نەبۆوە.

دامودەستوورەكانیان  رەچ��اوی  هەرگیز  دادگ���ادا،  لە  چریكەكان 
ئەوان  راگەیاند،  مەحكەمەی  فەرمیبوونی  دادگا  سەرۆكی  كە  نەكرد. 
بە  جنێویان  و  دەكرد  هاواریان  پێدەكەنین،  فشە،  و  گەمە  دەیانكردە 
كاربەدەستەكانی ئاژانس دەدا كە لە هەمبەر دادوەران��دا وەك مشكی 
لەئاوهەڵكێشراو لە نێو خەڵكەكەوە دانیشتبوون و، ناوە راستەقینەكانیان 
و  ناو  لە  كە  دەهێنان.  مامۆستا  و  ئەندازیار  و  دكتۆر  نازناوی  بەبێ 
كارەكانیان دەپرسین، جوابەجەنگێیان دەكردەوە. دەیانگوت ئێمە رۆڵەی 
گەلین و پیشەمان شۆڕشە. كە بووكەڵە زریوەپۆشەكان ــ ئەوە ناوێك 
بوو ئەوان لە ئەفسەرەكانیان نابوو ــ هەوڵیان دەدا دەستەمۆیان بكەن، 
ترسیان وەبەر دەنان. دادوەرەكان كە بۆ خۆگێلكردن لە بەدفەڕییەكانی 
بنەوە  لە  و جاروبارەش  پەروەندەكان  دەخستە سەر  ئەوان سەریان 
تاوانبارانیان  زمانی  بێ  بەزمانی  دەتگوت  دەهاتێ،  زەردەخەنەیەكیان 
تێدەگەیاند، كە ئێمەش وەك ئێوە دیل و كۆیلەین. سەیرێكی چریكەكایان 
دەكرد و لەگەڵ یەكتر دەكەوتنە سرتوخرت. هەر سەرۆكی دادگا تاقەتی 
نەدەما، سەربازەكانیان لە تۆمەتباران بەر دەدا. ئەوان بەربەرەكانێیان 
نەدەكرد. هەڵدەستانە سەر پێ و لەسەر كورسییەكانیان رادەوەستان 
ئەفسەرەكانیان  و  سەرباز  و  دەچ��ڕی  شۆڕشگێڕانەیان  س��روودی  و 
بێدەنگ  بەرگریدا هەموو  دوایین  كاتی  لە  بەڵام  دەكرد.  دەستەوستان 

راستیدا  لە  بەرگرییە  ئ��ەو  رادەگ���رت،  گوێیان  ورد  ورد  و  دەب���وون 
دام���ودەزگ���ای  و  دادوەران  دژی  ب���وو  ت��ۆم��ەت��ب��ارك��راوان  س��ك��اڵای 
بە  سووكایەتییان  كە  ئاستێك  دەگەیشتنە  چاوقامییەكەیان  حكوومی. 
پیرۆزایەتییەكانی وڵاتیش دەكرد و خزم و كەسەكەی خاوەنشكۆیان بە 
قاقاخچیی مادە هۆشبەرەكان لەقەڵەم دەدا. بوختانی وایان بۆ بنەماڵەی 
ئای  بیانووسمەوە.  ناوێرم  هەر  من  كە  دەك��رد،  پادشایەتی  ب��ەرزی 
تۆمەتی چۆنیان لە خوشكە گەورەكەی دەدا. یەكێكیان ناتۆرەیەكی وای 
یەك  یەك  پێكەنین.  قاقا  كە سەربازەكان  هەڵدا،  نەجیبە  خاتوونە  لەو 
حەیای برادەرانیان برد. سەروەت و سامانەكەیان بە تاڵانی جوتیاران و 
بەرتیلوەرگرتن وەسەریەك ناوە. مڵكەكانیان بە زۆرەملی بە بەگزادەكان 
ئەستاندووە. بە ترۆمبێل و كۆپتەر دەچنە راو. درۆی وایان دەكرد لە 

قوتووی هیچ عەتارێكدا نادۆزرێتەوە.
دوازدە چریكی فیدایی خەڵق حوكمی ئیعدام و زیندانی درێژخایەنیان 
كە  نەهێنا  ئەركە  لەو  وازی��ان  زیندان  لە  دیسانیش  و  ب��ڕدرای��ەوە  بۆ 

باوەڕیان وابوو لەسەر شانیانە.
ناوی جۆراوجۆری وەك  بە  دیكە  تاقم و گرووپی  ئەوان  لە جێی 
و  ئینگلیز  بانكی  بەسەر  دەستی  كە  خەڵق”  ئازادیبەخشی  “سازمانی 
ئێراندا گرتبوو و هەڵیكوتابووە سەر باڵیۆزخانەی ئەمریكا بۆ ئەوەی 
و  “مجاهدین”  و  خەڵق”  “ئارمانی  تاقمی  و،  بڕفێنن  ئەمریكا  باڵیۆزی 
“جان باختەگان” هاتنە مەیدان و هەتا ساڵی شۆڕشەكە هەر وا دژی 
رژیمی پادشایەتی خەباتیان كرد. خەباتی تاقمە چەكدارەكان ئاگرێكی 
ئێران  لە  سیا  كاربەدەستانی  ژم��ارەی  مەپرسە.  هەر  هەڵاییساند 

زیاتر كران. سەدان كەس بۆ فێركرنی گەڵاڵەی بەرەنگاربوونەوەی 
بەرگریی چەكدارانە نێردرانە ئەمریكا و ژمارەی چەكدارانی دەربار 
سەرگەورەكان،  پاراستنی  بۆ  و  كران  زیاد  وەزارەتخانەكانیش  و 

داوای دەیان ترۆمبێلی زرێپۆشیان لە ئەڵمانیاوە كرد.
رووناكبیران كە  ئێستا لە خەباتی ئاشتیخوازانە بە قەڵەم و زمان 
جموجۆڵ.  كەوتنە  نەدەبرد،  دیكەیان شك  رێگەیەكی  ساواك  دژی 
شێخۆ كە راستەوخۆ و ناڕاستەخۆ شارەزای كاروبارەكانی ئەوانە و 
زۆربەی كتێبەكانیانی خوێندووەتەوە و لێكی داونەتەوە و هاموشۆی 
كە  گێڕاومەتەوە  بۆ  شتی  زۆر  هەبووە،  كەسێكیان  چەند  لەگەڵ 

بیانبیستی. شیرینن 
قسەوباسەكەی ئێمە لە دووەم ساڵی شۆڕشدا بوو، ئەو دەمەی 
ئەوەی  ترسی  شێخۆش  ئیتر  و  كەوتبووم  نقوستان  و  ئیفلیج  من 
ناكا.  ئیتر شمریش باشاریان  نەمابوو نهێنییەك بدركێنێ. دەیگوت، 
لە رق و دوژمنایەتی و  سروودی شۆڕشگێڕانەیان دەنووسی، پڕ 
هاندەر بۆ رووخاندنی بناغەی زوڵم و دەسەڵاتی تاكەكەسی. جا بە 
فۆتۆكۆپی نەسكیان دەكردن و لە نێو قوتابییاندا بڵاویان دەكردنەوە 

و دەیانفرۆشتن، لە نانەقەندیش ئاسانتر.
ئەوانەی گەنجتر بوون، خۆیان بە ئاو و ئاگردا دەكرد بۆ ئەوەی 
پێوەندی بە چریكەكانەوە بكەن. دەچوونە رەشت و مازەندەران و 
لە دارستانەكاندا بە شوێن فیداییەكان و مجاهدین و جانباختەگاندا6 
زیندانەكاندا  لە  ئ��ەوان  ب��ارودۆخ��ی  لەسەر  زانیارییان  دەگ���ەڕان. 

6- گیانبەختكردووان... تاقمێكی دیكەی بەرهەڵستكای رژیمی پاشایەتی.

و ه��ەڵ��س��وك��ەوت��ی خ��راپ��ی ئ��ەش��ك��ەن��ج��ەدەران و ك��ەرەس��ت��ەك��ان��ی 
بەرتیلخۆرییەكانی  و  پێشینە  و  ژیان  دەك��ردوە.  كۆ  ئەشكەنجەدان 
دەیانناردە  و  دەگێڕانەوە  یەكتریان  بۆ  و  دەنووسییەوە  ئەوانیان 
لە  بەشێك  ببووە  كۆنفدراسیۆن  لەگەڵ  پێوەندی  وڵات.  دەرەوەی 

شانازییەكانی ئەم نووسەر و ئەو قوتابی و فڵانە رووناكبیر.
ناوت  تۆ  بنیادەمانەی  ئەو  شێخ”،  یا  “ئاخر  بڕی  پێ  قسەكەیم 

ناون رووناكبیر، چۆن دەیانزانی لە زینداندا چ دەكری؟”
ناكەیەوە،  ئەو شتانە  ب��ەڕەی  لە  هەڕە  كە  تۆ  خ��اوی،  زۆر  “تۆ 
بە  پێوەندیی  بزانی،  شتێك  دەت��ەوێ  ئەگەر  بووی؟  ساواكی  چۆن 
بانیژەی خانووەكدا دەژی و  لە  لە پاریس  جەنابی فەرزانەوە بكە. 
ئاگای لە هەموو دنیایە. لێی بپرسە زۆر شت دەزانێ. ئێستا كە بەڕە 
لەسەر هەتیوان هەڵدراوەتەوە، دڵنیام نهێنییەكی هەر لایە كە بیەوێ 
لە  كردبوو.  تەواو  زانكۆی  تازە  هەبوو  برادەرێكم  من  بیدركێنێ. 
شەقامی “پاماشین” كلینیكی هەبوو. هەر جارێكی دەچوومە ئەوێ، 
چەند بنیادەمێكی جۆراوجۆرم لە ژووری چاوەڕوانییەكەی دەدی، 
كە هەر دەگەیشتمە ئەوێ، فیزماڵكیان دەدایێ. ملهوڕی یەخەكراوە 
بە پێڵاوی شڕ و پاژنەنووشتاوە و هەندێكی دیكە بە كراسێكی سپی 
و خاوێن و بۆینباخ و پانتۆڵی ئوتووكراو و پێڵاوی بۆیاخكراوەوە، 
قەت  پزیشكەم  ب��رادەرە  ئ��ەو  پیر.  و  گەنج  شەپقەبەسەر،  و  م��ەلا 
كلینیكەكەی  لە  ب��ەردەوام  كە  نەكرد  كەسانەی  ئەو  باسی  جارێكی 
خۆمی  وەڕووی  كە  ب��ووم  لێزان  ئ��ەوەن��دە  من  دی��ارە  كەوتبوون. 
قاچی  بە  دكتۆر،  لای  دەهاتە  كە  شكاوێك  قاچ  جار  زۆر  نەهێنم. 

گەچەكەدا  بن  لە  بەڵگەیەكی  و،  دەرێ  دەهاتەوە  لەگەچگیراوەوە 
حەشار دابوو، كە دواتر لە رۆژنامەكانی كۆنفدراسیۆن و ئەنجومنە 
ئەو جوامێرە  ئەمریكادا دەخوێنرانەوە.  ئەورووپا و  ئیسلامییەكانی 
لە شۆڕشدا كوژرا. یادداشتەكانی لای منن. ئەو كلینیكە لە گەڕەكی 
ناوەندی كۆكردنەوەی هەواڵ و هەواڵناردن بوو.  خوارووی شار، 
پزیشكێكی تاسولووس كە هیچ كەی سۆسەی ئەوەی لێ نەدەكرد 
لە  ب��ێ،  ب��ەزم��ان��ە  ئ��ەو  و  مشتومڕ  و  خ��ەب��ات  و  سیاسەت  ئەهلی 
دادگایەكدا دانیشتبوو و رەچەتەی دەپێچاوە و ئەنژكسیۆنی لێ دەدا 
و، زانیاریی بۆ “ )جانباختەگان(” كۆ دەكردەوە و پێی دەگەیاندن.”

“ئەی بۆ ناوەكەی ناڵێی؟”
“زۆر زیرەكی، پێت بڵێم دەسبەجێ بینووسی و یەكێك دادۆشی؟ 
سەر  لە  بەجەرگانە  ل��ەو  هەندێ  نییە.  تێدا  بۆتۆ  هیچی  ئ��ەوە  نا 
وەك  كەسانی  دەخست.  س��اواك  داوی  لە  خۆیان  خۆڕایی  و  هیچ 
دەدان  ئەشكەنجەیان  و  دەك��ردن  توند  زیندانیان  لە  حوسێنپوور 
ئەو  و  ئەم  دەستوداوێنبوونی  و  بەرتیل  بە  خۆیانیان  ئازادیی  و 

دەكڕییەوە.
لە  گیانلەسەردەستانە  لەو  كەس  دوو  یەك  كە  هاتووە  پێش  وا 
پێوەنا  فیشەكێكیان  چەند  یەكێكیان ساواكییەكان  مردبێن.  زیندانێدا 

و كوشتیان و خەڵاتیان پێ وەرگرت.”
بیری  ببڕم.  پێ  قسەی  نەمویست  من  و  ب��وو  بێدەنگ  تاوێك 

دەكردەوە و نەیدەزانی رای خۆی بڵێ یان نا.
بوو.  كەرانە  هەمووی  كارەكانتان  بوون.  كرچوكاڵ  زۆر  “ئێوە 

پێتان وابوو وەختێك سەردەستەكەتان هەڕوگیڤی لێ دەدا كە ئێمە 
بۆ  هەیە  ناوەڕاستمان  سەدەكانی  لەوانی  كاریگەرتر  كەرەستەی 
ئەشكەنجەدان، هەموو دنیا بڕوا دەكا. ئەمریكاییە داشدیارەكانیشی 
گاڵتەیان پێ دەكرد. هەر زۆرهێنانێك، كاردانەوەیەكی لێ دەكەوێتەوە. 
بۆ  خۆیان  دەه��ۆ  و  فێڵ  بە  ئەوانیش  و  دەك��رد  ملهوڕیتان  ئێوە 
یادداشتەكانیدا  لە  پزیشكە  ئەو  ئامادە دەكرد.  بەرەنگاربوونەوەتان 
كەپسوولی  هەمیشە  حەڤدە ساڵان  شازدە  منداڵی  كە  نووسیبووی 
كاتی  لە  كە  هەبوون  كەسانێكیش  و  بوو  گیرفانیدا  لە  سیانیدیان 
مەترسیدا ئەو كەپسوولەیان لە زاریاندا شاردبۆوە. ئەوانە ئیمانیان 
بە  دەیانگوت  چییە؟  ئیمان  دەزان��ی  بگۆڕن.  دنیا  دەب��ێ  كە  واب��وو 
قسەكردن و نووسین و بانگەشە هیچ شتێك چارەسەر نابێ. یەكێكیان 
نووسیوێتی، ئاسن و قورقوشمیان لە دەوراندەوری دنیاكەی ئێمە 
لە  ئەوە  بیتەقێنینەوە.  ناخەوە  لە  گرتووە، دەبێ كونی كەین، دەبێ 
ئەوان  بوو.  ئارەزوویەكی شیرین  بەڵام  نەبوو،  بەولاوە  ساویرێك 
شێت و شەیدای دسیپلین بوون و، هیچ گومانێك بەدڵیاندا ختوورەی 

نەدەكرد، كە ئاخۆ بەرهەمی چالاكییەكانیان چ دەبێ.”
چەند مانگ و رۆژان پاش شۆڕش هەر وا لەگەڵ شێخۆ قسەم 
دەكرد و من كە تا ئەو دەم دنیام لە دەروە و لەوانەشە سەرسەریانە 
سەیر دەكرد و بە سوودی خۆم ئاكامم لێ وەردەگرت، پاش تەگبیر 
و ڕا بە شێخۆ كە... قوونی دنیای دڕاندبوو و، نامەگۆڕینەوەلەگەڵ 
جەنابی فەرزان ــ ناڵێم هاتمە سەر ئەو باوەڕە ــ بەڵام بیرم كردەوە 
كە لەوانەیە هەندێ لە كار و كردەوەكانمان ژیرانە نەبووبێن. دیارە 

بیرەوەرییانە  ئەم  نووسینەوەی  لەسەر  ئ��ەوان  بۆچوونی  هەندێ 
بێكاریگەر نەبووە.

زۆری  هەرە  بەشی  54ـ��دا  ـا   1350 ساڵانی  لە  بێ  هەرچۆنێك 
چالاكیی ئاژانس بۆ رووناكبیران و رۆژنامەنووسان و شاعیران و 

نووسەران تەرخان كرا.
ئێستا ئیتر مامۆستایان و نووسەران و هونەرمەندان و گەنجانی 
لە شەقامەكانی  دادەنیشتن و  قەیسەرییەكدا  لە هۆدەی  بازاڕی كە 
سەرووی شاریدا بە تەلەفۆن و تەلەگراف كاروباریان رێك دەخست 

و بەر لە هەمووان رۆژنامەنووسەكان قەڵتوبڕ كران.
لە  بەرگریكردن  لە  كە  رۆژنامە  شەست  نزیكەی  كرا،  فەرمان 
هەموو  و  ن��ەدەك��رد  رەچ��او  سیاسەتێكیان  هیچ  ب��ەولاوە  دەوڵ��ەت 
وێ��ن��ەی��ەك��ی خ��اوەن��ش��ك��ۆ و ش��ەرح��ی هیممەت  ح��ەف��ت��ان ج��ارێ��ك 
بڵاو  ئ��ەوی��ان  ب��ەڕێ��زی  بنەماڵەی  ل��ەخ��ۆب��ردووی��ی  و  ف��ی��داك��اری  و 
لە  رەخنە  نەبوو  ئەوەیان  غیرەتی  ئەوانە  داخرێن.  ئیتر  دەكردەوە، 
لەگەڵ  دژایەتیی  بۆنی  نەكردە  نەكا خودای  بگرن،  باڵا  بەرپرسانی 
توانجێك  یان  ئاماژە  نەبێ  جاروبارە  بێ.  لێ  حكوومەتی  شێوازی 
بەس بوو كە دەكرا وای لێك بدەیەوە كە ئەوە رۆژنامەنووسێك لە 
سۆنگەی كێشەی خۆیەوە چزوویەكی لە بەرپرسێك داوە. رۆژنامە 
دامەزراوەكانیان  زمانی خۆش  بە  دیارە  داخست،  گۆڤارەكانیان  و 
ئەوەی  بیانووی  بە  و  دان��ەوە  بۆ  بانكییەكانیان  ق��ەرزە  كڕینەوە، 
هاوكاری  بە  پێویستیان  زۆر  شارەكان  لە  رادیۆ  و  تەلەفزیۆن  كە 
رۆژنامەنووسانە، كاری پڕ داهاتتریان پێ دان. هەندێك لەوانەیان، 

كە سەرەڕای ئەو هەمووە چاكەیەش هەر بزۆزییان دەكرد، وەك 
نوێنەری تەلەفزیۆن و رادیۆ و ئاژانسی چاپەمەنی و هەواڵنێر ناردنە 
كارمەندی  ئەگەرچی  دواتر  كەسێكیان  چەند  ئەمریكا.  و  ئەورووپا 
ساواكیش نەبوون، سیخوڕییان بۆ من دەكرد. بە كورتی، وایان كل 
و گوێ كردن، كە هیچ چاوبرسییەك ئەوەندە بێشەرم نەبوو شەق 

لەو هەمووە نیعمەتە هەڵبدا.
دەست  نانێكیان  پ���ارووە  ك��ەس  زۆر  ب��ەردەی��ەدا،  و  بگرە  ل��ەو 
دەمكێشا.  و  دەگرت  گۆشەیەكم  منیش  كێشمەكێشەدا  لەو  كەوت. 
من راسپێردرابووم بە رۆژنامەی “زیر و زبر” رابگەم. ئەو ئەركە، 
تیمسار سەرلەشكر پێی ئەسپاردبووم. زانیم بۆچی منی هەڵبژارد. 
بێ و نەبێ حاجی ساوجی مەشهوور بە دكتۆر بیژەن یان یەكێك 
دیكە لەوانەی خۆم سمێڵیانم چەور كردبوو پێی گەیاندبۆوە كە من 
سەوداكەرێكی باشم و حەق و حیسابم روون و راستە. بۆ نەگبەتی 
لەبەر  شێخۆم  وەك  رەنگی  ح��ەوت  پیاوێكی  من  كە  نەیاندەزانی 
دەست نییە رسق بڕ نەبێ و بەكار بێ. سەیرم كرد ئەو رۆژنامەی 
تیسمار  وەك  كەسێكی  زگی  نییە  تێدا  وای  نانێكی  زب��ر”  و  “زی��ر 
سەرلەشكر تێر بكا. باش بوو بەخت و شانسەكەم هێنای و زانیم كە 
یەكێك لە سەرگەورەكان لە پشت بەڕێوەبەرەوەیە، كە ماستاو بۆ 
هەڵماڵی،  لێ  قۆڵم  دادۆشم.  ئەو  دەبێ  دەگرێتەوە.  سەرۆكوەزیران 
كە چوار ئەوەندەی بە خەڵك دەدرێ دەبێ بەو بەڕێوەبەرە بدرێ. 
سێی  دوولەسەر  وەرگرت.  كەمی  زۆر  شتێكی  داماو  بەڕێوەبەری 
چووە باخەڵی تیمسار سەرلەشكرەوە. دكتۆر بیژەنیش شتێكی لێ 

پاشقول دا و تۆزێكیش بە من بڕا، كە پێم وابوو بۆ رۆژی تەنگانەم 
پاشكەوت دەكرێ. هەی تڕحێو.

هاوینی 1353 مردنی ژنەكەم، چەرمەسەرییەكی چەند ساڵەی لەكۆڵ 
منداڵەكانیشی  نەیدەتوانی سۆراغی  كەوتبوو،  لەپێ  وا  ئیتر  كردمەوە. 
رۆژێك  چەند  و  دەدا  كاشان  لە  جاروبارە سەرێكی  پێشدا  لە  بگرێ. 
لە  مانگێك  چەند  نەمابوو.  تێدا  تینی  ئیتر  دەهاتەوە.  و  دەم��اوە  لەوێ 
لێ  هاوینی  ئاخری  گۆڵەگەنمی  وەك  گیانی  هەموو  بوو.  ئاویلكەدان 
لەم  دەیناڵاند.  دڵ��ەوە  ئ��ازاری  بە  داهێزرابوو.  هەر  ماوەیەك  هاتبوو. 
لاوازتر  و  لەڕ  رۆژ  بە  رۆژ  دەرمانفرۆش.  فڵان  رامكردە  پزیشكەوە 
دەبوو. ئیشتیای بۆ هیچ خواردنێك نەدەچوو و هەر پارووی لە زاری 
ئازار و ژانێكی  لە  ب��ەردەوام تای لێ بوو. مەرگ،  نابا، هێڵنجی دەدا. 
لە  منداڵەكانیم  بمرێ،  لەوەی  بەر  حەفتە  چەند  كرد.  رزگاری  تاقەتبڕ 
كاشانەوە هێنایەوە تاران و دامنە دەست دایكم. دڵی خۆش بوو و دیارە 

رازییە.
لەو كاتەوە روقیە ماڵێی بەجێ هێشتبوو، خۆی بە بێكەس دەزانی. 
نێرگەلەی دەكێشا و تەزبێحی  هاموشۆی كەسی نەدەكرد. دادەنیشت 
بە دەنكە  لەبەر دەرگای ژوورەك��ە كڕووشمەی دەكرد و  داویشت و 
لەدەور  م��ردووی  دایك  منداڵی  دوو  كە  ئێستا  دەگرتەوە.  فاڵی  نۆك 
بوو، جموجۆڵێك كەوتبووە ماڵەكەیەوە. كوڕ و كچێك پێكەوە گەمەیان 
دەكرد و لەگەڵ منداڵی دەروجیران پێك هەڵدەپڕژان. بیانووی دایكیان 
دەگرت. دایكم بۆخۆی سەرقاڵ ببوو. دیسان خۆی بە گەورەی ماڵێ 
دەزانی. نە من بیرم لە روقیە دەكردەوە و نە ئەویش. لانیكەم نەیدەگوت 

خەمی روقیەمە. تا راەیەك منیش وام بیر دەكردەوە و دەمگوت نەكا 
دایكم هەر تەواو دڵنیا بووبێتەوە كە من ساواكیم و ئەو دەبێ هەموو 
شتێكم لێ بشارێتەوە. دڵخۆشیی خۆمم دەداوە، كە ئەویش وەك من 
روقیەی ــ كە سەردەمانێك هاودەنگ و هاوخەمی بوو ــ لەبیر كردوە. 
جاری وابوو رەخنەم لەخۆم دەگرت كە بۆچی لەبارەی چارەنووسی 
روقیەوە سەری قسە لەگەڵ دایكم ناكەمەوە؟ تا چەند مانگێك لەوەپێش 
هەر جارێكی دایكمم دەدی، یەكەم پرسیاری ئەوە بوو: باس و خەبەری 
روقیە؟ من هەموو هەوڵەكانی خۆمم بۆ دۆزینەوەی وی بۆ دەگێڕاوە. 
دەمگوت لە هیچ كوێ شوێنەواریم نەدۆزیەوە. هەر بەراستی ئەگەرچی 
لە  ب��ەردەوام  ب��ەڵام  نەبووم،  زیندانییەكاندا  ئەشكەنجەی  و  زەج��ر  لە 
زەینیشمدا  بە  هیچ  دەپ��رس��ی.  سۆراغیم  بەرپرسەكانم  و  ه��اوك��اران 

نەدەهات كە لەوانەیە دایكم پێوەندیی لەگەڵ روقیەدا هەبێ.
ناوی روقیە لە هیچ پەروەندەیەكدا نەهاتبوو. باشە لەوانەیە بەناوێكی 
دیكە بژی. لەوانەیە هەر نەبووبێتە چریك. هەر بڕوام نەدەكرد هاوڕێ 
لە  حاشای  كە  دەك��رد  قایل  خۆمم  ــ  هەبێ  كەڵەگای  و  دەسگیران  و 
هەر  ـ  بكاتەوە  برا ساواكییەكەی  لەگەڵ  قسە  نایەوێ  و  ك��ردووە  من 
من  لە  پشت  دەی��ەوێ  ئەو  ئەگەر  كە  دەداوە،  خۆمم  دڵخۆشیی  بەوە 
بكا و هیچ پێوەندییەكی بە منەوە نەبێ، دەی باشە ئەگەر ئەو ئیماندار 
نانی من ببڕێ و پێشی  و شۆڕشگێڕە، ئەی بۆچی دەیەوێ رسق و 

پێشكەونم بگرێ؟
دەم��دی،  دایكم  لای  لە  حەفتەكاندا  یەكەم  لە  كە  ك��وڕم  هاشمی 
دەیپرسی: “بابە، ئەی بۆچی پوورە روقیەت لەگەڵ خۆت نەهێنایەوە؟”

و  دەژی  من  لەگەڵ  روقیە  كە  تێگەیاندبوو  وای  دایكم  بوو  دی��ار 
كە  ئێستا  بەڵام  دەیهێنێتەوە.  لەگەڵ خۆی  بێتەوە  باوكت  كە  ئەمجارە 

دەچمەوە لای دایكم، ئیتر هاشم باسی روقیە ناكاتەوە.
ئەو خەیاڵاتە، ئەودەمە بە زەینمدا دەهاتن كە لای دایكم بووم. لە سەر 
كار ئەوەندە سەرقاڵ دەبووم، لەبەر گرفتاری و راكەڕاك و ساختەچێتی 
و ریایی خەڵكەكەی دەوروبەرم، فریای ئەوە نەدەكەوتم بیر لە روقیە 
بكەمەوە. پەروەندەیەكیشی نەبوو. چریكە جۆراوجۆرەكان لە هیچ كوێ 
بە لاپەڕەكانی روقیەوە  فەرزان  وێنەیەكی  نەهێنابوو.  ناوی روقیەیان 
دەریانهێنابوو  بەختیار  بەڵگەكانی  نێو  لە  بوو  دیار  كە  كرابوو  زیاد 
پلەبەرزێكی  لەوەی  جگە  نەبوو،  فەرزان  لەسەر  زانیارییەكیان  هیچ  ــ 
لە  و  نەماوە  دیار  كەربەلا  بەناوی سەفەری  لەپڕ  و  بووە  شارەوانی 

بەغدا و بەیرووت شوێن پێیان دیتووە.
هەموو  ئاژانس  دیكەش  جارێكی  رووناكبیران  دەمبێنكردنی  پاش 
هەوڵی خۆی بۆ گرتن و راوەدوون��ان و لێپرسینەوە و لێپێچینەوە و 
داو  لە  ت��ازە  كە  كرد  تەرخان  فیداییانە  ئەو  كوشتاری  و  ئەشكەنجە 
پشتیوانییان  ئێراندا  لە هەموو  مەلایانە  ئەو مجاهدین و  و  كەوتبوون 
لە ئایەتوڵا خومەینی دەكرد. رۆژێكیان لە ماڵەكەی خۆمدا لە نیاوەران، 
نامەیەكی بێ ناونیشان و ئیمزام پێ گەیشت، كە تێیدا تەنیا ئەو رستەیەم 

دیت: “ئاگات لە مەرزییە بێ، خەریكە تێدا دەچێ.”
لە ناكاو وەك كارەبا لێی دابم. چاوم رەشكەوپێشكەیان كرد و سەرم 
لە كاتی دڵەڕاوكێی زۆر تونددا  لەگێژەوە هات. ئەوە حاڵەتێك بوو كە 
تووشم دەبوو. ناوی “مەرزیە”م هیچ بە جوانی نەخوێندەوە. بە روقیەی 

تێگەیشتم. هەرچۆنێك بێ بە روقیەی تێگەیشتم بەڵام مەرزیە بوو. بڵێی 
پێشنیاری  روقیە  چما  بیر خستمەوە.  روقیەی  مەرزییە  ناوی  نەڵێی  و 
مەرزیەی پێ نەكردبووم؟ بەو ناوە زنجیرەیەك بیرەوەری و شتم پێكەوە 
گرێ دەدرانەوە. گرفتاریی ئەو كچەتیوەی لە كوشتنی عەقیدەكەی ناوەندی 
نێوبژیوانییەكەی  و  شێخۆ  خۆتێهەڵقوتاندنی  كرابوو،  تۆمەتبار  گشتیدا 
روقیە و تەگبیر و ڕا لەگەڵ دكتۆر بیژەن لە ئارەقخواردنەوەی شەوانەدا 
دەنكی  هەموو  ه��ەر  رووداوەدا،  ل��ەو  من  بەشی  و  بەرتیلوەگرتن  و 
تەزبێحێك بوون. سەیرم كرد ئەو هەویرە ئاو زۆر دەبا. ئەو پارەیەی 
بۆ زەماوەندەكەی من خەرج كرا. هەرای سوپاییەكان كە ئێمە دەگرین و 
ئاژانس بەریان دەدا. گەیشتنەوەی مەسەلەكە بە سەربەڕێوەبەر. ئەگەر 
دووكەڵەكەی  و  ناگا  بە سەرگەورەكان  زیانێك  هیچ  حەیاچوون،  ببێتە 
نییە. من  ئێمە دەخنكێنێ. شێخۆ خۆی  ئێمەمانانەوە و  نێو چاوی  دێتە 
لە مەترسی دام. ئێستا كە وام لێ هاتووە و دەتوانم چەند رۆژێك لە 
ئەورووپا و ئەمریكا پشوویەك بدەم، ئەم مەرزییەیە لە تاریكییەكدا قوت 
دەبێتەوە و چاوی لە من بڕیوە كە لە پەلوپۆم بخا و لەعەرزم بدا. ئەو 
خوشكەی من هەر لە ئەوەڵەوە زانیوێتی مەرزییە چ تیرواسكێكە. ئێمەی 
نەزان بەرمان دا. ئێستا ئەوە بۆچی لەو تاریكاییەوە قوت بۆوە. ئەگەر 
روقیە ئەوێ رۆژێ ئاگای لە رێچكەی سیاسیی مەرزییە بوو، هەروەها 
دەیزانی كە لەگەڵ فیداییەكان یان مجاهیدین و )جانباختەگان( و مەلاكاندا 
لە  و  بكا  حەزیادا  زاری  بە  خۆی  دەیتوانی  و  هەیە  ساتوسەودایەكی 
كوشتنی عەقیدی ناوەندی گشتیدا بەشدار بێ، ئیتر گومان نەدەما لەوەدا 

كە ئێستاش روقیە زۆر لە مەرزیە دوور نییە.

بە  ب��ێ.  ق��ەوم��اوە كە من دەب��ێ چ��اوم بەسەریەوە  ئ��ەوە چ  ئێستا 
خوێندەوە.  نیشانەكەم  و  ناو  بێ  نامە  دیسان  بووە.  پێوە  دڵنیاییەوە 
كاغەزەكە یەكێك بە پۆستی شارەوانیدا ناردوویەتی. لێی وردبوومەوە. 
خەتی شێخۆم ناسیەوە. مەرزییە، شێخۆ، روقیە، بەرتیلخۆری، هەرای 
چوومەوە.  شێخودا  بە  كەوتم.  كارەكە  وەشوێن  گورج  سوپاییەكان. 
ب��ادن لەسەر  ب��ادن  لە  ئ��ەورووپ��ا.  ئ��ەوە بوو كە چووەتە  دوا ه��ەواڵ 
و  هاتووە  ل��ەب��ارەوە  راپۆرتێكی  پاریس  لە  دیتوویانە،  قومار  مێزی 
جارانیدا  پۆستەكەی  لە  ئیتر  ئەو  كرد.  مەملووك  بۆ  تەلەفۆنم  تەواو. 
نەمابوو. كەسێكی دیكە لەوێ دانیشتبوو، بەردەستی باڵیۆزی گەڕۆك. 
ژمارەی تەلەفۆنەكەیم گرت. چەند رۆژان نەمدۆزییەوە. لە نێو كچ و 
ژنە گیراوەكاندا ناوی مەرزییە نەبوو. وێنەی ژنە تێكدەرەكانم پشكنی. 
رۆوە  بە  رەنگی  ب��ەڵام  دەچ��وو.  لەو  س��اڵان  بیستوچەند  كچۆڵەیەكی 
نەمابوو. تێك شكابوو. لە زیندانی ئێڤین دۆزیمەوە. گوتیان قسە ناكا و 
وەڵام پرسیاران ناداتەوە. لە لێپرسینەوەدا كڕوكپ دادەنیشێ. لەوانەیە 
كە هەموانی وەڕەز كردووە و هەر ئامراز و رێگەیەكیشیان گرتووەتە 
بەر، هیچی لێ شین نەبوەتەوە. خۆم چوومە ژوورەكە. سەیری نەكردم. 

دڵنیام بووم ناسیومێتەوە. خاتی كە لەگەڵم بوو سەری سووڕ ما. 
سەیری  شەرمییەوە  بێ  بەوپەڕی  ناكا؟  تۆ  سەیری  چۆنە  “ئ��ەوە 

نێوچاوی ئێمە دەكا و وەڵام ناداتەوە.” گوتم:
“مەرزییە خانم، من براكەی روقیەم و هاتووم یارمەتیت بدەم.”

هەر مێشێكی میوان نەبوو. لە خاتیم پرسی:
“لەوانەیە كەڕ بووبێ و نەبیستێ. لە گوێچكەیتان داوە؟”

گوتی نا. بێهیوا بووم. لە خاتیم پرسی:
“چیی كردووە؟ تاوانی چییە؟”

“گومان لەوەدا نییە دەستی لە كوشتنی عەقیددا هەبووە. جا چەندەی 
راستە نازانم. وەرە با بڕۆین چیی لە ماڵەكەیدا دۆزیومانەتەوە نیشانتی 

بدەم.”
دیسان رۆژێكی دیكەم فەوتا. كات زۆر خێرا تێدەپەڕی و من هیچ 
و  هاوكار  و  هاودەست  كە  نەبوو  بەدەستەوە  بەڵگەیەكم  و  كاغەز 
نەدەكرا  من  لە سەیركردنی  تەنیا خۆدزینەوەی  بێ.  روقیە  هاوكەتنی 
لە  روقیەم.  برای  من  زانیوێتی  و  ناسیوەتەوە  منی  كە  بەڵگە  بكرێتە 

خاتیم پرسی:
“ئەرێ ئەو فەرمانەی حەزرەتی خاوەنشكۆ هێشتا لەجێی خۆیەتی 

كە ژن و كچ نابێ لە بەندیخانەدا بمرن؟”
“دەی هەر ئەوەیە دەست و باڵی بەستووین و هیچمان پێ ناكرێ. 

دەبێ لە ناڵیش دەین و لە بزماریش.”
كە شتەكانیم پشكنی، هەر ئەو كتێب و نامیلكانەم دۆزییەوە وا لە 
ژوورەكەی روقیەدا دیتبوومن. “خەباتی چەكداری.” “پارتیزانی شاری” 
و لەو قسە قۆڕانە. هەڵبەت دەكرا ئەو شتانە نیشانەی پێوەندیی روقیە 
هەیە.  كتێبانەیان  لەو  هەمووان  هەر  وایە  پێی  خاتی  بن.  مەرزییە  و 

نزیكەی شێست بەرگ نامیلكە و كتێبم پشكنی. بە خاتیم گوت:
“با ئەوانە هەڵدەمەوە، بەشكم نیشانەیەك لە پێوەندیی ئەو و روقیە 
بدۆزمەوە.” چەند یادداشتێك سەرنجیان راكێشام. ئەوانم نارد وێنەیان 
لێ بگرنەوە و لەگەڵ خۆم بردمنەوە ماڵی دایكم و لەگەڵ دەستوخەتی 

تەنیشت  لە  دەك��رد.  دوع��ای  بەرماڵ  لەسەر  دایكم  گرتن.  پێكم  روقیە 
دووگردەكە قورئانەكەم هەڵگرت و لە دایكمم پرسی:

“دایە ئەوە هەر ئەو قورئانەیە وا روقیە بۆی ناردبووی؟”
ئەم  دایكم گوتبووی،  ئا. وەبیرم هاتەوە كە  بە سەرلەقاندن گوتی 
قورئانە روقیە ناردوویەتی و بە دەستوخەتی خۆی پێشكەشی ئەوی 
كردووە. لە خەتی پشتەوەی قورئانەكە ورد بوومەوە. دەقاودەق ئەو 
خەتە بوو كە لە كتێب و نامیلكە دەسبەسەرداگیراوەكانی ماڵی مەرزییەم 
هەڵگرتبۆوە. دایكم بەسەهو چووبوو، ئەوە خەتی روقیە نەبوو. خەتی 
هاوڕێی  مەرزییە  و  روقیە  یەقین.  بە  بوو  گومانم  ئیتر  بوو.  مەرزیە 
گیانی گیانیی یەكتر نەبوون. رزگاركردنی مەرزییە دەكرا رێگەیەك بێ 

بۆ دۆزینەوەی روقیە. 
بچمە  و  وەرگ��رم  ئیجازەیەك  دەمەویست  شێخۆ.  شوێن  كەوتمە 
پاریس و مەسەلەكە لەگەڵ شێخۆ باس بكەم كە بۆ پێی وایە یەكێكی 
وەك من دەتوانێ گیانی ئەو كچۆڵەیە رزگار بكا. پاش دە رۆژان بە 
یارمەتیی جێنشینەكەی مەملووك لەسەر تەلەفۆن قسەم لەگەڵ شێخۆ 

كرد.
“ئەرێ یاشێخ، ئەو نامەیە چییە بۆت نووسیوم؟”

“كام نامە؟”
خۆی لێ گێل كرد. لەوە زیرەكتر بوو كە لەسەر تەلەفۆن وەڵامێكی 
رێك و روونت بداتەوە. نەدەكرا چەلەحانێی لەگڵ بكەی. بەو مەبەستەی 
تێی بگەیەنم كە دۆخەكە لەوە مەترسیدارترە من شتێكم لەدەست بێ، بە 
زمانی بێ زمانی تێم گەیاند كە واباشترە لە بابەت ئەو نامەیەوە كە نازانم 

كێ بۆی نووسیوم، پێوەندی بە كەسانی سەرترەوە بگرێ. راستییەكەیم 
ئەویش  بۆوە،  نەبوو. شتێك روون  ب��وارەدا من دەسەڵاتم  “لەو  گوت: 
ئەوەی كە روقیە و مەرزیە تەنانەت دووراودووریش هاوڕێ و هاودەست 
نەبوونە و، تا ئەو دەمەی مەرزییە لە بەر ئەشكەنجەدا قسە نەكا، هیچ 
مەترسییەك لەسەر من نییە و مەسەلەی بەرتیلەكەش حەیاچوونی لێ 
ناكەوێتەوە. بە هێما و ئاماژە مەسەلەكەم لە شێخۆ گەیاند. تاوێك بێدەنگ 

بوو. ئینجا ئاماژەیەكی وای كرد، كە زانیم تێگەیشتووە.
هەڵە  بە  ژمارەكەت  وایە  پێم  ناناسم.  جەنابت  من  كاكە  “ببوورە 

گرتووە. ئێستا میوانێكی بەڕێزم هەیە. جەنابی حاجی ه...”
باوكی  هەزارەی  حاجی  مەبەستی  دیارە  داخستەوە.  تەلەفۆنەكەی 
مەرزیە بوو. هەر ئەو رۆژە نامەیەی بەبی ناو و واژۆم بۆ شێخۆ ناردە 
ئەو  زەماوەندەكەی  و  دەسگیرانەتی  بۆ  كرد،  پێ  پێشنیارم  و  پاریس 

خاتوونە وا باشترە بچێتە لای تیمسار سەرلەشكر.”
لە رێگەی خاتییەوە كە دەمزانی بە تیمسار سەرلەشكر گوتووتەوە 
من چەندە لەسەر مەرزیە كونجكۆڵم، داوای ئیجازەم لە بەڕێزیان كرد 
و ئەویش وەك جارەكەی پێش هاتە نێو ترۆمبێلەكەی من دانیشت و 
من سەرلەبەری رووداوەكەم بۆ لە بنی كوولەكە دا و، كە زانیی كارێكی 

خێرم پێیەتی، زەردەیەكی هاتێ و پرسیی:
نییە كارخانەكەی هەورێشم چنینی هەیە؟  “ئەوە هەر ئەو حاجییە 

دەیناسم.”
كە لەبەر دەرگای ماڵەكەی لە ترۆمبێلەكەی من دابەزی، دەستێكی 

لەسەر شانم دا و گوتی:

“تۆش بێبەش نابی.”
سەودایەك نەكرا. من خۆم هیچم پێ نەبڕا و تیمساریش هەر هیچ. 
ئەو مەسەلەیە مانگێكی زیاتر خایاند و لەو مەدایەدا مەرزیە لە زینداندا 

مرد.
پ��ەڕان��دب��ۆوە و  پ��ردێ  لە  ك��ەری خ��ۆی  ب��ەڵام تیمسار سەرلەشكر 
و  گیران  پ��اش  ن��ەدەگ��ۆڕی.  ئ��ەوی  سیاسەتی  تێكدەر  ژنێكی  مەرگی 
مەحكوومكران و ئیعدامی فیداییەكان و دۆزینەوەی تاقمێكی موجاهیدین 
و )جانباختەگان( و تێهەڵچوونێكی چەكداری لەگەڵیان و لەناوبردنیان، 
تیمسار سەرلەشكر، سەرۆكایەتیی ئیدارەی سێیەمی ئاژانسی پاراستن 
و زانیاریی وڵاتی پێ درا. ئەو ئاژاوانە كۆمەڵێك كێشە و ژانەسەریان 
بە  دا  بڕیاریان  س��اواك  و سەركردەكانی  كردبوو  دروس��ت  بۆ وڵات 
تەلەفزیۆنەكانەوە خەڵك  لە رادیو و  بەربڵاو  بانگەوازێكی  بانگەشە و 
وتارێكی  و  تیڤی  سەر  هاتە  خۆی  ئاژانس  سەرۆكی  بكەنەوە.  هێور 
دەوڵەت جڵەوی  بن  دڵنیا  ئەوەی خەڵك  بۆ  دا  تێروتەسەلی  و  پوخت 
و  تێكدەران  و  خیانەتكاران  ئیتر   و  لەدەستدایە  بوارەكانی  هەموو 
شوێنەواریان  پیاوكوژان  و  كۆمۆنیستەكان  و  بێگانە  گوێلەمستی 
نەماوە و مەملەكەت لە سایەی سەری جەنابی شاوە ئەمن و ئەمانە 
و  قۆڕ  ئاوا  قسەی  گەلێك  و..  بنوون  ئاسوودە  دەتوانن  هەمووان  و 
پڕوچووچ و گەوج خەڵەتێنەی كرد و گوتی، حكوومەت بۆ پێشگرتن 
لە هەرچەشنە دەستدرێژییەك، هەوڵی كاریگەرتر دەدا. بەو ئاماژەیە، 
دەنگۆی ئەوەی كە تیمسار سەرلەشكر خۆی بۆ سەرۆكایەتیی ئیدارەی 
دووەمی ئاژانس ئامادە دەكا، پشتڕاست كرایەوە. ئەو بەشە بەرپرسی 

وەرگرتنی زانیارییەكانی دەرەوەی وڵات بوو كە نزیكەی دوو ملیۆن 
دۆلاری بوودجە لەبەردەستدا بوو. دیارە بە ورتەورت دەیانگوت هەر 
پۆستە  ئەو  وەب��ەرن��اوە  تەماحیان  نییە  زەوەن��دە  و  زۆر  سامانە  ئەو 
وەرگرێ، بەڵكو پۆستپەرستییەكەشی هۆكارێكی دیكەیە. لە ئەورووپا 
ئیسلامییەكان  ئەنجومەنە  و  مەلاكان  و  كۆنفدراسیۆن  ئەمریكاوە  و 
بەئەزموون و شێلگیر و دڵڕەق و  پیاوێكی  نابۆوە كە  مەترسییەكیان 

چاونەترسی وەك ئەو دەیتوانی باشاری بكا.
ئیسلامییەكان  ئەنجومەنە  وڵات،  دەرەوەی  ئاژاوەكانی  زۆرب��ەی 
دەیاننایەوە. ئەگەر تیمسار ئەو سەرچاوانەی وشك كردبایە، هەنگاوێك 
لە ئامانجە سەرەكییەكەی كە سەرۆكایەتیی گشتیی ئاژانس بوو، نزیكتر 

دەبۆوە.
ئەمریكا.  و  ئ��ەورووپ��ا  س��ەر  چ��ووە  زیكریان  و  فكر  هەموو  ئیتر 
لە  خەریكە  كۆمۆنیزم  ف��ەرم��ووی،  جارێكیان  خاوەنشكۆ  ح��ەزرەت��ی 
لەندەنەوە دەخزێتە نێو ئێران و، پێویست بوو كۆمەڵێك كارلێهاتووی 
دنیادیتەی و باوەڕپێكراوی سەركردەكانی سوپا بنێردرێنە ئەو وڵاتانە. 
هەڵبژاردنی ئەو كەسانە زۆر ئاسان نەبوو. بۆ ئەشكەنجەدان، كەسانی 
بۆ  دەهاتن.  بەكار  رەشۆكەكان  ملهوڕە  و  ژیكەڵە  ژنە  و  خاتی  وەك 
ناردنیان بۆ دەرەوەی وڵات و قسەكردن و هەستان و دانیشتن لەگەڵ 
باڵیۆزخانەكان و دیپلۆماتە دەرەكییەكان، كەسانێك پێویست بوون كە 
لە  بتوانن  و  هەبێ  بەئەدەبیان  و  رواڵەتێكی خوێندەوار و شارستانی 
كۆڕ و كۆبوونەوە فەرمییەكاندا بەرچاو بن و تێكەڵی خەڵكی دیكە بن.

دواتر دەركەوت كە ئەو جۆرە مەئموورانەش ناتوانن شان بدەنە بەر 

هەرچیوپەرچییەكانیش  و  پات  و  لات  بەرپرسیارەتییانەوە.  ئەو  باری 
هەر بەو رواڵەتە لاتییەی خۆیانەوە دەتوانن بەشداری كاروبارەكان ببن 
تێدا  قوتابییەكانیشدا هیچوپووچی وایان  نێو  لە  ببن. دیارە  و دەشبێ 
هەبوو كە دەیانتوانی هەر دوو دەمامكەكە لە روخساری خۆیان بدەن. 
دەشیانتوانی خۆیان تیفتیفە بدەن و لەگەڵ ژنانی ژیكەڵە هەڕوگیڤ لێ 
دار  بە  بوایە  پێویست  ئەگەر  بكەن و هەم  رابوێرن و سەما  بدەن و 
و  بشكێنن  دەرگاكان  قوفڵی  و  بن  بەر  یاخییەكان  قوتابیە  لەو  تێڵا  و 
كرچوكاڵەكان تێك بەردەن و درۆ بڵاو بكەنەوە و بە گزی و دەهۆ بن 

و لە هەموو جێیەك جێی خۆیان بكەنەوە.
دەبوو دەستەیەكیش هەڵبژێردرین، كە ئەهلی ساتوسەودا و معامەلە 
بن و گورجوگۆڵ و بەبێ دەنگی و بەبێ ئەوەی ناویان بكەوێتە سەر 
زار و زمانان و لە بنەوە ئەركەكانی خۆیان جۆرێك راپەڕێنن كە نەهێڵن 

كاربەدەستانی باڵیۆزخانەش ئاگاداریان بن.
لەوەیاندا تیروپشكەكە بەناوی منی داماو دەرچوو.

لە  س��اوج��ی  عەلی  حاجی  ب��ی��ژەن،  دك��ت��ۆر  ل��ەگ��ەڵ  ك��ە  شەوێكیان 
میوانخانەیەكی چەپەك لە تەجریش نانی ئێوارەمان دەخوارد، سەیرم 
كرد جەنابی دكتۆر زیاتر لەو ئەندازەیەی جاران كۆنیاكی هەڵدا. پرسیم:

“برا ئەوە چ دەكەی؟”
“دەمەوێ ئەمشەو بەخۆشیی تۆ بخۆمەوە.”

ـ چ بووە، چ قەوماوە؟”
“پۆستێكی تازەیان بۆ داناوی.”

گوتم: “چۆن! دەتانەوێ هەڵمدێرن؟”

“نا كاكە گیان، پۆستێكی باشتریان بۆ داناوی. ناتەوێ سەفەرێكی 
ئەورووپا بكەی؟”

“بۆچی، زۆریشم پێخۆشە، بەڵام...”
“بەڵامی ناوێ ئیدی.”

ناڕەحەتم.  زۆر  م���ردووە.  ت��ازە  ژن��ەك��ەم  دەوێ  راستیت  “ئ��ەگ��ەر 
تینی  ناگرێ،  هیچ  دەستی  ئیتر  پیرەژنە  ئەو  دایكمن.  لای  منداڵەكانم 
لەبەردا نەماوە. هیچی پێ ناكرێ. منداڵەكانم خەریكن گەورە دەبن و بە 

قسەی داپیرەیا ناكەن. روقیەش ....”
حاجی عەلی ساوجی قسەكەی پێ بڕیم:

“روقیە لە هیچ تاقمێكدا نییە، دڵنیا بە.”
“چۆن، خەبەرێكی تازەت هەیە؟”

“هیچ خەبەرێكی تازەمان پێ نەگەیوە. تاقمێكی تازەی مجاهدین و 
لەوەپێش  رۆژێ��ك  چەند  هەیەــ  ناویان  چەند  نازانم  ــ  )جانباختەگان( 
پیاوی  تاقمە  ئەو  ناشیناسن. یەكێكی  نەدیتووەو هەر  ئەویان  گیراون. 
خۆمانە. وێنەی روقیەمان پێشان داون. نایناسن. پیاوەكەی خۆشمان 

كە هێشتا زیندانییە نەیتوانیوە سۆراغێكی بكا.”
شاگەشكە بووم و گوتم:

“ئەوە هەواڵێكی خۆشە، ئەی چ لە منداڵەكانم بكەم؟”
چ  تۆ  كە  راگەیاندووە  پێمان  دەوڵەمەندە.  كاشان  لە  “خ��ەزوورت 
كارەی و چووینەتە بن هەنگڵی كە نەوەكانی بنێرێتە ئەمریكا و تۆش و 

ئەوانیش لە كۆڵ یەكتر ببنەوە.”
“چەنێ باش ئاگاتان لە هەموو شتێكە و هەموو شتێكیش رێك دەخەن.”

“لەبەر خاتری تۆ و بە قازانجی ئاژانس.”
حەفتەیەكدا  چەند  م��اوەی  لە  كە  راگەیەنرا،  پێم  دوات��ر  رۆژ  چەند 
خۆم بۆ سەفەر ئامادە بكەم. دەسبەجێ و بەبێ ئاگاداركردنەوە چوومە 
ئۆفیسەكەی دكتۆر بیژەن. سەرقاڵ بوو. خەریك بوو كەلوپەلەكانی كۆ 

دەكردەوە. كە دیتمی، دەستی تێكەڵ هات. لە جێی خۆی هەڵنەستا.
“بێكار و باری. منیش ئێستا ئاگاداركردنەوەكەمم پێ گەیشت. چیت 

دەوێ؟”
گوتم: “هەر ئێستا دەمویست بزانم كە دەبێ لە تۆ جوێ ببمەوە یان 

هەر پێكەوە دەبین؟”
پێكەوە  نییە  دیار  لەبەرە.  سەفەریان  كەس  زۆر  نازانم.  “ئەوەیان 

دەبین یان نا.”
ئەوەی  بەبێ  و  كرد  سەرقاڵ  دەفتەرەكانییەوە  و  كاغەز  بە  خۆی 

سەیرێكی من بكا، گوتی:
“دیارە هەموومان دەچینە ئەورووپای ناوەندی. تیمسار سەرلەشكر 
بووەتە سەرۆكی ئیدارەی دووەم. نازانم بۆچی لە من و تۆی هەڵكێڵاوە.”
هەر نەیدەهێشت من قسان بكەم. هەم شاد بوو و هەمیش نیگەران. 

نازانم بۆ. هەر ئەوەندەم پرسی:
“كاتمان چەند هەیە؟”

دواییدا  مانگانەی  لەو  زانیارییانەی  ئەو  هەموو  دەبێ  نییە.  “زۆر 
بخوێنیتەوە.  راپۆرتەكانی كۆنفدراسیۆن  لە دەرەوەی وڵات و هەموو 
بمێنێ.  لەبیر  قوتابییەكانت  هەموو  ناوی  دەبێ  بێ.  بەخۆتەوە  هۆشت 
هیچ شتێك نابێ یادداشت بكەی. نابێ كاغەزێكی وا لەگەڵ خۆت بێنی، 

گومان دروست بكا، لە جانتاكەشتدا.” وەك بڵێی ئەوانە بۆخۆی دووپاتە 
بكاتەوە، یان لە رووی بەڵگەیەكەوە بیانخوێنێتەوە كە فێریان بێ. ئینجا 

رووی لە من كرد و گوتی:
“ماندوو بووم. خەریكن بارێكی زۆرمان دەخەنە سەرشان. لەم دوو 
دەوە  لە سەعات  بكەین.  تەواو  راهێنانەكەمان  دەبێ خولی  حەفتەیەدا 
هەتا دووی دوانیوەڕۆ. تا شەوگار شەق دەبێ، دەبێ سەدان پەروەندە 
زمان  نیم  وەی  ئیی  من  تازە  بی.  زمان  فێری  دەبێ  تۆ  بخوێنینەوە. 
فێر بم. تۆ هەر نەبێ بەكالۆریۆسەكەت هەیە و وا دیارە فەرەنسی و 
ئینگلیزییەكەش دەزانی. دەبێ چەندی پێمان دەكرێ پێوەنیدمان لەگەڵ 
یەكتر  لەوانەیە  نییە.  شەوانەمان  خۆشڕابواردنی  كاتی  ببڕین.  خەڵك 
و  پۆلیس  كە  وڵاتگەلێك  دەچینە  ئێمە  كە  بێ  بیرت  لە  نەبینین.  هەر 
ئیدارەكانی ئەمنیەت و ئاسایشیان بەدەست ئێمەوە و گوێلەمستی ئێمە 
نین. دیارە هەندێ لە سەركردەكانیان روویان لەگەڵمان خۆش نەبێ. 
بەڵام دەبێ ئەوە بزانین ــ ئەوە لەو فەرمانە نووسراوەدا كە تۆیش هەتە 
ــ كە بۆ وێنە لە فەرەنسا و ئەڵمان و  پێی زۆر لەسەر داگیراوەتەوە 
نەمسا چەپییەكان زۆر خۆیان خزاندووەتە نێو دامودەزگای پۆلیسەوە. 
لە  بە.  كاری خۆت  و خەریكی  بڕۆ  تێدایە. جارێ  زۆر  كۆمۆنیستیان 
بە  براكەم،  دەكەن.  نهێنیپارێزیمان  هونەری  فێری  راهێنانەكەدا  خولی 
كورتی دەبێ لە غوربەت هەموو شتێك بی. هەم دز و هەمیش دزگر. 

لە ناخی دڵمدا ناڕەحەتم.”
دەریكردمە  ژوورەك��ەی  لە  رووبینی  بەبێ  و  كردم  لەگەڵ  تۆقەی 
دەرێ و من هیچ رێیەكم نەبوو جگە لەوەی خۆم ئامادە بكەم. هەڵبەت 

ئەورووپا  لە  حەفتەیەك  چەند  كە  تایبەتی  بە  نەبوو.  ترسێكیشم  هیچ 
ئەوە  باشە  دەی  دەركێشم.  ئاو  لە  خۆم  بەڕەی  دەمزانی  و  ژیابووم 

دنیایەكی تازە بوو و دەبوو بیناسم.
رابگەم.  خێزانەكەم  كاروباری  بە  ئەوەی  بۆ  نەبوو  زۆرم  كاتێكی 
بەرەنگاری  دەبێ  چۆن  كردەیی.  راهێنانی  و  هەبوو  دەرس��م  رۆژان��ە 
چەپەكان ببینەوە. چۆن دەبێ كلیلی ساختە دروست بكەی و ئەو بەڵگانە 
مەكینە  لە  دەستوەردان  بگری.  وێنە  و  پێویستنی  ئاژانس  كە  بدزیت 
نوێیەكان وردبینی و تاقەتی دەویست. دزەكردنە نێو ماڵی خەڵكەوە چ 
ئێرانی و چ فەرەنگی سەد جۆر فرتوفێڵی هەبوو. زیرەكی و تەڕدەستیی 
كەوتە  یەكێك  ئەگەر  بهێڵی.  بەجێ  شوێنەوارێك  هیچ  نابێ  دەویست. 
دەست پۆلیسی بیانی، چۆن لەگەڵیان هەڵسوكەوت بكەین. دەبێ خۆڕاگر 
بی، نەرمونیان بی. خۆت لە گێلی بدەی. بە زمانی خۆش بەرامبەرەكەت 
بخەڵەتێنی. ئەگەر پێویست بوو، دەكرێ بەرتیلیش بدەی. هەرچۆنێك بێ 
دەبێ شوێنەونكە بكەی. بە مەبەستی قایلكردنی پۆلیس دەبێ لەو ژنە 
جوانانە كەلك وەرگری كە لەبەردەستتدان. بۆ سەركردەكانی پۆلیس، 

ئاژانس خۆی كاویار و مافوور و قوتووە جگەرەی زێڕی هەیە.
نموونە  هەر وەك  نموونەیەكیان  لەو شێوازانە چەند  كام  هەر  بۆ 
باس دەكرد. لە یەكێك لە شارەكانی ئەورووپای ناوەندی، ساواكییەكی 
باوەڕپێكراو تووشی كێشە و گرفتێك ببوو. لێرەدا ئیتر پێویست بوو 
لە ئاستی سەرەوەدا قسەی لێ بكەی بۆ ئەوەی ئەو گرفتە چارەسەر 
بێ. ئەو بەرپرسەی لە سەردەمی لاوەتییەوە سەرۆكی پۆلیسی دەناسی 
راسپێردرا بەو كارە رابگا. هەردووكیان لە بواری شوێنپەنجەناسینەوەدا 

هاوخولی بوون. ئەو جەنابی سەرۆك پۆلیسە بانگهێشت دەكاتە هوتێلێكی 
زۆر رازاوە. وێڕای قسەی خۆش و ئەحواڵپرسین و هەڵدانەوەی لاپەڕەی 
بیرەوەرییەكان دەچنە سەر ئەو باسەش. كۆنە هاوڕێكە چەند جاران لە 
قوتووە جگەرە زێڕەكەی كە چاوگر بوو، خولكی دەكا بۆ جگەرەكێشان. 
دەی دیارە لە كاتی ماڵاواییدا لەبیری كرد قوتووە زێڕەكە هەڵگرێتەوە 
بوو.  جێبەجێ  كارەكە  و  تێگەیشت  زمانە  لەو  كۆنەكارەكە  پۆلیسە  و 
هەموو ئەندامانیش پۆلیسیش گەندەڵ نین ها. نابێ بەبێ دەراو لە ئاو 
دەنگی  بەبێ  دەبێ  بیانی  وڵاتانی  یاساشكاندنێكی  هەرچەشنە  بدەی. 
بكرێ. ئەگەر پێویست بوو، دەبێ مل بۆ زیندانەكەشی راكێشی. دوایی 

ئاژانس خۆی مشووری گیراوەكانی دەخوا.
بوو. پەساپۆرتێكی سیاسی و  هەر كاممان دوو پەساپۆرتمان پێ 
دیپلۆماسییەكە  پەساپۆرتە  نەدەبوو  كرابایە  ئەوەندەی  ئاسایی.  یەكی 
بیانییەكە و  بگاتە وەزارەت��ی دەرەوەی وڵاتە  نابێ كار  نیشان بدەین. 
سەرباڵیۆزەوە  لە  باڵیۆزخانە  كارمەندانی  ئێران.  دەرەوەی  وەزارەتی 
ساواكەوە  لای  بە  هەموو  هەر  دەربارییەكان  و  سكرتێر  هەتا  بگرە 
نامۆ و دژ و تەنانەت سیخوڕیشن. نابێ رووی خۆشیان نیشان بدەی. 
كارمەندانی بانك و فڕۆكەوانی و ناوەندە كولتووری و رۆشنبیرییەكان 
ئەندامانی  وەك  وڵات  دەرەوەی  دیكەی  ئێرانییەكانی  دام���ەزراوە  و 
باڵیۆزخانەكان وان. ئەگەر لە كاتی كاردا، ساواكییەك زانیی كە یەكێك 
وەڕووی  نابێ  ئاژانسە،  كاربەدەستی  دامەزراوانە  ئەو  كارمەندانی  لە 
خۆی بێنێ. هاوكات ناشبێ چەت بخاتە كارەكەیەوە بەو مەرجەی خۆی 

پێ نەناسێنین، دەكرێ یارمەتیدەریشی بین.

حەفتە  ئاخری  هەڵگرینەوە.  دەرسانە  لەو  یادداشت  نەبوو  بۆمان 
ئەوەی فێریان دەكردین، لێیان وەردەگرتینەوە. دكتۆر بیژەن و چەند 
كەسێكی دیكە ئیتر خەریك بوون  بە نیوەچڵی وازیان لە کارەکە دەهێنا 

و پاشەکشەیان دەکرد.
تیمسار سەلەشكریش جاری وابوو دەهاتە پۆلی دەرسگوتنەوە و لە 
ئیمتیحاناتەكەشدا بەشدار دەبوو. جاری وابوو هەرهەموو ئەو چەند سەد 
لاپەڕە پەروەندەیەی پێیان دابووین، بەشێك بوون لە ئیمتیحاناتەكەمان. 
یەكێك لە راهێنانەكانمان تەقەكردن بوو بە دەمانچە و تفەنگ و تیربار 
هەر  بپێکم.  نیشانە  نەمتوانی  قەت  بوو.  دەرسمان  خراپترین  ئەوە  و 
بێتواناییم  ئاخرییەكەشی  لێیەتی.  رقم  و  بوو  پێناخۆش  دەرسەم  ئەو 
لەو دەرسەدا ماڵوێرانی كردم و قوڕی بەسەردا کردم. ئەو دەمانچە 
سەگبابخێوە، تووشی ئەو رۆژە رەشەی كردم، با ئەوەی هەڵگرم بۆ 

دوایی.
نەماندەپەرژا سەری خۆمان بخورێنین. تا نیوەی شەوێ زەحمەتمان 
دەكێشا و شەكەت و و ماندوو، لێی دەخەوتم. كەڕەی بەیانی هەڵدەستام 

و تا شەوگار شەق دەبوو راكەڕاكم بوو.
بە  بەزەییم  بكەم.  دایكم  لە  چ  نەمدەزانی  نەمابوو.  كەسم  تاقەتی 

هاشمدا دەهاتەوە. زۆرم خۆش دەویست.
هەر جارێكی دەچوومەوە لای دایكم، خۆی لە باوەشم داویشت و 
دەگریا. دایكم نەیدەبردە بازاڕە و “رەوزەخوێنی”. هۆن هۆن فرمێسكی 
دەباراند، لەگەڵ كەس ناچێتە سینەما. هیچ گەمە و رابواردنێكی نییە. 
ئەوانی  ناسكونازداری.  تۆ  دەڵێن  ناكەن.  لەگەڵ  گەمەی  هاوپۆلەكانی 

بۆ گەڕان و سەیران دەچنە شمێران، گەنمەشامی و گوێزی  دیكەش 
تازە دەخۆن. ئێمە هەمیشە لەو ماڵەدا زیندانیین. كە زۆر بێتاقەت دەبوو، 

بیانووی روقیەی دەگرت.
“باوكە بۆچی روقیە لەگەڵ خۆت ناهێنیتەوە؟”

ئیتر دایكم دەیكردە هەرا:
“بیبڕەوە. چەندە نووزەنووز دەكەی. مێشكت خواردم.”

من تێدەگەیشتم. دایكم نەیدەویست هاشم ناوی روقیە بێنێ. كوڕەكە 
وازی نەدەهێنا.

“بۆ پوورە روقیە لەلای تۆ نییە؟”
نەنكی خۆشتر دەویست.  لە  ئەو هاشمە روقیەی  نەبوو كە  سەیر 

دەمگوت:
داپیرە  ئەو  جێی  لە  نییە.  لێرە  روقیە  پ��وورە  جارێ  دەی  “هاشم، 

لێرەیە.”
من.  لای  مەیەنە  دەڵ��ێ  و  كەوتووە  بان  و  بەجێ  هەر  “نەنەگیان 
نەخۆش دەكەون.  نەخۆش دەكەون. نەنەگیان زەرد هەڵگەڕاوە و وەك 

زەردێنەی هێلكەی لێ هاتووە. من پوورە روقیەم دەوێ.”
جا ئەوجار كچەكەشم دەیدایە گریان. نەمدەزانی چ بكەم. خەریك 

بوو دڵم بتۆقێ. دڵم دەدانەوە.”
“خەم مەخۆن. ماوەیەك دەتاننێرمە لای باپیرە و داپیرە لە كاشان. 

باشە؟”
بە دایكمم گوت:

كەربەلا  سەفەرێكی  گوناحەكانم  باری  سووككردنی  بۆ  “دەم��ەوێ 

بكەم و بچمە مەرقەدی ئیمام حوسێن و بۆت بپاڕێمەوە چاكت بكاتەوە.”
“باشە، باشە. تۆش دەتەوێ وەك ئەوی دی شوێنبزر بی. من هەر 

لە ئەوەڵەوە بێكەس بووم.. منداڵەكانت هەڵگرە و بیانبە.”
بۆڵەبۆڵی  و  ن��ووزان��ەوە  ب��وو،  كەم  منداڵ  ن��ووزەن��ووزی  و  گریان 
چوومە  ی��ەك��ەوڕێ  دەه���ات.  لەگێژەوە  س��ەرم  هاتەسەر.  دایكیشمی 

پۆستخانەی گەڕەكەكەمان. تەلەفۆنم بۆ خەزوورم كرد. گوتم:
رۆژێك  چەند  دەم��ەوێ  لەپێشە.  حەفتەییم  چەند  سەفەرێكی  “من 

بچمە خزمەت مەرقەدی ئیمام حوسێن....”
كە  پ��اڕام��ەوە  كێیە.  بەدەست  دونیا  زانیی  وای��ە  پێم  ب��وو.  بێدەنگ 
ماڵوێران و داماوم. چارەڕەشم. بەشكم ئیمامی حوسێن خۆی رزگارم 
بكا... دەیبیست و هیچی نەدەگوت و بڕوای نەدەكرد. كورتی ببڕمەوە، 
وەرە نەوەكانت لەگەڵ خۆت بەرە. دایكم ئیتر منداڵی پێ بەخێو ناكرێ 

.. یەك قسەی كرد:
“زۆر باشە، دێم.”

هاشم هێشتا نەبووە دەساڵان. نەیدەویست بچێتە كاشان. حەزی لێ 
بوو لای من بێ. بیستی كە من سەفەر دەكەم. پێداگر بوو ئەویش لەگەڵ 
خۆم بەرم. بۆ چما دەكرا چارەنووسی ئەو بە چارەنووسی خۆمەوە 
دەریبێنم و  دەبوو  بوو. چار چییە؟  گلێنەی چاوم  بدەم؟ هاشم  گرێ 

فڕێی بدەم.
كورتی ببڕمەوە، بەو جۆرە هەودای پێوەندیمم لەگەڵ منداڵەكانم پساند 
و چارەنووسی خۆم بە چارەنووسی ئاژانسەوە گرێ دا و تووشی ئەو 
رۆژە بووم كە دەمبینن. بە دوو گۆچان بەڕێگەدا دەڕۆم. نە ژنم هەیە 

و نە منداڵ. نە ماڵ و حاڵێك و نە هیچ. بەلەنگاز و بە پەسیوم و چاوم 
لەو سەد دینار و سێ شاهییەیە كە بەو نووسینانە دەستم دەكەوێ 
بەشكم بەڕەی خۆمی لە قوڕێ پێ دەربێنم. بەڵام تیمسار سەرلەشكر 
و  شاپەرست  دەم��اوەن��دی،  و  ئاهاری  وەك  خۆی  هاودەستەكانی  و 
ئ��ارەزووی وان  بە  ئیتر جیهان  پێیان وایە  نیشتمانپەروەرن و هێشتا 
دەگەڕێ. تیمسار كە ئەودەمی پۆستەكەی وەرگرت ئەسپێ لە گیرفانیدا 
لە  ئاژانسەوە  دۆلاری  ملیۆنان  سایەی  لە  ئێستا  دەگوت،  سەوزەڵەی 
ئەورووپا و لە رێگەی پاشقولدان و ساتوسەودا لەگەڵ سەكردەكانی 
یارمەتیی پاسپۆرتی دیپلۆماتیك  لە جیهاندا و مەعامەلە بە  سیخوڕی 
میامی و  لە  ئێستا كۆشكێكی  و گومرك،  ماڵیات  دانی  لە  پارێزراو  و 
خانووەكی هاوینەی لە كالیفۆرنیا و خوا دەزانێ لە كوێی دیكەی دنیاش 

هەیە كە لە دەستدرێژیی دەوڵەتی ئیسلامی پارێزراوە.
ئێرانی  وایە خاوەنشكۆ  بڕوام  بڵێم من هێشتا شاپەرستم و  دەبێ 
خستە سەر رێچكەی پێشكەوتن و گەشە و... هەر ئەو قسانەی خەڵكی 
دووپاتەكردنەوەیان  و  دەی��ك��ەن  هاوپێڕەكانی  و  دەم��اوەن��دی  وەك 

هێڵنجهێنەرە. بەڵام من زۆر لە دڵەوە بڕوام پێ دەكردن.
و  كۆنفدراسیۆن  لاپەڕیی  ه��ەزار  چەند  پ��ەروەن��دەی  خوێندنەوەی 
لقەكانی لە ئەورووپا و ئەمریكا و بلۆكی شەرق و دۆزینەوەی كۆدی ئەو 
بەرپرسانەی راپۆرتەكەیان دابوو و مشتومڕی تاقمەكان پێكەوە لەسەر 
نێودەوڵەتیی  یەكێتیی  ئەندامی  ببێتە  رێگەپێدراوە  كۆمەڵە  كام  ئەوەی 
لە  داهاتەكەیان  س��ەرچ��اوەی  لەسەر  مشتومڕ  و  ب��اس  و  قوتابییان 
ئامانجە  لەسەر  هەرایان  و  دیكە  وڵاتانی  لە  قوتابییان  یەكێتییەكانی 



181

و  دیموكرات  و  لیبراڵ  تا  بگرە  كۆمۆنیستییەوە  لە  سیاسییەكانیان 
ئیسلامی و هەرای مەزەب و تۆمەتی سازش لەگەڵ پیاوانی حوكمەت و 
سیخوڕی بە قازانجی ئەمو ئەو و بە سوودی رێكخراوی ئەم تاقم یان 

ئەو گرووپ، حەكایەتێكە، سەدان كیلۆ كاغەزی دەوێ.
رۆژی یەكەمی بانەمەڕی ساڵی 1350، بە فڕۆكە چوومە ژنێڤ. بە 
پەساپۆرتێكی سیاسی و یەكێکی ئاساییەوە. قەرار وابوو لە ژنێڤ یەكێك 
كە خۆی بە جیهان وەتەنی ناو دەبرد لە فڕۆكەخانە بێتە پێشوازیم. ئەو 
كابرایە كەمدوو بوو. لە هوتێل مێترۆپۆل جێی بۆ گرتبوومەوە. بەجێی 
هێشتم و رۆیشت. دوایی زانیم ئەو هیچكارەیەك نەبووە و وەك 13 
ساڵ لەوەپێشی خۆم بەردەست بووە و ئەركێكی نەبووە جگە لەوەی 
رێگە پێشانی مسافیرە تازەكە بدا و بۆ سەفەرەی لەندەن ئامادەی بكا. 

بەلیتی فڕۆكەی لە ژنێڤەوە بۆ لەندەنیش لەگەڵ بوو.
لە فڕۆكەخانەی هیسرۆ، تووشی حاجی عەلی ساوجی بوووم كە 
ئیتر هەر بەراستی قەڵافەتی دكتۆر بیژەنی هەبوو. دەستێك جلوبەرگی 
نیشاندانی  بە  لە چاو و  بوو و چاویلكەیەكی رەش  لەبەر  قەیتەرانیی 
بردە  منی  گومركی  دامودەستووری  بەبێ  سیاسییەكەی،  پەساپۆرتە 
دەرەوەی فڕۆكەخانە. سواری ترۆمبێلەكەی بوو و منیش لە تەنیشتی 

دانیشتم. هەر ترۆمبێل وەڕێ كەوت، زەردەیەكی هاتێ و گوتی:
“من، دكتۆر بیژەن، سكرتێری سێیەم باڵیۆزخانەی پاشایەتیی ئێرانم 
لە بەریتانیا.” و، بەو ناوەم بانگمی كرد كە لە پەساپۆرتە سیاسییەكەمدا 

نووسرابوو.
لەبەرخۆمەوە گوتم: “كوڕە سەیری وەكیل باشی بكە، خۆشحاڵیش 

راستەم  دەستی  بە  دانیشتووم.  ساڵم   13 هاوكاری  لەگەڵ  كە  بووم 
باسكی چەپیم گوشی. راچڵەكی.

“ئەوە بۆ وا دەكەی؟ ئێرە لەندەنە. چما نابینی لێرە لە لای چەپەوە 
بەسەر  هۆشم  ب��اش  دەب��ێ  نیم.  شارەكە  ش���ارەزای  من  لێدەخوڕن. 
خۆمەوە بێ لەو رۆژانەی سەرەتادا هیچ دەستەگوڵێك بەئاودا نەدەم. 
بۆ نابینی سوكانەكە لەلای راستە بەپێچەوانەی تەواوی دنیا و ئێمەش 
رانەهاتووین و دەبێ زۆر زۆر وریا بین، نەكا تووشی رووداوێك بین.”
لە  دوات��ر  سەعات  نیو  دان��ا  وام��ان  و  هوتێلەكەم  گەیاندەوە  منی 
خواردنگە یەكتر ببینین. لەوێ پاش تۆزێك سوعبەت و تەوس و توانج 
تەنیا  دان��ا  قەرارمان  و  ق��ەول  ئۆفیسەكەی.  ب��ردە  منی  بەیەكتردادان، 
لەم  هەر  كارەكانیشمان  و  بكەوێ  یەكتر  بە  چاومان  باڵیۆزخانە  لە 

نووسینگەیەدا بكەین.”
ئەوەی لە پەروەندەكاندا خوێندبوومەوە دەبوایە لێرە بە كردەوە تاقییان 
بكەمەوە. یەكەم كارێكی پێم ئەسپێرابوو بیكەم، ئەوە بوو كە لەبەردەم 
كۆنفدراسیۆن جگە گرووپگەلی ساختەی قوتابیان و چەند رێكخراوێكی 
دیكە دابمەزرێن بۆ قوتابییە نیشتمانپەرست و شاخۆشەویستەكان. ئەو 
گەنجانەی ئەندامی كۆنفدراسیۆن نین، رابكێشن. دەبێ یارمەتییان بدەن، 
یارمەتیی ماددی و مەعنەوی. خانوویان بۆ بگرن. كێشە و گرفتەكانیان 
لەگەڵ ئیدارە حكوومییەكان و لەگەڵ وەزارەتی ناوخۆ )هۆم ئۆفیس( بۆ 
وەرگرتنی ئیقامە و لەگەڵ زانكۆكان بۆ چارەسەر بكەن. ئەو رێكخراوانە 
پێویست نییە خەڵكێكی زۆریان هەبێ. هەر ئەوەندە حەوت هەشت كەس 
لە دەوری یەكتر كۆ ببنەوە و بڵاڤۆكێك بڵاو بكەنەوە. دیارە یەك دوو 

كەسیان دەبێ لە ئەمر و نەهی ئاژانسدا بن. پرسیم:



183

“جا خەڵكی ئاوا لە كوێ پەیدا بكەین؟”
تۆ  و  من  دێنە لای  ئ��ەوان خۆیان  نەبێ.  بەو شتانەوە  ك��ارت  “تۆ 
دەكەن.  تۆ  بۆ  ماستاو  دەربێنن.  پێ  بن  لە  بەڕەمان  دەدەن  هەوڵ  و 
بە  دەبێ  باڵیۆزخانە و  لە  كاروباری رۆشنبیریین  نوێنەری  لێرە  ئێمە 
كاروبارەكانیان رابگەین. دێنە لای تۆ پشتگیریت لێ وەرگرن بۆ ئەوەی 
بەردەوام دراویان پێ بگا. نوێكردنەوە یان زیادكردنی مۆڵەت و تەنانەت 
راگرتنی پەساپۆرتەكانیشیان بەدەست تۆیە. لە راگرتنی پەساپۆرتەكاندا 
هەندێكیان  نییە.  زۆریشی  ئاكامێكی  هەرا،  دەبێتە  بكەی،  پارێز  دەبێ 
بەناوی لێكۆڵینەوە و توێژینەوە لە بەریتانیا دەژین. دەبێ بڕوانامەكانیان 
نیشانی تۆ بدەن و بەبێ پشتڕاستكردنەوەی تۆ كاروباریان جێبەجێ 
ك��راوە.  ئامادە  باڵیۆزخانە  لە  شاخۆشەویستەكان  لیستەیەكی  نابێ. 
و  چەت  بكەی،  گوڵبژێر  دەبێ  تۆ  و  بەردەست  دەخەنە  هەمووانمان 
بنژیلی7 لێ دابێژی و لەگەڵ باشەكانیاندا بە نەرمونیانی بجووڵێیەوە و 

كاروبارەكانیان راپەڕێنی.”
خۆی لەو شتانە تێنەدەگەیشت. بە دڵنیاییەوە هەر لەبەری كردبوون 

كە خۆم بەسەردا هەڵكێشێ.
كورتی ببڕمەوە، من بوومە جێگری بەشی رۆشنبیریی باڵیۆزخانەی 
پاشایەتی لە بەریتانیای مەزن و نووسینگەیەكم لە باڵیۆزخانەدا هەبوو 

كە دەچۆوە سەر نووسینگەكەی دكتۆر بیژەن ـ حاجی ساوجی.
و  قەنەفە  دوو  و  كورسی  چەند  و  قەفەزە  و  مێزێك  تەنیا  لێرە 
تەلەفۆنێك هەبوو و هیچی تر. بەڵام ماڵ و نووسینگەكەی دكتۆر بیژەن 

كە دواتر راگوێزرامە ئەوێ، هەقایەتێكی دیكە بوو.
7- چەت و بنژیلی لێ دابێژە: واتە پاك و پیسی لێ هەڵاوێرە.

ژووری  لە  هەبوو.  گەورەی  هۆڵێكی  و  ژوور  چەند  ئەپارتمانێكی 
سەر  تەلەفزیۆنێكی  و  تلێكس  و  تایپ  دەزگ��ای  و  تەلەفۆن  كارەكەی 
مانیتۆفۆن و  قەفەزەی كتێب و چەند كامێرا و  مێز و رادیۆ و چەند 
قەفەزێكی تایبەتی پاراستنی شریتەكان و دەزگای ڤیدیۆ و فۆتۆكۆپی و 
ئەگراندیسمانی هێڵی ورد و بەڵگەكانی تێدا دیار بوو. لە ژوور كورسیی 
و  هەڵواسرابوو  خاوەنشكۆ  وێنەیەكی  نووسینەكەوە،  مێزی  پشت 
لە رۆژنامە و  پڕ بوو  دانرابوو كە  بەر مۆبڵەكەوە  لە  مێزێكی كورت 
گۆڤار و وێنەنامە و وێنەی گەورە و بچووكی خزم و كەس و كوڕو 

كچ و براكانی شا.
جەنابی دكتۆر كە پێشوازیی لە هەندێ قوتابی دەكرد، دەچووە پشت 
مۆبلەكەی دادەنیشت و میوانەكانی بەپێی پێگە و قورساییەكەیان لە لای 
خۆی دادەنا یان لەسەر كورسییەكەی دادەنان. كارەكەرێكی ئەڵمانیی 
پیر رۆژانە لەو ماڵەدا كاری دەكرد. حاجی ساوجی بە تەما نەبوو ژن 

و منداڵەكەی بێنێتە ئەو وڵاتە. دەیگوت:
“ژنی ئێمەمانان لەو كاژێر و كۆلیتە داخراوانەدا هەڵناكەن.”

پیرەژنە ئەڵمانییەكە چا و شیرینی و چەرەز و گەزۆ و شوكولاتی 
بۆ میوانان دێنا و سەعات پێنجی دوانیوەڕۆ دەڕۆیشت. لەو سەعاتەوە 
وابوو  جاری  و  دەكرد  تایبەتەكانی  میوانە  لە  پێشوازیی  دكتۆر  ئیتر 
قوتابییەكی دەسكورت بەردەستیی دەكرد، لەو دەمەدا كەسانێك دەهاتن 
سەریان لێ دەدا كە كاری فەرمییان نەبوو یان دەبوایە ئەركێكی زۆر 

زۆر نهێنییان پێ بسپێردرێ.
هۆڵی میوانان رازاوە بوو، دوو ریز مۆبل و كورسیی لە دوو لاوە و 
دۆڵابی مەشرووبات و چرای جۆراوجۆر و زۆر جۆری خشڵ و وێنەی 

كەسوكاری  و  جێنشین  و  شاژن  و  خاوەنشكۆ  لەچوارچێوەگیراوی 
بنەماڵەی پادشایەتی.

و  حەمام  و  ب��وو  تێدا  خ��ەوی  ژووری  دوو  ئەپارتمانە  ئ��ەو  ه��ەر 
ئاودەست و چێشتخانە و ژوورێكی پشوودان بە هەموو كەلوپەلەكانی 
ئێران كە هەندێكیان  تەلەفزیۆن و ڤیدیۆ و هونەری دەستكاری  وەك 

هەڵواسرابوون.
كە حاجی ساوجی ئەو ژوورەی نیشانم دا، گوتی:

“زۆرم حەز لێ بوو ئەگەر بۆ چەند رۆژێكیش بێ، ژنەكەم بانگهێشت 
بكەمە لەندەن.”

بەڵام ئەو بانگهێشتە قەت سەری نەگرت.
ئەم دامودەزگایەم بۆیە وا بە تێر و تەسەلی شەرح دا، چونكە هەر 
هەموو ئەو شان و شكۆیە زۆر زوو بوون بە هیی من، بەبێ ئەوەی 

خۆم بمەوێ، بوومە خاوەن پێگە و كەسایەتییەك.
بۆ سبەینێ بەیانییەكەی سەعات هەشت و نیو خۆمم گەیاندە دكتۆر 
بیژەن لە باڵیۆزخانە و، ئەویش منی بە جەنابی باڵیۆز و راوێژكار و 
لەوان  یەك  و  ئینگلیزی  و  ئێرانی  تایپیستێكی  چەند  و  كارمەندەكان 

مۆنیكا كە لە ئەڵمانی خۆرهەڵاتەوە رای كردبوو، ناساند.
لە روانینی هەندێكیانەوە بۆم دەركەوت كە ئاگادارن و من بە خۆمانە 
و رەشمەدارەكان دەزانن. لە تۆقەكردنیانەوە دیار بوو دەمناسن. هەر 
لەو حەفتەیەدا لەگەڵ سەرۆكی بانك و هەندێ كاربەدەستی ئابووری 
و نوێنەری ئێرانئەیر و كۆمەڵێك بازرگان كە وەشوێن كار كەوتبوون، 

تووشی یەكتر بووین.

كلیلی  خ��ۆم،  ئۆفیسەكەی  هاتمەوە  بیژەن  دكتۆر  لەگەڵ  كە  هەر 
دۆڵابی ئەرشیڤەكەی دامێ و گوتی:

و  بخوێنەوە  پەروەندانە  ئەم  نییە.  پێت  كارێكم  هیچ  “ئەم حەفتەیە 
مشتەرییەكانی خۆت بناسە.”

ئیتر زۆر فەرمی قسەی لەگەڵ من دەكرد. ئەوەندە خۆی دەگرت، كە 
خۆشی ئاگای لێ نەبوو.

“هەرچی پێشینەی كاروبارەكانە لەو پەروەندانەدا تۆمار كراوە و تۆ 
لەبارەی ئەو كەسانەوە كە سەردانت دەكەن،  ناتوانی بەبێ تۆژینەوە 
ئەمرێك دەربكەی. تا حەفتەیەك كەس كاری بەسەرتەوە نییە. خەریك 

بە. بەخوات دەسپێرم.”
لەبەرخۆمەوە گوتم: دەی یاڵڵا.

ئەوەی گوت و رۆیشت و من دیتم كە پەروەندەكان ساڵ بە ساڵ 
هەڵم  و  دەركێشا  پەروەندەیەكم  گۆترە  لە  وا  هەر  ك��راون.  ئەرشیڤ 
داوە. ناوی وا لە پەروەندەكاندا دەبینران، كە زۆربەیان ئێستا بەرپرس 
و بەڕێوەبەری وڵاتن. یەكێك جێگری بانكی پیشەسازی و ئەوی دیكە 
ئیدارەی  سەرپەرشتیاری  سێهەمیان  ف��ەرش.  كۆمپانیای  سەرۆكی 
بیمە و زۆری  گشتیی گومروكاتە و چوارەمیان سەرۆكی كۆمپانیای 
دیكەش. ئەو پەروەندانەم لێك نا و كاغەزەكانی ساڵی 1345ـم هێنایە 
پێش خۆم. لە ناكاو تووشی ناوێك هاتم كە ئاشنا دیار بوو. هەرچی 
پەروەندەیە  ئەم  تووشی  كوێ  لە  نەكەوتەوە،  بیرم  نووسام،  لەخۆم 
بوومە و لەكوێ ئەم ناوەم بیستووە. هەرگیز بە زەینمدا نەدەهات كە 
خاوەنی ئەو ناوە، هەر ئەو كەسە بێ كە لە راگەیاندنەكانی وڵاتدا بە 

پێداهەڵدان و پەسن و تاریفاتەوە ناوی دێنن.

و  رۆشنبیری  نوێنەری  حەفتەیەی  ئ��ەو  ه��ەر  جومعەی  عەسری 
كولتووری ئێران لە بەریتانیا منی بە هاوكارە تازەكانی خۆی دەناساند، 
هەموو ئەندامانی نوێنەرایەتیی ئێران لە لەندەن لەسەر پێشنیاری تیمسار 
سەرلەشكر لە پاریسەوە هاتبوونە ئەو شارە و لە تەلاری باڵیۆزخانەدا 
بانگهێشت كرابوون بۆ خواردنی چای و شیرینی و شەربەت و كۆنیاك. 
هەر هەموو لەوێ بوون. بەرپرس و بەردەست، سكرتێر و تەلەفۆنچی 
و چایچی و كارەكەر. ئەوەشیان كۆبوونەوەیەكی تایبەتیی گشتی بوو و 
هەموو كەسێك بۆی هەبوو بەبێ رەچاوكردنی پێگە و كەسایەتییەكەی 
بكا  قسە  و  راوەستێ  و  دانیشی  ئاشناكانی  و  دۆس��ت  لەگەڵ  خۆی 
توانج  و  ت��ەوس  و  بكا  بخواتەوەو سوعبەت  و  بخوا  و  بكەنێ  پێ  و 
پێكدا بدەن و پێ بكەنن. قاقای پێكەنینیان تەلارەكەی داگرتبوو. لەوێ 
زانیم كە چەند كارمەندێكی گەنج لە دەوروبەری ژنێكی زۆر جوان كۆ 
بوونەتەوە و قاقا دەكێشن و تریقانەوەیان تەلارەكەی داگرتووە. دكتۆر 
بیژەن بە قاپێك شیرینیی پڕ لە خامەوە هاتە لای من و بردمی بۆ لای 

ئەوان و گوتی:
“ئەو خاتوونە لە ئەڵمانی خۆرهەڵاتەوە رای كردووە و لەبەر ئەوەی 
زیرەك و جوانە و چەند زمانی بێگانە دەزانی، ئەوە دوو ساڵێك دەبێ 

لێرە دامەزراوە. كارت بەسەرییەوە نەبێ.”
فارسی  بە  پێكەوە  و  دەك��رد  لەگەڵ  قسەیان  ئینگلیزی  بە  هەموان 

یەكتریان دەدواند.
بۆ وێنە، یەك بە كێكی دەگوت:

“ئاگات لە خۆت بێ تێ نەكەوی. فڵانی دەیەوێ ببێتە ژنی ئازمایش. 

زۆر بەتین و گوڕە و سەدی وەك من و تۆ دەتڕێنێ.”
ب��وون،  ئینگلیزی  بە  كە  گاڵتەكانیان  و  سوعبەت  لە  نەگبەتی  بۆ 
دیكە  جێیەكی  لە  گێرەی  ه��ەر  ساوجی  عەلی  حاجی  تێنەدەگەیشتم. 
دەگەڕا. خۆ دیار بوو مۆنیكا لەو حەكەدارانەیە كە وێنەی نییە و تا بڵێی 
حازرقسە. كەس نەیدەتوانی و سووك و ئاسان ئەو چاوقایمە تەریق 
بكاتەوە. وەڵامەكانی ئەوەندە توند و چزوودار بوو و بەتوێكڵ بوون، 
كە هەرچی لە دەوری بوون قاقا پێدەكەنین و سەرسامی بوون. قاقا و 
پێكەنین و تەوس و توانجەكان وەختێك نیشتنەوە كە تیمسار سەرلەشكر 
هاتە نێویان و یەك یەك لە مۆنیكا كشانەوە و بەتەنیا جێیان هێشتن. 
چەند ساتێك دڵبەر بە زمانی فەرەنسی قسەی لەگەڵ ئەو كرد و دوایی 

چووە لای سەماوەرە برنجییەكە، بۆ ئەوەی چایەك بۆخۆی تێ بكا.
لەو ماوەیەدا ناوی ئازمایش سیخورمەیەك بوو، كە لە كەلەكەی من 
كوترابوو. دوای شەونشینییەكە چوومەوە نووسینگەكەم و پەروەندەی 

ئازمایشم كە نەمدەزانی یەكەم جار لەكوێی دابنێم، دەركێشا.
ئەی هاوار.

ئازمایشەش  جەنابی  ئ��ەو  ب��ك��ەوم؟  مۆنیكا  توخنی  نابێ  بۆچی 
سەردەمانێك لە ئەڵمانی شەرقی بووە و شەوێكیان لەوێ رای كردووە 
و هەر ئەو كەسەیە كە چەند ساڵان راوێژكار و راوێژدەری حەزرەتی 

خاوەنشكۆ بووە و ئێستاش هەروایە.
ل��ەگ��ەڵ خ��ۆم ب���ردەوە هۆتێل و ورد ورد  ش��ەوێ پ��ەروەن��دەی��ەك��م 
خوێندمەوە. سەیرم كرد دەریایەكی سەیرە و ئەی لەو هەموو گەوهەرەی 

لەگەڵ ئاوماڵك و خشتوخاڵ و چزیلكەكانی تەختی بنی تێكەڵن.

بوو كە  ئەو گەنجە  ئەوە رێك  پێشەوەم كرد،  سەیرێكی لاپەڕەكانی 
ئەوەی  بۆ  ئێران  بۆ  كردبۆوە  بانگهێشتی  قوتابییەكان  لەگەڵ  ئاژانس 
پێشكەوتنە بەرچاوەكان بەچاوی خۆی ببینێ و كار بكاتە سەر هەموو 
ئەو  هەر  دەرك��ەوت  دیت،  وێنەكەیم  پەروەندەكەیدا  لە  كە  قوتابییەكان. 
كەسەیە كە لە ژنێڤ مەملووك تاریفی كردبوو و هەر ئەو هەتیوە بێ چاو 
و رووە بوو، كە منی تێگەیاندبوو ئەوا دەماوەندی و هاوڕێكەی لەسەر 
كامێرا و مانیتۆفۆنەكە لێك دەدەن. قەت پێم وانەبوو ئەو هەتیوە زۆڵە ئاوا 
بووەتە خاوەنی پێگە و ناو و ناوبانگێك كە سەدی وەك منی لە گیرفانی 
لە ساڵانی  كە  بوو  توندڕۆكاندا  قوتابییە  ریزی  لە  بستەباڵایە  ئەو  دەنا. 
بە  شار  پۆلیسی  چونكە  و  دەنایەوە  هەرایان  كۆڵن  لە   1332 تا   1330
ئەمری سەرباڵیۆز كە خزمێكی شا بوو، بەشوێنییەوە بوون بۆ ئەوەی لە 
ئەڵمان دەری بكەن و ئەو شەوێكیان را دەكا و دەچێتە ئەڵمانی شەرقی و 
كۆمۆنیستەكان باڵیان بەسەر كێشا و ناردیانە لایپزیك بۆ ئەوەی دەرس 
بخوێنێ. دوو ساڵ پتر لەوێ نەمایەوە و پاش ئەوەی لەگەڵ دوو هاوڕێی 
خۆی شەڕی كردبوو، لەوانەشە هەر لەسەر خاتوو مۆنیكا بووبێ كە لەو 
وڵاتە هاتە دەرێ و دیسان گەڕایەوە ئەڵمانی خۆرئاوا. بنەماڵەكەی لە مەلا 
دەستڕۆیشتووەكان بوون و كارمەندانی باڵیۆزخانە پشتیوانییان لەو بێ 
حەیایە دەكرد و شتەكەیان قۆستەوە. وەك شۆڕشگێڕێكی چەپی كەڵكیان 
لێ وەرگرت و ناردیانەوە تاران و “روكنی دووەم” كەڵكی لە ناوبانگی 
ملهوڕییەكەی وەرگرت و خستییە نێو قوتابییەكانی تارانەوە بۆ ئەوەی 
دروشمی توندو خەڵەتێنەر بدا و خەڵك بە داوەوە بكا. چەند كەسێكیان 

خرانە بەندیخانەوە و دوای ماوەیەك ئازاد كران.

قایم  بوون  كۆڵەكە سەرەكییەكانی ساواك خەریك  ئەوەندەی  هەر 
دەبوون، دیسان سەروسەكتی ئەو لە ئەڵمان پەیدا بۆوە و لە هەموو 
جێیەك چ لە تاران و چ لە ئەڵمان مۆنیكای لەگەڵ خۆی دەگێڕا. دەیگوت ئەو 
كچە دەسگیرانمە. بەڵام ئەو دەسگیراندارێتییەش زۆری نەخایاند، چونكە 
ئاسانی دەیتوانی ئاشقان  بە  بووكەخان دەیزانی چۆن دڵان بڕفێنێ و 
بخاتە داوەوە. گەنج و زمانخۆش و ناسكونازدار بوو. هەر تاڵێكی قژە 
كاڵەكەی چەند دڵی ئاشقی تێدا دیل بوو. جەنابی ئازمایش پاش چەند ساڵ 
خولانەوە لە ئەورووپا و هەڵسوكەوت لەگەڵ گەورەگەورەكان، هیوادار 
بوو لە دامودەزگای حوكمەتدا كارێكی پڕ داهاتی بدرێتێ و بەو جۆرە، 
زەماوەندەكەی خۆی لەگەڵ مۆنیكادا بۆ ئەو كاتە هەڵدەگرت كە ببێتە 
بەرپرسێكی پلەباڵا، بەتایبەتی كە هەڕوگیڤی ژنە جوانەكە لە میوانییەكانی 
باڵیۆزخانە و لە یانەی ئەفسەراندا بە جلوبەرگی جۆراوجۆر و گوارەی 
شۆڕ و پڵپڵە و لەرزانەوە خەرجێكی زۆری تێدەچوو، ئەوەش بە جەنابی 
ئاژانس بوو.  ئازمایش دابین نەدەبوو كە بەردەستێكی روكنی دوو و 
كابرای ئاشقەناوبانگ، دەبوایە یان بە قبووڵكردنی ئەركی زۆر قورس، 
شان بداتە بەر ئەو بارە، یان ئەوەتا دەبێ ناسك و دڵبەرەكە كاسبی 
بكا. دیارە كڕیاری زۆر بوو، تا ئەوەی كە دادگایی ئەو سێ قوتابییەی 
پێوەندییان لەگەڵ جەماوەری خەڵكی بەری خۆرهەڵات هەبوو دەستی پێ 
كرد و پەتەی خستە سەر ئاوێ. لە سەفەرێكیاندا بۆ ئەڵمانی خۆرهەڵات 
لە  و  وڵاتەكە  هەردوو  نێوان  سنووری  لە  ترۆمبێلەكەیان  قوتابییەكان 
و  راگرت  دەكرایەوە،  بەسەردا  تایبەتی  ماڵێكی  دەرگای  كە  شەقامێك 
بە شەمەندەفەر چوونە لایپزیك. جا لەبەر ئەوەی ترۆمبێلەكە دەرگای 

تا  كرد  چاوەڕێی  و  برد  لای  كرێنی  بە  پۆلیس  گرتبوو،  گەراجەكەی 
مسافیرەكان هاتنەوە. چەند رۆژ دواتر سێ قوتابیی خۆرئاوانشینیان بە 
جانتایەكی پڕ لە كاغەز و بەڵگەوە گرت و درانە دادگا. لە دادگاییەكەدا 
خۆی  ئازمایش  دكتۆر  ن��اوی  بە  كە  خاتوون  مۆنیكا  دەسگیرانەكەی 
ناساند، دەركەوت و دەیەویست بەو ئەزموونە تایبەتییەی لە لایپزیك 
و شیوعییەكان هەیبوو، بیسەلمێنێ كە تۆمەتباران كۆمۆنیستن و ئەو 
كاغەزانەی هێناویانە، دژی بەرژەوەندییەكانی كۆماری فیدراڵی ئەڵمانە.

“تۆ دكتۆراكەی خۆتت لە كام وڵات وەرگرتووە و نامەی كۆتاییەكەت 
بە چ ناوێكەوە بوو؟”

ئازماییش كەوتە تەتەڵە. هەر ئەوەندەی گوتی:
“لە زانكۆی لایپزیك.”

پارێزەرەكەی گوتی: “تەواوە.”
داوای لە دادگا كرد، دادگاییەكە هەڵگرن تا بەڵگەی پێویستی لەسەر 

كۆ دەكەنەوە.
بە  تەنگی  پارێزەرەكە  هاتەوە،  پێك  دادگاییەكە  كە  دیكە  جارێكی 
شایەتەكە هەڵچنی و هەڵیپێچا و كەوڵی كرد. هەر وشەیەكی لە زاری 
ئارەقەی پێ كرد،  هاتبایەتە دەرێ، داوای روونكردنەوەی لێ دەكرد. 
پاش  ئارەقەی دەسڕییەوە و  و  دەردێنا  گیرفانی  لە  هەر دەسرۆكەی 
نامەیەكی  پ��ارێ��زەرەك��ە،  وەڵام��وەرگ��رت��ن��ەوە،  و  پرسیار  سەعات  نیو 
و  خوێندەوە  لایپزیكی  زانكۆی  نامەكەی  و  دەرهێنا  پەروەندەكەی  لە 
بچووكترین  بگرە  دكتۆرا،  هەر  نەك  كە  دادگا،  دەست سەرۆكی  دایە 

كاغەزیش بەو ناوە لە هیچ زانكۆ و كۆلێژێكدا نییە.

لە  ئیتر چاوی رەشی  ئەڵمان وەدەرنرا و  لە  داپڵۆسێنرا.  ئازمایش 
قوتابییەكەی  سێ  هۆیەك،  چەند  لەبەر  دادگاكە  بۆوە.  كاڵ  ئەورووپا 
لە  لەوان، پێی داگرتەوە كە حیزبی كۆمۆنیست  ئەستۆپاك كرد. یەك 
ئەڵمانیا قەدەغەیە. بەڵام بڵاوكردنەوەی بانگەوازی كۆمۆنیستی بەتایبەتی 
بە زمانە بیانییەكان تاوان نییە، هەر وەك چۆن رۆژنامەی “هیومانیتێ” 
لەو كاغەزانەدا كە  بەتایبەتی  نییە.  ئەڵمان دەفرۆشرێ و مەمنووع  لە 
فیدراڵی  كۆماری  دژی  شتێكی  هیچ  گرتبوون،  قوتابییەكەیان  سێ  لە 

ئەڵمانیا تێدا بەدی نەكرابوو.
ئێران  گەڕایەوە  و  هەڵبكا  ئەورووپا  لە  نەیتوانی  دیسان  ئازمایش 
لە  بێنن.  بەكاری  نێو گرووپە چەپەكان  دزەكردنە  بۆ  نەدەكرا  ئیتر  و 
دەستڕۆیشتووەكانی  كەسە  و  خزم  زەبری  بە  دەوڵەتدا  دامودەزگای 
كە پشتیوانی جەنابی شا بوون، لە پەیژەكە سەركەوت. لە هەواڵدەریی 
پێ  ئەوقافی  ك��اروب��اری  ئ��ی��دارەی  دا.  پێ  گرینگیان  كارێگی  فارسدا 

ئەسپێردرا. بوو بە جێگری وەزیری رێگەوبان.
لە ساڵانی پێش شۆڕشدا پارێزگاری فارس بوو و یەكێكیش بوو 
سەفەرەكانی  زۆربەی  لە  كە  خاوەنشكۆ،  تایبەتییەكانی  راوێژكارە  لە 
ئەڵمانیا  ل��ە  مۆنیكا  دەچ���وو.  خزمەتیدا  ل��ە  خاوەنشكۆدا  ح��ەزرەت��ی 
دەگەڕا. لە باڵیۆزخانە دەخولایەوە و هەر رۆژە و بەدەست یەكێك لە 
ماڵەكەی  لەنجەكەی خۆی دەنازی.  ناز و  بە  بوو.  كاربەدەستەكانەوە 
ببۆوە مەكۆی خۆشی و رابواردنی ئێرانییەكان. كە ئیتر جوان خۆیان 
پێ گەرم ك��ردەوە، كەوتە دەست تیمسار سەرلەشكر و لەگەڵ خۆی 

بردی بۆ سویسرا. بەڵام ئەوە چیرۆكێكە دوایی بۆتانی دەگێڕمەوە.

ئەو هەویرە ئاو زۆر هەڵدەگرێ.
ژێر  ل��ە  ك��ە  دەب���وو  گەنجانە  ب��ەو  پێویستمان  پتر  رۆژ  ب��ە  رۆژ 
شا  جەنابی  بێ  هەرچۆنێك  ببوون.  پ���ەروەردە  ئاژانسدا  چاودێریی 
زلهێزەكەی  وڵات��ە  پێنج  هەر  لە  دەب��ێ  ئێران  فەرمووبوویان،  خۆیان 
دنیا پێشكەوتووتر بێ. دەمدی و لە پەروەندەكانی ئاژانسیشدا رەنگی 
دابۆوە، كە زۆربەی ئەو برادەرانە بوونەتە دەسەڵاتدار و سیاسەتمەدارە 
لێزانەكانیان پشتگوێ دەخست. جومگە هەرە هەستیارەكانیان گرتبوو، 
هیچ كارێك بەبێ ئەوان رێك نەدەكەوت. خۆ ئەگەر دەستیشیان لە بنی 
هەنبانە دەرچووبایە هەر ئاسایی بوو، كارێكی دیكەیان پێ دەسپاردن. 
ئاژانسیان جێبەجێ  فەرمانەكانی  و  ئەمر  بەبێ هیچ قسەیەك، هەموو 

دەكرد. كاریان قسەی لەسەر نەبوو.
بەڵام ئەمەیان لە ناکاو وەك تەڵقەتەندوورە بەرەو ئاسمان رۆیشت. 
بڵێسەی رەنگاوڕەنگی لێ بۆوە. نەخوێندەوار و بێ حەیا و بێچاووڕوو 
و زمانپیس و تووڕە و تۆسن بوو. بەڵام ماندوویینەناس و زیرەك و 
ئەو  تەواوی  دەشیدا.  و  ئامانجناس و چێژبەخش. چێژی وەردەگ��رت 
بەناوی  پانزە ساڵەدا دزراب��وو، هیچی  لەو دە  س��ەروەت و سامانەی 
خۆی نەبوو و، لە بانكەكاندا خستبوویە سەرناوی ژنەكەی، كە كچی 
شۆڕشگێڕەكان  ئ��ەوەی  پاش  و  بوو  شاپەرستەكان  مەلا  لە  یەكێك 

ئیعدامیان كرد، هیچ شوێن پێیەكیشی بەجێ نەهێشت.
رووی  لە  تایبەتمەندییە سەیروسەمەرەیە،  هەمووە  ئەو  سەرەڕای 
ئ��اوا بە  ئ��ەو چ��ۆن توانیی  ن��ەب��ۆوە، كە  لێم روون  پ��ەروەن��دەك��ەی��ەوە 
گورجوگۆڵی هەموو هاوكار و هاوڕێكانی خۆی پاشقول بدا و بە مست 

و پێلەقە لە رێگەی پێشكەوتندا بە عەرزیاندا بدا و خۆی جێیان بگرێتەوە.
سەردەمانێك كاری ناردنی حاجییان بەو ئەسپارد. بازاڕییەكان گەلێ 
و  چەور  زۆر  بانگەوازی  رۆژنامەكاندا  لە  هەڵگوت.  پێدا  سروودیان 
خەست دەبینران، كە قەت لە سەروبەندی زیارەتی كەعبەی موعەزەمدا، 

هێندەی ئەم قۆناغە بەبێ كێشەو ژانەسەر نەبووە.
پێیەكی لە جەددە بوو و یەكێکی لە تاران. خۆی لە وردەكارییەكانیش 
ماندوو  حاجییەكانەوە  كێشەی  بچووكترین  بە  خۆی  و  هەڵدەقورتاند 
دەكرد و بەردەوام بڕیاری دەدا و كێشەكانی چارەسەر دەكردن. ناوی 

ئازمایش، بە واتای كرانەوەی گرێكوێرەكان بوو.
خوا نەكا كڵاوی لەگەڵ یەكێك تێكەڵ بوایە. بێبەزەیی و دڵڕەق بوو. 
تەنیا ئەو دەموساتەی دەدی و هیچ بیری لە ئاقیبەتەكەی نەدەكردەوە. 
دوایی  و  بوو  قوم  فەقێیەكی حوجرەی  ئ��ەودەم  كە  ژنبراكەی،  لەگەڵ 
بوو بە مەلایەكی بەناوبانگ بەناوی حاجی ئاغا ئەفخەم، قسەیان لێك 
بە  دزییەوە  بە  ئ��ەوەی  لەسەر  هیچوخۆڕایی،  لەسەر  هەڵبەزییەوە. 
خوشكەكەی گوتبوو، مێردەكەی وا باشترە ئەوەندە ماڵی موسوڵمانان 
كە  گوتبوو،  جۆرێكیشی  ل��ەدووە.  سبەینێیەكی  ئەمڕۆ،  ن��ەدا،  بەفیڕۆ 
بە حەزرەتی خاوەنشكۆ  نەتوانن پشتیان  دابێ،  ئیتر رۆژێك  لەوانەیە 
گەرم بێ. هەر ئەوەی كردە دەسكەلایەك بۆ ئەوەی ناوی بزڕێنێ و 
دەستەیەك فەقێ و مەلای دەوروبەری وی بە دژە شا و ماركسیست 
لەگەڵی  مەلاكان  چیی  بەندیخانەوە.  بیانخاتە  و  بدا  لەقەڵەم  ئیسلامی 
چەنەیان لێ دا بەشكم لە كەری شەیتان بێتە خوارێ، بەگوێیدا نەچوو.
دۆست و برادەری زۆر بوون، بەڵام دوژمنێكی قەستەسەر بۆسەی 

بۆ نابۆوە، بۆ ئەوەی پشتی بشكێنێ.

بەو حاڵەشەوە، مەسەلەی ئاڵۆز و بێچارەسەر بەلای منەوە ئەوە 
بگاتە  قووڵكەوە  لەم  لە چەند ساڵێكدا  توانیی  ئاوا  كرد  كە چیی  بوو: 
بێ  كۆڵنەوە  دادگاكەی  تەریقكراوەی  شایەتحاڵێكی  لە  لووتكەیە؟  ئەو 
بۆ تەرخان  تایبەتی  پارێزگار؟ فڕۆكەیەكی  ببێتە  بگاتە وەزارەت و  و 
لەبەر  س��ەری��ان  ئاسایش  س��ەرۆك��ی  و  لەشكر  ف��ەرم��ان��دە  و  ك��راب��وو 
ویستبای،  وەختێك  هەر  دادەنا.  لەسەر چاو  فەرمانەكانیان  دادەنواند. 
بەبێ قەراردانان و كاتوەرگرتن، دەچووە خزمەتی خاوەنشكۆ و پاش 
چاوانەی  بەو  خۆی.  كارەكەی  دەهاتەوە شوێنی  سەعاتان  دوو  یەك 
تاقە  دادەب��ەزی،  فڕۆكە  لە  جەنابی شاهەنشا  كە  رۆژێ��ك  دیتم،  خۆم 
كەسێكی لە ریزی وەزیرەكان و پیاوانی حوكمەت جوێ بۆوە و بەتاقی 
تەنێ هەتا بەردەم پەیژەی فڕۆكەكە چوو و چەند ساتێك لەوێ لەگەڵ 
خاوەنشكۆ قسەی كرد، هەر ئەو هەتیوە قوون بەگووە بوو. دەی دیارە 

ئاساییە وا من هۆگری ئەو هەتیوە چاوقایمە بووم.
پەروەندەكەم خوێندەوە. ورد ورد سەرلەبەر و هەر ئەو قەدوقەڵافەتە 
ریوەڵەیەم دەدی كە لە هوتێلەكەی شاعەباس بە غاردان هاتە لای من و 
خۆی شیرین كرد كە ئەوە خانعەلی و دەماوەندی لەسەر یەك انیتۆفۆن 
پەروەندەكە  هەموو  دەدەن  یەكتر  لەسەروگوێی  خەریكن  كامێرا  و 
ناگێڕمەوە، ناتوانم، چونكە ئیتر لەبەردەستیشم نییە، خاڵە زۆر گرینگەكانیم 
لەبیرە. دەزانم ئاژانس بە مەبەستی دزەكردنە نێو “ )جانباختەگان(”ـەوە 
ناردییە فەلەستین. ئاكامی چالاكییەكانی ئەوە بوو، كە سێ مجاهیدیان بە 
تاوانی هەوڵدان دژی ئاسایشی نیشتمانی لەسەر سنوور گوللەباران كرد. 
ئازمایش خۆی لەكاتی كوشتنیاندا لەوێ بوو و پەنجەی لەسەر دادەنان، 

كە ئەمەم لە ئۆردووگای فەلەستینییەكاندا دیتووە و نكوڵیی تۆمەتباران 
بێ فایدە بوو. )جانباختەگان( دواتر ئیدیعای ئەوەیان كرد كە ئازمایش 
خۆی، پاش گوللەبارانكرانی سێ كەسەكە، یەكی گوللەیەكی لە مێشكیان 
سەرمایەداری  گوێلەمستانی  كردەوەگەلەی  و  هەوڵ  ئەو  ئاخۆ  داوە. 
ئەویان گەیاندە ئەو پۆست و پلە و پێگە و داراییە؟ من پێم وانییە هەر 
لەسایەی ئەو تاوانانەوە بووبێ. لە ئاژانسدا كەسی لەو قوماشە زۆر زۆر 

بوون و هیچیشیان بە هیچ نەكرد و هەر نانەزگێكیان پێ بڕا.
لە پەروەندەكەدا چاوم بە نامەیەك كەوت، بەدەستوخەتی كەسێك، 
كە نەمدەناسی. دەقی نامەكەم لەبیر نەماوە. نووسەر خۆی بە “كۆمیتەی 
جاننسار” واتە گیانفیدا ناودێر كردبوو. دۆزیمەوە. شۆفێر، چێشتلێنەر 
ناوی  كە  كردەوە  دڵنیام  بوو.  تیمسار سەرلەشكر  خزمەتكارەكەی  و 
نازڕێنم و ئاشكرای ناكەم و تیمسار هەرگیز نابیستێتەوە ئێمە پێكەوە 
قسەمان كردووە. ئاوا ترسەكەی رەوییەوە و ئەوەی لە بن بەڕە بوو 

هێنایە سەر بەڕەكە.
بوون.  ئێمە  میوانی  مۆنیكا  مادام  و  ئازمایش  جەنابی  “شەوێكیان 
با ئەوە بڵێم كە هیچ كەیفم بە مادام نەهات. زۆر هەرزە بوو و خۆی 
یەكتریان  هەر سێكیان  بوون.  و خۆش  خ��واردەوە  ئارەقیان  دەنواند. 
رامووسی. مۆنیكا، مادام مۆنیكا مەست بوو. پێكەوە، جەنابی ئازمایش 

و تیمسار بردیانە ژووری خەوەكە...”
“هەر ئەوەندە؟”

درۆیان  ن��ەدی.  هیچم  نەبووم.  خەوەكە  ژووری  لە  من  خۆ  “ئەی 
بكەم؟”

پرسیم: “ئەی دوایی؟”
“من لە ژوورەوە خەریكی كۆكردنەوەی قاپ و قاچاغەكان بووم. 
هەڵگرمەوە،  مۆبڵەكان  بەر  مێزەكانی  لەسەر  گڵاسەكان  دەمەویست 
ئەوە چ  دا:  لە من  توانجیان  بە میوانەكانییەوە هاتنەوە و  تیمسار  كە 
دەكەی؟ تازە دەست پێ دەكەین. لە تەلارەكە چوومە دەرێ و لەبەر 
لە  گوێم  قاقاكێشانەكانیان،  و  تریقانەوە  س��ەرەڕای  راوەستام.  دەرگا 

قسەیان دەبوو.”
“چیت بیست؟”

“ئەرێ ئەوە دەتەوێ رسق سواری بای شەماڵ بكەی؟”
“خۆ پێم گوتی، كەس ئاگای لە قسەكانی من و تۆ نابێ.”

“بە ئاژانسیش ناڵێیتەوە؟”
“بەڵێن بێ.”

جا پرێسكەی دڵی بۆ كردمەوە.
هێنا  مادام  لە  ئازمایش وازی  “سەوداكەیان سەری گرت. جەنابی 
جەنابی  بۆ  ناشەرعییە.  ئەمە  گ��ەرەم،  مایەوە.  ماڵێ  لە  ئەو شەوێ  و 
بنەماڵەیەكی  ئابڕووی  پاراستنی  پێناو  لە  كە  نووسی،  سەرباڵیۆزم 
شەریفدا پێشی ئەو هاوژینییە بگرێ، بەڵام ئەو گوێی نەدامێ. ئێستاش 

ئەوە دەستەوداوێنی تۆ دەبم.”
“دەی تۆ بۆچی دەهری بووی؟ بەتۆچی؟”

“قوربان من لەم خێزانەدا گەورە بوومە. باپیرەم لە مڵكی ئەوانەدا 
بخەمە  ئەو گوناحە  پیرییەمەوە  بەو سەری  بووە، چۆن من  رەعیەت 

ئەستۆی خۆم و دڵیشم بحەسێتەوە؟”

“ئەی نەتزانی سەوداكەیان چۆن سەری گرت؟”
و  ك��رد  ترۆمبێل  س���واری  ئازمایشم  جەنابی  م��ن  ق��ورب��ان،  “ن��ا، 
گەیاندمەوە ماڵەكەی. كە گەڕامەوە قیامەت بوو. لە گەراجەكەوە گوێم 
لە دەنگی مادام بوو كە جنێو بە هەردووكیان دەدا و دەیەویست بەو 
نیوە شەوە بە پێیان بچێتەوە ماڵەكەی خۆی. ئاخری مادام رازی بوو 

كە لە سەر مۆبلی تەلارەكە بنوێ و دەرگاكانی قفڵ بدا.”
تۆماركرانی ئەو نامەیە لە پەروەندەكەدا بۆ من گرینگ بوو. نووسەری 
سكرتێری  باڵیۆزدا،  نەبوونی  لە  و  ناردبوو  باڵیۆزخانەی  بۆ  نامەكە 
یەكەم، جا یان لە دوژمنایەتی لەگەڵ تیسمار یان هەر بۆ خۆپاراستن 
“شیاوی  نووسیوێتی  نامەكەوە  بن  لە  هۆیەكە،  هەردوو  لەبەر  یانیش 
گرینگیپێدان نییە.” و داوێتی بە ئاژانس. بە كورتی، لەمەودوا مۆنكا بوو 
بە ژنی تیسمار سەرلەشكر و چووە ژنێڤ و برادەرە ئێرانییەكان تاقانە 
هاودەنگە دڵڕفێنەكەی خۆیان لەكیس چوو و ئیتر ناوی ئازامیش لە نێو 

ئێرانە خۆشگوزەرانەكانی لەندەندا، بوو بە هاوواتای چێژفرۆش.
مانگێكی  چەند  نەبڕایەوە.  سانا  و  س��ووك  وا  هەر  رووداوە  ئەو 
واتە  سەرلەشكر،  تیمسار  هاوسەرەكەی  كە  تێنەپەڕیبوو  بەسەردا 
بە  بۆوە و  ئاگادار  نوێكردنەوەیە  لەو خزمەتكار  بەڕێوەبەر  خاتوونی 
بەبێ  بوو،  نیشتەجێ  ژنێڤ  لە  و  ئەورووپا  هاتە  سەرمایەوە  كۆڵێك 
ئەوەی مێردەكەی ئاگادار بكاتەوە و، پیاوكوژێكی ئەمریكاییشی بەكرێ 
كرد مێردەكەی بۆ بكوژێ. دیارە ئەو چالاكییەی خاتوونی بەڕێوەبەر 
شوێنەوارێكی  ئاژانسدا  پەروەندەكانی  لە  تەنیا  و  نەبوو  ئاشكرا  قەت 
لێ كەوتەوە. بەكرێگرتنی پیاوكوژ كارێكی زۆر سووك و سانا نەبوو. 

خاتوون  كە  دەویست،  زەوەندیان  و  زۆر  بڕەپارەیەكی  و  كامە  هەر 
سەرەڕای ئەوەی هیواداربوو ببێتە میراتگری مێردەكەی، پێی نەدەدرا.

دواساتی  لە  ئەویش  ك��رد.  پەیدا  ت��ازەك��اری��ان  كابرایەكی  ئاخری 
بەزەیی  دی،  گەنجدا  ژنێكی  لەگەڵ  تیمساری  كە  جێبەجێكردنەكەدا، 
پێیاندا هات و دڵی نەهات تەقەی لێ بكا. جەرجیسی پیاوكوژ گیرا و 
دانی بەوەدا نا كە خاتوونی بەڕێوەبەر ناچاری كردووە و هانی داوە 

ئەو قەتڵە بكا و ئەو نەیویستووە قبووڵی بكا.
میدیاكانی ژنێڤ ئەو هەوڵی كوشتنەكەیان كردە هەرایەك و ناوی 
تیمسار سەرلەشكر كەوتە سەر زار و زمانان و خاتوونی بەڕێوەبەر 
رای كردبۆوە ئێران و داوا كرا لە دەوڵەتی ئێران رادەستیانی بكاتەوە. 
تاوانێك  هیچ  چونكە  كردنەوە،  رەت  داواك��ەی  خاوەنشكۆ  حەزرەتی 
بەكرێگرتنی  لەسەر  تەنیا  بەڕێوەبەر  خاتوونی  نەدەكرا  و  نەكرابوو 
لە  نەیدەتوانی  سەرلەشكر  تیمسار  بزانن.  بەرپرسیار  بە  پیاوكوژێك 
ژنێڤ بمێنێتەوە. داوایان كردەوە بێتەوە تاران و ئیتر تا ماوەیەكی زۆر 

لە ئاژانسدا بەرپرسیارەتییەكی گرینگی نەبوو.
بەڕێزیان باروبنەی تێكەوە پێچایەوە بۆ ئەمریكا و ماوەیەكی زۆر 
لەو وڵاتە ژیا و دیسان خەمی غوربەت هێنایەوە نیشتمان و دیسان 
پاش شۆڕش  نەپێكا.  ئامانجەكەی  بەڵام  دەك��ردەوە،  پان  ئاژانسی  بۆ 
جارێكی دیكە چۆوە كالیفۆرنیا و لەوێ مایەوە و من شانازیی ئەوەم 
پێ بڕاوە جاروبارە نامەی بۆ بنێرم و، جا چونكە ناوی بەڕێزیانم لەهیچ 
كوێ نەهێناوە و نایهێنم، هەموو نەورۆزان گەورەیی دەكا چەكێكم بۆ 

دەنێرێتەوە.

بەڵام ئازمایش بە مرازی دڵی گەیشتبوو و مۆنیكا لەگەڵ زۆڵێكی 
دیكە دەستی تێكەڵ كردبوو و ئەو جووتە پێكەوە لە ئێران و ئەورووپا 
دەك��ردن.  بەخێو  پێ  خۆیان  و  هەڵدەخەڵەتاند  ئاشقەوماشقەكانیان 
ئەوە  بووم،  فێری  ئازمایش  لە شێوازەكەی  كە من  دەرسێكی گرینگ 
بۆ  پۆستێك  دا  بڕیارم  بیژەن،  دكتۆر  حەیاچوونەكەی  پاش  كە  بوو 
ئاهاری و دەماوەندی و خانعەلی دابین بكەم كە لە داهاتوودا هەمیشە 
خزمەتكاری من بن و هەر پشتم بگرن. ئەگەر هەتیوەیەكی وەك ئازمایش 
بتوانێ ببێتە وەزیر، باشە بۆچی ئاهاری و كەسی وەك وی نەتوانن 
پاشقولی بدەن. ئەوە قازانجی خاوەن شكۆشە كە ئەو تازەپێگەیشتووە 
پەروەندەدارانەی وەك سەرۆكی كۆمپانیای نەوت كە رۆژێكیان خۆی 
ئازا كرد و فەمانەكەی خاوەنشكۆی نەخوێندەوە، خیانەت لە خاوەنشكۆ 
نەكەن. قازانجی ئەو كارە بۆ من لەوەدا بوو كە هەموویان لەبن دەستی 
لەو  بجووڵێنەوە.  من  ئەمری  بە  ب��وون  ناچار  و،  دەم��ان��ەوە  خۆمدا 
هەنگەمەیەدا من بوومە مەیداندار.ئیتر پێویست نەبوو بۆ چارەسەری 
وەك  كەسانی  جۆراوجۆرەكانی  فەرمانە  و  ئەمر  ملكەچی  كێشەكان، 
تیمسار سەرلەشكر بم. پاش رێكخستنی كوشتنی بەختیار دڵی سەرۆكی 
گشتیی ئاژانسم بەدەست هێنابوو و پشتم گەرم بوو. تەنیا ئەگەر زۆر 
پێویست بوایە، ئەوا كاروبارەكەی خۆم بە باڵیۆزی گەڕۆكی شاهەنشا 
رادەگەیاند، چونكە ئاگادار بوو و باش دەیزانی من بایی چەندم و زۆر 
لە  ئەوەی شانی  بەسەر  قوڕ  و  بووم  ركابەر  بێ  نەدەگرتم.  بەرۆكی 
شانم دابایە. دەمترساند و دەمكڕی. ئەو چەند ساڵەی بەر لە شۆڕش 
دەسەڵاتێكم هەبوو كە دەگمەن مەئموورێك لە ئەورووپا هەیبووە. چێژم 

وەردەگرت و خەرجم دەكرد، سمێڵی سەرگەورە ئەورووپانیشینەكانم 
زمان.  سەر  وێردی  ببووە  دڵاواییەكەم  و  بەخشندەیی  دەكرد.  چەور 
ــ ئەگەرچی تیمسار بەشێكی زۆری  لە بوودجەی پێنج ملیۆن ماركی 
خەرج كردبوو ـ هێشتا ئەوەندە دەبوو، كە بەشی دڵاواییەكەی من بكا. 

هەندێكیشم بۆخۆم خەرج دەكرد.
دكتۆر بیژەن ئەوەندە لە من دەترسا هەر مەپرسە ــ نازانم كێ تێی 

گەیاندبوو، كە گیرفانم پڕە ــ خۆی ئەوەندە ژیر نەبوو.
قەت نەبوو مڵۆزمێكم نەبێ. شتێكی كە بەردەوام ئازاری دەدام، نامە 
دڵتەزێنەكانی دایكم بوون كە نەخۆش بوو و لە سۆنگەی دووربوونی 
لە من و روقیە ئۆقرەی لێ هەڵگیرابوو ــ هیچ خەبەرێكم لە روقیە نەبوو 
ــ لە سەفەرێكمدا بۆ پاریس شێخۆم دۆزییەوە. ئەو زۆر لەوە بەدفەڕتر 
دانیشتووی  ئێرانییەكانی  چالاكیی  ب��ارەی  لە  هەڵیخەڵەتێنم.  من  بوو 
فەلەستینەوە دواندم. وای دەنواند كە بەڵێ شتێكی بیستووە. ئەو خۆی 

ناوی روقیەی هێنا.
“دەنگوباسی روقیە؟”

“هیچ. جاروبارە نامەیەك بۆ دایكم دەنێرێ. ساغ و سڵامەتە و لە 
نامەكانیدا ئایەتی قورئان دێنێتەوە. دڵی دایكم دەداتەوە. من پێم وایە 

دەزانێ ئەمن لە ئەورووپا دەژیم.”
پرسیی:”نامەكان لە كوێوە دەنێردرێن؟”

پێی  دایكم  دڵنیاییەوە  بە  بێ،  دەرەوەڕا  لە  ئەگەر  ب��ەڵام  “ن��ازان��م. 
دەگوتم.”

“بۆچی لە دەرەوەی ئێران؟”

“من لە تۆ دەپرسم. ئاخۆ لەوانەیە روقیە لە فەلستین بووبێ؟”
“ئەگەر لەوێ بوایە، لە پەروەندەكەی ئازمایشدا ناوێكی دەهات.”

لە پەروەندەكەی ئازمایشدا ئەوەی پێوەندیی بە فەلەستینەوە هەیە، 
بەڵگانەی  ئەو  ج��ارێ  نەماوە.  ئیتر  كە  بوو  تێدا  تایبەتی  راپۆرتێكی 
پێوەندییان بەوەوە هەیە، هەر لەپڕدا دەبڕێنەوە. منیش نەمتوانی پێ و 

شوێنیان بگرم.”
شێخۆ دیوانێكی گیرفانیی حافزی كردەوە و فاڵێكی گرتەوە و ئەم 

شیعرەی خوێندەوە:
“ان یار سفر كردە كە صد قافلە دل همرە اوست...... هركجا هست 

خدایا بە سلامت دارش.”
ئەو یارە كە رۆیشتووە و سەد كاروان دڵی لەگەڵە.... لە هەر جێیەكە 

خوایە گیان ئاگات لێی بێ
ئەرێ بڵێی تووشی ئەو شیعرە بووبێ، یان هەر لەبەری بوو و لەبەر 
خاتری دڵی من بەو دەنگەی دەیخوێندەوە و لەبەر یەكی دەكێشایەوە.

خۆم،  دڵنیاكردنەوەی  بۆ  من  بەڵام  بوو،  دوورەهەند  وەڵام��ە  ئەو 
پێوەندیم بە مەلیكەوە گرت. بە هەزار فرتوفێڵ چوومە لای. خانعەلی 
مەراییم  دەكرد.  فارسی قسەی  بە  راوێژی عەرەبی،  بە  رێكی خست. 
لە دادگا  لە كارمەندی دادگایە.  لە لوبنان دەژی و  لەبەر كرد. باوكی 
بەردەوام بەرگری لە فەلستینییەكان دەكا، بەڵام خۆی قەت ناچێتە ئەوێ. 
تێیدا شۆڕشگێڕە  كە  نییە  فەلستینییە  كەمپە  لەو  ئاگاشی  هەر  مەلیكە 
ئێرانییەك  كچە  نەیبیستووە  ئێستاش  تا  رادەهێنرێ.  موسوڵمانەكان 

لەوێ بووبێ. هیوابڕاو بووم.

ه��ەر ل��ەو رۆژان�����ەدا، رووداوەك������ەی دك��ت��ۆر ب��ی��ژەن و چیرۆكی 
چاونەترسییەكەی ــ ئەگەر نەشمانەوێ بڵێین كەرێتی و بێپارێزییەكەی 
بەریتانیادا ئاشكرا بوو، كە تەواو وەزعەكەی منی  لە رۆژنامەكانی  ــ 

گۆڕی.
سەری  ن��ەم��دەپ��ەرژا  ئیتر  كە  ب��ووم��ەوە،  گرفتار  ئ��ەوەن��دە  دیسان 
خۆم بخورێنم. رۆژنامە لە راست و چەپەوە بەگژماندا هاتن. ئێمەش 
كۆمۆنیستەكانە.  بانگەشەی  ئ��ەوە  بڵێین  و  ه��ەرا  بیكەینە  نەمانتوانی 
سەر  بۆ  هرووژمەكەیان  و  هێرش  كوتایانین.  خۆیان  دڵی  كەیفی  بە 
بوو.  بێسنوور  شاهەنشاش،  تەنانەت  و  س��اواك  و  ئێران  دەوڵ��ەت��ی 
دژبەرانی رژیمی شاهەنشایی، هاتن گەمژەیی كارمەندێكیان قۆستەوە 
و كۆمۆنیستەكانی بە كەیفی دڵیان دەهۆڵیان بۆ كوتا. ئەو كۆمەڵانەی 
بەناوی “لێبوردنی نێودەوڵەتی” و “كۆمەڵەی لایەنگرانی مافی مرۆڤ” 
هەموویان  هەر  دیموكراتەكان”  دادوەرە  نێودەوڵەتیی  “یەكیەتیی  و 
پێیان نایە تاكەپێڵاوێكەوە، خەڵكیان دنە دەدا هەڵكوتنە سەر باڵیۆزخانە. 
“لۆمۆند”  وەك  دنیا  گرینگەكانی  رۆژنامە  لە  یەكێك  كە  نەبوو  حەفتە 
نەكەنەوە.  بڵاو  ئێران  نێو  كارەساتی  كۆمەڵێك  تایمز”  “ساندەی  و 
تەنانەت جێگری وەزارەتی دەرباریشیان تاوانبار دەكرد كە لە باشترین 
هۆتێلەكانی ئێراندا ئۆفیسێكی كردووەتەوە و هەموو پسپۆڕ و بازرگانان 
لە  بەناوبانگەكانی  مسافیرە  و  بیانییەكان  دەوڵەتە  كاربەدەستانی  و 
لە  یەكێك  چاودێرییەوە.  ژێر  خستووەتە  خۆیەوە  پیاوەكانی  رێگەی 
كارمەندەكانی “رێكخراوی لایەنگرانی مافی مرۆڤ” راپۆرتێكی لەبارەی 
كۆمۆنیستێكی بەناوبانگەوە بڵاو كردەوە، كە مووی لە خەڵكی بێلایەن 

دەكاتەوە  ئەو هەواڵنێرە پشتڕاستی  نەشتەر.  و شاپەرستیش دەكردە 
كە پاش وەرگرتنی ئیجازە لە دادئەستێنی سوپا، لە دوو كۆبوونەوەوی 
دادگادا بەشدار بووە و خۆی لە زمانی تۆمەتبارەوە بیستوویەتی كە 
برینەكانی  جێی  توانیوێتی  هەواڵنێرەكە  و  داوە  ئەشكەنجە  چۆنیان 
جەستەشی ببینێ. لە بەفرانباری 1348ـدا لە خوڕەمشار بە رووتوقووتی 
قەمچییان لێ داوە. بیست سەعات لەسەر یەك. هەر ئەو بەڵایەیان لە 
ئابادانیش بەسەر هێناوەتەوە. حەفتەیەك لە ئاودەستیان كردووە، ئینجا 
هێناویانەتە زیندانی ئێڤین لە تاران و دووكەس كە یەكێكیان گوتوویەتی 
دكتۆرم و ئەویتر ئەندازیار، ئەشكەنجەیان داوە. لەسەر چوارپێچكەیەك 
بەسەر یەك قاچەوە رایاندەگرت و بە شەق لە كورسییەكەی بن لاقیان 
دەدا و بە تۆمەتی سیخوڕی بۆ خەڵكی بیانی ئەشكەنجەیان داوە. “ئینجا 
دوو ئەفسەر هاتن و بە قەمچیی سیمی ئەوەندەیان لێ دام لە هۆش 

خۆم چووم. پەردەی گوێچكەم دڕان و خوێنیان لێ هات.”
بە وتەی نوێنەرانی مافی مرۆڤ هەر ئاواشیان لە خاكسار كرد و 
گوتیان یەكێك لە تۆمەتباران لە ژێر ئەشكەنجەدا تاقەتی بڕا و مرد. لە 
درۆ شاخدارانە لە راگەیاندنی كۆمۆنیستەكاندا لە ئەورووپا زۆر بڵاو 
دەبوونەوە و رۆژنامەكانی دیكەش هەر ئەم درۆ و دەلەسانەیان كاوێژ 
دەكردەوە تا وای لێ دەهات ئاژانس لەو رێگەیانەوە كە خۆی دەیزانین، 

پێشی دەگرتن.
پارێزەری  “لۆمۆند”ـدا دوو  لە رۆژنامەی  فێبریوەری 1971،  12ی 
دادگا لە چوار كۆبوونەوەی دادگاییدا بەشدار بوون و ئەو برادەرانە 
لە سەریان  دەمانچە  دەسكە  بە  گوتوون،  پێی  یەكێك  كە  رایانگەیاند، 

راكێشاوە و لە ئاكامی خوێنبەربوونی ناوسەریدا، لەهۆش چووە. هەر 
ئەو تۆمەتبارە “بەچاوی خۆی دیتوویەتی كە دوو كەس لە هاوڕێكانی 
ئەویان لەسەر پلێتێكی سوورەوەكراو راكێشاوە. هەواڵدەرەكان دەڵێن، 
لە ماوەی چەند خولەكێكی داخرانی دادگەدا، شوێنی داغەكەیان لەسەر 
مردنی  باسی  تێكدەرە  ئەو  هەر  دیتووە.  تۆمەتبار  سینگی  و  پشت 
هاوڕێیەكی خۆی كردووە كە لە ژێر ئەشكەنجەدا گیانی دەرچووە. هەر 
ئەو رۆژنامەیە، نامەی راكردوویەكی بڵاو كردووەتەوە و تێیدا باسی 
ئەوە دەكا: “پاش كۆتایی ئەشكەنجە، تۆمەتبار دەبێ بنووسێ وەزعی 
باشە و هیچی لێ نەكراوە.” یەكێك لە ئامرازەكانی قسەدەركێشان لە 
تۆمەتبار ئەوەیە لە سەر كورسیی كارەبایی دایدەنێن. هەر بە قسەی 
تا  داناوە  كورسییە  ئەو  لەسەر  ئەویان چوار سەعات  ئەو خراپكارە، 
لەهۆش خۆی چووە. سووتانەكەی گەیشتە سەر مۆرەكانی پشتی و 
بۆگەنێكی لێ هەستا كەس خۆی لەبەر نەگرت ـ ئاخۆ شتی وا بۆوەی 
دەتوانێ  دەستان  لەسەر  ئەوە  ئێستاش  و  ـ  بكەی؟  پێ  ب��ڕوای  دەبێ 
بڕوا. هەر دوو پێیان بڕیوەتەوە. ئاساییترین ئەشكەنجە بە “ئەلكترۆد” 
دەكرێ. من بڕوا ناكەم ئەو كارەساتانە راست بن و هەر هەموویان بە 
رای من بانگەشەی كۆمۆنیستین. من ئەودەم لە ئێران نەبووم و بڕوا 
ناكەم حەزرەتی شاهەنشا رێگەی دابێ تاوانی ئاوا بكرێ. خۆی جەنابی 
خاوەنشكۆ هەموو ئەشكەنجەیەكیان وەدرۆ خستووەتەوە و لە وەڵامی 
داگرتووەتەوە:  پێی  نیمچەكۆمۆنیستانەدا  رۆژنامەنووسە  لەو  یەكێك 
“خەتای دژبەرەكانی ئێمە ئەوەیە ئێمەیان بەكەم گرتووە. ئێمە لە زۆر 
وێنە  بۆ  پێشكەوتووین..  زۆر  لێپرسینەوەدا  لە  ل��ەوان  یەك  و  ب��واردا 

زۆرهێنانی ئەخلاقی هەیە و كەسانی وەك سارتر وا باشترە خۆیان 
نەكەنە نۆكی نێو هەموو چێشتێكەوە و خەریكی كاروباری خۆیان بن. 
بۆ بابەتێكی دیكە فەرموویانە، من دەسەڵاتی هەموو شتێكم نییە. یانی 
لەوانەیە یەكێكی چاونەترس كارێكی وای كردبێ كە نەدەبوایە بیكا، یان 

بۆ وێنە تیمسار سەرلەشكر و “خاتی”ـی بەردەستی.
من كە لە دەرەوەی وڵات دەژیام، دیارە چاومان بەسەر بەدفەڕیی 
دەدا  هەوڵمان  و  بوو  كۆنفدراسیۆنییەكانەوە  بەتایبەتی  قوتابییەكان 
هێندێكیان لە قازانجی سیاسەتی وڵاتدا بێنینە ژێر سێبەری شاهەنشادا. 
دیارە ئەو شێوازە خەرجی هەبوو و ئێمە بە وادە و بەڵێن و یارمەتیی 
دارایی هەوڵمان دەدا، هەر نەبێ وایان لێ بكەین دەست لە بەرهەڵستكاری 
هەڵگرن و جاری واش هەبوو دەستمان لەبنی هەنبانەوە دەردەچوو. 
پووڵەكەیان لێ دەستاندین و گاڵتەیان پێ دەكردین. بەڵام ئەو بەڵایەی 
خواهەڵناگرێ  و  شكاند  ئ��ەوی  پشتی  هێنا،  بیژەنیان  دكتۆر  بەسەر 
سەلماندی كە هەر حاجی عەلی ساوجییەكە و هیچی دی، نە زیاد و 

نەكەم. لە بری ئەوە منی سەربەرز كرد.
لە بەهاری ساڵی 1353ـدا بوو كە ئەم هەواڵە لە رۆژنامەی ساندی 
بڵێین  بیسەلمێنین  نەمانتوانی  كردمان  هەرچی  و  بۆوە  بڵاو  تایمزدا 
بیژەن سەرسمی  دكتۆر  بۆیە  گوێلەمستی كۆمۆنیستانە، هەر  ئەویش 
دا و دەوڵەتی ئێران ناچار بوو داواكانی ئەو رۆژنامەیە جێبەجێ بكا و 

رێكی بخا.
ئێرانییەی شووی  ئەو كچە  بوو،  لەسەر مەسەلەكەی خانمی “پ” 
و  كۆمەڵناسی  قوتابیی  “پ”  خاتوو  كردبوو.  ئینگلیزی  گەنجێكی  بە 

بە  سەر  چەپەكانی  قوتابییە  تاقمێكی  سەركردەكانی  لە  بوو  یەكێك 
لە  یارمەتیی دەدان و،  بانگەشەدا  لە  كۆنفدراسیۆنییەكان و جاروبارە 
گیروگرفتەكانیاندا دەستی دەگرتن و رزگاری دەكردن. خاتوو پ پاش 
ئەوەی مێردی بە كابرای ئینگلیزی كردبوو، ببووە هاووڵاتیی بەریتانیا 
و لە كۆمپانیای نەوتی لەندەندا كاری دەكرد. سەرۆكەكەی لە لەندەن 
رایسپارد سەفەرێكی ئێران بكا و ئەركێكی پێ ئەسپاردبوو كە رایپەڕێنێ. 
دوو رۆژ پاش ئەوەی گەیشتەوە ئێران بە تەلەفۆن پێی راگەیەنرا، كە 
بچێتە خانووەكانی ئاژانس و خۆی بە یەكێك لە ساواكییەكان بناسێنێ. 
ئەوە شتێكی ئاسایی بوو. چونكە هەموو كارمەندانی كۆمپانیای نەوت 
بەتایبەتی ئەوانەی دەچوونە دەرەوەی وڵات دەبوایە لە پێشدا دڵنیایی 
بدەنە كۆمپانیاكە، دوایی خەریكی كاری خۆیان بن. لەوێ خاتوو “پ”ـێان 
خستە بەر لێپرسینەوە و تێیان گەیاند كە تەواو ئاگادارن بنەماڵەكەی 
لە ئێران و لەندەنیش چ دەكەن و دەیانەوێ بزانن خۆی لە بارەی خۆی 
و بنەماڵەكەی و بنەماڵەی مێردەكەی رای چییە و دەڵێ چی. تەنانەت 
لێیان نەشاردەوە كە هاوینێ لەگەڵ باوك و دایكی لە “دەریاسەرا” بووە 
و لەوێ جاروبارە خەڵكی ئاسایی دواندووە و وێنەی لە هەندێ بینای 
حكوومییش گرتووە. پاش سەعاتێك قسەوباس لەبارەی ئەو شتانەی 
لە بەریتانیا بەشێكن لە بابەتە ئاساییەكانی ژیانی و هیچ لایەنێكی نهێنی 
و شاراوەی نییە، بە خێر و خۆشییەوە سواری ترۆمبێلیان كردووە و 

گەیاندوویانەتەوە ماڵەكەی.
بەو پێشینەوە كە خاتوو “پ” نەیدەویست هیچ شتێك دژی مێردەكەی 
بكا و پاش ئەوەی ساواكی ناسی، رۆژێكیان دوای گفتوگۆیەكی تەلەفۆنی 

بكەوێ.  پێی  چاوی  رستورانتێك  لە  ببوو  رازی  بیژەن  دكتۆر  لەگەڵ 
خاتوو پ لە كاتی دیاریكراودا دەگاتە شوێنی مەبەست و جەنابی دكتۆر 
بیژەن كە جلوبەرگێكی نیلیی رێكی لەبەردا دەبێ وەژوور دەكەوێ و 
لە تەنیشت مێزەكە رادەوەستێ و ئیزنی لێ دەخوازێ دانیشێ. قەول و 
قەراریان وا بووە كە ئەوەی دێ، گۆڤارێكی “خواندنیها”ی بەدەستەوە 
بە  دابوو.  پێی  ئەو جانتا چەرمییە رەشەی ساواك  بێ و خاتوونیش 
كورتی داوای دكتۆر بیژەن ئەوە بوو كە جاروبار هەندێ وردە زانیاری 
لە سەر مێردەكەی و ئەو هاوڕێ ئێرانیانەی مێردەكەی كە هاموشۆیان 
دەكەن، بداتە وی. دكتۆر بیژەن حەزی لێ بوو بزانێ کاری ئەو قوتابییە 
ئێرانیانەی هاموشۆتان دەكەن تەنیا ویسكی خواردنەوە نییە. وا باشە 
كارێكی وا بكەی متمانەت پێ بكەن و ئاژانس لە هەوڵ و تێكدەرییەكانی 
لە  بیژەنە  دكتۆر  جەنابی  ئەو  بكەیتەوە.  ئاگادار  كۆنفدراسیۆنییەكان 
خۆشیی چێشتەكە، كەوتە نێو مەنجەڵەكەوە. پەتەی كەوتە سەر ئاوێ. 
خاتوو پ تەنیا دەیەویست ئەوەندە بزانێ: چ دەبێ ئەگەر من نەتوانم 
بیژەن  دكتۆر  جەنابی  بكەم؟  جێبەجێ  داخوازییەكەتان  و  مەبەست 

وەڵامی داوە:
“كەس نازانی. لەوانەیە هەم من و هەمیش تۆ بكەوینە بەر هەڕەشە 

و مەترسییەوە.”
هەر ئەوەندە و، وایان دانا كۆبوونەوەكەی دیكەیان لە كۆنسولگەریدا 

بێ.
ئەو دكتۆر بیژەنە كەرە نەیدەزانی جانتاكەی خاتوو پ دەنگهەڵگرێكی 

تێدایە و ئەو قسانەی پاشكەوت كردووە.

هێناوە؟  ك��وێ  لە  زانیارییانەم  ئ��ەو  دەپ��رس��ێ،  من  لە  خوێنەر  جا 
لە  تێروتەسەلەیشی  راپۆرتێكی  و  هەیە  پەروەندەكەدا  لە  بەشێكیان 

“ساندەی تایمزدا” بڵاو بۆتەوە.
و  ت��اران  كرایە  بانگ  عەلی ساوجی  حاجی  ئەوە  پاش  رۆژ  چەند 
ئیتر چاوی رەشی كاڵ ببوونەوە و من لە بەریتانیا بوومە هەمەكارەی 

ئاژانس.
كارمەندەكانی  ه��ەم��وو  و  ب��ی��ژەن  دك��ت��ۆر  م��اڵ��ەك��ەی  راگ��وێ��زرام��ە 
باڵیۆزخانە زانییان من چ كارەم. ماڵەكەم بوو بە مەكۆی دۆستان و، 
تەنانەت باڵیۆز و هاوسەرەكەشی دەهاتنە سەردانم و لەم و لەویشم 
قایم  لە ملی من  نییە كچەكەی  بیستەوە كە جەنابیشیان پێی ناخۆش 
بكا. هەمووانم تێگەیاند كە ئیتر من ئەهلی ژنهێنانەوە نیم. هەر لەگەڵ 
ئەم مۆنیكایەشدا دەتوانم چەند حەفتە بیگوزەرێنم و ئەوجار خۆم بە 
یەكی دیكە گەرم بكەمەوە. سكرتێری یەكەم و دووەم بوونە هاوڕێم و 
تەنانەت بەبی ئاگاداركردنەوەش دەهاتنە ماڵم و هەمیشە شتێكی وام 
هەبوو میواندارییان بكەم بەبێ ئەوەی زیانێك بە كارەكەم بگا كە لە 
ژوورێكی دیكەدا دەمكرد. ترۆمبێلی مەرسدێس بێنزم لەبن پێدا بوو و 
بلیتی فڕۆكەم بۆ هەموو ئەورووپا هەبوو و چەكی بانكیی فەرانكفۆرت 

و ژنێڤیش لە گیرفانمدا.
تەنیا ئەمری نوێنەری گەڕۆكی خاوەنشكۆ لە ژنێڤم لەگوێ دەگرت 
سەرۆكی  خودی  بە  پێوەندیم  گ��ۆڕێ،  هاتبایەتە  كێشەیەك  ئەگەر  و 

ئاژانسەوە دەكرد كە زۆربەی جاران بە قازانجی من دەشكایەوە.
هەموو  لە  گرتەوە.  ئێرانی  هەموو  و  كرد  گەشەی  من  كارەكەی 

جێیەكەوە كاغەز و پیرۆزبایی و داوای كار و یارمەتیم بۆ دەهات.
لە میرزاعەلیخانەوە كە ئەو خۆی لە وەزارەتی دارایی دایمەزراندم، 
كاغەزم بۆ دەهات كە ئێمە خزمەتكارتین و چاوەڕوانیی وای لێم هەبوو 
كە دیارە لە دەست من نەدەهات، ناڕەحەتم نەدەكرد، بەڵێنم پێ دەدا 
ئاواڵەكەی سەردەمی  بكەم.مووساگیان،  بۆ  هیچی  ناتوانم  دەمزانی  و 
و  قوم  جارێ  و  ئەردەبیل  بانكی  جارێ سەرۆكی  ه��ەروا  كە  منداڵیم 
جارێكی تر لاهیجان بوو، وازی نەدێنا و پێی وابوو دەتوانێ بەردەستیم 
و  هەڵدووریبوو  كیسەیان  و جیهانگیریش  بیژەن  دكتۆر  تەنانەت  بكا. 

دوعای بەخێریان بۆ دەكردم.
تووشی  كە  ب��وو،  زاوازێڕینە  ئاماژەكانی  سەیرتر،  ه��ەم��ووان  لە 

دڵەڕاوكێی دەكردم و دەینووسی، هێشتا ماڵی ئێمەی خۆش دەوێ.
دایكت  تووشی  جارێكی  هەر  تێدەپەڕم.  ماڵتاندا  لای  بە  “جاروبار 
دەبم، سڵاوی عەرز دەكەم. روقیە خانم هیچ خەبەرێكی نییە و لەسەر 

هەستم ئەگەر لە جێیەك سۆراغێكیم زانی، ئاگادارت دەكەمەوە.”
ئەرێ دەكرا لەم نامەیە وا تێ بگەی كە ئەو بەردەستەیان راسپاردووە 
دیسان لە دەوروبەری ماڵی دایكم شوێن پێی روقیە هەڵگرێ؟ بە رەمز 
و ئاماژەی تەلەفۆنی ئەوەم بۆ دكتۆر بیژەن باس كرد. زۆری نەبرد 
دیسان هەر ئەو زاوازێڕینەیە نامەیەكی دیكەی هات كە “تۆ وا باشترە 
لەو بارەیەوە قسەی دڵی خۆت بۆ كەس نەكەی، ئەوانە هاوڕێی نانی 

نانین.”
تۆ بڵێی دیسان باسی روقیە كرابێتەوە؟ یان ئەوەی كە خەڵكی بەخیل، 
سەرلەشكرن،  تیمسار  و  ساوجی  عەلی  حاجی  سەردەستەكەیان  كە 

دەیانەوێ مەسەلەی روقیە بكەنە كراسەكەی عوسمان و فێڵ و دەهۆ 
رێك بخەن و سەرموقلاتێكم پێ لێ بدەن. خەیاڵیان خاوە. من دارێك 

نیم بەو بایانە بلەرزم. دەستە چەكی جۆراوجۆرم لە باخەڵدایە.
مووساگیان وازی نەدێنا. پا و پێڵاوی بۆ ماڵی دایكم كرابۆوە. هەر 
هەڵدەگوت.  بەخۆیدا  و  دەدا  دایكمی  سەرێكی  تاران،  دەهاتە  جارێكی 
و  دەگ��ێ��ڕان��ەوە  منی  بۆ  تەلەفۆن  لەسەر  دایكم  قسەكانی  لە  هەندێ 
پارەیان  رۆژانی چوارشەممە  هەندێ كەس  یانی چی  ئەرێ  دەیگوت: 
دام��اوەم  ژنە  ئەو  بۆ  دۆزیویانەتەوە؟  كەس  هەندێ  و  بووە  بزر  لێ 
روون دەكردەوە كە مەبەستی ئەوەیە هەردووكمان پێكەوە دەستمان 
پێ كردووە و ئێستا من پلەوپایەم بەرز بۆتەوە و ئەو لە قوڕ چەقیوە. 
چاوەڕوانیی ئەوەی بوو بانگهێشتی بكەمە لەندەن و لەوێ پێكەوە بین 
و كۆمەڵێك زانیاریی لەبارەی روقیەوە هەیە كە ناتوانێ بیاننوسێ و 
دەیەوێ بەتایبەتی پێم بڵێ. كە لێی وردبوومەوە سەیرم كرد خراپ نییە 
بەڵام بنیادەم خۆ نابێ متمانەی بەچاوی خۆیشی هەبێ. ئەی دەكرێ 
پێم  قەت  نەتدیتووە؟  كە چەندین ساڵە  بكەی  گیان  بە مووسا  متمانە 
وانەبوو بنیادەمێكی وەك حاجی خان ساوجی كە پێكەوە لە گرتن و 
ئێستا  و  بووین  شەریك  بەرتیلوەرگرتندا  و  كۆمۆنیستەكان  بەردانی 
و  بدا  پاشقولم  بێ  ئەوەندە چەپەڵ  ئێستا  كەوتووە،  لە رۆن  پارووی 
سیخوڕ لەسەر ماڵی دایكم دابنێ بۆ ئەوەی شوێن پێی روقیە هەڵگرێ. 
ئەم زاوا پلەنزمە لەوە دەستەوستانترە كە بیەوێ جێی من بگرێتەوە. 
ناوەتە سەر كەسانی  بیست ساڵیمدا كڵاوم  لە  باش دەزانێ من  زۆر 

وەك شویری و كەعبی و زۆر باشیش باشاری ئەو دەكەم.

هەواڵێكی ترسناك لە پاریسەوە هات. شێخۆ تەلەفۆنی كرد. نیوەی 
شەوێ بوو. لەخەوی هەستاندم. پرسیم:

“ئەوە بەو نیوە شەوە چیت لە گیانم دەوێ؟”
“هیچ، هەر ویستم ئەحواڵێكت بپرسم. غەریبیم كردبووی.”

“جا ئەم وەختی شەوە، كاتی ئەحواڵپرسینە؟”
“ئاخر خۆ بە ڕۆژ ئەو بەڕێزەم لە هیچ كوێ دەست ناكەوێ. بنیادەم 
ناچارە شەو و نیوەشەو لە جێوبانی خەو بیهێنێتە دەرێ. دەی باشە، 

ئێستا سەرودڵم گرتووی؟ میوانت هەیە؟”
باڵیۆزخانە  ش��ەووڕۆژان��ەی  ناوەندی  لە  تەلەفۆنەكەمی  ژم��ارەی 
گرینگم  شتێكی  خایاند.  نیوسەعاتێكی  قسەكردنەكەمان  وەرگرتبوو. 
قسەی  هەرچی  دەی��زان��ی  كۆنەكارە  سیخوڕە  ئ��ەو  ن��ەك��ەوت.  دەس��ت 
شتێك  نەیدەویست  و  دەك��ەم(   )ڕیکوردی  هەڵیدەگرمەوە  شەوانەیە، 
جار  سێ  دوو  قسەكانمانم  شریتی  شەوە  ئەو  هەر  بدا.  بەدەستەوە 
زانیم  ك��ردووە،  بیر  زۆرم  ئێستا  كە  لە سوعبەتەكانیڕا  و  دای��ەوە  لێ 
دەیەوێ شتێكم پێ بڵێ بەڵام لەسەر تەلەفۆن نابێ. مارانگاز لە هەموو 
بوو  لەخەونمدا  چاو.  پێش  هاتە  روقیەم  دەسبەجێ  دەترسێ.  پەتێك 
ئەوە ئەشكەنجەی دەدەن. وەخەبەر هاتم. كۆتاییەكانی مانگی بەفرانبار 
ژوورەك��ەم��ەوە  بەستووەكانی  پەنجەرە  لە  ب��وو.  س��ارد  ه��ەوا  ب��وو. 
تەنانەت سپیاتیی بەفرەكەش دیار نەبوو. بە كاغەزبڕەكە سەهۆڵی سەر 
شووشەكەم كڕاند. مانگی چاردە هەموو باخچەكەی رووناك كردبۆوە. 
لە دەموچاوم  ساتێك پەنجەرەكەم كردەوە. تەزووی سەرما چزووی 
دادان���ەوە.  پ���ەردەم  و  داخستەوە  پەنجەرەكەم  رووش��ان��دی.  و  گ��رت 

تەلەفۆنەكەم هەڵگرت و گوێم لە دەنگی شێخۆ بوو. بە فەرەنسییە شەق 
و پەقەكەیڕا زانیم خۆیەتی. پێكەنین گرتمی. پرسیم:

“ئەوە كێیە لە سەر تەلەفۆنەكە بەو فەرەنسییە رەوانە قسە دەكا؟”
بە فارسی وەڵامی دامەوە:

“كێیە بەو نیوەشەوە تەلەفۆن دەكا؟”
وەڵامم داوە: “هەر ئەو كەسەی تۆ لە خەوت هەستاند.”

“تۆی؟ دەی چیت دەوێ؟”
“منیش بیرم كردووی.”

“كەوابوو هەستە وەرە با تاوێك خۆش رابوێرین.”
قەول و قەرارمان دانا و چەند رۆژ دواتر لە فڕۆكەخانەی ئۆرلی 
دابەزیم و یەكڕاست بە تەكسی چوومە هوتێلەكەی. بە پێشخانەكەوە 
تەلەفۆنم كرد بۆ ژوورەكەی. پێداگربوو بچمە لای. قبووڵم نەكرد. چۆن 
زانیبام چ فێڵێكی لەبن سەریدایە؟ لەو بەڵایەی لە رستوڕانتەكە بەسەر 

دكتۆر بیژەن هاتبوو، پەندم وەرگرت. نەمدەویست بەڵگە بدەم. گوتم:
پێكەوە  خ��وارێ  وەرە  هەستە  ئ��اوا  دانیشتووی،  چۆنی  شێخ،  “یا 

چایەك بخۆینەوە. بەڵام بەبێ فرتوفێڵ.”
“گزیكار و فێڵاوی تۆی. ئەوە هاتم.”

كە لە ئەسانسۆرەكە هاتە دەرێ، لێی ورد بوومەوە. هیچ جانتا و 
شتی پێ نەبوو. تەنیا لاپەڕەكاغەزێكی بەدەستەوە بوو. چووین و لە 
گۆشەی تەلارەكە دانیشتین و ماوەیەك هەر قسە و هاتەران پاتەرانمان 

بوو. ئیتر پرسیم:
“خۆ دەنگهەڵگر و شتی وات پێ نییە؟ گیرفانت هیچی تێدا نییە؟”

گوتی: “پیاوی باش، خۆ من ساواكی نیم. من دوورەپەرێز بوومە. 
دەنگهەڵگرم  نابێ.  پەز  بۆ  زیانم  منیش  نەبێ،  من  كاری  بە  كارت  تۆ 

بۆچییە؟”
وەكی ژیران سەیری گەمژان دەكەن، چاوێكی لێ كردم و گوتی:

“با بچینە سەر باسەكەی خۆمان. رۆژێكیان پێم گوتی ئێوە خاون 
ناوەتەوە و خەریكە رەگ و  لە كوێی بۆسە  ناشزانن دوژمن  و هەر 

ریشەتان لە بن دەردێنێ...”
قسەكەیم پێ بڕی:

ئامۆژگاریم بكەی؟ ئێمەش ئەوانەمان  ئێرە  “یاشێخ، منت هێناوەتە 
خوێندووەتەوە. چیت لە باراندایە؟”

كاغەزەكەی لەسەر مێزەكە لێك كردەوە. لە پێشدا جگە لە وێنەی 
پڕ  لە  و  هەڵمگرت  رانەكێشا.  سەرنجمی  شتێك  هیچ  گەنجێك  چەند 
كە وەك  كاغەزێك  لەسەر  كچ  دوو  وێنەی  ب��وو.  چ��اوم رەش  ب��ەری 
پانزە  بوو،  روقیە  یەكێكیان  دەكرا.  بەدی  بوو،  دیواری  ئاگادارییەكی 
شانزە ساڵ لەوەپێش. كە لێی ورد بوومەوە، هەر ئەو وێنەیە بوو كە 
بە دەسگیرانداری گرتبووی. دیار بوو لەو وێنەیان گرتبۆوە كە لەگەڵ 
دەكرا  دووەم  وێنەی  كردۆتەوە.  گەورەیان  و  بووە  دەسگیرانەكەی 
گرێی  چەناگەیەوە  لەبن  كە  بوو  لەسەر  رەشی  لەچكێكی  بێ،  روقیە 
دابوو و تەنیا دەموچاوێكی خڕی نیشان دەدا، بەڵام ئەو وێنەی دووەمە 
هیچ لە روقیە بچكۆڵانە و لەبەردڵانەكە نەدەچوو. دەموچاوەكەی وەك 
جاران دڵڕفێن و جوان نەمابوو. زەبروزەنگ و توندوتیژی و كەللەڕەقی 
و تووڕەیی و بێبەزەیی لە چاو و لێو و زاری دەباری. لەبەرخۆمەوە 

گوتم: ئەوە روقیە نییە.. خۆ ژنێك بە زەبر و لێدانێك ئاوای لێ نایە. ئەی 
كوا لەسەرخۆیی و ناسكی و سادەییەكەی؟ ژنێكی ئازارچێشتووی تاڵی 

و سوێری چێشتوو سەیری دەكردی.
ماوەیەك هەر وا لێی ورد بوومەوە.

لەبەر خۆمەوە، بەڵام بە ورتەیەك كە شێخۆش گوێی لێ بوو گوتم:
“ نا، ئەمە روقیە نییە.”

شێخۆ چایەكەی خواردەوە و ئەمری كرد كۆنیاكیان بۆ هێنا. وەك 
نەداتە من و خەریكە چەند كات و ساتێكی بێ خەم  بڵێی هەر گوێ 

رادەبوێرێ.
لێی  دی��س��ان  و  راگ���رت  رووناكاییەكە  ل��ەب��ەر  ئاگادارییەكەم  م��ن 

وردبوومەوە.
دیارە لە شارەكان بڵاویان كردووەتەوە. سەیرە من تا ئێستا بەوەم 
لە عەرزم  ئەوەی  بۆ  لێیان شاردوومەوە،  نەزانیوە. خەڵكی حەسوود 

بدەن. پرسیم:
“ئەو ئاگادارییە كەی بڵاو كراوەتەوە؟”

“لەوانەیە دوێنێ یان پێرێ. هەر ئەو شەوەی تەلەفۆنم بۆ كردی، 
مسافیرێك، یەك دانەی بۆ هێنام.”

“دەزگاكانی ئێوە لە هیی ئێمە باشتر كار دەكەن.”
“من دامودەزگام نییە. دۆستان چاكەیان بەسەرمەوەیە.”

“دەڵێی چی؟”
“جا چیم هەیە بیڵێم. من هەر لە ئەوەڵەوە دەمزانی ئەو كچە سەری بە 
جێیەكەوە بەندە. بۆ نەگبەتی ئێوە پاكانەتان دەكرد و لە هەموو شوێنێ 

بە شوێن بێچووە كۆمۆنیستانەوە بوون و خەنیمە سەرسەختەكەشتان 
بەهیچ دانەدەنا و جاری وابوو هەر حیسابیشتان بۆ نەدەكرد. جا ئەوە 
ئێوە  لەم لایە و  ئێستا دەردەك��ەوێ چەندە بەسەهوو چوون. رووگە 

چوونەتە توركستان.”
لە هاتەران پاتەران زیاتر، هیچم لەو شێخۆیە دەست نەكەوت. لێم 

پرسی:
“هیچ پێوەندییەكت لەگەڵ فەرزان هەیە؟”

“پێوەندیم لەگەڵ ئەو نییە. دەزانم هەموو شەوێ لە كافتریایەك لە 
روود بالزاك كەوتووە. ژوورەكەی ساردوسڕە و پێی گەرم دانایە و 
خەرج و مخاریجی گرانە. خراپ نییە سۆراغێكی بگری. بە دڵنیاییەوە 
زانیاریی لە من زیاترە. سەردەمانێك نێوانی لەگەڵ روقیە زۆر خۆش 

بوو.”
لێم  و  لای  ن��اردە  بەردەستەكانم  لە  یەكێك  دۆزی��ی��ەوە،  ف��ەرزان��م 
راسپارد، كە یەكێك لە كۆنە ناسیارەكانی خۆی حەزی لێیە چاوی پێی 
بكەوێ. فەرزان پەیامەكەی منی بەهەند وەرنەگرت. سەری لەسەر ئەو 

كتێبەی بەدەستییەوە بوو هەڵگرت و گوتی:
“هەر كەس كاری بە منە، با بێتە ئێرە.”

لەسەر كوتە كاغەزێك بۆیم نووسی: كارم بەتۆ نییە، یارمەتیم لێت 
دەوێ. چەند دەقەیەك وەرە پێكەوە قسەیەك بكەین. بن نووسینەكەم 

ئیمزا كرد.
من لە ترۆمبێلی باڵیۆزخانەدا دانیشتبووم. لە دوورەوە دیتم گران 
زراڤە  بەژن  كەڵەگەتە  پیاوە  ئەو  دەڕۆیشت.  لەسەرخۆ  و  و سەنگین 

تۆزێك پیرتر دیار بوو. بەڵام گرانوسەنگینییەكەی لێی كەم نەببۆوە.
لەگەڵ  دەستومشتاقم  ك��ردەوە.  دەرگاكەم  دابەزیم.  ترۆمبێلەكە  لە 
چوومەوە  دیكەوە  دەرگاكەی  لە  خۆم  و  دامنا  راستم  شانی  لە  كرد. 

پشت سوكان.
مەزن،  بەریتانیای  لە  پاشایەتی  باڵیۆزخانەی  سكرتێری  “جەنابی 

ئەوە چۆن بوو منت بیر كەوتەوە؟”
“جەنابی فەرزان، لەو قسانە گەڕێ، خەریكە لێم دەقەومێ.”

ئاگادارییەكەم پێشان دا. سەیرێكی كرد و تاوێك راوەستا. دایەوە 
دەستم و چاوی لە چاوم بڕی. ترۆمبێلەكەم لادا و لێی ورد بوومەوە.

كرد.  ئەوەت  تووشی  تۆ،  هەبوو؟  دیكەت  چاوەڕانییەكی  ئەتۆ  “بۆ 
چیت لە گیانی من دەوێ؟ ئەو كاتی هەرا و سەمای مەستانەتان بوو... 

ئەرێ هیچ خەمی ئەم زستانەتان بوو؟”
من بێدەنگ بووم. پرسیم:

“ئەو ژنە لەچك بەسەرەش روقیەیە؟”
چیی لە دڵیدا بوو و بەزاریدا هات پێی گوتم. فەرزانی بەمشوور و 
كرد.  بەدەستمدا  ئاوێكی ساردی  نەگیرا.  پێ  دڵڕاگر، خۆی  و  بەپارێز 
جوان و زەریف شوشتمییەوە. نەموێرا نقەم لێوە بێ. ئیتر چیی نەمابوو 
ژیانمدا  لە  جار  یەكەم  بۆ  بگریم.  بوو  خەریك  بكا.  جنێوباران  منیش 

تەریق بوومەوە. پێی سەیر بوو و گوتی:
ئێستا  دی��ارە  وا  م��اوە؟  تێدا  ئینسانییەتێكت  ت��ۆزە  هێشتا  “سەیرە! 

خەریكە هەست دەكەی خوشكەكەتت خۆش دەوێ.”
تێدا مام. نەمدەزانی چیی جواب بدەمەوە. زمانم لە گۆ چوبوو.

لەبەرچاو  ئەم رۆژان��ەت  كلكان دەشكاند،  بە  “ئەو رۆژەی گوێزت 
نەبوو.”

لە ترۆمبێلەكەی باڵۆزخانە دابەزین. منی بردە كافتریایەكی چەپەك 
لە دەرەوەی پاریس. داوای مینایەك شەرابمان كرد و چاومان بڕییە 

رەنگی سووری شەرابەكە. زەردەیەكی هاتێ و گوتی:
ئەوم خۆش  ئەبینین. منیش  یار  لە جامی مەیدا، روخساری  “ئێمە 
بوو.  خۆی  خولیاكەی  و  حەز  شەیدای  و  شێت  ئەو  بەڵام  دەویست، 
و  من  و  تۆ  گوناحبارە؟  كێ  نازانم  بكەم.  دەستەمۆ  دڵ��ی  نەمتوانی 

هەموومان.”
ئەوەندە  ژیانمدا  لە  قەت  بوو.  راست  دەیگوت  بوو. هەرچی  هەقی 
ئەوەندەم  نەمزانیبوو  ئ��ەودەم  تا  بەراست  هەر  نەبوومە.  بێدەسەڵات 
زەبروزەنگەكەشی  كە  بوومەوە  دڵنیا  كات  ئەو  دەوێ.  خۆش  روقیە 
لەسەر من، خۆشەویستیی خۆشكانە بووە بۆ براكەی. بەبێ ئەوەی زار 

بكەمەوە، منیش وێنەی روخساری یارم لە جامی مەیدا دەدی.
“چ بكەم جەنابی فەرزان؟”

“هەستە بچۆوە تاران. هەوڵ بدە روقیە رزگار بكە. ئەگەر تا ئێستا 
باش  روقیە  من  مردوویی،  یان  زیندوویی  بە  دەیگرن.  نەیانگرتووە، 
دەناسم. بە زیندوویی خۆی بەدەستەوە نادا. سەدا یەك ــ نا یەك لە 
بكەیەوە.  بۆ  ئێران  لە  راكردنی  رێی  بتوانی  تۆ  بەوەیە  هیوام  هەزار، 
هەر ئەوەندە. هیچی دیكەی لەگەڵ ناكرێ. دەزانم كارامەیە و لێهاتووە 
و لە فەلستین راهێنراوە و بەردەوام ژەهری پێیە بۆ ئەوەی خۆی بە 

دەستەوە نەدا.”

“چۆن بچمەوە تاران؟”
“خەتەرە؟ بۆ ژیان بەبێ خەتەر دەبێ؟ هەر ئێستا كە تۆ لەگەڵ من 
لێرە دانیشتووی و خەریكی لەگەڵ یەكێك لە نزیكەكانی بەختیار قسە 
بە  من سات  ناكەی؟  مەترسی  بە  دەكۆڵییەوە، هەست  لێی  و  دەكەی 
سات چاوەڕێی ئەوەم یەكێك لە پشتەوەڕا فیشەكێكم لێ بدا. “یا نەبیتە 
دۆست و هاوڕێی فیلەوان... یان بینایەك دروست بكە هاوشانی فیل.” 

ئەوە مۆرێكە و چارەنووس لە نێوچاوانی داوین.”
هەر گوتی و نەیبڕییەوە. خەریك بوو گیرۆدەی دەكردم. پیاوێكی 
هیچ  راشكاو.  و  س��ادە  پێداگر،  بێپێچوپەنا،  راس��ت،  ب��وو.  دی��ار  بەڕێز 
بەرپرسی  لەگەڵ  نەك  دەك��ا،  قسە  خۆی  لەگەڵ  دەتگوت  نەدەترسا، 
ئ��ەورووپ��ادا.  سەرانسەری  لە  وڵات  زانیاریی  و  پاراستن  ئاژانسی 
گرانوسەنگینییەكەی  بەڵام  كەوتبۆوە،  هەژار  بوو.  لەبەردڵان  پیاوێكی 
گاڵتەی بە من دەكرد. بۆینباغی نەبەستبوو. بۆ ئەوەی سەرمای نەبێ، 
جار  بە  جار  نێوچاوانی  گنجی  ئاڵاندبوو.  ملی  لە  كەسكی  ملپێچێكی 
قووڵتر دەبوونەوە و دیسان رێك دەبوونەوە. حەزم لێ بوو دەستی 

بگرم. نەموێرا، تەنانەت نەیهێشت پووڵی مینایەك شەرابیشی بدەمێ.
“جەنابی فەرزان، ئەگەر من كارێكم لەدەست دێ، قسووری ناكەم.”

“تۆ لە یارمەتیی روقییە درێخی مەكە. غیرەت بنێ بەرخۆت.”
تا لای ترۆمبێلەكە پێكەوە رۆیشتین. لێم پرسی:

“جەنابی فەرزان ژیانت باشە؟”
“ئەوەندە هەیە بیخۆین و نەمرین.”

“داهاتت لە كوێوەیە؟”

“هەر دەڵێی تۆ ساواكی نیی وا ئاگات لە ژیانی من نییە؟ بە سواڵ 
راستكردنەوەی  و  تەرجەمە  لە  شاهییەی  سێ  و  دینار  سەد  ئەو  و 
بەرهەمی خەڵكی وەردەگرم. ئەی تۆ خۆت دەماوەندیت نەناردە لای من 

كە نامەی دكتۆراكەی بۆ بنووسم؟”
كوڕە پیاوی زۆر جوامێر لەم دنیایە هەن. سوبحانەڵا.

بە ترۆمبێلەكەم گەیاندمەوە ئەو كافتریایەی لەوێ دۆزیبوومەوە. كە 
ماڵاواییم لێ كرد، گوتم:

“جەنابی فەرزان، من كەسم نەناردووەتە لای تۆ. ئەو بوودەڵەپیاوە 
هەم تۆ پاشقول دەدا و هەمیش من. ئاوای ناخوا. قەول بێ بەڵایەكی 

بەسەر بێنم بە كەرێ بڵێ خاڵە.”
“دەتەوێ ئەم نانەشم ببڕی؟”

وەڵامم داوە:
“نا، دڵنیا بە. دكتۆرێكی سەگباب هەبێ و نەبێ كێشەیەك چارەسەر 

ناكا.”
بكەم.  ماچی  بوو  لێ  حەزم  بوو.  توند  زۆر  دڵم  ماڵاواییكردندا  لە 
ئەو كابرایە سەردەمانێك ئاشقی روقیە بووە. ئەویش ئەودەمەی پاش 
تەڵاقوەرگرتنی لە مێردكەی، شانی دابووە بەر باری تەڵاقدراوی. توند 

توند دەستیم گوشی. ئەو دەستی منی نەگوشی.
شەوێدا  رێبوارەكانی  نێو  لە  و  بوومەوە  ترۆمبێلەكە  س��واری  كە 
چاوم بە دوویەوە بوو، فكرێكم بەزەیندا هات و رێگەیەكم دۆزییەوە 
كە یارمەتیی بدەم بەبێ ئەوەی خۆی بزانێ ئەو نیعمەتەی لەكوێوە بۆ 

دەبارێ.

لە پاریسەوە چوومە ژنێڤ. لە رێگەی ئەو كەسەوە كە جێی مەملووكی 
گرتبۆوە، چوومە لای باڵیۆزی گەڕۆكی پاشایەتی كە سەرپەرشتیاریی 
هەموو قوتابیانی لە سەرانسەری ئەورووپادا لە ئەستۆ بوو. دەمویست 
هیچ  ئاخۆ  تێكدەراندا،  ری��زی  لە  روقیە  وێنەی  بڵاوبوونەوەی  بزانم 

بارودۆخی سیاسی و ئیداریی منی گۆڕیوە یان نا؟
هەڵسوكەوتی جەنابی سەرباڵیۆز كە دیاربوو پاش حەیاچوونەكەی 
دكتۆر بیژەن گرینگیی منی هەست پێكردبوو، زۆر خۆمانە بوو و ئەو 
چەند  لەگەڵ  لەوێ  و  دیسكۆیەك  راب��وارد. چووینە  شەوەمان خۆش 
ژنێكی ژیكەڵانە رامانبوارد و نیوەشەوێ بە نیوەسەرخۆشی چووینەوە 
هۆش  ئەوەندەی  سەفیر  جەنابی  دادەبڕاین،  لێك  كە  خەوتنگەكانمان. 

هەبوو پێم بڵێ:
“سبەینێ پێش ئەوەی بچێتە فڕۆكەخانە وەرە لای من. نیوسەعاتێك 

پێكەوە كارمان هەیە. ئەگەر كاتت نەبوو، دەتگەیەنمە فڕۆكەخانە.”
مەبەستی ئەوە بوو لەسەر بەردەستەكانم ساتوسەودام لەگەڵ بكا. 

لە نووسینگەكەی لێی پرسیم:
“ئەو دەستپەروەردانەی تۆ كەی دەرسیان تەواو دەبێ؟ چەندە خۆیان 
ئەی  داناون.  بۆ  ئێران؟ هەندێ كاروباریان  دەگنخێنن. كەی دەچنەوە 
ئاگادار نی، باس باسی مافی مرۆڤە و شاهەنشا دەیەوێ پیروپاتاڵەكان 
خانەنشین بكا؟ لە بری ئەوان دەبێ گەنجی باوەڕپێكراو و شاپەرست 

دامەزرێنێ.”
چووینەوە سەر پەروەندەی ئاهاری و خانعەلی و دەماوەندی. كە 

گەیشتە ئەوی سێیەم، گوتی:

خۆی  خەریكە  داوە.  دڵ��ی  ل��ە  خۆشی  و  چێژ  ب��ێ.  لێی  “ئ��اگ��ات��ان 
دەدزێتەوە. هەم خوای دەوێ و هەمیش خورما. لێی گەڕێن با كاری 

خۆی بكات. وەك چۆنە ئاوا بەكارمان دێ.”
پێكەنیم و پرسیم:

“خورماكەی ئێمەین، خواكەی لە كوێیە؟”
بە پێكەنینەوە وەڵامی داوە:

“لەو جێیەی تا ئێستا گەورەكانمان لەوێ رایانبواردووە.”
هیچم نەگوت. چونكە دەمزانی خۆشی یەكێكە لەوان.

بە پەروەندەی چەند كەسێكی دیكەشدا چووینەوە. ئەوانە گوێلەمستی 
خۆیان بوون.

دەماوەندیم  پەروەندەی  سەعاتی سەفەرەكەمان وەدرەنگی خست. 
لە ئۆفیسەكەی باڵیۆزی گەڕۆكدا خوێندەوە بۆ ئەوەی بەڵگەكانی خۆم 
كامڵ بكەم. بەڵێنم دا چاوێكم بكەمە چوار چاو و ئاگام لە هەموویان بێ.
شاگەشكە بووم و دڵم خۆش بوو كە ئەوەندەم سەرنج و متمانەی 
پیاوانی  هەڵبژاردنی  لە  قسە  دەدا  رێگەم  كە  راكێشاوە  شاهەنشا 
پلەبەرزی وڵاتەكەشمدا بكەم. ئیتر دڵنیا بووم لەوەی هیچ گەردێك لە 
روخساری من نەنیشتووە و ئاوێنەی بەختم پاك و بێگەردە. سەیرێكی 
پەروەندەی فەرزانیشم كرد. سەیرم كرد زیاتر لەوەی خۆم دەیزانم، 
لەندەن.  بۆ  ب��ووم  فڕۆكە  س��واری  نیوەڕۆ  ب��ەرەب��ەری  باریاندایە.  لە 
دەسبەجێ چوومەوە ئۆفیسەكەم، سەر مێزەكەم پڕ بوو لەو نامانەی 
هاوكار و دوژمن و حەسوودەكان لە بارەی بڵاوبوونەوەی وێنەكەی 
سەرلەشكر  تیمسار  و  بیژەن  دكتۆر  تەنیا  ناردبووم.  بۆیان  روقیەوە 

هیچیان نەناردبوو. ئیتر دووقڕانییەكەم كەوت و زانیم ئەوە ئەو دوانەن 
قوڕەكەم بۆ دەگرنەوە.

لە  و  دەدا  ناڵیان  لە  ئیرەییبەران  ب��دەن.  لێ  مۆركێكم  دەی��ان��ەوێ 
بزماریش و بەرتیلیان وەردەگرت و دیار بوو دەبوایە سمێڵیان چەور 
بكەم. نەدەبوو رێگە بدەم دەهۆڵی ریسوایی بكوتن. پێیان وابوو دەتوانن 
دەست و پێم لە خەنە بگرن و سواری كەری خۆیان بن. پێویست بوو 

خۆم بچمەوە تاران و بزانم چ باسە.
نامەیەكی مووسا گیانیشم پێ گەیبوو. پڕ لە دڵسۆزی. باسی دایكمی 
دەكرد كە خەریكە تێدا دەچێ و پێداگرییەكەی لەسەر ئەوەی تا زووە 
خۆ  بكرێتەوە.”  خێر  دەرگایەكی  “هیوادارم  خۆم.  مەوتەنی  بچمەوە 
بدەمەوە و  دڵی  نامەیەكدا  لە  نەمدەتوانی قسەی وی بشكێنم. ویستم 
بەڵێنی بدەمێ بەم زووانە خۆم دەگەیەنمەوە لای دایكم تا دەگەمەوە، 
داوا لەو دەكەم كە هاوڕێ و رێنوێن و دەسگرم بووە ئاگای لە دایكم 
دابین  بۆ  پەرستاری  و  پزیشك  و  دەرم��ان  و  داو  و  خ��واردن  و  بێ 
نووسی و  نامەكەم  دەدەم��ەوە.  پیاوەتییەكانی  دڵنیا بێ چاكەی  بكا و 

دەمەویست بینێرم كە رووداوێكی سەیر قەوما و نەیهێشت بینێرم.
نیوەشەو بوو. سەیری سەعاتم كرد بیست دەقە لە چوار لای دابوو، 

یەكێك تەلەفۆنی كرد:
“ئەگەر لە ماڵێی، كەسێكی نزیكت دەیەوێ دەسبەجێ قسەت لەگەڵ 

بكا. سەعاتێك دواتر تەلەفۆنەكە زەنگی لێ دا.”
ئەوانەی  تەنیا  كە  هەبوو  تایبتیم  تەلەفۆنێكی  خەوەكەم  ژووری  لە 
زۆر مەحرەم بوون ژمارەكەیان دەزانی. ئەگەر لە وەخت و بێوەختدا 

لە تارانەوە بانگیان كردبایەم، تەلەفۆنچییەكەی باڵیۆزخانە بەو ژمارەیە 
ئاگاداری دەكردمەوە ومن دەمتوانی خۆم تەلەفۆن بۆ تاران بكەمەوە. 
بەڵام دەنگی تەلەفۆنچیم دەناسی و ئەو پیرەپیاوێك بوو. بەریتانی نەبوو. 
بەتایبەتی چاوەڕێی نەكرد وەڵامی بدەمەەوە و بە فارسی قسەی لەگەڵ 
كردم. تەلەفۆنەكەی داخستەوە و من سەرم سووڕ ما. ترسم رێنیشت. 
ئەوە كێیە ژمارەكەی من دەزانێ و لەو سەعاتەدا وریاییم دەداتێ؟ ئەمر 
دەكا و چاوەڕێی رەزامەندیی من ناكا. تاوێكی پێ چوو سەرسووڕمانەكە 

بەری دام و خەیاڵ هەڵیگرتم و هەزار رووداوم بەزەیندا هات.
لە پێشدا گوتم لەوانەیە ئیرەییبەر و دوژمنان تەلەفۆنیان بۆ كردبێم. 
دوایی گوتم جا ئەوان ئەم ژمارەیە چۆن دەزانن. ئینجا بە زەینمدا هات، 
خەریكە  و  دەزگاكەمان  نێو  كردووەتە  دزەی  بێگانە  سیخوڕێكی  كە 
گێرەشێوێنی دەكا. ترس دایگرتم. تۆ بڵێی هەڕەشەیەكم لەسەر بێ؟ لە 
تاران شتێك رووی داوە؟ یەكێك لە هاوڕێ و خێرخواكان ویستوویەتی 

و دەیەوێ بمگێڕێتەوە؟ تەلەفۆنم بۆ تەلەفۆنچیەكەی باڵیۆزخانە كرد.
“ئەرێ ئێوە ژمارەی منتان بەكەس داوە؟ ئێوە تەلەفۆنتان بۆ من 

كرد؟ تۆ بڵێی ئەم ژمارەیە كەوتبێتە دەست نامەحرەمێك؟”
هەستام.  زڕا.  خەوەكەم  بوو.  نەخێر  پرسیارەكانم،  هەموو  وەڵام��ی 
بە ژوورەكەدا  دامخستەوە.  بوو.  هەواكەی سارد  كردەوە.  پەنجەرەكەم 
هاتم و چووم. لەم ژوورەوە بۆ ئەو ژوور. لە سەر تەختەكەم راكشام. نیو 
سەعاتێكی پێ نەچوو كە تەلەفۆنەكە دیسان لێی دا. هەڵمگرت. دەنگەكەی 
پێشوو نەبوو. كەسێكی دیكە قسەی لەگەڵ دەكردم. بەڵام دەنگەكە ئەوەندە 

لاواز بوو كە من نەمدەبیست. نەڕاندم. چەند جارێك هاوارم كرد.

ژمارەی  دایخەوە،  نییە.  لێ  گوێم  هەڵێنە.  دەنگ  نابیسرێ.  “دەنگت 
تەلەفۆن و كۆدی شارەكەتانم پێ بڵێ خۆم تەلەفۆنت بۆ دەكەمەوە...”

هەوڵەكانم هیچیان لێ شین نەبۆوە. تەلەفۆنەكەم توند داخستەوە و 
دیسان لە ژوورەكاندا كەوتمەوە پیاسەكردن. ئیتر خەوم لێ نەكەوتەوە. 
سیخوڕ  شوێن  بە  لەوێ  و  ئۆفیسەكەم  بچمەوە  زووت��ر  دەمەویست 
لە هەموو ئەو كەسانەی ئەم ژمارەیەم پێ  تێكدەرەكەدا بگەڕێم و  و 
دابوون بپرسم ئاخۆ كارێكیان بە من بووە. وەبیرم هاتەوە كە تمیسار 
سەرلەشكر ئەم ژمارەیەی هەبووە. سەعات خەریكبوو دەبووە شەش. 
ردێنم تاشی و دەمەویست لە ماڵێ وەدەر بكەوم كە دیسان تەلەفۆنەكە 

زەنگی لێ دا. هەر دەنگەكەی یەكەم جار بوو، گوتی:
“یەكێك لە خزمەكانت بوو. دەیەویست پێت بڵێ تا درەنگ نەبووە لە 

كەری شەیتان دابەزن و بەڕەی خۆتان لە ئاوێ دەركێشن.”
تەلەفۆنەكەم داخستەوە و ئیتر لە بێدەنگییەكی قورس بەولاوە هیچ 
نەدەبیسرا. تۆ بڵێی بیانەوێ قەشمەریم پێ بكەن؟ ئەمجارە دەنگەكەم 
لە  وشەكانم  هەموو  ورد  ورد  و  دای��ەوە  لێ  شریتەكەم  هەڵگرتبۆوە. 
كەری  “لە  بڵێ  دەیەویست  خزمەكانت...”  لە  “یەكێك  راگرت.  زەینمدا 
خزمەكان!  بیكەم؟  نەدەبوو  كە  كردووە  چیم  قەوماوە؟  چ  شەیتان...” 
دایكم  لەوانەیە  نییە.  كەسم  من  ئیتر  گیان؟  مووسا  دایكم،  روقیە، 
بووبێ. ئەو ژمارە تەلەفۆنەی لەكوێوە دەست كەوتووە؟ روقیە بووە؟ 
دەیەویست تێم بگەیەنێ كە نەگیراوە؟ لە كوێ؟ لە تاران؟ لە شارێكی 

دیكە؟ لە فەلستین؟ لە لای تیمسار سەرلەشكر یان دكتۆر بیژەن؟
بەوپەڕی ترس و دڵەڕاوكێ و دڕدۆنگییەوە چوومەوە نووسینگەكەم. 

سەیری روخسار و قەڵافەتی هەموو ئاشنا و ناسیارەكانم دەكرد. ئاخۆ 
تەلەفۆنم  لەسەرە؟  هەڕەشەیەكم  بیستووە؟  هیچیان  ئاگادارن؟  ئەوان 
بدا هیچی  پێدا  بۆ شێخۆ كرد. جگە لەوەی كۆمەڵێك تەوس و پلارم 
دیكەی نەبوو پێمی بڵێ. وازم لێ هێنا. بە بیانوویەك چوومە لای باڵیۆز. 
هەڵسوكەوتی ئاسایی بوو. ئەمری كرد چایان بۆ هێنام. نیوسەعاتێك 
قسەمان كرد. باسی بارودۆخەكە و رۆیشتنی نیكسۆن و زۆر قسەی 
دڵەڕاوكێكەیان  لەو چەند سەعاتەدا هیچ  ئەو خۆخەریككردنانە  پووچ. 
بەندی  دەدا،  ئۆفیسەكەمی  دەرگ��ای  لە  كەس  هەر  ن��ەدەڕەوان��دم��ەوە. 
نیوسەعاتێك  ماڵەكەم.  چوومەوە  نیوەڕۆ  پاش  دەپسا.  دڵم  و  جەرگ 
نوستم و لەخەو هەستام و بڕیارم دا بچمەوە تاران تا بنج و بناوانی 

شتەكە بێنمە دەرێ.
بۆ  ئامادە كرد.  لە ماوەی دوو سێ رۆژان��دا كەرەستەی سەفەرم 
ئاهاری  و  خانعەلی  نووسینگەكەم.  كردە  بانگ  هەر سێكیانم  سبەینێ 
ئاهاری كە زەبرێكی منی بەركەوتبوو،  بەتەنێ.  پێكەوە و دەماوەندی 
بووە  كە  دواتریشدا  ساڵەكانی  لە  تەنانەت  دەترسا.  لێم  سەگ  وەك 
بەرپرس، هەر وا لەگەڵم وەك گوێی كەرێ جووت بوو و خۆی لەبەرم 

دەمراند و كلكەسووتەی بۆ دەكردم.
بە  نەبوو.  ئەستەم  زۆر  ئاهاری  و  خانعەلی  لەگەڵ  كۆبوونەوە 
شاتەشات دەستم پێ كرد، كە ئەرێ بۆچی ئەوەندە لێرە كیرەخۆڵەی 
هەموو شتێك  بخولێنەوە،  حەرەڵا  و  بەرەڵا  ئاوا  هەر  ئەگەر  دەكەن؟ 
ئاشكرا دەبێ. بۆ ئێوە نازانن هەموو ئەو چەپییانە، كۆنفدراسیۆنییەكان، 
دوژمنتانن؟ ئێوە نابێ بیانوویان بدەنە دەست بۆ ئەوەی حەیاتان بەرن. 

دەنووسین  دكتۆراكەمان  نامەی  خەریكین  ئێمە  كە  پاساوهێنانەوەیان 
دوو  ئێمە  خۆ  و  دەخایەنێ  پێنج ساڵ  تا  چوار  هەمیشە  كارە  ئەو  و 
ساڵێك پتر نییە گەیشتووینە ئەم قۆناغە و هەوڵ دەدەین نامیلكەكانمان 
قایل  و  دانەكەوت  دڵم  قسانە  بەو  مامۆستاو،  بدەینە  دیكە  تا ساڵێكی 
نەبووم. دواتر نەرمتر بوومەوە و هانم دان هەرچی زووترە سەروبەری 

مەسەلەكە وێك بێننەوە و گوتیشم:
دەن��ێ.  هەنگاو  پێشكەوتن  ب���ەرەو  پ��ڕت��او  ب��ە  ئ��ازی��زم��ان  “ئ��ێ��ران��ی 
لە  ئێمە  كە  بیستووە،  خۆ  خاوەنشكۆتان  حەزرەتی  فەرموودەكانی 
ماوەی چەند ساڵێكدا دەبێ بكەوینە پێش هەر پێنج وڵاتە زەبەلاحەكەوە. 
ئێوە بكرێ.  بە دەستی كەسانی وەك  بكا؟ دەبێ  ئەم كارە  كێ دەبێ 
ئێوە  بە  هیوای  نابینن شاهەنشا چەندە  بۆ  بێنین؟  كوێ  لە  پیاو  ئەی 
ساڵ  چەند  ببینن.  ئازمایش  ئاغای  جەنابی  دەرسخوێندووەكانە؟ 
لەوەپێش ئەویش وەك ئێوە قوتابی بوو، ئێستا یەكێكە لە راوێژكارەكانی 
شاهەنشا، پارێزگارێكی گەورەی وڵات هەڵدەسووڕێنێ و هەموو خەڵكی 
ئێران قەرزباری لێوەشاوەیی و فرەزانایی ئەون. ئەوە چۆنە دەماوەندی 
لە ئێوە باشترە و پێشتان دەكەوێ؟ راستە ئێوە لە كاروباری سیاسیدا 
لەو چالاكترن، بەڵام ئەوەندە بەس نییە. دەبێ تا زووە دەرسەكانتان 

تەواو بكەن و لە كەسانی وەك دەماوەندی جێ نەمێنن.
هەردووكیان بە زمانێك گوتیان:

یەكێكی  ئەوە  نامەكەشی  نەخوێندووە.  دەرسی  هەر  ئەو  “قوربان 
دیكە بۆی دەنووسێ.”

“دەی ئێوەش ئەگەر دەزانن زمانەكەتان ئەوەندە رەوان نییە یارمەتی 

لەو كەسانە وەرگرن كە لە پاریس دەژین و ئامادەن یارمەتیتان بدەن.”
نەدانێ  دەرفەتم  چاو.  پێش  بێنمە  فەرزانیان  بوو،  ئەوە  مەبەستم 
و  بڵێی  ئەوانیش  هەستام.  بێ.  ب��ەردەوام  قسەوباسەكە  و  چەلەحانێ 

نەڵێی بەدووی مندا هەستان.
“من ئێستا كاتم نییە. ئەمشەو سەعات پێنج و نیو وەرنە ماڵەكەی 
من، با پیاڵە چایەك پێكەوە بخۆینەوە. جوان و زەریف بیری لێ بكەنەوە 

و بەڵێنم بدەنێ كەی بە دكتۆراكەتانەوە دەگەڕێنەوە ئێران.”
مەبەستم ئەوە بوو بچنە لای فەرزان و داوای لێ بكەن ئەو نامەكەیان 

بۆ بنووسێ و ئەگەر بە نازناوێكی ساختەش بووە بیاننێرمەوە ئێران.
پاش نیوەڕۆ كە هاتنە ماڵەكەی من، راشكاوانەتر قسەم لەگەڵ كردن.
بە زمانی بێزمانی تێم گەیاندن كە لە دۆست و ئاشناكانی خۆیان 
بپرسن بزانن كێ لەم شارەدا ئەم كارانە دەكا و لەو بوارەوە دەتوانێ 
خەرجێكیشی  ئەگەر  تێگەیشتن.  لێم  نەبێ  و  بێ  بێ.  یارمەتیدەریان 
باڵیانەوە  بە  دەست  پێدراوە  رێگەی  زانست  وەزارەت��ی  دی��ارە  هەبێ، 
بە  دیكە  مانگێكی  چەند  تا  دا  بەڵێنیان  هاوپێڕەكەی  و  ئاهاری  بگرێ. 
نامەكەیانەوە یەكێكیان لە یاسا و ئەویدیكەدا لە یاسای سیاسیدا بێنەوە 

لای من.
چەنەلێدان لەگەڵ دەماوەندی ئەوەندە سووك و سانا نەبوو. هەر لە 
پێشدا كە بە تەوس و توانجەوە لێی وەژوور كەوتم، سوور هەڵگەڕا و 
 Seience و Politologie تانەی لێ دام و گوتی من پیاوی زانست نیم و
هەر نازانی چییە و زۆر سەخت و دژوارن بۆ ئەو بیانییانەی دەیانەوێ 
هەتیوە  ئەو  لەگەڵ  چەنەلێدان  بنووسن.  دكتۆری  نامەی  وڵات��ەدا  لەم 

قەشمەرە خاڵێكی بەزەیندا هێنام كە تا ئەودەمیش بەسەریدا كەوتبووم 
بەڵام بە كردەوە خۆم لێ نەدابوو. وەبیر هەڵسوكەوتی دكتۆر بیژەن 
لەگەڵ شێخۆ  كە چۆن  كەوتمەوە  دیكە  ئەوانی  و  دكتۆر جیهانگیر  و 
دەجووڵانەوە. هەر لەگەڵ تووشی سیخوڕی ئاژانسەكانی دیكە دەبوون، 
بەڵێ  وایان دەنواند كە  پارێزەوە هەڵسوكەوتیان دەكرد و  بە  تۆزێك 
تازە  قەشمەرە  ئەو  بەڵام  نەبووە.  كلكی  زگماك  هەر  گوێدرێژەكەیان 
بستێك  و  بەخۆی  كە  نەكرا  قبووڵ  پێم  و  بازنەكەوە  نێو  كەوتبووە 
باڵایەوە من پاشقول بدا. لێی راستەوە بووم و لەدەمیم دا و قسەكەیم 

پێ بڕی و گوتم:
ئەو  ئێمەش  بكە.  بابت  بۆ  قسانە  ئەو  بچۆ  دەم��اوەن��دی،  “جەنابی 
شێوازانە دەزانین و كردوومانە. لێرە هەق و مز لە ئێمە وەردەگری و 
دەبێ كاریش هەر بۆ ئێمە بكەی. پۆلیۆلۆژی و ساینس بەكاری من نایە. 

پێت وایە نازانم كێ خەریكە نامەكەت بۆ دەنووسێ؟”
وام خستە مەنگەنەوە، كە ناچار بوو كلكی لە گەڵۆزی بنێ و بڕوا. 

دەرم كردە دەرێ و گوتم:
“من چەند رۆژێكی دیكە دەچمەوە تاران. كە هاتمەوە دەبێ پێم بڵێی 
كەی كارەكەت تەواو دەبێ. كڵاو لەسەر من و هاوڕێكانت مەنێ. پێكەوە 
بن. واتان باشترە. شاهەنشا فەرموویانە، گەنجە دەرسخوێندووەكان تا 

زووە بگەڕێنەوە وڵات و جڵەوی كاروبارەكان بەدەستەوە بگرن.”
جۆرێك لە لمبۆزی درا، خۆیشی بڕوای نەدەكرد. وەك سەگی تڕۆ 

كراو سەری بەرداوە و رۆیشت.
كەلوپەلی سەفەرم ئامادە كرد. كاروباری قوتابییەكانم بە سكرتێرێكی 

باڵیۆزخانە ئەسپارد. بە تەلەفۆن باڵیۆزم ئاگادار كردەوە كە دەچمەوە 
تاران. هەر پێی سەیر بوو. پرسیی:

“شتێكی تازە قەوماوە؟”
“هیچ شتێك نەبووە. دەمەوێ بچمەوە كارو پیشە بۆ دەرچووەكان 
دابین بكەم بۆ ئەوەی لە ئێران سەریان لێ نەشێوێ و زووتر دەستیان 

لە كارێك گیر بێ.”
و  دۆس��ت  بۆ  خرتوپرتم  هەندێ  ك��ڕی.  فڕۆكەم  بلیتی  پەلەپەل  بە 
ئاژانس كڕی  بۆ سەرۆكی  ناسیاران كڕی. جێ میوەیەكی كریستاڵیم 
بایی 750 پاوند و دوو سێ قوتووە جگەرەی ئاڵتوون و ئاوەزێڕكراو 
و چەند كاتژمێر و ئەموستیلە و شتی دیكەم بۆ كارمەندەكانی خوارەوە 

كڕی. جانتاكەم پڕ بوو لە دیاری.
لە كۆتایی رێبەندانی ساڵی 1353ـدا گەیشتمەوە تاران و راستەوڕێ 
من  كە  دەژی��ا  بچكۆلانەیەدا  خانووە  لەو  هەر  دایكم،  ماڵی  چوومەوە 
بە  كاولبوون  و  داماوی  و  هەژاری  ببووم. شوێنەواری  لەدایك  تێیدا 
دار و دیوارییەوە دیار بوو. بێبایەخی و كاولبوونەكە، منی راچڵەكاند 
كە خووم بە خۆشڕابواردن و شكۆوە گرتبوو. چەند جاران لە دەرگام 
دا، تا دایكم توانیی خۆی بگەیەنێتە پلیكانەكان و دەرگام لێ بكاتەوە. 
لاواز  و  لەڕ  وا  مابۆوە.  لێ  ئێسقانی  و  پێست  چنگێك  ببوو.  گرمۆڵە 
چوو.  گۆ  لە  زمانی  بگوشم.  سینگمییەوە  بە  نەمدەوێرا  من  كە  ببوو 
دەنگمی  نابینێ.  چاوی  دەتگوت  نەدەهات.  بۆ  قسەی  هەر  ببوو.  لاڵ 
بەسەرمدا  هێنا. دەستی  بە روومەتمدا  بێهەستەكانی  قامكە  ناسییەوە. 
راوەستێ.  پشووی  بوو  كرد. خەریك  ملم  لە  باسكی  هەڵمگرت.  هێنا. 

بردمەوە ژوورێ و لەسەر تەختی خەوەكەی رامكێشا و لە تەنیشتی 
دانیشتم و بە هەر دوو دەستم قامكە درێژ و رەقەڵەكانیم گرت و ماچم 

كردن و پرسیم:
“دایە گیان چۆنی؟”

“رۆڵە، خۆ نەهاتبایەوە دیدارەوئاخر دەبووی.”
دەستە  دا.  پێدا  پێخەفەكەم  دانیشتم.  تەنیشتی  لە  دەقەیەك  چەند 

وشكە قالۆرەكانیم گرت:
“دایە گیان چیتە؟”

بە هانكەهانك و نیوەنووزە وەڵامی دامەوە:
هیچم نییە. زۆر باشم. هەر خەم دەخۆم و زووخاو دەرێژم نەكا تۆ 

و روقیە ببینمەوە.”
نزیك  گوێم  لە  دەیەویست  هەڵگرت.  بالیفەكە  لەسەر  ئینجا سەری 
و  بە سرتە سوڕ  دەی��ەوێ  دەتگوت  و  دەمی  بەر  بردە  گوێم  بێتەوە. 

نهێنییەكی وام پێ بڵێ كەس نابێ بیزانێ.
“وێنەكەیت دی؟”
سەرم بۆ لەقاند.

خۆیەتی. من چاوم باش نابینێ. خۆیەتی؟”
دەوروپشتی  دەرێ. سەیرێكی  هێنا  وێنەكەی  دۆشەگەكەوە  بن  لە 
كرد و دوو وێنەكەی روقیەی، یەكێكیان هیی دەسگیرانداری و ئەوی 

دیكە ژنەلەچك بەسەرەكەی پێشانم دا. نەمپرسی لە كوێی هێناون.
چاوی لێك نان. لێوی لەرینەوە:

لەچك  دەڵێ  هێناوێتی.  دەسگیرانەكەی  نەڵێم.  بەكەس  “گوتوویەتی 
بەسەرەكە روقیە نییە.”

دەستم بەسەر دایكمدا هێنا. روومەتیم ماچ كرد. وەك بیەوێ بنوێ. 
تاوێك هەردووكمان بێدەنگ بووین. جاروبار چاوم لە چاوی دەبڕی. 
جارجار لە پەنجەرەكەوە سەیری حەوشەكەم دەكرد، كە زۆر بچووكتر 

دەهاتە پێش چاوم.
دایكە دەستی كرد بە ورتەورت. دەیەویست گۆرانی بڵێ، هەر ئەو 
گۆرانییەی من و روقیە لە تەمەنی چوارپێنج ساڵاندا دەمانگوتەوە. تازە 

باوكمان مردبوو. دایكە گیان دەیگوت و ئێمە سەمامان دەكرد.
و  گەشت  و  گ��وڵ  مەیلی  نییە...  شینایی  و  دەش��ت  لە  ح��ەزی  دڵ 

سەیرانی نییە
باقییەكەی نەدەزانی. لەخۆیەوە دەیهۆنییەوە.

رۆژگار بە دڵی ئێمە ناگەڕێ.. چونكە باوكمان نییە، هیچمان نییە
ئەوی دیكەی كەس نەیدەزانی دەڵێ چی. گوێم لە لێوییەوە نووساند، 

گوێم لە ئاخهەڵكێشانی بوو. دەنگێكی دیكە نەدەهات.
و  دەرێ  هاتنە  بیرەوەرییەكانمەوە  تاریكایی  لە  خەیاڵ  ه��ەزاران 
لە چاوترووكانێكدا  كرد.  رایان  و  پچڕان  و  رابوون  و  گەشەیان كرد 

هەموو ژیانمم هاتەوە پێش چاو.
لەوێدا  كە  گ��ەڕام  ژوورێ��ك��دا  شوێن  بە  خۆمدا  خەیاڵی  دنیای  لە 
بوو و  دیار  دار شمشادەكە  لە پشت شووشەكەوە  دارتاشیم دەكرد. 
ئاواڵەكانم  لەگەڵ  كە  بوو  لێ  قۆخی  دارێكی  هەسێڵەكەوە  لەوبەری 
تفمان  و  دەم��ان��خ��وارد  و  دەك���ردەوە  لێ  كاڵی  بە  ه��ەر  قۆخەكانیمان 
دەكردەوە دەرێ. ژوورەكەی من دیار نەبوو. دیوارێكی بەرز هێندەی 
بە  خۆی  بژیوی  بۆ  دایكم  كە  بیستبووم  ش��اردب��ووی��ەوە.  مەتر  دوو 

كرێی دابوو و دواییش فرۆشتبووی. هەستم كرد ئاژانس كڕیوێتی بۆ 
ئەوەی بزانێ كێ هاموشۆی ئەو ماڵە دەكا. هێشتا مافوورە تیسكنەكەی 
سەردەمی منداڵیم هەر لە ژوورەكەدا راخرابوو. كورسییەك بەرانبەر 
دەرگاكە دانرابوو. مێزێك رووبەڕووی دەرگاكە دانرابوو، ئەو قوماشە 
تورمەیەی پێدادرابوو كە من لە لەنگە هێنابووم و، مۆمدانێكی دوو لك 
و ئاوێنەیەك، تاقە ئاسەواری ئەو سەردەمانەی هێشتا خەم باڵی بەسەر 
ئەم ماڵەدا نەكێشابوو و دایكە دڵسۆزەكەم بە قەرزوقۆڵە باربووی كچە 
قورئانێك  مۆمدانەكەوە  بەر  لە  نابوو.  وەسەریەك  دەسگیراندارەكەی 

دانرابوو، دیاریی روقیە بۆ دایكی.
ئەو هێمنی و خۆشییە چەند ساتێك بوو. بەڵام بۆ من عومرێك بوو.. 

وردە وردە دایكم هاتەوە سەرخۆی. گوتی:
“با هەستم چایەكت بۆ دەم بكەم. بچم خواردنێكت بۆ نیوەڕۆیە بۆ 

دروست بكەم.”
پرسیم: “دایە كێ یارمەتیت دەدا؟”

“مووسای داماو. چەند حەفتە ئیجازەی وەرگرتووە و هەموو رۆژێ 
دێ سەرم لێ دەدا هەر شتێكم بوێ بۆمی دەكڕێ و بۆم دێنێ. لە بابەت 
دكتۆر و داودەرمانیشەوە درێخیی نەكردووە. ژنەكەشی چەند جارێكی 
پێی بكرێ دێ سەرم دەدا. ئەو دووانە منیان زۆر خۆش دەوێ، خوا 
خێریان بنووسێ. دەی رۆڵە تۆ باسی خۆتم بۆ بكە. تۆ باشی؟ تێر و 

پڕی؟”
دیسان دەنگی كز كردەوە بۆ ئەوەی كەس گوێی لێ نەبێ.
“هیچ ئاگات لە خوشكەكەت هەیە؟ دەڵێن بووەتە چریك؟”

نەمدەزانی چیی جواب بدەمەوە. گوتم: “ئیشەڵا سڵامەت و بێ وەی 
دەبێ.”

“خوایە شوكرانەبژێرم.”
پرسیم: “دایە گیان، چتە؟”

“هیچ هیچ. لەوەتەی خەبەری هاتەنەوەتیان داومەتێ، رۆژ بە رۆژ 
باشتر دەبم. دوێ شەوێ لە خەونمدا بوو پیاوێكی مێزەر كەسك دەستی 
گرتووی و دەیخاتە نێو دەستی من. كە لەبەر دەرگا وام لێ هات، لە 
تاوان بوو. ئێستا باشم. ئێستا هەموو شتێكت بۆ دروست دەكەم. ئەگەر 
حەز بكەی، شەوێ لێرە بخەوی، پێم خۆشە. ژوورەكانی ئەوبەرەوەم 

فرۆشت. حەوجێم پێی بوو. ئێستا باشم.”
و  دا  بەخۆیدا  مۆری  چارشێوێكی  هەستا،  هاتبۆوە.  وەقسە  دایكم 
دەستی كرد بە هەڵوەژاردنی ماڵێ. چێشتخانە و ژێرزەمین هەر ئەو 
لەبەر بەلووعەكە دەموچاومم شوشت.  لەگەڵی چووم و  ژوورە بوو. 
بەداخ بووم كە جانتاكەمم لەگەڵ خۆم نەهێنابوو، ئەگینا ئەمشەو لێرە 

لەلای دەمامەوە. دەبێ دایكم بەرمە لای خۆم.
كە  هێنابۆوە  ژنە  ئەو  وەبەر  گیانێكی  من،  هاتنەوەی  كرد،  هەستم 
بۆ  ئەگەر  و،  دەب��رد  بەسەر  ماڵەدا  لەم  خۆی  تەمەنی  رۆژەكانی  دوا 
ماوەیەكی زۆر كورتیش بێ، بەختەوەری دەكا. دەبێ شتێكی وا بكەم 
باسی  لە  خۆمان  هەردووكمان  بین.  پێكەوە  هەردووكمان  ماوەیەك 

روقیە دەدزییەوە.
دایكم گۆشتاو و كفتەیەكی خۆشی بۆ لێ نابووم. مووسا گیان نانی 
تازەی هێنابوو. كە منی دیت سەری سووڕ ما. لە هیچ كوێ و تەنانەت 



235

لە زاوا زێڕینەشی ــ كە جارجار بەم لایانەدا رادەبرد ــ نەبیستبوو من 
دێمەوە. هەر هەلم بۆ رەخسا كە پێكەوە بین، وەبەر پرسیارانم دا. لە 
لە  حاڵ و ئەحواڵ و كاروباریم پرسی، لەوەی كە چ چاوەڕوانییەكی 
من هەیە، لە دایكم و ئەو خەرج و مخاریجەی بۆ تەندروستیی دایكم 
وەئەستۆی خۆی گرتووە و، دواییش لێم پرسی بزانم چ خەبەرێكی لە 
روقیە هەیە؟ ئاگای لە مەحموودی بێزەواد نەبوو. ئەو ئاگادارییانەی بە 
دار و دیواریانەوە دابوو، ئەویش دیتوویەتی. ئاگادارە كە خزمی یەكێك 
لە هاوكارەكانی ئەویان لە قۆمشە گرتووە و دواییش هەڵیانكوتاوەتە 
داوە  یەكیاندا  بەسەر  نەیبووە  و  هەیبووە  هەرچی  و  ماڵەكەی  سەر 
هاوكارەكەی  ب���ردووە.  خۆیان  لەگەڵ  كاغەزیان  و  كتێب  هەندێ  و 
ئەویان سێ رۆژ رفاندووەو دوایی بەریان داوە. یەكێك لە خزمەكانی 
نازانێ.  بەسۆراغی  كەس  هیچ  و  بەندیخانەیە  لە  هێشتا  ب��رادەرە  ئەو 
جارجار كاكی زاوای دیتووە و چووەتە ئەو ماڵە یەك ژوورەی دایكم 

فرۆشتوویەتی. لەوە زیاتر هیچی لێ نەدەزانی.
پێم گوت:

دەتەوێ  تۆ  بمێنمەوە.  تاران  لە  ناتوانم  پتر  رۆژێك  چەند  لە  “من 
هەر لەم تارانە كارێكی باشترت دەست بكەوێ. رێگەیەكم دۆزیوەتەوە 
لێرە راتگرم. تكایەكی زۆر گرنگم لێت هەیە، ئەویش ئەوەیە، دایكم قایل 
بكەی بێتە ماڵەكەی من. بۆ من باش نییە هاموشۆی ئێرە بكەم. ئێرە 

یان بە كرێ دەدەین، یان دەیفرۆشین.”
نەیدەویست  نەكرد.  قبووڵی  بدەمێ.  پ��ارەی  نا  گیرفانم  لە  دەستم 

وەریگرێ. پێم گوت:

“لە خۆوە دەستم مەگێڕەوە. خێرت پێ ناكەم. بە قەرز دەتدەمێ. هەر 
وەختێ كارێكی باشترت لە بانكی ناوەندی دەست كەوت، دەمدەیتەوە. 
دەزانم پارەیەكیشت بۆ داودەرمانی دایكم خەرج كردووە. ئەوی دیكەی 

قەرز بێ لەسەرت و هەر كات هەتبوو بمدەوە.”
دوو هەزار تمەنم دایێ. ئیتر قسەی نەكرد. لە گیرفانی نا و ماچی 

كردم. وای تێگەیشتم، كە پێی وانەبوو ئەوەندەی پارە بدەمێ.
هیچ  كرد  سەیرم  ب��ووم.  مووساگیان  لەگەڵ  ئێوارێ  تا  رۆژە  ئەو 
زانیارییەكی لە سەر دنیای دەرەوە نییە. جگە لەوەی لە ئەردەبیل و قوم 

و لاهیجان دیتوویەتی، سەرەدەر لە هیچ شتێكی تر دەرناكا.
دەمەویست لە بن زمانی دەركێشم بزانم كێ بوو ئەو تەلەفۆنەی بۆ 
من كردووە. كێ ژمارەی منی داوەتە نامەحرەمان؟ زۆر زوو گومانەكەم 
رەوییەوە كە ناكرێ دایكم و مووسا گیان بن. كەوابوو دەمێنێتەوە روقیە 
و هاوكار و پشتیوانەكانی. ئەو تاقمە بەو شتانەی لەبەر دەستیانە كاری 
وایان لەدەست دێ. جا تۆ بڵێی وابێ؟ لەوانەشە هەر برادەرانی ئاژانس 
نەبوو.  ئەستەم  ئ��ەوان  بۆ  نابێتەوە.  فیتنەیان  ئ��ەوان  هەر  دەك��رێ  بن. 
چووزانی رووسەكان دزەیان نەكردۆتە نێو ئاژانسیشەوە و ژمارەكەیان 
نەدابێتە یەكێك لە دوژمنە قەستەسەرەكانی من؟ كەسانێك هەن دەزانن كە 
كارەكەی من چ قازانجێكی زۆری بۆ ئەوان هەیە. هەر ئەوانن دەیانەوێ 
پاشقولم بدەن. هەزار خەیاڵی بێسەروبەری دیكە بەربینگیان دەگرتم. رێی 
دەربازبوونم نەبوو. لە هیچ لایەكەوە ئامانجم نەدەپێكا. دیسان قەڵافەتی 
لەبەریان  چ��اوم.  پێش  دەهاتنەوە  دارودەستەكەی  و  تیمسار  نالەباری 

دانانوێنم. مادام عەلی سارەوانە، دەشزانێ وشترەكەی لەكوێ ئیخ بدا.

ماڵاواییم لە مووسا گیان كرد و قەول و قەرامان وا دانا زۆر زوو لە 
ماڵەكەی من چاومان بە یەكتر بكەوێتەوە. پێنجی دوانیوەڕۆ ماڵاواییم 
لە دایكم كرد و تەلەفۆنم كرد بۆ سەرۆكی ئاژانس و پێم راگەیاند هەر 
ئەمڕۆ لە لەندەنەوە گەیشتوومەتەوە و حەز دەكەم بەر لە هەر كارێكی 

تایبەتی، بچمە خزمەتیان. 
“ئەگەر ئیجازەم بدەی، ئەمڕۆ یان ئەمشەو یان هەر كاتێكی جەنابت 

بفەرمووی لە “تەلاری حوكمەت” دەمەوێ بێمە خزمەتت.”
بۆ  نەهاتوومەوە.  بەتاڵ  دەستی  بە  تێگەیشت  دەسبەجێ  دەیزانی. 
نانی ئێوارێ بانگی كردم و دڵنیا بوومەوە كە هیچ پیلانێك لە گۆڕێ 

نییە.
چەپكێ گوڵم كڕی و بە تەكسی چوومە ماڵەكەی.

لە سەر نان، هەر من و ئەو بووین. چیم لە دڵدا بوو بۆم هەڵڕشت. 
پیاوێكی بێ فرتوفێڵ بوو. بەناوبانگ بوو. لەوەتەی هاتبووە سەر كار، 

ئیتر لە زیندانی ئێڤین و باقی زیندانەكانی ساواكدا، قەسابی نەمابوو.
و  كێشە  هەموو  ك���ردەوە.  بۆ  دڵمم  پرێسكەی  پێچوپەنا  بێ  من 
وێنەكەی  بڵاوبوونەوەی  لە  هەر  كرد،  باس  بۆ  خۆمم  گرفتارییەكانی 
لەگەڵ  كێشەم  و  هەوڵدان  و  نەناسراوەكە  تەلەفۆنە  دوو  و  روقیەوە 
پیاوەكانی بەردەستم و یەك لەوان دەماوەندی. ئەویش گوێی راگرتبوو 
و جار نە جارێكیش خولكی دەكردم بۆ نانخواردنەكە و خواردنەوەی 
ساردی و زەردەیەكی دەهاتێ. من چیم لەدڵدا بوو هەڵمڕشت و ئەویش 
هەستی كرد راپۆرتی نادەمێ بەڵكو داوای رێگەچارەی لێ دەكەم. پاش 
نانخواردن، چەپكە گوڵەكەم خستە نێو جێ میوە كریستاڵییەكە و لەسەر 

مێزەكەم دانا. تاوێك هەر بە پێوە سەیری كرد و گوتی:
“پیاوێكی بە سەلیقەی.”

ئینجا لەسەر مۆبلەكە دانیشت و منیش كەوتمە رووبەڕووی.
“كاكە گیان، تۆ كاری خۆت بكە و كارت بەو مارمێلكانەوە نەبێ. 
ئاژانس هیچ زانیارییەكی لەسەر خوشكەكەی تۆ نییە. كەس نازانێ ئەو 
وێنەیەی دیكە ئەوە یان نا. یەكەمیان هیی كاتی دەسگیرانداریەكەیەتی. 
من دیارە ئاگام لە وردەكاریی پەروەندەكەی نییە و نازانم بە چ هۆیەك 
باسی  نەكردبێ،  هەڵەم  ئەگەر  هاتووە.  چریكەكاندا  لیستی  لە  ن��اوی 
دۆزراوەت��ەوە  ئیسلامییەك  ماركسیست  ماڵی  لە  كە  دەكرا  بازنەیەك 
پێش  جا  ب��ووە.  تۆ  خوشكەكەی  بازنەی  ئ��ەوە  گوتوویەتی  یەكێك  و 
دابنێم،  قەراری چاوپێكەوتنەكەمان  بكەم و  داواكانت جێبەجێ  ئەوەی 
پەروەندەكەتم خوێندبۆوە. تۆ ئێستا ئەوە شانزە ساڵێكە لە ئاژانسدا كار 
دەكەی و هەمووشیان ئاگایان لە وەزعی خۆت و خوشكەكەت بووە. 
دەسپێشخەر  هەمیشە  بگرە  نەكەوتووە.  كارەكەت  لە  خەوشێك  هیچ 
بووی و هەوڵت داوە و لە پلەیەكی خوارەوە گەیشتوویەتە ئەو ئاستە. 
بە راستی نازانم كێ لە خۆوە دەست لەو كارانە وەردەدات. هەبێ و 
نەبێ لە بن سەری ئەو سەلەشكرە هیچوپووچەدایە كە ئەقڵی بەهیچ 
دەست  بگرێتە  ئاژانس  كارەكانی  هەموو  جڵەوی  دەی��ەوێ  و  ناشكێ 

خۆی. ئەو هێشتا نەیدووریوە، دڕاندوویەتی.”
ماركسیستەكاندا  شاراوەی  بنكەی  لە  بازنەیەك  پرسیم:”فەرمووت 

دۆزراوەتەوە؟”
شتێكی  ئ��ەوە  مەدەیە.  گوێی  ب��ووە.  تۆ  خوشكەكەی  هیی  “دەڵێن 

گێرەشێوێنی  هەن  كەسانێك  كارمەندەكان  دەوروب��ەری  لە  نییە.  تازە 
بازنەكەوە  بارەی  لە  بدەم.  پێشان  دانەیەكیانت  دەتوانم چەند  دەكەن. 
سەردانی ئەو لقی پێوەندیدار بكە. بزانە بازنەكەت دیتووە پێشتر یان 

نا؟ دەیناسیتەوە؟ بزانە هیی خوشكەكەی تۆیە؟”
“ لە هۆڵە گەورەكەدا خەریك بوو ماڵاواییم لە هاوسەرەكەی دەكرد، 

كە جارێكی دیكە بانگی كردمەوە و گوتی:
تۆ  بەكاری  هەبوو  یادداشتێكم  دانیشە.  تاوێك  فەرموو  “راوەستە. 
دێ. مادام هەر هاتوویەوە چەند رۆژێك سەفەرەكەت وەدرەنگی بخە 
و لە كۆبوونەوەیەكدا كە لە وەزارەتی ناوخۆ و بە ئەمری شایانە پێك 
دێ، بۆ چاوخشاندنەوەیەك بە شێوەی بەڕێوەبردنی وڵاتدا، بەشدار بە. 

دەرفەتت هەیە چەند رۆژێك درەنگتر بگەڕێیتەوە شوێنی كارەكەت؟”
عەرزم كرد: “هەرچی تۆ بفەرمووی دەیكەم. ئەركی من لە باڵیۆزخانە، 
هەر لەسەر رەوتی ئاسایی خۆیەتی و هەموو رۆژێ لە شتەكانم ئاگادار 

دەكەنەوە. ئەگەر شتێك پێویست بوو، دەچم و دێمەوە.”
“زۆر باشە.” ئەوەی گوت و سەرێكی لەقاند و من هەستام.

خ��ۆم.  بەشەكەی  چ��ووم��ەوە  ئ��اگ��ادارك��ردن��ەوە  بەبێ  بەیانی،  ب��ۆ 
و  نان  خەیاڵەی  بەو  ما.  سووڕ  سەری  دیتمی  هەر  جیهانگیر  دكتۆر 
رسقی منی س��واری بای شەماڵ ك��ردووە. هەر كە دیتی قیت و قنج 
گنجی  بێنن،  بۆ  چریكەكانم  پ��ەروەن��دەی  دەك��ەم  ئەمر  و  هاتوومەوە 
نێوچاوانی رەوینەوە. تەلەفۆنەكەی هەڵگرت و نەمزانی ئاخۆ ئیجازەی 
بێنن. كەس  پەروەندەكان  كرد  ئەمری  یان  بەرپرسەكەی وەرگرت  لە 
پەروەندەكانی نەهێنا و ساواكێكی تازەكار و نەناس هات و رێزی گرتم 

و لەگەڵ خۆی بردمی بۆ لقی لێكۆڵینەوە و لەوێ وێنەی پێنج ژن بە 
دیوارەوە هەڵواسرابوون. هەر ئەوانەی لە شارەكاندا بڵاو ببوونەوە و 
من لە پاریس بە دەستی شێخۆوە دیتبوومن. لە پەروەندەكەدا وێنەی 
دەسگیرانداریی روقیەم بەرچاو كەوت و ئەو وێنەیەی دیكە كە پاش دە 
دوازدە ساڵان دەكرا هیی خوشكەكەم بێ، بەڵام بەو لەچكە رەشەوە كە 
هەموو دەموچاوی داپۆشیبوو و تەنیا دەموچاوێكی خڕی نیشان دەدام، 
نەمناسیەوە و نەمزانی ئاخۆ خوشكەكەمە یان نا. چاویلكە رەشەكەش 
بێ،  روقیە  دەك��را  دی��ارە  ب��وو.  دەردان  سەرباری  دەردی  چاویدا  لە 
بەڵام نەك بەو دڵنیاییەشەوە، كە من، براكەی لە ئەسڵ و نائەسڵەكەی 

دڕدۆنگ بم.
دەستیان  چریكدا  كچانی  و  ژن��ان  بنكەی  لە  هەرچی  دا  فەرمانم 
بەسەردا گرتووە، پێشانمی بدەن. تاوتوێم كردن. هەندێ كتێب بوو و 
چەند فیشەك و خرتوپرتی دیكە، كە دەكرا لە رێگەیانەوە شوێنی پێی 

خاوەنیان هەڵگری.
بازنەكە لە نایلۆنێكدا بوو، كە خۆم لە بەندەری لەنگەوە هێنابووم. 

وەڕووی خۆمم نەهێنا. پرسیم:
“ئەم بازنەیە هیی كامەیانە؟”

وەڵامیان داوە:
تا ئێستا تەنیا یەكێكیان كە لەو خانووەدا دەژیا،  پێنج كەسە  “لەو 
گیراوە، ئەوانی دیكە رایان كردووە. ئەو ژنە دەڵێ ئاگای لە هیچ شتێ 
بەكەسێك  داوێتی  كرێ  بە  دایكی  خوالێخۆشبووی  ژوورە،  ئەو  نییە. 
كە ناوەكەی نازانێ و لەو ژوورەدا جاری وابووە چەند ژنی دیكەش 

دەهاتن كۆ دەبوونەوە كە دەڵێ ناوەكەیان نازانێ. پێدەچێ تێكدەرەكان 
بەكرێ  لێ  ژوورەك��ەی��ان  و  خەڵەتاندووە  ساویلكەیەیان  دام��اوە  ئەو 

گرتووە. هیچی دیكەمان دەست نەكەوتووە.”
پرسیم:

“ئەی وێنەی روقیە لە كوێوە هاتووە؟”
پشتڕاستی  روقیە  ناسیارێكی  ئەوەیان  بووە.  روقیە  هیی  “بازنەكە 

كردووەتەوە.”
زاوام  جەنابی  و  بیژەن  دكتۆر  پێی  شوێن  كەوت.  دووقڕانییەكەم 

دۆزییەوە.
كۆڵییەوە.  مەسلەكەم  بناوانی  و  بنج  بیژەن.  دكتۆر  لای  چوومە 
دەسگیرانەکەی گوتبووی بەڵێ لە سەردەمی دڵدارییەكەیدا ئەم بازنەیەی 
ئەو  هیی  ی��ان  ئ��ەوە  هیی  نەبێ  و  بێ  و  دیتووە  روق��ی��ەدا  دەستی  لە 
بووە. چوومە بنج و بناوانی شتەكەوە. ئێستا وای دانێین ئەو بازنەیە 
سەردەمانێك هیی روقیە بووە. كێ چووزانێ روقیە یەكێك بووە لەو 
پێنج ژنەی لەو خانووەدا دەژیان؟ لەوانەیە روقیە بازنەكەی فرۆشتبێ 
و دوایی كەوتبێتە دەست تێكدەران و ئەوانیش ویستبێتیان بیفرۆشنەوە 
و لە دەردێكی خۆیانی بدەن. یەكەم وێنەی روقیە هەر ئەوەیە كە لەگەڵ 
زاوا گرتوویەتی. بەڵام ئەوی دووەمیان لە كوێوە هێناوە؟ ئەو خۆی 
برایەتی نایناسێتەوە. هیچ بەڵگەیەك نییە كە روقیە پێوەندیی بەو چوار 
ژنە بێسەروشوێنەوە هەبووبێ. دیارە بازنەكە دەكرا دەسكەلایەك بێ، 

بەڵام بەڵگە نییە.
پلاكی  هێشتا  م��اڵ��ەك��ەی.  چ��ووم��ە  گ��رت.  بیژەنم  دك��ت��ۆر  ب��ەرۆك��ی 

خانووەكەی هەر بەناوی دكتۆر بیژەن بوو. ژنەكەیم بە بیانووەك ناردە 
دەرێ. خەڵەتاندم و حاجی عەلی ساوجیم بە تاقی تەنێ لە ماڵەكەیدا 
پێوە  باشیی  وەكیل  ماڵی  رواڵەتی  و  دەوڵەمەندی  ئیتر هەڕوگیڤی  كە 

نەمابوو، گرت. هەر لەگەڵی تەنیا كەوتمەوە گوتم:
وایە  پێت  دەك��ەی؟  كێ  لەگەڵ  ملە  ئ��ەوە  ساوجی،  عەلی  “حاجی 
دەتوانی لە پشتەوەڕا خەنجەر لە من بدەی؟ بە پشتیوانیی تیمسار كە 
سەردەمانێك كارەكەری ماڵێی بووی و ئاودەستت بۆ خاوێن دەكردەوە، 
دەتەوێ من لە عەرز بدەی؟ ئیتر ئەو زەمان بەسەرچوو. سەرلەشكر 
چیت پێ دەدا كە من ناتوانم بتدەمێ؟ لە كەری شەیتان وەرە خوارێ. 
وەرە لەگەڵ من رێك بكەوە. ئەگەر ئەقڵت بوایە تا ئێستا تێدەگەیشتی 
كە من هەمیشە پشت و پەنای تۆ بوومە. ئەوەندەش وەستای، كە بزانی 

من ئێستا چەندە بەدەسەڵاتم.
هەرچی هەوڵی دا قسەم پێ ببڕێ، نەمهێشت. دەمكوتم كرد. قسەی 
قۆڕی وەك ئەوەی “من هەمیشە خزمەتكاری تۆ بوومە، بێ ئەدەبییەكی 
چاومە”،  لەسەر  بفەرمووی  تۆ  هەرچی  ئێستاش  ن��ەك��ردووە،  وام 

نەدەچووە گوێمەوە. گوتم:
من  دەت��ەوێ  هاتووەتەوە؟  وەبیر  روقیەت  پڕێكا  لە  چۆنە  “ئ��ەوە 
یان  دەك��رێ  پڕ  پێ  باشتر  گیرفانتم  من  لەبەرچی؟  ب��دەی؟  پاشقول 
ئەو تیمسار سەلەشكرە خوێڕیلەیەت كە ئێستا كەوتووەتە بەر رق و 

غەزەبی خاوەنشكۆش؟”
هەم لە ناڵی دەدا و هەم لە بزماریش “وا نییە” “بڵێی و نەڵێی ئەوە 
سەرەداوێكمان دەست كەوتووە، دەبێ شوێنی بكەوین.” منیش شووم 

زیاتر لێ دەكێشا ــ دەماریم گرت. مەسەلەی مەرزیەم هێنا گۆڕێ. گوتم:
كە  وەرگرتووە،  بەرتیلت  و  كردووە  ئازاد  “دوژمنێكی شاهەنشات 

دەستی لە كوشتنی عەقیدێكی ناوەندی بڕیارداندا هەبووە.”
وەك فیشەكە شێتە دەرپەڕی.

“لەسەر خۆبە، دەزانی یانی چی؟”
ویستی بڵێ” ئەوە من بووم...” لە دەمیم دا.

“جا كێ قسەی ئەتۆی باركەوتوو قبووڵ دەكا و قسەی من لە عەرز 
دەدا؟”

ناچار بوو دانوێنێ. نەیدەزانی چ بكا. زمانی تەتەڵەی كرد. ترسا، ئەو 
دامدەزگایەی بە فێڵ و تەڵەكە بەسەر یەكییەوە ناوە، بڕمێ و لەكیسی 

بچێ. ئەمجارە تۆزێك نەرم بوومەوە. گوتم:
سەردەستەی  بنێن.  ب��ەلاوە  من  سانا  و  س��ووك  وا  ناتوانن  “ئێوە 
دوژمنەكانی حەزرەتی خاوەنشكۆ، واتە كۆنفدراسیۆنییەكان لە بن ركێفی 
دەكەنەوە.  كۆ  خۆیان  خەریكن  دەك��ەم.  دەستەمۆیان  خەریكم  مندان. 
رێكخراوی مەلاكانم لە ئەورووپاش خستووەتە ژێر چاوەدێرییەوە. زۆرم 
لە باراندایە. تۆ و سەرلەشكر باشارم ناكەن. پێی بڵێ با لەگەڵ مۆنیكا 
مەكربازەكەی رابوێرێ و نقەی نەیە. لاكەوە و كارت بە شتی ماقووڵەوە 

نەبێ. مزی خۆت لە من وەردەگری.”
لە  پیرۆزەییم  نقێم  ئەموستیلەیەكی  و  زێڕ  جگەرەیەكی  قوتووە 

گیرفانم دەرهێنا و گوتم:
بەڵام حاجی  هێناوە.  بۆ خۆت و هاوسەرەكەت  دیاری  بە  “ئەوەم 
عەلی، بەو مەرجەی ئیتر ئاو لە ئاشی دوژمنان نەكەی، ئەگینا دۆ و 

دۆشاو تێكەڵ دەكەم ها.”

شەوێ چوومەوە ماڵی دایكم. ژوورەكەی هەڵوەژاردبوو. سفرەیەكی 
مۆمدانەكان  و  ئاوێنە  راخستبوو.  ژوورێ  نێوەڕاستی  ل��ە  سپیی 
دەدرەوشانەوە و چرایەكی بەرزیش لە نێوەڕاستی سفرەكە داییسا و 

گڵۆپێكی سەدی بنمیچەكەی رووناك دەكردەوە. پرسیم:
حەوت  میوانیی  چما  بۆ  كارەبا؟  هەمیش  و  شۆلەچرا  هەم  “دای��ە، 

لەشكرە؟”
“ئاخر جاری وایە كارەبای گەڕەكەكەمان دەبڕێ. ئێمە راهاتووین. 

هەم شۆلەچرا و هەمیش كارەبا.
پرسیم: “ئەی ئەو هەمووە زەحمەت و دامودەستوورەی بۆ چ بوو؟”
“ئەمشە و مووسا و ژنەكەشیم بانگهێشت كردووە ــ لەبەر ئەوانە.”

بێتاقەتەكەی  دایكە  هاتبۆوە.  بەبەردا  گیانێكی  دایكم  بەراستی  هەر 
بەیانی نەبوو.

هەر تەقەی دەرگا هات، دایكم بە سرتە پێی گوتم:
“هیچ باسی روقیە مەكە. ژنەكەی نامەحرەمە.”

و  ج��وان  زۆر  گیان  مووسا  ژنی  خانی  مەنیژە  گەیشتنێ.  میوان 
لەبەردڵان بوو. ئارایشتێكی خەستی كردبوو. هەر قسەت لەگەڵ دەكرد، 
پێدەكەنی. نەمزانی لێم تێگەیشتووە یان نا. كە زۆری پێخۆش دەبوو، 
پێی  و  نییە  من  ك��اروب��اری  لە  ئاگای  هیچ  بوو  دی��ار  دەكێشا.  قاقای 
وابوو نەجیمزادەیەكی ماقووڵ و بیرمەندم كە لە بەهەشتی بەرینەوە 

كەوتوومەتە ئەم كاولاشەكۆنە.
بۆی  گ��ۆڕێ.  هێناوە  ك��اروب��ارەك��ەی  گلەیی  دیسان  گیان  مووسا 
هەندێكیش  نییە.  ق��ورس  خ��ەرج  چكۆلەكان  ش��ارە  لە  هەڵنەدەسووڕا. 

هەموو  ژنەكەی  دەب��ێ.  بێتاقەت  بنیادەم  ب��ەڵام  دەك��رێ.  پاشەكەوت 
مانگان دەبێ بێتەوە ماڵی بابی و ئەویش بەتەنێ دەمێنێتەوە. خەڵكی 
كەمئەزموون.  و  كورتبین  ب��ەڵام  ب��ێ��زەڕن،  و  ب��اش  خەڵكێكی  فەسا، 
گۆرەوییەكانیاندا  لە  خۆیان  سامانەكەی  پیرەژنەكان،  زۆربەی  هێشتا 
دەشارنەوە. ژنەكەی دتوانێ لەگەڵ ژنی سەرۆكی ئیدارەكان كە هەر 
لە  خۆی  ئیتر  و  دەستەخوشك  ببێتە  هەیە  خۆیان  گرفتاریی  و  كامە 
میوانیی ئەوان دەدزێتەوە. ئەو گلەیی و گازندانە هەموو سەرەداوێك 
بوون و دەچوونەوە سەر ئەوە، كە مووسا گیان لە بەرچاوی ژنەكەی 
هەقایەتەم  ئەو  من  بكا.  خۆش  ت��اران  بۆ  خۆی  راگوێزرانی  بۆ  رێگە 

هەموو دەزانی و دەمزانی دەیەوێ ژنەكەی قایل بكا.
ئەو  دەی��دی  وەختێ  بێتاقەتییەكەی  و  پیری  س��ەرەڕای  كە  دایكم 
مووسا گیانەی سەردەمانێك بە شانوباڵی خۆی هەڵدەگوت و بەخۆی 
دەنازی، ئێستا چۆن كلكەسووتەم لەبەر دەكا، كەیفخۆش ببوو. بەڵام 
وەڕووی خۆی نەدێنا و هەر هەوڵی دەدا میوانەكان دڵیان خۆش بێ. 
شەوێكی خۆشیش بوو. رۆحی پەرێشانی روقیە بە ژوور سەرمانەوە 
داوێنی  ئەو  بوو. دڵم خۆش بوو كە بڵاوبوونەوەی وێنەكەی  فڕكەی 
من ناگرێتەوە. دایكم بەلەمی برنجەكەی لە نێوەندی سفرەكە دادەنا، كە 
لە پڕ خرمەی شكانی شووشەی پەنجەرەكەمان هەموومانی راچڵەكاند. 
من كە پشتم لە پەنجەرەكەوە بوو، خڕكەبەردێك وە پشتم كەوت. وەك 
بزووت دەرپەڕیم. لەو جانتایەدا كە بە ملمەوە هەڵواسیبوو، دەمانچەكەم 

دەرهێنا. بە مووسا گیانم گوت:
“ئاگات لەو دوانە بێ. دەچم بزانم چ قەوماوە.”

دەچمە  هەڵەداوان  بە  وا  بۆچی  كە  نەدەبرد  گومانیان  هیچ  ئەوان 
بەردەرگا. دڵنیا بووم كە ئەگەر مەبەستیان كوشتنیشم نەبووبێ، لانیكەم 
ترساندنم بووە. ئەوە خەت و نیشانی هاوڕێیانی روقیەیە كە لە لەندەن 
و رێی بەردەم ئاسایش و لە هەموو جێیەك چاویان بەسەرمەوەیە. لە 

كۆڵانێ دەروجیران هاتبوونە دەرێ.
پرسیم:

“ئەوە بەردیان بە ماڵی ئێوەشدا داوە؟”
هەموویان وێكڕا گوتیان:

“نا، وردە كاغەزیان بڵاو كردووەتەوە.”
خەڵكی  چنگی  ل��ە  كاغەزەكانی  پ��ەل��ەپ��ڕووزێ  ب��ە  ك��ە  دی،  زاوام 
دەردەكێشا و كۆی دەكردنەوە. یەكێكیانم لێ وەرگرت و خوێندمەوە. 
هەر ئەو رستەیە بوو كە ماوەیەك لەوەپێش لەسەر تەلەفۆن گوێم لێ 

بوو.
“تا درەنگ نەبووە لە كەری شەیتان وەرە خوارێ. ئیمزا: كۆمەڵەی 

رێنوێنیكەر.”
ئەمجارە رستەكە بە راناوی تاك بوو. دڵنیا بوومەوە مەبەستەكە من 

بوومە. لە زاوام پرسی:
“ئەوە تۆ لێرە چ دەكەی؟”

“ئاگام لە تۆ بوو.”
“جا چۆن دەتزانی من ئەمشەو لێرەم؟”

ماركسیست  كە  بووم  ئاگادار  منیش  لێرەی و  تۆ  گوتبووم  “پێیان 
ئیسلامییەكان دەیانەوێ بتكوژن. جگە لەوەش، من هەر لەو دەوروبەرانەم 

و هەر لەو حەوشە بچووكەی لە دایكتم كڕیوە، زۆر جار لەم ژوورەدا 
من  ئەوە  چاودێر،  ببێتە  دیكە  یەكێكی  ئەگەر  ش��ەوان  هەندێ  دەژی��م. 

دەچمەوە ماڵەكەی خۆم.”
“نامەرد، ئاگات لە منە، یان چاودێری هەموو ماڵەكەی؟”

“پیاوەتی بكە و مەپرسە.”
“وێنەكەی روقیە تۆ دابووتە ئاژانس؟”

“بۆ دەمتوانی بیشارمەوە؟ دەسپەروەردەی خۆتم.”
“ئەی وێنەكەی دیكەیان لە كوێوە هێناوە؟”

“وێنەكەی دووەم هیی روقیە نییە.”
“چووزانی؟”

“قوربان تكایە نانبڕاوم مەكە.”
“هەر ئەم وەڵامەم بدەوە. دەست بە باڵتەوە دەگرم و ناهێڵم نانت 

ببڕدرێ.”
“ئەوەی دیكە، ئەو سەگبابە دروستی كردووە بۆ ئەوەی حەیای تۆ 

بەرێ.”
“كام سەگباب؟”

“هەر ئەوەی ئیتر نەماوە و خەریكن دەری دەكەن؟”
“دكتۆر بیژەن؟”

“من ناوی كەسم نەهێنا.”
گیرفانی  لە  و  دەرهێنا  گیرفانم  لە  تمەنیم  سەد  دراوی  سێ  دوو 
پشتەسەریدا  بە  دەستێكم  و  دا  شانی  لەسەر  دەستم  نا.  چاكەتەكەیم 

هێنا. زاوا داهاتەوە دەستم ماچ بكا. نەمهێشت.

“بڕۆ كاكی من خەریكی كاروباری خۆت بە. هەر بەراست، ئەمشەو 
ئاگات لە من و دایكم بێ. لێرە دەڕۆین، بەڵام ئیتر دڵنیام هەمیشە گیانی 

دایكم دەپارێزی.”
“من خزمەتكاری تۆم.”
“ئەی خەبەری روقیە؟”

“هیچ خەبەرێكم لێی نییە.”
“راست بلچێ.”

“بە تاجەكەی خاوەنشكۆ، كەس بە سەروسۆراغی نازانێ.”
“بڕۆ خەریكی كاری خۆت بە.”

“من تا زەردەی تاوهەڵات لێرە دەبم و وریا دەبم كەس تێكدەری 
نەكا. ئەگەر یەكێك لەو “ئیرشاد”ییانە بگرم، بۆ بابی ئاقڵ دەكەم.”

لەو نیوسەعاتەدا كە من لە كۆڵانێ لەگەڵ زاوا و دەروجیران قسەم 
دەك��رد، مووسا گیان چەند ج��اران دەرگ��ای ك��ردەوە و ملی دەكێشا. 

هێورم كردەوە و گوتم: 
بەردیان  ش��ەڕە  منداڵ  بڵێ  و  بكەوە  هێور  ژنەكان  نەبووە،  “هیچ 

كردووە و یەكێكیان وەشووشەكەی ئێمە كەوتووە.”
مووسا گیان لەوە بەئەزموونتر بوو بڕوا بەو درۆیە بكا. دیسان كە 

لەسەر كورسییەكەوە بەسەردیوارەكەدا ملی كێشا، پێم گوت:
“ماڵەكە تۆزێك هەڵوەژێرم. ئەمشەو لێرە دەڕۆین. دایكیشم ئامادە 

بكەن پێكەوە دەچینە خانووەكەی خۆم.”
مامەوە،  تەنیا  نیاوەران  لە  لە خانووەكەی خۆمدا  دایكم  لەگەڵ  كە 

لێی پرسیم:

“ئەوانەی بەردەكەیان بە ماڵمان دادا، دوژمنی روقیە بوون؟”
گوتم: “نا دایكە، هاوڕێی روقیە بوون.”

“چۆن؟”
“دایە گیان، لە شەڕدا چەپكە گوڵ بەیەكتردا نادەن.”

بەیانی كە چوومە ئاژانس، دەركەوت كە لە گەڕەكەكانی پاچنار و 
شەقامی ماشێن و سەنگلەج و تەجریش و نیاوەران بەردباران بووە 
دە، كە سكرتێری  نەببووە سەعات  گیراون. هێشتا  دەیان كەسیش  و 

سەرۆكی ئاژانس بە تەلەفۆن ئەمری كرد:
ئەمشەو سەعات 8 كۆبوونەوەی “چاوپێداخشاندنەوە” دەبێ. پەروەندەی 

هەمووان بخوێنەوە تا هەموویان بناسی. فەرموویان خراپ نییە.
هێشتا تەلەفۆنەكەی دانەنابۆوە، كە هەر ئەو ساواكییە تازەكارە هاتە 
كۆڵێكم  لەوێ  دیكە.  لقێكی  بردە  منی  و  دكتۆر جیهانگیر  نووسینگەی 
ئەوەی  بۆ  دان��ەوە  هەڵم  سەعاتان  چەند  و  دیت  نووسراو  و  كاغەز 
و  وێنەكانیانەوە  لە  هەر  هەندێكیانم  بناسم.  كۆمسیۆن  كارمەندەكانی 
هەندێكیشیانم بە ناوەكەیان ناسی. لە بارەی هەندێ كەسی دی، وردە 
ئامادە كرد. هەمووان شاپەرستی تۆخ  یادداشتم هەڵگرتەوە و خۆمم 
چاوی  پشتی  بڵێ  توێكڵەوە  و  ئاماژە  بە  دەی��وێ��را  كێ  و  ب��وون  ت��ۆخ 
خاوەنشكۆ برۆیە. هەر كامە و خەتێكی خواری لەبن سەریدا هەبوو، 
بەڵام شاخۆشەویستییەكەیان خەتاپۆش بوو. بەر لەوەی كۆبوونەوەكە 
لە  كە  كەسێك  چەند  لەگەڵ  و  هۆڵەكە  گەیاندە  خۆم  بكا،  پێ  دەست 
ئەورووپاوە دەمناسین تۆقەم كرد و وەڕووی خۆمم نەهێنا كە ئاگام لە 
گزە و فێڵ و تەڵەكەی ئەوانە و دەزانم لە سایەی چ شتێكەوە گەیشتوونەتە 

زوو  زۆر  و  ناساندین  پێكیان  هاوڕێكانیان  لەگەڵ  ئەوانە  پلەیە.  ئەو 
هەمووان بۆیان دەركەوت چ كارەم. سەرۆكی ئاژانس كۆبوونەوەكەی 
خستە گەڕ. ئەمبەرەوبەر دانیشتبوون. سەربەڕێوەبەرەكان، سەرۆكی 
دایرە سەربەخۆكان و بانكەكان و كۆمپانیا حوكمییەكان و پێشنوێژەكان 
و  بنكەی گشتیی سوپا  نوێنەرانی  و  بەناوبانگەكان  ئامۆژگاریكەرە  و 
پۆلیس و ئاسایش و كەسێكیش كە چاودێری شوێنەگشتییەكان بوو. 
كۆڕگێڕەكە منی ــ كە هەموو قوتابییە ئێرانییەكانی ئەورووپام بە ئاوات 
و ئارەزووەكانیشیانەوە دەناسی ـ ناساند و بە دەربڕینی ئەو رایە كە 
داهاتووی وڵات بە دەست خوێندەوارە نیشتمانپەروەرەكانەوەیە جا چ 
لە دەرێ و چ لە ناوخۆ و دەبێ بەردەوام بن و گوتیشی وا باشە كەڵك 

لە ئەزموونەكانیان وەرگیرێ. ئەوەشی لێ زیاد كرد:
بێ،  كۆبوونەوەكان  هەموو  بەشداری  ناكرێ  پێی  ئەو  “ئەگەرچی 

بەڵام هەر كات پێویست بێ، بەشدار دەبێت.”
و  لەقاندم  بۆ  سەرێكیان  و  دەربڕی  خۆیان  خۆشحاڵیی  هەمووان 
زەردەیەكیان هاتێ و هەمووشیان ئەوەندە بەمشوور بوون، كە بزانن 

كێ بە كێیە. هەموو پێیان باش بوو لەگەڵ من خۆ رێك بخەن.
باسی ئەوە بوو دەبێ چ بكەن و چ رێیەك بگرنە بەر تا دەسەڵات و 
مەزنیی شاهەنشا و رێنوێنییەكانی دەوڵەت كەم نەبێتەوە و دەسەڵاتەكان 
وردەوردە بدرێنە دەست خەڵكی لێوەشاوە و كارزان؟ دیارە مەرجی 
لە ژێر سێبەری  بنەمای دین و كولتوور و نەتەوە  یەكەم ئەوەیە كە 
لە كاروباری  بێ.  پایەدارتر  نیشتمان  دروشمی شایانەی خوایە شای 
لەگۆڕێن و  نیشتمان  باڵاكانی  بەرژەوەندییە  كە  خێرا و زۆرپێویستدا 

خەڵك لێیان تێناگەن، جۆرێك تەگبیر بە خەڵك بكرێ، كە هەمووان لێیان 
سوور بێ و دڵنیا بن، ئەوە خۆیانن ئەو بڕیارە ناخەڵكیانەیان داوە.

وتاری زۆر خەست و تێر و تەسەل دران، یەك لە یەكێ خەستتر، 
ئەو  بووم هەموو  ئاواتەوە  بە  هێنایە جۆش،  وا  منی كرچوكاڵیان  كە 
ئامانجانە وەدی بێن. ئینجا وتارێكی دیكە رەخنەی دەگرت و قبووڵی 
نەبوو و وای دەنواند كە ئەو بەڕێزە نیازپاكانە كەوتوونە ژێر كاریگەریی 
ه��زری وڵات��ان��ی لاس��ای��ی��ك��ەرەوەی رۆژئ���اوا و خەریكن ئ��ەورووپ��ا و 
ئەوەندەیان  نەمان دەكەن. جاری وابوو  ئەمریكاش تووشی هەڵدێری 
قسەی فەلسەفی و بەكەشم و نەشم دەكرد و شیعریان دەخستە نێو 
قسەكانیانەوە، كە هەر نەمدەزانی سەروبەری ئەو قسە پووچانە چییە و 
هەر نەمدەبیستن و لە پشت تانوپۆی جۆڵاتەنەی قسەكانەوە،   ئەو بیچم 
و سەروسەكتەی كابرام دەدی، كە لە پەروەندەكەیدا خوێندبوومەوە و 

هاتبووە پێش چاوم.
سەرۆكی پۆلیس چەند ساڵی پێش، بە تۆمەتی فرۆشتنی چەكوچۆل 
بە “بویرئەحمەدییەكان” چەند مانگێك لە زیندانی “دژبانی” دەستبەسەر 
بەرگریتەكەی  بیسەلمێنێ  توانیی  دادگ��ا  لە  پ��ارێ��زەرەك��ەی  ك��راب��وو. 
ئەم  هەڵنایە  پێی  چاویان  ئاغایانەی  ئەو  و  نەكردووە  تاوانێكی  هیچ 
خاڵە  ئ��ەم  ل��ەس��ەر  پێی  بەتایبەتی  و  هەڵبەستووە  ب��ۆ  تۆمەتانەیان 
ئێل  لە فارس هەموو  داگرتبۆوە كە لەسەردەمی سەرۆكایەتیی ئەودا 
و عەشیرەتەكان لە پێشوازیی خاوەنشكۆ شاهەنشادا گاوگەردوونیان 

كردبوو و كەسیش گلەییەكی نەبووە. ئەویشیان ئەستۆپاك كرد.

دەس��ت��ت ب��ۆ ه��ی��زەی ه��ەرك��ام ب��ردب��ای��ە ك��رم��ێ ب��ب��وو. ن��وێ��ن��ەری 
لە  بوو.  تریاككێش  عەقیدێكی  هێزەچەكدارەكان،  بڕیاردرانی  ناوەندی 
كرچوكاڵەكان  و  ناشی  مەئموورە  مادەسڕكەرەكاندا،  بەربەرەكانێی 
خۆیان بە ماڵەكەیدا كرد و هەندێ كۆكایینیان دۆزییەوە. ئەودەم نەقیب 
كۆكایینەكەیان  خۆیان  سەربازەكان  گوتیان:  كۆڵییەوە  لێیان  كە  بوو. 
خستووەتە ماڵەكەیەوە و نەیانزانیوە كابرا نەقیبێكی ئەرتەشە. خەریك 
بوو حەیاچوونەكەی دەنگی دەداوە، كە خزم و كەسەكەی فریای كەوتن. 
ئاخرییەكەی كارمەندێكی سادەیان ناچار كرد دان بەوەدا بنێ كە  ئەو 
كۆكایینەی لە قاچاخچییەكانیان شاردووەتەوە  بە هەڵە هێناوێتی و لە 
بیباتەوە.  ماڵی جەنابی نەقیبی داناوە و لەبیری كردووە لەگەڵ خۆی 
ئەو داماوەیان چەند مانگێك گرت و دوایی جەنابی نەقیب پشتیوانیی لێ 

كرد و زیندانییەكەی بۆ كڕییەوە.
بوو،  شوێنەگشتییەكان  بەرپرسی  چیرۆكی  خۆشتر،  هەموان  لە 
لە  خۆی  سەفەوی.  تەهماسبی  شا  دەگەیاندەوە  خۆی  رەچەڵەكی  كە 
هەموو شتێك هەڵقورتاندبوو. ماوەیەك بوو بە رۆژنامەنووس و دوایی 
مادەهۆشبەرەكان”ـی  بەربەرەكانێی  “ئەنجومەنی  پاشان  ماستاوچی. 
دامەزراند و كەوتە گیانی ژنە لەشفرۆش و گاندەرەكان و هەمووانی 
هەڵبژاردنەكاندا  لە  بوو  دادگا و خەریك  گەیشتە  كار  و  كردنەوە  كۆ 
حەیای بچێ، كە ئیتر لایەنگرەكانی وەخۆ كەوتن و بە پشتیوانیی یەكێك 
لە وەزیرەكان مەسەلەكەیان دیزەبەدەرخۆنە كرد و بەڕەكەیان بۆ لە 
ئاوێ دەركێشا. ناوەكەی ئەویان لە سندووقی هەڵبژاردنەكانی یاسووج 

دەرهێنا و ئیتر چاری نەبوو دەبوایە دەمی دابخا و جگە لە پەسن و 
چاكەی رێبەری پایەبەرز، هیچ فززەی لێوە نەیە. شەیتان هەڵیخەڵەتاند 
و رۆژێكیان لە مەجلیسی شورای نیشتمانی ئاماژەیەكی بەو وەزیرەكە 
نەگبەتی و حەیاچوونەكە رزگاری كردبوو، ئەویش رێك  لە  كرد، كە 
ئەودەمەی شاهەنشا حیزبی “ئێرانی نوێی” دامەزراندبوو و جا چونكە 
لە هەموو كۆڵانێك پەیڤ و فەرموودەی شاهانەیان كاوێژ دەكردەوە، 
هەر خۆی فەرمووی و ئیجازەی دا، بە مەبەستی چەواشەكردنی هەندێ 
وا  بزمار،  لە  هەمیش  و  دەدا  ناڵیان  لە  هەم  كە  بەناوبانگ  نوێنەری 
دەمی  لە  بدەن  مستێك  فێڵە  بەو  و  دیموكراتە  وڵاتێكی  ئێران  بنوێنن 

كۆمۆنیستەكان و هاوڕێكانیان لە ئەورووپای رۆژئاوا.
ئەو نەیدەزانی شا، داوای بەرگدرووەكانی كردووە، نەك جەواڵدروو. 
نوێنەرە نەگبەتەكەی یاسووج گێرەی لە جێیەكی دیكە دەگەڕا و ئیتر 
هەڵیان نەبژاردەوە و خانەنشین كرا. چ بكا، جگە لەوەی سەرۆكایەتیی 

شوێنەگشتییەكان بگرێتە ئەستۆ بۆ ئەوەی نان و رسقی نەبڕێ؟
خۆ ئەگەر ویستبایەم باسی هەمووان بكەم كە چۆن پێگەیون، نە 
خۆم تاقەتی نووسینم دەما و نە خوێنەریش تاقەتی خوێندنەوەی و ئەو 

سەد دینار و سێ شاهییەیش كە وەریدەگرم، دەفەوتا.
بەڵام دەبێ باسی یەكێك لەو گزیكەرانە بكەم. چونكە زۆر ناڕەسەن 
و  رستن  “كۆمپانیایەكی  سەرۆكی  كابرایە  ئ��ەو  ق��ووچ��اوە.  مست  و 
چنینە” و یەكێكە لە هەرە بێ چاووڕووەكانی سەر ئەم دنیایە. لە پێشدا 
بازاڕی  لە  شەوانە  جارجار  بوو.  تەنەكەسازەكان  بازاڕی  پێشنوێژی 

دەخوێند و شینی  رەوزەی  دووكاندارەكاندا  ماڵی  لە  و  ئاسنگەرەكان 
ئیمامانی دەگێڕا. سواری كەرێك دەبوو و لەم كۆڵانەوە بۆ ئەو كۆڵان 
هەر كەرسوار بوو و ئەگەر نەڵێین سواڵی دەكرد، لانیكەم دڵی بەوەندە 
خۆش بوو كە سەدەقەی لەخەڵكی وەردەگرت و بۆ نەخۆشان دەپاڕایەوە 
و چاكی دەكردنەوە. دواتر كە ئەو نەخۆشانەی حەكیمی گەڕەك جوابی 
كردبوون ئەو چاكی كردنەوە، ئیدی پارووی لە رۆن كەوت و بوو بە 
بەربێژ. دەیزانی فڵانە مشتەری بەو زووانە دەچێتە سەفەر و دەوڵەمەند 
دەبێ و دەگاتە ریزی خواپێداوان و خوا منداڵێكی دەداتێ و تووشی 
بەهانایەوە دێ و دیسان  ئیمامی زەمان  نەگبەتییەكی گەورە دەبێ و 
بەختەوەری دەكاتەوە. فاڵی دەگرتەوە، رەمڵی لێ دەدا و بەردەمۆرەی 
هەڵدەدا و دەژیا. لەپڕ خۆی لێ گۆڕا و بێوەژنێكی دەوڵەمەندی هێنا. 
بداتێ،  ژەهری  دەیویست  و  كرد  لێ  و جادووی  كۆنەژنەكەی سیحر 
ئیتر رای كردە ماڵی بێوەژنە و لەوێ گیرسایەوە. مەندیلی فڕێ دا و 
كڵاوی لەسەر نا و حوجرەیەكی لە بازاڕی توركاندا كردەوە و شاگرد 
لێ  تەڵاقی  بێوەژنە  دەرچ��وو.  مایەپووچ  و  گرت  میرزا)سكرتێر(ی  و 

وەرگرت و ناچار چۆوە بن باڵی كۆنەژنەكەی.
و  خست  رێ��ك  لێ  بۆینباخی  و  كاكۆڵ  و  دان��ا  ك�اڵوەك��ەی  ئینجا 
دەبوو  بخوا.  دەڵاڵی  نانی  ویستی  و  كرد  لەپێ  ئوتووكراوی  پانتۆڵی 
بە دەڵاڵ و نێوبژیوانی نێوان خەڵكی بازاڕ و كارمەندانی دەوڵەتی و 
كێشەی بۆ چارەسەر دەكردن و لەو رێگەیەوە سامانێكی پێكەوە نا و 
كۆمپانیایەكی “كڕین و فرۆشتنەوەی كاڵا نیشتمانییەكان”ـی دامەزراند 

و توانیی پارەیەكی زۆروزەوەند لە بانكی بازرگانی بە قەرز وەرگرێ 
ببێتە  و  بفرۆشێتەوە  خۆماڵی  كۆمپانیایەكی  بە  دەرەكییەكان  كاڵا  و 
یەكێك لە مەزنانی ئابووریی ئێران. دیسان لەگەڵ ژنە تەڵاقدراوەكەی 
گ��وت س���ەروەت و  پێی  ژن��ە  ك���ردەوە و خەڵەتاندی و  بەینی خ��ۆش 
سامانەكەی لەبەردەستی دەنێ. “كۆمپانیای كڕین و فرۆشتنەوەی كاڵا 
دەوڵەمەندە  لە  یەكێكە  ئێستا  و  كردەوە  پەیدا  برەوی  نیشتمانییەكان” 
سەرگەورەكانی ئێران و بەو پێگەیەوە مافی خۆیەتی لە كۆبوونەوەی 

“چاوپێداخشاندنەوە”دا بەشدار بێ.
وتارەكەی ئەم سەرۆك كۆمپانیایە باسی هەمووانیكردنی ئابووریی 
بۆ  هاندانیان  و  وردیلەسەرمایەدارەكان  بە  بوو  گەمەكردن  و  وڵات 
لەگەڵ  حكوومییەكان  پاوانە  هەڵوەشاندنەوەی  و  كۆمپانیا  كردنەوەی 
كورتە ئاماژەیەك بەوەی كە رێگە لە دەربارییەكان و خزم و كەسیان 
دەرەوەی  گەورەكانی  ساتوسەودا  بگاتە  دەستیان  نەهێڵن  و  بگرن 
تەكینیكیی  و  پیشەساز  كەلوپەلی  و  چ��ەك  كڕینی  بەتایبەتی  وڵات 
دەست  بدرێنە  شتانە  ئەو  و،  فڕۆكەوانی  و  دەری��اداری  و  سەربازی 
كۆمپانیا نیشتمانییەكان. ئەم قسانە كاریان كردە سەر هەموو ئەندامانی 
كۆبوونەوەكە و پێی شاگەشكە بوون، دەتگوت هەر كامە و بەژەوەندییە 
تاكەكەسییەكانی خۆی لە چوارچێوەی بەرژەوەندی گشتیدا دەبینێتەوە. 
با ئەوەیشی لێ زیاد بكەین، كە نوێنەری وەزارەتی فەرهەنگ و هونەر، 
كە مامۆستایەكی زانكۆ و دۆستی وەزیری شاهەنشا بوو، لایەنگریی 
لەو بیرۆكە لیبرالیستیە ئابوورییە كرد. تەنانەت سەرۆكی ئاژانس پێی 

ئەوەی  گەیشتە  كار  و  بكا  پەسندی  شاهەنشا  ئەوەیە  شیاوی  وابوو 
تایبەت  ئەم مامۆستایەی زانكۆ پاش راوێژێكی  لەبیری كرد، كە هەر 
شوێنی  دەسنیشانكردنی  و  هەمەدان  زانكۆی  دامەزراندنی  لەبارەی 
لەو بڕیارە  ئاگایان  لەوەی خەڵكەكەی  بە ترۆمبێلی خۆی، بەر  بیناكە 
بێ و نرخەكان بچنە سەرێ، چەند هەزار مەتر زەویی بەناوی خۆی و 

وەزارەتی فەرهەنگ و وەزیر كڕی و لە قەباڵەی كردن.
لەودەمەوە وشەی “لیبرالیزم” كەوتە سەر زار و زمانان و بە یەكەم 

هەنگاوی دابینكردنی “كەشی ئازاد” لە وڵاتدا دانرا.
لەسەر  و  بم  بەشدار  لە چەند كۆبوونەوەیەكیاندا  توانیم  تەنیا  من 
ئیزنی سەرۆكی ئاژانس، سێ رۆژ دواتر گەڕامەوە لەندەن و قەول و 
قەرار دانرا، هەر كات بڕیارێك بدرێ و پێویستی بە من بێ، ئاگادارم 

بكەنەوە.
گەڕامەوە لەندەن و ویستم یەك بە یەكی ئەو قوتابییانەی لایەنگری 
رژیمەكە بوون و سیخوڕییان دەكرد و لە شارە جیاجیاكانی ئەورووپا 
ئەنجومەنی جۆراوجۆریان كردبۆوە، ئاگادار بكەمەوە كە ئێران لە ژێر 
هەنگاو  گۆڕانكاری  و  گۆڕان  بەرەو  چاودێریی حەزرەتی شاهەنشادا 
بۆ  هەڵماڵن  لێ  هیممەتی  قۆڵی  و  بكەن  ئامادە  خۆیان  دەبێ  و  دەنێ 
وەك  دەكەونە سەرشانیان  قورسانەی  ئەركە  ئەو  ئەگرتنی  وەئەستۆ 
كۆمپیوتەر  بواری  و  ژێردەریایی  دروستكردنی  و  ناوەكی  كارخانەی 
فیداكار  بە قوتابیی  و دروستكردنی ئاسمانگەڕ. پێوستییەكی زۆرمان 
و نیشتمانپەروەر و شاپەرست هەیە و دەبێ هەمووان قۆڵی هیممەتی 

بەپێی مزگێنیەكەی شاهەنشا مەملەكەتەكەمان  ئەوەی  بۆ  لێ هەڵماڵن 
لە ماوەی پێنج ساڵاندا لە بواری پیشەسازی و ئابووری و زانست و 
رووناكبیری و هونەرەوە بچێتە ریزی وڵاتە هەرە مەزنەكانی جیهانەوە. 
ئەم بەرنامەیە دەبێ جێبەجێ بكرێ. ئاهاری هەواڵی هێنا، كە تا چەند 
مانگێكی دیكە نامەی كۆتاییەكەی خۆی ئامادە دەكا. خانعەلی ساڵێكی 
كات دەویست و دەماوەندی كە ئیتر بەئەدەب و بەگوێ ببوو، گوتی، 
نامەكەی خۆی پێشكەش كردووە و حەفتە بە حەفتە چاوەڕێیە مامۆستای 
سەرپەرشتیار وەڵامی دەرچوونەكەی بداتەوە و بتوانێ نازناوی دكتۆرا 
لە پێش ناوەكەی خۆیەوە دابنێ. پاش لێبوونەوە لە كاروباری ئەوان، 
فەرزانم  سۆراغێكی  روقیە.  بەدواداچوونی  سەر  چوومەوە  دیسان 
كرد. بلیتێكی چوون و گەڕانەوەی پاریس ـ لەندەنم بۆ نارد. ناردییەوە 
ــ  و  وەرگ��رێ  لێ  كەلكی  ناتوانێ  كە  گەیاندم  تێی  ئەدەبەوە  بە  بەڵام 
نەیدەویست  بكا.  پێ  نییە سەفەرێكی  ئەوەی  پارەی  ــ  لە خۆڕا  دیارە 
بە  بگا. كە  تەنانەت بە سوودی منیش پێ  هیچ خێروبێرێكی ساواكی 
تەلەفۆن قسەم لەگەڵ كرد، بە لەبزە نەرمونیانەكەیڕا زانیم پێی خۆش 
بووە سەری تارانم داوە و حەزی لێیە پێوەندییەكەشمان هەر بمێنێ. 
لەوانەشە سۆسەی ئەوەی كردبێ، كە من قوتابییە دەرسنەخوێنەكانم 
ناردووەتە لای ئەو تا نامەی كۆتاییان بۆ بنووسێت. ئەی چ بكا داماوە؟ 

كاری خۆی دەكرد و نانی لێ دەخوارد.
كە  نەهاتبوو،  ت��اران��م��دا  س��ەف��ەرەك��ەی  ب��ەس��ەر  مانگێك  س��ێ  دوو 
قۆڕی  وا  قسەی  لەندەن.  گەیشتە  “چاوپێداخشاندنەوە”  بڕیارنامەی 

تێدابوو، نە سەری هەبوو نە بەر. خۆشیان بڕوایان پێی نەبوو، چ بگا 
خەڵك باوەڕ بكەن. هەر لەو بڕیارنامانە بوو كە پاش راوێژ و تەگبیر بە 
پسپۆڕە ئەمریكاییەكان ئامادە كرابوو و بەكاری بووژاندنەوەی بیابانی 
نێڤادا دەهات نەك شارەكانی ئێمە. ئاكامەكەی وا بوو كە ئاژانس خۆی 

بەپەلە هەنگاو بنێ بۆ ئەوەی چەرخەكە بخاتە گەڕ.
قازانجی ئەو كۆبوونەوەیە بۆ من هەر ئەوەندە بوو، كە كارێكی وام 
كرد سەرۆكی ئاژانس متمانەم پیچ بكا. جگە لەوەی لە سۆنگەی ناسینی 

سەرۆكی بانكەوە كاری مووسا گیانیشم رێك خست.
هەڵبژاردنی  لەسەر  پێداگرتنەوەی  و  تەلەفۆنەكاندا  لە  س��ەرۆك 
و  نیشتمانپەروەری  و  لێوەشاوەیی  لە  وردب��وون��ەوە  و  قوتابییەكان 
شاپەرستییەكانیان و زۆر شتی دیكەدا، جارجار راسپاردەی تایبەتیشی 
لەندەن،  دەهاتە  ئانجلێسەوە  لۆس  لە  كە  كچەكەی  وێنە  بۆ  هەبوو. 
جارێكیان  نەبێ.  كێشەیەك  تووشی  و  بێ  لێی  ئاگام  بوو  باش  پێی 
زۆر خۆمانە پێی گوتم، شتومەك لە بەریتانیا گران بووە و ژنەكەی 
زۆری خەفەت خواردووە لەوەی پارەی پێ نەبووە پاڵتۆ دڵخوازەكەی 
خۆی بكڕێ. دیارە من تێی گەیشتم و پارەكەیم بۆ دابین كرد. سەیرم 
دڵی  میوە  كریستاڵیی  قاپێكی  بە  تەنیا  و  ساتوسەوداشە  ئەهلی  كرد 
داناكەوێ و چاوی تێر نابێ. دڵنیا بوومەوە كە منی كەوتووەتە بەر دڵی 
و ئیتر خەڵكی وەك تیمسار و حاجی عەلی ساوجی چ گوویەكن بە من 

هەڵشاخێن و بیانەوێ پاشقولم بدەن.
بیرم لەوە دەكردەوە كارێكی وا بكەم قازانجێكی باش بكا بۆ ئەوەی 

وای پەت بكەم، بۆ كوێم حەز لێ بێ وەدووی خۆمی بدەم و ئەو كارەش 
پارەپەرستییەكەی  لە  گومانم  ئەگەرچی  بوو.  هەستیار  رادەب��ەدەر  لە 
لە داهاتوو و رۆژانی  بیر  نەبوو و دەمزانی ئەویش وەك خەڵكی تر 
بەبێ  دەكردم  لێ  وای  ناوبانگەكەی  بەڵام  دەكاتەوە،  خۆی  تەنگانەی 

تاقیكردنەوەی دەراوەكە خۆی لێ نەدەم.
چونكە بە پێی ئەزموون دەمزانی ناوبانگ نیشانەی پاكی و تێروپڕی 
نییە، بەڵكو ئاماژەیەكە بۆ ئەوەی بە پارێزەوە دەست بۆ نیعمەتەكان 

بەرێ، نەكا بۆنەكەی لووتی بەرچاوتەنگان ببرژێنێتەوە.
چەند مانگان بیرم لێ كردەوە و لە لایەكیشەوە فكر و زكرم هەر بە 
دوای شوێنەوارێكی روقیەوە بوو، هەر بۆیە هەوڵم دەدا پێوەندییەكەم 
سەرۆكی  بۆ  زۆر  قازانجێكی  لەلایەكیشەوە  و  نەپسێنم  ئەو  لەگەڵ 

ئاژانس دەستەبەر بكەم.
ناردنەوەی دەرچووەكانی زانكۆ بۆ ئێران و دابینكردنی كار بۆ ئەوان 
لە پلە و پێگە هەستیارەكاندا و، سەفەرەی بەردەوام بۆ وڵاتانی ئەورووپا 
و پێوەندی لەگەڵ ئیدارەی پۆلیسی ئەو وڵاتانە و مامۆستاكانی زانكۆ 
و ئەو ساواكییانەی لەو وڵاتانەدا دەژین، كار و پیشەی من بوو. ئەگەر 
راستیتان دەوێ لە سۆنگەی ناسین و تەنانەت دۆستایەتیمەوە لەگەڵ 
سەرۆكە بەناوبانگەكەدا، من ببوومە هەمەكارە و دەمڕاستی ئاژانسی 

پاراستن و زانیاریی ئێران لە خۆرهەڵات و خۆراوای ئەورووپا.
شەش مانگ پاش هاتنەوەم لە تاران و چاوپێكەوتنم لەگەڵ سەرۆكی 
ئاژانس، ئاهاری هەر لەگەڵ ئاگاداری كردمەوە كە نامەی دكتۆراكەی 

قەبووڵ كراوە، بەبێ ئەوەی كارنامەكەیم پێشان بدا، ناردمەوە ئێران 
و لە وەزارەت���ی دەرب���اردا دی��ارە بە راس��پ��اردەی جەنابی س��ەرۆك، 
جێگەم بۆ دابین كرد. تێم گەیاند كە ئیتر رێگە ئاوەڵایە. پێگەیشتن و 
هەڵكشانی ئەو پێوەندیی بە زیرەكی و لێوەشاوەیی و تێگەیشتوویی و 
چالاكیی خۆیەوە هەیە. دەبێ وا هەڵسوكەوت بكا، كە سەرنجی جەنابی 
شاهەنشا رابكێشێ و خەڵكی دەرباریش لەخۆی زویر نەكا. لەوێشەوە 
ئیتر نوێنەرایەتی و سەرۆكایەتی و وەزارەتی لەبەر چاوە. دڵنیا بووم 
بەو ئەزموونەی لە دزینی یارمەتیی رۆژانەی حیزبییەكان و راكردنی 
بۆ پاریس و خزمەتكاری لە ساواكدا زۆر باش شارەزای هەوراز و 
نشێو و كون و كاژێرەكان بووە و، زۆر زوو دەگاتە مرازی خۆی و 

قازانجی شاهەنشا و منیشی لەبەرچاو دەبێ.
كە  دا،  باڵیۆزخانە  سادەكەی  كارمەندە  بە  فەرمانم  مانگان  چەند 
ماوەیەك تەلەفۆن بۆ دەماوەندی بكا و لێی ببێتە مێمڵ و هانی بدا بۆ 
كاركردن. یەك دوو جار خۆم چوومە سەردانی فەرزان و نەمویست 
وەڕووی بدەمەوە كە هەتیومەتیوی ئاژانسم هان داوە نامەكەیان بەرنە 
لای ئەو بۆ ئەوەی بۆیان بكاتە فەرەنسییەكی رەوان. كە بە گلەییەوە 
گوتی: “جا خۆ من تۆێژەر و نامیلكەنووس نیم. من تەنیا دەتوانم ئەو 
رەوان  فەرەنسییەكی  بە  نووسیویانە،  بێسەروبەری  بە  ئەوان  شتەی 
بۆیان رێك بخەمەوە. بەڵام یەكێكیان كە هەڕەی لە بەڕەی هیچ شتێك 
نەدەكردەوە، دەیەویست نامیلكەكەشی بۆ بنووسم.” ئیتر زانیم مەبەستی 

دەماوەندییە  و لە خۆوە دەیەویست خۆیمان لێ بكاتە بەشەر.

دەماوەندیم بانگ كرد و وای بەگژدا هاتم رەنگی بە رووەوە نەما و 
تاسا. پێم گوت:

“جەنابی دەماوەندی، من تۆ زۆر باش دەناسم. شەش حەوت ساڵان 
بەڵام  ك��ردووە.  كاریشت  دیارە هەندێ  و  ئێمە وەرگرتووە  لە  پووڵت 
و  بخوێنی  دەرس  وابوو  قەول  بۆ سیخوڕی.  ئێرە  نەهێناوەتە  تۆمان 
ببیتە پێشەنگی وڵات. دەست لەو یاری و گەمانە هەڵگرە كە بە دزیی 
ئێمەوە دەیانكەی و بۆ باوكتیان هەڵگرە. یان لە سبەینێڕا كارت بە كاری 
ئێمەوە نەبێ، یان بڕۆ هەر سیخوڕی بۆ بێگانان بكە. تۆ بە رێی خۆت 
و ئێمەش بە رێی خۆمان. تەواو، هەستە لێرە وەدەر كەوە و ئیتر چاوم 

پێت نەكەوێتەوە.”
گریان ئەوكی گرت. سەیرم كرد دەماریم گرتووە. ئاوێكی ساردم 
خولەك  سێ  پ��اش  و  دەرێ  چوومە  ك��رد.  بەرزەفڕییەكەیدا  بەسەر 

گەڕامەوە. كە هاتمەوە فرمێسكی سڕیبوونەوە و سەری داخستبوو.
كرد!  مێزەكەمت  كاغەزەكانی سەر  زەریف سەیری  و  جوان  “خۆ 

چییان تێدایە بۆ بێگانانی بەرە. پیاو ناكرێ نۆكەری دوو ئاغا بێ.”
دیسان دایە گریان.

“قوربان تۆ چیت لە گیانی من دەوێ؟ باشە من چیم كردووە ئاوا 
هەڵمدەچزێنی؟”

“من تۆ هەڵناچزێنم. تۆ خەریكی فێڵ لە ئێمە دەكەی. ئیتر بەسە.”
“م��ن چ شتێكی خ��راپ��م ك���ردووە. س��ەه��ووم ك��رد، گ��ووم خ��وارد. 
بمبوورن. لەمەودوا بەڵێن دەدەم و سوێند دەخۆم بە گۆڕی باوكم، لە 

پێناوی خاوەنشكۆدا نەبێ، هیچ كارێك نەكەم.”
“بەڵێنەكەتم قەبووڵە. سوێندەكەشت بۆ خۆت.”

ل��ە هەموو  دەم���ەوێ  و  دەت��وان��م  و  ب��ەزەی��ی��م  ب��ە  كابرایەكی  “م��ن 
گوناحەكانت خۆش بم، بەو مەرجەی وەشوێن دەرسەكەت بكەوی و تا 
زووە دكتۆراكەت وەرگری. دیسان هەمان تاس و حەمام. بێگانە وەك 
زەروو خوێنت دەمژن و تووڕت دەدەن. نیشتمان، نیشتمانە. شاهەنشا 

قەت پشت ناكاتە وەفادارانی خۆیەوە.” 
ئەو ئامۆژگاری و هەڕەشانە بێ ئاكام نەمانەوە. خۆی كۆ كردەوە. لە 
راپۆرتەكانی خانعەلی و ئەوانی دیكەوە دەركەوت كە پاش ئەو دیدارەی 
لەگەڵ من لە ماڵەكەی خۆم لە لەندەن، ئیتر نەچووەتە سەفەر و بەردەوام 
دیتوویانە كە لەو كافتریایەوە هاتووەتەوە وا فەرزان لەوێ شتی دەخوێندەوە 
و دەینووسی و، ئەمجارە هەوڵی دەدا شێلگیرانە بە یارمەتیی فەرزان نامەی 
كۆتاییەكەی بنووسێ. ئیتر لای من و خەڵكی دیكەش هەڕوگیڤی بە دژواری 

و سەختیی پۆلیتۆلۆژی و ساینسەوە لێ نەدەدا.
هەر پار بوو، پاش رۆیشتنی ئاهاری لە رۆژنامەكاندا بڵاو بۆوە، كە 
كراوەتە سەرۆكی كتێبخاەی پاشایەتی و، ئەویش بەرنامەیەكی نوێی 
بووە  قایل  شاهەنشاش  و  داڕشتووە  بنكەیە  ئەو  نۆژەنكردنەوەی  بۆ 
بینایەكی تازە لە سەر شێوەی كتێبخانەكانی ئەمریكا دروست بكرێ. 
هەندێ خەبەروباس لەسەر زیرەكی و وردبینیی ئازمایش لە پارێزگای 
و  سەرۆكوەزیر  ببێتە  لەوانەیە  كە  ئەوەی  و  دەبوونەوە  بڵاو  فارس 
زۆر دەنگۆی دیكەی لەو جۆرە، دەماوەندییشیان هان دا تا زووە خۆی 

بگەیەنێتەوە تاران، بۆ ئەوەی لە كاروانێ جێ نەمێنێ. ئاخری ساڵێك 
و بڕێك پاش ئاهاری چۆوە تاران و پاش ئەوەی دوو سێ جار لەگەڵ 
سەرۆكی ئاژانس لە تاران و لەندەن و پاریس قسەم كرد، لە وەزارەتی 

زانست كارێكیان بەویش سپارد و ئەویشیان هێنایە مەیدان.
ئەوە مۆرەی دووەمی من بوو، كە جێی خۆی گرت.

زۆر جوان لەبیرمە كە لە لەندەن تووشی سەرۆكی ئاژانس بووم، 
لە  ئەوانمان  دانانی  و  دەرچووەكان  قوتابییە  هەڵبژاردنی  باسی  كاتێ 

شوێنە هەستیارەكان دەكرد، پرسیاری دەماوەندییان لێ كردم:
بێ  لاپرەسەنێكی  باوكی،  هەیە؟  گەنجە  بەو  متمانەت  تۆ  “ئ��ەرێ 

چاووڕووە.”
گوتم: “قوربان، خۆت باش دەزانی كە پیاو نابێ متمانەی بە گلێنەی 
و  م��اون  ئ��ەودا  لەگەڵ  قسەكانم  ب��ەڵام شریتی  هەبێ.  چ��اوی خۆشی 
دەنگەكەش باش هەڵگیراوە. هەر كات پێویست بێ، دەكرێ كەڵكیان لێ 
وەرگری. بەتایبەتی ئەو بەشەی كە بەڵێنی داوە و.. ئینجا كێ دەوێرێ 

بە بلوێری ئێمە نەبێ، بە زوڕنای یەكێكی تر هەڵپەڕێ؟”
سەرۆكی ئاژانس پێكەنی و گوتی:

“كارقایمییەكەت قسەی لەسەر نییە.”
دڵنیا  شتێكم  هەموو  لە  ئیتر  كە  بوو  لەندەندا  سەفەرەی  لەو  هەر 
چەند  ك���ردەوە.  یەكلا  كارەكانم  و  پاریس  چووینە  پێكەوە  ك���ردەوە. 
مانگان نەخشەم بۆ كێشابوو كە بۆ قایلكردنی قوتابییە بێلایەنەكان و 
شاپەرستەكان و دژبەرانی كۆنفدراسیۆن دەبێ بینایەكی شیاو لە یەكێك 

لە گەڕەكەكانی نێوەندی پاریس و لە شەقامێكی گرینگ و بەناوبانگ 
دروست بكرێ، كە ناوەندە ئابووری و كولتووری و رۆشنبیرییەكانی 
وەك بانكی نیشتمانی و بانكی پیشەسازی و كۆمپانیای فڕۆكەوانی و 
لەوێ لك و بەشی  نەوت و كۆمپانیای فەرش  نیشتمانیی  كۆمپانیایی 
خۆیان بكەنەوە و خەرجی كڕینی زەوی و نەخشە و بینا و رازاندنەوە 
و جوانكارییەكەشی بگرنە ئەستۆ. ئەو نەخشەیە نزیكەی هەشت ملیۆن 
فرانكی سویسریی تێ چوو. دەی دیارە ئاژانس سەرەڕای ئەو بوودجە 
زۆرەی بەدەستییەوە بوو، هەر نەیدەتوانی ئەو گەڵاڵەیە جێبەجێ بكا. 
دەبوایە ئەو ناوەندانەی باسمان كردن دابینی بكەن. لە جێی ئەوە كرێ 
لێیان خۆش  و  نەدەدرا  فەرەنسییەكان  مڵكدارە  بە  ماڵیاتی زۆریان  و 
دەبوون. كڕینی زەوییەكە بەلایەنی كەمەوە دووسێ ملیۆنێكی دەویست. 
بیرۆكەكەیان  ئاژانس و سەخشی خاوەنشكۆش  و  دەربار  وەزارەت��ی 
پەسند كرد. چەند مانگان لە بانكی نیشتمانی و ناوەندە ئابوورییەكان 

لەسەر ئەو مەسەلەیە مشتومڕ كرا و ئاخری بوودجەكەی دابین كرا.
كۆتایی ساڵی 1353 ئەو بیرۆكەیەی من جێبەجێ كرا و من جۆرێك 
فێڵ و گزییەكەم رێك خست، كە مڵكەكە بە ناوی سەرۆكی ئاژانسەوە 
بكرێ، بەڵام نەك وەك سەرۆكی ئاژانس، بگرە بەناوی خۆیەوە. یانی 
 ... نەكرا، جەنابی  بینایەی هەرگیز دروست  ئەو  خاوەنی زەوییەكە و 

بوو، كە ئێستاش پاش شۆڕش هەر هیی خۆیەتی.
پێشدا  لە  دا،  پێشان  تاپۆكەیان  فەرەنسا  دادگای  پارێزەرەكانی  كە 
راچڵەكی و نەیویست ئیمزای بكا. شەوێ پرسی بە من كرد. تێم گەیاند 

بەدەست  بینایە  ئ��ەو  هەڵسووڕاندنی  و  بەڕێوەبردن  باشترە  وا  كە 
ئاژانسەوە بێ و باش نییە بۆ ئێمە، بیدەینە كۆمپانیا كرێنشینەكان. هەر 
كات بیناكە تەواو كرا، بە ناوی دەوڵەتی ئێرانی دەكەین. بەڵام ئێستا 
هەندێ  رواڵ��ەت  بە  وڵاتە،  ئەو  رێساكانی  و  یاسا  لەبەرچاوگرتنی  بە 
فرۆشیار  نێوان  گرێبەستێكی شەخسیی  و وەك  دەكەین  رەچاو  شت 
و كڕیاری دادەنێین. تا ئەو بینایە دروست نەكرێ، من وام پێ باشە 
ناوی جەنابت لە تاپۆكەیدا بنووسرێ. چەند حەفتەیەك ئیمزاكردنەكەی 
دوا كەوت. هەر رۆژە و چەندهەزار فرانكێك گرانتر دەبوو. سەرۆك 
چۆوە تاران و هاتەوە لەندەن و پێكەوە چووینە پاریس و بن تاپۆكەم 

پێ ئیمزا كرد.
لایەن  لە  فەرمی  نامەیەكی  شاهەنشا،  حەزرەتی  فەرمانی  پێی  بە 
ئاژانسەوە گەیشتە بەڕێوەبەری ئەو بینایە واتە من، نامەكە هەر ماوە، 
كە خاوەنی بیناكە دەوڵەتی ئێرانە.  لە هیچ دەفتەرێكدا تۆمارم نەكردووە 
پارێزراوە  زۆر  نهێنییە  لە  بەشێكە  ئەوەی  لەبەر  و روونووسەكەشی 
دەوڵەتییەكان، بە دەست هیچ كەسەوە نییە و خاوەنی زەوییەكە جەنابی 
...ـە، بەو مەرجەی من نهێنییەكە ئاشكرا نەكەم. ئەوە سێیەمین مۆرەی 
من بوو و، ئەگەر ئەم روقیەیەم لێ نەبوایەتە گونی قۆڕ و ئەو هەمووە 

بەڵایەم بەسەر نەهاتبایە، هەر خوا دەزانێ چ ژیانێكم دەبوو.
هەر  ب��وو.  بەگوێ  كوڕێكی  نەبوو.  ئەستەم  زۆر  خانعەلی  ك��اری 
دەگەیشتێ و چیم  لەكاتی خۆیدا  و  دەكرد، دەسبەجێ  بانگم  جارێكی 
كرد  لێ  داوام  جارێكیان  دەك��رد.  جێبەجێی  ورد  ورد  دەس��پ��ارد  پێ 

نیشتەجێی  قوتابییەكانی  كۆنفرانسی  بەشداری  ب��ووە،  هەرچۆنێكی 
ئەڵمان بێ لە دۆسلدۆرف. دوو سێ حەفتە پێش گیرانی كۆنفرانسەكە 
ئاگاداری كردمەوە كە وەك نوێنەر هەڵیاننەبژاردووە و، ئیتر ناتوانێ 

بچێتە دۆسلدۆرف. تەوسێكم پێدا دا:
“ئەوە تۆ چ جۆرە قوتابییەكی، كە بەهیچت دانانێن؟ دەبێ هەر بچێتە 

دۆسلدۆرف.”
سێ رۆژ دواتر ئاگاداری كردمەوە كە سەفەر دەكا و رازی بوون 
بەوەی بەبێ مافی دەنگدان وەكوو میوانێك لە كۆبوونەكەیاندا بەشدار 
بێ. زۆر باش دەرسی خوێندبوو و كاردۆزینەوە بۆ ئەو كێشە نەبوو. 
تاپۆ و مڵكەكانیش پشتیوانیی لێ دەكرد. بەبێ رەچاوكردنی  ئیدارەی 
رێسا ئاساییەكان، هەڵبەت بە راسپاردەی ئاژانس، كرا بە مامۆستای 

زانكۆی تەورێز.
لە ماڵاواییكردندا، رێك ئەو یاسینەی بۆ هاوكارەكەیم خوێندبوو، بە 

گوێی ئەویشمدا دا:
“ئەمە سەكۆی قەڵەمبازی تۆیە. جوان و زەریف چاو و گوێی خۆت 
بكەوە و بزانە هاوكارەكانت چیان كرد وا جێگە و پێگەیان بەرز بۆوە. 
هەوڵ بدە بگەیە ئەوان و بگرە بۆڕیشیان بدەی. ئازمایش و ئاهاری بكە 
بە سەرباشقەی خۆت. ئاژانس و زاتی پیرۆزی حەزرەتی خاوەنشكۆ 
هەر هەموو پشتیوانتانن. هەر كات تووشی كێشەیەك بووی، من ئاگادار 

بكەوە. دەتوانم زۆر كۆسپی سەر رێگەت لابەرم.”
دیكە  ئەوانی  وەك  نەك  بەڵام  بوو،  مۆرەیەك  ئەوەش  باشە،  هەر 

توندوتۆڵ. ئیتر دڵنیا بوومەوە كە بە مرازی خۆم گەیوم. نایشارمەوە، 
وردە وردە بەسەر ئەو خەم و خەفەتەشدا زاڵ بووم كە لە سۆنگەی 
روقیەوە بەرۆكیان گرتبووم. پێم وابوو كەس ئیتر ناتوانێ چزووم لێ 

بدا.
بیچمی  لە  دەمامكداران  ئەوە  كە  دیتبایە  ئەگەر شەوێكی خەونێكم 
روقیەدا خەریكن وەك دۆڵپا سواری شانم دەبن و وردوپردم دەكەن 
و شەڵاڵی ئارەقە لە خەو رادەپەڕیم، هەڵدەستام و هەوڵم دەدا بەسەر 
كە  دەچوومەوە  یاداشتانەدا  بەو  سەعاتێك  دەچ��ووم  بم.  زاڵ  خۆمدا 
دەهاتمە  تێڕامان  و  بیركردنەوە  پاش  و  ب��وون  خوشكەكەم  لەسەر 
ناكەونە  هیچ  من  بەرژەوەندییەكانی  نەك  لایەنەوە  لەو  ئەوەی  سەر 
مەترسییەوە، بگرە ئەو لە هیچ كوێ تاوانێكی وای نەكردووە شیاوی 
رۆیشتووە.  و  هێشتووە  بەجێ  خۆی  دایكی  ماڵی  بێ.  راوەدوون���ان 
ماڵێكدا  لە  بازنەیەكیان  و  هێناوە  مەرزیەی  ن��اوی  جارێك  تر؟  چیی 
جا  داوە.  ش��ارەوە  دی��واری  بە  گوماناوییان  وێنەیەكی  دۆزی��وەت��ەوە، 
ئەوە هەر كەس لە قوماشی حاجی عەلی ساوجی بێ، دەتوانێ وێنەی 
بازنەیەكی  داوەوە.  و  تەڵە  بخاتە  پێ  و خەڵكی  بكا  دروست  درۆیینە 
لە  تێكدەران.  دەست  كەوتووەتە  دوای��ی  و  فرۆشتوویەتی  و  هەبووە 
هیچ كوێ نەگوتراوە كە روقیە هەوڵێكی دژی بەرژەوەندییە بەرزەكانی 
وڵات داوە، یان دەستی لە كوشتنی یەكێكدا بووە و دەستوخەتەكەی 
لەو شەونامانەدا لە دژی شا و دەوڵەت بڵاو كراونەوە، ناسراوەتەوە 
لە  یان  ناویان هێناوە،  تاقمە كۆمۆنیستییەكاندا  نێو گرووپ و  لە  یان 

شانە نهێنییەكاندا لەگەڵ یەكێك لە مجاهدین و فیداییان و “جانباختگان” 
كۆنفدراسیۆنییەكانی  هاموشۆی  ژیاوە.  ئیسلامییەكاندا  ماركسیستە  و 
چ  ئاخر  ه��ەب��ووە.  ساتوسەودای  فەلستینییەكان  لەگەڵ  و  ك��ردب��ووە 
گوناهێكی كردووە تا من سزاكەی بچێژم؟ بۆچی من دەبێ بترسم؟ لە 
چی؟ گەورەترین تاوانەكەی ئەوە بووە ناوی مەرزیەی هێناوە، كە گۆیا 
لە كوشتنی عەقیدەكەی بنكەی سەركردایەتیدا بەشدار بووە. یانی ئەو 
بە تەنێ بەزەیی پێیدا هاتووەتەوە؟ ئەو خەیاڵانە بوون ئازاریان دەدام 

و منیش بە چنگ و ددان بەرەنگاریان دەبوومەوە.
كەواتە، ئەگەر وایە بۆچی خۆی دەرناخا و خۆی نیشانی من نادا و 

داوای یارمەتی لە من ناكا بۆ ئەوەی ببمە پشتیوانی؟
لە  ئاژانس  لەگەڵ سەرۆكی  دی��دار  پاش  كە  ساڵەدا  دوو سێ  لەو 
ماڵەكەی بووم و نانی ئێوارەم لەگەڵ خواردووە و لە لەندەن گیروگرفتی 
یەك دوو  بە سەفەرێكی  دەگرتم، چەند جاران  بەرۆكیان  جۆراوجۆر 
رۆژ، بە دزی و زۆر جاریش بە ئاشكرا دەچوومەوە ئێران و ئەگەر بە 
پێویستم زانیبایە سەرێكی دایكمم دەدا. پێوەندیی خۆمم لەگەڵ مووسا 
چەند  لەو  راگرتبوو.  هەر  زاوا  لەگەڵ  ئەویشەوە  رێگەی  لە  و  گیان 
ساڵەدا هیچ سەرەداوێكم دەست نەكەوتبوو كە بكرایە لەوێوە بگەیە ئەو 
ئاكامەی، ئەوە مەسەلەكەی روقیە خەریكە خەستتر دەبێتەوە و بناغەی 
ژیانی من هەڵدەتەكێنێ. پاش رێكخستنی كاروباری مۆرەكانم لە ناكاو لە 
لای مووساگیانەوە كە بەردەوام پووڵم بۆ دەناردەوە بۆ ئەوەی ژیانی 
دایكم لە خانووەكەی خۆمدا لە نیاوەران دابین بكا، هەواڵێكم بۆ هات، 

كە زراوی بردم. زاواش، ئەو دەمەی ئاژانس ئەركێكی پێ نەسپاردبایە 
ئەوە چاوی بەسەر ئەو ماڵەوە بوو و شەوانە هەر كات بۆی لوابایە 
لەوێ دەخەوت. مووسا گیان بە تەلەفۆن پێی گوتم: رۆژێكیان چووەتە 
زاوا  نەماوە.  لەوێ  دایكم  نیاوەران و سەیر دەكا  لە  خانووەكەی من 
بەدەستەوە  بەرماڵەكەی  پرێسكەیەك و  دیتوومە  نیوەشەو  گوتبووی، 
بووە و رای كردووە. كە مووسا گیان چووە لێی پرسیوە، باشە بۆچی 
خانووەكی ئاوا گەورە و كراوە و خۆشی بەجێ هێشتووە و چووەتەوە 
ئەو كونەگورگە! گوتوویەتی: وەڵا ئەو خانووە بێ نوێژە و بە پووڵی 
حەرام كڕدراوە. مووسا گیان دەیگوت: “تەنانەت پێشی نەگوتم كێ ئەو 

فیتنەیەی ناوەتەوە و لەو باخ و خانووە خۆشەی دەرپەڕاندووە.”
پ��ەت��ی رەش و سپی دەت��رس��ێ. دی��س��ان خ��ەی��اڵات  ل��ە  م��اران��گ��از 
هەڵیگرتمەوە. هەزار فكرم بە مێشكیدا هات. ئەوەشم دەخستە ئەستۆی 
دژبەران و دوژمنان و ناحەزانی خۆم. دەیانەوێ هەرچۆنێكی بێ ژیانم 
لێ تاڵ بكەن. ئەو هەواڵ و دەنگۆیانە وایان لێ كردم شەوانە خەونی 
و  رادەپەڕیم  دۆڵپادا  بارستایی  بن  لە  و  دەدی  ترسناكم  و  ناخۆش 

سەرلێشێواوانە بە ژوورەكەدا دەگەڕام.
تەنیا  نیاوەران  تەلارەكەی  و  كۆشك  لە  دایكم  دەرپەڕاندنی  بەڵام 
حەفتە  چەند  نابوومەوە.  بۆ  بۆسەیان  كە  بوو  باڵایانە  ئەو  پێشەنگی 
دواتر لە پڕدا شێخۆ و چەند سەعات دواتریش فەرزان تەلەفۆنی بۆ 
كردم كە هەرگیز بە تەلەفۆن قسەی لەگەڵ نەدەكردم. چاوەڕێی بەڵا و 

مسیبەتێك بووم.

هاتبوو.  وەبەر  غیرەتیان  هەموو  ــ  بوو   1355 ساڵی  سەرەتاكانی 
دەتگوت مێروو، بە هەتاوی بەهارانە بووژاونەوە و سەر دەردێنن و 
داوای خواردن دەكەن. لە هەموو شتێك خراپتر، قوتابی غیرەتیان وەبەر 
هاتبوو ــ هەموو رۆژێ هەواڵی ناخۆش لە سەر بەدفەڕیی كۆمۆنستەكان 
هەڕوگیڤەكانی  رۆژئ��اوادا  ئەورووپای  لە  هاودەستەكانیان  و  دەهات 
پیرەپیاو  دەرخ��واردی  و  دەك��ردەوە  گەورەتر  ئەوەندە  ئەوانیان سەد 
تەواو  تەلەفۆنانە  ئەو  دەنان.  وەبەر  ترسیان  و  دەدان  پیرەژنانیان  و 

تۆقاندیانم.
س��ەر  هەڵیانكوتایە  ك��ۆن��ف��دراس��ی��ۆن��ی��ی��ەك��ان  رۆژێ  ئ���ەوێ  ه���ەر 
و  گ��رت  بارمتە  ب��ە  كارمەندێكیان  چەند  و  میونیخ  كونسولگەریی 
بەڵگەنامەكانیان بردن و وێنەی شاهەنشایان لە دیوار كردەوە دڕاندیانن. 
رووداوێكی رێك ئاوا لە ئۆفیسەكەی ژنێڤیش قەوما ـ لە واشنگتن هەر 
حەیاچوون بوو ـ لە بەزم و ئاهەنگێكدا كە باڵیۆزخانە بە بۆنەی جێژنی 
و  ئەمریكایی  بەرپرسی  كۆمڵێك  تێیدا  و  یخستبوو  رێك  ن��ەورۆزەوە 
جێگری چەند وەزارەتخانەیەك بانگهێشت كرابوون، قوتابییەك دەچێتە 
و  پیرۆزایەتی  هەموو  بە  و جنێوی  نێوەندی سفرەی حەوت سینەكە 
بنەماڵەی پاشایەتی دا و نوێنەرانی ئێرانی لە باڵیۆزخانەكاندا بە دەڵاڵی 
بنكە و ناوەندەكانی ئابووری و كارخانەكانی چەكوچۆل ناوبرد و چیی 
لە زاری هاتە دەرێ پێی گوتن. قوتابییەكی دیكە پەردەی بێشەرمیی پتر 
لادا و ئابڕووی یەكێك لە ئەكتەرە بەناوبانگەكانی جیهانی كە دەیانگوت 
كەینەوبەینەیەكی لەگەڵ باڵیۆزی ئێران هەبووە، برد. لە سۆنگەی هەرای 

قوتابییەكانەوە، میوانەكان كۆڕی خۆشڕابواردنەكەیان بەجێ هێشت و، 
كە پۆلیسی واشنگتن گەیشتێ، زۆربەی گێرەشێوێنەكان بە یارمەتیی 
باڵیۆزخانەدا  پشتەوەی  دەرگ��ای  بە  رۆژنامەنووسەكانیان  دۆستە 

فیزماڵكیان دایە و بۆی دەرچوون.
بیانووەكی  تەنیا  نەشكایەوە.  قوتابییەكاندا  بەسەر  شتێكیش  هیچ 
دایە دەست رۆژنامە چەپڕە و راستڕەوەكانی وڵاتانی هاوپەیمان كە 
رووداوەكانی ئێران بە دڵی كۆمۆنیستەكان بنووسنەوە، بەتایبەتی كە 
لەو كاتەدا دوو پسپۆڕی ئەمریكاییان لە ئێران كوشتبوو و هەرایەكی 

نابۆوە هەر مەپرسە.
كۆمۆنیستەكانیشی  رۆژنامەنووسەكان،  هاندانی  و  رووداوانە  ئەو 
رۆژ بە رۆژ ئازاتر دەكرد. لە تاران كۆمەڵێك نووسەر و ئەكتەر بیریان 
لەوە كردەوە رێكخراوێك بۆخۆیان دامەزرێنن و نەچنە ژێر سێبەری 
كۆمەڵەی نووسەرانەوە، كە دەوڵەت بە یارمەتیی ساواك دایمەزراندبوو 
نوێنەرێكی  چەند  كە  جێیە،  ئەو  گەیاندە  بێشەرمیەكەیان  ئەوانەش  و، 
رۆژنامەگەری  ئازادیی  داوای  و  سەرۆكوەزیر  لای  ن��اردە  خۆیانیان 
كە  نهێنییەوە  راپۆرتێكی  لە  ك��رد.  سانسۆریان  هەڵوەشاندنەوەی  و 
مەلاكانیش  ك��ە  تێگەیشتم  وا  ن��اردب��وو،  بۆمی  رێكخراو  س��ەرۆك��ی 
فەقێكانیان  لە قوم و مەشهەد  لەوێ  لێرە و  كەوتوونەتە جموجۆڵ و 
دنە داوە بۆ ئەوەی ئەو دروشمانە دووبارە بكەنەوە وا لە جۆزەردانی 
زیندانی  لە  و  گرتبوو  كەسێكیانی  چەند  ئاژانس  دەبیسران.  1342ـ��دا 
هەموو  و  نەهێنابوو  وازیان  هەر  تەویلەش  لە  ئەوانە  كردبوون.  توند 

دنەدانی  بە  ب��وون.  چالاكی  خەریكی  كۆمۆنیستەكاندا  لەگەڵ  رۆژێ 
ئەوان، كرێكاران لە پاڵاوگەكانی تەورێز و چیمەنتۆسازیی سوفیان و 
كارخانەی ترۆمبێلسازیی ئێران ناسیۆناڵ، مانیان دەگرت. هێرشكردنە 
سەر پسپۆڕە سەربازییەكانی ئەمریكا لە ئێراندا خەریك بوو دەبووە 
شتێكی باو. زانیاریمان هەبوو كە خەریكە هاوكاری دژبەران و مجاهدین 
فەلستینییەكاندا  لەگەڵ  ئیسلامییەكان  ماركسیستە  و  “جانباختگان”  و 

خۆمانەتر دەبێتەوە.
بە كورتی لەو هەرا و هەنگەمەیەدا كە بنیادەم چركەیەكیش بێ بەڵا 
كردمە  لێ  موویان  ف��ەرزان  و  تەلەفۆنەكانی شێخۆ  نەدەژیا،  مڵۆزم  و 
و  ك��ردووە  كەتنێكی  روقیە  دیسان  دەمگوت،  لەبەرخۆمەوە  نەشتەر. 
تیمسار  دارودەستەكەی  كە  ئ��ەوەی  یان  زانیوە.  پێیان  جووتەش  ئەو 
و،  بدەن  لێ  من  بە  تەقڵە  داڕشتووە  تازەیان  گەڵاڵەیەكی  سەرلەشكر 
ئەوەندەش كەرانەیە كە ئەم پاریسییانەش بیستوویانەتەوە. خۆ فەرزان 
تەلەفۆنی نەبوو و نەمدەتوانی پێوەندیی پێوە بگرم. پاش دوو سێ رۆژان 
شێخۆم دۆزییەوە و تاقە زانیارییەكی وەرمگرت ئەوە بوو، كە فەرزانی 
پەیامێكی بۆ تۆ پێیە و وا باشە خۆت بچی و بیدۆزیتەوە و بزانی چ نوقڵ 
و نەباتێكی دەست كەوتووە كە ددانی تۆش دەیكا. ئاگادارم كردەوە و 
تكام لێ كرد كە چونكە من نازانم چۆن پێوەندی بە فەرزانەوە بكەم، 
كارێكی وا بكا ئەو، جەنابی ملازم ئەمشەو یان سبەی شەوێ درەنگانی 

شەو تەلەفۆنم بۆ بكا بۆ ئەوەی قەول و قەراری چاوپێكەوتن دابنێین.
ئاگاداریان  باڵیۆزخانەوە  تەلەفۆنخانەی  ناوەندی  لە  شەوێ  سبەی 



273

ئەورووپای  لە  شارەوانی  خانەنشینكراوی  ئەفسەرێكی  كە  كردمەوە 
ناوەندییەوە دەیەوێ دەسبەجێ قسەم لەگەڵ بكا. فەرمانم دا بیخەنە سەر 

خەتەكەی ماڵەوەم.
لە تەلەفۆنەكەدا دەنگی فەرزانم نەبیست.

گوێم لە دەنگی ژنێك بوو كە دەیەویست لە لایەن یەكێكی دیكەوە 
قسەم لەگەڵ بكا. پرسیم: “خانم جەنابت كێی و چیت دەوێ؟”

“كاكە، من نازانم جەنابت كێی و پێویستیش نییە تۆ بزانی من كێم. 
تەنیا پەیامێكە و دەمەوێ پێتی رابگەیەنم. ئیتر من كێم و چیم، پێوەندیی 

بەتۆوە نییە.”
بەڵام  راچڵەكیم.  بكەن.  لەگەڵ  ئاوام قسە  تەلەفۆن  بە  رانەهاتبووم 
ب��ەوپ��ەڕی  و  خ����واردەوە  تووڕەییەكەمم  ب���ووم،  ل���ەدوا  دڵ  ئ��ەوەن��دە 

دانبەخۆداگرییەوە گوتم:
“ببوورە خاتوون. ژمارە تەلەفۆنەكەی خۆتم پێ بدە با من تەلەفۆنت 

بۆ بكەم.”
“ژمارەی خۆم بە كەس نادەم، بۆ بەتۆی بدەم.”

لە  یەكێكە  نەبێ  هەر  بێ.  روقیە  ئ��ەوە  نەكا  گوتم،  لەبەرخۆمەوە 
هاوڕێكانی وی. دیسان بەسەرخۆمدا زاڵ بوومەوە و گوتم:

“زۆر باشە، پەیامەكەت بڵێ.”
“ئەوە بوو بە قسە.”

چیی نەمابوو دەرهەڵبم. چەند چركەیەك بێدەنگییەك زاڵ بوو. پێم 
وابوو ژنە لەگەڵ یەكێك قسە دەكا.

“دەتفەرموو.”
“یەكێك لە هاوڕێیانی من، ئەفسەرێكی شارەوانییە و دەیەوێ زۆر 

خێرا بچیتە لای. پەیامێكی بۆ هێناوی.”
“گوتم، ناونیشانی ئەو ئەفسەرە نازانم. چۆن بزانم كێیە و لە كوێ 

دەتوانم بیدۆزمەوە؟”
وەڵامەكە روون بوو.

“وەرەوە هەر ئەو قاوەخانەیەی ماوەیەك لەوپێش لەوێ چاوت پێی 
كەوت.”

تەلەفۆنەكەی  لە من  بەر  بڕایەوە. ژنە  دووقڕانییەكەم كەوت. قسە 
داخستەوە. فەرزان بوو. بۆ سبەینێ خۆمم گەیاندە پاریس.

پاریس  لە  هەسێڵەكان  سەهۆڵی  هێشتا  ب��وو،   1356 خاكەلێوەی 
ئێرانییە  پەروەندەی  سەعاتێك  چەند  باڵیۆزخانە.  چوومە  نەشكابوو. 
بەناوبانگەكانم دیواودیو كرد. بە رووی ساواكییەكانمدا نەدا كە خەریكم 

لە وەزعی فەرزان دەكۆڵمەوە.
هاموشۆی  گۆشەگیرە.  نەبوو.  پەروەندەكەیدا  لە  گرینگ  هەواڵێكی 
كتێب  و  دادەن��ی��ش��ێ  كافتریایەكدا  ل��ە  ش���ەوان  زۆرب���ەی  ن��اك��ا.  ك��ەس 
دەخوێنێتەوە و دەنووسێ. ئەگەر یەكێك سەری لێ بدا و جگەرەكێش 
بێ و خوڵقی بكا، لێی وەردەگرێ. كافتریایەك لەو شەوانەی زستاندا، تا 
ئەو دەمەی هەوا ساردە رێی دەدا. ژنێكی ئێران كافتریاكەی بە ئیجارە 
گرتووە و خزمی خۆیەتی. كافتریاكە مەكۆی ئێرانییەكانە. سەروسڵاوی 
ئەم  دێتە  شێخۆش  نییە.  ب��رادەری��ان  ب��ەڵام  هەیە،  زۆرب��ەی��ان  لەگەڵ 

كافتریایە. هەمیشە خەڵكێكی بە دەورەوەن قسە دەكەن و پێدەكەنن. بە 
دەنگی بەرز و بەفارسی قسە دەكەن. قسەی قۆڕ و بێتام ناكەن.

پاش نیوەڕۆ تەلەفۆنم بۆ شێخۆ كرد. نەمدۆزییەوە. سەرلەئێوارێ، 
لە نزیك شەقامی دۆپۆند لە پشت جامخانەی كافتریایەك دانیشتم و، 
چاوم بڕییە ئەو شوێنەی فەرزانی لێ دادەنیشێ. سەیری سەعاتەكەمم 
كرد، سەعات حەوت و چارەگ بوو. بە شۆفێرەكەی باڵیۆزخانەم گوت 

لەگەڵم دابنیشێ و هەر دیتم فەرزان هات، ناردمە شوێنی.
“بەو بەڕێزە بڵێ، ئەو كەسەی چاوەڕێی دەكەی، لەم رستورانتەیە.”
سەیرم كرد شۆفێرەكە و فەرزان پێكەوە قسە دەكەن. پێكەوە هاتنە 
لای من و یەكێكیان ئەویتریانی نیشانم دا. هەوڵم دا هێور بم. لەجێی 
خۆم هەستام. بە شۆفێرەكەم گوت بڕوا. تەوقەم لەگەڵ فەرزان كرد و 

داوام لێ كرد لەسەر مێزەكەم دابنیشێ پێكەوە نان بخۆین. گوتی:
“وەرە بچین كارەكەمان راپەڕێنین.”

“چ كارێك؟”
“پەیامێكم بۆ هێناوی، دەبێ پێتی بدەم.”

“لە لایەن كێوە؟”
“جەنابی.. هەڵم مەپێچە. وەڵامی هیچ پرسیارێكت نادەمەوە. من قسە 
لەگەڵ برای روقیە دەكەم نەك كارمەندێكی دەستڕۆیشتووی ئاژانسی 
زانیاری و پاراستنی وڵات و سەرۆكی ساواك لە بەریتانیا و ئەورووپا 
و سەرپەرشتی كاروباری رۆشنبیری و كولتووریی قوتابیان و هەر 

پۆستێكی دیكەی هەتە كەیفی خۆتە.”



276

سەیرم كرد زۆر بە تڕ و منەتە. كە ناوی روقیەی هێنا، دەتگوت هەم 
خاترجەمی لە دەنگیدایە و هەمیش دڵەڕاوكێ.

“ناكرێ لێرە دابنیشین و تۆش پەیامەكەت بگەیەنی؟”
و  دۆپۆنت  شەقامەكەی  گۆشەی  لە  دەرێ.  هاتینە  رستورانت  لە 
مارۆیوس راوەستاین تا تەكسییەك هات. سوار بووین. ناوی شەقامێكی 

هێنا كە لە بیرم نەما و گوتی:
“زەحمەت نەبێ تۆ پارەی تەكسییەكە بدە. ئەگەر پارەشت نییە من 

دەیدەم و دوایی دەبێ بمدەیتەوە.”
“خەمت نەبێ پارەم پێیە.”

نزیكەی سەعات و نیوێك بە رێوە بووین. جار جار دەمەویست ناوی 
شەقامەكە لە مێشكمدا راگرم. ناوی شەقامەكان ئەوەندە نامۆ بوون، كە 
نەمتوانی لە زەینمدا رایانگرم. تەكسییەكە لە جادەیەكی پانوبەریندا كە 

ناوەكەیم نەدۆزییەوە، راوەستا.
ب��ەردەم هۆتێلێكی بەشكۆ داب��ەزی، كە قولەڕەشێك بە  لە  ف��ەرزان 
بە قایش و قرووش و یەخە و  ئاسایی دەركەوانانەوە و،  جلوبەرگی 
خەتی شینی تۆخ تۆخەوە لەبەردەمی راوەستابوو. قولەڕەشەكە رێزی 
گرتین و ئەسانسۆرەكە ئێمەی بردە نهۆمی پێنجەم. فەرزان لە دەرگای 
ژمارە سێزدەی دا. ژنێكی چارشێوبەسەر، كە توند دەموچاوی خۆی 
داپۆشیبوو، ئێمەی لە ژوورەكەوە بردە هۆڵێكی گەورە. ژنە كەڵەگەت 
بوو و دڵنیا بوومەوە كە روقیە نییە. خەیاڵێكی خاو بوو كە پێم وابوایە 
ئەوە روقیەیە لە بن چارشێوەكەیە. هۆڵەكە تاریك بوو و لە گۆشەیەكەوە 

چرایەكی كز تیشكی دەپژاند. دوو مۆبل یەك مەترونیوێك لە یەكتر دوور 
بوون و لەبەردەم چراكە دانرابوون. لە پێشمانەوە تارمایی تەلەفزیۆنێك 
و شتێكی تر كە دوایی دەركەوت ڤیدیۆیە، دەبینرا. هەردووكمان لەسەر 
مۆبلەكان دانیشتین. ژنە چارشێوبەسەرەكە تەلەفزیۆنەكەی داگیرساند. 

فەرزان بێدەنگییەكەی شكاند.
“جەنابی.. دەبێ بەڵێنم بدەیتێ، هەرگیز نەپرسی ئەم هوتێلە ناوی 
چییە و كوێیە و هەوڵیش نەدەی ئەو خانمە خانەخوێیەش بناسیت و 
ئەوەی دەیبینی بە كەسی بڵێی كە چیت دیتووە و چیت بیستووە، نە بە 
نووسین و نە زارەكییش نابێ هیچ راپۆرتێك بدەیەوە ئاژانسی زانیاری 
و پاراستنی وڵات. من و ئێمە، بەڵێنی ساواكییەكمان ناوێ، ئێمە تەنیا 

گفت و بەڵێنی برای روقیەمان قەبووڵە.”
“دەتانەوێ چیم نیشان بدەن و چ بڵێن؟”

“قەول وا بوو تۆ پرسیار نەكەی.”
“جەنابی فەرزان، من تۆ بە پیاوێكی باش دەزانم و بەڵێنت دەدەمێ.”
“زۆر باشە. ئێستا كە بەڵێنت دا، دەبێ شتێكت پێ بڵێم. ئەوەی پێتی 
دەڵێم هەڕەشە نییە و حەقیقەتە. ئەگەر پێچەوانەی ئەوە بجووڵێیتەوە، 
نەك من دەكەومە مەترسییەوە، تۆش لە من زیاتر دەكەویتە مەترسییەوە. 
دڵنیا بە ماڵ و سامان و پۆست و پلەوپایەكەتان، بۆ ئەو كەسانەی ئەم 
دیمەنەت نیشان دەدەن، بایی پووشێكە. ئەوەش بزانە من تەنیا لەبەر 
خاتری روقیە لەم كارەدا بەشدار بووم و هیچ پێوەندییەكم لەگەڵ ئەو 
كەسانە نییە كە ئەم كۆڕەیان پێك هێناوە. هەر بۆ ئاگاداریشت، من لە 

پێناو بیروباوەڕ و ئیماندا خۆم نەداوەتە بەر تیری ساواك.”
لە خۆمم پرسی، ئەی لەبەر چی؟
چیم هەبوو بیڵێم؟ بێدەنگ بووم.

ئەو ژنە چارشێوبەسەرەی تا ئێستا لە پشت سەرمانەوە و لەلای 
چرا كزەكەوە راوەستابوو، هاتە پێشێ. تەلەفزیۆنەكەی هەڵكرد. ئینجا 
دەستێكی بە ڤیدیۆكەدا هێنا و دوگمەیەكی دیكەی لێ دا. چەند وێنەیەكی 
ژوورێك  ئینجا  و،  رەنگییەكە  تەلەفزیۆنە  شاشەی  سەر  هاتنە  رەش 
دەركەوت و لە پڕ قەڵافەتی خوشكەكەم هاتە سەر شاشەكە. خۆی بوو. 
دەویست.  من خۆشم  بچكۆڵانەی  روقیە  ئەو  روقیە  نەك  بوو.  روقیە 
واقم وڕ ما. قەت بیرم لە شتێكی وا نەكردبۆوە. دڵم داخورپا. دەستم 

لەرزی. تەزووەك بە پشتمدا هات...
من كە پێم وابوو سارد و گەرمی رۆژگارم چەشتووە و خاراوم، 
و  سامان  س��ەرەڕای  زانیم  شێوا.  لێ  سەرم  ترسنۆك  منداڵێكی  وەك 
ئابڕوو و دەستڕۆیشتنم بەسەر سەدا ساواكیدا و هەستان و دانیشتن 
لەگەڵ سەرگەورەكان، هەر بەردەستەكەی لای دكتۆر بیژەن و خاتیم. 
لە هەمبەر گەورەیی و دەسەڵاتی ئەو ژنەدا كە ئێستا چاوی تێوەبڕیوم، 
بوومەتە كرمێك. سەروقژی خۆی لە لەچكێكدا هەتا تەختی نێوچاوانی 
داپۆشیبوو و تەنیا بازنەی دەموچاوی دیار بوو. رێك وەك ئەو وێنەیەی 
بە دیوارەكانی شاریانەوە دابوو. بەڵام ئەویان روقیە نەبوو. چاوی تیژ 
و درەوشاوە بوون و كاریان لە بەردیش دەكرد. بەژن و باڵا زراڤەكەی 
لە  دەستی  دەك��رد.  حەیابەخۆتری  كەمەرباریكدا  و  درێژ  كراسێكی  لە 

بۆ  خۆی  بڵێی  وەك  پێش  هێنابووە  سینگی  هەڵپێكابوو.  لێك  پشتەوە 
زۆرانبازی یان چەلەحانێیەك ئامادە كردووە، دەتگوت دەیەوێ دەوری 
گوردئافەرید8 بگێڕێ. روخسارێكی گرژی هەبوو نەك بڵێی خۆ دەنوێنێ.

یەكەم قسەی لە زاری دەرهات “براكەم” بوو.
“براكەم، چەندەم پێخۆش بوو پێكەوە قسەمان كردبایە. بەداخەوە 
هاوڕێكانم پێیان باش نەبوو چاوم بە چاوت بكەوێ. تەنیا رێگەیان دا 
گوناحت  بكەم.  مەرگەساتە رزگارت  لەو  و  بدەم  یارمەتیت  خوشكانە 
زۆرە، گوناحی وا نەكرێ لێی خۆش بی. خوا لێت نابوورێ. بەڵام خوا 

رەحیمە. هێشتا رێگەیەك هەیە بۆ داوای لێبوردن...”
نەمتوانی هەرچی دەیڵێ پاتەی بكەمەوە. دەمویست خاڵە گرینگەكانی 
یاداشت بكەم. فەرزان كە لە تەنیشتمەوە دانیشتبوو، نەیهێشت. هەوڵمدا 
لە زەینمدا خەزنیان بكەم. دەكرا سەعات و نیوێك لۆمە و سەركۆنەی 

ئەو بە زەینم بسپێرم؟ ئەوەی لە بیرم ماوە ئەوە دەگێڕمەوە:
“گفتوگۆمان پێكەوە نییە. من قسە دەكەم و تۆیش دەبیسی. ئەگەر 
كار كەوتە دادگا، گوێمان لە هەموو قسەكانت دەبێ. خوا ئەو رۆژە بە 
نەسیبی من و تۆ نەكا. من نایەمە ئەو دادگایەی تۆ مەحكووم دەكات. 
هەر قسەیەكی لەم ژوورەدا بیكەیت تۆمار دەكرێ و لەوانەیە رۆژێك 

بەسەرتیدا بدەنەوە. كەوابوو من قسە دەكەم و تۆیش بیسەریت.”

• 8- گوردئافەرید: ژنێكی سنوورپارێز لە شانامەی فێردەوسیدا، كە پێش 	
بە زۆراب و سوپاكەی دەگرێ و شەڕێكی ئازایانە لەگەڵ زۆراب دەكا و دواجار 

كە زۆراب لە عەرزی دەدا و خودەكەی بەردەبێتەوە، جا دەزانێ ئەو پاڵەوانە ژنە، 
ئیتر نایكوژێ. )و.ك(



280

بەردەوام دەهاتەوە سەر ئەوەی كە دەست لەو ئیشە شەیتانییەت 
هەڵگرە.. ئەوە سەروبنی قسەی بوو.

“داوای لێبوردن بكە. لەگەڵ ئێمە بە. دەبێ سزای خراپەكانت ببینی. 
تا زووتر بێ باشتر...”

ئەوە روقەیە نەبوو كە تەوس و توانجی لێ دەدام و ئەمری دەكرد. 
دەتگوت كەسێكی دیكە ئەم قسانە دەخاتە زاری خوشكەكەمەوە.

چەندیان بوختان بۆ هەڵبەستم؟
“دەیان كوڕ و كچ و پیاوماقووڵ و پیرەپیاوی موسوڵمان لەبەردەستی 
ئەشكەنجەكانتان  لەبەر  خۆیان  كەس  كراون. سەدان  ئەشكەنجە  تۆدا 

رانەگرت و مردن.”
دەمویست هاوار بكەم “درۆیە. من كەسم ئەشكەنجە نەداوە.”

فەرزان ئاماژەی كرد بێدەنگ بم. “گوێ بدەیە بزانە دەڵێ چی.”
لە  سامانەكەم  و  پ��ووڵ  دەدای���ەوە.  بەچاومدا  دەوڵەمەندییەكەمی 

بانكەكاندا.
“چەند جارانم ئاماژە پێدای كە ئاگام لێتە. گوێت نەدامێ. بنەماڵەكەتت 
چارەڕەش كرد. منداڵەكانت ئاوارە بوون. دایكمان عومرێك لە ترس و 
دڵەڕاوكێ و خەم و خەفەتدا ژیا. تۆ قاتڵی ئەوی. بۆچی خانووەكەیت لە 

سەر رێی كەڵانتەر كاول كرد؟ بۆچی دەربەدەرت كرد؟”
“ئینجا دیسان ئامۆژگاری و هەڕەشە، كە لە كەری شەیتان وەرە 
خوارێ و قسەی ئاوا. وەرەوە سەر رێی راست. هێشتا درەنگ نەبووە 

و هاوكاریمان بكە.”

“چیی بەدبەختی و ئاوارەیی و دەربەدەریی منە، خەتای تۆیە. ئەوە 
ئێستا دەرفەتت دەدەمێ پەشیمان ببیتەوە.”

ئاگاداری هەموو خراپەكارییەكانمە. دەزانێ لە دادگای مجاهدین و 
فیداییەكان و مەلاكاندا چ دەورێكم گێڕاوە. دەزانێ چۆن لە ئەورووپا 
لاوانم لە خوێندن گێڕاوە. پاسپۆرتەكانیانم راگرت و بە پارە چەواشەم 
تاوانەكانی شا و دەرب��ار و  ب��اش دەزان��ێ چ��ۆن جەنایەت و  ك��ردن. 
تاڵانی زەوی و زاری رەعیەتەكانم لە مازەندەران و گیلان و نیاوەران 

دیزەبەدەرخۆنە كرد.
كاتی  لە  سەلەشكر  كە  نەتدی  خۆت  بەچاوی  و  نازانی  تۆ  باشە 
ئەتككردنی كچە پاكیزەكاندا خۆی رادەوەستا و ئەو كارە قێزەونانە لە 

بەردەمی ئەو ئاسایی و رێگەپێدراو بوون؟”
دەیگوت ئاگاداری كەینەوبەینی نێوان من و دەسەڵاتدارانی وڵاتیشە.
“ئەو ژنە بیستوپێنج ساڵانەت لەبیرە لە زیندان رای كرد؟ چەندیان 
ئەشكەنجە دا، سووكایەتیان پێ كرد. براكەیان كوشت و ئاخرییەكەی 
كە جەلادەكان باشاریان نەكرد، تۆ چوویە لای كە ئامۆژگاریی بكەی. 

مەبەستت ئەوە بوو خۆی بەدەستەوە بدا.”
كوشتنی گەنجێكیان دەخستە ئەستۆی من، كە جەلادەكان كوشتیان 

و وایان بڵاو كردەوە كە لە كاتی راكردندا كوژراوە.
“باشە ئەو سەید موحسینە مجاهیدەتان بۆچی كوشت؟”

درۆی شاخداریان دەرخوارد دابوو و ئەویش بەبێ ئەوەی بزانێ، 
بڕوای كردبوو و پاتەی دەكردنەوە.

ئیجازەی  بەبێ  وەزیرەكەی  و  شا  كە  دەتانزانی  باش  “هەمووتان 
ئەمریكییەكان ناتوانن ئاویش بخۆنەوە و ناویشیان ناوە ناسیۆنالیزمی 
باش. نەیاندەزانی ئەوە ملیۆنان دۆلاری بەرهەمی رەنجی ئەو خەڵكە 
لە ئەمریكا و ئەفریكا بۆ بانگەشەكردن بۆ شا بەفیڕۆ دەچێ. ئاخر لە 

ئەفریكا گەڕەكتان بۆچی و بۆ كێ دروست دەكرد؟”
هەر  پ��اڵ،  دەدام���ە  وای  شتی  گوتم.  پێی  دەره���ات  زاری  لە  چیی 
رۆحیشم ئاگای لێیان نەبوو. باشە كوژرانی كوڕی مەلاكەی لە ئێراق 

بۆ دەخستە ئەستۆی من؟
چارەگی كۆتایی، سزاكانمی باس كرد. دەست لەو كارەم هەڵگرم. 
بیخەمە  و  بینووسمەوە  ك��ردووە  ئەزموونم  ساڵەدا   17 لەو  ئ��ەوەی 
بچمە  نەمێنمەوە.  ئەمریكا  و  ئەورووپا  لە  كۆنفدراسیۆن.  بەردستی 
یەكێك لە وڵاتانی باشوور یان هیندوستان. ئەم وڵاتە هەر لە كۆنەوە 
پێشكەشی  خۆم  سامانەكەی  هەموو  راكردووەكانە.  ئێرانییە  پەناگەی 

موستەحەقەكان بكەم. تا زووە سەدهەزار پاوند بدەمە “جانباختگان”.
“سامانەكەشت لە ئێران، خۆمان دەستی بەسەردا دەگرین.”

دەتوانم  بنێم  گیرفانم  لە  ملیۆنەرم و هەر دەست  وابوو من  پێیان 
هیندستان  لە  یان  باشوور  ئەمریكای  لە  بدەمێ.  پاوندیان  سەدهەزار 

“جانباختگان” ژیانی من دابین دەكەن.
“بەو مەرجەی بەگوێ بم و خزمەتكاری خەڵكی موسوڵمان.”

دوایین رستەكانم باش لە بیر ماون:
و  دەویستی  دەوێ��ی. خۆشم  برامی. خۆشم  تۆش  و  روقیەم  “من 

ئەم پەیامەشم بە خوشك و برایەتی بۆ هێناوی. بەڵام تۆ دوژمنایەتیت 
لەگەڵ ئێران و ئیسلام هەیە. ئەگەر بە قسەمان نەكەی، دەبێ سزاكەی 
دنیایەدا  لەم  هەر  بسووتێی.  دەبێ  دۆزەخ��دا  ئاگری  لە  وەرگرییەوە. 
زەجرت دەدەن و ئیتر من هیچم لە دەست نایە، ئەوەی پێویست بوو 

پێتی بڵێم ئەوە گوتم...”
تەلەفزیۆنەكە كوژاوە. بە عەرزەكەوە رەق ببووم. لاقم تەزی بوون. 
نەمدەتوانی باسك و پیلم بجووڵێنم. ژوورەكە هێشتا تاریك بوو. ژنە 
ئەو  نێو  خستییەوە  دەرهێنا.  ڤیدیۆكەی  شریتی  چارشێوبەسەرەكە 

توورەكە چەرمینەی بەدەستییەوە بوو و چووە دەرێ.
فەرزان هەستا و چراكانی هەڵكرد. من سەرم داخستبوو. نەمدەزانی 

چ بكەم.
تەنیا شتێك لە مێشكمدا دەهات و دەچوو. لەگەڵ كێ تێكەوتووم؟ 
ب��ووە؟  خوشكم  سەردەمانێك  كە  دەم��ارگ��رژ  ن��ەزان��ی  ژنێكی  لەگەڵ 
دوژمنی  بگرە  دەك��ا،  سامانەكەم  و  ماڵ  داوای  هەر  نەك  ئەویش  كە 

گیانیشمە؟”
ژوورەكەی  دەرگای  بەرەو  و  هەڵیساندم  گرت.  پیلمی  بن  فەرزان 
بردم. چراكەی كوژاندەوە و دەرگاكەی پێوە دا. هیچ قسەیەكمان نەكرد. 

چووینە ئەسانسۆرەكەوە و لە هوتێلەكە هاتینە دەرێ.
مسافیر  چاوەڕێی  تەكسییەك  چەند  هوتێلەكەدا  هەیوانی  لەبەردەم 

بوون. فەرزان پرسیی:
“دەتەوێ بتگەیەنمە كوێ؟ ئەی دەتەوێ بەتەنێ بڕۆی؟ ئەگەر وابێ 

ماڵاواییت لێ دەكەم.”
سەیرێكیم كرد، نیگایەكی پڕ لە پاڕانەوە و تكا، كە یانی لەو وەزعەدا 

دەتەوێ بەجێم بێڵی؟
دیتم زۆر مات و ناڕەحەتە. غیرەتم هاتە بەر و پرسیم:

“جەنابی فەرزان، با بچینەوە كافتریاكەی شەقامی دوپۆنت و نانی 
ئێوارە پێكەوە بخۆین. هەر وای دانێ كە من هێشتا برای روقیەم.”

چیی نەمابوو فرمێسكم بێنە خوار. دانم بە جەرگی خۆمدا گرت و 
نەمهێشت هەست و سۆز بەسەرمدا زاڵ بێ. دیار بوو بەزەیی پێمدا 

هات.
لە  دەمەوئێوارە.  كافتریاكەی  و چووینەوە  بووین  تەكسی  سواری 

گۆشەیەك دانیشتین. داوای خواردنمان كرد. پرسیم:
“حەزت لێیە پێكێك شەراب پێكەوە هەڵدەین؟”

فەرزان سەری داخست. بێدەنگ بووین. یانی هیچ قسەیەكمان نەبوو 
پێكەوە بیكەین؟ خەیاڵێكم لە زەینی گەڕا. وەختانێكم وەبیر هاتەوە كە 
تازە  و  دەژیاین  پێكەوە  كەڵانتەر  شەقامی  لە  دایكم  و  روقیە  لەگەڵ 
ئەم  لەگەڵ  روقیە  و  بووم  بێكار  و  هاتبوومەوە  لەنگەی  لە سەفەری 
دەكرد.  كاری  فرۆشگا  لە  دانیشتووە  تەنیشتمەوە  لە  ئێستا  كابرایەی 
دایكم دەیگوت، ئەو كابرایە روقیەی دەوێ، بەڵام كچەتیوە خۆی مل 
نادا.. پاش مێردكردنەكەی یان دووگیانبوونی روقیە بوو.. لەپڕ نەخش 
و وێنەكان رەوینەوە.. خزمەتكارەكە مینایەكی نیوەی هێنا و شەرابی 
لە پیاڵەكانمان كرد و من پێكی خۆم هەڵێنا و چاوم لە چاوی فەرزان 

بڕی، بە پاڕانەوە و تكاوە. ئەو تكا و داوایە چەند چركەیەكی خایاند. 
ئەویش پیاڵەكەی خۆی بەرز كردەوە و من گوێم لە زرینگەی دوو جام 
و دەنگی هاوڕێكەم بوو كە دەیگوت: “بە خۆشیی روقیە.” و لە پڕ لە 

خەوێكی قووڵی پڕ لە خەونی شیرین بەخەبەر هاتم.
“چ بكەم جەنابی فەرزان؟”

“هەر كەسە و خۆی قیبلەی ماڵی خۆی دەزانێ.”
“من دەستم لە كوشتنی كەسدا نەبووە.”

“من قازیی تۆ نیم. قازی تۆ ئەو كەسانەن كە لە شاشەكەدا یەكێكیانت 
دی. دەبێ وەڵامی ئەوان بدەیتەوە.”
“من كەسم ئەشكەنجە نەداوە.”

“بەڵام كە ئەوانی دیكە لەبەرچاوت بێتاوانەكانیان ئەشكەنجە دەدا، 
هیچ هەوڵت نەدا پێشیان بگری.”

“ئەتۆش خەریكە شیعرەكانی ئەوان دەخوێنیتەوە. ئەی نەتگوت تۆ 
هاوڕێی ئەوان نی؟”

“بەڵام وەختێك غیرەت و ئازایەتیی ئەوانم دیت، ئیتر چۆن بتوانم 
بێلایەن بم؟”

“ئەی هیچ بارودۆخی من لەبەرچاو دەگرن؟”
“ئیتر.”

“ئیتر چی؟”
پتر  بە رۆژ  “پ��ارە و دەسەڵاتت پێ شیرین و خۆش بوو و رۆژ 

رۆچووی.”

“ژیان لە شەقامی كەڵانتەر ئەستەم بوو و حەزم لێ بوو لە هەوایەكی 
ئازاددا بفڕم.”

“جا ئەلێرەوە دەست پێ دەكا.”
“چ لێرەوە دەست پێ دەكا؟”

“هەرچی بەسەرت هاتووە و دێ.”
“تۆ دەڵێی قازیی من نی و خەریكیشی دادگاییم دەكەی.”

“تۆ خۆت خەریكی خۆت دادگایی دەكەی. ئەی نەتگوت حەزت لێ 
بوو لە كەشێكی ئازاددا بفڕێیت؟”

“ئەگەر بەختیار هاتبایەتە سەر كار، تۆ بۆ دژبەرەكانی لە ئێمەمانان 
باشتر دەبووی؟”

“لەوانەیە؟”
“تۆش هەر ئەو رێیەت دەگرتە بەر، كە من گرتم؟”

“نازانم، ئەگەر غیرەتم بوایە لە نیوەی رێ دەگەڕامەوە.”
من  لە  رووداوەك���ان  ب��ەڵام  بگەڕێمەوە،  دا  هەوڵم  ب���ەردەوام  “من 
بەهێزتر بوون. بەڵام بە دەستی من، كەس خوێنی لە لووتی نەهاتووە.”
روومەتی  لە  شەپڵاخەیەكی  ژیانیدا  لە  دەڵێ  هەر  “سەلەشكەریش 

كەس نەداوە.”
“من بە هاوشان و هاوكاری سەرلەشكر دەزانی؟”

“نەمویست پێكتان بگرم. بەڵام هەتا دكتۆر بیژەن و جیهانگیر و ئازمایش 
و دكتۆر فەرید و خاتی هەبن، چ پێویست دەكا سەرلەشكر دەستی خوێناوی 

بێ؟ ئێوەش بەشێك لە كارەكانی ئەوتان لە ئەستۆ بووە.”

قسەی هەق ئاو رادەگرێ. چەند ساتێك قسەمان نەما.
لە  بیدەم،  هەمە  ئ��ەوەی  ئەگەر  نەبووە.  پاوندم  ه��ەزار  “قەت سەد 

تاوانەكانم خۆش دەبن؟”
“جا خۆ من قازیی تۆ نیم. ئەگەر من بایەم دەمگوت نا. جگە لەوە، تۆ 
هەركات حەزت لێ بێ دەتوانی ئەو بڕەپارەیە لە سندووقەكە دەربێنی 

و بیدەیە خاوەنەكانی خۆی.”
“چیتان لە گیانی من دەوێ.”

“ من هیچ شتێكم ناوێ، جگە لەوەی ئەم رووداوەی ئەمڕۆ لەبیر 
بكە. لە خوشكەكەت بپرسە چیی لێت دەوێ.”

“ئەو شریتەم دەدەنێ؟”
“شریتەكە بە من نییە. ئێستا بە دڵنیاییەوە سووتاندوویانە بۆ ئەوەی 

نەكەوێتە دەست كەس.”
“تۆ خۆت روقیەت دیتووە؟”

“قەول بوو لەو بوارەوە پرسیارم لێ نەكەی.”
“ئەی خوشكەكەمت خۆش دەوێ؟”

“مەپرسە.”
“وەڵامەكەم وەرگرتەوە. من چەندەم لە توانادایە، چەكێكتان دەدەمێ، 
بەو مەرجەی روقیە ببینم. ئەگەر هاوڕێكانی دەسەڵاتی ئەوەیان هەیە 
بتوانن لە بنج و بناوانی كاروبارەی من بگەن، كەوابوو نابێ رێكخستنی 

دیداری من و خوشكەكەم بۆ ئەوان كارێكی ئەستەم بێ.”
“برا.. تۆ هێشتا ساواكیی. متمانەیان پێت نییە.”

“راست دەكەی.”
و  جووڵە  بەسەر  چاوی  ورد  ورد  ف��ەرزان  دانیشتم.  ئارام  تاوێك 

هەڵسوكەوتی منەوە بوو. ئینجا پێم گوت:
“زانیارییەكانی تۆ...”

قسەكەی پێ بڕیم:
“من هیچ زانیارییەكم لە كاروباری تۆ نییە.”

وەڵامم داوە: “مەبەستم زانیاری لەسەر هاوكارانی روقیەیە. ئەوەی 
ئەوان دەیخەنە ئەستۆی من، لەگەڵ راستی یەك ناگرنەوە.”

“دڵنیای؟”
“دڵنیام.”

“ئەو چیرۆكەم دێتەوە بیر كە یەكێك لە برادەرەكانم بۆی گێڕاویتەوە 
ــ قوتابییەك بوو بەناوی مەرزییە...”

“من ئەوم رزگار كرد.”
“ئەوەم نەدەزانی. بەڵام چەند ساواكییەك بە دادۆشینی بنەماڵەكەی 
و بە بەرتیلێكی زۆر ئازادیان كرد. كچە قوتابییەكە تۆمەتێكی قورسی 
خرابووە ئەستۆی. بە دڵنیاییەوە لە هەر كام لە جەللادەكان بپرسیت كە 
ئاخۆ تۆ ئەوت كوشتووە، سوور هەڵدەگەڕێ و دەنەڕێنێ و ئەو قسەیە 

بە تۆمەتێكی بێ بنەما دادەنێ. لەوانەیە...”
قسەم پێ نەبڕی. دڵنیا بووم كە شێخۆ ئەو رووداوەی بەو جۆرە 
گێڕاوەتەوە كە بە سوودی خۆی بووە. لێی گەڕام هەمووی بگێڕێتەوە. 
ئەوەی  بەبێ  ئەوان  بەڵام  بێ.  هەقیان  ساواكییانە  ئەو  “لەوانەیەو 

بیانەوێ و بزانن ئەو قوتابییەیان بەدەست چوو. رزگاربوونی ئەو كچە 
لە سۆنگەی سەرمایەی باوكییەوە چاوقایمتری كرد و جارێكی دیكەش 
هاتەوە مەیدانی خەبات و بەردەوام لەوە دڵنیا بوو كە بە سامانەكەی 
باوكی دەتوانێ رزگار ببێتەوە، نەیدەزانی ئەو جەستە لەڕ و لاوازەی 
ئەو، بەرگەی ئەو بارە قورسەی نەدەگرت كە خستبوویانە ئەستۆی و 
یەكێكی  بەشكم  گەڕا  دنیا  باوكی هەموو  ناگرێ. جاری دووەم  خۆی 
دەست بكەوێ كچەكەی بۆ رزگار بكا. بەڵام دەم لەپووش ما. كچە لە 
زیندان و لە بن ئەشكەنجەدا مرد. مەسەلە ئەوەیە: كێ بكوژی مەرزیە 
بوو. ئەوەی یەكەم جار لە زیندان رزگاری كرد، لە حاڵێكدا لەوانەبوو 
زۆر نەبا رزگار بێ، چونكە هیچ بەڵگەیەكی لەسەر نەبوو، یان باوكی 
دەزگاكە  یان  دەكاتەوە،  گرێكوێرەیەك  هەموو  بەرتیل  وابوو  پێی  كە 

شەیتانییەكەی ئێوە...”
“جەنابی فەرزان خەریكی لە بنی كوولەكەی دەدەی. ئەو هەمووە 

شێروڕێوییەی بۆ چییە؟ ئەگەر وا بوایە وا دەبوو.”
“مەسەلەی مەرگ و ژیانە. باسی لەناوچوونی میللەتێك و كاولبوونی 
بینایەك  ناخەوە  لە  مۆرانە  وەك  كە  كوولەكانەن  ئەو  هەر  وڵاتێكە. 
كارەساتەكە  نازانێ  كەس  دانەڕمێ  تەلارەكە  هەموو  هەتا  و  دەخۆن 

چەند قووڵە و دواییش هیچ كەس تاوانەكە ناگرێتە ئەستۆی خۆی.”
“من لەو بەڵگاندنانە تێناگەم.”

“بە داخەوە تۆ و هاودەستەكانت قەت ئەهلی بەڵگاندن نەبوون.”
چیم گوتبایە؟ كابرایەكی خوێندەوار و ئەهلی كتێب بوو ـ دنیایەك 

ئەزموونی هەبوو. بەو حاڵەشەوە هیچی بە گوێیدا نەدەچوو، قەمچیی 
گەمەی  چ��ەن��دەی  چ��ارەن��ووس  ن��ەی��دەزان��ی  و  نەچەشتبوو  واقعیەتی 
جۆراوجۆر و رەنگاوڕەنگ لەبن سەریدایە، كە سیحر لە بنیادەم دەكا. 
خۆی دوورەپەرێز ببوو و قانع بوو و بە كاری تاقەتبڕ ژیانی خۆی 
دابین دەكرد و پارەی ئەوەی نەبوو جگەرەیەكی پێ بكڕێ و ژوورەكەی 

گەرم دابێنێ.
دەرەقەتی ئەو نەدەهاتم. جارێكی دیكە دەستم بە دیواری ئەو بیرەوە 
گرتەوە كە تێی كەوتبووم و خەریك بوو رۆدەچووم. بەشكم پاش ئەو 

تەنگانەیە فەرعانەیەك هەبێ.
“جەنابی فەرزان، جوابی پرسیارەكەت نەدامەوە.”

بۆ  ئەگەر  نیم.  ك��ارە  هیچ  من   . نەپرسی  هیچ  تۆ  ب��وو  وا  “ق��ەول 
ئەم كارەش كە مەترسیی بۆخۆم هەیە بەشدار بووم، لەبەر ئەوەندە 
خۆشەویستییەی روقیەیە كە لە دڵمدا چاندوویەتی. ئەو داوای كردبوو 
من ببمە نێوبژیوانی گەیاندنی ئەو پەیامەی كە هەر نەمدەزانی چییە. من 
قەت روخساری ئەو ژنەم نەدیتبوو كە ئێمەی بردە ژووری هوتێلەكە و 
قەتیش نایبینمەوە. ئیتر خەریكە درەنگ دەبێ. من دەبێ بچمەوە ماڵەكەی 
خۆم. ئاوارەیەكی دیكەم داڵدە داوە و بە هەردووكمان كلیلێكمان پێیە.” 

خەریك بوو هەڵدەستا.
رای  نەبێ  هەر  بدەیەوە،  من  پرسیارەكەی  وەڵامی  ناتەوێ  ئەگەر 

خۆتم پێ بڵێ.”
“پرسیارەكەت چ بوو؟”

“ئەگەر ئەو چەكە بدەم، دەتوانم چاوم بە روقیە بكەوێ؟”
ئەو  كە  ئەوەیە  من  ئەزموونی  ناناسم.  بڕیاردەرەكە  بڵێم؟  چ  “من 
)جانباختگان(،  گیانلەسەردەستانە  واتەی  خۆیان  یان  لەخۆبوردووانە 

سەر بۆ هیچ شەرت و مەرجێك دانانوێنن.”
“ئەی چ بكەم؟”

روقیە  وابوو  پێم  ئ��ەودەم  كرد.  من  لە  پرسیارەت  ئەم  “رۆژێكیان 
و  بووم  تۆ  دەستەوداوێنی  رزگاركردنی  بۆ  مەترسییەوە.  كەوتووەتە 
گوتم بچۆوە ئێران و تۆیش چوویەوە و قیت و قنج و بە شانوشكۆیەكی 
لەگەڵ  قسەی  خوشكەكەت  ئ��ەوە  ئێستا  ب��ەڵام  گەڕایتەوە.  زی��ات��رەوە 
كردووی و لە مەترسیدا نییە. تۆی لە مەترسیدای، ئیتر خۆت باشتر 

دەزانی.”
هەستا و تەوقەی كرد و رۆیشت.

تۆزێك شەراب لە میناكەدا مابۆوە، تێم كرد و چاوم بڕییە رەنگە 
ئاڵەكەی ـ كە لە ناكاو شۆفێرەكەی باڵیۆزخانە لە بەردەمم قوت بۆوە.

“ئەوە بۆ لێرەی؟”
“لە ئێوارێوە لێت دەگەڕێم. كە ئیتر هیوا بڕاو بووم، هاتمەوە ئەم 
كافتریایە كە پێكەوە هاتبووین. بەو هیوایەی ئەو برادەرە بدۆزمەوە. بە 

رێكەوت لێرە تووشی تۆ بووم.”
“چ باسە؟”

“لە بەیانییەوە بە تەلەفۆن لە لەندەنەوە بانگت دەكەن.”
شڵەژاو لە جێی خۆم هەستام. حیسابی خزمەتكاری رستورانتەكەم دا 

و سواری ترۆمبێلەكەی باڵیۆزخانە بووم. یەكەوڕێ چوومە باڵیۆزخانە 
هێڵی سەرۆكی  سەر  خستیانە  دەسبەجێ  كرد.  تاران  بۆ  تەلەفۆنم  و 
ئاژانس. لە ماڵەكەی خۆی بوو. لە پێشدا گوێم لە دەنگی هاوسەركەی 

بوو و دوایی خۆی هاتە سەر خەت.
ئەمری  پێی  بە  ــ  بكەم  تۆ  لە  پیرۆزبایی  خ��ۆم  پێش  “دەمویست 
خاوەنشكۆ، تۆ لەمڕۆوە جێگری منی، پیرۆزباییت پێ دەڵێم. تا زووە 
وەرەوە و كاروبارەكەت رێك بخە. هەر ئەمڕۆ فەرمانەكەیان بە تلێگراف 
پێ راگەیاندم كە تۆ كراویتە جێگری من ـ لە وەزارەتی دەرەوەشڕا بە 
باڵیۆزی مەزنیان راگەیاندووە، ئەركی نوێنەرایەتیی رۆشنبیری لەسەر 

شانی جەنابت لابەرێت.
كاروباری  رێكخستنی  لە  ئاهاریی  كاركردنی  شێوەی  شاهەنشا 
كتێبخانەی پاشایەتی زۆر بە دڵە و وەختێك جەنابیان ئاگادار كرانەوە 
ژێ��ر چاوەدێریی  ل��ە  و  دەس���پ���ەروەردەی جەنابتە  ب���رادەرە  ئ��ەم  ك��ە 
كە  فەرموو  ئەمریان  و  ب��ەردڵ  كەوتە  تۆی  دەرس��ی خوێندووە،  تۆدا 

بەرپرسیارەتییەكی گەورەترت بخرێتە ئەستۆ...”
ماوەیەك تەلەفۆنەكەم هەر دانەنا.

سەعاتێك پتر دانیشتم و بیرم كردەوە. نەمدەتوانی دەستم لە سەر 
تەلەفۆنەكە هەڵگرم، نەكا لێ بدا و دیسان ئەمر و فەرمانەكانی روقیەم 

گوێ لێ بێ.
و  بادە  جامی  دەستێك  دەكا.  بنیادەم  بە  گەمەیەك  چ  چارەنووس 

دەستێك زولفی یار.

لە  داناوم.  بۆیان  روقیە  هاوڕێیانی  كارەساتبارەی  ژیانە  لەو  ئەی 
كاولاشێكی ئەمریكای لاتین لە كووبا و یان بەنارەس هەڵكورمێی و ببیتە 
بەرماوخۆری كەسانێك، كە هیچ كەس نازانێ لە كام گۆڕەوە سەریان 
دەرهێناوە. هەر دەزانن كچی ساویلكە و خاو و خلیسك بخەڵەتێنن و 
بە دەردی خۆیان لە كڵ بیانهێننە دەرێ و لە خەڵكیان بەربدەن. ئاوها 
دەیانەوێ  ئەوانە  ئازایەتییە.  لەو  ئەی  بن.  چارەنووسساز  دەیانەوێ 
لەو  ئەی  بڕووخێنن.  ئێران  دووهەزاروپێنجسەدساڵەی  پادشایەتیی 
درۆیانەی بۆ بنیادەمی هەڵدەبەستن. ئەم هەواڵە راست و درۆیانەیان 
كردبێتە  دزەیان  نەكا  دەكەوێ.  وەشك  بنیادەم  هەڵبەستووە؟  لەكوێ 
نێو دەزگاكەی خۆیشمانەوە. وەك چۆن من لەگەڵ شێخۆ و فەرزان و 
خوشكەكەم پێوەندیم هەیە. لەوانەشە حاجی عەلی ساوجی و تیمسار 
لەگەڵ  كەینەوبەینەیەكیان  ئاژانسیش  سەرۆكی  تەنانەت  و  سەلەشكر 
بەو هەرچیوپەرچیانە  نهێنییە زۆر شاراوەكان  ئەو دۆڕاوانە هەبێ و 

بڵێن.
روقیە جۆرێك قسەی دەكرد وەك بڵێی لە خوایش بێمنەتە. باسی 
سزا و عەزابی بەژانی دەكرد. وەك بڵێی سەرەداوێكیان دەست كەوتووە 

و دەسەڵاتیان گرتووەتە دەست.
دەس��ەڵات  و  بڕووخێ  پاشایەتی  حكوومەتی  دەیبڕێ  ئەقڵ  چما 

بكەوێتە دەست كەسانێك، كە كەس نازانێ گوجوولەی چ سەیەكن؟
باشە بێت و تاڵەموویەك لەسەری شا كەم بێتەوە چ زیانێك بەمن 
دەگا؟ بەو چەند قەرەپووڵەی پاشەكەوتم كردووە، دەتوانم لە سكۆتڵەند 

بنارەس؟ پووڵی خۆم  و میامی و كالیفۆرنیایش بژیم، دەی بۆ بچمە 
بدەمە كێ كە دوایی گاڵتەم پێ بكا و هەڕوگیڤم بەسەردا لێ بدا؟”

دەك��ەوت،  سینگم  بەر  زەبرێكی  هەر  دەك��رد.  دڵکرمۆڵی  دڕدۆنگی 
چۆلەكەیەكی  نەقدە.  كە  بەولایەدایە  قورساییەكەی  دەك��رد  هەستم 
گیرفان، سەدی سەر چڵووكانی بەقوربان بێ. دەیگوت چی؟ ئێوە پیاوی 

بەڵگاندن نین. ئەی چەند جوانی لێ دەزانم.
قسەی قۆڕی دەكرد، تۆ دوژمنایەتیت لەگەڵ ئێران و ئیسلام هەیە. 
بە پێچەوانەوە من خزمەتی ئیسلامم كردووە. هەموو ئەوانەی زیانیان 
لە من دیتووە، كافر بوون. ئەو رۆژەی مامۆستاكانم لە بەندەكەی زانكۆ 

ئازاد كرد، خزمەتم بە ئیسلام و دین نەكرد؟
ئەگەر  كە  دەم��اوەن��دی،  و  عەلی  خان  و  ئاهاری  پەروەردەكردنی 
فریایان نەكەوتبایەم، دەبوونە كۆمۆنیست، ئەی ئەوە خزمەت بە ئیسلام 
نەبوو؟ سیخوڕی لە حیزبدا كە هەر هەموویان زوڕنایان بۆ رووسەكان 
لێ دەدا خزمەت بە ئیسلام نەبوو؟ ئەی سزادانی تەیمووری بەختیار 
لە سەر فەرمانی خاوەنشكۆ كە دەیەویست حكوومەتی خوونكاری لە 
ئێراندا دامەزرێنێتەوە، چ بوو؟ تاوانی من چ بوو، كە كێرلەسەردەستەكانی 
ئەوكات  زیندانی؟  ژنانی  زگ  بچنە  دەیانەویست  سەرلەشكر  تیمسار 

كوژرانی كوڕەكەی مەلاشیان دەخستە ئەستۆی من.
نەقڵیان زۆرە. جا چەندیش چاوەڕوانی؟!

ئ����ەوەی ل���ەو 17 س���اڵ���ەدا دی��ت��ووم��ە، ب��ێ��ت و ب��ی��ن��ووس��م��ەوە تا 
بە  ئەوە  نا،  بكەنەوە؟  بڵاوی  رۆژنامەكانیاندا  لە  كۆنفدراسیۆنییەكان 

من ناكرێ. ژنەتیوە لە زینداندا چ شیعرێكیشی دەخوێندەوە: بڕۆ داوت 
بنێوە بۆ یەكی تر....

جێگرییەكەی  دەچ��وون.  و  دەهاتن  شەپۆل  شەپۆل  خەیاڵ  و  فكر 
سەرۆكی ئاژانسم لەگەڵ گۆشەنشینی لە كووبا و بنارەس پێك دەگرت 
چ��اوەڕوان��ی  چاولەدەست،  رۆژێ  هەموو  دەك��رد.  سەنگوسووكم  و 
لە  چێژوەرگرتن  و  لەلایەك  وەسواڵكەوتن  و  بەشەخواردن  تۆزقاڵێك 
دەسەڵات،  بە سواری  چوارناڵەتاودان  و  چێژوەرگرتن  و  نیعمەتەكان 
نە  نێوەند،  رێگەی  بوون.  من  چارەنووسی  دژیەكی  جەمسەری  دوو 
لەمەوە دیار بوو نە لەویشەوە. لە هەموو شتێك باشتر ئەوە بوو كە 
هەر لەو لەندەنە بمابایەمەو و ئەگەر خوا بەو رۆژە نەكا و زمانم لاڵ 
بێ كۆڵەكەكانی پادشایەتی تۆزێك لەرزۆك بووینانە، هەر لێرە بەڕەی 

خۆمم لە ئاو دەردەكێشا و ملم لە ژیانی خۆم دەنا. 
 سەعاتێك زیاتر دەستم بە تەلەفۆنەكەوە و لە تاریكایی سامناك و 
خولیا شیرینەكاندا دەتلامەوە و نە رێی چوونەپێش و نە رێی گەڕانەوەم 

هەبوو.
چوومە  و  ب���ووم  تەكسی  س���واری  ش���ەوە  ب��ەو  ه��ەر  و  هەستام 
قاوەیەكم خواردەوە  و  دانیشتم  لە رستورانتەكە  ئێڤرلی.  فڕۆكەخاەی 
و ویسكیم داوا كرد و تا كەڕەی بەیانی كە فڕۆكە بەرەو لەندەن فڕی.

و  بوومەوە  وردبوونەوە، ساغ  و  بیركردنەوە  چەند سەعات  پاش 
بڕیارم دا خەریكی كاری خۆم بم. ئەقڵ بەسەر هەست و كوڵدا زاڵ 
بوو و خۆشەویستیی خوشكەكەشم ئەوەندە نەبوو رێم لێ بگرێ. پێم 

وابوو دەتوانم رەگی خوشك خۆشەویستییەكە لە دڵم دەربێنم. مانەوە 
كەسانە  ئەو  خۆشەویستیی  و  میهرەبانی  لە  زۆر  بەردەوامبوون،  و 
گرینگتر بوو كە نەیاندەهێشت چاوم بە روقیە بكەوێ و راوێژێكی پێ 
بكەم. لەبەرخۆمەوە دەمگوت، ناكرێ هیچ چاوەڕوانیەكت لەو ژنە هەبێ 
كە ئاوا بە زەبروزەنگەوە بەرەنگاری من بۆوە. لە فڕۆكەخانەی هیسرۆ 
دابەزیم و مكووڕ بووم لەسەر ئەوەی خۆم بۆ بەرپرسیارەتییە تازەكە 
ئامادە بكەم. با بزانم كێ دەوێرێ داوای چەكم لێ بكا؟ سەعات هەشت 
و نیو خۆمم گەیاندە باڵیۆزخانە. پاش چەند خولەكێك لە تەلەفۆنەكەوە 
گوێم لە دەنگی باڵیۆزی گەورە بوو كە داوای كرد بچمە نووسینگەكەی. 

تێلگرافەكەی نیشان دام و تۆزێكیش زویر دیار بوو.
گرینگ  ئ��اوا  بەرپرسیارەتییەكی  دەتهەویست  كە  تۆ  “ج��ەن��اب��ی.. 
ئاگادار  منت  پێشتر  بوو  باشتر  وا  بگۆڕیتەوە،  دیكە  پلەوپایەیەكی  بە 

كردبایەوە.”
ئاگادار  دوێشەوێ  نەبوو،  مەسەلەیە  لەو  ئاگام  هەر  من  “قوربان، 
كرامەوە كە لەو جێیەیان داناوم. ئەوەندەی بیستووشمە كەوتوومەتە 
خۆم  ك��ارك��ردن��ی  ل��ە  خاوەنشكۆ.  جەنابی  گ��ەورەی��ی  سێبەری  ب��ەر 
لە  رازی بوومە و باشیش دەزانم چاكە و پشتگیریی جەنابت چەندە 
سەركەوتنەكانم و پووچەڵكردنەوەی تێكدەریی كۆنفدراسیۆنییەكان و 

دژبەرەكانی دیكەدا یارمەتیدەرم بووە.”
“زۆر سپاس و خۆشحاڵم ئەو راستییە لە زاری خۆتەوە دەبیستم. 
وەزارەت��ی  لە  من  راپۆرتەكانی  ب��ووم.  رازی  لێ  زۆرت  زۆر  منیش 

دەرەوە ئەوە دەسەلەمێنن. زۆر باشە. وەك دەڵێی بڕیارەكە، بڕیاری 
پایەبەرزەكانە و ئێمەش ملكەچین. ئەی كەنگێ دەچیتەوە تاران؟”

“قوربان هەوڵ دەدەم بەپەلە كاروبارەكەم رێك بخەم. جگە لەوەش 
پێوەندیی بە بڕیاری بەرپرسەكانمەوە هەیە.”

بكەیەوە.  ئ��اگ��ادارم  پێشتر  رۆژێ��ك  چەند  بێ  لەبیرت  “ك��ەواب��وو 
دەمەوێ بە بۆنەی ماڵاواییكردنتەوە، رووناكبیرانی ئەم وڵاتە و قوتابییە 
دەرچووەكانی زانكۆ بانگهێشت بكەم بۆ شیرینی و چاخواردنەوەیەك. 
بەڕێكردنەكەت دەبێ ئابڕوومەندانە بێ. ئەی ئاگاداری كێ دێتە جێگەت؟”
ئاگادار  تەلەفۆن  بە  تەنیا  من  ش��ەوێ  دوێ  كە  ك��ردی  “ع���ەرزم 

كراومەوە.”
سكرتاریای  بە  رۆژەكەی  گەڕانەوەم،  پێش  حەفتەیەك  دانا  وامان 
باڵیۆزخانە رابگەیەنم بۆ ئەوەی رێوشوێنی ئابڕوومەندانە رەچاو بكرێ. 
دوو حەفتە پتر رابرد و هێشتا كەس نەهاتبووە لەندەن كە نوێنەرایەتیی 

فەرهەنگی بگرێتە ئەستۆ و جێی من بگرێتەوە.
بۆ چارەڕەشی، ئەو هەواڵی دانرانەی من و ئەوەی وەها پۆستێك 
لە بەریتانیا چۆل كراوە، لێرە و لەوێ بڵاو بۆوە. تینووەكانی خزمەت 
كەوتنە جموجۆڵ. هەر سەركردەیە و هەوڵی دەدا مۆرەی خۆی لەوێ 
دابنێ. سەدان تێلگرافی پیرۆزبایی دەگەیشتە دەستم. لە تارانەوە تەلەفۆن 
نەدەبڕایەوە. ئەمریان دەكرد تا زووە بگەڕێمەوە. چونكە بیستبوویانەوە 
دەبێ خۆم یەكێك هەڵبژێرم بۆ جێیەكەی پێشووم. سەریكی رێكخراوی 
كە  سەیار”ـیش  باڵیۆزی  تەنانەت  هەبوو.  چاوەڕوانییان  وڵاتانیش 

kurdishebook.com
@KURDISHeBook

evinebook.blogfa.com

evinebook.blogfa.com
https://telegram.me/KURDISHeBook
http://www.evinebook.blogfa.com


298

و  كردم  لەگەڵ  قسەی  تەلەفۆن  بە  نیوسەعاتێك  دادەنیشت  ژنێڤ  لە 
ئامۆژگاریی كردم كە بەردەوام كاررێكخەر بم. ئەو نامە و تەلەفۆن و 
تێلگرافانە نەیاندەهێشت كارەكانم بكەم. چونكە نەمدەتوانی ماوەیەكی 
زۆر لە لەندەن بمێنمەوە وام پێ باش بوو كاروبارە رۆشنبیرییەكان 
جارێ بە یەكێك لە كارمەندە بەئەزموونەكانی باڵیۆزخانە بسپێرم. بوو 

بە هەرایەك هەر مەپرسە. هیچ وەڕووی خۆم نەهێنا.
سەفیری مەزن میوانییەكی بەشكۆی رێك خستبوو. دوو سێ كەس 
بەریتانیاش  زانكۆكانی  مامۆستایەكی  چەند  و  دەرەوە  وەزارەت��ی  لە 

هاتن.
كارمەندەكانی كۆمپانیای  بازرگان و  لەو هەمووە ماستاوەی  ئەی 
فڕۆكەوانی و ئەوانیتر بۆیان دەگرتمەوە. بە حیسابی خۆیان شووتییان 

وەبن هەنگڵم دەدا و جا خوا بزانێ چۆنیان پێدا هەڵدەگوتم.
منیش خۆمم رادەنا كە نەخێر هیچم نەكردووە. ئەركی خۆمم بەجێ 
لەمەودوایش  لە گەورەیی پادشاوە بووە و  هێناوە. هەر شتێك بووە 
بە پێی ئارەزووی شا دەجووڵێمەوە بۆ ئەوەی ئامانجەكانی جەنابیان 
كە دەفەرموون ئێران دەبێ لە چەند ساڵێكدا بكەوێتە پێش پێنج وڵاتە 

مەزنەكەی جیهانەوە، وەدی بێنم.
ماستاوچییەكان  ئەقڵی  بە  گاڵتەم  من  كە  هەراوهەنگەمەیەدا  لەو 

دەهات و ئەوانیش بە من، یەكێك لە سیخوڕەكان بە سرتە پێی گوتم:
“جەنابی ...، قوتابییەكان خەریكن دەیكەنە فەرتەنە، نزیكەی دووسەد 
و پەنجا كەس لەبەردەرگای باڵیۆزخانە كۆ بوونەتەوە و دروشم دەدەن. 

نوێنەرانیان دەیانەوێ نامەیەك بدەنە باڵیۆزی مەزن. كۆمەڵێك هەواڵنێر 
و وێنەگر و رۆژنامەنووس و كامێرامانیشیان لەگەڵە. چ بكەین؟”

یەكێكی دیكەش خەریك سەری بردبووە بن گوێی باڵیۆزی مەزن. 
ئەو داوای سكرتێری یەكەمی كرد و لە تەلارەكە چووە دەرێ و پاش 

چارەگێك گەڕایەوە و من خۆمم گەیاندێ و لێم بیست كە فەرمووی:
“ئەفسەرێكی پۆلیس سكرتێری یەكەمی ئاگادار كردووەتەوە كە ئەمانە 
گەنجانی 18 تا 25 ساڵانن و نایانەوێ تێكدەری و سووكایەتی بكەن یان 
هەر نەبێ تا ئێستا فیتنەیان نەگێڕاوە و دەیانەوێ لە حزووری میوانەكاندا 
نامەیەك بدەن بە نوێنەرەكەی دەوڵەتی ئێران و ویست و داخوازییەكانیان 
بگەیەننە بەرپرسانی پلە یەكی وڵات. چونكە دمونستراسیۆن بە ئەمری 
بەرپرسانی پێوەندیدار بووە و تا هەرا و فەرتەنە نەنێنەوە پۆلیس بۆی 

نییە كاری بەسەریانەوە بێ. بە رای تۆ دەبێ چ بكەین؟”
گوتم: “لێم گەڕێن با بچم قسەیان لەگەڵ بكەم.”

“فەرموو.”
هەر گەیشتمە پێش هەیوانی باڵیۆزخانە، چەند كەسێك هەرایان كرد:
تاران و خەریكی  بچۆوە  ناوێ.  ئەتۆمان  ئێمە  “ساواكی، ساواكی، 

جەللادییەكەی خۆت بە.”
پاڵەپەستۆكە ئەوەندە توند بوو، كە پۆلیسەكان بوونە پەرژینی نێوان 
من و ئەوان. لەناكاو لە نێو هەرا و جنێوەكان گوێم لە هاوارێك بوو. 

نازانم خەیاڵ هەڵیگرتم و گوێم زرینگانەوە یان راست بوو.
“ساواكی، ئەی چ جوابێ خوشكەكەت دەدەیەوە؟”

ن��ەب��ای��ە وەڵام��ی  پۆلیسەكان  ل��ەب��ەر  ئ��ەگ��ەر  و  ه��ەڵ��گ��ەڕام  س���وور 
جنێوەكانیانم دەداوە. سكرتێری یەكەمی باڵیۆزخانە هات و نێوبژیوانیی 

كرد و گوتی:
میوانی  ئەمشەو  مەزن  باڵیۆزی  بن. جەنابی  لەسەرخۆ  “برادەرینە 
پایەبەرزی هەیە. مامۆستاكانی خۆتانن، تكایە نامەكەتان بدەنە من. من 

دەیگەیەنمە خزمەتیان.”
 ئەگەر روقیە بۆیەی خۆ نیشاندام بەشكم ئاگادارم بكاتەوە ئاخۆ 
شەپڵاخە  یەكەم  ئەوە  كە  بڵێم  ئ��ەوەش  دەبێ  سەریدایە،  بن  لە  چیی 
عەلی ساوجی  وەك حاجی  كەسانی  ئیتر  درا.  دەموچاوم  لە  كە  بوو 
و تیمسار سەلەشكر نەبوون كە لە بنەوە پاشقولیان دەدام، ئەمجارە 
ناویان  و  دەك��وت��ام  تێ  سیخورمەیان  و  ب��وون  ئاژاوەگێڕ  كۆمەڵێك 
دێنام و راشكاوانە دوژمنایەتیی خۆیانیان دەردەبڕی. “ئەی چ جوابی 

خوشكەكەت دەدەیەوە؟”
پێم وابوو كەس ناتوانێ لە سۆنگەی روقیە و هاوڕێكانییەوە زەبرێك 

لە من بدا، بەڵام ئەو هاوارەی نێو خەڵكەكە ئاگری تێبەردام.
دانم بە جەرگی خۆمدا دەگرت و وەشوێن كارەكەم دەكەوتم.

بێهەوسار  غروورێكی  و  كوڵمەوە  خستبووە  كێچی  تازەكەم  كارە 
پاڵی پێوە دەنام و وای لێ كردم ئیتر واقیعم نەدەدی و بەرزەفڕییەكەم 

سەری لە ئاسمان دەسوی.
ئاشنا و هاوكارەكانیشم خۆ دەستیان هەڵنەدەگرت. هەر نقورچكیان 
كە  ئ��اژان��س  س��ەرۆك��ی  جارێكیان  ن��ای��ەم��ەوە؟  بۆچی  ك��ە  دەدام.  ل��ێ 

مەسەلەكەی هێنایە بەرباس، گوتی:
“پێشتر ئاژانس ئاگادار بكەوە كە چ رۆژێك دەگەیەوە، تا جەنابی 

خاوەنشكۆ ئاگادار بكرێتەوە.”
ئەوە ئیتر وریاییدان بوو. خۆمم ئامادە كرد و بڕیار بوو لە لەندەنەوە 
بەرەو تاران بكەومە رێ. شۆفیرەكەی من دەبوو دوو سەعات زووتر 
بەڵام  بدا  یارمەتیم  كەلوپەلەكانمدا  كۆكردنەوەی  لە  و  ماڵەكەم  بێتە 

نەهات.
نیو سەعاتێك دواتر كە تەلەفۆنچییەكەی باڵیۆزخانە گوێی لە دەنگم 
باڵیۆز  جەنابی  تا  خایاند  تاوێكی  و  دەرب��ڕی  خۆی  خۆشحاڵیی  بوو، 

پیرۆزبایی لێ كردم:
بەسەر  ناخۆشی  كارەساتێكی  شۆفیرەكەت  زیندووی.  “خۆشحاڵم 
دەتگەیەنمە  و  دێ��م  خ��ۆم  تا  راوەس��ت��ە  تەقییەوە.  ترۆمبێلەكە  ه��ات. 

فڕۆكەخانە.”
زۆر ترسام. لە ژیانمدا ئەوەندە نەترسابووم. ئیتر خەریكە شتەكە 
دەستیان  فەلەستینییەكان  و  مجاهدین  و  فیدایی  دەگ��ەڕێ.  وەڕاس��ت 
باڵیۆزی مەزنەوە  بەدەم چاوەڕوانیی  لە ژوورەكەمدا  ئێرەش.  دەگاتە 
هەر دەهاتم و دەچووم. لە پشت پەردەی پەنجەرەكەوە راوەستام. هەر 
ژنێكی بە كۆڵانێدا تێدەپەڕی، لێم دەبووە روقیە و مەرزیە. پاڵتۆكەمم 
هێنایە ژوورێ و خۆم  دا،  دەرگای  لە  كە  كارەكەرەكەم  پیرە  ـ  داەند 

دەرگاكەم پێوە دا.
لە هاوكارانی باڵیۆزخانەم چەند كەسێكی دیكەشیان هاتن ــ هەموان 

مردبوو.  دەسبەجێ  شۆفێرەكە  پتر.  ل��ەوان  من  و  چووبوو  زراوی��ان 
هەموان سەیری یەكتریان دەكرد.

هەیوانەكە  لەبەر  هەر  نەمابوو.  ڕووەوە  بە  رەنگی  مەزن  باڵیۆزی 
تازە  چ��اوی  پیرەژن  كرد  ئەمرم  من  و  دانیشت  كورسییەك  لەسەر 

دەمكراوی بۆ بێنێ. پێكەوە دووكوڕی دانیشتین.
“جەنابی وەزیری ئەمریان فەرموو كە تۆ هەر ئەمڕۆ سواری فڕۆكە 
بیت بۆ تاران. باوەڕی وابوو كە نابێ دەرفەت بە رۆژنامەكان بدرێ 

هەرایەكی تازە دروست بكەن.”
هیچ كارمەندێك نەیدەزانی و نەیدەتوانی مەزەندە بكا كێ دەستی 
ئەوم  كە  باڵیۆزخانە  كارمەندانی  لە  یەكێك  هەبووە.  كارەساتەدا  لەو 
نەهاتبووە  قەت  گەیاندمێ.  دیتبوو، خۆی  ئاژانس  نهێنییەكانی  بنكە  لە 
راگەیاندم.  پێ  ئاژانسی  ئەمری  نهێنیكاریدا  لەوپەڕی  دیارە  من.  ماڵی 
“بریتیش  بە  تاران و ئەوەندەی پێشم دەكرێ  هەر ئەمڕۆ بگەڕێمەوە 

ئەیرڤیز” خۆی راسپێردراوە بە رووداوەكە رابگا.
“فەرموویان تۆ كاتی خۆت بەفیڕۆ مەدە و دەبێ بەر لەوەی ئەم 

رووداوانە لە رۆژنامەكاندا بڵاو ببنەوە، بە رێگەوە بیت.”
من لە فڕۆكەدا بووم و سەعات 11 گوێم لە هەواڵەكانی بی بی سی 
بوو. تەقینەوەی بۆمبێك لە باڵیۆزخانەی ئێراندا و كوژرانی شۆفێری 
دوایدا  بە  و،  بوو  رۆژ  داغەكەی  هەواڵە  راگەیاندن  بەشی  كارمەندی 
خۆپێشاندانی ئاشتیخوازانەی قوتابیەیكان لەبەردەم باڵیۆزخانەدا. هیچ 
ناوەرۆكی  بی سی  بی  كە  دوات��ر  نەكرابوو.  من  ناوی  بە  ئاماژەیەك 

بابەتەكانی میدیای بەیانیانی دەخوێندەوە، گوترا، كە قوتابییەكان حەزیان 
لێ نەبووە قسە لەگەڵ نوێنەری فەرهەنگی بكەن و رۆژنامەیەكی چەپ 
وایە  ق��ەول  و  ساواكە  كاربەدەستی  فەرهەنگی  نوێنەری  گوتبووی، 
بكرێتە جێگری ئاژانسی پاراستن و زانیاریی وڵات. ئەوە یەكەم جار 
بوو لە رۆژنامەكانی ئەورووپادا ناوی من بێ. دیارە مەبەستم رۆژنامە 
فەرمییەكانە بە زمانی ئینگلیزی. لەولاوە كۆنفدراسیۆنییەكان پارووەكی 
چەوریان وەگیر كەوت. زۆر زیاتر لەوەی بیرم لێ دەكردەوە ئاگایان 
لە ژیانم بوو و ورد ورد هەموو شتێكی منیان وەها دەزانی كە من دڵنیا 
بوومەوە، خەڵكێكی نێو خۆمان لە نێو ئاژانسەوە ئەم وردەكارییانەی 
ژیان و پێشكەوتنانەی منی لە نێو ئاژانسدا پێداون و لە هەندێ شتیشدا 

سێبەری روقیە هەبوو.
ئێستا ئیتر دارودەستەی سەرلەشكر و روقیە هاوكاریی یەكتریان 

دەكرد.
لەو بەڵایەش خۆم رزگار كرد، بەڵام دەتوان بڵێم ئیتر لەو سەعاتەوە 
ئاوێكی خۆشم لە گەرووی نەچووە خوارێ. سات بە سات لە ترس و 

دڵەڕاوكێدا ژیام. سەرەڕای ئەوەش زۆر چاوقایمانە ملم پێوە نا.
و  ئاژانس  سەرۆكی  لەگەڵ  سەعاتی  چەند  چاوپێكەوتنێكی  پاش 
ئیجازەم  كارمەندەكانیان،  و  لقەكان  و  گشتییەكان  ئیدارە  سەرۆكی 
خواست چەند رۆژێك پشوو بدەم و بچمەوە لای دایكم كە ئاگای لە 

تەقینەوەی ترۆمبێلەكە و كوژرانی شۆفێرەكەی نەبوو.
لە هەموو شتێك زیاتر حەزم لێ بوو بپرسم چ خەبەرێكی تازەی 

روقیەی لایە و ئاخۆ ئاگای لە شریتە ڤیدیۆییەكەی هەیە یان نا. ئەگەر 
هیچ  بدا،  من  نیشانی  ڤیدیۆیشدا  لە  هەرچەندە  خۆی  دەتوانێ  روقیە 

دوور نییە دایكیشیمی لەبیر كردبێ.
دایكم لە خانووەكەی شەقامی كەڵانتەردا دەژیا. كە چوومەوە لای 
شاد و بەكەیف بوو. هیچ گلەیی لە ژیانی خۆی نەبوو. بە پێچەوانی 
جاران ئەو چەند رۆژەی لای بووم، هەر ناوی كچەكەی نەهێنا. هەوڵم 

دا بزانم بۆچی وا بەكەیفە. مووساگیان ژیانی دابین دەكرد.
“ئەو ژن و مێردە نێوانیان لەگەڵ من زۆر خۆشە ــ پاش مردنی دایكی 
و راگوێزرانی بۆ بانكی نیشتمانی، هەر لە باخەكەی ئەوێدا بەرپرسی 
هەسێڵەكەیە. لە كارەكەی خۆی رازییە. داهاتێكی باشی هەیە و ناوی 
تۆی لە زاری ناكەوێ و هەمیشە دەڵێ خوا سێبەری ئەومان لەسەر 
لانەبا. هەر دوو سێ رۆژان جارێك خواردن و دەرمانم بۆ دێنێ. زۆری 
بۆ خەرج كردووم. دەبێ بۆی ببژێری. كوڕم، دەستت دەڕوا؟ دەتوانی 

تۆزێك دەستی بگری؟ من تۆزێكی قەرزبارم...”
هەر باسی مووسا گیان و ژنەكەی بۆ دەكردم:

“خوا كچۆڵەیەكی شیرینی داونێ.. ئەی خوایە نازدارە...”
لوولی رەش راكەڕاكی  لە حەوشە بچكۆلانەكەدا تووتكێكی تووك 

بوو و جار و بار حەپەیەكی دەهات. پرسیم:
“دایە گیان ئەو توڵەیەت لە كوێ هێناوە؟”

“ئەوە مووسا گیان بۆ كچەكەی كڕیوە. ئەو رۆژانەی خۆیان لە ماڵێ 
تۆزێك  حەپەحەپەكەی  بە  دەبم.  بێتاقەت  بەتەنێ  ئێرە.  دەیهێنێتە  نین 

خەفەتم دەڕەوێ.”
“دایە گیان، كە بەتەنیا دەبی، جگە لە گەمەكردن بەو توڵەیە، چیی 

دیكە دەكەی؟”
“جلوبەرگی ساوا بۆ مەنیژە دەدرووم. نازانی چەندەی پێخۆشە.”

هیچ باسی روقیە نەهاتە گۆڕێ. نەمدەویست درۆ بكەم و بڵێم هیچ 
ئاگایەكم لە خوشكم نییە. گوتم:

“دایە گیان حەزم لێیە مووسا گیان ببینم. ئەمڕۆ نایەتە لات؟”
“دێ، زۆریش دێ، ئەمڕۆ یان ئەم شەو دێ، خوا دەزانێ.”

تاوێك رامام. دوایی دایكم گوتی:
“دەی خۆت بچۆ ماڵەكەی و لەگەڵ خۆت بیانهێنە ئێرە.”

گوتم: “ئاخر رەنگە پێی خۆش نەبێ لەناكاو خۆ بەماڵیدا بكەم.”
“بچۆ تەلەفۆنی بۆ بكە.”
“بۆ ئێرە تەلەفۆنی لێیە؟”

ل��ە ه��ەژاری��دا نیوەی  ئ���ەوەی  “ئ��ەم دراوس��ێ��ی��ەم��ان هەیەتی. ه��ەر 
خانووەكەمانم پێ فرۆشت.”

كەوابوو زاوا بووەتە خاوەن تەلەفۆن ــ ئیتر دووقڕانییەكەم كەوت. 
كەوابوو ئێرەش یەكێكە لە بنكەكانی ساواك.

“دایكە گیان ناتەوێ لەگەڵم بێیەوە خانووەكەی خۆمان لە نیاوەران. 
من تەنیام. تۆ دەتوانی ژیانم بڕازێنییەوە.”

“نا، نا كوڕم. ئیتر پێ نانێمەوە ئەو خانووە. ئەو دامودەزگایە لە من 
ناوەشێتەوە؟

“بۆ لە تۆ ناوەشێتەوە؟ بۆ تۆ لە تەختەخەوێكت پتر دەوێ و لە دوو 
ژەمە نان پتر دەخۆی؟”

“نا، نا، ماڵەكەی تۆ بێنوێژە.”
“ئەوە كێ ئەو قسەیەی بۆ كردووی و گوتوویەتی نوێژی دایك لە 

ماڵی كوڕ وەبەر ناكەوێ؟”
“ماڵی تۆ بێنوێژە. ئەوێ مڵكێكی داگیركراوە.”

“ئەوە كێ گوتوویەتی؟ كێ ئەم قسە قۆڕانەی لە گوێ ئاخنیوی؟”
“كوڕم شەڕم لەگەڵ مەكە. خۆ هەمووان ئەوە دەزانن. دەڵێن هەموو 

ساواكییەكان دوژمنی خوا و پێغەمبەرن.”
“ساواكی چییە؟”

“لە من مەپرسە. بچۆ لە مەلا تەقیی پێشنوێژی گەڕەك بپرسە. بزانە 
لە پاشەملەی ساواكییەكان دەڵێن چی.”

“دایە گیان، من دوژمنی خوا و پێغەمبەر نیم. ئەوانەی ئەو تۆمەتانە 
هەڵدەبەستن، خیانەت لە نیشتمان دەكەن.”

روون  لێ  ئەوەندەم  س��ەری.  بخەمە  سەر  پتر  لەوە  بوو  بێسوود 
كۆمەڵگەدا  قووڵایی  بە  وا  روقیە  هاوكووفەكانی  بانگەشەی  كە  بۆوە، 
بە  لەوەی راستەوخۆ و راشكاوانە  ناترسێ  ئیتر كەس  رۆچ��ووە، كە 

ساواكییەكان بڵێ خیانەتكار و مرۆڤكوژ.
دا.  دەرگ��ام  لە  زاوا.  و چوومە لای  هێشت  بەجێ  دایكمم  هەستام 

یەكێك دەرگاكەی لێ كردمەوە نەمدەناسی. پرسیم:
“ببوورە. زەحمەتم دای. خاوەن ماڵ ئاشنای منە. جەنابت ناناسم. 

دەمویست ئەگەر ئیجازە بدەی بە تەلەفۆنەكەتان تەلەفۆن بۆ دۆستێكم 
دەكەم. مسافیرم و ئەمڕۆ لە سەفەر هاتوومەوە.”

“فەرموو. من جەنابت دەناسم. تۆ كوڕی ئەو خاتوونەی دراوسێمانی. 
فەرموو وەرە تەلەفۆن بكە.”

هاتنە  ژنەكەی  و  خۆی  شەوە  ئەو  هەر  دۆزییەوە.  گیانم  مووسا 
سەردانم. كە دایكم و مەنیژە بە منداڵەكەوە چوونە ناندینەكە و من و 

مووسا پێكەوە كەوتینەوە، هەلم بە دەرفەت زانی و وەقسەم هێنا.
ئیتر  ب��ووە.  دلێر  زۆر  دەنگی  دایكم  باس؟  و  دەنگ  گیان  “مووسا 

لەگەڵ من هەڵناكا. ئەو ساواكی و ماواكییەی لە كوێ هێناوە؟”
“دیارە ئاگات لە دنیا نییە. ئەو شتانە بوونەتە بنێشتەخۆشكەی سەر 
زاران. كارەبا نەبێ خەتای ساواكە. نان خراپ بێ هەر خەتای ساواكە. 
منداڵی خەڵك شوێنبزر دەبن، دیسان هەر بەربینگی ساواك بگرە. وشەی 
نەبێ.  لێ  گوێی  بەرانبەرەكەیان  ئەوەی  بۆ  دەڵێن  بە سرتە  ساواكەكە 
خەڵك ترسیان رەویوەتەوە و بەبێ ئەوەی خۆشیان بزانن ساواك چییە 
هەروا پێیدا دەدەن. ئەوانەی تێگەیشتووترن دەزانن مەبەست لە ساواك 
شایە. دایكە نە دەزانێ ساواك چییە و نە دەشزانێ تۆ كارت بۆ كردوون. 
ئێستا  دایكە  ساواكییە.  بێ  شاپەرست  هەركەس  كە  زانیوێتەوە  بەڵام 
دەپرسی  منی  لە  لەوەپێش  مانگێك  چەند  تا  رۆژنامەخوێنیش.  بووەتە 
لە رۆژنامەكاندا چیمان خوێندووەتەوە. رۆژنامەكانی لێ وەردەگرتین و 
دەیخوێندنەوە. چاویلكەیەكمان بۆ كڕی، ئێستا ئەوە دوو سێ حەفتەیەكە 
رۆژنامەفرۆشەكە، رۆژنامەیەكی لە كەلێنی دەرگاوە بۆ دەخاتە حەوشەكە. 

دایكە خۆی دەیخوێنێتەوە، بۆچی پێت سەیرە كە لە ساواكی دەترسێ؟”
“تۆ هیچ ناترسێی ئەو قسانە بۆ من دەكەی؟”

“كوڕە ئەو سنوورانە بەزیون. رۆژێكیان وەرە بانكی نیشتمانی بزانە 
چ باسە. خۆ هیچ كارێكی دیكەیان نییە جگە لەوەی لەسەر ئەم قسانە 
چەلەحانێیان بێ. دەی دیارە خەڵكی وەك منیش راپۆرتەكە دەدەن. جا 
فایدەی چی. دەبێ سەردەستەكان بدۆزنەوە. وا دیارە باشاریان ناكەن. 

خۆ ناكرێ ئەو خەڵكەش بەپانەوە لە بەندیخانە بكەی.”
“یانی دایكم بووەتە دژەشا وا بەكەیفە؟”

“نا، پێم وایە بەكەیفبوونەكەی ئەو بۆ شتی دیكەیە.”
“بۆ چ شتێك؟”

“لەخۆی بپرسە.”
“كەواتە تۆ دەزانی و نایڵێی؟”

“من نازانم بەڵام مەزەندە دەكەم.”
“چ مەزەندەیەك؟”

“گیانی من، بۆچی تووشی گێچەڵم دەكەی؟ دایكی خۆتە و متمانەی 
پێتە.”

“دەست هەڵگرە و سەری پرێسكەكە بكەوە.”
چەند  مەنیژەی  خێزانم  رۆژێكیان  ب��ەڵام  ن��ەدی.  هیچم  خۆم  “من 
سەعاتێك لای دایكت بەجێ هێشتبوو. كە گەڕابۆوە دەبینێ دایكت ئەوە 
كاغەزەكە  دەك��ەوێ،  خێزانم  بە  چاوی  هەر  دەخوێنێتەوە.  كاغەزێك 

دەشارێتەوە.”

“كێ نامە بۆ دایكم دەنێرێ؟”
“لە خۆت بپرسە.”
“لە تۆ دەپرسم.”

“دەی خۆ دایكت لە تۆ و روقیە بترازێ كەس شك نابا. خۆ نامەی 
تۆش لە ئێمە ناشارێتەوە.”

رۆیشتنەوە،  منداڵەكەی  و  ژن  و  گیان  مووسا  كە  بڕی.  قسەكەم 
بەربینگم بە دایكم گرت.

“دایە هیچ خەبەرت لە روقیە هەیە؟”
“نا، بەڵام لە دڵم چەقیوە بەو زووانە دێتەوە و هەموومان پێكەوە 

دەبین. تۆ و روقیە و من.”
“روقیە نامەی بۆ دەناردی؟”

“ئەی بۆتۆی نەناردوە؟”
“نا بۆی نەناردووم.”

ك��ارە هەڵگرە و خۆت  ل��ەو  ن���اردووی كە دەس��ت  بۆ  پەیامی  “ب��ا، 
بحەسێنەوە.”

“چووزانی؟”
“بۆ چما تۆ هەرچی دەیزانی بە منی دەڵێی تا منیش چیی دەیزانم 

بەتۆی بڵێم؟”
من  دەك��ەی.  منیش  و  ژیانی خۆت  بە  گەمە  خەریكی  گیان  “دای��ە 

نامەوێ تۆ تووشی چەرمەسەری بی.”
بەدەر  روقیە  و  تۆ  لە  باوكتان  پاش  من  بخۆ.  خۆت  لە  خەم  “تۆ 

كەسم نەبوو. ئێستاش دەزانم تا دەمرم هیچ هیوایەكم نییە جگە لەوەی 
هەردووكتان بێنەوە كن خۆم. ژیانی من چ نرخێكی هەیە؟ بڕۆ خەریكی 
كاروباری خۆت بە و منیش دادەنیشم و چاوەڕێی روقیەم و هەر كات 
ژنەكەی مووسا دێ و لە دەرگا دەدا دڵم خۆش دەبێ، چونكە شیعر 
“دڵە مزگێنی كە دێ  كە:  دەبێ  دڵم خۆش  بۆ دەخوێنێتەوە و  حافزم 
لێرە مەسیحا نەفەسێ”.. ئەوەم بۆ لێك دەداتەوە و لەسەرخۆ خەوم لێ 
دەكەوێ، بەو هیوایەی سبەی بەیانی لە دەرگا دەدرێ و تۆ و روقیە 
وەژوور  لێم  منداڵیتان  وەك سەردەمانی  یەك  دەستی  ناو  لە  دەست 

دەكەونەوە و لە باوەشم دەگرن و منیش لە خۆشیان دەمرم...”
خەونی  دەتلایەوە.  خەیاڵدا  دنیای  لە  ببڕم.  قسەكەی  نەیدەهێشت 
هێندەی چاوترووكاندنێك  ئارەزووانە  ئەو  دەگێڕانەوە.  خۆش خۆشی 
وەكوڵیان دێنام. روقیە گیانم دەدی كە پێكەوە لەسەر لێواری هەسێڵەكە 
دانیشتووین و لاقمان لە نێو ئاوەكەدا لێك دەدەین و سوورەماسییەكان 
من  و  دەڕەوی��ی��ەوە  تیژتێپەڕە  وێنە  ئەو  دێنەوە.  دیسان  و  دەترسێن 
دیسان قەڵافەتەی هەڕەشەكەر و توندوتیژخوازی ئەوم لە شاشەكەدا 
ناوە و باسی عەزاب و ئەشكەنجە و  لە كەلەكەی  دەدی، كە دەستی 
سزادان دەكا. ئێمە دوژمنی یەكتر بووین و بە خوێنی یەك تینوو. ئەو 
شەڕەكەی هەڵاییساندبوو و من چارم نەبوو جگە لەوەی بەرگری لە 
خۆم بكەم و بڵێی و نەڵێی چارم نەبوو جگە لەوەی خۆمی لێ بێبەری 

بكەم و گوێی نەدەمێ.
بەڵام لەو لاشەوە رێیەكی دیكەم نەبوو. لە بگرەوبەردەی نێو ماڵێدا 

زۆرانبازی  تێیدا  چۆن  نەمدەزانی  كە  گۆڕەپانێكەوە،  خستبووە  منی 
بكەم. تا ئێستا كاری من هەر ئەوە بوو نەهێڵم چەند كوڕ و كچۆڵەی 
سیاسەتی  هەنگەمەكانیان،  و  هەرا  بە  ئاشقەناوبانگ  و  ئەزموون  بێ 
تاوانبار بكەن. من دەمتوانی بەو كەرەستانەی هەمبوو پێشیان  وڵات 
دراوە  دەكرد،  زەوت  پاسپۆرتەكانیانم  دەك��ردن.  لێ  هەڕەشەم  بگرم. 
وڵاتانی  دادگ���ای  لە  ململانێ  و  ش��ەڕ  بە  و  ن��ەدەدان��ێ  بیانییەكەیانم 
خانەخوێدا غەرامەم لێ دەستاندن. كاروپیشەم ئەوە بوو شاپەرستەكان 
لە كۆنفدراسیۆنییەكان بەردەم، وێنەی بەرهەڵستكاران بگرم و تۆماری 
بكەم و بینێرمەوە تاران و هەزاران دەهۆی دیكە. ئەزمونم هەبوو و 
سەرەداوەكەم بەدەستەوە بوو. ئەو كارانە دیارە وردبینی و خوێندنەوە 
دیكەی  فرتوفێلی  ه��ەزار  و  نانەوە  دووب��ەرەك��ی  و  ماندوونەبوون  و 

دەویست. ئەم كارە بە هەموو كەس دەكرا.
بەڵام ئەو كار و پۆستەی بە منیان دابوو، خوێندەواری و زانیاری 
و پێگەیشتوویی سیاسی و هەزار بگرەوبەردەی دیكەی پێویست بوو، 
كە من لێیان بێبەری بووم. بۆم نەدەچۆوە سەر یەك، شاهەنشا بە چ 
مەبەستێك پاش رووداوەكەی جۆزەردانی 1342 ئەو حیزب حیزبێنەیەی 
خستبووە رێ؟ بە راستی تێنەدەگەیشتم “سیاسەتی هاوسەنگی” یانی 
چی. بۆ وێنە ئەگەر من لە رێی خەباتەكەمدا بەرەنگاری كۆمۆنیزم یان 
ئ��ەودەم  كردبان،  ماڵوێرانم  و  گرتبا  بەربینگیانم  و  ببامەوە  چەپەكان 
 “ دەیانفەرموو:  مۆسكۆ  لە  پایەبەرزمان  رێبەری  شاهەنشای  چ��ۆن 
ئەملاوئەولا  بێ  هەڵبژاردبایە،  دراوسێمان  خۆمان  ویستی  بە  ئەگەر 

یەكێتیی سۆڤیەتمان هەڵدەبژارد.” هەڵبەت ئەم حوكمە دەبێ شتێكی تێدا 
لەتوپەت  هەموو  ڤێتنام  لە  كە  ئەمریكا  ئاخر سیاسەتی  شاردرابێتەوە. 
دابوو  فەرمانی  خاوەنشكۆ  كە  هەیە  ئێمەوە  بە  پێوەندییەكی  چ  بوون، 
رۆژنامەكان باسی ئەو مەسەلەیە هەر نەكەن. بەرهەڵستكاران دەیانكردە 
لە  پشتیوانی  بۆ  ئێران  لاوان��ی  بەكوشتدانی  دەیانگوت  و  هەرا  و  هات 

ملهوڕێكی هیچوپووچ چ سوودێكی بۆ ئێمە هەیە.
دەبێ چ وەڵامی ئەو بەڕێزانە بدەینەوە؟ ئاخۆ مەبەست ئەوەیە كە 
بپارێزین؟  فارسدا  كەنداوی  لە  ئەمریكا  بەرژەوەندییەكانی  دەبێ  ئێمە 
بەبێ  و،  ئەمریكایە  گوێلەمستی  خاوەنشكۆ  دەیانگوت  چەپییەكان 
ئەمریكا ناتوانێ پەنجە لە ئاوێ رۆ بكا. دەی خۆ ئەوە لەگەڵ سیاسەتی 
ناسیۆنالیستی یەك ناگرێتەوە. منی ماڵوێران زۆر كرچوكاڵ بووم و هیچ 
سەرودەرم لێ دەرنەدەكرد، هەڵبەت ورد ورد وتارەكانی خاوەنشكۆم لە 
رۆژنامەكاندا دەخوێندەوە و هەندێ قسەیم ئەزبەر دەكرد. بەڵام لەبەردەم 
سەركردەكانی ئاژانسدا، هەر ئەوەندەی باسی مەسەلەیەكی تازە كرابایە، 
وەك كەرێ لە قوڕ دەچەقیم. نەزان بووم و تەنیا بە پێی ئەزموون و 
زیرەكیی خۆم دەمزانی خەڵكی بەرچاوتەنگ چاوێكیان كردووەتە چوار و 
خواخوایانە قسەیەكم لە زاری دەربچێ و وای لێك بدەنەوە قسەم بە شا 
گوتووە. زاتی شاهەنشا هەموو شتێك بوو و هەرچی دەیانفەرموو، بەبێ 
كەموزۆر شیاوی جێبەجێكردنن. كێشەكە ئەوە بوو كە من لە هەندێ شت 
تێنەدەگەیشتم. بە رای من راكردنی وەرزێرەكان لە گوندەوە بۆ شاری 
شتێكی وا نەبوو هەر دانیشن و چەند سەعاتان لەسەری چەلەحانێ بكەن 

و پسپۆڕی لە ئەمریكاوە بۆ بێنن و گوندیی لە دێهات راكردوو بە دار 
و تێڵا بنێرنەوە بیابانەكانی باشوور. من بەو ئەقڵە نوقستانەی خۆمەوە 
دەمگوت: دەی چ دەبێ ئەگەر فڵانە جوتیار بۆ كارێكی ئاسانتر بێتە شاری 
و ژن و منداڵەكەی لەگەڵ خۆی بێنێ و ماڵ و هێلانەیەك لێرە پێكەوە 

بنێ. زۆر شتی ئاوا هەبوو كە هیچ كەس نەیدەوێرا هەر باسیشی بكا.
من كەسێكی وام نەبوو لەو كێشانەدا راوێژێكی پێ بكەم. هەر مووسا 
گیانم هەبوو. ئاخر ئەویش خۆ هەموو شتێكی نەدەزانی. لەو 18ساڵەدا 
لە كاروباری بانكدا ببووە پسپۆڕ. ئیتر دیپلۆمەكەی خۆی وەرگرتبوو. 
سیاسەت  نهێنییەكانی  لە  هیچ  حاڵەشەوە  ب��ەو  نەبوو،  من  وەك  ئ��ەو 
تێنەگەیشتبوو و، هەر ئەو شتانەی دەگوتەوە كە لە بانك بیستبوونی. 

باسی هرووژمی وەرزێر بۆ شارەكان. دەیگوت:
“نزیكەی سێ ملیۆن دێهاتی روویان كردووەتە شارەكان.”

“بۆچی؟”
“ئەو شتومەكانەی ئێمە لە دەرەوەڕا دەیانهێنین، هەرزانترن لەوەی 
بۆیان  ئیتر  دەیفرۆشن.  ب��ازاڕ  دەیهێننە  و  دەك��ەن  دروس��ت��ی  گوندی 
دەرناهێنێ پەنیر بگرن. پەنیری دانیمارك لە پەنیری خۆمالای خۆشتر و 

هەرزانتریشە.
“دەی بۆچی دەیهێنن؟”

“ئەوە ئاگات لە كوێیە؟ ئەی ئەوەندە ساڵە لە لەندەن چیت دەكرد؟”
“قسەكەت بكە.”

“لەبەر تۆ نەبا، قسەی دڵمم هەڵدەڕشت.”

“بیكە.”
“بە قوربان، یان كەری، یان خۆتمان لێ كەر دەكەی. كێ هاوردەی 
دەكا؟ خۆیان دەیكەن. هەر هەوانەی لەو دیزەبەدەرخۆنەكردنەدا شەریكن. 
بۆخۆیان دەیبڕن و بۆخۆشیان دەیدروون. هەر هاودەستەكانی دەربار. 

حەزرەتی خاوەنشكۆش ئاگادارە.”
بووە.  بێشەرم  چاك  مووسایەش  ئەو  “ك��وڕە  گوتم:  لەبەرخۆمەوە 

سەیرم كرد وا باشترە لێیگەڕێم قسەی دڵی بكا. پرسیم:
“دەی باشە چ زیانێكی هەیە گوندی بێنە شار؟”

“بێن چ بكەن؟ ئەوانە نان و ئاویان دەوێ. كاریان دەوێ.”
“ئەی كارخانە بۆچی دروست دەكەین؟ چمان دەوێ؟”

پێنج هەزار، دە هەزار، سەد هەزار كرێكاریان  ئێمە،  “كارخانەكانی 
دەوێ نەك سێ ملیۆن كەس. ئەویش كرێكاری پیشەیی كە لە پاكستان و 

كۆریاوە دەیانهێنین، نەك دێهاتیی گێل.”
“كەوابوو ریفۆرمی زەوی و زار و كۆمپانیا هەرەوەزییەكان هەمووی 

فشەیە؟”
بڵێم.  هیچ  ناشتوانم  نەبوومە.  گوندیش  لە  نازانم.  من  خۆم،  “كاكی 
ئەم كارمەندگەلەی بانك دەڵێن، هەمووی قسەی قۆڕە. دەیان جار ئەو 
دژبەرییانەم راگەیاندووە. ئیتر چەند رۆژێكیان دەگرن و بە پارەیەك بەریان 
دەدەن و ئازاد دەكرێن. نە چەپی بوونە، نە ئیسلامی و نە كۆمۆنیست. 
چییان لێ بكەن؟ ئەوانە دەڵێن: گوندییەكی بە دوو هێكتار زەوی تێروپڕ 
دەژی، ژیانی خانەوادەیەكی چەند كەسیی پێ دابین ناكرێ. خوونكارەكان 

دەستیان بەسەر زەوییە باشەكاندا گرتووە و ئەو زەوییانەش كە قەت 
ئاو نایانگاتێ داویانن بە جووتیاران. جا وەرە دەوڵەتیش هات ژیانیان 
باشتر بكا، هەر گووی تێكرد. مامان دووكەس بن، منداڵەكەی سەری 
خوار دەبێ. دەوڵەت هات و نرخی كاڵا كشتوكاڵیەكانی رێك خست، لەو 
سۆنگەیەوە دێهاتی زەوی و زار و گا و جووت و وەردی بەجێ هێشت 
و هاتە شاری. لێرە دەبێتە كرێكار و كارەكەر و سواڵ و دزی دەكا، بەڵام 

لە برسانیش دەمرێ.”
“یانی چۆن؟”

و  دەبێتەوە  كەم  بەرهەمی كشتوكاڵی  بە رۆژ  كە رۆژ  ئەوەی  “یانی 
كاڵای  هەر  بوو؟  چ  دەب��ێ. چار  پتر  رۆژ  بە  رۆژ  پێداویستیی شارەكان 
پێویستیان لە دەرەوە هێنا و لەولاشەوە بەرهەمی خۆماڵی كەم بۆوە. من 
ئەوەم لە یەكێك لە مودیرەكانی بانك بیست. پسپۆڕی ئامار بوو. راپۆرتەكەم 
لە ژاپۆن دەرسی سەرژمێریی بە كۆمپیوتەری  گەیاندەوە. چەند ساڵێك 

خوێندبوو و لە بەشی ئامارەوە رایانگوێست بۆ بەشێكی دیكە.”
“ئەڵاهوئەكبەر، سەرم لەو كارانە دەرناچێ.”

“بە گیانی تۆ، منیش مێشكم كای تێدایە. لە هەموو ئەوانەش خراپتر 
رۆژ بە رۆژ مەسەلەی هەڵاوسانی پارەیە....”

“هەڵاوسان چییە؟”
“وەڵاهی ئەوەش نازانم. دەبێ لە پسپۆڕان بپرسی.”

“ئەی پارە چۆن هەڵداوسێ؟”
من جووتێك كەوشم دەكڕی، بۆ وێنە بە دووسەد تمەن. بە مووچەی 

مانگانەكەم دەمتوانی سەد جووت بكڕم. ئێستا مووچەكەم بووەتە دوو 
هێندەی جاران و ناتوانم سەد جووت كەوشی پێ بكڕم. نرخی جووتێك 

كەوش گەیشتووەتە ئاستی مووچەكەی من.”
“تێگەیشتم. لە لەندەنیش هەر وا بوو”.

دەمویست لە بارەی ناڕەزایی كرێكارانەوە پرسیاری لێ بكەم. گوتی:
“وەڵاهی ئاگام لەوە نییە، دەبێ لە ئەهلی خۆی بپرسی. دەڵێن، ئەوانە 

كۆمۆنیستەكان دنەیان دەدەن.”
“من نازانم ئەو كۆمۆنیستانە چ زۆڵێكن كە دەتوانن هەموو هەوڵەكانی 
جەنابی شا پووچەڵ بكەنەوە. مەگەر بۆخۆیان پشكیان لە كارخانەكاندا 
نییە؟ خۆیان لە پەرلەمان نوێنەریان هەیە، ئیتر چییان دەوێ؟ ئێستا ئێران 
گەورەترین وڵاتی كرێكاریی رۆژهەڵاتی ناوەڕاستە. پێنج ملیۆن كەس لە 
ئابووریی وڵات مووچە وەردەگرن. ئەوانە پشتیوانی خاوەنشكۆن. ئینجا 
دەكردن،  كەوڵم  ئەورووپا  لە  من  لەوانەی  كۆمۆنیستی  جووجە  چەند 

هاتوون سەریان لە خەڵك شێواندووە.”
ئەو شتانە بوون كە سەرم لێ دەرن��ەدەك��ردن. ئەوجار یەكێك لەو 
بەچكەكۆمۆنیستانە لە نامەی دكتۆراكەیدا وای نشان دابوو كە قەیرانی 
ئابووری دەبێتە هۆی شۆڕشی كۆمەڵایەتی. نەمهێشت وەزارەتی زانست 
ئاڵۆزانە  مەسەلە  ئەو  لەگەڵ  تازەكەمدا  كارە  لە  بكا.  قبووڵ  نامەكەی 

رووبەڕوو بووم.
كە تووشی كۆنەئاشناكانم دەبووم، كەسانی وەك ئاهاری و خانعەلی 
لە رۆن كەوتبوو، كوێتەم دەشەلی  پاروویان  ئێستا  و دەماوەندی، كە 

بیرمەندەكان  ب��ژاردە  رۆژێكیان،  خاوەنشكۆ  دەب��وو. خۆی  لار  بارم  و 
و كۆنەئاشناكانی منیشی بانگ كردبوو و ئەمری فەرمووبوو: بچن و 
بكۆڵنەوە بزانن ئەو خەڵك لە هەموو چین و توێژەكان لە چی تووڕەن 
و، وەرنەوە ئاكامی لێكۆڵینەوەكانی خۆتانم پێ بڵێن و من خۆم بڕیار 
دەدەم. یەكێك لەو برادەرانە ئاماژەی بەوە كرد كە لە وڵاتدا تەنیا یەك 
كەس حوكم دەكا و فەرمانڕەوایە و راوێژ بە كەس ناكا و ئەوە خۆی 
هۆكاری پشێویە و دەبێ رێیەكی دیكە بگرینە بەر. منیان ئاگادار كردەوە 
كە لە پشت پەردەكەوە كاروبارەكەم رێك دەخست و منیش ئەمرم كرد 

بە شەقان دەریان كردە دەرێ.
لە كۆنفرانسی سەرۆكی رێكخراوی هەموو وڵاتان و زۆربەی وڵاتانی 
ئەورووپایی و ئەمریكایش باسی هۆكارەكانی ناڕەزایەتیی هەندێ چین 
و توێژی كۆمەڵ بوو بە باسێكی گرینگ. یەك دوو كەس گوتیان، جەنگی 
لێ  وا  تاقمێكی  خەڵك”  حیزبی  و  ن��وێ”  “ئێرانی  نوێنەرانی  رواڵەتیی 
كردووە گومان لە سیاسەتی شاهەنشا بكەن و رەخنەری لێ بگرن. دەبێ 
ئەو دەركۆكەیە دابخرێ. بەشێكی زۆری دانوستانەكان هەر باسی ئەو 
شتانە بوون كە لە كۆبوونەوەی “پێداچوونەوە و چاوپێداخشاندنەوە”دا 

تاوتوێ كرابوو.
نەك  ئەویش  خەڵك،  دەستی  بكەوێتە  وردە  وردە  دەبێ  دەس��ەڵات 

ئەوەندەی كە قسەی شا بشكێنرێ.
پێویستبوونی  بوو و،  ئابووریی وڵات  باسی هەموانیكردنی  لێرەش 
پیشەسازیی  دامەزراندنی  بۆ  وردەدەوڵەمەندان  سەرمایەی  كۆمپانیای 

نوێ. كڕینی هەموو كارخانەگەورەكان، بە حەق و ناحەق پاوانی چەند 
ئەم  و،  دەنووسێنن  دەرب��ارەوە  بە  ئەوانەی خۆیان  بەتایبەتی  كەسێكە 
دەردەكێشا،  ماست  لە  موویان  ئەوانەی  هەڵبگیرێ.  دەب��ێ  دیوارەیش 
دەیانزانی مەبەست سەركردەكانی سوپا و ئاژانسە، كە ساتوسەودای 
كەلوپەلی تەكنیكیی سوپا و دەریاداری و فڕۆكەوانییان بە مافی بێ ئەملا 
و ئەولای خۆیان دەزانی. دیارە ئەو وتاردەرە لەوە قسەزانتر بوو كە 
نەزانێ لەوانەیە رەخنەكانی ببنە پەتێك و بكەونە گەردنی خۆیەوە. هەر 
بۆ شوێنەونكردن پێی لەسەر ئەوە داگرتەوە كە، شاهەنشا دەبێ هاندەری 
سەرمایەداری بێ و، كێ هەیە نەزانێ كە جەنابیان لە خۆشبژێویی خەڵك 
بترازێ هیچیان ناوێ و هەموو سامان و دارایی بەڕێزیان لە خزمەتی 

خەڵكدایە.
وڵاتەی  لەو  نەبوایە، سەرمایەداری  ئەو  شێلگیرانەی  هەوڵی  ئەگەر 
ــ  نەدەبوو.  ئێستای  ناوبانگەی  ئەم  نەدەكرد و  ئێمەدا هیچ گەشەیەكی 
مەبەستی وتاردەرەكە ئەوە بوو، كە ئەو تاقمە بچووكەی لە لووتكەی 
رێگری  ببنە  و  بكەن  سەرپێچی  نابێ  ئێراندان،  بازرگانیی  و  ئابووری 
بەردەم ئەو بازاڕانەی سەرمایەیەكی كەڵانیان نییە تەنیا بۆ ئەوەی خۆیان 
سوودێكی زیاتریان پێ ببڕدرێ. هەرچۆنێك بێ، دەسەڵاتی خاوەنشكۆ چ 
لە سەركردایەتیی سیاسی و چ لە بواری گەشەی ئابووری و كۆمەڵایەتیدا 
نابێ سنووردار بكرێ. ئەوە بوو كورتەی دانوستانەكان لە ئەنجومەنی 

بەرزی ئاژانسدا.
پیشەسازیی  و  ئابووری  ن��ەوت،  گرانبوونی  س��ەردەم��ەدا،  لەو  هەر 

مەملەكەتەكانی رۆژئاوای تەواو لەرزۆك كردبوو و شاهەنشا بەرنامەیەكی 
قەڵەمبازێكی  بە  ئ��ەوەی  بۆ  دەك��رد  جێبەجێی  بوو  خەریك  و،  هەبوو 
پیشەسازیدا بگەنەوە “شارستانییەتە مەزنەكە.” كڕینی پشكەكانی گرووپ 
و دانی وام بە وڵاتانی دیكە و ئەو سوودە زۆروزەوەندەی بە نەسیبی 
پیاوانی ئابووری دەبوو و، هەلقۆستنەوەی ئەو كەسانەی لە ئاستە هەرە 
بەرزەكانی حوكمەتدا جێی خۆیان خۆش كردبوو و تاڵانی پێداویستیی 

خەڵك، وەها چاوپێداخشاندنەوەیەكی كردبووە شتێكی پێویست.
هەموو ئەو شتانە و مشتومڕ و كۆنفرانسەكان و كێبڕكێی نابەجێ 
و ئەو سەروەت و سامانە زۆرەی سەركردەكان كۆیان دەك��ردەوە و 
ئەو زێدەڕۆیانەی سەرمەستانی دەسەڵات و سامان، هەتا وای لێ هات 
سەرلەشكرێك،  و  كێشا  لێك  دەمانچەیان  قومار  لەسەر  وەزی��ر  دوو 
ئەو ئەموستیلە بەرلیانییەی شاهەنشا داوای كردبوو بۆ شاژنی بكڕن، 
شەوێكیان بە نیوەقیمەت لە گەوهەرفرۆشێكی كڕی و دیارە بەدفەڕیی 
نهێنی و بڵاڤۆكی بەزەڕ9 نەك هەر لە كاغەز و نووسراوی كۆمۆنیستەكان 
و كۆنفدراسیۆنییەكاندا، بگرە لە سیپارەی مەلاكانیشدا هەبوو و هەموو 
و  شكا  زۆر  دڵی  خاوەنشكۆ  جەنابی  ئ��ەوەی  هۆی  بوونە  شتانە  ئەو 
بڕیاریان فەرموو پێش بەو بێسەروبەرییە بگرن و چاوقایمەكان جڵەو 

بكەن.
ف��ەرم��ووی��ان،   1353 رەش��ەم��ەی  11ی  رۆژی  مەبەستە  ب��ەو  ه��ەر 
حیزبەكان هەڵوەشێنرێنەوە و حیزبی “رەستاخیزی ئێران” دابمەزرێنرێ. 

9-  بە زەڕ: هەر شتێكی زیانی هەبێ. دووپشك زەڕی هەیە بۆیە دەیكوژین.*  

لە فەرمانی شایانەدا وا هاتبوو، كە هەموو كرێكار و وەرزێر و زانا و 
بازرگان و پیاوانی حوكمەت و هەموو ئەوانەی خۆیان بە ئێرانی دەزانن 
و حەز دەكەن وەك ئێرانییەك لەگەڵیان هەڵسوكەوت بكرێ، دەبێ هەر 
فەرمانە  ئەم  ئەوانەی  و  حیزبەوە  ئەم  نێو  بێنە  بەیانی  تا  ئێستاوە  لە 
بشكێنن، یان هەر وا ئەندامی رێكخراوێكی نایاسایی بن، دەبێ یان بچنە 
بەندیخانەوە یان وڵات بەجێ بهێڵن و بەبێ ئەوەی تێچووی سەفەریان 

بدرێتێ بۆ كوێ دەڕۆن، بڕۆن.
لە ناكاو وەزعەكە گۆڕا. بەرژەوەندپەرستان دەمامكیان لە روخساریان 
دا و سفرەیەكی رەنگینیان دۆزییەوە و بە هیوای داگیركردنی پۆستە 
بەرزەكان و بەدەستهێنانی پلەوپایە، هرووژمیان هێنا. ئاهاری بوو بە 
وەزیری داد. خان عەلی بوو بە سەرۆكی زانكۆی تەورێز و دەماوەندی 

بوو بە وەزیری دەربار.
سەرۆكی ئاژانس گۆڕدرا. تیمسار سەرلەشكر دیسان هاتەوە نێو ئاژانس. 
سوپاییەكان هاتن. سەرۆكایەتیی ئاژانس درایەوە بە سەرلەشكرێكی دیكە. 

هەر كامە و وردە دەستوپێوەندەكانی خۆیانیان هێناوە.
من شەخسی خاوەنشكۆ داینابووم و كەس نەیدەوێرا دەستم بۆ بەرێ. 
بەڵام كەس كارێكی بە من نەدەسپارد. بە رواڵەت كاروباری قوتابییەكان 
لە هەموو دنیا لە هیندستانەوە تا ئەمریكا و كانادا لە ئەستۆی من بوو. 
بەڵام كەس كارێكی بە من نەدەسپارد. كەس بە قسەی نەدەكردم. هەر 
كام لە ساواكییەكانی وڵاتانی ئەورووپا و ئەمریكا و ئاسیا سەر بە یەكێك 
لەو باڵیۆزانە بوون كە خۆشەویستی شا و حیزبی رەستاخیز بوون و 

رێگەیان نەدەدا خەڵك خۆیان لە كاری هەڵقورتێنێ. چەند بەرپرسێكی 
ئاژانسیان لەسەر كار لابرد بەو خەیاڵەی كە دارودەستەی منن. گوتیان 
لە هەرای هەڵاوسان نرخ و گرانبوونی شتومەكدا ئەوەندەیان حەپەلووش 

كرد، كە پێویستیان بەو قەرەپووڵەی ئاژانس نییە.
حەفتەیەكی مابوو بۆ نەورۆزی 1355، ئاهاریی وەزیریی داد هاتە 
لام. هێشتا هەواكەی سارد بوو. هێشتا چەند رەگە بەفرێك لە باخەكەی 
گوڵی  لۆ  و  تاك  ب��وون.  رەب��ەن  و  دارەك��ان رووت  مابوو.  نیاوەراندا 
لەوێ  و  لێرە  چ��ووزەرە  دابوو.  گەزیزە چووزەرەیان  و  وەنەوشەیی 
مزگێنیی هاتنی بەهاریان دێنا. سەعات حەوتی ئێوارە بوو. خۆر خەریك 

بوو لە پشت سنۆبەرەكانەوە خۆی دەشاردەوە.
هێشتا دانەنیشتبوو، پرسیی:

“دەنگوباس؟ ئەوە چیە جێگۆڕكێ بە هەمووان دەكەن؟”
“واز لە دیپلۆماسی بێنە. دەڵێن تا ئێستا كارەكان بە دەست ساواكییە 
نەرمونیانییەش كارێكی وای كردووە  ئەو  نەرمونیانەكانەوە بوون و، 

دژبەران سەر بەرز بكەنەوە و راپەڕن.”
دەیویست قسەم لێ دەربكێشێ. بێدەنگ بوو. دەرفەتم نەدا.
“دەی قسە بكە، بۆم باس بكە. تۆ لە من باشتر ئاگاداری.”

“لێت دەترسم.”
“هاتوویەتە ماڵەكەم و لێشم دەترسی؟”

“هەرچۆنێك بێ تۆ جێگری سەرۆكی ئاژانسی.”
“بەڵام دەرەقەت وەزیرێك نایەم كە شاهەنشا خۆی هەڵیبژاردووە.”

من  وەك  كەسێكی  چەند  و  راپۆرتێك  چەند  بە  چ��ووزان��ێ؟  “ك��ێ 
سەرموقلات لێ دەدەن.”

“دەست هەڵگرە، قسەكەت بكە.”
“ئەمریان فەرمووە چەند كەسێك دادگایی بكەم.”

“لە ئاژانس؟”
وەڵام  دەبێ  بووە.  سپاسالار  یەكێكیان  تێدایە.  ئاژانسیشیان  “هی 

بداتەوە.”
“نەكا منیشیان لەگەڵم؟”

لێك  دەمانچەیان  وەزیرەی  دوو  ئەو  بەڵام  نییە.  تۆیان  لەگەڵ  “نا، 
كێشا، ئەوانن. فەرموویانە دەبێ بكرێتە هەرا. دەبێ خەڵكە ناڕازییەكە 

ئارام بكرێنەوە.”
پرسیم:

ئەوە بیست ساڵێكە  ئێستا  “ئەی چ زانیارییەكت لەسەر من هەیە؟ 
چاكە  زۆرم  بووین.  حیزبدا  لە  كە  ساڵەوە  لەو  هەر  دەناسین.  یەكتر 
فێڵ  مامۆستاكان  بەندكردنی  نەداوی.  پاشقولم  قەت  كردووی.  لەگەڵ 
هیچ  لە  تۆش  دەزان��م  ئەوەندەی  نەبوو.  تۆ  لەگەڵ  دوژمنایەتی  ب��وو. 
عەرزم  لە  دەیانەوێ  هەندێ  كە  ئێستا  نەگوتووە.  منت  كوێ خراپەی 
تیمسار  بدەنەوە. خۆ  ئێوە دەبێ وەڵامی چاكەم  بدەن، كەسانی وەك 

سەرلەشكر دەناسی، مێردەكەی مۆنیكا...”
دەبا  دڵان  و  دەك��وژێ  پیاو  نازێك  بە  ئێستاش  نییە،  لێی  “ئاگات 
تەڵاق  دنیا شەڕیانە.  ماڵی  لەسەر سامان و  لەگەڵ ژنەكەی  تاڵان.  بە 

هەیە  چیمان  دەڵێ،  و  راوەستاوە  قایم  و  قورس  ژنە  جیابوونەوە.  و 
دەبێ نیوەی بكەین، ئەگینا ئاشكرات دەكەم. پەروەندەكانیان لە دادگا 
باری حوشترێكە. كەس كاری بەتۆ نییە. ئەوانەی خراپەی تۆیان دەوێ، 

دەست لە روقیە هەڵناگرن. خوشكەكەت لە كوێیە؟”
“هەر ئەوەندەم لێ روونە لە زیندان نییە. لەوانەیە لە دەرەوە بێ. لە 

فەلستین، لە ئەورووپا. لەوانەشە نەمابێ.”
و  ئێستا  هاوكارەكانی  ئەگینا  زی��ن��دووە،  ئ��ەولا  و  ئەملا  بێ  “ن��ا، 
جارانیشت ئەوەندەی وەشوێن نەدەكەوتن. ئەگەر راستیت دەوێ، من 

بۆ ئەو كارە نەهاتوومە لات.”
“راوەستە.”

هەمیش  و  بوو  بەردەستم  هەم  ئێستا  كە  كرد،  “زاوا”  بە  ئەمرم 
ئاگای لێم بوو، چا و شیرینی بۆ جەنابی وەزیر بێنێ. تۆزێك قسەی 
بین  بەتەنیا  ئەوەی  بۆ  ژیشك10،  راوە  ناردە  زاوام  و  كرد  خۆشمان 
جێگری  كرابوومە  كە  ل��ەودەم��ەوە  هەڵبخا.  لێ  گوێمان  نەتوانێ  و 
سەرۆكی ئاژانس و لە باخی نیاوەران دەژیام، چەند كەسێك بەردەوام 
لێ  زەبرێكم  ناحەزان  نەكا  بوون،  ئێشكگر  و  قاسید  دەوروب��ەری  لە 
بنەماڵەكەم  پسپۆڕی  ببووە  ئیتر  كە  بوو،  “زاوا”  یەكێكیان  بوەشێنن. 
و پێشینە و هەموو شتێكم. ئەو بەندەی خوایە كابرایەكی سادە بوو 

10- راوەژیشك/ژووشك: ناردنی كەسێك بۆ راوەژووشك، وەختێك دوو یان چەند 
كەسێك دەیانەوێ‌ كارێك بكەن بەڵام یەكێكی دیكەیان لەلایە و حەزناكەن ئاگادار 
تا دێتەوە ئەوانەی ناردوویانە كارەكەی  بێ، بەشوێن كارێكیدا دەنێرن بۆ ئەوەی 

خۆیان بكەن.



324

بە  متمانەمان  لەندەنەوە،  لە  نامەگۆڕینەوە  كەوتینە  ئ��ەوەی  پاش  و 
یەكتر كرد و، هەر  ئەو رۆژەی گەیشتمەوە، پێی گوتم كە جیهانگیر 
رایسپاردووە هەموو رۆژێ راپۆرتێكی لەسەر هاتوچۆیەكانی من بۆ 
من،  هاتووەتە لای  داد  وەزیری  كە  بنووسێ  دەیتوانی  دیارە  بەرێ. 
بەڵام نەمدەویست ئاگای لە بنج و بناوانی كاری من بێ و بزانێ چ 
دڵت  پرێسكەی  “جا  گوتم:  نییە،  دەور  لە  كەسمان  زانیم  كە  دەكەم. 
هیچ  لە  و  نانووسرێنەوە  كوێ  هیچ  لە  قسەكانمان  مەترسە.  بكەوە. 

كوێیش ناگێڕدرێنەوە.”
هیچ  لە  و  ملهوڕە  كابرایەكی  هادییەوەیە،  سپاسالار  ب��ارەی  “لە 
مانگە  ئەوەی چەند  ناترسێ و هێشتا، س��ەرەڕای  كەس و هیچ شتێ 
لە زیندانە، هێشتا هەر پێی وایە سپاسالارە و چەندین لەشكری لەبەر 
دەستن. ئەفسەرێكی خوێنەوار و بەئەزموونە، كە چەندی چەند ساڵان 
سەرۆكی كۆلێژی سەربازی بووە و یەكێكە لەو كەسە بەناوبانگانەی 

لە ئازەربایجان سەركەوت.”
“چ تۆمەتێكیان داوەتە پاڵی؟”

“هیچ بەڵگەیەك لە گۆڕێ نییە. ئاماژە زۆرن. چەندی چەند ساڵان 
لە ئەمریكا بووە. لە سۆنگەی پێشنیاری  بەرپرسی كڕینی چەكوچۆل 
ئەوەوە نەوتێكی زۆر درا بە ئەمریكا بۆ ئەوەی چەكی لێ بكڕدرێ، تا 
وای لێ هات لە رۆژنامەكانی دەرەوەی وڵاتدا دەڵێن، دەوڵەتی ئێران 
پاش ئەڵمانیا و بەریتانیا لە هەموو وڵاتانی ناتۆ چەكدارترە. لەو بوارەوە 
كۆمەڵێك زانیاری لە رۆژنامەكانی فەرەنسا و سۆڤیەتدا بڵاو بوونەتەوە. 

ئەو كڕینانە، جگە لەو و هاوكارێكی دیكەی كە لە فەرەنسا ماوەتەوە 
شاهەنشاش.  تەنانەت  نییە.  ئاگادار  لێیان  كەس  ئێران،  نەهاتۆتەوە  و 
هەر ئەو گوێنەدانە بە خاوەنشكۆ، ئەوی زویر كردووە و ئێستا هادی 

كەوتووەتە بەر غەزەب و دەبێ تاوانەكەی بدا.”
“تۆمەتی ماڵییشی دراوەتە پاڵ؟”

“ئەی ئەو هەمووە مڵك و ماڵە نمروودییە لە كوێوە هاتووە؟ بەڵام 
بەم  پێوەندیی  خۆی  نییە.  شتێك  هیچ  نییە.  بەدەستەوە  بەڵگەیەكمان 
بەداخەوە  بكرێتەوە.  یەكلا  حیزبدا  دیوانی  لە  دەبێ  نییە.  دادگەیەوە 
بۆ  زۆری  ئەگەر  دەترسێ  و  ناكا  باشاری  خۆی  خاوەنشكۆ  چونكە 
بێنن ناو و ناوبانگێك بۆ خۆی دەستەبەر بكا، بۆیە كارەكەیان بە دادگا 
ئەمریكایش  لە  دڵنیاییەوە  بە  ماوم.  تێدا  من  ئێستایش  و،  سپاردووە 
تۆمەتبار خەڵكێكی هەیە هاودەستی بن و لای بگرن. ئاساییە كە بایی 
سەدان ملیۆن دۆلار كڕین، بەبێ فرتوفێڵ جێبەجێ نابێ و كارخانەكانی 
وەرگ��رت��ووە  ساتوسەودایە  ل��ەو  باشیان  سوودێكی  چەكسازییش 
لەمەودوا  و  مەترسییەوە  بكەوێتە  دارەدەستەكەیان  ناكەن  حەز  و 
ئەمریكی  رۆژنامەیەكی  بكا.  لەگەڵ  ساتوسەودایان  نەوێرێ  كەس 
نووسیبووی، لە هەر دۆلارێكی كە ئەمریكییەكان لەبری نەوت دەیدەنە 
ئێران، دوو دۆلاری دەگەڕێتەوە. بەرهەڵستكارانیش هەرایان لێ بەرز 
بەبێ  ئێمە خەریكین  كە  دەربڕیوە،  ناڕەزایەتیی  بۆتەوە. سەناتۆرێك 
هیچ  كە  مشتومڕەوە،  كۆمەڵێك  نێو  دەخزێینە  بزانین  ئەوەی خۆمان 
وڵاتانی  حەیاتییەكانی  بەرژەوەندییە  نییە.  ئێمەوە  بە  پێوەندییەكیان 

پڕچەك  ئێران  خەریكین  ئێمە  ئ��ەوەی  لەبەر  ن��ەوت،  بەرهەمهێنەری 
چەكوچۆلە  ئەم  نییە  دوور  هیچ  و،  مەترسییەوە  دەكەوێتە  دەكەین، 
زۆر  و  بكەوێتەوە  لێ  دوژمنایەتییەكی  و  شەڕ  فارسدا  كەنداوی  لە 
مەبەستی  بە  هەڕوگیڤانە  ئەم  وایە  پێیان  شاهەنشا  دیكەش...  شتی 
فەرموویان،  جارێكیان  بەگومانن.  خۆشیان  سپاسالار.  لە  پشتیوانییە 
دەبێ كارەكە یەكلا ببێتەوە. ئێمەیش پێنج ساڵمان زیندانی بە تاوانی 

بێ دسپلینی بۆ بڕییەوە.
دوایی خزم و كەس و دۆستەكانی لە بەریتانیا و ئەمریكا كردیانە 
هەرایەك هەر مەپرسە. شاهەنشا دەماری بەزەییان جووڵا. فەرموویان، 
زۆرتان بۆ هێناون و لەوانەیە پێویست نەبووبێ ئەوەندە سزا بچێژێ. 
خۆ دەبینن من چارم نییە و گیرم خواردووە و ئێستایش ئەوە فكرێم 
بە مێشكیدا هاتووە و هاتووم تەگبیر بە دۆستێكی بیست ساڵانەی خۆم 

بكەم.”
بە لەبزێكی ئەوەندە پاكوبێگەرد و خۆمانە ئەم قسەیەی كرد :”هاتووم 

تەگبیر بە دۆستێكی بیست ساڵانەی خۆم بكەم.”
“حەز دەكەی كۆنیاكێكت بۆ بێنم؟”

تۆیش  و  بێ  دۆستایەتیمان  پتەوتربوونی  مەبەستی  بە  “ئەگەر 
بخۆیتەوە، زۆرم پێخۆشە.”

و  دا  لێكمان  و  كرد  پیاڵەم  دوو  لە  و  هێنا  كۆنیاكەكەم  شووشە 
هەڵمان دان.

“دەی جا بزانم چ تەگبیرێك؟”

“ئەوەم بۆ وەزیری دەرباریش باس نەكردووە، كە یەكێكە لە هاوڕێ 
كۆنەكانی خۆم. تۆ یەكەم كەسی لەم شتە ئاگادار دەبی.”

“دەمەوێ پێشنیار بە حەزرەتی خاوەنشكۆ بدەم، لە جێژنی نەورۆزدا 
كۆمەڵێك لە زیندانییەكان ئازاد بكا.”

“دەتەوێ لێخۆشبوونی گشتی لە خاوەنشكۆ وەرگری؟”
ناوخۆ  لە  هەم  دەبێ.  خۆشەویستتر  شاهەنشا  هەیە؟  زیانێكی  “چ 
مافی  باسی  باس  رۆژێ  هەموو  كە  ئێران،  دەرەوەی  لە  هەمیش  و 
ئێران  كە  بۆچوونە  ئەو  بانگەشەی  بۆ  ئامرازێكیش  دەبێتە  و  مرۆڤە 
گرینگ  ه��ەن��گ��اوی  ب����وارەوە  ل��ەو  خەریكە  و  دیموكراتیكە  وڵاتێكی 
هەڵدەگرێ و هەم لە ناوخۆی وڵاتیشدا، بڵێی و نەڵێی دەبێ پێشی ئەو 
ناڕەزایەییانە بگیردرێ. ئێوە بە 30 تا 50 هەزار كارمەند و سێ ملیۆن 
لێخۆشبوونی  راگەیاندنی  بە  حكوومییش  ئێمەی  و  سیخوڕەكەتانەوە 

گشتیی شایانە...”
كوێ  لە  ساواكییەت  ه��ەزار  ش��ەش  و  سیخوڕ  ملیۆن  سێ  “ئ��ەو 

هێناوە؟”
لە  بەتایبەتی  بیانییەكاندا  میدیا  لە  كە  دەنگۆیانەن  ئ��ەو  “ئ��ەوان��ە 

لێخۆشبوونی نێودەوڵەتیدا بانگەشەیان پێوە دەكرێ.”
“مەبەستت لەو لێخۆشبوونی گشتییە چییە؟ دەتەوێ چ بكەی؟”

لەكۆڵ  هادییە  سپاسالار  ئەو  یەكەم  بنەماییە.  پرسیارێكی  “ئ��ەوە 
خۆیان  گومانلێكراوانەی  ب��ەو  ئ��ەوەش،  دوای  و  دەكەینەوە  خۆمان 
شاردووەتەوە، تێیان دەگەیەنین و پێیان دەڵێین دەست لە شەڕاشۆیی 

بۆ  نییە.  پێیانەوە  كاری  كەس  بن،  بنیاتنان  خەریكی  بێن  و  هەڵگرن 
نەیگوتووە  كەس  ئێستا  تا  كە  خانمەیە،  روقیە  هەر  یەكێكیان  وێنە، 
لێ  ئاگامان  ئێمە  یان لانیكەم  نەكردووە،  تاوانێكیشی  خراپەكارە. هیچ 
نییە. لێخۆشبوونێكی گشتی دەرفەتی پێ دەدا بچێتەوە سەر كارەكەی 
و، ژیانی خۆی بە فیدای چەند كەسێك نەكا. پێم وایە ئەم لێخۆشبوونە 

گشتییە ئاوێكە و بە سەر تێكدەریی ئاگرهەڵاییسێنەراندا دەكرێ.”
“ئێمەیش لە گفتوگۆ تایبەتی و فەرمییەكانماندا بیر لەوە دەكەینەوە 
خەڵك هان بدەین بۆ شاپەرستی و نەهێشتنی ناڕەزایەتیی گشتی، بەڵام 
تا ئێستا كەس ئەوەی نەهێناوەتە گۆڕێ كە دەكرێ لەم رێگەیەوە بە 
رێك  تۆ  گشتییەی  لێخۆشبوونە  ئەو  دەڵێم،  راشكاوانە  بگەین.  ئامانج 
1310ی  قانوونی  خەریكین  وا  ئێمە  ئاژانسە.  سیاسەتی  پێچەوانەی 
و  ت��وودە  حیزبی  ئەندامانی  بۆ  و  دەك��ەی��ن  توندتر  دژەكۆمۆنیستی 
لایەنگرانی ماركسیزم لێنینیزم لەبری دەساڵ زیندان، بە لایەنی كەمەوە 
زیندانی تاهەتایی دەبڕینەوە، كەچی ئێوە چونكە بەدەست سپاسالارەوە 
گیرتان خواردووە، دەتانەوێ بۆ دەسرۆكەیەك، قەیسەرییەك ئاگر بدەن. 
لە  نەتانبیستووە  دەگرێ.  ئاگر  خەریكە  مەملەكەت  نازانن  دەڵێی  هەر 
مانگرتنەكەی پاڵاوگەی تەورێزدا چیی نەمابوو هەموو شارەكە خاپوور 
بێ؟ ئاگاتان لە مانگرتنی چیمەنتۆسازیی سۆفیان و ئێران ناسیۆناڵیش 
فیداییان و  لەگەڵ  تێكهەڵچوون  لە  بزانی  ئاهاری، چۆن  نییە؟ جەنابی 
مجاهدین و ماركسیست ئیسلامییەكاندا چەند كەس كوژراون و چەند 
كاربەدەستی ئاژانس گیانیان بەخت كردووە؟ خۆ ئەوەشت بیستووە كە 

پار بەهارێ سەرۆكەكەشیان كوژرا؟ جەنابی وەزیر، خۆ تۆ كابرایەكی 
كرچوكاڵ نی و دڵنیام تۆیش ئەوەت بیستووەتوە كە لە حوسێنییەی 
بۆ بخوێنمەوە  تۆمارانەتان  لەو  یەكێك  ئیرشاد چ روو دەدا. دەتەوێ 
كە هەموو رۆژێ سەددانە سەددانە لە ئێراقەوە بۆمان دێن، بۆ ئەوەی 
بزانی چ ناو و ناتۆرەیەك لە حەزرەتی خاوەنشكۆ و بنەماڵە شەریف 

و نەجیبەكەیان دەنێن؟”
جەنابی وەزیر نەیهێشت باقییەكەی باس بكەم.

“بەڵێ بیستوومە. بەڵام ئێوە تەنیا روویەكی دراوەكە دەبینن، دەبێ 
و  ئێوە  ئ��ەوە  لەوبەریشەوە،  بكەن.  دراوەك��ەش  ئەودیوی  سەیرێكی 
شاهەنشا و سوپا راوەستاون. خۆیان فەرموویانە كەس باشاری من 
ناكا و لەگەڵ منی پێ ناكرێ. مەلا كێن؟ كۆمۆنیستەكان هیچ گوویەكیان 
بۆ  ك��ردووە،  وا كلك و گوێ  ئازادی”ـیەم  “ب��ەرەی  ئەو  ناخورێ.  پێ 
هەیە.  سەربازم  حەوسەدهەزار  من  ك��ردوون.  تەمبێ  پشتیانم  حەوت 

بفەرموو با بێنە مەیدان.”
دەكەونە  ئەو شریتانە  كە  دەزان��ی،  ئاخر  بەڵام  راستن.  قسانە  “ئەو 
دەست ئەو خەڵكە رەشۆك و گێلە، چەندەیان كار تێ دەكا؟ دەبێ بڵێم 
زۆر زیاتر لەوەی میدیاكان هەوڵ دەدەن بیخەنە مێشكی خەڵكەوە. ئەو 
بكەونە دەست موسەدیقییەكان،  با  بەڵێ،  شریتانە خەڵك دەورووژێنن. 
داوای  دەوێ.  ئازادییان  ئ��ەوان  دەنێنەوە.  پێ  هەرایەكی  چ  دەزان��ی  جا 
رەستاخیزە،  حیزبی  هەڵوەشاندنەوەی  داوای  دەك��ەن.  ئینسانی  مافی 
هەر ئەوشتەی شاهەنشا ئەوەندە دڵی پێوەیەتی. خۆ لە ناوەرۆكەكەی 

تێدەگەی؟بەو حاڵەوە ئیتر من ناتوانم لە نیاوەران باخ و خانووەكم هەبێ 
و تۆیش جەنابی وەزیر ناتوانی لەسەر كورسیی وەزارەت پاڵ بدەیتەوە.”
باسیان  تۆ  شتانەی  ئەو  هەموو  چییە؟  رێگەكەی  كەوابوو  “ئ��ەی 
خۆڵەمێشەكەدایە  بن  لە  ئاگرێك  كە  دەكەوێتەوە  لێ  ئەوەیان  دەكەی، 
و  ئامۆژگاری  و  وت��ار  و  شریت  بە  بێ  هەرچۆنێكی  خەڵكێكیش  و 
بەیاننامە فووی لێ دەكەن و دەیگەشێننەوە و بڵێسەكانیشی بە مانگرتن 
و هەڵكوتانەسەر ناوەندە دەوڵەتی و دامەزراوە ئەمریكاییەكان بڵێسە 

دەستێنێ.”
تاوێك راوەستام. دیتم ئەو تازەبەسەرداكەوتووە خەریكە یاری بە 

ئاگر دەكا. خۆم پێ نەگیرا.
“گەنجۆ، وادیارە لە كارەكەت رازی نی و لەوە زیاترت دەوێ. ئەگەر 
دەوێری ئەم قسانە بە تیمسار سەرلەشكر بڵێ با نێفەكت ببڕێ. نازانم 
چیی لێ قەوماوە، هەموو شەوێ دەستەی سەربازان دەباتە سەر ماڵی 
خەڵك و تاوانبار و بێتاوان دەگرن. هەموویان شڕ و شپرز دەكەن. پێت 
وایە دڵی نایە تۆ و سەرۆكوەزیرەكەت و هەمووتان وا هەڵدێرێ، كەس 

بەدەنگتان نەزانێ؟”
جەنابی وەزیر مات بوو و هیچی نەگوت. كۆنیاكێكی دیكەم بۆخۆم 

و ئەویش تێكرد و گوتم:
“بە خۆشیت.”
“خۆشت بێ”.

دەیویست هەستێ بڕوا. دەستم لەسەر شانی دانا و گوتم:

“لە خۆوە هەڵچووم. من تۆم وەك برای خۆم خۆش دەوێ و دڵنیاشم 
برادەرەكانت  و  دۆست  و  تۆ  بم،  تەنگانە  تووشی  رۆژێ��ك  ئەگەر  كە 
رزگارم دەكەن. مەبەست ئەوەیە كە لە خۆوە هیچ نەكەی. لێخۆشبوونی 
گشتی كارێكی باشە، بەڵام ئێستا كاتی نییە. دەبێ سەبرت بێ تا ئەم 
و  بۆ سۆڤیەت  دەكرێ. سەفەرەكانی شاهەنشا  ئەمریكا  هەڵبژاردنەی 
زەبر  كەس  چەپەوە  لایەن  لە  كە  ببنەوە  دڵنیا  و  ببن  ت��ەواو  ئەمریكا 
سەركەوتووانە  ئەمریكا  لەگەڵ  ساتوسەوداكەشیدا  لە  و،  ناوەشێنێ 
بێتەوە، ئەوكات لەوانەیە ئەگەر هەلەكە لەبار بوو دیسان دابنیشینەوە 
و دوو قسە بكەین كە بزانین كێ بۆ تەگبیر و راوێژ باشە. بۆتۆش وات 

بە قازانجە ئەم باسە لای كەس نەكەی. ئیتر تەواو.”
بانگی زاوام كرد. هەر هات پەردەكانی لادا. هێشتا تەزووی سەرمای 

زستان چزووی دەگرت. گوتم:
خواردنێكی  بكە  ئەمر  ئێمەن.  میوانی  ئەمشەو  وەزی��ر  “جەنابی 

خۆشمان بۆ لێ بنێن.”
دڵتوندییە  لەو  ئەوەی  بۆ  بیكەین.  نەبوو  جیددیمان  قسەیەكی  ئیتر 
دەری بێنم، لە خاوخێزانیم پرسی. دەمزانی كچە شیرازییەكی بەناوی 

گوڵەندام هێناوە. لێم پرسی:
“دیارە لە ئاشناكانی ئەو سەردەمەتە كە لە شیراز دژیای.”

“تۆ كە خۆت هەموو شتێك دەزانی، بۆ دەپرسی؟”
“توودەییش بووە؟”

“نا، لە شیراز بنەماڵەكەیم ناسی. گوڵەندامیان ناردە فەرەنگ)ئەورووپا” 

و داوایان لێ كردم ئاگام لێی بێ. دۆستایەتییەكەمان لەوێوە دەستی 
پێ كرد.”

“منداڵیشتان هەیە؟”
“چوار ساڵانەیە.”
“تەمەندرێژ بێ.”

كرد.  سواومان  و  قۆڕ  قسەی  هەر  رۆیشتنەوەی  وەختی  تا  ئیتر 
دەرگ��ای  بەر  تا  منیش  و  كرد  شۆفێرەكەی  داوای  و  كرد  تەلەفۆنی 
باخەكە بەڕێم كرد. تاوێك لە دەوری هەسێڵەكە پیاسەم كرد و چوومە 
هۆڵی میوان و ئەو شریتەی بە دزییەوە لە قسەكانیم هەڵگرتبوو، خستمە 

تەسجیلەكەوە و لەبەر خۆمەوە گوتم:
ـ ئەی لەو كەرە. هەر كەسە و لە فكری خۆیدایە.

نیوسەعاتێك لە سەر مۆبڵەكە لێی تخێڵ بووم و ئەوە لەگەڵ ئەم 
جەنابی ئاهارییەم تێپەڕ كردبوو، هەمووم هێناوە بەرچاوی خۆم. ئینجا 
فكرێكم بە خەیاڵیدا هات. هەستام دییسان چوومەوە نێو باخەكە. سەیرم 
ژوورەكەی  خەوتوون.  ژوورەكانیاندا  لە  پاسەوانەكەم  هەر سێ  كرد 
زاوا رووناك بوو. لە دەرگام دا و چوومە ژوورێ. لە پشت مێزەكە 

دانیشتبوو و خەریكی نووسین بوو.
“بەو درەنگانی شەوە راپۆرت دەنووسی؟”

“ئیتر ئەركە و دەبێ رایپەڕێنم.”
“بچۆ بخەوە. بەیانیش كاتت هەیە.”

“نەخێر، تا تۆ نەخەوی، ناچم بخەوم.”

“ئەی ئەو سێ پاسەوانەم بۆ چییە؟”
ئەوانە  گیراون.  بەكرێ  سەرسەرین.  خەڵكێكی  ئەوانە  “ق��ورب��ان، 
تاڵە موویەك لەسەری تۆ كەم  نازانم ئەگەر  نایەن. من  ئێمە  بەكاری 

بێتەوە، چ بەڵایەك بەسەر من دێنن؟”
“جا خۆ تەختێكی خەویشت نییە لێرە؟”

“ئاخر، شەوانە كە تۆ خەوتووی، سەرێكی ماڵەكەی خۆمان دەدەم.”
“هەم ئێرەت پێ ئەسپێردراوە و هەمیش ئەوێ؟”

“لەبری ئەوە مزێكی باش وەردەگرم.”
“بە رۆژ كە تۆ لە ماڵەوە نی، كاتی خەوتنی منە.”

“لە بیرت نەچێ، راپۆرتەكە ورد و دروست بگەیەنی، كە وەزیر لە 
كەیەوە تا كەی میوانم بوو.”

هاتووەتەوە  بیژەن  لەو وەختەوە كە دیسان دكتۆر  نەبێ.  “خەمت 
ئیدارە، دەیەوێ ئاگاداری هەموو شتێك بێ.”

“ئەی خەبەری روقیە؟”
وڵاتە.  دەرەوەی  لە  نەبێ  و  بێ  نییە.  لێرە  نەبێ.  روقیەت  “خەمی 
دایكت  ماڵی  لە  هیچ شتێكیش  كردووە.  فەلستین سۆراغیان  لە  دەڵێن 
نەقەوماوە. جگە لە جەنابی مووسا خان و ژن و منداڵەكەی كەس سەر 
لەوێ نادا. دایكت جاروبار دەچتە مزگەوت و رەوزەخوێنی. ئێستا ئەوە 

دوو حەفتەیەكە لە ماڵێ وەدەر نەكەوتووە. خوا بكا نەخۆش نەبێ.”
“خوا بكا.”

ئەگەر راستیت دەوێ، شتێكم بە خەیاڵیدا هاتبوو، هاتم لەگەڵ جەنابی 
زاوا بیهێنمە بەرباس.

“ئەرێ ژنەكەت چۆنە؟ منداڵەكەت چەند ساڵانە؟”
“قوربان، ئێستا دەچێتە قوتابخانە. دەستت ماچ دەكا.”

سێ  دوو  شكا،  سەرما  ت��ەزووی  كە  مانگەدا  لەم  هەر  “دەم��ەوێ 
برادەری خۆم بانگهێشت بكەم. دەتوانی خزمەتیان بكەی؟”

“جەنابت ئەمر بفەرموون قوربان لەسەر چاومی دادەنێم. بە ژنەكەم 
دەڵێم رۆژێك پێشتر بێتە ئێرە و هەموو شتێك ئامادە بكا.”

“دەكرێ كار بەو پاسەوانانەش بكەی.”
بە  تەنیا  مەستن.  رۆژتائێوارە  ناكرێ.  پێ  هیچیان  ئەوانە  “قوربان 
كاری شەڕەشەق و ملهوڕی دێن. ئەویش باشە لێرە ئەوشتانە نییە تا 

هونەری خۆیان بنوێنن.”
“بەو حاڵەشەوە وا باشترە یەكێكیان تا بەیانی بەخەبەر بێ و ئێشك 

بگرێ.”
“چۆن دەفەرمووی با وابێ. بە دكتۆر جیهانگیر دەڵێم جەنابت وات 

فەرمووە.”
ساڵ  بیست  وەك  خۆم  دەس��پ��ەروەردەك��ەی  سێ  هەر  دەمویست 
خۆیان  لەگەڵ  ژنەكانیشیان  بكەم.  بانگهێشت  ش��ەوێ  بۆ  لەوەپێش 
بێنن. بە نانی ئێوارە و شەراب و شیرینی بیانخافڵێنم. پێم وابوو وەك 
لە  ئاوا  بۆوە،  لێ روون  داد زۆر شتم  لەگەڵ وەزی��ری  لە قسەكردن 
دەماوەندیی  و  تەورێز  زانكۆی  خانعەلیی سەرۆكی  لەگەڵ  قسەوباس 
وەزیری دەرباریش هەندێ شت هەڵدەكڕێنم. هەرچۆنێك بێ، دەبێ بە 

فێڵێك خۆ بخزێنیتە نێو دڵی یار.

ئەو میوانییە سەری نەگرت. پەروەندەكانیان شتێكی سەرنجڕاكێشی 
تێدا بەدی نەكرا. دەماوەندی خەریكی كڕینی مڵك و ماڵ بوو لە گیلان و 
مازەندەران. زستانانەش لە ئاوەلی خەریكی خلیسكانێ بوو. خانعەلیی 
سەرۆكی زانكۆی تەورێز ناقایل بوو و ئیرەیی دەبرد كە برادەرەكانی 
دیكەی بوونەتە وەزیر و ئەو لە گۆشەیەك كەوتووە. حەزی لێ بوو 
پیرۆزەكان.  شوێنە  سەرپەرشتیاری  و  خۆراسان  پارێزگاری  ببێتە 
ناوەشێتەوە.  لێ  پەرجۆیان  و  كەرامات  ئیمامزادانە  ئەو  كرد  سەیرم 

هۆكارێكی دیكەی ئەو كۆبوونەوەیە نەكرا، نەخۆشیی دایكم بوو.
هەر سەعاتێكی بۆم لوابایە سەرێكم لێ دەدا. پزیشكم دەبردە سەری. 
بردمە لای پرۆفیسۆرێكی ئەمریكایی كە لە زانكۆ دەرسی دەگوتەوە. 

هیچ كامیان دەردێكی تایبەتیان تێدا نەدۆزییەوە.
دەستەوداوێنی مووساگیان بووم:

“دایكم چیەتی؟ دكتۆر دەڵێن هیچ ئەلەمی لێ نییە. دەردی پیرییش 
ناڕەحەتی  و  دەركەوتبێتەوە  روقیە  سەروسەكتی  دیسان  نەكا  نییە. 

كردبێ؟”
بەڵام  بكەم.  ئامۆژگارییەكت  ناوێرم  خزمەتكارتم.  من  “ق��ورب��ان، 

دەیڵێم. دەبێ ئەو بەڕەیەت لە گێژاوێ دەركێشی.”
“یانی چی؟”

ئیجازە وەرگرە و دایكت بەرە شوێنێك.  “دەڵێم دوو سێ مانگێك 
شوێنێكی وا كە تەنیا نەبێ و بیر لە روقیە نەكاتەوە. لێرە خەریكە بە 
خەفەتان خۆی دەكوژێ. هەركەس بە كۆڵانێدا رادەبرێ، دێتە بەردەرگا 

لە  یەك.  بووەتە  لێ  رۆژی  و  هاتۆتەوە. شەو  كچەكەی  وایە  پێی  و 
خەو هەڵدەستێ و رادەكاتە بەر دەركێ. هەمیشەی خوا شڵەژاوە. لە 

دیتنی روقیە بترازێ، بیر لە هیچ ناكاتەوە.”
“ئەو شیعرەی گوتت، یانی چی؟”

“قوربان، دۆخەكە زۆر خراپە.”
“دیسان یەكێك لەوانەی بانك، كێچی لە كەوڵت خستووە؟”

“قوربان، ئیتر باسی كارمەندانی بانك نییە. كەس نییە بە ئاشكرا 
باسی وەزعەكە نەكا. زۆر خراپ باس دەكەن. ئەو رۆژژمێرە نوێیە 
كاریگەریی زۆر خراپی داناوە. خەڵك دەڵێن ئەوە رۆژژمێری گاورانە. 

دەڵێن شا كافر بووە.”
نەمویست و لێی نەگەڕام ددانی لێم سپی بێتەوە و چیی دیتوویەتی 

لەبەرچاوم بیڵێ.
“مووساگیان، من هاتووم لێت بپرسم دایكم چۆنە.”

روقیە  لە  شتێكی  چووە.  تێك  شتانە  بەو  هەر  دایكیشت  “قوربان 
بیستووە، بۆیە وا خۆی دەخواتەوە.”

“چیی بیستووە؟”
“من هەر ئەوەندە دەزانم كە دایكت ژنەكەی مانگێك لەوەپێش نییە 
كە شاد و بەكەیف بوو. زۆر مات بووە. هەر بۆیە پێت دەڵێم، هەڵیگرە 

و لەو گێژاوەی رزگار بكە.”

فكر و خەیاڵی بۆ دروست كردم. خوا بەو رۆژە نەكا، بێت و شتێكی 
لێ بێ، هەموو دینا و بەتایبەتی روقیە دەڵێن، من بوومە باعیسی و من 

كوشتم.
بەتەنێ بوو كە چوومە لای.

“دایە گیان، وەرە چەند حەفتەیەك پێكەوە سەفەرێكی بكەین.”
“من ناچمە هیچ كوێ. لێرە دەبم تا روقیە دێتەوە.”

“چووزانی روقیە دێتەوە؟”
“دەزانم. ئەمڕۆ سبەی دێتەوە.”

باشاری  كەس  هیچ  ئیتر  و  هێنابوو  ئیمانی  و  چەقیبوو  دڵی  لە 
نەدەكرد و پاشگەزی نەدەكردەوە.

دەستمم توند قووچاند. نووكی پەنجەم لە لەپی دەستم رۆ كرد و 
لەبەرخۆمەوە گوتم:

ئەو كچەتیوە لە هەموو جێیەك بەڵای گیانمە.
مووسا گیان راستی دەكرد. خەڵك چاویان كرابۆوە. بگرەوبەردە 
ئەشكەنجەیان  و  بگری  هەمووشیان  نەدەكرا  خۆ  نەدەكردن.  چاری 
بكەی و گوللەبارانیان بكەی. ئەوانە ئیتر مجاهید و فیدایی نەبوون كە 
بەرەی  كەسێكی  چەند  و  مەلایەك  چەند  كوژران.  راكردندا  لە  بڵێین 
دەكرد،  كپ  دەنگێكمان  نەبوو.  فایدەی  كرد.  قۆڵبەست  نیشتمانییان 
خاوەنشكۆ  هەڵدەستا.  ئەمریكاوە  و  ئەورووپا  لە  دیكە  دەنگی  سەد 

خەریك بوو دەهری دەبوو.

kurdishebook.com
@KURDISHeBook

evinebook.blogfa.com

evinebook.blogfa.com
https://telegram.me/KURDISHeBook
http://www.evinebook.blogfa.com


338

لە كۆتاییەكانی ساڵی 1356ـدا بەرەی نیشتمانی راگەیەنراوێكی دەركرد. 
هەڵوەشانەوەی  داوای  ك��ردەوە.  بڵاو  خۆی  مادەییەكەی   12 بەرنامە 
ئازادیی  سیاسییەكان.  زیندانییە  هەموو  رزگاریی  دەك��رد.  ساواكیان 
سزادانی  كرێكارییەكان.  رێكخراوە  و  رۆژنامەنووسان  و  حیزبەكان 

ئەشكەنجەگەران بەشێك لە ئامانجەكانیان بوو.
ئەگەر من و كەسانی وەك من تەواو پشتمان بە شاهەنشا گەرم 
نەبایە و لێی دڵنیا نەباین، بەجێ بوو هەر ئەودەم كالەی لێ هەڵبەستین و 
تێی تەقێنین. زۆر كەس پووڵەكانیان دەبردە بانكەكانی دەرەوەی وڵات. 
تەنیا لە بانكی “سادرات” و “واردات” لە ماوەی ساڵێكدا بەپێی راپۆرتی 
راگوێزراوەتە  دۆلار  ملیۆن  دووسەدوبیستوهەشت  بانك،  سەرۆكی 
ئەمریكا و ئەورووپا. بە پێی خەمڵاندنێك، لە هەموو بانكەكانی ئێران 
ئەو بڕە پارەیە لە دوو ملیارد دۆلار تێپەڕیوە. ئەوە، بڕی ئەو دراوە 
بیانییەش حیساب نەكراوە كە دەوروبەرییەكانی خاوەنشكۆ رایاندەماڵی.
كۆتایی مانگی بەفرانبار بوو، كە رۆژگار پشتمی شكاند و من قەت 
لەبیری ناكەم. بەفر هەموو شەقامەكانی دەوروبەری نیاوەرانی گرتبوو. 
دارە سنۆبەرەكان كفنی سپییان پۆشیبوو. هاڕە و دەنگی ترۆمبێل كەم 
ببۆوە و تەنیا دەنگی نەرمی خشكانی تایەكانیانت دەبیست كە بیست تا 
سی سەنتیم لە بەفرەكە رۆدەچوون. نیو سەعاتێك بە باخەكەدا گەڕام. 
سەیرم كرد هێشتا چرای ئۆفیسەكەی زاوا داییسێ. نەمویست هەروا 
چاوەڕوانم بێ و نەتوانێ بنوێ. چوومە ژوورێ و درەگاكەم داخست.

نیوەشەو زاوا بە تەلەفۆن بەخەبەری هێنام و گوتی، هاوكارەكەی ژنێكی 

دیتووە كە بە چارشێوەوە سەربانە و سەربان رۆیشتووە تا گەیوەتە ماڵی 
دایكم و، ئەویش واتە زاوا بە پێی ناونیشانی بەژن و باڵا و قەڵەمبازی 
هەڵەداوان  بە  بووە.  روقیە  ئەوە  بووە  لێی سوور  دیوارەكانەوە  لەسەر 
سواری ترۆمبێلەكەم بووم و بە هەڵپە خۆم گەیاندە شەقامی كەڵانتەر و 
چیی لە دەرگام دا دایكم دەرگای نەكردەوە. لە دیوارەكە وەسەر كەوتم 
و خۆم فڕێ دایە نێو حەوشە و دایكمم لە خەوی شیرین هەستاند. هیچ 
نەترسا و شلوێ نەبوو. لەسەر خۆ وەڵامی پرسیارەكانمی دەداوە. هەر 
نەیگوت چ رووی داوە. پێم چەقاند بیبەمە ماڵەكەی خۆم لە نیاوەران. بێ 
فایدە بوو. “دایە گیان، ئەم ماڵە بۆ تۆ جێیەكی ئەمن نییە. وەرە سەرمان 
پێكەوە دەنێین. وەرە لە كن خۆم بە. وەرە پێكەوە بچینە خانووەكەی من.”

“تۆ تەنیا دەتوانی تەرمەكەی من لەم ماڵە بەریتە دەرێ.”
“تۆ لێرە پارێزراو نی.”

“بۆچی! چ كەتنێكت كردووە؟”
“چ كەتنێك؟”

“ئەو شتانە چین هەڵتانگرتوون و لە رۆژنامەتان خستوون؟”
“ئەڵاهوئەكبەر، ئاگای لەو كورتە وتارە بوو كە لە رۆژنامەدا دژی 
ئایەتوڵا بڵاو ببۆوە. تەنیا ئاگای لەوەندەیە نەبوو كە بە دنەدانی تیمسار 

سەرلەشكر ئەو وتارە دانرابوو، ئەویش بە مەبەستی سەركوتكردن.”
“دایە ئەتۆ چیت بەو جۆرەكارانە؟”

من  هەیبێ؟  روقیە  هەتبێ؟  تۆ  ئەی  نەبێ؟  پێیانەوە  ك��ارم  “چ��ۆن 
نەمبێ؟”

دەرەقەتی دایكم نەهاتم. ئەو تارماییەی هاوكارەكەی زاوا لە سەربانی 
ماڵی دایكم دیتبووی روقیە بوو یان نا، روون نەبۆوە. بەڵام لێم روون 

بوو دایكم و روقیە پێوەندییان پێكەوە هەیە.
سیاسەت  سێبەری  رۆژێ  ه��ەم��وو  ئیتر  ك��ە  ش��ێ��واب��وو،  وا  وڵات 
دەگەیشتە گشت جێیەك و دەخزییە هەموو كون و كاژێرێكەوە. دایكم 
هەستی دەكرد زۆر شت دەقەومێ. بەڵام ئەو رووداوانەی لە شێوەی 

گەڕانەوەی كچەكەیدا دەدی.
كە فەقێكان لە قوم كۆ دەبوونەوە و دروشمی “مەرگ بۆ شا”یان 
لافاوی  كۆمۆنیستەكان  دەردی  بە  سەرلەشكر  تیمسار  و  دەگوتەوە 
شەڕی  و  هەڵاییساوە  جەنگەكە  بوو  دیار  ئیتر  هەڵدەستاند،  خوێنی 
ئێمە بووین و لایەكیش رووخێنەرانی  نێوان خەڵك و ساواك. لایەك 
پادشایەتیی مەرجدار و مەلاكان و مجاهدین و فیداییان و “جانباختگان” 

و ملیۆنان خەڵك.
حیسابی  كارمەندان  لە  هەندێ  ب��وو.  گورچوبڕ  گەمەیەكی  ئ��ەوە 
خۆیان كرد و مشوورێكی گیان و ماڵی خۆیان خوارد و بار و بنەیان 
كۆ كردەوە و تێیان تەقاند. زۆربەی ساواكییەكان دوو قاچی دیكەشیان 
قەرز كرد و فیزماڵكیان دایە و لەگەڵ خێزانەكانیان پێچایانەوە و چوونە 

ئەمریكا و بەریتانیا و ژمارە حیسابی دیكەیان كردەوە.
راستە منیش هەر بیرم لەوە دەكردەوە. عەزابی ویژدانم نەبوو كە 
پشت لە خاوەنشكۆ بكەم و راكەمە ئەورووپا، ئەگەرچی ئەو سامانەی 
هەمبوو بەشی ئەوەی نەدەكرد بتوانم تا دەمرم بە بەهرەی سەرمایەكەم 

بژیم. كۆسپی سەر رێگەم دایكە نەخۆشەكەم و روقیە خۆشبەزەكەی 
خوشكم بوو.

زۆر زوو روون بۆوە كە خوشكم یەكێكە لە سەركردەكانی تێكدەران.
هەموو چلەیەك بە بۆنەی خوێنڕژانەكەی قومەوە، لە شار و دێهاتەكان 
رێوڕەسمی تازیەباری رێك دەخرا، قوتابخانەكانیان دادەخست. بازاڕ 
بەرگریی  نیشانەی  كارخانەكاندا  لە  كرێكار  مانگرتنی  و  دادەخ���ران 

هەموانی بوو.
مەبەستی  بە  خەڵك  تەورێز  لە  قومدا  خوێنڕژانەكەی  چلەی  لە 
تازیەباری دەچوونە مزگەوت. پۆلیسی گەڕەكی 6 دەرگای مزگەوتەكەی 
لە  تاجعەلی  ن��اوی  لە  جوامێرێك  دڕان���دن.  دروشمەكانی  و  داخست 
بە  پۆلیس  س��ەرۆك  دەرب���ڕی.  ناڕەزایەتیی  بێڕێزییەدا  ئ��ەو  هەمبەر 
نەزانی لێی هەڵكێشایە دەمانچە و دەمودەست كوشتی. جا وەرە خەڵك 
پەنجەرە و شووشەی دووكانیان شكاند. لە بانكەكاندا چیی بەڵگەنامە 
بوو دڕاندیانن. سوپایی تەقەیی هەواییان كرد بۆ ئەوەی جەماوەرەكە 
بترسێنن. ساواكییەكان لە كۆڵانێ خۆیان مەڵاس دابوو و دایاننە بەر 
رەهێڵەی تیربار. بە لانی كەمەوە 600 تا 700 كەس بریندار بوون و 

سەدان كەس كوژران.
بەهاری ساڵی 1357 زیندانییەكان مانیان گرت و 450 كەس برسێتییان 
چێشت. چەند كەسێكیان چیی نەمابو بمرن. شیعری داشۆرین و جوێن 

بۆ شا، زار بە زار دەگەڕا.
دایكم لە ئاكامی دوژمنایەتی لەگەڵ شا، كە دوژمنی كچەكەی بوو، 

هەقایەتی ماسیگرەكەی بۆ ... كە هێشتا زمانی نەگرتبوو گێڕاوە و، من 
بەدەم قسەكردن لەگەڵ مووساگیانەوە گوێم لێ دەبوو. ژنە، نە برنجی 
لێ  بۆ مێردەكەی  ئەوەی شیوێك  بۆ  نە خەڵووز،  نە رۆن و  هەیە و 
ماسی  ئاوەكە.  نێو  دایەوە  فڕێ  ماسییەكەی  داخان  لە  ماسیگرە  بنێ. 
بژی شا”.  “ب��ژی شا،  ك��رد:  ه��ەرای  و  ئ��اوەك��ەدا جووڵەیەكی كرد  لە 
خەڵكیان ئاوا تین دابوو. ئیتر سەیر نەبوو كە رۆژی 28ی گەلاوێژی 
1357 سینەما رۆكسی ئابادان ئاگر درا و لە هەموو جێیەك، هەموان 
دڵنیا بوون ئەو جەنایەتە ساواك كردوویەتی. شەش سەد كەسیان بە 

دووكەڵ خنكاند و بە ئاگر برژاند. دایكم لە منی پرسی:
“تۆش لە ئابادان بووی؟”

خراپەكارییە،  ئ��ەم  كە  دەك���ردەوە،  ب�اڵو  دەنگۆیان  ساواكییەكان 
“رێكخراوی سوور و رەش” كردوویەتی.

ئیتر كار لە كار ترازابوو. ئەوەی دەبوو ببێ، بوو.
ت��ەورێ��ز  ل��ە  س��اواك��ی  و  سوپایی  سبەینێكەی،  ب��ۆ  ش���ەوەی  ئ��ەو 
لە سێ  من  پاسەوانەكانی  ئەوەی  كرد، سەرەڕای  رەشەكوژییەكەیان 
كەسەوە كرابوونە پێنج كەس، دوو بەتڵی شەو راشكا بوو، كە لە پڕ 
دەرگای ژوورەكەم كرایەوە و زاوا لەگەڵ روقیە و چەند چەكدارێك 
لەبەر دەرگاكەم قوت بوونەوە. لە پێشدا زاوام دیت روقیە لە پشتەوەی 
رەشپۆشی  كەسێكی  چەند  ئەویش  پشتەوەی  لە  دەمانچەیەكەوە.  بە 
مسەلسەل بەدەست. خوشكەكەم ئەمری بە مێردە چەندرۆژەكەی كرد 

“قسە بكە”



343

“قوربان، روقیە خانم دڵنیای كردوومەوە كە هیچ خوێنێك ناڕژێ. 
دەرەوە  لە  دەمویست  و  دەرێ  دەچوومە  باخەكەم  لە  بووم  خەریك 
پاسەوانەكەی  دوو  گرتیانم.  توند  دووك���ەس  كە  داب��خ��ەم،  دەرگ��اك��ە 
ژوورێ.  هاتنە  و  ك��ردەوە  قفڵەكەیان  گیرابوون.  باخیش  دەرەوەی 
چەكەكانیان  ك��رد  پاسەوانەكان  بە  ئەمرم  خانم  روقیە  ئەمری  بە 
دابنێن. ئەمری ژوور خۆیان بوو. بە قسەیان كردم. دوایی هەر سێ 
لە  قفڵیان  و  كرد  گەراجەكە  لە  بوون،  سەرخۆش  كە  پاسەوانەكەیان 
دەرگاكەی دا و مسەلسەل بەدەستێكیان لەوێ بۆ دانا. منیشیان هێنا بۆ 

ئەوەی ژوورەكەی تۆیان نیشان بدەم.”
س��ەرس��ڕم��او و ل��ە ت��رس��ان ق��ەڵ��ەم��ی دەس��ت��وپ��ێ ش��ك��او، سەیری 
خوشكمم كرد. ئەو كچۆڵە نازدارەی من دەمناسی هەو نەبوو. چاوی 
قوپاوی  تێك  رووم��ەت��ی  چەشتوو،  شەونخوونی  سوورهەڵگەڕاوی 
پڕ  روخساریان  شەقارشەقار،  رەشهەڵگەڕاوی  لێوی  رەنگبزڕكاو، 
منداڵی  س��ەردەم��ی  وەك  باریكەكەی،  لووتە  رق.  و  قین  لە  كردبوو 
نەمابوو. دەمارگرژی و شێلگیری و چاوقایمی بە هەموو جووڵەیەكییەوە 
دیار بوو. كە دڵنیا بۆوە من جلوبەرگی خەم لەبەرە و چەكم پێ نییە، 

دەمانچەكەی لە قایشەكەی خستەوە و بە قەدییەوە هەڵواسی.
گیرفانی  نێو  لە  كە  منی  دەمانچەكەی  ه��اوڕێ��ی،  رەشپۆشەكەی 

جلەكانمدا بە مێزەكەمەوە هەڵواسیبوو، دەرهێنا.
“فەرمووی دانیشتنم ناكەی؟”

مەبەستی تانە و گاڵتە نەبوو. گوتم:

“ماڵی خۆتە. لە كوێ دادەنیشی، دانیشە.”
ئەمشەو  كەڵانتەرە.  شەقامی  لە  من  ماڵی  نییە،  من  ماڵی  “ئێرە 
نەهاتوومەتە لای براكەم. ویستبووت بمبینی. ئەوە من و ئەوەش تۆ...”
پلەی  و  پێگە  و  شكۆ  ه��ەرچ��ی  دەت��گ��وت  بگریم.  ن��ەم��اب��وو  چیی 
لە  چڵكێك  وەك  و  ئاو  سەر  بڵقی  ببوونە  دەمودەست  فەرماندەییمە، 
گیانم هەڵوەرین. خۆمم زۆر پێ دەستەوستان نەبوو. زاڵم بووم و خۆم 
مەزڵووم كرد. پێم وابوو بەزەیی پێمدا دێتەوە. بەڵام هیچ بەزەییەكم 

لێ نەدی.
گوتم:

“ئاوا؟”
“بۆ دەمتوانی جۆرێكی دیكە بتبینم؟”

“عومرێكە بە شوێن تۆوە بووم خوشكێ. لە هیچ تۆم نەدۆزییەوە...”
“تۆ لە من نەدەگەڕای، سیخوڕەكانی تۆ لە من دەگەڕان. بێت ئەوان 
منیان دۆزیباوە، ئیتر چاوت پێم نەدەكەوتەوە. من دەمێكە چەكدارم و 

ئیتر خۆم نادەمە دەست فێڵ و تەڵەكە و زوڵمەوە...”
“لە پێناوی چی؟”

“بۆ ئەوەی زوڵم نەبینم.”
“هاتووی باسی سیاسیم لەگەڵ بكەی؟”

“نا، هاتوومە ئێرە وەڵام پەیامە ڤیدیۆییەكەمت لێ وەرگرم.”
“جا بە دەمانچە و مسەلسەل؟”

“بۆ ئێوە بە نوقڵ و نەبات و ناز و نیعمەتەوە دەهاتنە شوێن ئێمە؟”

“چیت لە گیانی من دەوێ؟ پارە؟”
“نا، ئیتر پێویستمان بە پارە نییە. ئەوێ رۆژێ هەزار پاوند بۆ ئێمە، 
بایی نۆ هەزار شاهی بوو. ئەمڕۆ ئیتر دە ئەوەندەش زیاتر بە كەسانی 

وەك تۆ دەدەین كە لەگەڵمان بن و ببنە هاوسەنگەرمان.”
بێدەنگ بووم. چاوم لەسەر یەك دانا. وەك بڵێی شتێك بە مێشكمدا 
هات: كە، خۆ بەدەستەوە بدە، دنیا بەسەری بە پووش نەگیراوە. لە ریزی 
ئەوانەشدا وەك دامودەزگاكەی خۆمان، دووڕوویی و دووبەرەكەی و 
سامانپەرستی  و  پێگەپەرستی  و  فریو  و  خراپەكاری  و  چاولێكەری 
قەڵافەتی  لەپڕ  ب��ەدواوەی��ە.  گەندەڵیانەی  ئەو  هەموو  دەس��ەڵات  هەیە. 
فیداییان و ماركسیست  تێكدەرە كوژراوەكانی سەركوتی مجاهدین و 
چەند  سەرلەشكر  تیمسار  بوونەوە.  قوت  چاوم  لەبەر  ئیسلامییەكان 
بێبەزەییانە لە قوم قڕی كردن. هەر مێشێكیشی میوان نەبوو كە سەرباز 
رژانە ماڵەكەی ئایەتوڵا عوزماوە و چەند كەسێكیان كوشت. رق و قین 
و تووڕەیی و نەفرەت لە روخساری كوژراواندا شەپۆلی دەدا. ئەرێ 

كەسوكاری ئەو كوژراوانە بۆ متمانە دەبن؟ روقیەش یەكێكە لەوان.
وابوو  پێی  داوە.  لێك  خ��راپ  زۆر  بێدەنگییەمی  ئەم  خوشكەكەم 
دەمەوێ لەگەڵی رێك بكەوم. دەمارێكی ئینساف و جوامێریی لێ بزووت. 
هەرچۆنێك بێ ئەو ئافرەتە چەكدارە لە گۆشت و خوێنی خۆمە و ژنە و 
دڵێكی هەیە كە هێشتا خۆشەویستیی سەردەمی منداڵیی تێدا دەجووڵێ. 
و  راوەستن  دەرگ��ا  بەر  لە  كرد  زاوا  و  چەكدارەكە  پیاوە  بە  ئەمری 

چاوەڕێ بن. قسەكەی خۆی بە براكەم دەست پێ كرد.

“براكەم، هیچ گومانت نەبێ. ئەم حوكمەتە دەڕوا. ئێمە بەدەسەڵات 
دەگەین و لەگەڵ تۆش هەڵدەكەین. ئەمشەو دەبێ بڕیار بدەی.”

“ئەگەر ئەم شەو بڕیار نەدەم، بە فیشەكێك ساردم دەكەیەوە؟”
كوشتارەكەی  قەرەبووی  پووشێكە.  بایی  ئێمە  لای  تۆ  گیانی  “نا، 
قوم و تەورێز نییە. تۆ دەڕۆی و چەند كەسێكی دیكە دێن شوێنەكەت 
دەگرنەوە. بەڵام ئەگەر لەگەڵمان بێی، زۆر لە جەلادە هاودەستەكانی 
تۆ بەخۆیاندا دەچنەوە و فیزماڵكی دەدەنێ. ئەوە بۆ ئێمە سەركەوتنە. 

تەرمەكەت پووشێك ناهێنێ، زیندووەكەتمان بەكار دێ.”
“كەوابوو ئەگەر هەر ئێستا خۆمتان رادەست نەكەم، چ دەكەن؟”

“هیچ، دەڕۆین و لێت دەگەڕێین. چەند رۆژی تر هەرچی رۆژنامەی 
هیچ  و  گرتووە  تۆمان  سەعاتێك  چەند  ئێمە  كە  دەن��ووس��ن،  دنیایە 
ماڵەكەشتمان تاڵان نەكردووە و لێت خۆش بووین. ئینجا ئەو جوامێرییە 
شێوازی  لە  رێز  و  ئێمە  ئازادیخوازیی  و  رەواب��وون  بەڵگەی  دەكەنە 
بڵێن  بەخۆتانی  نێو خۆتاندا هەرچی  لە  ئێوە  خەباتەكەمان دەگ��رن.   
بایی پووشێكە. هەموان تۆ بە خیانەتكار دەزانن و لێك بەگومان دەبن. 
هەر وەك چۆن كۆمەڵێك لە هاوڕێكانت ئێستا جێی شك و گومانن و لە 

خزمەتی ئێمەدان. تۆش خۆت باشتر دەزانی كامانە دەڵێم.”
بە مەبەستی خەڵەتاندنی بەڵێنم پێی دا بیر لەو پێشنیارەی بكەمەوە 

بەو جۆرەی لە ڤیدیۆكەدا داوای كردبوو.
“براكەم، دوا مەرجی من ئەوەیە. خۆت باشتر دەزانی، ئەگەر ئەوەی 
ئێمە  ئاخر.  دیدارە و  ئیتر  بیتەوە،  پاشگەز  لێی  بیستووتە و گوتووتە 

لە  پێكەوە  ئێمە  ئیتر  نەكرا،  ئەگەر  سوورین.  خۆمان  قسەی  لەسەر 
شەڕێكی بێ ئەمانداین. ئەوەش بزانە. چونكە دووبەدوو پێكەوەین، با 
لە  ئەگەر چێژت  تۆ  منم.  دەسووتێ  بۆت  ئ��ەوەی  ب��ڕۆم.  و  بڵێم  پێت 
ئازار و ئەشكەنجەی خەڵكیش وەرنەگری، لانیكەم لەگەڵی راهاتووی. 
بەڵام من نازانم تاكەی دەتوانم ئەو بەڵا و ئازارانە تەحەمول بكەم. بە 
ئاواتەوەم لە كن تۆ و دایكم بم. منت لە ماڵێ دەركرد و من دەربەدەر 

بووم...”
دانا.  لێوی خۆی كرۆشت و چاوی لەسەر یەك  قسەی پێ نەكرا. 
بكێشم.  بەسەر لاقیدا  بە پشتی دەستی چاوی سڕیەوە. ویستم خۆم 

دەستی راستی بەرز كردەوە و تێی گەیاندم لێی نەچمە پێش.
دەستێك لە دەرگای ژوورەكەمی دا. زاوا و رەشپۆشە چەكدارەكە 

وەژوور كەوتن. ئینجا فەرماندەرانە رووی لە من كرد و گوتی:
“تا نیو سەعاتی دیكە لە ژوورەكەت نایە دەرێ. ئێمە هەر شەش 
كەسەكە لە گەراجەكەدا بەند دەكەین. پاش نیو سەعات خۆت دەچی و 
كلیلی دەرگای ماڵ  باخ و گەراجەكەت دەدۆزییەوە و پاسەوانەكانت 
بداتەوە  راپۆرتەكەت  ورد  ورد  زاوا  دەك��ەی  ئەمر  و  دەك��ەی  ئ��ازاد 

سەرووی خۆت.”
و  كرد  لەبەر  جلوبەرگم  مامەوە.  بەتەنێ  ژوورەك��ەم��دا  لە  تاوێك 
چوومە لای پەنجەرە و لەوێوە دیتم زیاتر لە پانزە دەمامكدار لە ژێر 
چوونە  باخەكە  لە  هەموان  ئەو  فەرمانی  بە  بوون.  روقیەدا  فەرمانی 
دەرێ. دوو كەسیان لە سەر دیوارەكەوە سێرەی لە پەنجەرە و دەرگای 

كەسەكە  دوو  هات،  كامیۆنێك  نەرمی  دەنگی  هەر  و،  گرتبوو  بیناكە 
چوونە خوارێ و ئیتر دەنگەكەش بڕایەوە.

لە  دایكم.  ماڵی  و چوومە  بووم  ترۆمبێل  ئەو شەوە سواری  هەر 
رێگە هەر خۆمم دەدواند. چ بە دایكم بڵێم؟ خۆ ئەگەر نەخۆش نەبوایە 
كە  بكەم  هەندێ سەركۆنەشی  نەدەبوو  عەیب  پێم  و  دەهاتم  بەگژیدا 
لە  ئاگام  ئەوەی  بۆ  نەگوتووە  منی  بە  زانیوێتی،  شتانەی  ئەو  بۆچی 
خۆم بێ و نەهێڵم ئاوا بە دەمانچەوە بەرانبەرم راوەستێ و هەڕەشەم 
كردبووم.  دەستەشكاوی  پیرییەكەی  بێتاقەتیی  و   دڵەڕاوكێ  بكا.  لێ 
دوو سەعاتێك لە شەمێران و نێو شار گەڕام. كە رووناكی كردەوە لە 
دەرگام دا. دایكم لەسەر بەرماڵ بوو. یەك دوو جار ئەڵاهوئەكبەری 
گوت و ئینجا دەرگای كردەوە. هیچ شلوێ نەبوو. دەتگوت ئاگای لە 

هەموو شتێكە. لێی پرسیم: روقیەت دی؟
“تۆ چووزانی؟”

“خۆی پێی گوتبووم رۆژێك دێتە لات.”
“كەوابوو تۆ ئەوت دەدی؟”

“ئەدی، لێی رادەسپاردم و هەر كات دڵنیا دەبۆوە ئەغیارم لە دەور 
نین، خۆشی دەهاتەوە.”

“ئەی بۆ پێت نەدەگوتم؟”
“ئەمری پێ كردبووم بە كەس نەڵێم. چەند جاران ئاماژەم كرد و 

گوتم روقیە دێ.”
“هیچ دەزانی تۆ خەریكی خۆت و ئەویش دەخەیە مەترسییەوە؟”

“جا شاپەرستەكان منیان بۆ چییە؟ روقیەش ئاگای لە خۆیەتی.”
“ئەی بیرتان لە پێگەی من كردبۆوە؟”

“ئەی چۆن. هەر لە فكرتدا بووین و هەین. تۆیان دەردەكرد. من و 
روقیە كارێكی باشمان بۆت دەدۆزییەوە و نانێكی حەڵاڵت دەخوارد.”

“هەر وا سووك و سانا؟”
دەی روقیە خەڵەتاندبووی. چیی دایكم هەولی دا نانی بەیانی بخۆم، 
بە قسەم نەكرد. دەیویست بچێ نان سەنگەكی تازە و پەنیر و هێلكە و 

حەڵوام بۆ بكڕێ، ملم نەدا.
راپۆرتێكی  و  ئۆفیسەكەم  چوومەوە  نیو  و  هەشت  سەعات  رێك 
تێروتەسەلم لە رووداوەك��ەی دوێنێ شەو نووسی و، بەو راپۆرتەوە 

چوومە لای سەرۆكی ئاژانس كە ئێستا سەرلەشكرێك بوو.
بۆئەوەی  رۆژگار. شاهەنشا  گێلەكانی  لە  بوو  یەكێك  كابرایە  ئەو 
هێور  بەرهەڵستكاران  و  ئاژانس  سەرۆكی  نەبێتە  ناوزڕاو  كابرایەكی 
ب��ك��ات��ەوە، ئ��ەوی ل��ەوێ دان���ا. راپ��ۆرت��ەك��ەی زاوای���ان ب��ە تەلەفۆن پێ 
راگەیاندبوو. ورد ورد نووسینەكەمی خوێندەوە و بەر لەوەی بڕیارێك 
بدا، یەكەوڕێ چووە دەربار و رووداوەكەی بۆ خاوەنشكۆ باس كرد. 
دڵنیام جوان و زەریف ترش و خوێی كردبوو، بۆ ئەوەی خاوەنشكۆ 
رازی بكا من لە جێگریی ئاژانس بخا. خۆی بۆی گێڕامەوە كە تیمسار 
سەرلەشكر مكووڕ بوو جێی من بگرێتەوە. بەڵام شاهەنشا قایل نەببوو 

و من لە پۆستەكەی خۆمدا مامەوە.
لە ئاژانس بوو بە مقۆمقۆ. لە پاش رووداوەكەی سیاكەلەوە زەبری 

ژنەكان  لە  پێشدا  لە  ب��ەردە.  و  بگرە  بە  ب��وو  وێنەكەوتبوو.  ئ��اوای��ان 
دەگەڕان. لەو بارەیەوە هیچ زانیارییەكیان بە رۆژنامەكان نەدا.

لە  و  ئەمریكا  و  ئەورووپا  چاپەمەنییەكانی  لە  بوو،  ئەوە  سەیرتر 
مەسەلەیە  ئەو  باسی  هیچ  كۆنفدراسیۆنیشدا  بەیاننامەكانی  و  نامیلكە 
نەكرا. لەوانەیە هۆیەكی ئەوە بووبێ كە هەموو وڵات خەریكبوو دەكوڵا 
جێگرێك،  لە  هەڕەشەكردن  كە  دەب��وو،  رووداوگەلێكی  خەریكبوو  و 
زەبەلاحی  چەرخی  نێو  لە  واب��وو  بچووك  مۆرەیەكی  و  پێچ  وەك��وو 
نەبوو  وا  شتێكی  و  وڵات��دا  زانیاریی  و  پاراستن  ئاژانسی  مەكینەی 

سەرنجی سەركردەكانی وڵات رابكێشێ.
پاش تۆزێك قسەكردن لەگەڵ ئاهاریی وەزیری داد و دەماوەندی، 
خەریك بووم دەهاتمە سەر ئەوەی كە ئەوانیش ئاگادار نین. تەنانەت 
زاواش بۆ سبەینێكەی هاتەوە سەركار و هەر وەك جاران پاسەوانی 
ماڵەوەم بوو. پاسەوانەكانی ماڵەكەم گۆڕدران و زیاد كران. ترۆمبێلێكی 
جامەكانی  هەموو  و  دام��ێ  فیشەكگێڕەوەیان  زرێیەكی  و  زرێپۆش 
ماڵەكەمیان بە ئاسنەپەرژینی قایم توند كرد و زۆربەی سەركردەكانی 

ئاژانس ئەو جۆرە پارێزەیەیان بۆ دانرا.
پێشی فیتنە و هەرا بەو شتانە نەدەگیرا.

رۆژی 19ی گوڵانی 1357، خەڵك خۆپێشاندانێكیان دژی شاهەنشا 
وەڕێ خست. دەستیان كرد بە تێكدەری و خراپە و ترۆمبێلەكانیان 
دوو  و  ئایەتوڵاكە  دوو  ماڵی  سەر  هەڵیانكوتایە  سەرباز  دا.  ئاگر 

كوشت. مەلاشیان 
چەكەكە لە دەستی لایەنگرانی پادشایەتیی مەرجدار كە خوازیاری 
دەست  كەوتە  شۆڕش  سەركردایەتیی  و  دەرهێنرا  بوو  چاكسازی 

بناژۆخوازەكان.
مانگرتنی  بەرهەڵستكاران  نیشتمانی و هەموو  بەرەی  مەلاكان و 
گشتییان راگەیاند و ئەمریان كرد خەڵك لە مزگەوت و ماڵەكانیاندا 
شای  ه��ات.  لێ  گۆڕستانیان  وەك  ش��ار  دەرێ.  نەیەنە  و  دانیشن 
لەسەر كار لابرد. كۆڵەوارێكی  تێگەیشت و سەرۆكوەزیری  فرەزانا 

دیكەیان هێنایە سەر كار.
حیزبی رەستاخیز رێگەی درا ببێتە دوو فراكسیۆن.

مەیدان.  هاتنە  بوون  بۆسەدا  لە  كە  ئێران  دەرەكیی  دوژمنانی 
هان  ئاژاوەنانەوە  و  شۆڕش  بۆ  بەرهەڵستكارانیان  بێگانەپەرستان، 
دا. رۆژنامەكان راشكاوانە باسی  ئاگرینیان  پەرلەمان وتاری  لە  دا. 
نووسیبووی:  بە خەتی درشت  دیكتاتۆریی شایان كرد. ۆژنامەیەك 
سیاسییەكان  پەنابەرە  بكرێن.  ئ��ازاد  دەبێ  سیاسییەكان  زیندانییە 
هەڵوەشێنرێتەوە.  دەبێ  ساواك  ئێران.  بێنەوە  بدرێ  رێگەیان  دەبێ 
بێدەنگ  و  ك��پ  ئێستا  ت��ا  ك��ە  نیشتمان  ب���ەرەی  س��ەردەس��ت��ەك��ان��ی 
وتووێژیان  دەرەكییەكاندا  میدیا  لەگەڵ  راشكاوانە  دانیشتبوون 



352

بە  كۆمۆنیستەكانیان  بەتایبەتی  تاقمەكان  هەموو  هاوكاریی  و  كرد 
دەزانی. پێویست 

شاهەنشا بەڵێنی دا، ساڵی دادێ هەڵبژاردنی ئازادانە بەڕێوە بچێ.
ئیسفەهان  لە  گێل  ئەفسەرێكی  بەزاندبوو.  سنووری  ئیتر  پشێوی 

خەڵكی دایە بەر دەسڕێژ.
ن��ەك��ەوت��ەوە.  ل��ێ  دان���ران و لاب����ردران و هیچیان  س��ەرۆك��وەزی��ر 
پەرلەمان  بەردەم  بیخاتە  نەبوو  شتێكی  سەربازی  سەرۆكوەزیرێكی 
پیاڵە  تەنانەت  و  نەناسیوە  وەزیرەكانی  كە  نەیشارێتەوە  لەوەی  جگە 

چایەكیشی لەگەڵ نەخواردوونەتەوە.
خۆپێشاندانی  و  ك��رد  چاوقایمتر  خەڵكی  ه��ەڵ��ەی��ە،  ئ��ەو  ه��ەم��وو 
چەندسەدهەزار كەسی سەرانسەری وڵاتی گرتەوە و یەك ملیۆن خەڵك 
لە مانگرتنەكاندا بەشدار بوون و ئاخری باری نائاسایی لە یازدە شاری 

ئێراندا راگەیەنرا.
خۆی  خ��اوەن��ی  س��ەگ  ئیتر  ك��ە  جێیەك،  گەیشتنە  پشێوییەكان 
سەربازییەكان  فەرماندە  بە  گوێشیان  ه��ەر  خەڵك  نەدەناسییەوە. 

نەدەبزووت. مانگرتنی گشتی دەستی پێ كرد.
رۆژی هەینی 17ی خەرمانان، زیاتر لە یەك ملیۆن ئینسان لە مەیدانی 
كە  تیمسار سەرلەشكر  گەورەیان وەڕێ خست.  ژاڵە خۆپێشاندانێكی 
ئاژانسی  سەرۆكایەتیی  دەگەیەنێتە  خۆی  قەڵەمبازێك  بە  وابوو  پێی 
و  دا  تەقەی  فەرمانی  هەوسارپچڕاوانە  وڵات،  زانیاریی  و  پاراستن 
نزیكەی 4000 كەسی لە خوێن گەوزاند. ئەو رۆژەیان ناو نا “هەینیی 

و  شا  دەست  لە  جڵەو  بوو.  ت��ەواو  نافەرمانییەكی  ئیتر  ئەوە  رەش”. 
هەڵگرت.   كار  لە  دەستیان  نەوت  كرێكارانی  دەرێ.  هاتە  حوكمەتیش 
سەرچاوەی داهاتی حوكمەت خەریك بوو وشك دەبوو. كارمەندەكانی 
وەزارەتخانەش چوونە پاڵ كارمەندانی نەوتەوە. خاوەنشكۆ پێی وابوو 
كاروباری  ببڕێ،  خومەینی  ئایەتوڵا  و  خەڵك  نێوان  پێوەندیی  ئەگەر 
وڵات رێك دەخرێتەوە. راوێژكارە بێمێشكەكان وایان تێگەیاندبوو، كە 
میدیا  و  فەرەنسا  چووە  ئەویش  ئێراق.  بۆ  بخەنەوە  دوور  بەڕێزیان 
گشتییەكانی هەموو جیهانی كەوتە بەردەستی. رۆژنامەكانیش مانیان 
گرت. لە دوو مانگی رەزبەر و خەزەڵوەر زیاتر لە دوو ملیارد دۆلار 

دراوی بیانی لە ئێران بردرایە دەرەوە. ئیتر كەس پیتاكی نەدەدا.
پەلەقاژەیەتی  ئاهارییش  بكە.  كار  بەرەیەدا  و  بێنە  لەو  وەرە  جا 
ئازادیی حیزبەكان دێنێتە پەرلەمان و  و خۆی شیرین دەكا. قانوونی 
رێگە خۆش دەكا. داوا دەكا ئەو گەنج و قوتابییانەی لە ئێران چوونەتە 
ئەم  بپێچرێتەوە.  لێیان  ئەوەی  بەبێ  نیشتمانەكەیان  بێنەوە  با  دەرێ، 
كەوتبوو.  دووقڕانییەكەی  زیانی خورۆ،  نەكرد.  من  بە  راوێژی  جارە 
تازە  رادەك��ا.  ئێران  لە  و  دەكاتەوە  كۆ  خۆی  خەریكە  بوو  لێ  ئاگام 

وەبیری هاتبۆوە كە دەبێ ئەدای ئازادیخوازان دەربێنێ.
لات  كۆمەڵێك  دانەنا.  دەست  لەسەر  دەستی  سەرلەشكر  تیمسار 
ئاگر  ئابوورییەكان  بانك و دام��ەزراوە  ب��ەرەڵای هان دا سینەما و  و 
بدەن و خەتاكەی بخەنە ئەستۆی راپەڕیوەكان. ئیتر چاوەڕوانییەكانی 
تیمسار سەرلەشكر سنوورێكی نەبوو. پاش دەست لەكاركێشانەوەی 

وابوو شاهەنشا  پێی  نەخواردبۆوە،  چایەكی  هێشتا  كە  سەرۆكوەزیر 
ئەوی لە جێگەی دادەنێ. جەنابیان لەوە ژیرتر بوون جڵەوی كاروبارەكە 

بداتە دەست خوێنمژێكی نەفام.
ئاژانس  پێشووی  سەرۆكی  دیتیان  كە  پایەبەرزەكان  ئەفسەرە 
راكردنیان  بەندیخانەوە،  كەوتنە  ئێران  ساڵی   17 سەرۆكوەزیری  و 
لە  بوون  پڕ  رۆژێ  هەموو  فڕۆكەكان  و  بوو  باشتر  پێ  مانەوە  لە 

مسافیرە دەوڵەمەندەكان و ساواكییە ئەشكەنجەگەرەكان.
بەر لەوەی سەرۆكی من لێ بخرێ، نزیكەی بیست ملیۆن تمەنێك 
و  پارەیە  ئەو  راماڵینی  بە  دەمتوانی  من  و  بوو  مندا  دەستی  لەبن 
لەوەش  بكەم. جگە  دابین  ئایندەی خۆم  بە دۆلار ژیانی  گۆڕینەوەی 
دایكم  و  بفرۆشم  نیاوەرانم  باخەكەی  و  خانووەكەم  داب��وو  بڕیارم 
مات  و  دنیایە  ئەم  قڕەی  بێ  و  پارێزراو  بچمە شوێنێكی  و  هەڵگرم 
خستبووە  خۆم  شاهەنشا  پشتیوانیی  بە  بوو.  ئاسوودە  ویژدانم  بم. 
ئەو گێچەڵەوە و ئێستاش كە ئەو نەیدەتوانی بەڵێنەكەی خۆی بەرێتە 
سەر، ئیتر منیش لەسەرم نەمابوو وەفادار بم. كەس خانووەكەی لێ 
نەدەكڕیم. لەو هەنگەمەیەدا كێ ئامادە بوو ئەویش لە نیاوەران خانوو 

بكڕێ.
بۆ نەگبەتی، هەموو ئەو بەرنامانەم لێ هەڵوەشانەوە. كە نەخشەكەی 
خۆمم بەبێ ئەوەی باسی بیست ملیۆن دۆلارەكە بكەم لەگەڵ نەنكم 
ــ  لەوانەشە  پێشدا دەتگوت زۆریشی پێ خۆشە و  لە  هێنایە گۆڕێ، 
دیارە ئەوە لە زمان مووسا گیانەوە دەگێڕمەوە ـ دایكم پێی وابووبێ 

دەتوانێ بچتە كەربەلا و لەوێ ببێتە دراوسێی. لێی پرسیم دەتهەوێ 
بمبەیە كوێ؟

“كوێت پێ خۆشە ئەوێ.”
دێم؟  كارێكت  چ  بە  من  بمترشێنی؟  و  فەرەنسا  بمبەیە  “دەت��ەوێ 

حەزم لێیە بچمە زیارەتی مەرقەدی حەزرەتی ئیمام رەزا.”
“نا دایە گیان، وڵات شێواوە. بێخاوەنە. بچیتە هەر جێیەك هەر ئەو 

تاس و حەمامەیە. خۆراسان فەرقێكی لەگەڵ تاران نییە.”
“دەی باشە دەچمە زیارەتی گۆڕی ئیمام حوسێن.”

كات  ه��ەر  و  كەربەلا  دەتبەمە  بكە.  كارەكانت  ك��ەواب��وو  “باشە. 
ویستت دێمە سەردانت.”

“ئەی چ لە روقیە بكەم؟”
“ئەو دوایی دێتە لامان.”

“یانی چی؟ یان دەڵێی ئێمە بڕۆین و لەو ئاگرەیدا بەجێ بهێڵین؟”
“ئەو شارەزای رێگەكەیە و دەمانگاتێ.”

“خۆت پێوەندیت لەگەڵی هەیە؟”
بكرێ  پێی  كاتێك  هەر  نایە.  بمەوێ  كات  هەر  خۆ  بەڵام  “هەمە. 

سەرێكم لێ دەدا.”
“دەبێ یەكێك هەبێ كە پەیامەكەی تۆی پێ بگەیەنێ؟”

دایكم دڕدۆنگ بوو. پێی وابوو دەمەوێ شوێنی روقیە هەڵگرم.
“نا كەسم نییە پەیامی منی بۆ بەرێ.”

و  چەقاندبوو  پێی  دەخست.  دوا  كارەكەمی  دایكم  سەرسەختیی 

دەیگوت بەبێ روقیە ناچمە هیچ كوێ.
ئەوە  ئاسانە. شاكەشتان  ئیتر  ئێستا  ب��دۆزەوە،  روقیە  بڕۆ  “خۆت 

بەزیوە، كەوابوو ئەو هەمووە هەڕوگیڤ و خۆڕانانە هەر فشە بوو.”
رقی خۆمم بە زاوا هەڵڕشت كە لە كۆڵانێ پاسەوان بوو.

“ئەی ئێوە خەریكی چین؟ روقیە دێتەوە و دەڕوا و ئێوەش لە خەوێ 
دان.”

“قوربان خەتای من نییە. ئیتر كەس كار ناكا. لەوەتەی رۆژنامەكان 
داوای هەڵوەشانەوەی ساواك دەكەن، كە مل ناداتە كار. هەموو دەترسن 
تێدا بچن. دكتۆر بیژەن دیسان بووەتەوە حاجی ساوجی، جلوبەرگی 
دكتۆر  راپەڕیوان.  گەڵ  كەوتووەتە  و  بەری  كردووەتە  وەكیلباشیی 
جیهانگیر هەر دیار نییە. دەڵێن خاتی كە لە ماڵەكەی هاتووەتە دەرێ، 
خەڵك كوشتوویانە. جگە لەوەش، ئەو تێكدەرانە هەموو چەكدارن. كێ 

دەوێرێ بەرەنگاریان بێتەوە.”
ئەو زانیارییانە گشتی بەشێك بوون لەو راپۆرتانەی من دەرفەتم 

نەبوو بیانخوێنمەوە. ئاژانس خۆی خەریك بوو هەڵدەوەشایەوە.
فكرێكی تازەم بە زەینیدا هات.

بە  ب��ەڵام  دەدەم���ێ.  باشت  پاداشتێكی  بدۆزییەوە  روقیە  “ئ��ەگ��ەر 
زیندووییم دەوێ. خوشكی منە، نابێ زیانی پێ بگا.”

بەختی  و  شانس  دۆزیشمەوە.  بەشكم  خزمەتكارم.  من  “قوربان 
خۆمان.”

هەر ئەو شەوە زاوا هاتەوە لام.

“قوربان بمكە بە مەئمووری زیندان. دەچم لەوێ روونی دەكەمەوە 
بزانم لەگەڵ كامە دەستەیە.”

“فكرێكی خراپ نییە.”
“قوربان، ئێمە تا ئێستا نەماندەزانی لە كوێوە شوێن پێی هەڵگرین. 

دیار نییە لەگەڵ كام تاقم و دەستەیە.”
“دەتەوێ چ بكەی؟”

بۆ  بكڕم  پارە  بە  تاوانبار  دووس��ێ  دەدەم  هەوڵ  پاسەوان  “وەك 
ئەوەی خۆیان بكەنە ئەندامی مجاهدین یان فیداییان یان كۆمۆنیستەكان. 

با بزانین چ دەبێ.”
ئەو راكەڕاكەی زاوا دوو سێ حەفتەیەكی خایاند. وەزعەكە رۆژ 

بە رۆژ خراپتر دەبوو. دەرفەتە زێڕینەكان لەكیس دەچوون. بە هەموو 
بوارەكانی ژیانم رادەگەیشتم. دایكم و روقیە منیان بە تەڵەیەكەوە 

كردبوو. پاش مانگێك زاوا نیوەی شەوێ تەلەفۆنی بۆ كردم.
“روقیە لە ریزی هیچ كام لەو خراپكارانەدا نییە كە لە زیندانەكانی 
ئێمەدان. لە لیستەی ئازادكراوانیشدا هیچ نیشانەیەكم لێ نەدی. پیاوەكانی 
ئێمەش هیچیان نەدۆزیوەتەوە. روقیە دەبێ لەگەڵ تاقمی “جانباختگان” 
بێ. ئەو دەستەیە چەكدارە و ژنێك فەرماندەیانە.” قسەكانی زاوا هیچ 
بەرهەمێكیان پێوە نەبوو. هیوام نەبوو لەو رێیەوە بگەمە ئامانج. بەڵام 
زاوا شاگەشكە ببوو و لە خۆشی ئەو خەڵاتەی بۆم دانابوو، لێبڕابوو 
هەر بەردەوام بێ. بانگم كرد و بڕێكم پارە دایە و هانم دا رانەوەستێ.
رۆژ بە رۆژ دڵەڕاوكێم پتر دەبوو. دەمدی كە دەوروپشتم چۆل دەبێ. 

هەر رۆژەی یەكێك لە سەركردەكانی وڵات كلكی لە نەڕەی پشتی دەنا 
و رای دەكرد. بنەماڵەی پادشایەتی ئیتر كەسیان نەمابوو. لە سۆنگەی 
بدا.  فەرمان  نەیدەتوانی  شا  ببوو.  ئیفلیج  تەواو  وڵات  مانگرتنەكانەوە 
وەزیرەكان و سەربەڕێوەبەرەكان دەستەوستان مابوونەوە. بۆشاییەك 
كە هەموو هەوڵ و جووڵەیەكی قووت دەدا. تاقم و گروپگەلی شۆڕشگێڕ 
و  نیشتمانی  بەرەی  رۆژ.  دروشمی  ببووە  یەكبوون  دەگ��رت.  یەكیان 
دەوڵەتێكی  دامەزرانی  و  پادشایەتی  هەڵوەشانەوەی  لەسەر  مەلاكان 

ئیسلامی و ریفراندۆمی پاش رووخان، رێك كەوتن.
كەس  ه��ەزار  دەی��ان  پشێویانەدا  لە  پڕ  و  خاوەنی  بێ  مانگی  لەو 
لە  ك��وژران. هەر تەقەیەكی دەكرا، ترس و خۆفی من قووڵتر دەبوو. 
مانگی موحەڕەمدا زیاتر لە سێ ملیۆن كەس لە تاران رێپێوانیان كرد. 
دڕدۆنگەكانیش  رووناكبیرە  گەڵ خۆپێشاندەران.  دەكەوتنە  سەربازان 
ئیسلامی.”.  ك��ۆم��اری  سەربەستی،  “سەربەخۆیی،  دەك��رد  ه��ەرای��ان 
بەكار  زەب��روزەن��گ  ئاخۆ  ئ��ەوەی  لەسەر  سوپایش  سەركردەكانی 
تێكەوت.  دووبەرەكێیان  ب��ن،  نەرمونیان  خەڵكەكە  لەگەڵ  ی��ان  بێنن 
سەركردایەتیی وڵاتە یەكگرتووەكانی ئەمریكاش راشكاوانە جیاوازیی 
یەكێ  دەكێشا.  پەتەكەیان  لایەكی  و  ك��ام  ه��ەر  ه��ەب��وو.  بۆچوونیان 
ب��ەرەو  رێگەیەك  دەدا  هەوڵی  ئەویتر  و  دەك��رد  شا  لە  پشتیوانیی 
“نەخێر”.  وەزیر  و  دەگوت  “بەڵێ”ی  باڵوێز  بدۆزێتەوە.  شۆڕشگێڕان 
هەموو سەریان لێ تێك چوبوو. كۆمەڵێك شاگەشكە بوون كە رژیمە 
دەدا و هەندێكیش كە  لە دەمی كۆمۆنیستەكان  توند  تازەكە مستێكی 

لە  ئەو رووداوان��ە  وابو هەموو  پێیان  بوو،  لەوان  یەك  خاوەنشكۆش 
وەختێك  دەگرێ.  پشتیان  “سیا”ش  كە  كۆمۆنیستەكاندان،  سەری  بن 
ئیتر  گرت،  مانیان  ئاهەن(ـیش  ئاسنتاوێن)زەوب  كرێكاری  هەزار  سی 
پشتیان گرتن. هیچ  بە جەنگی مەغڵووبە. رۆژنامە گرینگەكانیش  بوو 
كەس سەری لەو هەرایە دەرنەدەچوو. چەند سەركردەیەكی پایەبەرزی 
سوپا بریندار كران. بنەماڵەكانیان ترسیان رێنیشت. سوپا خەریك بوو 
لێك دەترازا. لایەنگری لە رژیمی پاشایەتی گوناحێكی نەبەخشراو بوو. 
سەرباز لە سەربازخانە رایان دەكرد. ئیتر دەستە دەستە خەریك بوون 
دەكەوتنە گەڵ شۆڕشگێڕان. لە سەرەتای بەفرانباردا بەشێك لە هێزە 
سەربازییەكان  فڕۆكەوانە  بەتایبەتی  گەڵ،  كەوتنە  ئاسمانییەكانیشیان 
هات  لێ  وای  و  شۆڕشڤانەكانن  لایەنگری  رایانگەیاند  راش��ك��اوان��ە 
فڕۆكەخانەی مێهراباد ئیتر لە كار كەوت و بۆوەی نەدەبوو كەڵكی لێ 

وەرگرن.
لایەنگریی ئەمریكییەكان و عەرەبەكانی كەنداو لە شاهەنشا دەیتوانی 
دڵی جەنابیان بداتەوە و پشتگەرمی بكەن كە كۆڵەكەكانی پادشایەتی 
هێشتا نەلەرزیون، بەڵام ئەم دڵۆپە بچووكە چۆن دەیتوانی لە شەپۆلی 

پڕ جموجۆڵی شۆڕشدا كاریگەریی هەبێ؟
هەموو  سەرچاوەی  بە  ئەویان  مەلاكان  كە  سەرۆكوەزیر  گیرانی 
ئایین دراون  پیاوانی  لە  تۆمەتانە دەزانی كە  ئازار و مەینەتی و  ئەو 
وەزعەكە  لە  هیچی  ساواكیش  پێشووی  سەرۆكی  قۆڵبەستكردنی  و 

نەگۆڕی.

ئازادكردنی چەند مەلایەكیش لە زیندان، هەر بە نیشانەی لاوازیی 
شا.  دژە  هێزی  بەهێزتربوونی  هۆی  بووە  و  درا  لەقەڵەم  شاهەنشا 

هەموو رۆژێ ملیارد ملیارد پارەی بیانی لە وڵات دەچووە دەرێ.
ئەی چ هەلێك لەكیس چوو.

سەرۆكەكەی  كرد  سەیرم  ئیدارە،  چوومە  كە  بەیانی  رۆژێكیان 
بیست  گەنجینە  كلیلی  من  لەگەڵ  گەلحۆیەی  سەرلەشكرە  ئەو  من، 
ملیۆن تەمەنییەكەی پێ بوو، رای كردووە و قڕانێكی لە سندووقەكەدا 

نەهێشتووەتەوە.
كێ باوەڕی دەكرد كە منیش دەستم لەو راماڵینەدا نەبووە؟ دواتر 
لەو  من  ب��ۆوە  دڵنیا  دەدای����ەوە،  لێك  منی  حیسابی  روقیە  وەختێك 

سەرمایەیە هیچم پێ نەبڕاوە.
من  بە  ئاژانس  سەرۆكایەتیی  كە  ك��ردەوە  ل��ەوە  بیری  خاوەنشكۆ 
بسپێرێ. جەنابیان سۆسەی كردبوو كە یەك دوو كەس لە سەركردەكانی 
سوپا خەریكی فێڵ و تەڵەكەن. جارێ لە ناڵ دەدەن و جارێ لە بزمار. 
لەو  ك��ردووە.  تێ  پشتیان  بە دزییشەوە  و  بە شا هەڵدەڵێن  لە رواڵەتدا 

وەزعەدا تیروپشكەكە بە ناوی منی داماو دەرچوو.
ب��گ��رم. چونكە  ب��ە ئەستۆ  ئ��ەرك��ە  ئ��ەو  ك��رد  داوای���ان  ك��ردم و  بانگیان 
سەرۆكوەزیرە سەربازییەكە دەستی لە كار كێشابۆوە و شاهەنشا لە بەرەی 
نیشتمانیدا بە شوێن یەكێكدا دەگەڕا بتوانێ وڵات هەڵسووڕێنێ، گوتم هەر 

كاتێک سەرۆكوەزیری تازەتان دانا، منیش ئەو ئەركە وەئەستۆ دەگرم.
خۆیان زانییان ئەو پۆستە بۆ من پاروویەكی زۆر چەور نییە، بۆیە 

پێداگر نەبوو.

لە  یەكێك  ب��ە  نوێبەكە  ح��ك��ووم��ەت��ە   1357 ب��ەف��ران��ب��اری  11ی  رۆژی 
گرینگەكانی  هەوڵە  لە  یەكێك  و  ئەسپێردرا  نیشتمانی  بەرەی  سەركردەكانی 
ئەویش هەڵوەشاندنەوەی ساواك بوو و منیش گێچەڵێكی ناخۆشم لەكۆڵ بۆوە.
ئیتر پێم چەقاند، لەگەڵ دایكم یان بەبێ دایكم، لەگەڵ روقیە یان بەبێ 
روقیە ماڵەكەم بفرۆشم یان نەیفرۆشم، حیسابی بانكییەكم دابخەم یان 

داینەخەم، پارەكانم وەرگرمەوە یان نا.
كە دایكمم ئاگادار كردەوە، لە هۆش خۆی چوو. خەریك بوو دەمرد. 
خۆم پێ نەگیرا. بڕیارم دابوو لەوێوە بچمە فڕۆكەخانە. نەكرا. چووم لە 
دایكمم  پزیشك.  ناردمە شوێن  كرد.  لێ  یارمەتیم  داوای  مووسا.  دووی 
گەیاندە خەستەخانە. زۆریم لە زاوا كرد. وا تێدا مابوو نەمدەزانی چ بكەم.

مووساگیان كە زانیی بەتەمای چیم، بەربینگی پێ گرتم. ئیتر ددانی لێم 
سپی ببوونەوە، چیی دڵی ویستی پێی گوتم.

“كوڕە ئێوە خەڵكێكی سەیرن. خۆتان یەك یەك رادەكەن و ئێمەش بە 
گونتانەوە. دایكت ئەوە دەمرێ و روقیە بە مسەلسەلەوە خەریكی شەڕە 
و تۆ فیزماڵكی دەدەیەی و تێی دەتەقێنی. ئەی من بچمە كوێ؟ چ لە ژن 
نیتانە. من ئیتر ناتوانم بە  و منداڵەكەم بكەم؟ ئێوە تۆزێك غیرەت چیە 
لە مەترسیدایە. بێ ئەملاوئەولا دەبێ خۆم  دایكت را بگەم. گیانی خۆم 

بشارمەوە. ئیتر كەیفی خۆتە چ دەكەی بیكە.”
نەمدەزانی چیی جواب دەمەوە. قەت پێم وانەبوو ئەوەندە بێدەسەڵاتم. 
هەقی بوو. ئەو قسانەی كرد و خەریك بوو لە ماڵی دایكم دەچووە دەرێ، 

پێشم پێ گرت.

“باشە دانیشە بیرێك بكەینەوە. دەزانی بێت و من بگرن دەمكوژن؟”
“ئەی من باوەشێن دەكەن؟”

“ئاخر مووسا گیان، زۆر دەخایەنێ تا دەگەنە تۆ.”
“نا وا نییە. تۆ ترۆمبێلی زرێپۆشت هەیە و دەتوانی را بكەی، بەڵام 
من بەو پەیكانە عارەبانەیەمەوە كەی پێیانخۆش بێ بەقوربانی گوللەیەكم 

دەكەن.”
“جارێ، من ترۆمبێلی گوولەنەبڕم نییە...”

“بەڵام خۆ پارەت هەیە و دەتوانی یەكی تازە بكڕی. هیچ بیرت لەوە 
كردووەتەوە كە چ مووچەیەكیان بە تۆ دەدا و منیش چ مووچەیەكم 

وەردەگرت؟”
“مووسا گیان ئێستا كاتی ئەو قسانە نییە. پێم بڵێ دەبێ چ بكەین؟”

هەڵیڕشت و تاوێك دواتر هێور بۆوە.
“دەبێ روقیە بدۆزینەوە و دەستەوداوێنی ئەو بین.”

“جا چۆنی بدۆزینەوە؟
“من لەگەڵ یەك دوو كەس لە فڕۆكەوانەكان هاوپۆل بووم. دەچم 
دەیدۆزمەوە. دەچم خۆمی دەگەیەنمێ. بێ و نەبێ یەكێك لەو برادەرانەم 

ئەو تاقمانە دەناسێ. ئاخۆ روقیە دەزانێ من و تۆ هاوكار بووین؟”
“چووزانم؟”

“چار نییە. دەبێ غیرەت وەبەر خۆمان بنێین.”
هەمبەر  ل��ە  دەس��ت��ەوس��ت��ان��ی  و  ت��رس  ب��ەرن��ام��ەی��ی،  ب��ێ  و  هەڵپە 
نەخۆشخانە  لە  دایكم  داب��وو.  تێك  هەمووانی  مێشكی  رووداوەك��ان��دا 

دەیانكوت  و  كردبوو  جوابیان  پزیشكەكان  دەدا.  گیانی  بوو  خەریك 
بیبەینەوە ماڵەكەی خۆی. هەر دڵی لای كچەكەیەتی. هیچ هۆكارێك نییە. 
پیر بووە و دەبێ لێی بگەڕێن لەسەرخۆ چاوی لێك بنێ. چۆن توانیبام 
پاسەوانەكانی  نەبوو.  پارێزراو  خۆشم  ماڵەكەی  ماڵەكەی؟  بیبەمەوە 
جاران دەهاتن و داوای مز و نوقڵانەیان لێ دەكردم، دەتگوت لە قومار 

بردوومەتەوە.
بووم  چ��اوەڕێ  ش��ەوێ  هەموو  سەعاتێك،  هەموو  رۆژێ،  هەمو 
ه��ەواڵ��ێ��ك��ی زاوا و م��ووس��اگ��ی��ان ب��ێ. ئ��ەوان��ی��ش م��اڵ��وێ��ران ب��ب��وون. 
نێوان  تێكهەڵچوونێكی  ل��ە  گیان  م��ووس��ا  ب���رادەری  ف��ڕۆك��ەوان��ەك��ەی 
لایەنگران و دژبەرانی شۆڕشدا كوژرابوو. دەستی هەڵگرت و خەریك 
بچێتە  منداڵەكەیەوە  و  ژن  بە  ئ��ەوەی  بۆ  دەپێچاوە  بنەی  و  بار  بوو 
شارێكی بچووك و ماوەیەك خۆی بشارێتەوە. تەنیا زاوا زێڕینەوە بوو 
“جانباختگان”. خۆیشی  بگەیەنێتە  رێیەكەوە خۆی  لە  دەدا  هەوڵی  كە 
چەقیبوو  دڵی  لە  بەڵام  مەترسییەوە،  دەخاتە  گیانی  خەریكی  دەیزانی 

روقیە ئەو ناكوژێ.
من دەستم بەسترابوو. دایكم رۆژ بە رۆژ وەزعی خراپتر دەبوو. 
لەو حاڵەتەدا دەستێك لە غەیبەوە هات و ئەگەر بۆ چركەیەكیش بووبێ، 

بڵێسەیەكی گەشبینیی دڵمی رووناك كردەوە.
ت��ازەك��ە بێتە س��ەر ك��ار، لەگەڵ  ل��ەوەی دەوڵ��ەت��ە  ب��ەر  سێ حەفتە 
و  تەلەفۆن  بە  روقیە  لەگەڵ  كە  فەرزان  پەنابەری سیاسیدا،  هەزاران 
نامە پێوەندیی هەبوو، هاتەوە ئێران. ئەویش لە روقیە دەگەڕا. زاوا و 

فەرزان یەكتریان دیتەوە. یەكەمیان، ئەوی دیكەی لە نەخۆشینەكەی 
دایكم ئاگادار كردەوە كە خەریكە دەمرێ و دەبێ بچێتەوە ماڵەكەی 

خۆی و كەسیشی نییە ئاگای لێ بێ و منیش هەترەكم چووە.
لەو چوار حەفتەیەدا دایكم هەر دەهات و خراپتر دەبوو و، شان بە 
شانی پشێوییە گشتییەكان دەڕۆیشت. شۆڕشڤانەكان بە بەرنامەیەكی 
دە مادەیی خۆیان بۆ دامەزراندنی حكوومەتێكی تازە ئامادە دەكرد. 
دەركرا،  بڕیارنامەیەك  كەسیدا،  چەندسەدهەزار  خۆپێشاندانێكی  لە 
خۆیان  هەموویان  پادشایەتی  ئەنجومەنی  و  سوپا  و  پەرلەمان  كە 
رادەستی شۆڕشگێڕان بكەن. لەو راگەیەنراوەدا گوترابوو، دەوڵەتە 
حكوومەتێكی  دامەزرانی  بۆ  رێگە  ئەوەی  بۆ  دانراوە،  بۆیە  تازەكە 
بكا.  خۆش  شا،  پشتیوانیی  بە  سوپاییەكان  سەركردە  سەربازیی 
سەرۆكوەزیر ئامادە بوو بچێتە فەرەنسا و لەگەڵ ئایەتوڵا خومەینی 
ناكۆكیی سەرلەشكرەكان  نەبوو.  جێبەجێ  نیەتە  ئەو  بكا.  دانوستان 
لە لایەن  ئەمریكایی كە  بە رۆژ قووڵتر دەبۆوە. چەقۆكێشێكی  رۆژ 
كاروبارەكان  ئ��ەوەی  بۆ  ئێران  نێردرابووە  سەركۆمارەكەیانەوە 
ئەوەی  بكا، سەرەڕای  ناكۆكییەكان چارەسەر  و  بخا و كێشە  رێك 
ئەمریكاییەكان  فەرمانێکی  هەموو  کردبوو  ئەمریان  شاهەنشاش 
جێبەجێ بكرێ، بەڵام هیچی پێ نەكرا و كلكی لە گەڵۆزی نایەوە و 

لە دوا چركەدا بۆی دەرچوو.
لە سەرلەشكرەكان دوانیان كەوتنە گەڵ شۆڕشگێڕان و مجاهدین 
و فیداییەكان و تاقمە چەكدارەكانی دی و یەك لەوان “جانباختگان” 

خوێنڕشتنی  و  دەرێ  هاتنە  حەشارگەكانیان  ل��ە  ن��ەب��رد  زۆری 
شۆڕشگێڕانە دەستی پێ كرد.

فڕۆكەوانەكان،  داب��ەزی.  فڕۆكەخانە  لە  ئایەتوڵا  رۆژە  ئەو  هەر 
هەڵپڕژان  پێك  دەكرد،  رووداوەكانیان  سەیری  تەلەفزیۆنەوە  لە  كە 
و دژبەرانی شۆڕش داوایان لە گاردی پادشایەتی كرد بێنە فریایان. 
تێكهەڵچوونێكی خوێناوی لە نێوان زۆرینەی فڕۆكەوانەكان و گاردی 
پاشایەتی هاتە گۆڕێ. شۆڕشگێڕان خەریك بوون دەشكان، كە ئیتر 
دەرگای عەمبارەكانی چەك و تەقەمەنییان شكاند و خەڵكیان چەكدار 
كرد و لە ماوەی دوو رۆژاندا سەربازخانەیەك و پۆلیس خانەیەك و 

بنكەیەكی پۆلیسی جەندرمەیان گرت.
رۆژی 22ی ریبەندان، سوپا كە خەریك بوو لێك دەترازا، بێلایەنیی 

خۆی راگەیاند و دەوڵەتە تازەكە لەكار كەوت.
هەر ئەو شەوە و سبەینێكەی، من لە خەستەخانە لە كن دایكم بووم 
و سات بە سات لەسەر هەست بووم كە زاوا و فەرزان پێم بڵێن بزانم 
روقیە كەنگێ دێتە لای دایكم. دایكم لە گیانەڵادا بوو. جاروبارێ چاوی 
دەتگوت  بێ،  لێوە  دەنگێکی  ئەوەی  بەبێ  دەلەرینەوە  لێوی  و  هەڵدێنا 
گیانی دەردەچێ. هەر جارێكی چاوی لێك دەنا، غیرەتم وەبەرخۆم دەنا 
و لە پێشخانی نەخۆشخانەكە پیاسەم دەكرد. پێم وابوو ئەوە ئەمنترین 
شوێنێكە بۆم ماوەتەوە. زاوا ئاگاداری كردبوومەوە كە هەڵیانكوتاوەتە 
سەر ماڵەكەم لە نیاوەران و داگیریان كردووە. ئیتر هیچم بەدەستەوە 
نەمابوو. هیچ جێیەكم نەبوو بچم. مۆرەكانی من هەموو رایان كردبوو. 

بانك هەموو حیسابە فەرمی و شەخسییەكانی ساواكییەكانی راگرتبوو. 
خانعەلی  ئەمریكا.  و  ئەورووپا  رایانكردبووە  دەماوەندی  و  ئاهاری 
رایان  بڕوا،  شا  لەوەی  بەر  هەموویان  شاردووەتەوە.  خۆی  گوتیان 

كردبوو. هەموویان ئەمڕۆ بانگەشەی نیشتمانپەروەری دەكەن.
شەو و رۆژێك لە ژوور سەری دایكم مامەوە. جاری وابوو لەسەر 
خەو  لە  دەدا.  وەن��ەوزم  نەخۆشەكە  تەختی  تەنیشت  كورسییەكەی 

رادەچڵەكیم و دیسان خەو دەیبردمەوە.
23ی رێبەندان سەعات پێنجی بەیانی جیپێكی سوپایی لە نەخۆشخانە 
نزیك بۆوە. لە ترسی ئەوەی نەكا سەربازە شۆڕشگێڕەكان بن، لە پشت 
دەرگاكە خۆم مات كرد. فەرزان و روقیە لێی دابەزین. فڕۆكەوانێك، كە 
كاتی خۆی لە قوتابخانەی شارەوانی دەیخوێند، لێی دەخوڕی. روقیە 
بە گریانەوە باوەشی پێدا كردم. تەوقەم لەگەڵ فەرزان كرد. خوشكم 
رایكردە ژوورەكەی دایكم. من و فەرزان تەنیا كەوتینەوە. یەكەم قسەی 

كردی ئەوە بوو كە گوتی:
سەرلەشكرێكی  شەقام  لە  خەڵك  دوێنێ  بمێنیتەوە.  لێرە  “نابێ 

ئاژانسیان بە شەق و پێلەقە و چەقۆ كوشت.”
گوتم:

“چ نییە.”
“درۆم كرد. دڵم توند بوو. نەمدەویست خۆم بێ ئۆقرە بنوێنم.

بە دوای روقیەدا رامكردە لای دایكم. پیرەژن لەناكاو گیانی بەبەردا 
هاتەوە. دەیویست هەستێتە پێ. پەرستارێك هات و گوتی:

“خوشكێ ئەوە چ دەكەی؟”
روقیە سەری بە سینگی دایكمەوە نا. ماچی كرد و بۆنی پێوە كرد. 
بڕستمان  بێخەوی  لەبەر  دەرێ. هەردووكمان  فەرزان چووینە  و  من 
هەوایەك  راوەستاین  دەرگا  لەبەر  و  پێشخانەكە  چووینە  بڕابوو.  لێ 
بخۆین. لە ناكاو كابرایەك چەكدار لەو جیپەی روقیەی هێنابوو دابەزی. 
گوللەیەك وەلاقم كەوت. دەستم بۆ دەمانچەكەم برد. فیشەكێكی دی بە 
پەنا گوێچكەمدا تێپەڕی. فڕۆكەوان بەرەو پاسەوانەكە چوو و فەرمانی 
دا تەقە نەكا. خۆ نەگەیشتبایە ئیتر من مردبووم. فەرزان منی كێشایە 
نێو خەستەخانەكە. پەرستار و پزیشك دەوریان گرتم. لە سەر تەختێكی 
خولخولەدار بردیانمە ژوورێ. رانم خوێنی لێ دەهات. بە فەرزانم گوت:

“بە روقیە مەڵێن. لێی گەڕێن جارێ لای دایكی بێ.”
گوێی لە تەقە و هەراكەی نەخۆشخانە ببوو. دایكی دوا هەناسەكانی 
لە رانم  نا و هاتە لای من. پزیشك فیشەكەكەی  دەكێشا. چاوی لێك 
و  خ��ەو  لە  كە  سەعات  سێ  دوو  پ��اش  پێچا.  برینەكەی  و  دەرهێنا 
بێهۆشی وەهۆش خۆم هاتمەوە، هێشتا روقیە لە نەخۆشخانە بوو. ئیتر 
دەمانچەكەی بە قەدەوە نەبوو. دەستمی گرتبووە نێو دەستە رەقەڵە و 
پێی  لەبەرخۆیەوە قسەی دەكرد.  بڕیبووم.  تێوە  گەرمەكەی و چاوی 

وابوو هێشتا بێهۆشم.
“شۆڕش قوربانیی دەوێ. ئێمەش ئەوە نرخی خۆمان پێشكەش كرد. 

براكەم زیندوو دەرچوو، لانیكەم تا ئێستا.”
چاوم هەڵێنا و گوتم:

“یانی ئیتر ئیفلیج بووم؟”
“نا دەتوانی بە ڕێدا بڕۆی، بەڵام بە گۆچان...”

“چووزانی؟”
“من و فەرزان چووین لەگەڵ سەرۆكی خەستەخانە قسەمان كرد. 

ئەو بانگی كردین. دەماری رانت پساون و ئیتر یەك ناگرنەوە.”
“كەوابوو دەبێ ماوەیەك لێرە بمێنمەوە.”

نی.  پارێزراو  لێرە  تۆ  وایە  پێی  نا. سەرۆكی خەستەخانەكە  “لێرە 
ناوت  ب��ووی.  ساواكی  تۆ  دەزان��ن  پەرستارەكان  و  نەخۆش  هەموو 
دوێنێ لە رۆژنامەكاندا بووە. هەر ئێستا تا ناوێكی تر لەوانەیە خەڵكی 

ورووژاو هەڵكوتنە سەر خەستەخانەكە.”
“ئەی چ بكەم؟”

“فەرزان و دۆستە فڕۆكەوانەكەی چوون جێیەكت لە خەستەخانەی 
دۆشان تەپە بۆ بدۆزنەوە. هیوادارن لەوێ جێت بكەنەوە.”

هەردووكمان بێدەنگ بووین. روقیە سەرەڕای ئەوەی خۆشەویستی 
و بەزەیی سەردەمی منداڵییەكەی وەكوڵ هاتبۆوە، نەیدەزانی چیم لێ 

بكا.
چۆن توانیبام داوای یارمەتی لەو دایك مردووە بكەم؟ دەستیم گرت 
و ماچم كرد. روقیە دەستێكی بە دەموچاومدا هێنا و هستا. بەرەبەری 
نیوەڕۆیە بوو. پەرستارێك خواردنی بۆ هێنام. ئاشی برنج بوو و من 
ئیشتیام نەچوویێ. قاچی چەپم نەدەجووڵا و جێی برینەكە دەبرژایەوە. 
سەعات چوار و شتێكی دوانیوەڕۆ بوو. 14 سەعات بوو فیشەكەكەم 

كە  نەخۆشان  ترۆمبێلی  بە  دەیویست  و  ه��ات  ف��ەرزان  وێكەوتبوو. 
شۆفێرێك و فڕۆكەوانەكەی تێدا بوو رامگوێزێ.

روقیە ماچی كردم و خەریك بوو ماڵاوایی دەكرد. پرسیم:
“روقیە گیان كەی یەكتر دەبینینەوە؟”

“نازانم. ئەگەر خوا بیەوێ.”
دەستیم گرت و گوشیم.

پاكی  ئاوێكی  فەرزان  رێگە  لە  دۆشانتەپە.  بردیانمە خەستەخانەی 
بەسەر دەستمدا كرد.

لە ژوورێ خۆت  وەمێنی.  لە خەستەخانە  دەبێ  “چەند حەفتەیەك 
دەتوانی  دای  رێگەی  پزیشك  كات  هەر  شەوانە،  تەنیا  دەشاریتەوە. 
بم و، رێگەت  لەگەڵت  داوە  بە روقیە  بەڵێنم  بكەی.  تەمرینی رۆیشتن 
بۆ بكەمەوە لە وڵات بچیتە دەرێ. چەند ساڵێك من لە دوورەوڵات و 
لێرە  ئەگەر  دەزانێ  ئێوەیە. خوا  نۆرەی  ئەمجارە  ژیاوم.  دەرب��ەدەری 
رزگار بووی، ئیتر دەبێ چەندە لە هەندەران بژیی. تەنیا بە مەرجێك. 

ئەوە بەڵێنێكە و بە روقیەم داوە و تۆش دەبێ بە منی بدەی. “
“چ بەڵێنێك؟ ئەوەندە بەس نییە كە ئیفلیج بووم و بەدیلی كەوتوومەتە 

بەر دەستی ئێوە؟”
“نا، لەسەر ئەو خیانەتانەی دەخرێنە ئەستۆت، زۆر زۆر قەرزباری.”
“چیتان دەوێ؟ خۆ ماڵی دنیام هیچ نییە. بمكوژن و نەجاتم بدەن.”
“دەڵێن بیست ملیۆن پارەی میزانیەی ئاژانس بە دەست تۆوە بووە.”
فەرزانم قایل كرد كە من تاقە دینارێكی ئەو پارەیەشم هەڵنەگرتووە.

“دەبێ بەڵێن بدەی.”
“چ بەڵێنێك؟”

“دەبێ بەڵێن بدەی، لە گۆشەیەكی ئەم دنیایە، ئەگەر بە زیندوویی 
دەرچ��ووی، دابنیشی و ورد ورد چیت بەسەر هاتووە و هەموو ئەو 
بەڵایانەی بەسەر خەڵكیشت هێناون بینووسیتەوە و بیخەیتە بەردەستی 

روقیە.”
“روقیە دەبینمەوە؟”

“با بزانین چیت لە نێوچاوانی نووسراوە.”
ئەوەیە چارەنووسی من.


